
ЧАНД СУХАН ДАР БОРАИ ИН КИТОБ ВА 
МУАЛЛИФИ ОН

Бо он ки шеър пурѓунљоиштарин шакли баёни андешаву 
эњсос аст, гоње наср низ ончунон љаззобу ширин ва фарогири 
ногуфтањост, ки дар маќом мешавад онро тарљењ дод. Аз бат-
ни маќолоту ёднома, сафарномаву хотирот, номаву пешгуф-
торњо шахсияти адибро метавонем бењтар шиносем. 

Соли 2014 дар нашриёти «Адиб» маљмуаи маќолаву хоти-
роти Фарзона бо номи «Дарёи сўзон» (муњаррир Мубашшири 
Акбарзод) ба табъ расид, ки 25 намунаи осори мансури адибро 
дар бар гирифта буд. Хонандагон онро бо муњаббат пазируф-
танд, бинобар ин мо тасмим гирифтем, ки осори дигарро низ 
љамъ орем ва дар шакли комилтаре пешнињод намоем. Албат-
та, китоби њозир низ комил нест, зеро барои љамъ кардани та-
моми навиштањо фурсату њавсалаи бештар ва имконоти бењта-
ри молиявї барои чоп лозим аст. Аввалин хабару маќолањои 
Фарзона њанўз овони донишљўияш дар нимаи аввали солњои 
80-уми асри гузашта дар рўзномаи донишгоњии «Мањорати пе-
дагогї» ва нашрияи вилоятии «Њаќиќати Ленинобод» чоп шу-
даанд. Дар замони фаъолият дар рўзномаи «Њаќиќати Ленин-        
обод» (сентябри 1986 – октябри 1988) дар аксари шуморањои ин 
нашрия хабару маќола, очерку мусоњибањои Фарзона бо номи 
Иноят Хољаева ба табъ расидаанд. Љамъ овардани њамаи ин 
навиштањо аз љониби муњаќќиќони љавон бисёр кори судманд 
хоњад буд. Гузашта аз ин, аз оѓози фаъолият то имрўз мусоњи-
бањои Фарзона дар нашрияњои гуногуни ватанї ва хориљї инти-
шор ёфтаанд, ки дар њамаи онњо андешањои шоир оид ба вазъи 
адабиёт, рисолати шоир ва љойгоњи шеър, масъалањои муњимми 
фарњанг ва тамаддуни башарї, равобити адабї, тарљумаи бадеї 
ва мисли инњо баён шудаанд. Бештар аз 70 мусоњибаи шоирро, 
ки дар нашрияњои ватаниву хориљї ба табъ расидаанд, метавон 
дар шакли як китоби алоњида мураттаб намуд.

Инак, ин китобе, ки манзури хонандагони азиз мешавад, 
«Ќанди баста» ном гирифт. Бо ин ном пешгуфтори Фарзона 



Фарзона

– 4 –

ба китоби устод Абдулманнони Насриддин «Сењри мубин» 
дар бораи ашъори Камоли Хуљандї ба табъ расида буд. Аз-
баски шеъри Хоља Камол мисли ќанди бастаест, ки онро ме-
кушоиву аз шираву шарбати сухани ноб лаззат мебарї, мо 
њам ба умед китоби Фарзонаро њамин гуна номгузорї кар-
дем, то алоќамандони осори ў аз ин ќанд ком ширин кунанд. 

Ба китоб 117 асар ворид шуд ва мо онро ба чанд фасл 
дастабандї кардем: маќолањо, пешгуфторњо, номањо, сафар-
номањо, сипосномањо, номањои шодбошї, ёдномањо. Маводе, 
ки дар ин китоб љой гирифт, таќрибан дар муддати 35 соли 
охир навишта шуда, дар нашриёти даврї, дар маљмуањои љаш-
нї, дар китобњои шоиру нависандагон ва муњаќќиќон инти-
шор ёфтаанд. Маълум шуд, ки бахши азимтарини ин китоб 
иборат аз сарсуханњо шудааст. 60 сарсухан ба даст омад, ки ба 
китобњои шоирону нависандагони бузурги муосир, ба ашъори 
њамќаламон ва шогирдон, ба маљмуаи навќаламон, китобњои 
олимону донишмандон таълиф шудаанд. Бешак, бархе аз на-
мунањои анвои гуногуни осор аз чашми мураттибон дур мон-
даанд, ки дар нашрњои дигар ба инобат гирифта мешаванд. 

***
ФАРЗОНА (Иноят Хољаева) 3 ноябри соли 1964 дар 

шањри Хуљанд дар хонаводаи омўзгорон чашм ба олами 
њастї боз намудааст. Падараш омўзгори фанни таъриху фал-
сафа ва модараш аз муњаќќиќони адабиёти љањон ва хоса ада-
биёти рус буданд.

Фарзона соли 1985 Донишкадаи давлатии омўзгории 
Ленинобод ба номи С.М.Киров (њоло ДДХ ба номи акаде-
мик Б.Fафуров)-ро хатм намуда, як муддат дар њамин муас-
сисаи таълимї дарс гуфтааст. Сипас, дар идораи рўзномаи 
«Њаќиќати Суѓд», баъдан њамчун мушовири бахши назми 
шуъбаи вилоятии Иттифоќи нависандагони Тољикистон 
фаъолият намуд. Њамчунин дар баробари мушовирї коти-
би масъули Кумитаи вилоятии Љоизањои ба номи Камоли 
Хуљандї ва Бобољон Fафуров ва узви њайати тањрири чандин 
рўзномаву маљаллоти кишвар ва хориљи он аст.

Нахустин шеърњояшро Фарзона дар овони тањсил дар 
мактабхонї гуфтааст. Дертар, дар овони донишљўї майли ў 
ба шеъргўї бештар шуда, чанд шеъраш дар рўзномаи дониш-
гоњии «Мањорати педагогї» ва нашрияи вилоятии «Њаќиќати 
Ленинобод» дарљ гардиданд. Соли 1984 дар нашриёти «Ир-
фон» маљмуаи дастљамъии «Риштаборон» силсилаи шеърњо 
ба чоп расид. Ашъори ў дар матбуоти даврї, аз љумла рўз-
номањои «Комсомоли Тољикистон», «Маориф ва маданият», 
«Адабиёт ва санъат», маљаллањои «Садои Шарќ», «Занони 
Тољикистон», «Дружба народов», «Звезда Востока» ва ѓай-
ра пайваста интишор меёфт. Силсилаи дигари шеърњои ў дар 
маљмуаи «Барги сабз» ва маљмуаи нахустинаш «Тулуи хан-
дарез» соли 1987 дар Душанбе нашр шуд. Дар пешгуфтори 
ин китоб устод Лоиќ Шералї навиштааст, ки дар шеъри ў 
«порањои асил, ташбењу истиорањои ѓайримунтазира, пањлу-
гардонињои хаёлангези сухан, суханбозињои ширин, назари 
поки ошиќона ба зиндагї, ба инсон, ба замон, нигариши 
хосаи шоирона ба ашёи тасвиршаванда ва њаводиси ѓарази 
шеър, иборапардозињо ва истифода аз таъбирњои корхўрдаи 
классикї ва фарњанги мардум моро итминон медињад, то мо 
ба ояндаи файзбахши назми Фарзона имон биёварем». 

Фарзона Лоиќ Шералиро нахустин устоди худ дар љодаи 
шеър мењисобад ва њамеша мадюни ѓамхориву дастгирии ин 
бузургвор аст. Ў воќеан њам аз мактаби бузургтарин устодо-
ни сухан сабаќ омўхта, аз шеъре ба шеър, аз маљмуае то маљ-
муаи дигар худро сохтааст.

Маљмуањои ашъори ў бо номњои «Шабохуни барќ» (Душан-
бе, 1989), «Ояти ишќ» (Душанбе, 1994), «То бекаронањо» (Хуљанд, 
1998), «Меърољи шабнам» (Душанбе, 2000), «Ќатрае аз Мўли-
ён», дар се љилд (Хуљанд, 2003), «Як ѓунча роз» (Хуљанд, 2005), 
«Муњри гули мино» (Хуљанд, 2006), «Сад барги ѓазал» (Хуљанд, 
2008), «Саду як ѓазал» (Душанбе, 2011), «Себарга» (Хуљанд, 2011), 
«Парниёни љон» (Душанбе, 2011) ва ѓайра интишор шудаанд. 

Соли 2014 ду китоби шеъраш «Њама гул, њама тарона» 
(дар ду љилд) ва «Девон» (иборат аз 500 ѓазал) дар Хуљанд, 

инчунин китоби маќолот ва сафарномаву ёдномањояш тањти 
унвони «Дарёи сўзон» (Душанбе, Адиб, 2014) ба табъ раси-
данд. Худи њамон сол маљмуаи ашъори ў бо номи «Маро, эй 
шеър тармими дигар кун» ба хати форсї ва маљмуаи ашъо-
раш дар Олмон ба забони олмонї дар тарљумаи А.Њайзер ба 
чоп расиданд. Соли 2018 маљмуаи шеърњои ў «Сини салом» 
ва соли 2019 «Найшакар», «Найсон», «Ношири бањор», соли 
2020 – «Арѓунуни офтоб», «Модарнома» дастраси алоќаман-
дон гардид.

Силсилаи ашъори ў дар кишварњои гуногун: Амрико, 
Бритониё, Фаронса, Олмон, Покистон, Эрон, Арабистони 
Саудї, Ироќ, Яман, Ўзбакистон, Ќирѓизистон, Ќазоќистон 
ва ѓайра интишор ёфтааст. Дар Русия ашъори Фарзона дар 
тарљумаи Т.Смертина бо номи «Двадцать лепестков» чоп 
шудааст (Москва, Советский писатель, 1990). Дар Лондон 
китоби шеърњои ў бо номи «Гулчини ашъори Фарзонаи 
Хуљандї» (2008, бо забонњои форсиву англисї), дар Бело-
руссия «Мунтахабот» («Избранное», 2009), дар Ўзбекистон 
«Ишќ тасбењи» (2017) ба чоп расид.

Бо алифбои форсї маљмуањои ашъори Фарзона бо 
номњои «Сояи ѓазал» (Самарќанд, 1995), «Паёми ниёгон» 
(Тењрон, 1996), «Сўзи нотамом» (Тењрон, 2005), «Набзи бо-
рон» (Тењрон, 2013), «Маро, эй шеър, тармими дигар кун» 
(Лондон-ШМА, 2014), «Аз Балху Њинду Шероз» (Дењлї, 
2020) ва бо њамин ном чопи дувуми он (Тењрон, 2022), «Њамо-
саи панљгона» (Сурия, 2022) ба табъ расидааст. 

Фарзона дар кори тарљумонї низ њунар озмудааст ва 
осори Эсхил, Шекспир, Гёте, Гейне, Экзюпери, Байрон, Пуш-
кин, Фёдор Тютчев, Афанасий Фет, Иван Бунин, Анна Ахма-
това, Марина Светаева, Сергей Есенин, Александр Блок, Те-
мур Зулфиќоров, Абай, Мухтор Шоњонов, Юлиан Тувим, Ли 
Бо, Ду Фу ва њойкуњои шоирони љопониро тарљума кардааст. 

Ў ба унвони «Шоири халќии Тољикистон» (2001), Љои-
заи Иттифоќи нависандагони Тољикистон ба номи Турсун-
зода (1995), Љоизаи љавонони Љумњурии Тољикистон (1994), 



Ќанди баста

– 7 –

Љоизаи давлатии Тољикистон ба номи Абўабдуллоњ Рўдакї 
(2008) ва ордени «Шараф» (1999) мушарраф гардидааст. Сил-
силаи шеърњояш дар Баѓдод (1997), Афѓонистон (2018) ва дар 
Эрон (2019) сазовори Љоизаи «Шеъри сол» шудааст. 

Дар иртибот бо шеъри Фарзона чандин нафар 
муњаќќиќони ватаниву хориљї, аз љумла Сарфароз Юнусов, 
Тайиба Бобоева, Зоњидљон Ќўрѓонов, Фарзона Алишерзода, 
Дилшода Њазратќулиён (Ўзбекистон), Парвонаи Барорпур, 
Суњайло Њусейнї (Эрон), Масъуди Мирзо (Ўзбекистон), 
Наргис Рањимова, Асмоа Ањмад (Миср) ва дигарон рисо-
лањои илмї навишта, дифоъ кардаанд. Китобњои С.Юнусов, 
Д. Фарњодзод, Т.Бобоева, Парвонаи Барорпур, У. Ѓаффо-
ров, М.Мирзоюнус, Муњаммадзод Хољамуњаммад ва А.Са-
мадов ба њунари шоирї ва тарљумонии Фарзона ихтисос 
ёфтаанд. Дар матбуоти даврї ва китобњои дастљамъї маќо-
лањои зиёди донишмандон ва адибони номвари Тољикистон 
ва кишварњои дигар дар бораи Фарзона ва шеъри ў интишор 
ёфтааст. 

«Осорнома»-и Фарзона (мураттиб Матлубаи Мирзо-
юнус) соли 2022 ба табъ расида, аѓлаби осори матбуи уро то 
соли 2019 дар бар гирифтааст. Дар маљмуаи «Шоири фарзо-
наи дил» (мураттиб Шањнавоз Каримзода, 2024) ашъори эњ-
дої ба Фарзона љамъ оварда шудааст. 

Ашъори Фарзона дар шаклњои гуногуни шеърї, аз љумла 
рубої, дубайтї, ѓазал, маснавї, чањорпора ва шеъри нав гуф-
та шудааст. Мавзуоти ашъори ў иљтимоиву ахлоќї, милливу 
башарї, ошиќонаву орифона, фалсафиву андарзї ва ѓайра 
мебошанд. Осори мансураш дар шакли маќолаву очерк, мењр-
номаву ёднома, пешгуфтору сафарномањо интишор ёфтаанд.

Дар маљмуъ 50 китоби Фарзона то ин дам ба табъ раси-
да, 4 китоб дар дасти чоп («Ќанди баста», «Сетор», «Сањар-
нам», «Модарљон») аст. Аз ин миён 15 китоб дар кишварњои 
хориља Россия, Ўзбекистон, Белоруссия, Эрон, Афѓонистон, 
Њиндустон, Ингилистон, Олмон, ШМА, Сурия ва ѓайра ба 
табъ расидаанд, ки метавон ба тариќи зер фењрист сохт:

ДАРЁИ СЎЗОН

Фурўѓи Фаррухзодро хеле дер шинохтам: дар нуздањсо-
лагї. Дар он марњалаи зиндагї, ки дигарон аллакай ба худсо-
зї шуруъ мекунанд. Фурўѓ растохезе овард ба љањони бењара-
коти ман, садои нуќрагини об овард ба олами шаболудаам, 
ки бўйи хоб мекард, пардањои ибњомро аз чашми ман дарњам 
афканд ва гуфт: – Зиндагиро бин! Чї басо заминиву зебо, чї 
басо самимию рўшан шеъри ў бо ман њарф зад. Он рўзгор 
ман Фурўѓро, шоири дили худро ёфтам ва њаргиз гумон на-
бурдам, ки рўзе аз таљоруби ў чизе хоњам бардошт ва аз ка-
ломаш вом хоњам гирифт. Ва ончунон ўро дар худ љо хоњам 
дод, ки дигарон маро сояи Фурўѓ гўянд. Вале он дигаронро 
бо он ки барњаќ меандешанд ё баноњаќ, мегузорам ва боз ба 
Фурўѓ бармегардам. Ба он бузургиву содагиву наљобат, ки ў 
месуруд. Байте аз Шайх Камол ба ёдам меояд:

Дар сухан лутфи Илоњї ба ту ёр аст, Камол
В-арна сад сол ба фикр ин суханон натвон гуфт.

Истеъдоду ќарињаи фитрии Фурўѓ бенињоят аст ва 
гоњо дар чашми ман менамуд, ки ў њамаи роњњоро осон си-
пардаву њарфњоро осон гуфта бошад. Баъдтар, чун бо ан-
дешањояш рољеъ ба шеър ошно шудам, дарёфтам, ки руш-
ду булуѓи Фурўѓ, он тавр ки ман мепиндоштам, осон сурат 
нагирифтааст. Он сон ки худаш мегўяд: «Мехоњам бигўям, 
ки њатто баъди хондани Нимо њам ман шеърњои бад хеле 
зиёд гуфтаам. Ман эњтиёљ доштам, ки дар худам рушд ку-
нам ва ин рушд замон мехост ва мехоњад. Бо ќурсњои ви-
томин намешавад як маротиба ќад кашид. Ќад кашидан 
зоњирист, устухонњо дар худашон наметарканд».

Муњаќќиќон борњо иртиботи номњои маљмуоти «Асир», 
«Девор», «Исён» ва «Таваллуде дигар»-ро бо марњалањои 
зиндагии Фурўѓ ёдовар шудаанд. Бо он ки «Асир» ва «Девор» 
ишоратест ба зиндагонии асиронаи Фурўѓ дар муњити сарди 
хонаводагї, ки падару модари сахтгираш фароњам оварда 

буданд ва дар хонаи шавњар, ки давоми он зиндагї буд ё аз он 
њам бадтар. «Исён» њалќањои завлонаро аз њам шикастан буд 
ва худро ба сўйи озодињо бурдан ва баъд марњалаи тоза шу-
руъ шуд, оѓози зиндагии њаќиќї, ки «Таваллуде дигар» ном 
гирифт. Чун шеъри «Таваллуде дигар», ки андаруни маљмуа 
омадааст, эњдо ба филмбардори машњури иронї Иброњими 
Гулистон аст, њама маънї гирифтанд, ки бо ишќи ин њунар-
вари эъљозкор барои Фурўѓ зиндагии њаќиќии њунарї оѓоз 
шуд. Ман ин номњоро барои худ андак дигаргунатар тафсир 
кардаам. «Асир» ва «Девор» дар замоне ба зуњур омадаанд, 
ки Фурўѓ њанўз дар деворњои дунёи хонаводагии худаш рав-
зана мељуст ба дунёи бузургтар, њанўз асири он калимоту 
самбулњои маъмуле буд, ки аз дигарон буданд ва ба парниёни 
њарири шеъри ў дарбењ мешуданд. Ин давраи љустуљўњо буду 
талошњо барои аз њама муњосирањои руњї рањо шудан ва 
худро офаридан. Ин даврае буд, ки ў њамчун Шоир дар батн 
шакл мегирифт ва рўзе бояд ба тамомї мерасиду берун мео-
мад ва ин лањазоти берун омаданро ў «Исён» ном дод ва баъд 
таваллуд шуд Шоири комил, Шоире, ки буданаш мехост.

Чанд сол пеш, ваќте Муњиддини Олимпур сабти овози 
Фурўѓро, ки шеъри имрўз ё ба истилоњ шеъри сафед хондааст, 
бароям шунавонид, ман дар баробари он фазои густурда њай-
рон мондам. Ин тариќи ба форсї сухан гуфтан њанўз барои 
ман ноошно буд. Зењни ман, ки њамеша аз ашъори суннатї, ки 
зарбею тамкине дорад ва садоњову рангњову эњсосу растаго-
рињо низ дар њисори аркони аруз сурат мегиранд, пур буд ва 
ман омода набудам дар ин фазои нав фикрамро парвоз дињам. 
Яъне он ваќт он ашъори Фурўѓро нафањмидам ва ба шеъри 
суннатияш дил бастам, вале пеши худ меандешидам, ки Фурўѓ 
як давраи том ѓазал гуфтааст, басо мароњилро аз шеъри анъ-
ана сипарї кардааст, то оќибат дар шеъри озод худро он 
гуна ки мехост, офаридааст. Маљмуаи «Таваллуде дигар», ки 
нуќтаи ављ аст дар шеъри Фурўѓ, танњо як ѓазал дорад, дигар 
боќї њама ашъори мутанаввї њастанд. Аммо он ѓазал њам он-

чунон фурўѓомез шудааст, ки наќши хутути гўяндааш рўшан 
ба назар меояд:

Рагбори навбањориву хоби даричаро
Бо зарбањои васваса маѓшуш мекунї.
Эй моњии тилоии мурдоби хуни ман,
Хуш бод мастиат, ки маро нўш мекунї.
Ту дарраи бунафши ѓурубї, ки рўзро
Дар сина мефишориву хомўш мекунї.

Ў тамоми он самбулњову устурањои њазорсоларо, ки 
оростагари ѓазал буданд, сўе гузоштааст ва маънию кали-
мотро аз љањони худ гирифтааст: аз он тиреза, ки сукути 
шабонгоњияшро зарбаи борони навбањор мешиканад, аз 
он ёри ташнадил, ки бодаи ин вуљуди бонаљобатро (ки ху-
дро шабињи мурдоб медонад) менўшаду маст аст. Он ёр, 
ки лањзае пеш мушобењи моњии тило буд, инак ѓурубест, 
ки рўзро (Фурўѓро, ки лањзае пеш мурдоб буд) сахт ба ка-
нор мегирад ва њамчунин вожањои дарича, мурдоб, ѓуруб, 
фишурдан, ки писанди Фурўѓанд ва њамеша ба такрор ме-
оянд. Магар шоири мард метавонад њамин гуна зебо ан-
дешад, ба њар лањза фикраш таѓйир хўрад ва ин ќадар са-
мимї бошад?!

Ман фикр мекунам, ки Фурўѓ барои шеъраш хеле ваќт 
пироњани муносиб љустааст, пироњане, ки дар он њама тани 
пуршукўњи шеъраш бо он руњи ношикебо љо шаванд, вале 
баъд дарёфтааст, ки бењтарин пироњан барои шеър урёнист. 
Урёнї! Яъне чї гуна урёнї? Урёнии ойина, урёнии об. Агар 
ба рўйи ойина парда кашед, љавњараш нонамо мешавад, пас, 
шумо худро чї гуна мебинед? Ва чї об аст обе, ки кулоњи 
хасиву пироњане аз кафки собун дошта бошад. Обу ойина 
урёнї мехоњанд, зеро урёнї барои онњо айни покизагист. Ба 
гуфти Фурўѓ:

Сухан аз зиндагии нуќрагии овозест,
Ки сањаргоњон фаввораи кўчак мехонд.

Фурўѓ дар шакли шеъри суннатї низ бисёр кор кардааст. 
Ў он эњсоси шабехунзани худро дар авзони гумному азёдраф-
таи арузи форсї рехтааст:

Ман, ки дар мактаби руъёии Зуњра
Расми афсунгарї омўхта будам.
(бањри раљази махбун)

Дасти мармузе маро чун завраќи ларзон
Мекашад порузанон дар коми туфонњо.
(рамали мањљуф)

Гар Худо будам, малоикро шабе фарёд мекардам,
Оби Кавсарро даруни кўраи дўзах биљўшонанд.
(рамали мањљуфи мусаббаѓ)

Боз ман мондаму хилвате сард
Хотироте зи бигзаштаи дур.
(мутадорики мањзуфи мусаббаѓ)

Миёни торикї
Туро садо кардам.
(муљтаси махбуни аслам)

Дар ин авзон шуарои классик ва муосир хеле кам суруда-
анд. Шояд Фурўѓ аввал мехост њама растагорињои руњашро 
бо илоље дар авзони гуногуни аруз љой дињад. Ман аз ранљњои 
руњи Мавлавї ёд меорам, ки мегуфт: «Муфтаилун муфтаилун 
муфтаилун кушт маро». Арузи форсї камтар аз уќёнусе нест, 
аммо уќёнуси Мавлавї лабрезтар, густурдатар, бузургтар аст. 
Ваќте ў он уќёнуси бењудудашро дар он уќёнуси кўчак рехт, чї 
дамидагињое, ки шуд.

Баъдтар, ман ба шеъри имрўзи Фурўѓ ворид шудам ва 
даррасидам, ки дар он чизе маснуиву дурўѓин нест. Ин обе 
нест, ки ба андозаи як љўйбор љорї шавад ва њаракати му-
айяне дошта бошад. Аммо Њофиз, Њофизи беназир њам, ки 

њаракати фикру эњсосаш њамеша самт дигар мекард ва дар 
як ѓазалаш чандин мазомину мавзуоте, ки равобити зоњирї 
надоштанд, ба њам меомаданд, он њамаро дар маъмултарин 
ќолабњои аруз мерехт. Шеъри имрўз бо он ки барои гуфта-
нињо имконоти бузург густурд, њаргиз натавонист ба он пояе 
расад, ки шеъри суннатї бо он фишурдагињову мањдудии 
масоњати имкон расидааст. Шояд ин таљриба њам замон ме-
хоњад. Аз ин рў, ман шеъри Фурўѓро на барои шеъри анъана 
ё нав буданаш, балки барои шеъри руњи ман буданаш дўст 
медорам. Барои ман шигифтангез аст, ки ў чї басо содаву 
бепирояву заминї сухан мегўяд, дар њоле ки руњаш бегумон 
то нуњ осмон уруљ кардааст ва маконњову ломаконњоро си-
пардааст. Ваќте ў мегўяд:

Эй њафтсолагї!
Баъд аз ту, ки љои бозимон зери миз буд,
Аз зери мизњо
Ба пушти мизњо
Ва аз пушти мизњо
Ба рўйи мизњо расидем.
Ва аз рўйи мизњо бозї кардем
Ва бохтем, ранги туро бохтем.

Њар касе њам, ки маънишинос нест, ин њарфњоро мефањ-
мад ва андуњи бохтанро эњсос мекунад. Ман њам ўро чї хуб 
мефањмам, вале дар баробари ин мефањмам, ки ин гуна хуб 
худам наметавонам чизе бигўям.

Ваќте Фурўѓ худро сохт, љурмњои осори пешинаш пеши 
чашмаш бузургтар шуданд. Забону фурми он сурудањо ранги 
куњнагї мекарданд, аммо нигоњ нав буд. Ин нигоњи густур-
даву рабояндае буд, ки пўстро мешикофид ва маѓзро ташхис 
мекард. Ваќте ман шеъри «Офтоб мешавад»-ро хондам, бисёр 
хушам омад ва аз бар кардам. Аммо дертар бароям маълум 
шуд, ки Фурўѓ ин шеърро руъёиву мавњум номидааст. Фурўѓ 
намехост аз њаво сухан гўяд, дар њоле ки зиндагии њаќќонї 
њаст, ашё њаст, воќеа њаст, инсон њаст. 

Ту омадї зи дурњову дурњо,
Зи сарзамини атрњову нурњо.
Нишондаї кунун маро ба завраќе
Зи абрњо, зи ољњо, булўрњо...
(«Офтоб мешавад»)

Барои ман ин тариќи сухан гуфтан мушобењи парвоз 
кардан аст. Зињни ман њамеша пур аст аз чунин парвоз, аз чу-
нин манзарањои руъёї, ангорањои румантикї. Ва ман, бе он 
ки хоста бошам, аз њаќиќати зиндагї мегурезам, ба оѓўши он 
дунёи руњонии зебо, ки одамњояш, гулу гиёњаш, осмону зами-
наш бўйи наљобат мекунанд. Аммо Фурўѓ пайкари худрову 
руњи худро бо зиндагї оштї додааст: бо зиндагие, ки бо њар 
чи талх, бо њар чи ширин, бо њар чи хубу бо њар чи зишт, бо 
њар чи поку бо њар чи олуда маљмуаест бетафсир. Ва Фурўѓ 
њаргиз мунзавие нест, ки сухан аз гирудори майдон гўяд. Ў 
њамон љост, андаруни љўшишњои майдон. Вуљуди пазмони ў 
лањзањоро осон рањо карданї нест, чизе бардоштанист:

Мемакам бо вуљуди ташнаи худ
Хуни сўзони лањзањои туро.
Ончунон аз ту ком мегирам,
То ба хашм оварам Худои туро.

Ва ин вуљуди ташна овоз медињад:

Њаргиз орзу накардаам,
Як ситора дар сароби осмон шавам.
Ё чу руњи баргузидагон
Њамнишини хомўши фариштагон шавам.
Њаргиз аз замин људо набудаам,
Бо ситора ошно набудаам.

Фурўѓ њаргиз аз корбасти вожањое, ки моли шеър набу-
данд, парњез намекунад ва мегўяд: «ба ман чї, ки ин калимот 
шоирона набуданд. Љон, ки доранд, шоиронаашон мекунем». 
Дар шеъре омадааст:



Фарзона

– 18 –

Овози гунги њамњамаи ќурбоѓањо
Печида дар сукути пур аз рози нимашаб.

Ќурбоѓа чї мављуди даѓал аст. Њам худаш ва њам номаш. 
Аммо ин дуруштиву зиштї батамом барњам мехўрад, ваќте 
ба шеъри Фурўѓ ворид мешавад. Ба шеъри вањшии худрўй, 
ба шеъре, ки ороиши маснуиро хуш надорад, ба шеъре, ки 
тамомии зебоияш дар њаќиќати самимонаи ўст:

Маъшуќи ман
Бо хулус дўст медорад
Як кўчабоѓи дењкадаро,
Як дарахтро,
Як зарфи бастаниро,
Як банди рахтро.

Оре, дар доираи муќаррарот аст, ваќте касе як кўчабоѓи 
дењкадарову як дарахтро, як банди рахтро ва... яхмосро дўст 
медорад. Аммо чї басо ѓайримунтазира аст ин дўст доштанњо 
(бахусус яхмосро) дар андаруни шеър бе ягон дарбењу кўк за-
данњо омада бошанд:

Ва саранљом ту дар финљони чой фурў хоњї рафт
Мисли ќоиќ дар об.

Ѓариб аст дар назари ман чой ва рухсати вуруд гириф-
тани ў ба шеър. Аммо чаро рухсат надошта бошад? Чаро 
њазорон њазор мафњуми мубњами руъёї њаќќи дар шеър бу-
данї доранд, аммо «чой», ки њамарўза чандин бор бо он дар 
зиндагии худ бархўрд мекунем, не. Бешак, мешавад инчунин 
вожањоро дар шеър љой дод, аммо чї душвор аст анљом до-
дани кори бесобиќа. Осонтарин роњ боз њамон гулу булбу-
лу шамъу парвонаю тўтию ќумриро ба мадад хондан ва дар 
паноњи сухани гузаштагони бузург осудан аст. Аммо Фурўѓ 
куљову соя љустанњову хира монданњо.

Касе ба он ављи офтобии сухан чун Фурўѓ бебоку зебо 
рањ накушодааст. Бонуе дар мењроби дилњо ин гуна рўшан-
чироѓе наафрўхтааст, ки Фурўѓ. Бонуе, ки вуљудаш ва руњаш 
њама фарёди зебої буданд.

Фурўѓ њаргиз аз кашидани парда ва тамошои тани ба-
рањнаи зиндагї намерамад. Ва аз он њам намењаросад, ки чї 
бе парда сухан мегўяд ва њаќиќати худро мекушояд. Хаёле 
њам намекунад, ки агар руњониён мехонанд, чї мегўянд ва 
агар вазирон мехонанд ё чўпонон. Не, ў ба руњи худ меанде-
шад ва ба ин роњи кўтоњ, ки аз фосилаи мелод то марг вуљуд 
дорад. Ва агар чизеро њам пинњон медошт, ў ба худ хиёнат 
мекард, зеро миёни ў ва хонандааш девор сар мекашид, инњо 
ба њам мањрам намешуданд.

Воќеан, ду сол пеш, дар шаби шеъру ќисса, ки дар Ќасри 
адибони ба номи устод Турсунзода доир шуд, ваќте аз ин ху-
сус аќидаи маро пурсон шуданд, гуфта будам: Ман пешорўйи 
љањони танги худам дунёи бузурги шеъри Фурўѓро мебинам ва 
њар чиро ки ў гуфта бошад, эњтиром мегузорам. Фаќат дар мав-
риди он ки як зани Шарќ, ки шоири нобиѓа њам њаст, чї тавр ба 
худ иљозат медињад тафсилоти шабистонро ба берун кашонад, 
каме њайронам. Дар назари ман ин ба њадњои худовандї таљо-
вуз кардан аст». Ин суханњои ман ќисме аз нишастагонро хуш 
наомад ва ишорањое њам буданд, ки ту Фурўѓро маърифат на-
кардї, њаќиќати ўро нашинохтї, ба пањнояш нарасидї ва ѓай-
ра. Шояд њамин тавр њам бошад. Ман њам ба хотири муњаббати 
бузурге, ки ба Фурўѓ дорам, њамеша барои њаќќонияти ў далел 
меёбам, вале дар баробари ин, аќидаи боло таркам намекунад.

Фурўѓ дар мавриди шеъри Нимо Юшич, нахустин гўян-
даи шеъри нав гуфта буд, ки: «Ман њаргиз намехоњам муќал-
лиди бевиљдони Нимо бошам». Ман њам њаргиз намехостам 
муќаллиди маънирабои Фурўѓи Фаррухзод бошам ё Ахаво-
ни Солис ё Сипењрї ё устодон Лоиќу Гулрухсор ё каси дигар. 
Барои ман бисёр гарон аст ваќте суханњои назарногиронаи 
дўстони њамзабон ё худи тољиконро дар хусуси шеъри имрў-
зи Тољикистон мешунавам. Ва мегўям: «Не, набояд чунин бо-
шад, ваќте ки шеъри устод Лоиќ ва њамнаслони ў њаст, шеъре, 
ки бисёр руњњову маѓзњои яхбастаро завќи таљаддуд бахшид». 
Ин мавриди гуфтугўи дигар аст. Њоло бармегардам ба Фурўѓ. 
Ин љо камтарин чизе рољеъ ба Фурўѓ, ки дар зењни ман маљ-



Фарзона

– 20 –

муъ бастааст, берун омад. Ин як назари сарсарии сабуксайре 
буд ба он дарёи жарфнои пургавњар, ки номаш Фурўѓ аст. Ин 
дарёи муъљиза аст ё дарёи сўзон. Ва ман, мане, ки аз обу оташ 
метарсам, дар соњили ин дарё нишастаам ва меандешам, ки чї 
гуна худро бояд созам. Ва овози Шайх Саъдї посухам мегўяд:

Ба дарё марав гуфтамат зинњор
Вагар меравї, тан ба туфон супор.

Соли 1993

ШЕЪРИ ХОКЇ, ШЕЪРИ ОБЇ, 
ШЕЪРЊОИ ОФТОБЇ

Чанд соли охир, ки симхорњои марзбанд андаке кушода 
шуданд ва иртибот бо мамолики њамзабон барќарор гардид, 
чандин маљмуоти ашъори устодони шеъри имрўзи Тољики-
стон дар Љумњурии Исломии Эрон мунташир шуд. Ман анќа-
риб барои ширкат ба маросими 550-солагии њаким, ориф ва 
шоири барљастаи садаи ХVI Мулломуњаммади Фузулї ба 
Тењрон рафта будам. Дар он сафар хеле мехостам аз чигунагии 
истиќболи ашъори шуарои тољик аз љониби эрониён воќиф 
шавам. Хушбахтона, насибам шуд, ки аз суњбати донишманд 
ва шоири бузург, доктор Муњаммадризо Шафеии Кадканї, 
ки аз фаридони илми тањќиќ аст, суд бардорам. Устод Ша-
феии Кадканї кутуби шоирони тољикро, ки дар Эрон тоза ба 
чоп расида буд, бо нињояти муњаббату эњтиром хонда буд ва 
рољеъ ба шеъри њар шоир назари амиќ дошт. Ў марњалањои 
рушди шеъри тољикро дар садаи бист муайян карда ва беш-
тар аз марњалаи савуми њаракати шеър, ки бо ашъори Муъмин 
Ќаноат ва Лоиќ Шералї оѓоз шуд, њарф зад ва аз дарёфтњои 
њунарии шуарои тољик изњори мамнуният намуд. Њамчунин 
устод Кадканї рољеъ ба таваллуди шеъри нимої, шеъри љади-
ди Эрон ва тозатарин таљоруби шоирони муосир сухан гуфт. 
Сухан аз шеъри Фурўѓи Фаррухзод рафту Ахавони Солис аз 
Суњроби Сипењриву Таваллулї, аз Нодирпур ва Њушанги Соя, 
аз Муширї, Ќайсари Аминпур ва дигарон. Аз назари доктор 

Кадканї бузургтарин ва рўшантарин дарёфтњои шоирона ва 
дурахшишњо дар шеъри Фурўѓ ва Ахавони Солис аст. Љараё-
ни рушди эшон батадриљ сурат гирифта чандин мароњили љу-
стуљўро гузаштаанд ва мани фардии худро, ки «ман»-и љањонї 
њам њаст, пайдо кардаанд. Дар маљрои суњбат ман пай бурдам, 
ки таваљљуњи устод Кадканї дар баробари назардошти маъ-
ниофариниву сохтмони забонї ва шакл бештар ба кори эсте-
тикии њунарвар аст ва аз назари зебоишиносї шеърро арзёбї 
мекунад. Дар ин сурат, аз нигоњи ў шеъри муосири тољик бояд 
марњалаи дигари сабзишеро убур кунад, то бо шеъри бузург-
тарин шуарои форсигўе чун Фурўѓ, Суњроби Сипењрї ва Шом-
лу пањлу занад. Хушбахтии беназира буд, ки ман аз дарёи Кад-
канї ба ќадри бардошти худ ќатрањо гирифтам.

Дарвоќеъ, шеъри Фурўѓ ва Ахавони Солис дар назари 
ман як кўчаи дарозанд, аввалашон тангу нимарангтар, охи-
рашон сар ба сар рўшану офтобї, пуропур аз диданињои ла-
тиф, саршор аз садоњои гарми зиндагї. Охирин китобе, ки 
рољеъ ба Фурўѓ хондам, мутааллиќ ба адабиётшиноси машњу-
ри Эрон Муњаммад Њуќуќист, ки интишороти «Нигоњ» соли 
гузашта мунташир кардааст ва тањќиќу таљзияи амиќи шеъ-
ри Фурўѓро фаро мегирад. Бо он ки баррасињои Муњаммад 
Њуќуќї бароям бисёр тозаву љолиб буд, чанд нукта бањсхоњ 
намуд. Фаразан, муаллиф аз заифии шеъри Фурўѓ дар давраи 
аввал ва камоли шеъраш аз давраи дуюм њарф мезанад ва яке 
аз сабабњои заъфу навоќисро дар шакли чањорпора будани 
ашъори давраи аввал ва шеъри озод будани ашъори давраи 
охир медонад. Ў барои намуна ин пораро меорад:

Оре, оѓоз дўст доштан аст,
Гарчи поёни роњ нопайдост.
Ман ба поён дигар наяндешам,
Ки њамин дўст доштан зебост.
(Шеъри «Дўст доштан»)

Аз назари муаллиф ин пораи манзум шеър нест, як насри 
бефурўѓи хушк аст, ки њарфе шодоб надорад. Аммо пораи 

тањт аз њамон шеъри «Дўст доштан» аз назари доктор Њуќуќї 
шоирона аст, зеро њузури тасвир ва таркибњои бикр њарфњои 
манзумро ба тарафи шеър кашидаанд:

Имшаб аз осмони дидаи ту
Рўйи шеърам ситора меборад.
Дар зимистони дашти коѓазњо
Панљањоям љараќќа мекорад.

Ва пораеро меорем аз шеъри љадиди марњалаи дуюм, 
давраи балоѓати сухани Фурўѓ:

Чаро нигоњ накардам?
Миёни панљараву дидан
Њамеша фосилаест.
(Шеъри «Панљара»)

Дар назари ман, њам аз рўйи намунањои фавќ фосилаи 
даврањо пайдост. Дар шеъри аввал шоир њанўз фазои фикрии 
худро ба комилї боз накардааст, аммо дар шеъри дигар ба 
ављи сањмноке рафтааст, ки садояш аз дури дур ба гўш ме-
расад ё на, аз наздики наздик, аз даруни худи мо. Вале дар 
баробари ин, ду пораи шеъри аввал бо он ки кори эстетик 
дар пораи дуюм бештар аст (таркиботи осмони дида, ситора 
боридан, зимистони дашти коѓаз, љараќа коштан, таносуби 
осмону ситора, зимистону оташ) дар як пояи зебої ќарор 
гирифта бисёр самимонаю шоирона аст. Зеро ман фикр ме-
кунам, ки љавњари маънї њамеша муќаддамтар аст аз дигар 
аносири шеър, ки барои ифодаи он хизмат мекунанд. Ѓизо 
муњимтар аст аз зарфе, ки онро љо мекунанд. Яке дар зарфи 
љопунї бо иловаи хуришњои оростаи сабзавот меорад, яки 
дигар дар табаќи сафолии лабпарида. Ѓизо њамон як ѓизост. 
Њамчунин чањорпора будани шеър ё ба вазни арузи озод бу-
данаш ё њиљои озод, чандон моњият надорад. Заъфи шеъре 
ба љурми ѓазал ё дубайтї буданаш ё камоли шеъре ба шаро-
фати шеъри озод буданаш нест, зеро форм дар назари ман 
унсури аввалияи шеър мањсуб намешавад. Як сабки шеърро 

намешавад ба дигараш тарљењ дод. Сабк тариќи буришу дўх-
ти пироњан аст, аммо матое нест, ки аз он пирањан дўзанд. 
Аз ин рў, дар њама маврид, он чї моњият дорад, ин аст, ки 
навиштаи касе умуман шеър аст ё шеър нест.

Ва, инак, ба шеъри имрўзи Тољикистон бармегардам. Ба 
фикрам, муњаќќиќон ва хонандагони эронї бо он ки китоби 
ашъори имрўзиёнро дастрас доранд, њанўз ба моњияти ковишњо 
ва дарёфтњои њунарии шуарои тољик нарасидаанд ва то љавња-
ри ин таровишњо роњ набурдаанд. Ин ашъор дар Эрон њанўз 
њамаљониба наќд нашудааст ва дар анбуњи миллионии кутубе, 
ки њамасола мунташир мешавад, рўйнамо нест. Агар таваљљуњи 
бештари ноќидон ва донишмандони эронї ба ин ашъор каши-
да шавад ва эшон ба тааммуќ гудозишњои њуруфро дар коргоњи 
њунарии ин шоирон бинанд ва бозёфтњои шоиронаро берун ка-
шанд, истиќболи њамагонї низ гармтар хоњад шуд.

Ман ин љо мехоњам назари мушаххаси худро рољеъ ба шеъ-
ри устод Лоиќ пеш оварам. Ман шеъри устодро бидуни иѓроќ 
дар як пояи нардбони њунар бо Фурўѓи Фаррухзод, Ахавони 
Солис, Суњроби Сипењрї ва дигар нобиѓагони шеъри муосир 
ќарор медињам. Ин чанд ситорае, ки гуфтам, барои ман яке 
наздику дигар дур аст. Рўшантарин ситорае, ки љазби гарму 
покашро њамеша эњсос мекунам, шеъри устод Лоиќ аст. Ман 
устод Лоиќро рўзгоре, ки мактабхон будам, аз «Марди роњ»-
аш шинохтам. То он давра маљмуоти «Сари сабз», «Соњилњо», 
«Резаборон»-ро хонда будам. Аммо «Марди роњ» барои ман 
роњи нуронии ношинохта, роњи рафтан ба аслњо ва дарёфти 
њаќиќатњо, роњи сафеди муъљизањоро, ки номаш Шеър аст, 
боз кард. Шеъри Лоиќ шеъри мубњаму мавњуми руъёї нест, 
шеъре нест, ки дуррафтае аз он суд бардораду навроњае то он 
расидан натавонад. Ин шеъри заминии њамагонї ва њамзамон 
баланду воло аст, ки њар ки аз он ба ќадри тавон чизе мељабад. 
Њам барзгари камсавод ва њам муњаќќиќи гавњаршинос...

Устод Лоиќ ба шеъри тољик бисёр муљањњаз омад ва тў-
шааш рањ ба рањ боз њам пурбортар шуд. Пуштвонаи ќавии 
ў кутуби муќаддас ва аввалтар аз њама Каломи Шариф, ада-

биёти классикї, хоса, ашъори ирфонї ва фарњангу луѓоти 
пешин буд. Устод аз осори дигар бузургони љањон низ фаро-
вон бањра бурда буд ва дар авоили љавонї Есенин, Гёте, Гей-
не, Уитменро тарљума карда буд. Дигар чароѓи њидояте, ки 
устод дошт, эљоди шифоњии мардум буд. Устод њамвора ин 
ганљи парешонро меандўхт. Ў дар як ваќт њам «Махзан-ул-а-
срор»-и Низомї мехонду њам «Алифбо»-и синфи 1-ум, зеро 
намехост, ки дар анбуњи вожањои китобї аввалин калимоти 
ширини фасли кўдакиро аз ёд барад. Устод Лоиќ аз бењтарин 
бозёбњои шеъри муосири Эрон низ ба комилї огањї дошт. 
Ва нињоят, ў аз мактаби инсонї ва шоирии устод Турсунзода 
сабаќ гирифт, ки њарфи заминї гуфтан, ашё, њодиса, инсонро 
дар шеър њузури зинда додан ва муњаббати гарму эътиќоди 
содиќонаро ба зиндагї дар худ њифз кардан буд.

Шеъри устод Лоиќ, ки аз њамин ќадар сарчашмањо об нў-
шидааст, чї шеърест? Устод дар як ваќт њам дар сари маъниву 
муњтаво, њам дар забону вожабандї, њам дар шаклу жанр дар 
шеъри тољик таљрибањои бесобиќаи комгорона кард. Ѓазали 
Лоиќ ѓазали махсуси ўст, ки аз ѓазалиёти шуарои дигар му-
тафовит аст. Дубайтиву рубої, ќитъаву чањорпора ва шеъри 
сафеди ў низ њамчунинанд. Сабки рўшани устод Лоиќ, хутути 
нуронии ў њамеша зоњир аст. Ба ин се байт аз се ѓазали устод 
таваљљуњ кунед:

Дастаи дар мекашад аз остинам њар сањар,
Эй ки берун меравї, ин остонро гум макун.

***
Рўзе, ки танам мурд, кафандўзи танам њаст,
Рўзе, ки дилам мурд, кафандўзи дилам нест.

***
Ман агар нозукписандам, аз назокатњои туст,
Бар зари гул чун нишинад гард, ёдат мекунам.

Ин абёт, ки маънињои бикру номакшуф дорад, басо та-
бииву зебо баён шудааст. Мушкилтарин кори њунарї низ 
ѓаризањои хусусии худро, ки ѓаризањои њамагонї њам њаст, 

содаву зебо гуфта тавонистан аст, чунонки Шафеии Кад-
канї мегўяд:

Он чї мехоњам, намебинам,
Он чї мебинам, намехоњам.

Устод Лоиќ дар кулли ашъораш ва бештар дар ѓазалиё-
таш вожањоро бисёр зањмат медињад ва чандон ки мехоњад, 
пањлу мегардонад, мегудозад, тобишњои ранг-ранг мебах-
шад. Фаровон омадани таљнис аз мухтассоти ашъор ва васи-
лаи шинохти сабки ўст:

Гардани гардуни гардон бишканем,
Пеш аз он ки гардани мо бишканад.

Устод дар жанри ѓазал бисёр бозсозї кардааст. Тањавву-
лот дар авзони ѓазал нест, дар радифу ќофиябандї ва аноси-
ри зоњирї нест, дар матолиби тозаест, ки дар ќолаби куњан 
љой шудааст, дар фазои бози фикрї, ки даруни шарёни тан-
ги ѓазал љараён дорад, дар нигоњи тозаи шоир ба ашё ва во-
жањоест, ки ќаблан ба ѓазал вуруд надоштанд. Дар ѓазалиёти 
устод Лоиќ таркиботи мавњуму печопеч ва калимоти ѓайри-
тољикї хеле каманд. Устод бо эњтиёт ва муњаббат ба вожањо 
рўй меорад ва гоње вожаи тоза меофаринад (чун обсозиш, рўз-
бода), аммо њељ гоњ густохона таркиботу феълњоро дарњам 
шикаста шаклњои нав намесозад, балки шаклњои бењтарини 
афъол ва вожањои куњанро (монанди сапеда, зарабон, вартољ, 
говсандуќ, чамон) муљаддад мекунад.

Тозакориву исёни устод Лоиќ ва аз марзњои маъмулї 
убур карданаш дар офариниши маънињост:

Дар он соат,
Ки дунё бо њама љангу љидолонаш.
Дар он соат, ки гардун бо њама бадру њилолонаш
Бароят њамчу пуффакњои дасти кўдакон ночиз бинмояд,
Ба рањмат ёд кун аз ман.

***

Дар ин љањони ѓалатбоз беѓалат боре
Агар љањони ту бошам, ту њам љањони манї.
Дар ин мањал, ки пасочини боѓњо монда, 
Ягона меваи уммеду ормони манї.

Ашъори устод Лоиќ рабоиши гарму шўри маљнунонае 
дорад, ки шўру љазаботи шеъри Мавлоноро ба ёд меорад. 
Ман ќаблан барои густохиям маъзарат мехоњам, аммо ба 
назарам азимтарин љурми устодони бузурги шеъри тољик 
ва мо – шогирдони кўчакашон муносибати боэњтиёт надо-
штанамон ба интихоби шеър аст. Масалан, Фурўѓ навишта 
буд, ки «Он рўзгор (дар авоили љавонї) ман њамарўза 2-3 
шеър мегуфтам: туи боѓча, ошпазхона ё паси чархи хайётї». 
Аммо куљост он њама шеър? Панљ маљмуаи ашъор дорад, ки 
шумораи шеъри њељ яки онњо аз 40 зиёд нест. Охирин дафта-
раш «Имон биёварем ба оѓози фасли сард» фаќат њафт шеъ-
ри тоза дорад. Яъне он њама ашъорро, ки њамарўза мегўяд, 
бо иллати аз диди назарбаландонаи худаш заиф намудана-
шон чоп накардааст.

Шукри Худо, ки ман аз мактаби шеъри устод Лоиќ би-
сёр сабаќ бардоштаам. Шеъри устод барои ман ба љуз шеъ-
ри дили ман буданаш бењтарин фарњангнома аст. Шеърест, 
ки руњи маро бисёр таљњиз кардааст ва рўшанї бахшидааст, 
барои он ки ба маърифати ашъори ниёгон омода шавам. 
Агар устод чароѓ намедод, дар ин љодаи ношинос њатман 
рањгум мезадам. Неруи љозибаи шеъри устод ба њаддест, 
ки як марњалаи том ман тањти таъсираш њарф менавиштам 
ва чун соя дунболгири офтоб будам. Аксари ќаламкашо-
ни љавон њам ба назари ман ин марњаларо (дар муњосираи 
шеъри Лоиќ буданро) убур мекунанд ё њамеша њамин тавр 
соявор мемонанд. Дигар хушбахтии ман ин аст, ки бисёр 
дар суњбатњои устод њузур доштаам ва он њама бароям дар-
си бузурги суханшиносї буданд. Устод, ки фарњангномаи 
муњташами шеър аст, муњимтарин аносири шеърро аз ќа-
били авзон, сохтмони забон, маънї, муносибат бо вожањо, 

нигоњу тасвир, бозкарди уфуќи дид ва дигар ќавониро ба 
ман омўхт. Дар навиштањоям зиёд анбориш (калимоти но-
даркори вазнпуркунанда) буд (ва њанўз њаст), ки хориљ кард 
ва тариќи бозгўйи фишурдаи каломро намуд.

Забони шеъри устод, ки тозаву ноб аст, забони олуда 
бо калимоти бегонааслу маснуї, шевањои мањдуди музофот 
(он ќисме, ки лоиќи вуруд ба шеър нестанд), вожањои аз њад 
куњнаи ањди Даќёнус нест, бисёр дастурњои сохтмони забон-
ро аз эшон омўхтам. Шоире гуфта буд:

Ва касе нест,
Ки маро ба офтоб муаррифї кунад
Ва ба мењмонии гунљишкон барад.

Аммо барои ман ин гуна касони азиз вуљуд доранд. 
Муќаддамтаринашон устод Лоиќ аст, ки маро ба офтоб не 
(маро ба њамдиёрон шиносонид), офтобро ба ман муаррифї 
кардааст. Офтобро, яъне шеъри ниёгонро, шеъри Шамсро-
ву шеъри Њофизро (Аввалин бор девони Шамси Табрезї ва 
шарњи ѓазалиёти Њофизро аз устод гирифтаам). Абёти фа-
ровон, ки аз забони устод мешунавам, ба як бор дар зењнам 
менишинанд, зеро чунон мехонанд, ки маънии бикру кало-
ми рўшан њар ду дар пайванди зебо баногањ таљаллї меза-
нанд. Агар ин абётро аз кутуб мехондам, чун насиме гуза-
рон мерафтанд.

Њар чи аз устод омўхтаму меомўзам, чун хеле зиёданд, 
намешавад ба як бор бозгў кунам. Волотарин орзуи ман ин 
аст, ки мардуми пошхўрда ва фарњангиёни парешон боз ба 
њам оянд ва рўзгори фасл ба рўзгори васл бадал шавад. Устод 
Лоиќ ва дигар мавлоњои шеъри мо морову равандагони на-
винро боз њам чароѓи њидоят бошанд, зеро њама ниёзманди 
партави дуоем:

Туї пирам, туї тадбири пирам,
Дуоям кун, дуоятро бигирам.

Соли 1995

РАЊНАВАРДИ УФУЌИ НИЛУФАРЇ

Ман дар умрам кулбањои чўбии дењќонони русро бо бу-
хориёни ашўлагў, пардањои гулдўзиву тирезањои чашмкалон, 
мизу курсињои ањди Даќёнус, ханљаргулњои болои тоќчањояш 
њаргиз надида будам, аммо дар шеъри Сергей Есенин дидам. 
Дидам гуфтанам сањењ нест, дўст доштам. Оре, дўст доштам, 
тўсаки симинпайкари лаби њавзро, љавдорњои дар рўшании 
мањтоб мављгардонро, осмони љомакабуди Рязан ва дарав-
гаронеро, ки бегоњињои ид мастомаст гиторзанон кўчаро пур 
мекарданд. Ин њама ашёву инсонеро, ки њаргиз ба дунёи ман 
ворид набуданд. Аммо Есенин ин њамаро чунон ба ман намуд, 
ки гўё пайвандони азалии ман бошанд. Шеъри ў дигарбора 
бароям бурњони ќотеъ шуд, ки њунари њаќќонї њаргиз марзу 
мазњабу миллату мансубияту арзу тул надорад. Вагарна чаро 
Есенин дар њама шеъраш батакрор «Рус, Рус, Рус!» мегўяд, 
аммо ин барои ман ѓашовару малолангез нест, ман заррае 
эњсоси бегонагї намекунам, баръакс дардњои кишвари Рус 
дардњои ман мешаванд ва ман аз ќисмати Тољикистони дил-
бандам меандешам, аз ин мардумони содаву покнажод, ки 
шабу рўз зањмат мекашанд, аз ин водињои синафароху кўњњои 
офтобкулоњ, аз ин зардолувони мањтобию матинљу њулбўњо, 
аз осмони атласиву обњои бирешимї. Есенин тўсњои курта-
сафедро чун нозаниндухтарони русто канор мегирад. Шам-
шоду зирфуну печакњои сањроро мебўсад, осмони Русро бо 
њарири гарми нигоњ мепечад, шафаќи олуиро саломи сањарї 
мегўяд. Ва Русро борњо коњиш медињад, ки касалманду бе-
намуду хокистарист, афтодаю бечорањол аст, кулбањои каљи 
дењоташ бо коњњои болои бомашон ранги андуњ мекунанд. 
Аммо ин љурм гирифтанњои шоир бо оњанги ширини наво-
зишрезанд, бо наљвои нотасвири дўст доштананд. Кўлбори 
шоири њаќќонї як тўша дорад – тўшаи Ишќ. Ишќи Есенин 
ишќи кишвари Рус аст. Ин муњаббате нест, ки гирдогирди 
Русияро симхори сарњад кашида бошад. Ин муњаббат ба ќа-



Ќанди баста

– 29 –

дре бузург аст, ки ба Ќафќоз њам мерасад, ба Порису Амри-
ко њам, ба «Ватани нилгуни Фирдавсї» њам. Ў вуљуди худро 
љузв ба љузв бо вуљуди Ватан омехтааст, ки чунин бекизбу 
риё, чунин бамењру ихлос, чунин гарму доѓ аз ин пайванди 
азизу ягона, яъне Ватан њарф мезанад:

Чї беназира, чї нилобию латиф,
Ватани ман зи баъди тундару туфон.
Ва љони ман зи абири асалу гул
Пур аст, пур чу пањнањои бањорон.

Ман хушбахтам, ки ин вуљуди пур аз Рус, ин шоири муъ-
љизањо, ин хокии осмонгири парвозї, ин «шўрапушти бадмасти 
масковї», ин ќишлоќии чашмкабуди сода – ин њунарвари бемо-
нанд ватани маро дўст медорад. Барои ватани Њофизу Хайём бу-
данаш, барои ватани ишќу отифа буданаш, барои ватани шеъри 
баланд буданаш. Силсилаи ашъори «Савтњои форсї»-и Есенин 
муњаббатномаи беназира аст ба Руссия ва кишвари Форс. Дар 
ин ашъори Есенин Русияву Хуросон басо зебо восил шудаанд:

Туро њарчанд пурсам, лоба созам,
Ба зорињои ман коре надорї.
Ки андар кишвари дури Русиё
Манам як шоири овозадоре.
Бикуш андар дилам ёди тарона,
Маро сармаст кун аз љоми саршор.
Ки аз пазмонии ёри шимолї
Накоњам љон, нагўям оњи бисёр.

Вожаву исмњо, тавсифу самбулњои шарќї чун Ќуръону 
Муњаммад, Хуросону Эрону Тењрон, Фирдавсиву Хайём, Њо-
физу Саъдї, Баѓдоду Шањрзод, Лайлою Ѓолия, гулу булбул, 
нойи Њасан ва нињоят Шогунаи зебо (ё Шоњона дар тарљумаи 
устод Лоиќ) дар забони шоири рус чї ширину чї нотакро-
ранд. «Савтњои форсї» рањоварди нигоњи ошиќи як «уруси 
мењрубон» (ба таъбири худи Есенин) ва дарзамон як шоири 
бузург аст, ки барњаќ бењтарин яштњои зебоист. Есенин тамо-

ми рангњоро дўст медорад, аммо ранги кабуду нилуфариро 
њамеша тарљењ медињад. Руси ў саропо лољварду нилгун аст, 
Эрону Тўрони мо њам. Есенин Хуросонро «Ватани нилгуни 
Фирдавсї, кишвари шўхшанги нилуфом» меномад. Аммо бо 
вуљуди ин Шарќ, ки рангобарангиро дўст медорад, дар ашъ-
ори Есенин низ атласиву тирукамонист:

Дар замон дар нигоњи кас монад
Зардии мањ зи тоќи чархи барин.

***
Дар кишвари шоми заъфаронї
Дар боѓ ба љилваанд гулњо.

***
Тумани нилию домони заминњо пурбарф,
Партави нозуки лимўии мањ лаѓжон аст.

***
Ба ин сон ќомати мавзуни шамшод,
Ки рўяш чун шафаќ бошад дурахшон.
Гилеми рангаи Шероз бахшам,
Бубухшам рўймоле аз Хуросон.

Дигар шоири фарангии ашрофзода шояд ин рангомези-
ву ба таъбири халќ, алобулоии шарќиёнаро номаълум тамас-
хур мекард, аммо Есенин он ќадар содаю самимию дилкушод 
аст, ки ин њамаро ба љон мепазирад ва чашмњояшро шодї ме-
бахшад. Ва ман ишќи ўро дигарбора тафсир мекунам – Ишќи 
Рус ва Ишќи Зебої.

Муњаќќиќон борњо ба тарљумањои устодон Лоиќ Ше-
ралї ва Бозор Собир тањният гуфтаанд, ки барњаќ аст. Са-
баби комгории эшон аввалан дар сууди љавњари њунарияшон 
бошад, дигар дар хешиву пайванди наљибест, ки байни руњи 
Есенин ва руњи худ дарёфтаанд. Кулли ашъори баргузида 
ва силсилаи «Савтњои форсї»-ро ин устодон ба мо эњдо до-
штаанд. Ман густохона тасмим гирифтам, ки ду шеъри Есе-
нинро ба тољикї баргардонам. Медонам, ки дар бадали оф-
тоб шамъро намоиш хоњам дод, аммо умедворам, ки хотири 

хонандагони азиз ѓубор наёбад ва дигарбора ба ёд оваранд 
шоири дурдастњои нилуфариро, рањнаварди бекаронањои 
булўринро, як сањроии љунунии тозанафирро, як азизи дили 
худро, ки Сергей Есенин ном дорад.

Шомест лољвард, шомест мањљабин,
Ман низ будаам барнову нозанин.

Рафт он дами мунир, он фасли беназир,
Бар ѓусса хўрданам дер аст, дер, дер.

Љонам фусурдаоњ, чашмам тињинигоњ,
Эй бахти нилгун, шабњои ширмоњ.

***
Тозагулњо видои ман гўянд
Сар хамонда ба нозу раъної.
Гўиё баъд аз ин намебинам
Рўйи ёру диёри бобої.

Чї кунам, мењрубони ман, чї кунам,
Боз њам чашми ташна бикшоям.
Ларзаи љонкании худро њам
Чун навозиш кунун пазироям.

Дар лабонам табассуми њайрат
Зиндагиро гузаштаам зи канор.
Оќибат даррасидам, оре,
Њама дар дањр мешавад такрор.

Баъди ман дигаре биёяд, лек
Настурад ѓуссањои дўшинро.
Бисарояд барои њар чи ки њаст
Наѓмањои равонтар аз инро.

Мењрубоневу мењрубони дигар
Баъдњо дар бањори муъљизабанд.

З-ин тарона маро ба ёд оранд
Чун гули бешабењи бемонанд.

Соли 1998

ШЕЪР ДАР ЉАВЊАРИ ЗЕЊНИ ХОНАНДА

Файласуфи бузурги муосир Абдулкарими Суруш дар 
рисолаи «Њадиси бандагї ва дилбурдагї» гўяд: «Дуо фаќат 
сањнаи хондани Худо нест, арсаи шинохти ў њам њаст, муну-
луг нест, диалог њам њаст, сухан гуфтани дусўя аст ва дар ин 
муколама ва мухотаба аст, ки њам унс њосил мешавад, њам ши-
нохт». Ин њуруфро, ки доктор Суруш дар тафсири дуо мегўяд, 
ба шеър низ мешавад муртабит донист. Шеър руљуи шоир ба 
мани огоњи роз, ба мани дуррафта, ба мани љавњаршинохта 
аст, ки он сўйи ойина ќарор дорад ва руњи шоирро ба меърољ 
мехонад. Балки он тасвири норўшан, ки «ман»-аш ном до-
дем, худи Офаридагор аст, ки њар пўёи њаќиќатнавард фаќат 
ба самти ў меравад. Ва ин муколамаи танњої бо танњоист, ки 
муњим нест жакон номем ё диалуг ё мунулуг. Ваќте шоир рав-
зана боз мекунад ба анбуњи сабзи бањор ва гули олучаеро чун 
муљассамаи маъсумияти дунё дар баробари чашмаш шукуфта 
мебинад ва дубора ширинии тапишро, ки дилаш кайњо гум 
карда буд, дар зењнаш ва дар коѓаз муљаддад мекунад, ин њама 
чї аљобат дорад? Аљаб он аст, ки нафари дигаре, ки «хонан-
да» номаш мебарем, ба ин зебої наќб канад, ќафаси синаро 
боз намояд ба роињаи гули олуча ва дилашро омода кунад ба-
рои пазируфтани ин хубиву мастурї ва ин покиву сафо.

Ваќте ки Њофиз мегўяд:

На дар баробари чашмї, на ѓоиб аз назарї,
На ёд мекунї аз ман, на меравї аз ёд, –

мурдатарин сулулњо дар вуљуди мо фарёд мезананд ва бењав-
салатарину пиртарин дилњо ба ёд меоранд, ки њанўз дар олам 
чизе бо номи «ИШЌ» њаст. Ман аз назари суварї ва њунарї ва 
аз маљмуи саноеи бадеї, ки дар ин байт тулуъ карда, намеанде-

шам. Зеро њељ тардиде нест дар сохтмони ќавии шеъри Њофиз, 
аммо сухан аз руњи раббонии шеър, нафаси малакутии калом, 
аз суруши ѓайб аст, ки то дили ман меояд ва маро мусаххар 
мекунад. Шояд ин њуруф, ки Њофиз гуфт, дар адабиёт собиќа 
дошта бошад, аммо ин руњи сухан, ин љони сухан ва ин дар-
ди суханвар собиќа надорад. Як нафар шоири имрўз, ки шеъри 
модерн мегўяд, аз кулли ашъори Шарќу Ѓарб огоњ аст ва дар 
кораш истифода мекунад, масалан, чунон шеъри наве месозад:

Шоир суруд: «Љеѓи бунафш» 
ва шоираконе пир,
ки ѓайри ќофияю вазну санъати таќлид 
дар зењни хобгирифта надоштанд,
бо маѓзњои кўчакашон, 
ки бўйи куњнагї медод, хандиданд.

Аммо ин суруда чї љаззобият ва мастуриву тозагї дорад, 
ки решањои љони моро такони сабз дињад. Доктор Шафеии 
Кадканї дар маќолаи «Шеъри љадвалї» менависад, ки «њамаи 
мудернњои уммул ва ифротї дар диќќи њарфашон ин нукта 
нуњуфтааст, ки «дандони чапи дарича кўр аст», «Мекард ба 
порсї табассум» ва «Љеѓи бунафш» ѓаробат ва бидъате дорад, 
ки онро ба ќаламрави њунар мебарад». Воќеан, ин ќабил ашъ-
ор моли њунар аст, карашмаи зебоист, аммо зебоии чашмрабо, 
на дилрабо, зебоии бељон аст, на зиндаву пурњаёњў. Себе, ки 
устоде барои дарахти маснуии осорхона месозад, аз себе, ки 
боѓбоне дар боѓ мепарварад, бељурмтару зеботар аст. Фаќат 
касе ки ба муњтаво рањ мебарад, медонад, ки чи себеро тарљењ 
дињад. Манзури ман фурм ва сохтмони зоњирии шеър нест. Ба-
рои ман низ шеъри ќадим ва љадид вуљуд надорад. Шакли тоза 
њаргиз далели тамомияти њунар ва халлоќияти шоир нест, то 
замоне ки самимияти рабоянда, маънии воло, иртифои руњ ва 
њаќиќати барањнаи сиришти шоир ба он напайваста бошад, 
вагарна чї басе таљрибањои тоза ба нокомї меанљоманд.

Ва њамчунин шакли суннатии шеър, ки имрўз писанди 
баъзе навгароён нест, бо љавњари тоза ва умри љовидонааш 

аз њалќаи ваќту фазо убур кардааст ва навтар аз шеъри имрўз 
аст. Гоњо мепиндорем, ки ашъори Мавлавиро нобиѓае аз 
асри 40-ум гуфта бошад.

Бедилшиноси машњур дуктур Њасани Њусайнї ишорае 
дорад: «Як шеъри бад, мисли як атсаи баланд мумкин аст 
таваљљуњи дигаронро љалб кунад, вале тањсини касро бар-
намеангезад. Як шеъри ибтидої, вале пуротифа мисли лаб-
ханди кўдакест, ки њанўз дандон наёвардааст. Ба ин минвол, 
як шеъри мањкам, вале холї аз шўру отифа њамчун лабханди 
пирамард ё пиразанест, ки аз толори дандонњои маснуї пар-
да бармедорад». Њар ки аз мактаби Бедил суд бардошт, бурд 
кард ва дур рафт, вале њар ки муродифи ў шудан хост, сояи 
дури Бедил њам нашуд. Зеро бузургтарин хоњишу орзу низ 
љўйбореро ба уќёнусї намерасонад. Аммо бигзор дар олами 
бекаронаи шеър уќёнусњо њам бошанд, дарёњо њам, чашмањои 
маъсум њам, ки шояд як субњи урдибињишт дар он зардолуи 
мањтобї меафтад, яъне будани ин њамаро рисолатест.

Устоди равоншод Абулњусайни Заринкўб мегўяд, ки 
«завќи воќеї чун нубуѓи воќеї кампайдост».

Масалан, шеъри Бедил ќабули хотири ом нест, аммо боз 
њам ќуллаи шеър аст, ки фаќат завќи меърољкарда саодати 
фатњи варо хоњад дошт. Њунарманд ба асолати њунар меанде-
шад, на ба ќабули ом ва шояд њатто на ба ќабули хос, агарчи 
њамеша дар зењнаш медонад, ки бардошти хосон муќаддамтар 
аст. Њаройина шеър рўзномаи мардумї нест, ки иттилооти 
њамарўзаро акс кунад, таслими таќвим гардад ва бо назардо-
шти идроки пазирандаи хонандаи омї дарљ шавад. Ом беш-
тар аз сувар лаззат мебарад, на аз љавњар. Аммо наљибтарин, 
бешабењтарин, волотарин чакомањо чї басе содаву бепироя 
ва маъсуму урён чун субњ гуфта мешаванд. Њатто Бедил њам 
чунин сурудањо дорад:

Нафас аз ту субњхирман, нигањ аз ту гулбадоман,
Туї он, ки дар бари ман тињї аз ман аст љоят.
На ба хок дар кушудам, на ба сангаш озмудам,
Ба куљо барам сареро, ки накардаам фидоят.

Ё Одамушшуаро Рўдакї мефармояд:

Дилам чун арзане, ишќи ту кўње,
Чї сої пеши кўње арзанеро.

Чї њуруфе сода! Сода чун нигоњи духтарони навраси ру-
стої, рўшан чун њаќиќат ва сењрангез чун вуљуди фаришта, одї 
чун љомаи дарвеш. Аммо њамин дарвеши якќабо дар андаруни 
худ њазор офтобро тулуъ додааст. Зењни як ќабил хонанда фаќат 
њуруфи пурпечухамро меписандад ва ашъореро истиќбол меку-
над, ки ба љуз пурумќ будан ва дарунмояњои нуњуфта доштанаш 
бо вожаву таркиби ѓароиб ва саноеи нодир ороста бошад. Саб-
ки њиндї додраси ин хонандањост. Масалан, Калим мегўяд:

То шикасти комилон љустан њунар гардидааст,
Айбљўи талъати хуршед чашми равзан аст.
Дар диёри фаќр, к-он љо љавшан аз урёнтанист,
Њомии шамъ аз хатар фонуси бепироњан аст.

Яке шеърро бо шавќу лаззати кушоди тилисму муам-
моњояш мехонад, дигаре барои љони танњоро пеши љони 
танњои дигаре бурдану оромиш додан ва савумї бо умеду 
таманнои дигар ва њар ки ба чї хотир, ки ба хониши шеър 
мегарояд, чї амали маќбуле мекунад.

Яъне сухан аз содагиву печидагии шеър њам нест. Сухан 
аз он дарёи рањмат аст, ки шуставу мутањњар тули њазорсо-
лањо љорист, ки яке аз он марворид мељўяд, дигаре – буттаи 
обсабз, савумї – моњии тило, чањорумї – киштияшро ба ту-
фонњо мезанад, ки рози туфонро шиносад. Содае њам њаст, 
ки аз реги соњил садафи шикастаеро бармедорад ва бо њамин 
ќонеъст. Ташнае њам њаст, ки ба чизе намеандешад, магар ба 
об. Шеърро Фурўѓ чї хуб тафсир кард:

Оњ, агар роње ба дарёем буд,
Аз фурў рафтан чї парвоем буд.

Александр Блок навишта буд: «Поэт ничего не даёт лю-
дям. Люди сами приходят и берут». Шеър башоратест фаќат 

барои дилњои пазиранда. Шеър як таљаллии зебост дар фосилаи 
омехтани лањза ба абадият. Ба мунтаќидоне, ки њунармандеро 
шоири мутлаќ унвон медињанд ва њунарвари дигареро ношо-
ир, эроде дорем. Оре, масалан, Пиримќул Сатторї, Аминљон 
Шукўњї ё Њабибуллоњ Файзуллоњ шоири дили фалон нафар 
шояд нестанд, аммо шоири дили мананд. Тасдиќи касе барои 
ман инкор аст ё баръакс. Магар, мешавад ба њунарваре, ки но-
биѓа нест, њукми ќатл дод ва назарияи нисбияти Эйнштейнро 
фаромўш кард. Дар мавриди мавзуи шеър ман љонибдори Ризо 
Бароњанї њастам, ки мегўяд: «Хусуситарин шеър умумитарин 
њам њаст». Чандин рўз як мисраи устод Гулрухсорро замзама 
мекардам: «Дардам гузашт, њољати дармон намондааст» ва њар 
касе ки ин мисраъро шунид, боз бо ман мукаррар мекард. Руње 
чу шамшери зулфиќор бояд дошт, ки ин ќадар бо шавкати зебо 
ва салобати оламгир ин мисраъњо таваллуд шаванд:

Зи санги мардњо сўям фиканда
Барои хеш њайкал мегузорам.

Бузургтарин далели ростии фикри Ризо Бароњанї «Мо-
дарнома»-њои устод Лоиќ аст. Ин силсила ашъори муќаддас 
чї басе хусусї ва чї басе њамагонї аст:

Ин шаби туршрўйи боронї
Кулбаи модарам ба ёд омад.
Боми ў мечакад зи боронњо
Дар дилам оламе ба дод омад.

Баъди такрори ин абёт борони њасрате дар дили ман ме-
чакад. Агарчи медонам, ки ин њарфњо ба модари ман мур-
табит нест. Модари ман касест, ки фазои зиндагї ва фазои 
фикраш дигар аст. Аммо шеъри устод Лоиќ чун дарди љонсў-
зи кулли мардуми тољик аст, дарди ман њам њаст. «Модарно-
ма»-и устод Лоиќ дар радифи «Модарнома»-њои Эраљ Мир-
зою Шањриёр, модарномањои Рањии Муайярї ва шуарои ди-
гари форсизабон аст, ки дар баъзе маврид мешавад ашъори 
устод Лоиќро ба он њама тарљењ њам дод ва имтиёзашро ши-

нохт. «Модарнома»-и устод бисёр мањрамона, пурмуњаббат 
ва бенамуна аст ва саршор аз андуњи љовидонаест, ки дилро 
аз дарун метарошад. «Модарнома»-и устод басе суннатист 
чун љомањои зебои тољикї, ки дар назари аввал барои хо-
риљие ѓароиб ва бегона менамояд, аммо ваќте он љомаро дар 
бар мекунї, баъд мефањмї, ки гармї чист, хоса, гармии оѓў-
ши модар, ки тамоми башар бар он ниёз дорад.

Устод Лоиќ бо њамин як мисраъ метавонад њазорон чаш-
мро бо ларзиши ашк ба бедорї хонад:

Љомаи домодии манро ту пўш, эй додарам!

Ё устод Гулназар мисраъњое дорад:

Медавад дар кўчањо борон
Бекасу овораву сарсон,
Бачагии пойлучи Тољикистон.

Устод Бозор Собир низ дар тозатарин шеъраш мегўяд:

Дар навдаи тути модар овезон
Чун халтаи чакка халтаи мањтоб.
Дар кундаи тути модар овезон
Чун халтаи моњ халтаи љурѓот.
На чак-чаки халтањои хобовар,
На шир-шири ширдўшии модар.
Девори гилеву соярўшанњо,
Девори дилеву соярўшанњо.
Дар шохи чанор халтаи мањтоб,
Аз халтаи сина мечакад зардоб.

Чї ќадар тољиконаанд ва чї ќадар љовидонаанд ин ашъ-
ор. Як халтаи чакка, ки дар шохаи тути њавлии модар овезон 
аст, чї ќадар бузург асту густурда, густурдатар аз мањтоб, гу-
стурдатар аз коинот. Кўчактарин ашё дар ин ашъор тадоии бу-
зургтарин мафњумњоянд ва њар лањза масоњате бештар пайдо 
мекунанд. Ва ин бузургии шигифтовар на танњо ба чашми мани 
тољик, балки ба чашми кулли башар бояд чунин бошад. Ва агар 

чунин нест, љурми шоирони мо нест, љурми ќосидону тарљумо-
нон аст, ки паёмро ноќис мерасонанд ё тамоман намерасонанд.

Ба ин шеъри Есенин таваљљуњ кунед:

О, Русь, малиновое поле
И синь, упавшая в реку.
Люблю до радости и боли,
Твою озёрную тоску.

Ё шоири румин Михаил Эминеску мегўяд:

Ты беломраморной богиней
Вся проступаешь сквозь наряд.
И в душу проникает синий
И слёз и счастья нежный взгляд.
Останься навсегда иконой
И воплощеньем чистоты.
С главой проникшею короной,
Где ты теперь. Вернешься ль ты?

Ман ба ин хотир аз шуарои ѓарб намунањо овардам, ки шеъ-
рашон мамлу аз рамзу самбуликњои маѓрибї ва аз дунёву фазои 
худашон аст, вале дар айни замон ваќте ки шеър равонполост, 
ваќте шеър мањраму дилошност, ваќте ки садои шоир садои 
орзуњои мост, магар фосила мемонад? Охир, мафоњиме њаст, ки 
намешавад онро ба љанубиву шимолї ва тољикиву туркї ќисмат 
кард. Масалан, ашк! Чї фарќе, ки ашк аз чашми олмонї меча-
кад ё љопуние, ё белљикие ё тољике, магар моњияташ як нест?

Бештарини шуаро ба тавассути як-ду байт ё шеъре, ки 
чун офтоб дар шаш љињат – дар фазои руњии мардум интишор 
шуда бошанд, маќбул мешаванд. Масалан, шеъри машњури 
устод Шањриёр «Омадї, љонам ба ќурбонат, вале њоло ча-
ро»-ро ба ёд орем. Устод Шањриёр девони ѓазал дорад, аммо 
ѓазали фавќ дар маќоми султонист, шиносномаи шоир аст, 
бењтарин њуљљати шоирии ўст.

Масалан, мегўем – модар яктост, Тољикистон яктост ва 
њатман устод Лоиќ пеши назар меоянд. Ва њамин тавр, ши-

носномањоеро метавонем ќатор чинем ва симои соњибона-
шонро бинем.

Марав ќуи сафеди ман – Муъмин Ќаноат.
Сарњади тољик забони тољик аст – Бозор Собир.
Дунё ѓанимат аст – Гулрухсор.
Тољикистонро дигар ќисмат макун – 
				    Камол Насруллоњ.
Ба дидани ту омадам, надида меравам – 
					     Озод Аминзода.
Бибиљонам меояд – Гулчењра.
Тољикам ман. Тољикам ман. Тољикам!
				    Нурмуњаммад Ниёзї

Аз тамоми шуарои муосир мешавад ин љо намунањо орем 
ва љадвалро идома дињем. 

Ин њама њарфи парешонро, ки гуфтам, маљмуа мекунам.
Шеър дар ин давраи суръату шитобњои бузург, дар замони 

њокимияти компутар, дар рўзгори фатњи маѓзњо аз љониби теле-
визиону дигар манбаъњои иттилоот, ки бо чандин канал пахш 
мешаванд, дар замоне ки бечора мардум дар ќаторањои чиркин 
аз он кишвар ба ин кишвар колои њаќирро барои фурўш мека-
шонанд, боз њам зинда аст. Шеър зинда аст. Зеро боз гули себ 
мешукуфад. Зеро писарбачаи понздањсолае дар девори манзи-
лашон аз чашми њама пинњон бо бўр не, бо хуни дилаш њам 
не, бо гили одї менависад: «ИШЌ» ва чунон завќ мебарад ин 
вуљуди наворзу, ки гўё ба Миррих парида бошад. Мўйсафеде 
асозанон аз пеши девор мегузарад ва ногањ таваќќуф мекунад 
ва мехоњад он њарфњоеро, ки дар назараш хеле муњим менамо-
янд, хонад. Айнакашро мегирад ва мехонад: ИШЌ... Ва бо та-
масхур ё шояд табассуми мањзун даст меафшонаду меравад.

Аммо шеър мемонад. Шеър зиндагї мекунад дар вараќи 
санг, дар хонаи чашму хонаи дил, дар ќуи сафед, дар халтаи 
чаккаи дарахти тут, дар нињоли ќомате, ки бори малоњати 
њаждањсола дорад, дар лолањое, ки дар ёлањо машъал шу-
даанд, дар садои азоне, ки аз масљиди мањаллаи мо меояд. 

Шеър зиндагї мекунад дар Шумо, дар Шумо, дар Шумо, дар 
ман, дар ман, дар ман!

Соли 1999

ПАЁМИ ГУЛИ ЁС

Назаре ба шеъри бонувони суханвари тољик

Табиат ва инсон ду мафњуми бузурганд, ки дар вањдати 
зебо маљмуа мешаванд. Ба ин суол, ки кадоме аз инњо бузург-
таранд, шояд касе посухи ростин надињад, зеро агар иртиботи 
азалие, ки миёни ин ду њаст, газанд ёбад, будани танњояшон 
бемуњтавост. Магар мешавад дар мавриди шабоњат ва тафо-
вути марду зан низ ин њарфњоро гуфт. Шояд нашавад. Зеро 
њатман файласуфону мутафаккирони навгарову куњнаандеш 
ба дифои љинси мард бармехезанд, имтиёзи љисмониву руњо-
нии ўро шумор мекунанд ва бо далелњои пойдору бепоя вуљу-
ди мардро тарљењ медињанд. Файласуфи рус Н. Бердяев на-
виштааст, ки «Зан бештар табиат аст ва камтар инсон». Нитче 
низ дар муњоварае овардааст:

– Эй зан, ба ман њаќиќати кўчакеро, ки ту медонї, њадя кун.
Ва пиразан мегўяд:
– Ба сўйи занон меравї? Бо худ гирифтани тозиёнаро фа-

ромўш накун!
Шояд ин њама сарњаду фосилањо, ки миёни пайкару љавња-

ри зану мард вуљуд дорад ва зиндагонии иљтимої, њунариву 
отифї ва фазои руњии ин дуро мутафовит кардааст, бањона 
шуда, ки ба њунари зан чун ба љазираи барканда аз замин би-
андешем. Шояд бад-ин хотир, ки аз назари бисёр донишман-
дон зан танњо барои њаёти хонаводагї офарида шудааст ва 
масоњати фикраш тангтар аз чашми мўр аст. Ин чашми мўр чї 
гуна замину замон, кайњону гардун, фарњангу тамаддун, Ху-
дованд ва башарро ташхис ва маърифат мекунад? Аз ибтидои 
офариниш то имрўз тозиёнае, ки Шарќ бар сари зан мезад ва 
њаќорате, ки Ѓарб бар сари зан меборид, имкон надод, ки зан 
наљобати вуљуди худро боз кунад, дар ќуллаи камол шаъшаа 

занад, парчами њунарро афрозад. Агар он тозиёнаву тањќир 
њам намебуд, њаройина сохтмони љисми зан ва рисолати аза-
лияш, ки марбут ба офариниш аст, боз њам садди роњи њунари 
ў буданд. Фурўѓи Фаррухзод гуфта буд, ки «Ман ба иллати 
хусусияти руњї ва ахлоќии худам ва, масалан, хусусияти зан 
буданам табиатан масоилро ба шакли дигаре мебинам».

Шояд дар шеъри занон њамин «ба шакли дигар дидани ма-
соил» бештар аз нукоти дигар љолиби таваљљуњ бошад, вагар-
на чї њољат буд, ки шеърро ба занонаву мардона људо кунем ва 
пояи њунариро дар иртибот бо љинсият мањалли ќазоват ќарор 
дињем. Бо вуљуди ин ки ду сатњи ќиёснопазир пеши назар ме-
ояд ва иртифои шеъри мард дар адаби форсї бидуни тардид 
дайн аст, њаройина шеъри зан низ аз ашъори Робиаи Балхї (ё 
Ќуздорї) то имрўз гувоњи он аст, ки занон низ дар поягузо-
рии шеъри форсї сањм доштаанд, хоса, иштироки онњо дар та-
шаккули анвои ѓазал ва рубої ќобили эътироф аст. Чунончи, 
Мањастї дар замони боландагии рубої, таќрибан дар як дав-
ра бо бузургтарин рубоисароёни давр Хайёму Масъуди Саъди 
Салмон, Амир Муиззиву Саної, Рашиди Ватвоту Хоќонї ва 
Адиб Собири Тирмизї умр ба сар бурдааст, вале дар њунари 
шоирї на камтар аз онон буда, њатто ба њайси нахустин саро-
яндаи шањрошўб дар навъи рубої иштињор ёфтааст:

Он кўдаки наълбанди дос андар даст,
Чун наъл бар асп баст, аз по биншаст.
З-ин нодиратар кї дид дар олами паст,
Бадре ба суми асп њилоле барбаст.

Оишаву Ситти, Мутрибаи Ќошѓариву Љањонхотун, 
Мењрии Њиротиву Зебуннисо, Лолахотуну Тољуддавла, 
Мањзунаву Нодираву Дилшоду Тоњира шамъи хирасўзи шеър- 
ро аз насле ба насле расонида ва то ќарни мо њифз карда-
анд. Тоњира (Ќурратулъайн ё Заринтољ), ки аз рўшантарин 
чењрањои њунарии асри XIX ва охирин ситораи тобноки наз-
ми занон дар марњалаи пеш аз Парвину Фурўѓу Симин буд, 
дар тасвирсозиву маънигустарї дасти ќавї дошт:

Ба ними ѓамза тавонам, ки мурда зинда кунам.
Хабар дињед зи эъљози ман Масењоро.

Ќудрат ва шањомати Фурўѓ – бузургтарин зани суханвари 
ќарни ХХ, ќолабшиканиву навпардозї, ибтикори ў дар шеъ-
ри форсї марбут на танњо бар хасоиси љибиллии ў, балки бар 
омўзиши суннатњои ашъори суханварони Ѓарбу Шарќ аст.

Дар Тољикистон касе ки шоири бузург пазируфта шуд, 
њамзамон пешвои маънавии миллат низ мањсуб мешавад. Зеро 
фаќат инсони офтобї метавонад шеъри офтобї гўяд, зеро 
фаќат касе, ки рўшноии вуљудаш дар шаш љињат интишор шу-
дааст, таљаллии сурудаш низ зулматистони маѓзњоро фатњи 
мунир хоњад кард. Ва, хушбахтона, Тољикистон имрўз аз шу-
мори занон шоиреро дорад, ки бо шањомату азамати инсонї 
– шахсияти мунаввар ва ављи њунараш фазои андешаи љомеаи 
моро полоиш медињад ва лањазоту таќвиму мавсимро таслими 
Њамеша кардааст. Гулрухсори Сафї – шоири ростини тољик 
чандин марњалаи тамрин ва таљрибаро гузаштааст ва баъди 
худљўиву худсозии бешабиња «шоири хуни худу дарди худу 
набзи худ» гардидааст. Ў бо он ки аз гузаштагону муосирони 
бузурги худ вом мегирад, бо истиќлоли комили эњсосу фикр ва 
бо љасорати њунарияш номукаррар ва бенамуна аст. Дар то-
затарин китоби шеъраш, ки бо унвони «Дар паноњи сояи худ» 
се сол ќабл интишор шудааст, гароиши нимрўшани шоирро 
ба тозакориву навофаринии бузургтарин шоири соњибмак-
таби Аљам Бедили Дењлавї пай мебарем, дар њоле ки устод 
Гулрухсор аз лињози сабк ва шинохти олам бисёр мустаќил аст 
ва пайгиру дунболарави дигарон нест. Гулрухсор дар ашъори 
навинаш андаке сюрреалист, зењниятгаро ва руъёпараст аст ва 
руъё ба ў иљоза медињад, ки дар худ вусъат ёбад:

Ба ту аз бўйи хуши раќси гули ёс паём,
Ба ту аз њавсалаи ишќи ѓарибона дуруд.

Худи Гулрухсор низ дар чанд мањфиле гуфта буд, ки «имрўз 
њама бемори Суњробанд ва фардо низ њама ба самти Бедил 
хоњанд рафт». Аммо рафтани Гулрухсор рафтани одї нест. Ў ба 

як љодаи ноошно тани танњо меравад. Бедилу дигар њодиён ўро 
фаќат дар ибтидои љода тањрик додаанд, аммо ранљи рафтанро 
худи Гулрухсор мекашад. Ў шоире нест, ки аз панљарае ба дунё 
нигоњ кунад ва љањони бузургро чун мунзавии чилланишин аз 
зовияи танги худ маърифат созад. На, ў панљарањоро шикаста-
аст ва омехтааст бо њастии тапандаи бањор, бо сапедаи уфуќњо, 
бо сафои чашмањои малакутї, бо парвози уќоб, бо ашки туфон, 
бо набзи муташанниљи имрўз, бо хуни ватани маљруњ, бо ин 
њамзамонону њамзаминоне, ки бо ўянду бе ўянд.

Масалан, Фурўѓ панљараро дўст медошт. Нигоњи ў ба 
хутути дунё ба василаи як панљарае буд, ки ўро ба мењмо-
нии офтоб ва гунљишкон мебурд. Фурўѓ бузургтарин масои-
ли иљтимоъро бо њарфњои отифї мегуфт. Ў хеле нарму латиф 
сухан мегуфт, аммо чунон мегуфт, ки љањон ўро мешунид. Ў 
сиёсї набуд, аз матолиби хусусии худ, ки њамзамон эњсоси 
њамагонии кулли инсонњо њам њаст, њарф мезад. Аммо устод 
Гулрухсор шоирест, ки шахсияти худфурўзаш дар чорсў ља-
раќа мезанад. Љараси фарёдаш хуфтањои њазорсоларо барме-
хезонад, љуръату љасорати беназираш дили мардњоро мелар-
зонад. Касе тасаввур намекунад, ки ў баъди њамаи садамањои 
руњонї ва сактањои иљтимої таслиму фурўнишаста дар баро-
бари панљарае ашк резад. Ў ваќти ќиёми шадидтарин дардњо 
истеъдоди хандидан ва ранљро маѓлуб кардан дорад. Ў вуљу-
ду суруди захминашро боз ба майдони пайкор меорад, ў ба 
мо латифаи ширин намегўяд, балки разм мекунад бо ањрема-
нони зиндагї, бо ќотилони имон, бо веросторони беинсофи 
руњи башар, бо зулми таќвим, бо њар чи нањс, бо њар чи зишт:

Љурми мани буњтонзада бар халќ аён аст,
Дар љамъияти рўсияњон рўйсафедам.
Байни њама зоѓу заѓану каргасу калмурѓ
Ман ќуи сафедам.

Устод Гулрухсор дар китобњои «Зодрўзи дард», «Дар 
паноњи сояи худ», «Паймонаи ѓазал», «Ашки туфон» шоири 
дарди мењан аст:

Бемуттако будам, ватан, дар рўзи мотамат,
Бењамсадо будам, ватан, дар вопасин дамат.
Бори Худо будам, ватан, дар чанги душманат,
Аз ту људо будам, ватан, аммо на аз ѓамат.

Ин гуфтаи Е. Бертелсро дар мавриди шеъри Парвини 
Эътисомї мешавад ба Гулрухсор низ нисбат дод: «Барои на-
хустин бор шоирае дар арсаи шеъри порсї ба зуњур расида, 
ки бо љуръат маъоиби иљтимоъиро баён мекунад ва худро 
дар маќоми шоири реалист ба намоиш мегузорад».

Агар љадвали вожањои мањбуби шеъри Гулрухсорро му-
раттаб созем, калимањои калидии шеъри ў чун ватан, миллат, 
Тољикистон, мусофир, парасту, танњої, урёнї, соя, њуру шай-
тон дар аввал ќарор хоњанд гирифт. Њамин калимот бузург-
тарин бунмоя, љавњар ва мутиви ашъори ў њастанд. Гулрух-
сор дар оѓози зиндагии шоирияш бештар шоири дардњои 
хусусї буд, њоло бештар шоири дардњои иљтимост. Ишќи ў 
дар муњосираи зулмоти замон мондааст, ки ќафасњои маљозї 
барои пар-пар заданаш иљозат намедињанд:

Аз гулшани пажмурда парї гирён рафт,
Афсонаи сабзи ишќи зан охир шуд.

Устод Гулрухсор шоирест, ки рўдхонаи шеъраш рањорањ 
чандин бор маљроро нав кардааст. Дар оѓози њаёти њунарияш 
шеъри ў иффату маъсумии як чашмаи дуреро дошт, ки утуфати 
улвии хешро аз њама олудагињои дунё ва одамњояш њифз карда-
аст: Шеъри содатаркибу бепироя, шеъри беѓубор, шеъри сафо-
ву отифа, шеъри дўшиза. Аммо баъдтар шеъри ў пироњани нав 
пўшид, нигоњи шоир камол ёфт, масоњати андешааш бузург 
гардид, садояш дур рафт, сабку хутуташ дигар шуд, чашмаи кў-
чаки кўњистон бањрест, ки инак, мазњари туфонњост. Тасвирњои 
сода ба балоѓат расиданд, њисомезї вусъат ёфт, таркибњову во-
жањо ба истилоњу самбулњо табдил ёфтанд ва тадоии маънињои 
бузург гаштанд. Уќоби мењромўз, мазори сарбадорони сараф-
шон, кафи ларзони имон, луъбатакњои таљовузкор, њафт пушти 

гўрбардўш, њаёи арѓувонї, сурмаи чашми гунањ, љанозаи зин-
да, нозбўйи гулшани вањшии ќисмат, њури танњої, нохудоии 
шайтон, таробењи чашма, њузни дардчин, шањри бефаришта, 
фалсафаи чашм таркибњоеанд, ки љанбаи самбулї доранд ва 
василаи шинохти забону сабк ва љуѓрофиёи бузурги фикри шо-
иранд. Гулрухсор гоње љасурона калимоти навтаркибе месозад 
аз ќабили гунањмастон, хасмёвар, шумпайѓом, машъаласард, 
ѓамшодї, заншикан, сабзхушк, бахтгадо, писархудо...

Садои устод Гулрухсор садои бонуи хонашине нест, ки 
шабњо ољизона ранљи фироќи азизе мекашад ва фаќат ба ри-
солати модариву зании худ меандешад. Ин садои њодии мил-
лати тамаддуновару тамаддунофар аст, ки ба дасти фардора-
вон чароѓ доданист:

Ман ба зулматзадагон гуфтам,
Зи нуробод меоям,
Шуморо ќосиди нурам.

Дар адабиёти имрўз мешавад љадвали дарозе мураттаб 
кунем ва номи шоирбонувони тољикро зикр намоем: Мављу-
да, Гулчењра Сулаймонї, Озод Аминзода, Њадиса, Зулфия, 
Шањрия, Мењринисо, Раънои Мубориз, Норинисо, Бањрини-
со, Рафоат, Ситора, Нуќра, Хосият Вализода, Адиба, Гулноз, 
Шањноз, Мухлиса, Раънои Зоирдухт, Барно...

Дар ин њалќа Гулчењра Сулаймонї, Шоири Халќии Тољи-
кистон, ки шеъри кўдак мегўяд, зебо таљаллї мезанад. Насли бу-
зургсоли шоирони зан Мављуда, Озод, Њадиса, ки ба шеъри сун-
натї арљ мегузоранд, дар љањони нав бо фикри нав, вале бо сам-
булњову тасвирњои ќадима зиндагї мекунанд, шеърашон имони 
кўдакеро мемонад, ки њанўз ба дунёву одамњо, ба ишќ, ба некўи-
ву шарофат ќавист. Бад-ин хотир, ин шоирон бештар шеъри ни-
шот ва пуршўру отифа мегўянд ва инсонњоро дубора ба зиндагї 
сабзпайванд мекунанд. Масалан, Озод Аминзода мегўяд:

Шодам, ки дар ќаламрави ин умри даргузар
Он кулбаи хамида зи нав барќарор шуд.

Андар фазои нилии уммедњои ман
Он бози паршикаста зи нав бовиќор шуд.

Дар миёни заншоирони тољик Зулфия Атої бо маќоми 
иљтимої ва шахсияти фурўзонаш назарнамост. Ў дар зами-
наи шеър таљрибањое мекунад, бештар муваффаќ. Ў нафа-
рест, ки аз асорати тасвиру ќолабњои њазорсола рањо ёфта ва 
бо маљрои зиндагонї ва њунари имрўзин пайваста аст. Зул-
фия њамнабзи муосирон аст:

Ману мўяи ятимон, ѓаму оњи дардмандон,
Шабањи дењоти вайрон, ману дарди Тољикистон.

Ў шоирест озодаву озодандеш ва њамзамон гирифтор. 
Гирифтори љинсияти худ, ки њамеша, дар њама маврид дунё-
ро занона мебинад. Гирифтори ќайдњои љисмониву руњонї, 
гирифтори иљтимоъ, гирифтору дўстдори чанд вожаи ќуфл-
кушо, ки аз шеър ба шеъраш интиќол мешаванд, чун касто-
на, сафедор, чанор, хурмо, дења, ёла, кўдакї, ситора, мавло, 
мард, зан, зулф ва ѓайра, ки ашъори ўро зебу оро мебахшанд.

Дар оѓози зиндагии шоирї Шањрия инсони дигар ва 
суханваре дигар будааст, њоло иќтидори сухан ва чењраи 
инсонии ў азамат ва рўшноии чашмрабо ёфтааст. Пешраф-
ти њунарї ва вусъати тадриљии пиндору тафаккуру тахай-
юли Шањрия аз њар шеъраш пайдост. Аз назари ман, барои 
он ки маънии ашъори шоир зеботар шавад, маънии шах-
сияту њайсияти ў бояд баландтару барозидатар гардад, ки 
ин кори сода нест. Ва мо њамин сууду нумуи зебои афкору 
ашъорро дар каломи Шањрияву Раънои Мубориз, Гулнозу 
Мухлиса ва дигарон мебинем. Шеъри Шањрия ба љуз эњ-
соси мусаввар буданаш бунёди ќавии њикамиву маърифатї 
низ ёфтааст, ки ўро ба бештарини шуарои дигар тарљењ ме-
дињад. Њуруфи Мењринисову Нуќраву Раънои Мубориз низ 
бо самимияту утуфат ва рўшаниву рабоиши пок дилњоро 
мусаххар мекунад. Баъзе тасвиру тимсолњои офаридаи онњо 
ба њадде пурфурўѓу таъсиргузоранд, ки дар хотирањои то-

запазир муњри љовидона мемонанд. Шеъри онњо чун вуљу-
дашон муљассамаи афифи зебоиву муњаббат аст. Мусиќии 
шеъри Мењринисо навозандаи руњњост:

Ѓунчаро аз њайбати шаб
Хандаи нашкуфта дар лаб.
Соясарве чун мухотаб
Рўи роњ афтодааст.

Ашъори Норинисо низ аз мусиќии латиф бархурдор аст 
ва аз ин рў, аѓлаби таронањояш аз љониби овозхонон суруда 
мешаванд.

Насли тозаи шоирони зан Адиба, Гулноз, Офоќ, Гурдо-
фарид, Барно, Шањноз, Мухлиса навнигоњу навгарою тоза-
пазиранд. Дар шеъри ин суханварон анзегае њаст аз шуарои 
орифи мо, шаъшаае њаст аз офтоби ирфон, ки нури њумоюнаш 
дар руњи шоирони тозамилод мунташир шудааст. Адиба дар 
ѓазале ба тавњид меандешад:

Гиряњо миллат надоранд, ишќ сарњадношинос,
Зикри номи дўст дар тасбењу зуннор оварем.

Ё Шањноз дар ѓазали зебое байте овардааст:

Дур гаштам зи ваю бо њама наздикї монд,
Оњ, чун дурии мо васлати зебое нест.

Ё дар як мисрааш мегўяд:

Дарди тамомии башар бањри ту – 
як нафар кашам. 

Дуктур Сируси Шамисо навиштааст: «Набояд андешид, 
ки дар ин ќарни меърољи пўлод ва истиќлоли фузулот башар аз 
идроки ирфонї бозистодааст. На! Дар лобалои њамин чизњои 
сода ва имрўзин низ метавон орифона зист ва шеър гуфт».

Ин насли навпаём инак ба самти худсозї ва худофарї 
меравад. Мухлиса шоире бо руњи малакутист, ки садои ќуд-
сии ёрро аз умќи мурдобњо мешунавад:

Мужда бидењ, эй азиз, мунтазири фарвадин,
Ишќ зи мурдоб зад хандаи нилуфарї.

Оре, мо њама интизори паёми ростинем. Интизори омада-
ни фарвардин, интизори милоди нилуфарии бонувони шеър, 
ки нав ба нав меоянду мурдобњои иљтимоъро дубора чашмањои 
рўшан мекунанд. Интизори суханварони рисолатшинохта, ки 
мардуми аслбохтаро ба сўйи ибтидои шаффоф, ба сўйи чаш-
мањои оѓоз – ба самти ишќ мехонанд. Танњо њамин ишќ аст, ки 
ба хотири ў месазад имон биёварем ба зиндагї, ба фардо, ба 
таваллуди сабзи бањор. Танњо ишќ аст, ки месазад ба шодбоди 
њузури азизи ў шеър гўем. Пас, шеър ишќ аст. Кош, дар ќомусу 
фарњанги Фардо низ ин вожа маќоми аввалия дошта бошад: 
Ишќ, танњо ишќ! Чунонки Мањдии Ахавони Солис мегўяд: Ги-
ёње, барге, мурѓе, дарахте, љангалеву њама барои њамагон ва 
њама бигўянд, њама бигўем: Инчунин бод, инчунинтар бод!

СУХАНИ МУМИЁЇ ГЎЙ!

Бихон маро, эй дўст, бихон, ки тамомии ман њамосаи ан-
дуњ аст. Ман бо умед дар ин торикињо по мезанам, зеро дар 
поёни рањ чароѓе њаст ва рўшноии заифи он дар дилам њаваси 
зистанро дармедињад. Имрўз мо њама дар мунљалоби њасра-
ти худ танњоем. Танњо ба сони њамватанони маљруњамон, ки 
касе дарваќт ба наљоташон намерасад. Касе њам нест, ки ба 
дилњои сўхтаи мо марњам нињад. Ин љо табиб њам бемор асту 
бемор њам.

Рўзгоре мегузараду сари теѓ мешиканад ва бо инояти 
Худо зиндагї ранги пешин мегирад. Ломаконњо соњибмако-
ну ѓарибон ватандор мешаванд, кўдакон парастор меёбанд, 
харобазори аз арасоти имрўзина монда шањрњои ќашанге 
хоњанд шуд. Вале доѓи дили маљруњи мо чунонки месўхт, месў-
зад. Ба ёди он њамватаноне месўзад, ки љањли њамагонї сара-
шонро хўрдааст, ба ёди онњое, ки дар њар зарраашон як Њур-
музд буд ва аз вуљудашон нури рањмат мерехт. Аз рафтањову 
мондањо касе худиву бегона нест, њама худиянд, њама пайван-
данд, њама њамќисматанд. Чї тангбину вомонда бояд буд, ки 
якеро барои инљойї буданаш дўст дориву дигареро барои 
онљойї буданаш озорї. Ниќобро бардарон, эй дўст, бубин 
онеро, ки дар баробарат истода, чї љавњаре дорад, шайтон 
бар ў пирўз аст ё Рањмон, нияташ пок аст ё торик, манзураш 
аз њастї чист. Вале, афсўс, ту маро намебинї, ту ниќобамро 
мебинї он сон ки ман њам туро не, њиљоберо мебинам, ки 
ба рўйи љони ту кашидаанд. Кош, чашми мо нињонбин буд. 
Кош, гўши мо њарфњоеро мешунид, ки андарун њастанду ба 
забон намеоянд. Агар ингуна буд, њаргиз фиреб намехўрдем. 
Шояд њам њикмате бошад, ки Худо ин гунаамон наофарида.

Аммо бигў. Кай сутурда мешавад ин сияњнома, ки ба 
номи миллати мо навиштаанд? Кай сапеда медамад, эй дўст, 
кай офтоб механдад? Ман ба чорсў мебинам, ки дилњои мар-
дум њама санг бастааст. Ба вуљуди худ даст мекунам, ки дили 

ман њам санг аст. Ба умеди ёфтани мумиёе ман ба ин санги-
стон нохун мезанам. Сухани мумиёї бояд гуфт. Сухане, ки 
дилњои шикастаро ба њам пайванд занад, њамзабононро ба 
њам њамдил кунад, парешонњоро ба њам бозоварад ва ба гўши 
ќулфбастаи мо њамосаи тавњид хонад. Сухани мумиёї гўй, эй 
дўст!

Соли 1993
 

НОМА БА УСТОД АСКАР ЊАКИМ

(дар шодрўзи милод)

Салом устод Аскар! Узр нињед, ки ба дуруди Шумо баъ-
ди танаффуси њаштсола љавоб мегўям. Ин њашт солеро, ки 
љисми ман паймуд, ба ин њазор соле, ки руњи ман сипард, 
љамъ бандам, як савол ё як љавоб хоњад шуд. Кистам? – Њељ... 
Садои њотиф меояд:

Љон њељу љањон њељу баќо њељу фано њељ,
Эй њастии ту нанги адам, то ба куљо њељ.

Ва аммо њељ њам чизест. Чун биёбоне, ки Маљнуне дорад. 
Кас яке нигоњ мекунад ба вусъати биёбон, ки чизе нест. Аммо 
на, дар дурдасте Маљнун нишастааст ва ишќро дар дурљи ди-
лаш њифз мекунад. Аљиб аст, ваќте ки биёбон ИШЌ-ро паноњ 
дињад.

Устод, дар шеъри пурдарде, ки ба номи ман навиштед, 
мухотаб манам, аммо њадаф Хуљанд буд. Он ваќт Хуљанд ху-
дро ба ношунавої заду гуфт:

Тире, ки задї бар дилам аз ѓамза, хато рафт,
То боз чї андеша кунад ройи савобат.

Аммо, оќибат, садои Шуморо Хуљанд шунид. Ваќте ки 
Шумо ва дигар рўшанфикрони мањмилкаш аз гўши ў бо нўки 
ќалам пунбањоро гирифтед.

Рўзи љашни Шайх Камол ман барњаќ бо Хуљанд ифтихор 
кардам. 

Ваќте ки мардум дар хона наѓунљиданд ва муњаббати   
худро ба кўчаву хиёбон бурданд. 

Ваќте ки мардум љашни Камолро љашни дили худ до-
нистанд. Ваќте ки шаршарањои хомўш ба забон омаданд ва 
шашмаќом хонданд.

Ваќте ки пайкараи Шайх Камол ё пайкараи орзуи мо 
рўйид.

Ваќте ки Сайњуни шомхўрда дар пироњани пирўзаран-
гаш њазор гули ситора рехт ва чашми мармузаш паёме аз аба-
дият гуфт.

Ваќте ки сањнае миёни дарё ларзон буд ва нозанинон чун 
паримоњї мераќсиданд ва шояд он дам чашми бењисси моњи-
ён низ барќ мезад.

Ваќте ки мењмонон Хуљандро шањри муъљиза диданд.
Устод, чаро умри муъљиза як лањза аст? Намедонам, ба-

рои он шеър чї гуна њарфи сипос гўям. Шумо маро, ки њанўз 
рўйнамо нашуда будам, чї зуд шинохтед ва дар тарозуи оф-
тоб нињодед дар рўзгоре, ки тамоми арзишњо дар тарозуи 
шубњаанд. Мо медонем, ки ба эњтироми он азизоне, ки бар 
асолати мо имон оварданд, бояд ба њаќорату сангандозии 
ношиносон (ки њазор сол пањлуи мо оянду намехоњанд ши-
носанд) наяндешид, бояд бар идомаи роњ рафт, бояд худро 
дуртар бурд. Ба љое ки чашм натавонад дигар нигоњи сарди 
танаффур резад, дил натавонад бори кина кашад, лаб ната-
вонад ба њарфи талхи њосиде талхтар љавоб дињад ва ќалам 
натавонад сухани паст нависад. Ман медонам, ки ба он ќул-
ла намерасам, аммо неруе њаст, ки маро он љо мехонад, нуре 
њаст, ки дар ман талолу мекунад ва мехоњад маро аз сиёњии 
ман наљот дињад. Боз садои њотиф меояд:

Дар тахти Љам, ки тољаш меърољи офтоб аст,
Њиммат нигар, ки мўре бо ин њаќорат ояд.

Устод, ваќте ки ман нахустин бор дар бинои Иттифоќи 
нависандагони Тољикистон пайдо шудам, нигоњам ба рўйи 
њама кас ихлос мерехт. Ду-се шеъракам бо сарсухани устод 
Лоиќ дар «Садои Шарќ» ва чанд љароиди дигар чоп шуда 

буд. Шармсор будам, ки бо ин тўшаи њаќир шакли муддаие-
ро дорам, ки дар остона истодааст ва мехоњад густохона ба 
кохи шеър дарояд. Он гоњ Шумо омадед ва гуфтед:

– Хоњари ширин, ту Фарзонаї? Хуш омадї!
Ман мехоњам монанди Шумо чунин самимонаю зебо 

њар ояндаи тозаоѓозеро «Хуш омадї» гўям. Ва мехоњам, дар 
мавриди шеър чун Шумо ба њељ кас наяндешам ва ба худ ан-
дешам. Ваќте ки Шумо дар ќиёми машњару ѓавѓо (дар гир-
дињамоии порсолаи Хуљанд) шеър мехондед ё дар њалќаи 
тољирон ё дар «гап»-хўрињои мардони рўмонї ё дар толори 
«Вањдат»-и Тењрон ё дар Лондон, дар манзили Иброњими Гу-
листон ё роњравон дар рўйи пули Сайњунрўд мустамеъони ху-
дро фаромўш мекунед ва дар оѓўши шеъри худ гум мешавед. 
Ваќте ки Шумо њарфи ањсан ё тамасхуру истењзоро намешу-
навед ва дари бекаронаро ба рўйи худ боз мекунед. Шумо бо 
Шеър ишќ меварзед ва мегўед:

Биё, барги рухи худро ба шохи љони ман пайванд,
Ки шояд шохаву барге бигирад андар ин андуњ.
Ва сабзад аз тани ман шохањои ту
Ва рўяд шохсори тозаи ишќ аз тани маљруњ.

Ва шеър низ посух медињад:

Ба зери осмон як осмони дигаре хоњам,
Фазои синањоро Кањкашони дигаре хоњам.

Устод Аскар! Шумо худро њамеша ба боѓњои таљриба 
мекашед ва хушо, ки решапайванду баргпайванду муѓљапай-
ванди Шумо бо Шеър бегазанд аст. Кош, умри абад бинед ва 
њар лањзаатон аз шодї борвар бошад ва руњатон њамеша дар 
таљаллизори зебої ва бекаронаи ишќ пар-пар занад. Ва ман 
боз садои Шуморо мешунавам:

То ба њар байте ба мазмуне ишорат кардаам,
Ман ба шуѓли шеър љонамро иморат кардаам.

Орзуманди шодрўзи Шумо – Фарзона
Соли 1997

ДИЛ ДАР ШИКАНИ НОМА

То зиндаам, маро нест љуз мадњи ту дигар кор,
Кишту дурудам ин аст, хирман њамину шудгор.

Салом, устод Рўдакї, нахустустоди устодони олам! 
Пешвою пешкори ишќу шеъру иршод! Ќосиде надорам, ки 
ин номаи асрорро ба њазор соле пеш, ба рўзгори барозидаи 
Шумо ё ба њазор соле баъд, ба рўзгори касе ки ба таъбири 
шоире «мисли њељ кас нест» расонам. Яъне ин номаи ман ба-
рои њамзамонон аст: барои мунавварфикроне, ки бо сууди 
орзуву ормонњои олї хаёлњои тањнишини моро аз обу гил 
ба љону дил мебаранд ва дар ин љодаи тулонї фароѓат на-
мекунанд. Андеша намекунанд, ки љайбњои лоѓарашон боре 
фарбењ намешавад, деворњои пастакашон ќад намекашад, 
дар рўйи хонашон шири мурѓу тухми анќо намедурахшад. 
Барои муддаиёни «бузургманиш», ки дар кифи ќадими ањди 
Даќёнусашон чандин ќоѓази зард солиён зиндагии бефурўѓ 
мекунад ва баъди иваз шудани фаслу мавсиму таќвими та-
биат ва иљтимоъ њам њамон сон, ки дўш буд, мемонад. Та-
факкурашон њам њамин њолро дорад. Чанд фикри куњнаи 
афсурдаест, ки солиён дар осиёи вайрона гардон аст, на ба 
шакли дигар дармеояд ва на ба хидмати имрўзу фардо коре 
мекунад. Нафаре њаст, ки дањњо рисола менависад ва дар он 
њама як матлаби каммояро мукаррар менамояд. Мисли хо-
нуме, ки њамарўза пироњани нав мепўшаду мўяшро дигар-
гуна меорояд, аммо ќолаби бељавњару њастии бемуњтавояш 
ба тамомии ў ранги куњнагї задаанд ва зебоии ў дар чашми 
даќиќташхис њељ гоњ матбуъ нест. Ё нафаре њам њаст мисли 
шоири рус Фёдор Тютчев, ки бо як китобаки кўчак абади-
ятро мусаллам мекунад. Касе дона мекораду дар дар тули 
панљоњ рўзи беофтоб замини мустафъї неруи сабз карда-
ни онро надорад. Яке як рўз офтоб механдад ва бо замини 
хушбахт њар чи хоњад, мекунад. Офтоб муродифи ишќ аст. 
Коре, ки ишќ дар як лањза мекунад, барои абадият аст ва 

коре, ки хунсардї дар тули як умр анљом медињад, барои як 
лањза њам нест.

Ин нома барои њамсояву њамофтобњост. Барои њамсоя-
зани дасти ростамон Умрихола, ки њар сањар офтоб аз боми 
мо тулуъ мекунад ва дар боми ў меѓурубад. Барои ду дарах-
ти боазамати себаш, ки дар рўзгори тифлии ман муљассамаи 
хуррамии тобистон буданд. Ман он шакарсебњои атласиро, 
ки дар сари девори пастакамон субњгоњони нилучашм ча-
роѓак мезаданд, матлаи меърољ медонистам. Чї ќадар он 
себњои муъљиза фикрњои навболи маро ба љањоне ношинохта 
парвоз медоданд. Ва садои хиш-хиши якмароми бўриёбофии 
Умрихола, ки аз паси девор чун мусиќии љонбахши бостонї 
ба гўш меомад. Рўзе ў араќшору љонсабил ба њавлии мо ома-
ду ба модаркалонам гуфт:

– Отунхола, ду лўлизан аз кунљи хонаам ин тилисми љо-
дуро ёфтанд. Аз пушти њамин гармухунуки бадќасдон бўриёи 
мо ба фурўш намерафтааст. Ва як халтачаи чиркинро кушода 
ашёи булъаљабашро як-як шумурд: ин нохуни аљина, инаш 
тори мўйи албастї, ин як каф хоки ќабристон, ин тухми ќа-
ланфур, ин сўзан...Умрихолаи сода чунон ба кашфиёти лў-
лиён бовар дошт, ки гўё бузургтарин гирањи зиндагиаш боз 
шуда бошад. Аммо модаркалони рўшансаводи ман Марям-
бону ба инкори илму амали фолбинону раммолон чунон да-
лелњое овард, ки бечора Умрихола он халтачаи музњикро, ки 
чун кўлбори пурзар бо эњтиёт оварда буд, чун партови касиф 
бо нўги нохун бурд. Ман бо ангезаи ин воќеа баъдтар манзу-
маеро бо номи «Аз шањри чашмбандон то шањри дилбандон» 
навишта будам.

Устоди бузург! Бадбахтона, Умрихола њаргиз номи 
Шуморо намедонад. Номи азизи касеро, ки ба миллати 
мо шањодатномаи милоди нав дод. Ва Тољикистон пур 
аз Умрихолањост: чап, рост, боло, поён, њама љо, њама 
љо Умрихолањое њастанд, ки номи Рўдакиву Фирдавсиву 
Мавлоноро нашунидаанд. Ин нафарони ранљбару покди-
лу мењрубон бидуни идроки саодат ё бадбахтии худ њаёт ба 

сар мебаранд. Аммо бадбахтї як ин нест. Бадбахтї он аст, 
ки фарзанди ў њам шабињаи дигари ўст, фарзанди фарзан-
даш њам. Шояд ними башар зиндагонии руњонї надорад. 
Аслан, ин навъи зиндагї хушбахтист ё бадбахтї? Намедо-
нам. Масалан, ѓам хўрдан, ки оњ, яхдон холї шудааст, на як 
сабзї, на як пора гўшт ё фикр кардан, ки имрўз дар љашни 
арўсии духтари холаам кадом пироњанамро мепўшам, ка-
дом гўшвора меовезам, аз хони ў чи ѓизо мехўрам. Ё баръ-
акс, андешидан, ки чаро инсонњо миллион сол зиндагї 
мекунанду њанўз саводи њамзистї надоранд? Чаро эњсоси 
касиферо чун њасодат намешавад дар худ кушт ва маншаи 
утуфату покї буд? Чаро ба ќадри инсонњои азизамон наме-
расем ва аз гуфтани њуруфи љонбахшу иљрои амали сутуда 
дареѓамон меояд? Чаро ишќ хориљ аз шеър дар зиндагии 
ростин вуљуд надорад? Ва агар дошта бошад, барои лања-
зоти кўтоњ аст, на барои њамеша. Пас, номаи ман барои 
њамаи хушбахтону бадбахтон аст. Барои рўшанфикрону 
торикфикрон ва барои бефикрон. Охир, ними љомеа бефи-
кр аст. Чи сањл асту чи душвор бефикр зистан, бе фикр ба 
коре даст задан, бе фикр завол ёфтан. Ман гоње мехоњам, 
ки дар њамин њалќа шомил бошам, аммо мани њозира мани 
дигарро бо маѓзи навтаркиб наметавонам офарам. Садои 
шумо меояд:

Ин кори самої буд, на ќуввати инсон,
Касро набувад ќувват бар кори самої.

Устод Рўдакї! Ман ба ёд меорам урдибињишти навсабзе-
ро, ки ба зиёрати оромгоњи Шумо рафта будам. Аслан, шоир 
оромгоњ надорад. Оромгоњи ў њам зодбуми растохези дилњои 
пасовандону ворисони шефтааст. Оромгоњи ў мазњари исёни 
руњњои бедор аст, ки бо чароѓи ниё мехоњанд наќбе ба оянда 
кананд. Дар он фасли дўшизаи мастур, дар он навбањори шу-
куфабанд, ки ман бо дўстонам Ойишабонуву Маърифат ба 
самти дењаи Панљрўд мањмил мекашидем, аз ду љониби роњ 
кўдакон гулбонг мезаданд:

– Нигоњ кунед, духтарак мошин меронад. Ва Ойиша, 
ки худ тракторрони машњур аст, бо ѓурури кўдакона ба он 
гулњои рустої даст меафшонд. Вале яке дар миёнаљойи боѓи-
стон мошинаш бозистод. Кадом узви мошина хароб буд, ки 
бечора Ойиша як соат гирдогирди он парвона гашт. Вале 
ман фурсат ёфтам барои танаффус кардан ва худро ба оѓўши 
себистон бахшидан. Мисраъњои Мавлонои Рум муанбартар 
аз гули себ дар димоѓам шамимаи нур мебастанд:

Ман ба сўйи боѓу гулшан меравам,
Ту намеої, наё, ман меравам.
Бўйи себ ояд зи боѓи љон маро,
Маст гаштам, себ хўрдан меравам.

Ман зери як дарахти пуршукуфта суфраи андешаамро 
боз кардам. Насими атргардон маро бо гулњои бодрез ангеза 
медод ва ман месурудам:

Гули садбарги сурху анбару себ,
Ёсамини сапеду мўрди базеб.
Ин њама яксара тамом шавад
Пеши ту, эй бути мулукфиреб.

Ин ќуллањои баланди хуршедкулоњ ошёни уќобонанд. 
Ман басе дўст медорам инсонњоеро, ки хилќати уќобї до-
ранд ва фаротар мераванд аз нишебу пастињои маљозї, аз 
вартањои чиркин, аз њарфњову пиндорњои олуда, аз њасодат, 
аз риё, аз љањл.

Устод! Шумо њатман бояд сиришти уќобї дошта бошед. 
На, ѓалат гуфтам. Бунияти Шумо офтобист. Ваќте мардум 
Шуморо мебинанд, мутмаъин мешаванд, ки буданашон дар 
ин сарочаи ѓафлат муњтаво дорад, зеро ин дунё касеро дорад, 
ки хуршедтар аз хуршед аст ва ваќте кас ба он хуршеди за-
минї менигарад, сардию зулмоти вуљудаш сутурда мегардад. 
Чунонки дар ќисмати Виспаради Авасто омадааст, «Бо до-
ниши хеш, бо биниши хеш, бо шањриёрии хеш, бо радии хеш, 
бо хосту комгории хеш Ањура Мазда» дилњоро фатњ мекард. 

Руњи Њурмузд дар вуљуди Шумо нозил шудааст. Мардум ча-
комањои ањуроии шуморо мехонанд ва дармеёбанд, ки бо ин 
мисбоњи њидоят ба кадом самт бояд гароиш кард.

– Фарзона, рафтем, – фикрњои маро мебурад Ойиша. – 
Мошин соз шуд.

Дар он сўйи роњ кўдакон ширу љурѓот мефурўхтанд. Ой-
иша се пиёла љурѓот харид ва ба мо дароз кард. Баъди лањзае 
ба писараки љурѓотфурўш норозиёна хитоб намуд:

– Ин ќадар љурѓотат суст. Ба назарам, об њамроњ кардї.
– Апаљон, ин хел нагўед, – тарсид писарбача, – очам фањ-

мад, адо.
– Дидї, чї хел ба даст афтодї, – гуфт Ойиша. – Агар ду-

бора њамин коратро кунї, зуд ба очаат хабар медињам.
Ин муколама дар хотирам њикоятеро аз Амир Хусрави 

Дењлавї зинда кард, ки мегўяд:
Чўпонбачаеро гову гўсфанду бузи бисёре буд ва бо муња-

ббату дилбастагї молу њолашро парвариш мекард. Вале 
ў одати баде дошт, ки њамеша ширро бо об меомехт ва ба 
мардум мефурўхт. Рўзе сели шадиде омад ва тамоми моли 
чўпонписарро бурд. Ў рўзњои дароз аз њаљри гумкардањояш 
мегирист ва чорае намеёфт. 

Боре њакиме бар ў гузар кард ва сабаби гиряашро пур-
сид. Чун њолро донист, гуфт:

– Гиря накун, ки ин селро худат падид овардї. Тамоми 
обе, ки бо шир меомехтї, љамъ гашту ба сел табдил ёфт ва 
моли туро бурд. Аз ин баъд, њалол зї, то туъмаи њаром на-
шавї.

Оќибат, мошинаи коњили мо ба Панљрўди хуљаста расид. 
Чи утуфати мастур ва чи њолу њавои масрур дошт ин рустои 
ишќовез. Чанд мўйсафеде дар чойхонаи канори маќбара сар-
гарми суњбат менишастанд. Мўйсафедоне, ки дастору љо-
мањои суннатии гуна-гуна доштанд: Яке рах – рахи беќасаб, 
дигаре подшоњии зангор, сеюмї махмали сабзу чорумї адра-
си шона-шона. Хилъати мўйсафедони дигар аз газворњое буд, 
ки тору пуди ѓайриодї доштанд. Шояд он матоъњо ёдгор аз 

ќуруни гузашта бошанд. Аммо аљаб он љост, ки худи ин пира-
мардон њам муљассамаи ањди ќадим менамуданд. Чењраашон 
мармузу асотирї, чашмонашон дурнигару рамзошно, ришу 
фашашон нуќратобу муљалло, аз тамоми андомашон фарру 
фурўѓи бостон мерехт. Гўё мо ба даврони устод Рўдакї сафар 
карда бошем. Дар пањлуи мазори устод низ пирамарди му-
навварсимое гаштугузор мекард ва бо мо дар пеши оромгоњ 
нишасту ба ќироати Каломи шариф пардохт.

Хуршеди солорони гетї, – зери лаб руљуъ мекардам ман 
– сардафтари шеъру ишќу зебої, сарљаридаи фарњангу до-
ної, сароњанги њама наѓмаю навои кибриёї, сароѓози њама 
нашъату нишоту шукуфої ин љост – зери ин хок ё на, балки 
он љост, дар барг-барги шеърњои ањурої: њанўз сабз, њанўз 
масти тапиш, њанўз гулгардон, њанўз тозаљавон… Устод, ман 
садои Шуморо мешунавам:

Ба Њаќ нолам зи њаљри дўст зоро,
Сањаргоњон чу бар булбул њазоро.
Ќазо гар доди ман настонад аз ту,
Зи сўзи дил бисўзонам ќазоро.
Наѓунљам дар лањад, гар з-он ки лахте
Нишинї бар мазорам сўгворо.

Шумо њам садои маро мешунавед?

Салом, эй бўйи љўйи Мўлиёнам,
Салом, эй пайки нав аз бостонам.
Салом, эй ѓунчапарварди бањорам,
Салом, эй сабзпайванди хазонам.
Мунољоти сабуњу вирди шабро
Ба домони намозии ту хонам.

Намешунавед? Њазор сол пешиниён њам ин садоро на-
мешунаванд, њазор сол баъдинагон њам, имрўзиён њам. Пас, 
ман чї кор кунам. Посухи Шумо меояд:

Кор њама рост, ончунонки бипояд,
Њолати шодист, шод бошї, шояд.

Эзид њаргиз даре набандад бар ту,
То сади дигар ба бењтарї накушояд.

Устоди олигуњар! Пас, Шумо фатво медињед барои боз 
сурудан, барои боз таманно офаридан, барои боз бо бањор 
њамоѓўш шудан, барои боз бо Фариди љањондор гуфтугў кар-
дан? Барои Будан? Њотиф пайки Шуморо меорад:

Њамебояд-т рафту роњ дур аст,
Басаѓда (омода) дор яксар шуѓли роњо!

– Фарзона, – мегўяд Ойиша. Як ба ин пуштаи зебо ни-
гаред ва ба фарози шањоматманде, ки дар рў ба рўямон ќа-
рор дорад, ишора мекунад, ба фарозе, ки дар оѓўши афифи 
лолаарўсакњо њаёти урдибињиштї ба сар мебарад, ба фаро-
зе, ки шояд зодгоњи аввалин чакомаи устод Рўдакї бошад, 
зодгоњи аввалин оњанг, аввалин ишќ, аввалин илњом...ў аз ин 
минбари сабз дар сабз бори аввал ба ањли олам руљуъ кард. 
Мустамеи нахустини ў кї буд? – Офтоб? Оре, Офтоб. Осмон? 
Оре, Осмон. Ва њамин лолаарўсакњои мастур, ки маъсумияти 
азалии дунёро дар чењраи арѓувонии шармпаноњашон њифз 
кардаанд. Ва Зарафшон, ки аз дуродур наљвокунон мегуза-
рад ва дар зиндагонии чандинњазорсолаи худ бори аввал 
эњсос мекунад, ки касе њамсабќати ў, њамоњанги ў, њамнавои 
љовидони ўст. Чун ў бирешим менавозаду њамосаи аладдавом 
мехонад. Чун ў раванда асту оянда. Чун ў ќосиди њумоюнпай-
ки покиву зебоињост. Дар ин фарози осмоновез чанд дарах-
ти барќаде рў ба само сууд кардаанд. Дарахтони бодом, себ, 
муруд. Устоди шаљаршинос ин дарахтони бињиштисириштро 
бисёр месутуд:

Мўрд бар љойи савсан омад боз,
Май бар љойи арѓувон омад боз.

***
В-он занахдон ба себ монад рост,
Агар аз мушк хол дорад себ.

***

Остин бигрифтамаш, гуфтам, ки мењмони ман ой,
Дод пўшида љавобам: «Мўрду анљиру кулўх».

***
Ай хоља, ин њама, ки ту бар медињї шумор,
Бодоми тарру сикиву (май) бањмону бостор.
(фалону бењмадон)

***
Бар канори љўй бинам растаи бодому сарв,
Рост пиндорам ќатори уштурони обара! (обрања)

***
Ай дареѓо, ки мўрдзори маро
Ногањон боз хўрд барфи ваѓеш (бисёр).

***
Лаб-т себи бињишту ман муњтољ,
Ёфтанро њаменаёбам вел (мурод).

***
Чун барги лола будааму акнун
Чун себи пажмурида бар овангам. 
(ресмони мевабандї)

***
Ба сарв монад, гар сарв лолазор бувад,
Ба мўрд монад, гар мўрд рўяд аз насрин.

Дарахтони самаровари дигар низ ўро ангезабахши чако-
мањо буданд:

Он, ки кашк офариду сарви сињї
В-он ки бод офариду нору бињї.

***
Турунљи бедор андар шуда ба хоби гарон,
Гули ѓунуда барангехта сар аз болин.

***
Ман бад он омадам ба хидмати ту,
Ки барояд рутаб зи конозам (беху бун).

***
Санљиду челон ба ду нима шуда,
Нуќтаи сурма ба ду як-як зада.

***
Токи раз бинї, шуда диноргун,
Парниёни сабзи ў зангоргун.

***
Манам хў карда бар бўсаш, чунон чун боз бар миста,

(сайд)
Чунон бонг орам аз бўсаш, чунон чун бишканї писта.

Ман дар сояи файзгустари дарахти бодом менишинам ва 
андешањоямро дар дурдасти хотирањо мечаронам. Дањсола 
будам, ки падарам дар њавлиямон нињолакони бодому себу 
муруд нишониданд ва ба ман дастур доданд, ки њар њафта ду 
рўз дар бехи нињолон ду сатилї об резам. Бањману исфанду 
фарвардин иваз мешуд ва ман њамарўза башорати нахустин 
баргро дар вуљуди нининињолакон интизорї мекашидам.

– Ту њам монанди ман ба дарахтон мењр дорї, – мегуф-
танд падарам.

– Мењр дорам, вале шабњо аз шабањи дарахтон метарсам, 
– љавоб медодам ман. – Мисли ин ки љину иблису шайтону 
девњо ба ман њуљум мекарда бошанд.

– Натарс, духтарам, шердил шав. Фаќат одамњои љасу-
ру диловар дар аѓбањои зиндагї ќудрати пеш рафтан доранд, 
тарсуњо дар аввали роњ дар андаруни зиллату хории худ мањв 
мешаванд, – мегуфтанд падарам ва њикоятеро наќл мекар-
данд: «Дар мањаллаамон марде буд бо номи Бањодур. Шабе 
ў дар мањфили гапхўрии њамсоягон иддаои љавонмардиву 
шуљоат мекунад.

– Ту аз шаб наметарсї? – мепурсанд њамсоягон.
– Не, њељ наметарсам, – дилпур мегўяд ў.
– Аз ќабристон њам намењаросї?
– Оќибату охирати њамаамон њам гўристон аст. Чаро 

тарсам, – такрор мекунад ў.
– Пас, биё, шарт мебандем. Агар ту њамин нимашаб дар 

гўри Сабури девона кордро халиву баргардї, мо ба далерият 
тан медињем.

– Ин кори осон аст, – мегўяд Бањодур ва ба сўйи ќабри-
стон роњ мегирад. Дар дахмазори бечароѓ, ки боди зимистонї 
наъраи тунд мекашид, пойњои ў яке бемадор мешаванд. Гўё ў 
дари олами нурониро батамом пўшидаву ба љањони асроран-
гези дигар, ки дар мунљалоби зулмоти мутлаќ фурў шудааст, 
ворид гардида бошад. Ва гўё тамоми садоњо, хандањо, таро-
нањо, шодиву ѓамњо, чењрањои азизу мањбуб барои њамеша 
дар ќафо, дар олами рўшан монда бошанд. – Чї ањмаќї кар-
дам, – меандешад Бањодур. Аз ин говљигарии ман ба кї суд 
мерасад: Ё бењтараш, њоло њам сари ваќт, ќафо баргардам. 
– Не, ба омадан омадам, мардона бояд то ба охир рафт, – ќа-
рор медињад ў ва ба гўри номаъмури Сабури девона наздик 
мешавад. Бањодур бо дасти ларзон кордро дар хоки њавлбори 
ќабр фурў меандозад. Ваќте мехоњад бархезад, эњсос мекунад, 
ки неруи азиме ўро ба сўйи хок мекашад ва бархостан наме-
гузорад. Ба боло нигоњ мекунад, ки Иблиси бузургљуссае бо 
наъраи осмоншикоф ба сараш хам шудааст. – Воњ, – фарёд 
мезанад ў ва нафаси вопасинашро ба оѓўши тундбодњои дай-
моњ мебахшад.

Субњ ваќте ки ањли паймону паймона ба љустуљўйи ша-
рики гумшуда ба ќабристон омаданд, Бањодурро диданд, ки 
њамоѓўши дахмаи Сабури девона ба хоби абад рафтааст ва 
дар як бари љомаи ў дастаи корди фурўрафта медурахшад. Ва 
дар тори сараш шохи шикастаи беде њамоил аст. Яъне кор-
ди Бањодури рањматї дар зулмоти шаб бари љомаашро њам 
шикоф карда буд ва аз ин рў љомаи ба гўр пайваста мардро 
бархостан намегузошт. Ва шохаи беди аз хашми бод ногањон 
шикаста мисли деве буд, ки ба њамла пеш омадааст. Ќиссаи 
говљигарї ва буздилии Бањодур бо њамин анљом мепазирад».

– Фањмидї, ки тарс одамро чї ќадар устодона шикор ме-
кунад, – мегуфтанд падарам.

Тамоми хешу табор ва њамкору њамсояњо падарамро ба 
љуз омўзгори фанни фалсафаву љомеашиносї буданаш боѓ-
бони сабздаст медонистанд ва барои парвариши нињолон аз 
ў дастуру маслињат мепурсиданд. 

Рўзе дар маъракае сухан аз боби нигоњубини долу дарах-
тон мерафт, ки як њамсояамон ба падарам мегўяд:

– Муаллим, шумо ин ќадар дарахтњоро барои кї мерўё-
нед. Писаратон набошад, ки њосилашро чашад.

– Шукр, духтаронам њастанд, – љавоб медињанд падарам, 
– насиб бошад, оянда наберагонам њам аз ин мевањо ширин-
ком мешаванд.

– Ња, то одам писар наёбад, марди расо нест, – сухани 
њамсояро таќвият медињад њамсояи дигар. Бадтарин љазо ба-
рои мард беписар будан аст. Худо аз ин рўзи сахт нигоњ до-
рад.

Ин нафароне, ки падарамро марди нокомилу бетолеъ 
мепиндоштанд ва ба худ рутбаи марди расо дода буданд, бе-
хабар буданд, ки Худо ба онњо ба љойи чашми охирбин чаш-
ми охурбин додааст. Яке аз онњо зиндагонии хушбахтонаи 
худро дар манзили духтараш, дар бистари беморї хулоса 
кард, зеро писарон њар яке бастаи ташвиши худ буданд ва па-
дари ранљурро чанд сол пеш аз фавташ ба хонаи хоњар гусел 
карданд. Писарони њамсояи дигар яке нашъаманду дигаре 
майзадаи шадид гаштанд, ки падару модарро мекўфтанд, бо 
чўб мезаданд ва њељ рўз нишон намедоданд. Оќибат, овоза 
шуд, ки он њамсояи берўзї аз зарбаи мушти писари бангияш 
оламро падруд гуфтааст.

Аљаб, ки њадиси лофу газоф ва оќибати кори он ду њам-
сояро ман аз падарам нашунидаам. Балки њамсояњои дигар 
бо эњтирому иззати тамом падарамро васф мекарданду ме-
гуфтанд:

– Мирзопоччо (яъне падарам Мирзоюнус) дар љавоби 
тањќир њам сукут мекарданд. Он кас ба њадде некўпиндору 
савобандеш буданд, ки дар даруни дил њам касеро дуои бад 
наменамуданд. Агар касе гуноњ содир кунад, бо мулоимиву 
тањаммул мегуфтанд: Худо мукофоти кори ўро хайр гардо-
над.

Дар паноњи ин дарахти њумоюнї ман падари азизамро ёд 
кардам. Падарам фаќат ба ману хоњарони бузургам Муазза-

мабонуву Матлубабону таъкид мекарданд, ки барои бозна-
висии шеъри њар шоири бузург дафтари махсус тањия кунем. 
Баъдан, батадриљ он њамаро аз бар созем. – Худи ман ду даф-
таре бо шеърњои устод Рўдакї ва Њаким Фирдавсї мураттаб 
кардаам, – мегуфтанд њазрати ќиблагоњ. Вале ман ба њадде 
коњил будам, ки ин дастури савобро риоя накардам. 

Дар ин фарози нилобї нињоли бодом ба тасдиќи анде-
шањои ман сар мељунбонад. Ин дарахти бадеъ фазоили хос 
дорад. Пештар аз њама дарахтон њанўз дар охири моњи бањ-
ман, дар рўзи ишќ (бо таъбири фарангиён дар рўзи Вален-
тини муќаддас) муѓља мебандаду навхат мешавад ва дертар 
аз њама наботот дар оѓози даймоњ барг мепартояд. Яъне аз 
њама аввал мешукуфаду аз њама охир хазон мешавад. Ба ёдам 
омад, ки љавонписаре маро «духтари бодом» ном дода буд. 
Албатта, иѓроќу ѓулув кард, вале бо ин ташбењи зебо фурўѓу 
нишоти афиферо дар дилам талолу бахшид. Дирўз, ки бо 
Маърифату Ойиша аз мењмонсаро мехостем кўлборњоямон-
ро гирему шабе дар манзили Ойишабону бошем, навбатдори 
мењмонхона гуфт:

– Фарзона, Шуморо ду рўз аст, ки рўзноманигори љавоне 
бо номи Толиб Карим љустуљў дорад. Бо сафари хидматї аз 
Душанбе омадааст. Агар боз биёяд, чї гўям?

Ман, ки њамеша бо кундї њарф мавзун мекунам, на бо 
тундї, дар вараќе ин байти содаро навиштам:

Чу сўзан гум шудам, эй ёри гумрањ,
Биљў аз кўчаи Сўзангарон, дањ. 
(нишонии манзили Ойиша).

Баъди чанд соат, ки дар њавлии атргардону гулбандони 
Ойиша бо модари азизаш гарми суњбат менишастем, хоњар-
чааш гуфт:

– Апаи Фарзона, кўча бароед, касе омадааст, Шуморо 
мепурсад.

– Салом, духтари бодом, – нидо кард он омада, – ба 
Зарафшони мо хуш омадед. Ба хоки бобоиву падарии худ. 

Охир, устод Рўдакї бобову устод Лоиќ падари руњонии мову 
шумоянд. Умедворам, ки ин куњанмарзи мутабаррик барои 
дили Шумо ангезаи чакомањои тоза хоњад шуд.

– Салом, Толибљон, аз куљо донистед, ки ман ба ин диёр 
омадаам? – пурсидам ман.

– Сояи Њаќ бар сари банда бувад, Оќибат љўянда ёбанда 
бувад, – посух дод ў ва илова кард:

– Ман омадам, ки њам салому њам падруд гўям. Њоло ба 
дидори ањли хонавор меравам ва субњ ба Душанбе бармегар-
дам. Орзу дорам, ки сафаратон ба мазњари бузургон шоиста-
ву хуљаста бошад. Дар паноњи Худо амон бошед! 

...Дар ин фарози булўрин хотирагардонї чї зебост. Ба 
ёдам омад, ки рўзгоре ба Душанбе, ба озмуни донишљўён 
аз фанни адабиёти тољик рафта будам. Урдибињишти 
бињиштоѓўше буд. Осмон ба замин табассум мекард ва бо 
шарофати ин табассум дар замини хушбахт њазор зебої та-
валлуд мешуд.

Мо ду рўз дар мењмонсарои Душанбе зиндагї кардем ва 
дар озмун ширкат варзидем. Баъдан, маъмурони мењмонхо-
на гуфтанд, ки аз кадом кишваре мењмонони расмї меоянд 
ва мо бояд утоќњоро тарк кунем. Тикетамон ба Хуљанд ба-
рои фардои он рўз буд ва як шабу ду рўзи дигар дар ихтиёр 
доштем, ки намедонистем, чи гуна ба сар барем. Кўлборњои 
њаќир дар даст чор нафар дугонањо Мављуда, Дилбар, Муни-
ра ва ман ба кўча баромадем. 

– Ба хонаи амакам меравем, – гуфт Дилбар ва мо ба сўйи 
кадом як мањаллаи канори шањр роњ гирифтем. Баъди аз мо-
шини душоха фаромадан ва боз роњи дарозро пиёда тай кар-
дан, оќибат, дар пеши дарвозаи зебое ќарор гирифтем. Аммо 
ќуфли бузург умедњои моро бисмил кард. Он сўйи дарвозаи 
нигорин њавлии нозанине зиндагии хуррам дошт. Дарахти 
гелоси бари девор, ки шадда-шадда меваи ёќутиаш ба кўча 
майл карда буд, иќтибоси зебое аз равзаи минў буд. Мо бењо-
лу бемадор дар дамгањи дарвоза, дар ќолии сабзи бањор ни-
шастем. Бачањои њамсоя умеди охирини моро хатти батлон 

заданд. Онњо гуфтанд, ки соњибони хона ба Хуљанд рафтаанд 
ва баъди як њафта бармегарданд.

Таѓоям њам дар Душанбе зиндагї мекунанд, дар ќари-
бии фурудгоњ, – гуфт Дилбарљон. – Биёед, ба манзили он кас 
меравем.

– Аввал дар ягон ошхона ѓизо хўрем, – таклиф кард Муни-
ра. Охир, аз сари субњ чизе нахўрдаем. Ними рўз њам гузашт.

– Не, бењтараш аввал љою маконе ёбем, – гуфтанд духта-
рони дигар ва њама ба ќисмати дигари шањр, ба самти фуру-
дгоњ роњ гирифтем. 

Дар ошёнаи панљуми биное ваќте занги дарро пахш кар-
дем, дањ даќиќа посухе наёмад. Баъд овози нолиши касе ба-
ланд шуд.

– Овози таѓоям, – ба тањлуќа афтод Дилбар.
– Таѓо, шумо дар хона?
– Ња, дар кушода, даро, – овози хастаи марде дили моро 

реш кард.
Дар њуљраи танге дар бистари ранљурї марди миёнсоле 

мехобид. Дасти шикастаи докапечаш дар гарданаш овехта 
буд ва дам ба дам аз ѓояти дард фарёд мезад.

– Ассалом, таѓољон. Ба Шумо чї шуд? – пурсид Дилбар.
Мард бидуни алайки салом бо хашму танаффур ба сўйи 

мо нигарист. Дарди гудозанда ба њадде азобаш медод, ки њу-
зури касеро намехост.

– Зану фарзандонам дар кор. Бегоњ бармегарданд – гуфт ў.
– Таѓољон, ба ягон коратон ёрї дињам? Чой дам кунам? 

Дору биёрам? – пурсид Дилбар.
– Не, не, орому тинљ бошам, шуд. Рости гап, хониши па-

рандањои он сўйи тиреза њам ба гўшам намефорад.
– Хайр, таѓољон, мо рафтем, зуд сињат шавед, – гуфт Дил-

бар.
– Хайр, – бо малоли хотир нидо кард таѓо ва рўяшро ба 

сўйи девор гардонид.
Мо чањорёрони саргардон боз худро ба оѓўши кўчањо 

бахшидем. Чањор нафари нозпарварда, ки дар манзилњои худ 

мисли шоњдухтар мањбубу матлуб будем, њоло дар баробари 
як шабаки кўтоњи навбањор худро залилу маѓлуб медидем. Ва 
меандешидем: Ба куљо бояд рафт?

– Духтарон, биёед, ба пеши њайкали устод Рўдакї мера-
вем. Чї хел ба Душанбе меоему бидуни зиёрати бобои Рўдакї 
бармегардем, – гуфтам ман.

– Ту боз њамон девонагињота сар кардї, – шўрид Мунира 
ва ба ман чунон нигарист, ки ба махлуќи сайёраи дигар ме-
нигаранд. То кай дар осмон парвоз мекунї. Ман дар чї хаёлу 
фалак дар чї хаёл. Ту фикр кун, ки дар куљо шабро рўз кунем.

– Духтарон, аввал ягон харак ёбему камтар дам гирем, 
ки ман њозир меафтам, – гуфт яке.

– Эњ, кафши навам канда шуд, – нидо кард Дилбар. 
Акнун, давоми роњро чї гуна меравам?

Лањзае баъд мо дар курсињои зери чанористон, ки ба 
ошхонае мансуб буд, менишастем. Ба њадде чењраи кўфтаю 
хаста доштем, ки хидматгузори ошхона (соњиби ошхона њам 
ў буд) бидуни пурсиш дар рўйи миз нўшобањои «Райњон» гу-
зошт ва таом овард. Ба љуз мо дар он ошхона касе набуд ва 
соњиб низ ба куљое ѓайб зад. Мо бо шукри беадад аз нав дар 
радифи хушбахтон ќарор гирифтем ва оворагињоямонро фа-
ромўш кардем. Баъди сарфи ѓизо мехостем пули онро пардо-
зем, вале соњиб њанўз нопайдо буд. Ду соати дигар интизори 
ў нишастем ва муњокимањои субњгоњиро давом додем.

– Њељ яки мо дар Душанбе хеши наздик надорад. Чор на-
фар яку якбора ба кадом дар медароем. Биёед, таќсим меша-
вем ва якнафарї ба хонаи аќрабо меравем, – гуфт яке.

– Не, намешавад, – инкор кард дигарї, – њама њамроњ 
омадем, њама њамроњ меравем.

– Апаи ман бо шавњару чор фарзандаш дар хобгоњи хо-
наводагї зиндагї мекунад. Поччоям одами тундмизољ, ба-
рои њамин ман ба шумо то њанўз чизе нагуфтам. Акнун, ки 
беилољ мондем, ба хобгоњи хоњарам меравем, – гуфт Мунира.

Гарми суњбат будем, ки соњиби ошхона омад ва гуфт:
– Духтарон, шумо њанўз њам њамин љоед?

– Охир, дар ошхона њељ кас нест. Маблаѓро ба кї пардо-
зем ва ошхонаи бесоњибро чї хел тарк кунем.

– Рањмат, хоњаронам. Муњимме баромаду ман рафтам. 
Нахостам, ки ошхонаро ќуфл занаму шуморо саросема кунам. 
Шумо мерафтед њам, мешуд. Моли муъминро Худо мепояд.

– Чї хел мерафтем. Мо охир пули хўрокро њанўз надода-
ем. Марњамат, гиред, – мо пулро дароз кардем.

– Не, хоњарони азиз. Мебинам, ки шумо мењмони шањри 
моед. Ман пул намегирам.

– Гиред, гиред, – исрор мекардем мо.
– Сухани мард яктост. Намегирам! – љавоб дод соњиб ва 

бо мо хайрухуш кард.
Ин илтифоти як нафари ноошно моро бисёр мутаассир 

намуд. Гўё як инсони одист ин соњиб, вале чї ќадар бузург-
машрабу волољавњар аст, – файласуфона андеша меронд 
Мављудабону. – Бо шарофати чунин покону некон дунё њанўз 
поянда аст, вагарна Парвардигор инсонро як сунъи бењуда 
мењисобид.

– Ё мо, чор нафаре, ки дар умрамон неши пашшаро њам 
начашидаем, дар ним рўзи сарсонї чунон намуди рањмовар 
гирифтем, ки ў моро гадо пиндошт, – гуфт яке.

– Не, ў як марди Худост, ки бо муќтазои сиришташ ба 
њама мехоњад некї кунад, – хулоса кард дигаре.

Ва мо бо иќрори њамин њаќиќати зебо ба сўйи хобгоњи 
Ќутбиябону – хоњари Мунира, ки, мутаассифона, суроѓа-
ашро сањењ намедонистем, равон шудем.

То ба маќсуд расидан корест,
Ќосидон, дурии рањ тўморест – 

мехондем рањорањ дар андаруни дил.
Баъди се-чор хобгоњро давр задан, оќибат, дар назди би-

нои фартути сеошёна, ки намуди хокистариву сукути мањзу-
наш дилњоро маљруњ мекард, таваќќуф намудем. Дари њуљра-
ро ба рўйи мо духтарчаи ситорагарме боз кард ва худро ба 
оѓўши Мунира њавола намуд.

– Марњамат, дароед, – баланд шуд овози мењрубоне ва 
зани хушандоме ба шодбоди мо омад.

Лањзае пас мо дар рўйи кўрпачањои нарм гарми суњбат 
менишастем.

– Ман омадани шуморо намедонистам, вагарна омодагї 
медидам, – узр пеш меовард Ќутбиябону. – Худи њозир ман 
нони башир мепазам. Дар поёни њавлї бо њамсояњо танўр 
рост кардаем.

Ва ў зуд суфра кушоду хамир тайёр кард.
– Оча, дилам гушна, – гуфт духтарчааш Нигор, ки нав аз 

мактаб баргашта буд.
– Нони ќоќ хўрда ист, љону дилам, њозир нони гарм њам 

мепазад, – љавоб дод Ќутбиябону.
Шомгоњ рўйи дастурхон нонњои гарми дурахшон бўйи маъ-

суми рафоњу оромиш медоданд. Нону чойю картошкабирён, ки 
ороиши сегонаи рўйи дастурхон буданд, њиммати мизбононро 
бозгў мекарданд, ки њамаи дору надорашонро пеши мо густур-
даанд. Чи хонаводаи зебое, – меандешидем мо. Падару модар, 
ду духтару ду писар. Фарзандњо бисёр муаддабу дидадаро ва 
андаке шикастадил (шояд ба назари ман чунин намуда бошад).

Аввали шаб шавњари Ќутбиябону ба писараш Далерљон 
рўй овард:

– Вазифаи хонагиатро тайёр кардї? 
– Не, акнун мекунам, дада.
– Њоло њам накардї? Дар кўча бо љўрањоят футболбо-

зиву дайдугї кардиву дарс ба ёдат наомад. Ње, бар падарат 
лаъ... ба дашном оѓоз кард ў ва шояд вуљуди мењмонњоро аз 
ёд бароварда буд, ки писарашро чанд шаллоќ зад, то ба њадде 
ки аз дањону бинии бачаи бечора хун метаровид.

Ё шояд њузури мо ба њадде ба марди соњибхона гарон 
афтода буд, ки аламашро аз Далери бегуноњ мегирифт.

Мо намедонистем дили пора-пораи худро куљо барем. 
Дар берун шаби пурњавл, дар хона одаме пурњавлтар аз шаб, 
ки бе њељ далелу бањона азизтарину пайвандтарин инсони 
зиндагияшро азият медињад.

– Духтарњо, мебахшед, шумо ба њуљраи дарун дароед, 
хоб кунед, – гуфт Ќутбиябону.

Мо мисли гунањкорони фошшуда сархаму музтар ба 
њуљраи дигар даромадем. Эњ, Худољон, дар дил мунољот ме-
кардам ман. Ба зиндагонии бесабоњати ин хонавода фурўѓи 
нишот њадя кун. Ин мардуми зањматкаши ранљдида сазовори 
њаёти бењинанд. Магзор, дар ин мунљалоби аљзу зиллат фар-
дову пасфардои худро ѓарќ созанд.

– Ин мардро дидаму якзайл абёти Рўдакї дар забонам 
чарх зад. Гўш кун, ба ту мехонам, – гуфт Дилбар ва шуруъ 
кард:

Њон, соъими наволаи ин сифла мизбон,
З-ин бенамак або манењ ангушт бар дањон.
Лаб тар макун ба об, ки талх аст дар ќадањ,
Даст аз кабоб дор, ки зањр аст тавъамон.

– Хайр, ба њамааш шукр, аммо ба апаи Ќутбия душвор 
аст. Илоњо, зуд соњиби хонаю дар шаванду асабашон ором 
гирад, – хулоса кард ў ва шоирона хитоб намуд: – Бењтараш, 
мехобам, ки ин шаби ялдои ман ба субњи фурўзонфар бадал 
шавад.

Ман њам чашм пўшидаму хобам намебурд. Падару мо-
дару хоњаронамро ёд мекардам. – Модарљон, – дар дил нидо 
кардам ва ба ёд овардам, ки чанд рўз ќабл аз дохили китобе 
њуљљати комсомолии модарамро, ки соли 1942 дода буданд, 
ёфтам ва тахайюлам ба он гузаштаи њавлбор парвоз кард. 
Ба он рўзгори нањсе, ки касе мазаи саодатро намедонист ва 
фољиа радифи одиву њамарўзии мардум буд. Соли 1937 баъди 
њабс шудани бобоям Абдурањими Њољибой ва њамсари ў Ма-
рямбону (соли 1938 Абдурањим Њољибоевро эъдом карданд) 
холаам Рафоатбону ва модарам Бароатро њарбиёни Кумитаи 
амният аз хонаи њукуматї, ки маскуни он буданд, ба саѓир-
хонаи шањри Сумии Љумњурии Украина мефиристанд. Дар 
оѓози ЉБВ, ки фашистон ба Суми њуљум мекунанд, кўдако-
ни ятимхонаро бо ќаторањо ба љумњурии мухтори Мордовия 

мекўчонанд. Дар роњ чандин бор ќаторањоро ѓосибони фа-
шист бомбаборон мекунанд. Таќдиру насиб будааст, ки хоња-
рон саломату бегазанд ба дењкадаи дури Козловка, ки то он 
замону баъди он низ шояд пойи тољике ба он нарасидааст, 
меоянд. Ин ду духтараки маъсуму баргаштатолеъ, яке 12-со-
лаву дигаре 9-сола зиндагии ѓарибонаи худро дар ятимхонаи 
ин дења давом медињанд. Азбаски барои њамдарсон талаффуз 
кардани номњои шарќии «Рафоат» ва «Бароат» душвор буд, 
онњоро Рая ва Роза номиданд. То имрўз низ њамкорон мода-
рамро Роза Абдурањимовна мегўянд. Дар он муњити ѓайри-
тољикї, ки њама дар бораи љангу муњорибањо, бурду бохти 
ќўшунњои шуравї, вазъи аќибгоњ ва рафиќ Сталин андеша 
мекарданд, Бароати 9-сола, ки аз синни 5-солагї дар Маскав 
мезист, оё боре номи азизи Рўдакиро шунида буд? Бешак, шу-
нида буд, аммо байте њам аз ў намедонист ва њамроњи њамса-
баќони сафбастааш таронањои мутантани инќилобї мехонд. 
Ва дар тасаввураш њам намеомад, ки ба ин тифли аслбохта 
боз њам рўзгори васл муяссар мешавад ва рўзе њам мерасад, 
ки дар хонавораш њама кас: фарзандону наберагону абераго-
ну парандањову гулњову гулпаракњо – њама шеъри Рўдакиву 
Мавлавиву Њофизро мехонанд. 

Дар оѓози љанг аз Маскаву Петербург бузургтарин оли-
мону адибону њунармандон ба маќоми амн, ба шањрњои осу-
даи аќибгоњ кўч баста буданд ва ба Мордовия низ мутахас-
сисони бисёр омаданд. Рафоату Бароат низ хушбахт буданд, 
ки сарвари ятимхона овозхони мумтози опера, њунарманди 
театри бузурги Маскав Клавдия Маслова буд, ки дар вуљуди 
тифлон чароѓи робитаро бо зебої фурўзон мекард. Ў њатто 
порањои «Фауст»-и Гётеро дар мањфилњои њунарии парва-
ришгоњ омода менамуд ва наќши марказиро худаш иљро ме-
кард. Ваќте ў сонетњои Шекспирро мехонд, дили Бароат ба 
Тољикистон, ба оѓўши зардолузори Хуљанд парвоз мекард, 
сарсари боѓи бобояш Њољибой, дар фарози шакарсебњои ат-
ласиву њусни Юсуф, дар шохсори хуррами олуболу пар-пар 
мезад, дар он мазњари оѓоз, ки љўйборони маъсумаш орзуи 



Ќанди баста

– 73 –

васли дарёњо доштанд ва шабнамњои њайратнигоњаш субњњои 
нуќраовезро ойинадорї мекарданд, дар он хонаи хоксор, ки 
дар тоќи баландаш бобои ў нусхаи ќаламии китоби ашъори 
устод Рўдакиро эњтиёт мекард. Дар он њавлии назарногири 
фартут, ки дар замини коњдонаш падараш Абдуррањим аз 
бими ѓосибони шуравї ќартаи овози Содирхони Њофизро 
гўр карда буд. Аммо њамин садост, ки мемонад ва рўзгори 
мубораке њам омад, ки аз он хизонаи матрук овози тилоии 
Содирхонро берун кашиданд.

Клавдия Маслова духтари кўчаке дошт бо номи Таня, 
ки бо бачањои ятимхона њамќисмату њамнасиба буд. Сарва-
ри парваришгоњ кўдаконро дар ињотаи мењрубониву муњаб-
бати пок нигоњ медошт. Чашмони нилобии зебояш фаќат як 
истеъдод доштанд: истеъдоди наѓз дидан, лабони гулгунаш 
фаќат сухани гарми мењру навозиш мегуфтанд, чењраи љаво-
ни маъсумаш тимсоли утуфати Марям буд. 

Рўзе ў ба пеши кати хоби Бароат омад ва дид, ки дух-
тарак љомадонашро боз кардаву охирин ёдгорањои замони 
хуррами бачагияш – пероњанњои муљаллову гулўбандњои ду-
рахшонро, ки модараш аз маѓозањои Маскав харида буд, та-
мошо мекунад. Зан бо мафтуниву шефтагии кўдакона нидо 
кард: – Розаљон, ин курта ба ту тангу кўтоњ шудааст, онро 
ба ман фурўш. Таняи ман њељ гоњ чунин пироњани нозанин 
надошт. Шояд ба љойи Маслова каси дигари беинсофу бе-
мењробе мебуд, бе пурсишу хоњиш он тањмондаи хотирањои 
азизро мегирифт, аммо Маслова инсони покойине буд, ки њељ 
гоњ, дар душвортарин вазъи иљтимоъ њам ба маќоми инсонии 
худ таљовуз намекард. Ва шогирдони парваридааш низ чунон 
тарбият гирифта буданд, ки дар фарњанги андешаашон пул 
ва дигар чизњои модї љойгоњи муќаддам надоштанд.

Фанни риёзиро низ олими риштаи риёзї, профессор Петр 
Шлотсберг, ки пеш аз љанг устоди Донишгоњи давлатии Пе-
тербург буд, тадрис медод. Ў бо шавќи афрўхтаву њаяљони 
бузург њалли муодилаву масъалањоро ба кўдакон меомўхт ва 
њар дарсаш ба њадде љолиб буд, ки занги танаффус барои кўда-

кон чун поёни филми бадеї ва охири афсонаи ширин дилно-
хоњ менамуд. Ваќте мо дарсњои риёзиву њандасаро тасаввур 
мекунем, ба њадде дилгир мешавем, ки њатто баъзан барои аз 
марњалаи дабистонї гузаштанамон њам шукр мегўем. Аммо 
Рафоату Бароат дарси риёзиро чун љоизаи зебо њама рўз ин-
тизор мешуданд. Ишќ њатто дарси риёзиро мазњари муъљиза 
мекунад. Он ишќи бузурге, ки дили устод ба њандасаву риё-
зиёт дошт, шогирдонро мусаххар карда буд. Умуман тамо-
ми устодон ва мураббиёни парваришгоњ муњиббу њамдарду 
њамнишоти тифлон буданд, ки наљобату шарофаташон дили 
ятимонро ба фардо гарм мекард. Рўзе, ки Бароати 14-соларо 
ба сафи комсомолї ќабул карданд, дар кумитаи комсомолии 
дењкада маљлис баргузор шуд ва яке савол дод:

– Духтарак, падарат дар куљо кор мекунад?
– Падарамро соли 37 њабс карданд, – љавоб дод Бароат, 

ки аз эъдом шудани ќиблагоњаш хабар надошт.
Як нафар аъзои кумита аз љо бархосту гуфт:
– Магар мо њаќ дорем, ки духтари душмани халќро ба 

сафи комсомол дохил кунем. Ман ба ин тасмим ќатъиян 
муќобил њастам.

Чанд нафари дигар низ ба сиёњ кардани ќурбониёни соли 
37 шуруъ намуданд.

Бароат, ки озмоишњои сахттарини таќдирро дар њаёти 
14-солааш бисёр дида буд, сабур меистод ва ба чашмаш иљо-
зати ашк рехтанро намедод. Ў фикр мекард, ки њоло падари 
дилбандаш куљо бошад. Дилаш ба ёди он рўзони босаодате, 
ки дар рўйи зонуи падар менишаст ва нозпарвардтарин дух-
тараки олам буд, гум зад. Ба ёди он лањзањое, ки падар дар 
хонаи маскавияшон роял менавохт ва мехонд:

Сабо, зи дўст паёме ба сўйи мо овард,
Ба њамдамони куњан дўстї ба љо овард.
Камол, донаи дил бо кабўтаре дарбоз,
Ки номае ба ту аз ёри ошно овард.

Дар пањлуи роял модари нозанинаш рост истодаву суру-
дро гўш медод. Модари олампаноњаш, ки накњати бињиштии 
оѓўшашро њоло дар хотирањо мељўяд.

Нусратуллоњ Махсум ва њамсару фарзандонаш низ бо 
хонаводаи онњо дар як манзили панљњуљрагї мезистанд ва 
дегу табаќу ѓаму нишотњояшон пайванд буд. Онњо ба њадде 
ба њам дилбастагї доштанд, ки Абдуррањим хоњараш Маѓ-
фиратбонуро ба писари Нусратуллоњ Махсум Анваршоњ ба 
занї дод ва љуфти љавон низ дар Маскав зиндагї мекарданд. 
(Анваршоњ, ки афсари њарбї буд, дар ЉБВ њалок гардид. 
Њамсараш Маѓфират тамоми умр бо ёди ў зист ва дар синни 
92-солагї аз олам даргузашт. Фарзандони онњо Муњаббат ва 
Роњат њоло дар Хуљанд зиндагї мекунанд).

– Абдуррањим, бачем, як њамон суруди дилангезатро хон, 
– дам ба дам хоњиш мекард Нусратуллоњ Махсум, ки 20 сол 
аз Абдулрањим бузургтар буд. – Ња, њамон «Ёди ёри мењру-
бон»-ро хон, ки дилам ба ёди Ватан гум мезанад.

– Абољон, – Абдуррањим ўро чунин меномид, – ваќте 
Рўдакї ин чакомаро хонд, Насри Сомонї аз Њарї то Бухоро 
давида буд. Аммо, бадбахтона, ману Шумо ба Ватан иљозати 
баргаштан надорем.

– Хайр, бачем, дунё як хел намемондагист. Ману ту њам 
бо умед «Худо» мегўем. 

Ин манзарањо дар пеши чашми Бароат рўшан мегарди-
данду нопадид мешуданд.

Модарљонам њоло куљо бошад, – меандешид ў. Дар 
куљои дунё. Бо падарам бошад ё танњо? Чаро нома наменави-
сад. (Модари бечора, ки нуњ сол дар њабсхона ба сар бурд, аз 
ќисмати шавњару фарзандонаш комилан хабар надошт). Оё 
боз дидори азизи ўро медида бошам. Модарљон, модарљони 
бебањои ман, падарљон, падарљони муаззамам. Шумо куљо-
ед? Шуморо сахти сахт ёд кардам.

Калимаву љумлањо дар ин маврид нотавону њаќиранд. 
Онњо маљоли ифода кардани дарду ормони ўро надоштанд. 
Њатто гиря њам њељ иќтидори баён намеёфт. Магар муњабба-

тро, хоса, муњаббати фарзанду волидайнро як калимаи ољизу 
бемадоре чун Ишќ метавонад ба дўш бардорад? Ваќте ки нуњ 
фалак барои бардоштани њамин бор офарида шудаанд.

– Фарзандон набояд барои гуноњи падарон љавобгар бо-
шанд, – овози ќатъиву омиронаи котиби кумитаи комсомолї 
Зоя Плисетская – ин духтари наљибаи диловар, ки ба љуз 
њаќиќат касеро эњтиром намекард, Бароатро ба худ овард.

Азбаски касе ёрои муќобилатро ба котиби комсомол на-
дошт, духтаракро њама аъзои кумита бо њамовозї ба сафи 
комсомол пазируфтанд.

Њамин дафтарчаи зард, ки дар як гўшааш акси чањор-
дањсолаи модарам табассуми мањзун мекунад, ин ќадар хо-
тирањои маро зеру рў кард. Ин дафтарак, ки имрўз як чизи 
нодаркор менамояд, замоне њуљљати саодату мояи ифтихори 
инсоне буд, ки баъди баргаштан ба Хуљанд чандин нафарон 
аз ў рў мегардониданд ва зери лаб мегуфтанд: Духтари душ-
мани халќ, аз ў дуртар будан лозим.

Аммо дар рустои дури Козловка бештарини парасто-
рону тарбиятгирандагон њамќисмати Бароат буданд ва њељ 
кас ўро хасму бегона намедонист. На як њаммиллате, на як 
њамдилу њаммазњабе, на њамойину њамсуннате ин ду хоњар-
ро набуд, аммо њама њамдарду њамормону њамдил буданд. 
Як сол, ваќте ки дар аввали бањор оби дарёчаи дења да-
мид ва пули кўчакро аз љо баркандаву сањроњои навсабзро 
ѓасб кард, бачањои хонаи кўдакон, ки дар мактаби умумї 
мехонданд ва хобгоњашон дар соњили муќобил воќеъ буд, 
натавонистанд ба љойи сукунат баргарданд ва дар манзили 
њамдењон барои истиќомат таќсим шуданд. Ањли русто низ 
кўдаконро бо мењру шафќат нигоњдорї мекарданд ва њар-
гиз озори онњоро раво намедиданд. Њар миллат фазилату 
љурмњои мутафовит дорад. Модарам меандешад, ки ягон 
миллат ба андозаи миллати тољик дилу дасти боз ва хулќи 
мењмоннавоз надорад, ў њайрон мешуд, ки духтарони њам-
сабаќи мордовиягияш, ки ятим набуданду аз хонањои худ ба 
мактаб меомаданд, бо он ки тинати мењрубон доштанд, дар 

танаффусњо аз кўлбор кулчањои ќандин мебароварданду 
њар кас тўшаи худро мехўрд. Касе ба касе чизеро муроот на-
мекард. Бачањои ятим бо њасрат љониби он нафарони хуш-
бахту ширинком менигаристанд. Ба ёдаш омад, ки падару 
модараш њамеша ба хоњарон таъкид мекарданд: Як мавизро 
чил кас хўрдааст. Њаргиз танњохўр нашавед. Дасти дињанда 
болост. Доим як чиз ёбед, бо дигарон ќисмат кунед. Аммо 
дар фарњанги тафаккури аврупоиён ин мафоњим вуљуд на-
дорад. Модарам њамеша ќањрамони китоби «Замини навко-
рам»-и Михаил Шолохов Ванюша Найденовро барои наму-
на меорад, ки ба хонаи дењќоне њангоми хўроки зуњр хўрда-
ни хонавода меояд ва мегўяд:

– Салом бар шумо, иштињои том, – ва дар љавоб мешу-
навад:

– Едим да свой, а ты рядом постой. (Мо аз хони худ 
мехўрем ош, аммо ту як сў бош). Вале тољик хешу бегонаро 
ба дастурхони худ мехонад ва хонаву хонаш њамеша аз ќуду-
ми мењмон файзовару бобаракат аст...

...Оќибат, дар хонаи Ќутбиябону њам субњ бардамид. Бо 
шеъри устод Рўдакї даррасид субњи нуќраовезу нуќраовоз. 
Њофизе аз радиочаи нимшикастаи пеши тиреза месуруд:

Чун рўз алам занад, ба номат монад,
Чун якшаба шуд моњ, ба љомат монад.
Таќдир ба азми тезгомат монад,
Рўзї ба ато додани омат монад.

Ман чашм боз кардаму ба хона нигаристам. Дар ин 
њуљраи фарсудадевор њамин радиочаи куњна, чанд кўрпача 
ва дар кунљи хона якчанд куртаву љома дар мехњо њамоил бу-
данду бас. Дар саќфи ѓарибона лампаи барањнае овезон ме-
истод. Њоли њуљраи дигар низ чунон буд: Якчанд кўрпача, 
гањвора, кўлбори мактабии кўдакон, дар тоќи пеши тиреза 
косаву табаќњо ва дар кунљи хона мизи фарсудаи кўчаке буд, 
ки дар зераш сабзию пиёзу озуќаи дигар нигањдорї мешуд. 
Мизбонони мо барои асабї шудан њаќ доранд, – фикр ме-

кардам ман. Охир, онњо Иброњими Адњам нестанд, ки тахту 
тољро тарк кунанду бо давлати фаќр ифтихор намоянд. 

Рўзе орифи бузург Иброњими Адњам љавонеро мебинад, 
ки гирён аст. Мепурсад, ки чаро нола мекунї?

– Аз ѓояти танќисиву нодорї мегирям, – мегўяд љавон.
– Ин фаќру фоќаро ба кадом ќимат харидаї? – суол ме-

кунад Иброњим.
Љавон њайрон китф дарњам мекашад ва мегўяд:
– Ман фаќрро ройгон ёфтаам.
– Барои њамин њам ќадри онро намедониву шиква ме-

кунї, – тасдиќ мекунад Иброњим. Агар ту њам чун ман фаќр-
ро бо бањои тахту тољу карру фарру шукўњу љалол мехаридї, 
њамеша саодатманд будї.

Азбаски парвози мо ваќти зуњр буд, фарзандони Ќут-
биябону – Далеру Нигорро бо худ гирифтем ва ба зиёрати 
пайкараи устод Рўдакї рафтем. Субњи офтобї таљаллизори 
зебої буд ва замину осмон дар чашми орзуманди мо маншаи 
хайру рифъат менамуд. «Рўзе, ки ман хушбахтам, Порис њам 
зебост», – гуфтааст нависандаи фаронсавие. Он рўз њам Ду-
шанбе – пойтахти зебоии дунё буд. Гулњову фавворањои пи-
ромуни пайкараи Одамушшуаро паёми абадият мегуфтанд, 
маљнунбедњои хиёбон салои ишќ мезаданд, осмони нилўчашм 
муљассамаи поки маъсумият буд. Мо гулњои аз роњи зериза-
минї харидаамонро дар пояи њайкал гузоштем ва аз рўйи ќа-
рордоди ќаблї ба мушоира оѓоз намудем. Далеру Нигор низ 
баробари мо Рўдакихонї мекарданд. Дар гирду љониб касе 
набуд ва ин бемустамеъ будан моро шердилу љуръатманд ме-
кард. Як зани солдидае, ки дар анќариби мо бо наберачаааш 
сайругашт мекард, пеш омад ва шояд ин манзара дар чаш-
маш булъаљаб намуд, ки гуфт:

– Духтарон, шумо репититсия кардосетон? Шумо аз ка-
дом организатсия?

– Мо аз созмони «Дилњои ошиќ», – љавоб дод Мунираи 
шўх ва ќоњ-ќоњ хандид. – Бо њидояти диламон мањфили му-
шоира оростаем.



Ќанди баста

– 79 –

– Да?! – хитоб кард зан ва дар хараки зери маљнунбед 
нишаст. – Молодцы, молодцы, девочки, – гуфт ў. – Давом 
дињед, ман жюри мешавам.

– Хуб, – гуфт Мунира. – Биёед, духтарон, байтњои устод 
Рўдакиро дар васфи офтоб мехонем. Касе дармонад, ба њама-
амон яхмос мехарад, – ва худаш шуруъ кард:

Аз Хуросон парвази (шоњ, хусрав) товускаш
Сўйи Ховар мехиромад шоху каш. (зебо)

Мављудабону ўро идома дод:

Мењр дидам, бомдодон чун битофт,
Аз Хуросон сўйи Ховар мешитофт.

Дилбар низ давоми шеърро мехонад:

Офтоб ояд ба бахшаш зи Бара,
Рўйи гетї сабз гардад яксара.

Нигору Далер низ офтобнома медонистанд:
Нигор: 

Бе рўйи ту хуршеди љањонсўз мабод,
Њам бе ту чароѓи оламафрўз мабод.

Далер:

Ба њиљоб андарун шавад хуршед,
Гар ту бардорї аз ду лола њиљеб.

Ман низ як байти офтобї хондам:

Хуршедро зи абр дамад рўй гоњ-гоњ,
Чунон њисорие, ки гузар дорад аз раќиб.

– Э-э, бо дахолати офтоб њам аз шумо яхмос рўёнида на-
мешавад. Шояд абр мадад кунад, – гуфт Мунира ва худаш 
оѓоз кард:

Чархи бузургвор яке лашкаре бикард,
Лашкар-ш абри тираву боди сабо наќиб (сарвар).

Мављуда:

Он абр бин, ки гиряд чун марди сўгвор
В-он раъд бин, ки нолад чун ошиќи каъиб (ѓамгин).

Дилбар:

Тунд аз миёни дашт њаме бод бардамад,
Барќ аз миёни абр њаме баркашад ќазиб (шоху навда).

Нигор:

Набиди равшан чу абри бањман
Ба назди гулшан чаро наорї?

Далер:

Яхча меборид аз абри сиёњ
Чун ситора бар замин аз осмон.

Ман:

Алам абру тундар бувад кўси ў,
Камон одиянда (рангинкамон) шавад, жола тир.

– Шуд, шуд, офарин, – нидо кард сардовари мо, зани 
зери маљнунбед. – Њамаатон буридед! Шумо маро њам њай-
рон кардеду њам хурсанд. Њайрон барои он ки чунин мушо-
ираи бешунавандаро дар умрам надидаам, хурсанд барои он 
ки зиёиёни њамнасли мо андак урусмизољ буданд, Шумо ба 
асли худ бармегардед.

Мо, гўё кори муњташамеро анљом дода бошем, пирўзу ќа-
ноатманд бо пайкараи устод Рўдакї, бо зани зери маљнунбеду 
наберачаи навќадами ў, бо Далеру Нигор, бо Душанбеи афифу 
атргардон – шањри оѓозњои парвозњову эъљозњои бемасал, бо ча-
манњои чамон, бо гулу майсањои урдибињиштї, бо офтоби фай-
згустару абрњои покгавњар падруд гуфтем ва сўйи фурудгоњ ра-
вон шудем. Рањорањ дуои њазрати Рўдакї иршодбахши мо буд:

Бахту давлат, ки пешкори туянд,
Нусрату фатњ пешёри ту бод!

...Ин фарози бањороѓўш неруи онро дорад, ки фикрњои 
фалаљи маро сууд бахшад ва руњи ќолабиву дастуриямро 
файласуф кунад. Бачаяке дар анќариби мо бузу гўсфандњо-
яшро мечаронад ва рањорањ тарона мехонад:

Суруди Рўдакї шуд зинда акнун,
Расида ављи Фирдавсї ба гардун.

Бузургтарин шоирони Аљам њам мусиќишинос ва њам 
хонандаву навозанда буданд мисли Рўдакї, Хайём, Мавлои 
Рум, Амир Хусрав, Хоља Њофиз, Мањастї, Шайх Камол, 
Дарвешалии Чангї...

Ба савту навою ба сити маъонї
Тараббахши руњам, фарањзои љонам – 

мегўяд, устод Рўдакї. Ў номи асбобњои мусиќиро дар шеър 
чунон меовард, ки нафари номуњаќќиќ њам љузъи муњимми 
зиндагии шоир будани наѓмаю наворо дармеёфт:

Барбати Исову лавнњои Муродї,
Чанги Мудакниру нойи Чобуки Љонон.

***
Боз ту беранљ бошу љони ту хуррам
Бо наю бо руду бо набиди Фаронўз. 
(номи мањаллае дар пеши Самарќанд).

***
Рўдакї чанг баргирифту навохт,
Бода андоз, к-ў суруд андохт.

***
Дўсто, он хурўши барбати ту,
Хуштар ояд ба гўшам аз танбўр.

***
Фохта бар сарв шоњрўд баровард,
Захма фурў њишт зандвоф (булбул) ба танбўр.

Аз дуродур, аз он сўйи кўњњои сабзгардану лолагардон 
наљвои Зарафшон меояд. Зарафшон солики содиќи тариќати 

ишќ аст, ки аз пири иршодаш – Самарќанд дуои роњ мегирад 
ва сўйи Бухоро роњ мепўяд. Замоне буд, ки ду солики њамдўш 
ин љодаро месипарданд: Рўдакї ва Зарафшон. Дар он фарози 
покдоман хаёли ман низ соликонаву ошиќона сўйи Бухоро 
бол мекашад. Ман њанўз намедонистам, ки дањ сол баъд, то-
бистони соли 1998 бо умеди љустуљўи наќшу осори Рўдакї 
ба Бухоро хоњам рафт. Вазири онваќтаи фарњанги љумњурї, 
инсони муаззамљавњар Бобохон Мањмадов њайати мењмоно-
ни вилояти Суѓдро, ки барои ширкат дар рўзњои фарњанги 
Тољикистон ба Тошканд омада буданд, хуш истиќбол кард 
ва гуфт:

-	 Шумо аз рўйи барнома ба Хоразм меравед. Хоразм 
њам азимтарин мазњари фарњанги ориёии мост. Зеботарин 
ёдгорањои ањди куњан њанўз дар Урганљу Кот бегазанд мон-
даанд. Бояд мову шумо бо чашми ибрату иззат ба гузаштаи 
худ бингарем.

Фардои он рўз, ки тайёраи мо ба самти Бухорову Урганљ 
парвоз мекард, нахуст дар Бухоро фуруд омад. Њайати ва-
килони Хатлон бояд мењмони Бухоро мешуданд. Аз берун 
овози карнаю сурнай дили моро ба раќс меовард. Ман, ки 
тамоми умр як одамаки ќолабиву љадваливу дастурї будам, 
ин бор бо љасорати ѓайриинтизоре бидуни иљозаи роњбарони 
њайат дар Бухоро фуруд омадам. Баъди бозгашт, ваќте ки аз 
ман сабаби ин бенизомиро пурсиданд, ба љойи далел ин суру-
даро манзур кардам:

Салом, субњи Бухоро, салом, нафњаи гулњои бостон,
Салом Кавсару Рукниву Мўлиёни ман.
Чї сон идомаи рањ мекунам, ки 
бар салони тайёра дохил шуд
нафаси ёри мењрубони ман.
Чї сон идомаи рањ мекунам, ки нолаи най меояд, 
нолаи гарми устухони ниёгони ман.
Њамсафар! Нолаи хуни маро мешунавї?
Хуни ман медињад овоз: Бухоро! Бухоро! Бухоро!

Омадам. Сўйи оѓозњои рўшани худ.
Љониби матлаи хуршеди ориёнї.
Меваи маърифатам хоњад дод 
боѓи Исмоили Сомонї.
Хутути маќбараашро
ба нигини дили худ интиќол хоњам кард.
Аз дарахтони пир 
азизи гумшудаеро савол хоњам кард.
Омадам. Хонаќоње куњна 
интизори мани дарвеш аст.
Њар чи бинам, ба дили ман хеш аст.
Кабўтаре шояд 
њолиё дар фарози мадрасаи Мири Араб 
маќдамамро нигарон аст.
Як паризоди булўрин, яъне фаввора 
дар бари обидае гирён аст.
Дар хиёбони шабоѓўше 
сози ѓиљљакнавози нобино
њамчунон дасти Љабраил 
дили урёни маро мешўяд.
Ман дар оњанги бирешим заданаш мешунавам:
Рўдакї рўд менавозад,
Тулуи «Дониш»-и Сино паёми субњ мерасонад.
Хољаи Наќшбанд мераќсад.
Айнии тозаљавон шеъри нахустинашро 
дар мањфили орифонаи Садри Зиё мехонад.
Эй Бухоро! Эй муѓаннии пири нобино!
Дар садои мунаввари ман 
ишќро мебинї?
Ёд дорї? Ман барои ту
Нимашаб шеъри Рўдакї хондам.
Маст шудам, – гуфт як бухории њушёр,
Њушёр шудам, – гуфт як бухории маст.
Эй масту њушёр! Беэътибор мангар 
бар омадану рафтани норўшани ман.

Ту намедонї,
Омаданњои нозуки ишќ бе шарфаи пост.
Ишќ пўшида чун шањомати ѓиљљакнавози нобиност,
Номи ин ишќ Бухорост!

Тамоми бурљу бораи Бухоро, сутунњои салобатманду 
пурнигор, ќасру кўшку кохњои муњташам, масљиду манорњои 
аршбўсу сарфароз, фаршњои хушнаќшу саќфњои хуштарош 
паёми устод Рўдакиву пасовандони бузурги ўро медоданд. 
Дар ин миёна фаќат мардуми Бухоро (шояд дар назари 
зоњирбини ман бошад ) дар дилу забонашон ин пайки азиз-
ро камтар доштанд. Дар ин осоргоњи бузург – яъне Бухоро 
њама мењрубон, њама хушлањну мењмоннавоз, њама покљону 
бонаљобат, вале беёду аслбохта буданд.

На дар боѓи Исмоили Сомонї, на дар арки амиро-
ни манѓит, на дар мадрасаи Мири Арабу на дар пиромуни 
Ќўшњавз, на дар маќбараи Хоља Бањоваддини Наќшбанду 
на дар зиёраткадаи Шайх Абдулхолиќи Ѓиждувонї, на дар 
дењистони тумани Шофирком ва хоса, дар Соктареи бињишт-
симо касе аз мизбонон шеър намехонд. Гўё њама афсуншуда 
бошанд. Гўё дар миёни он Бухорою ин Бухоро на 70 сол, бал-
ки 700 њазор сол сипарї шуда бошад. Фаќат як зани 45-50-со-
лае бо номи Инобат, ки дар Бухоро муаллимаи мактабе буд 
ва ба тавофи мазори Хољаи Наќшбанд омада буд, тасодуфан 
бо мо вохўрд ва як рўзи моро мунаввар сохт. Шеърхониву 
шеърдонии ў ба тарашшуњи мубораки чашмае мемонд дар 
биёбони љигарсўхта. Инобат аз Рўдакиву Аттору Саноиву 
Мавлавї, аз Њофизу Камолу Шавкати Бухорої ва њатто аз 
Аллома Иќбол олам-олам шеър мехонд.

– Муаллима, Шумо ин њама ганљро аз куљо омўхтед, – 
мепурсам ман. Ин фазли Илоњист ё љавоби азияту худкоњї?

– Шояд башорати ѓайб бошад, шояд њосили ранљу пўёї, 
– мегўяд ў. – Ман, аслан, дар Тирмиз таваллуд шудаам. Мил-
латам ўзбек. Адабиёти ўзбекро низ бо шавќи афрўхта омўх-
таам. Саодати онро њам ёфтаам, ки аз ќанди порсї дањон ши-

рин кунам. Шавњарам тољики бухороист. Ростї, аз ѓафлати 
ин бухорињо њайронам. Дар оѓўши чамананду гулеро бўй на-
мекунанд. Рўдакиву Синоро намехонанд. Агар осори бузур-
гон дар ин бостоншањри бўстонсимо себи мамнуъ њам мебуд, 
бояд густохона онро меканданду мечашиданд. Ин гуноња-
шон бузургтарин савоб мебуд.

– Ањсан, муаллима. Бењтарин хотирае, ки ман аз Бухоро 
мебарам, ёди шумост. Ва боз дар хотираи гуловезам чењраи 
дигаре њам њаст: Ўлмас-акаи ѓижжакнавоз. Худованд ба ин 
ромишгари офтобинаѓма чашми боз надодааст, аммо ваќте 
мусиќии оламошўби ўро мешунидем, мепиндоштем, ки њама 
бебасаронему як ў биност, њама гунгонему як ў соњибовост, 
њама мањкамдимоѓонему як ў пур аз нафањоти кибриёст, њама 
ќуфлгўшонему фаќат ў шунавост. Навои шањоматманди ў 
таърихи Бухороро аз ањди бостон то имрўз мутаассиртару 
муфассалтар аз таърихномањо баён мекунад. Мусиќии ў суку-
ти бовиќори манорањои баланд, шукўњу рифъати нигорањои 
ќасру кўшкњо, рамзу рози ёдгорањои куњанро зебо-зебо таф-
сир мекунад, фаќат гўше бояд овард пазиранда, чашме бояд 
овард љањонбину нињонбин, диле бояд овард бедору дўстдор. 
Шоми охирин, ки дар бўстонгоње базми тараб оростанд ва 
он то соати сеи шаб тул кашид, ман дарёфтам, ки лаззати ин 
неъмату найим поянда нест (Бухорињо барои мењмон 9-10 
навъ таоми гарм омода мекунанд), аммо нашъаи улвии на-
воњои Њунарманди Халќии Ўзбекистон Ўлмас-ака (мутаас-
сифона, насабашро намедонам) њанўз мондагор аст. Соати 
дуи шаб, ки навбати суханронии ман омад ва ман бо дуруд 
ба руњи Одамушшуаро ба хониши шеър пардохтам, яке эњсос 
кардам, ки бо овози ман сози ѓижжаки ў љўр шуд ва ман аз 
ин ваќту фазо, аз ин мардуми масту њушёр, аз ќоњ-ќоњу ќарса-
ку аз кулли нидоњову садоњо, аз тамоми љавњарбохтаву дав-
ронбехтањо, зи фарњехтаву нофарњехтањо, аз њама, њама, њама 
рањо шудам ва ба рўзгори устод Рўдакї сафар кардам. Ба он 
маљлиси шоњаншоњї, ки ў тасвир мекунад: 



Фарзона

– 86 –

Неъмати фирдавс густарида зи њар сўй,
Сохта коре, ки кас насозад чунон.
Љомаи заррину фаршњои навойин,
Шуњра раёњину тахтњои фаровон.
Як саф мирону Балъамї бинишаста,
Як саф Њаррону Пирсолењи Дењќон.
Хусрави бар тахти пешгоњ нишаста –
Шоњи мулуки љањон – амири Хуросон.
Он чї бад-ў бингарї ба њикмат, гўї:
Инак Суќроту њам Фалотуни Юнон.
Нест шигифтї, ки Рўдакї ба чунин љой
Хира шавад бе равону монад њайрон.

Ба он шањри ойинабандони ороста, ки пойтахти фарњан-
ги ориёї буд. Ба он куњаншањри навтаљалло, ки аз њар бому 
дараш тараннуми шеъри дарї меомад, ба он мунавваристо-
не, ки номаш фењристи илму сарлавњаи ишќ аст. Дар «Мас-
навї» омадааст:

Ин Бухоро манбаи дониш бувад,
Пас бухороист, њар к-онаш бувад.

Имом Ѓазолї мегўяд, ки «Њаќ таолоро чизест дар дили 
мо, ки бо василаи суруду мусиќї ва овози хушу мавзун гавња-
ри моро биљунбонад ва фурўѓеро дар мо падид оварад». Њу-
нарманди бузург гўё чун њама асту аслан чун касе нест. Ња-
зор ромишгаре ба парда нохун мезанад, аммо дар ин миёна 
фаќат як мизроб пардаи љонњои моро тањрик медињад, мизро-
би бирешимнавозе, ки ишќу илњомаш њадяи ѓайб асту амри 
шуњудї он сон ки шайх Саъдї гуфта:

Аз њазорон дар яке хезад наво,
З-он ки њар кас мањрами асрор нест.

Миёни љумлаи мутрибону муѓанниёни њазордастон пади-
даи истисної будани Ўлмас-ака низ њаќиќати мусаллам аст. 

Дар ќисмати ќадимаи шањри Бухоро, ки дар иртифои са-
фову барозидагї буд, мо ќадам ба ќадам гумкардањои нодири 

хешро мељустем. Дар раставу дўконњои бешумор њунарман-
дон машѓули ќолинбофию зардўзиву заргариву мисгариву 
наљљориву наќќошї, нигоргариву гањворатарошї, хайётиву 
сандуќсозї ва мисли ин дигар њунарњои суннатї буданд. Та-
моми бонувон дар бар пироњанњои атласу хилъатњои зардўзї 
ва мардон низ бо дастору љомањои фохири бухорої ороста 
буданд, ки барои сайёњон, хоса барои мењмонони фарангї 
љолибу матбуъ менамуд. Ба њар дўкон, ки ворид мешудем, њу-
нармандон ба мо намунањои њунари худро тамошо медоданд. 
Дар дўкони заргарї мусиќии якмароми путкњо баланд буд 
ва ман Мавлои Румро тасаввур кардам, ки бо Салоњиддини 
Заркўбу ёрону муридони дигар маљнунона самоъ мераванду 
мехонанд:

Аљаб наќше падид омад дар ин дўкони заркўбї,
Зињї сурат, зињї маънї, зињї хубї, зињї хубї!

Дар ин дўкон чанд љумлае аз «Наврўзнома»-и Њаким 
Умари Хайём дар зењнам муљаддад шуд. Мисли он ки Хайём 
тилоро фишурдаи офтоб ва нуќраро фишурдаи мањтоб номи-
дааст. Ў ривоят мекунад, ки дар шањри Бухоро зани девонае 
будааст, ки бо суханони берабту бемантиќаш мояи масхара-
ву истењзои њамагон гардидааст. Рўзе занони шўхшангу ши-
ринкор барои дилхушиву ханда он бенаворо бо зару зевар 
оро медињанд ва мегўянд: «Мо туро ба шавњар медињем». Он 
девонаи барањнапо, ки бори аввал худро бо орояњои тило ме-
бинад, дар сиришташ низ таѓйироте падид меояд, ки ба та-
каллуми бомантиќу огоњона шуруъ мекунад. Ваќте бонувони 
бетарањњум он зебу зинатро аз ў бозпас мегиранд, зани дево-
на дубора ба асли пешин бармегардад ва дубора љунунманду 
савдої мешавад. Яъне тило ба руњу нињоди инсонњо бетаъсир 
нест ва ба саломатию иќтидори маънавию љисмонии одамон 
мадад мерасонад. Аммо касе ки ба њадњои маъмулии адабу 
фарњанг таљовуз кардааст ва зару зевари бешумореро ба ан-
доми худ овехтааст, дар ѓафлати азим гирифтор аст, зеро на-
медонад, ки зоњиру ботини худро музњик намудааст, ба саги 

нафси худ мутеъ шудааст, арзишњои воќеиро њељ гоњ наши- 
нохтааст, бастаи сурату дилбохтаи њељ мондааст.

Рўзе Султон Мањмуд аз як канизаш, ки ба доної шуњраи 
замон буд, мепурсад: - Аз куљо фањмидї, ки ман аз тухмаи 
хусравону шањриёрон нестам, каниз посух медињад: Аз он 
ки њарисона ба ѓизо менигарї ва ба худ њазор ороя мебандї. 
Агар аз бузургзодагон будї, акси ин корро кардї.

Дар дукони заргарї заргарбачаи чирадасте ба мо даст-
банди зебо туњфа кард ва ин армуѓони маъсум бароям анге-
заи ѓазале гардид:

Даст ба кору дил ба ёр, ёр куљову кор ку,
Бо чї шитоб омадам, вой, ки интизор ку.
Рўд, ки хушк шуд, чї монд, ќатраи охирин куљо,
Ќофила рафт, рафт, рафт, аз пайи ў ѓубор ку.
Ташна шудам, ки омадам, ташнаи оби Мўлиён,
Њодии роњ ханда зад: гуфт, ки «љўйбор ку?».
Заргари чирае маро туњфа намуд дастбанд,
Гуфтамаш, андар ин дукон тољи гуњарнигор ку.
Эй, њама рому боадаб в-эй њама лолу басталаб,
Лўлии шўхи кофаре байни фариштазор ку.
Маќбарањои рафтагон муждаи бостон дињанд,
Лек зи мондагон бигў, мояи ифтихор ку.
Рафт њазору як шабат, рафту аз он фасона монд,
Ќисса бикун барои ман, он яке аз њазор ку?

Бухоро мисли номаи асрор мармузу мастур аст.
– Мо ташнаи оби Мўлиёнем. Ин љўйи машњурро ба мо 

нишон дињед, – хоњиш мекунем мо аз рањнамун.
– Ин љўйи шодобро, акнун, фаќат дар шеъри Рўдакї 

љўед, – љавоб медињад ў, – зеро аз он ном њасту нишон нест.
Ин љўйбори муанбар, бо он ки гўиё мањв шудааст, аслан 

љўйи саодатмандест, ки уќёнуси бузурги шеъри форсиро оѓоз 
бахшидааст ва беш аз њазор сол ташнагони суханро оби баќо 
додааст. Пас, ин љўйбори муъљизабунёдест, ки бо шеъри 
устод Рўдакї шуруъ шуда ва то имрўз ба њаёти љовидона-

аш идома мекунад. Таќдири љўйборони маъмулї чунин ду-
рахшон нест. Љўйи Мўлиён ба љўйбори Рукнобод мушобењ 
аст. Фаќат тафовут ин љост, ки љўйбораки Рукнобод њолиё 
низ зиндаву шодоб аст ва чун иќтибоси дилпазире аз бињишт 
чашмњоро меафрўзад. Аммо касе ки ин байти машњури Њо-
физи Лисон-ул-ѓайбро хондааст:

Бидењ, соќї, майи боќї, ки дар љаннат нахоњї ёфт
Канори оби Рукнободу гулгашти Мусаллоро.

Бешак, хаёл мекунад, ки Рукнобод рўдхонаи бузурги 
пањноварест, ки шоистагии вурудро ба шеъри Њофиз ёфта-
аст. Ё гирем, рўди Сурхобро, ки Шайх Камол дар ѓазалњояш 
борњо сутудааст. Њоло як љўйбори кўчаке Табрезро миёнабур 
мекунад, ки дўш Сурхоби боазамат будааст. Аммо њам Мў-
лиёну њам Рукнободу њам Сурхоб дар њаќиќат бузургу муњта-
шаманд, вагарна Рўдакиву Њофизу Камолро њељ гоњ тањрик 
намедоданд.

«Даст ба кору дил ба ёр». Дар тамоми кўчањои Бухоро ин 
њуруфи Хољаи Наќшбандро шиору овеза кардаанд. Ин дасту-
ри савоб барои хосон бо муњтавои ирфонии худ хидмат ме-
кунад, ба ом бо маънии луѓавию воќеияш (Зеро дар пештоќи 
тамоми корхонањои саноатии шањр ин њикматро сабт карда-
анд). Бешак, ин нукта фалсафаи бузург аст, ки мардумро аз 
инзивою рукуд ба кору ибтикор мехонад, руњњоро аз истеъфо 
ба идомаи рисолат даъват мекунад, дар љони ѓофилон табли 
бедорї мезанад.

Як рўзи мо дар оѓўши сабз дар сабзи Соктаре гузашт. 
Ман аз хутути њар барг, аз наќши њар девор, аз печу хами њар 
рањ, аз њар ќатраи оби љўйборони наѓмасаро, аз чењраи азизи 
ањли ин русто асари устод Айниро мељустам. Ду бонуи љавон 
худро хешу пасованди устод муаррифї карданд, аммо ирти-
боту иттилояшон, мутаассифона, камтар аз мо буд: Осори 
устод Айниро нахонда буданд ва нуктае аз рўзгори ў намедо-
нистанд. Шукр, ки лоаќал бо хешиву пайвандии он сардаф-
тари калом ифтихор мекарданд. На танњо он ду нафар, балки 

кулли бухориён найњои аз найистон буридаеро мемонданд. 
Фаќат тафовут он љо буд, ки инон аз фироќи найзор намено-
лиданд.

– Аљаб, – руљуъ мекардам ман. – Шумо муњри Рўдаки-
ро дар љаридаи љони худ намебинед? Шумо бўйи љўйи Мў-
лиёнро намешамед? Шумо ёди ёри мењрубонро намеварзед? 
Шумо овози хуни худро намешунавед?

Шайх Аттор дар «Илоњинома» менависад, ки «Модари 
Шопур ба иллати ин ки ќасди љони њамсараш Ардашерро 
карда буд, бо дастури подшоњ аз дарбор тард гашта ва ба 
дасти муъбади бузург супурда мешавад, то ўро ба ќатл расо-
над, вале чун муъбад пай мебарад, ки њамсари шоњ бордор 
аст ва эњтимолан љонишине барои тахту тољ дар шикам до-
рад, аз куштани ў худдорї карда ва барои эњтироз аз бурузи 
њар навъ занну гумоне худро муханнас мекунад. 

Подшоњ рўз ба рўз пиртару афсурдатар мегашт ва аз он, 
ки фарзанде надошт, то баъд аз ў ба салтанат нишинад, бо 
андуњ даст ба гиребон буд, то он ки муъбад рози худро пеши 
Ардашер ифшо кард ва ўро башорат дод, ки фарзанде аз ў 
дар ќайди њаёт аст. Он гоњ Ардашер барои он ки ќалби пада-
рии худро биёзмояд, ба муъбад дастур медињад, ки сад кўда-
кро њаммонанду њамсинни Шопур биёроянд, то ў фарзанди 
худро аз байни њамгинони худ бозшиносад. Дар њаќиќат низ, 
падар фарзанди худро аз бўйи ошної боз мешиносад».

Шумо бўйи ошноиро мешиносед? Агар мешиносед, чаро 
ба мо чунон иродат меварзед, ки бо њар мењмони дигар. Чаро 
дар чашмњои мењрубони Шумо барќи шукуфтае чароѓон на-
мешавад? Чаро дар садои рўшанатон таровиши фарањи хосае 
намешунавем. Чаро дар вуљуди азизатон мењри махсус наме-
бинем. Ё њасту намешунавем. Ё њасту намефањмем. Пас, таќ-
сири шумо нест, љурми мост. Овози устод Рўдакї меояд:

Дар рањгузари бод чароѓе, ки турост,
Тарсам, ки бимирад аз фароѓе, ки турост.
Бўйи љигари сўхта офоќ гирифт,
Гар нашнидї, зињї, димоѓе, ки турост.



Ќанди баста

– 91 –

Намедонам, мухотабаш кист: шумо ё мо ё дигару дигарон.
Аз Шайх Аттор ёд кардему манзарањои Нишопур дар 

пеши чашмам мусаввар шуданд. Устод Рўдакї ин шањри ёро-
ну хоки мењрубононро ќадам ба ќадам пўидааст, ки мегўяд:

Дар роњи Нишопур дење дидам бас хуб,
Ангашбаи (дењќони молдор) ўро на
адад буду на марра (шумор).

Имрўз њам дењистони Нишопур шабењи Панљрўд аст ва 
худи Нишопур монои Бухоро. Дар асри XXI њам, ки зиндагї 
симову муњтавояшро њар лањза муљаддад мекунад, ин шањру 
рустоњои нобиѓахез њолу њавои суннатии худро њифз карда-
анд мисли ин ки њолиё дар Панљрўд њам одамонро аспсавору 
маркабсавор мебинеду дар рустоњои Нишопур њам. Дар Бухо-
ро њам њалвои пашмаку собунак мечашеду дар Нишопур њам. 
Дар Бухоро њам њазор-њазор сунъи ќадимаро зиндаву поянда 
меёбеду дар Нишопур њам. Њолиё низ силсиладўконњои њу-
нармандони чирадаст дар ин бузургшањрњои бостон боз аст 
ва растањову нигористонњояшон пуропур аз падидаи эъљоз 
аст. Дар рўзњои таљлили љашни 1100-солагии сулолаи Сомо-
ниён мо ба Нишопур – ба ин покшањри ишќу ирфон сафар 
кардем ва моро њунарварони дастаи «Бўйи љўйи Мўлиён» бо 
ин ѓазали машњури устод Рўдакї шодбод гуфтанд:

Њар бод, ки аз сўйи Бухоро ба ман ояд,
Бо бўйи гулу мушку насими суман ояд.

Дар миёни њодиёни роњ ду азизи нишопурї – шоири ноб-
машраб Алиризои Ќазва ва донишманди покойин Муњаммад 
Борї буданд. Алиризо чун њамеша мазњари завќу ибтикор ва 
хизонаи гавњарнисор буд, ки њар ќадам шеър мехонд:

Ќасам ба хок, ба борон, ба субњи дилбандаш,
Ба чойи тозадами кўчаи Самарќандаш.
Ки то ќиёми ќиёмат дилам бухороист
Чу модаре, ки људо гашта аз ду фарзандаш.

– Ин ѓазалро ман дар васфи Душанбе сурудаам, – мегуфт 
Алиризо. Душанбе шањрест, ки ишќаш бо омадан меояду 
бо рафтан намеравад. Баъд, ба ману њамсафари муборакам 
устод Абдулманнони Насриддин рўй овард:

– Ман Хуљанднома низ дорам ва шуруъ кард:

Куштаи ишќаму сисола шањиди ѓазалам,
Љомаи охирате бофтам аз гесўе.
Гирање боз накард аз дили нишобуриям
На самарќанднигоње, на хуљандабрўе...

Дар кўчабоѓњои Нишопур (таъбири устоди фарзона Ша-
феии Кадканї) њунармандони кўчабоѓї дар њайати сурнай-
чиёну дуњулнавозону ширинкорону лўхтакбозону ќавволону 
раќќосон барномањои матбуъ намоиш медоданд. Баъзан, дар 
хатнасурњои мардуми тољик низ њамон навъ њунармандони 
халќї бидуни даъват пайдо мешаванд, ки ташрифашон фа-
рањафзост. Баробари ин, дар хиёбону гулгаштњои Нишопур 
ровиёни Рўдакиву Мавлонову Њофиз ва шоњномахонон њуна-
ри худро манзур менамуданд. Дар ёдам њаст, ки рўдакихоне 
дар як даст занбўри асал ва дар дасти дигар гули нилуфар 
наќш мебозиду шеър мехонд:

Њамчунон кабте (занбўри асал), ки дорад ангубин,
Чун бимонад достони ман чунин?
Кабт ногањ бўйи нилуфар биёфт,
Хушаш омад, сўйи нилуфар шитофт.
В-аз бари хушбўйи нилуфар нишаст,
Чун гањи рафтан фароз омад, наљаст.
То чу шуд дар об нилуфар нињон,
Ў ба зери об монд аз ногањон.

Бешак, тамоми Ирон ошиќи устод Рўдакист ва Нишо-
пурро намуна овардани ман мисли ќатраест, ки аз дарё њико-
ят мекунад. Нилуфар гуфтему кишвари нилуфарї дар баро-
бари чашмамон тулуъ кард. Одамушшуаро мегўяд:

Хоре, ки ба ман – дархалад аз сафари Њинд
Бењ, чун ба њазар дар кафи ман дастаи шаббўй.

Ишќи устод Рўдакї ба Њиндустон ба њадде афрўхтааст, 
ки дар тамомии осораш ин чаратсаи мењрро мебинем. Ишќи 
Њиндустон низ ба устод Рўдакї 1150-сола шудааст. Тамоми 
тазкиранигорони Њинд номи хуљастаи устодро дар оѓози 
фењристи шеър ва ишќу иродати худ зикр кардаанд, зеро со-
бит буд, ки:

Бо њар ки сухан гўям, агар хоњаму в-ар не,
Аввал суханам номи ту андар дањан ояд.

Аслан, устод Рўдакї бо чашму дили љањонбину нињон-
бин ба кадом мулку макон сафар кардааст? – ба худ суол 
медињам ман. Дар кадом кишвар ташрифи воќеї доштааст, 
ба кадом диёр сайру сулуки руњонї намудааст. Ў чун љуѓро-
фидони бењамто номи шањру дарёву кўњу давлату мамолики 
бисёрро зикр мекунад: Хуросон, Варазрўд, Мовароуннањр, 
Сиистон, Сориён, Шарвон, Обаскун, Рай, Сарахс, Нишопур, 
Тироз, Њинд, Макка, Миср, Яман, Уммон, Чин, Хутан, Чан-
дон, Баѓдод, Бадахшон, Фархор, Дарвоз, Юнон, Рум, Ганља, 
Њабашистон, Ому, Љайњун, Нил. Маќсуди ман ин нест, ки 
харитаи мусофирати устод Рўдакиро мураттаб созам. Аммо 
мусофирати воќеї ва сулуки ботинї ваќте яксамт мешаванд, 
чи эъљозњое падид меоваранд.

Тимсолњои бути Кашмиру бути Тирозу бути Фархору 
бути тотор дар чакомањои устод борњо мукаррар мешаванд. 
Ин нозанинон мисли Шамъи Чигил тимсолњои руъёї нестанд 
ва љойи тардид нест, ки устод он зебоињои ростинро бо чашм 
суљуд кардааст. Магар як нафари беиттилоъ метавонист чу-
нин гўяд:

Фархор бузургу нек љоест,
Гар мавзии он бути навоист.

Як байти устод таърихномаи рўшани як макон аст. Яъне 
дар Фархор муѓанниву ромишгару наѓмасарои бемисле зин-

дагї мекунад, ки овозаи њунараш то Бухоро ва то дурдасти 
дигар рафтааст ва ин њузури бути навогар Фархорро дар 
чашми њамагон мањбубу боазамат мекунад.

Дар дунё љойгоње њаст, ки зиёрати он ба инсонњо њуљљати 
милоди нав мебахшад. Агар дарё он сўй равад, маљрояш ди-
гар мешавад, агар бод ба он љониб пар кашад, боди мухолиф 
њам буд, мувофиќ мегардад, агар кофаркеше ба он њарам рух-
сати вуруд ёбад, муъмине бурун меояд. Вале сафари руњонї 
низ ба Каъба чун сафари воќеї саодатбахш аст. Бе њељ шак, 
устод Рўдакї шояд бо пову сар, шояд бо андешањои озодпар, 
шояд бо љону дилу руњи музаффар дар нимаи дуюми њаёташ 
ба он ошёни ќудс ташриф бурдааст. Вагарна намегуфт:

Аз Каъба калисиёнишинам кардї,
Охир дар куфр беќаринам кардї.
Баъд аз ду њазор саљда бар даргањи Дўст
Ай ишќ, чї бегона зи динам кардї.

Ин рубої гўё зиндагиномаи Шайх Санъон аст ё ишорат ба 
њоли шайтон. Аммо шайтон њанўз ба Љаноби Њазрати Рубуби-
ят саљда мекунад. Ўро мегўянд, ки Худо туро аз хидмат маъзул 
кардааст, ту то ќиёмат малъун хоњї буд, пас чаро боз бо сидќи 
пешин сар ба саљда афкандаї, шайтон посух медињад: «Ў маро 
аз рутбаи пешинам маъзул кардааст, аммо худро аз мартабаи 
Худої нагирифтааст. Пас, чаро саљда накунам?» Оќибати кори 
Шайх Санъон њам рўшан аст. Ў баъди девонагиву бегонагињо 
боз ба ишќи ростин мусаллам мешавад. Ва устод Рўдакї низ аз 
ишќи канизони некўву бутони зулфчавгону дилбарони бадеи 
љаъдрайњон батадриљ ба сўйи Ёри ягона меравад:

Эй нолаи пири хонаќоњ аз ѓами ту
В-эй гиряи тифли бегуноњ аз ѓами ту.
Афѓони хурўси субњгоњ аз ѓами ту,
Оњ аз ѓами ту, њазор оњ аз ѓами ту.

Чї басе байту рубоиву ѓазалу ќасоиди устод аз таъсиру 
тасвири бодаи муфаррењ гулгун шудааст. Аммо ин шароби 
гуноњ низ бо гузори айём шароби мубоњ гардид:

З-он май, ки гар сиришке з-он дарчакад ба Нил,
Сад сол маст бошад аз бўйи он нањанг.
Оњу ба дашт агар бихўрад ќатрае аз он
Ѓурранда шер гардаду н-андешад аз паланг.

Ин вањйномаи устод ба љонњои ѓафлатманд башорати 
ишќи сармад медињад.

Мардуме њам њастанд, ки њељ гоњ аз ѓафлат то огоњї 
роњеро намепўянд. Мисли тимсоли коммунисти мутлаќ аз як 
филми коргардони машњури гурљї Отар Иосиоляни, ки дами 
назъи љон фарёд мезанад:

– Ман тамоми умр коммунисти бехудо будам. Аммо њоло 
ки мемирам, падари руњониро даъват кунед.

Ваќте ки роњиб меояд, миранда нидо мекунад:
– Падар, асли њаќиќатро гўед, ки он дунё вуљуд дорад ё не?
– Њамааш бењуда. Вуљуд надорад, – љавоб медињад роњиб.
Ин лањза писараке ба хона медарояду бонг мезанад:
– Шумо чињо мегўед, падар. Чаро вуљуд надорад? Бе њељ 

шакку тардид вуљуд дорад!
– Ором шав, писаракам, – мегўяд роњиб. – Он дунё барои 

ту њасту барои ин (ба коммунист ишора мекунад) нест.
Аммо дар шеъри устод Рўдакї як љодаи дарози мунаввар 

њаст, ки роњии покрави моро оњиставу пайваста аз ишќи маљоз 
ба ишќи њаќиќї мебарад. Аслан, ишќ агар заминист ва агар 
осмонї, дар њар ду маврид њам инсони одиро мазњари муъљи-
зањо мекунад. Пас, њукм кунед, ки ишќ бо инсони ѓайриодие ва 
шоири фавќулњадде чун устод Рўдакї чї эъљозњое кард.

Зоњиде дар канори чашмасори мусаффо, дар андаруни 
боѓе дилкушо мењробу маъбаде сохта ва сар ба саљда афканда 
буд. Исиро ба он ободї боре гузар афтод. Зоњид аз ў хост, то ба 
иљрои як талабаш ба пеши Худованд мадад кунад. «Мехоњам, 
як зарра ишќи Илоњї маро расад», – гуфт ў. Исї дуо кард ва 
рафт. Баъди чандин рўз, ки ба он макон бозгашт, дид, ки бў-
стон хушкидаву чашма беоб монда, маъбад сарнагуну мењроб 
шикаста ва зоњид ба куљое ѓайб задааст. Ба суроѓаш рафт ва 

ўро дид, ки дар сари кўње маљнунона нишастааст ва њамаи дору 
надору имрўзу парерро аз ёд бурдааст, фаќат даст ба домони 
осмон мезанад, ки ишќ он љост. Исї ба шигифт омаду гуфт:

– Як зарра ишќ, ки бо ту чунин кард, аз он бештараш 
чињо мекард.

Гоње меандешам, ки чаро ба шоирон низ унвони дево-
нагї медињанд. Магар барои ин њукм далел доранд? – Оре, 
доранд – посух медињам ба худ. Зеро аз њамон як зарра ишќи 
илоњї, ки зоњид орзу карда буд, шоирони бузург бархурдо-
ранд. Аммо ин ворастагиву девонагї муродифи нубуѓу фар-
зонагист ва устод Рўдакї боз њам пешвои њамаи Маљнунон 
аст, ки масту шўрида месарояд:

Ба љањон родмард бисёр аст,
Ишќ бар ман њамекунад парвоз.

Ва идома медињад:

Дилам чун арзане, ишќи ту кўње,
Чї сої пеши кўње арзанеро.
Биё, инак нигањ кун Рўдакиро,
Агар бељон равон хоњї танеро.

Аслан, Рўдакї ринд аст ё порсо?
– Дар чашми ман ринд аст.
Зоњид аст ё ошиќ? – Бешак, ошиќ!
Сўгвор аст ё масрур? – Бештар масрур. 
Кўр аст ё бино? – Љовидон бино! (Бо он ки ўро дар охири 

умраш аз дидаи боз мањрум сохтанд, аммо чашмони одам-
шиносу оламбини устод Рўдакї барои мову шумо ин њама 
ёдгорањои зеборо, ки бузургтарин мусаввараи муњаббат аст, 
ба мерос гузошт).

Агарчи зуњду порсої фаќат фазилати сутудаи инсон аст, 
танњо бо он ваљњ зоњидону порсоён гоње дар шеър мавриди 
мазаммату таъна ќарор мегиранд, ки баъзан аз андоза берун 
ќолабиву дастуриянд ва бо зуњди худ дар гирдогирди дига-
рон мехоњанд хатти масдуд кашанд. 

Овардаанд, ки зоњиди покимоне, ки фаќат бо суљуду то-
ату намозу зикр ва кирдорњои неку савоб зист, ногањ бо гу-
нањкорон дар саќар афтод. Дўзахиён аз ў пурсиданд, ки бо чї 
љурме њамќисмати мо шудї, посух намедонист. Аммо њотиф 
нидо дод, ки бо айби бадгумонї ту дар ин оташкада афтодї. 
Ёд дорї, ки нимашаби зимистоние ту машѓули вирд будї ва 
ногањон дари њамсояат бо шиддат боз шуду пўшида гашт. 
Марди њамсоя дар мусофират буд ва зани љавону дилрабояш 
дар хона танњо мезист. Ту он шаб фикр кардї, ки марди бего-
нае ба мулоќоти ў омад дар њоле, ки боди хашмини шаби дай-
љур дари ўро бикшодаву баста буд. Барои њамон бадгумонї 
ту имрўз мањкуми нор шудї.

Риндї басе румантикањо дорад. Агар ба ман иљоза медо-
данд, ман покиву утуфати ботин ва љавонмардиву њимматро 
низ дар дохили ин мањфум љо медодам. Рўдакї ринд аст, яъне 
зебост, яъне вораставу озод аст, яъне парвозхоњу нишотманд 
аст, яъне масту ошуфтаву исёнљўст, муѓаннии љоннавоз аст, 
наќќоши тасвирсоз аст, Ошиќ аст, Шоир аст, Инсон аст. 

Ба њусни савт чу булбул муќайяди ќафасам,
Ба љурми њусн чу Юсуф асири зиндонї – 

мегўяд ў. Ва мо љавонмарди Юсуфсимоеро мебинем, ки бо 
наѓамоти лоњутии рудаш ва азамату шањомати сурудаш дар 
Хуросону Њинду Чину Араб мояи хубиву некномист. 

Рўдакї тимсоли Наврўз аст. Чунонки зиндагиву бањору 
зебої аз Наврўз оѓози сабз меёбад, мубтадои шеъри Аљам 
низ устод Рўдакист. Азбаски њар љинс ба љинси худ рабоиш 
дорад, гароиши устод низ ба бањору Наврўзу найсону урди-
бињишту фарвардинњост:

Чун сипарам на миёни базм ба Наврўз,
Дар мањи бањман битозу љони аду сўз.

***
Гул дигар рањ ба гулситон омад,
Вораи (фасли) боѓу бўстон омад.

***
Омад ин навбањори тавбашикан,
Парниён гашт боѓу барзану кўй.

***
Ба навбањор бистой абри гирёнро,
Ки аз гиристани ўст ин замин хандон.

***
Омад бањори хуррам бо рангу бўйи тиб,
Бо сад њазор нузњату оройиши аљиб.

Бо њамин абёти бањоровез иктифо мекунем, вагарна кул-
ли осори ўро бояд ин љо кўчонем. Аммо хонандаи адошинос 
бовар мекунад, ки устод аввалин мубашшири Наврўзу на-
вбањор дар шеъри Аљам аст. Аввалин парастуи хушбашора-
тест, ки дили бањорљўйи моро ба фасли оѓозу парвозу эъљоз 
њидоят мекунад.

Гулњо дар нигоњи ман – ибтидои њама утуфати дунёянд. 
Боре ман тасмим гирифтам, ки аз девони Рўдакї тамоми 
гулњоро љамъ оварам, чунонки замоне тамоми раќибонро аз 
ѓазалњои Камол берун оварда будам.

– Ин гулњоро чї кор мекунї? – пурсид хоњарам Матлу-
бабону.

– Гулнома месозам. Ба ту ва ба тамоми хубони олам њадя 
мекунам, – посух додам ман. Баъди чанде ин тасмим аз ёдам 
рафт ва гулњои устод Рўдакї дар чаманистони атровези ашъ-
ори ў пайдову пинњон монданд. Аммо њоло мехоњам, бо ни-
шоти кўдакона чанд шохаи муанбарро аз он гулистони улвї 
берун кашам ва ба Шумо манзур созам. Ба Шумо, яъне:

ба духтаре, ки њанўз дар умраш аз касе як шохаи гул њам 
њадя нагирифтааст; 

ба гулдоне, ки њанўз саодати њамоѓўширо бо гуле наёф-
тааст;

ба арўсе, ки вуљуди мастураш дар остонаи зиндагии нав 
меларзад;

ба модари љавон, ки бори нахустин тифли якрўзаи худро 
ба сари дилаш пахш мекунад ва дуруди Худовандро мешу-

навад. Оре, оре, тифли навпаём њолиё аз коргоњи офариниш 
омадааст ва ќосиди некўфолест, ки саломи Парвардагорро 
ба оламиён меорад;

ба пиразани хонаи пирон, ки аз тиреза ба дунболи субњ 
менигарад ё ба дунболи умр, ки доманафшон гузашту гарди 
хотирањоро ба ёдгор гузошт. Шаст сол ќабл дари манзили ў 
њамарўза боз мешуду дасти мењрубоне як гули садбарг мео-
вард. Њоло афсўс, ки садбарги умр сад барг шуду дигар њељ 
дастеву њељ дастагуле ба шодбодии дастони ў намеояд;

ба шоири оянда, ки баъди рафтани мо муждаи милод ме-
дињад ва роњу руњи Одамушшуароро оѓози тоза мебахшад. 
Афсўс, ки ман аз лаззати мутолиаи шеъри офтобии ў мањрумам;

ба Ту, яъне ба касе, ки бо иродати беѓуруб дуруди маро 
мепазирї, гуноњамро мубоњ мехонї, иштибоњамро бо васлаи 
муњаббатат ислоњ мекунї, сидќи маро ба пардаи шак љо на-
медињї, њуруфи маро ба нињонхонаи љон рухсати вуруд ме-
бахшї. Ба Ту, ки сириштат тозатару зеботар аз субњњои урди-
бињшт аст ва боре дар гиребони касе ѓубор наљустаї. Пас, аљзу 
зиллати гуфтори маро узр бинењ ва ин гулњои аслу маљозро 
аз гулшани бињиштии он азизи Панљрўдиву Самарќандиву 
Бухорої, он шоири њамаљоиву нокуљої, он тоири заминиву 
кибриёї, ки ишќу пиндорњои бекарону бењудудаш бартар аз 
љуѓрофиёи ду оламанд, бипазир:

Лола миёни кишт бихандад њаме зи дур,
Чун панљаи арўси ба њинно шуда хазиб (рангин).

***
Мўрд бар љойи савсан омад боз,
Май бар љойи арѓувон омад.

***
Аз гесўйи ў насимаки мушк ояд
В-аз зулфаки ў насимаки настарван.

***
Бунафшањои тарї хел-хел сар бар кард,
Чу оташе, ки ба гўгирд бардавид кабуд.

***
Ба ѓунчаи ту шакарханда нашъаи бода,
Ба сунбули ту дури гўш муњраи афъо!

***
Гирди гули сурх – андар хатте бикашидї,
То халќи љањонро бификандї ба халолўш (ошўб).

***
Кабт ногањ бўйи нилуфар биёфт,
Хушаш омад, сўйи нилуфар шитофт.

***
Якчанд рўзгор љањон дардманд буд,
Бењ шуд, ки ёфт бўйи суманро даво табиб.

***
Маљлис бояд бисохтан маликона,
Аз гулу аз ёсамину хайрии алвон.

***
Љомаи зарину фаршњои навоин,
Шуњра раёњину тахтњои фаровон.

***
Аё савсанбаногўшо, чї дорї 
Ба рашки хештан њар савсанеро?!

***
Бибурда наргиси ту оби љодуйи Бобул,
Кушода ѓунчаи ту боби муъљизи Исо.

Ман њанўз бориши борони навбањорро дар мисраъњои 
муаттари устод Рўдакї мешунавам. Њанўз таљаллии нуро-
вези офтобро дар ќуллањои мушаъшаъи шеъри ў мебинам. 
Њанўз мебинам, ки ёсуманњо симрада мешаванду атр мепа-
рокананд, мўрдзорон тулуъ мекунанду кўдакони мурудрабо 
меоянд ва пушти ин дидану шунидану шамиданњоям дасти 
эъљозманде рўд менавозад. 

Чунонки муаллифи гулњо бањор асту муаллифи шабнамњо 
осмон ва муаллифи гавњарњо садафњои моњи найсон, муалли-
фи нахустин вањйномањои муњаббат низ устод Рўдакист. Ва 

ман саодатмандам, ки чанд нуктаи кўтоњро аз ин ишќномаи 
зебо барои дили шумо ё барои дили худам хондаам. Њафт сол 
ќабл ин номаро шуруъ кардам ва дар сањифаи њафт нуќта гу-
зоштам. Гуфтам, ки бо ин њарзанавардї ба куљо меравам ва 
посух додам: Ба њељ љо! Магар хонандае дорам? Надорам. Ма-
гар паёми устод Рўдакиро метавонам лоаќал барои нафаре боз 
расонам? – Наметавонам. Вале баъди њафт сол рўзе бародари 
шарифгавњару олиназар Носирљон Салимї ба ман гуфтанд:

– Фарзона, ман сафарномаи Њиндустони Шуморо аз 
маљаллаи «Садои Шарќ» хондам. Гуфтанї будам, ки насри 
шумо ба шеър мемонад.

– Хурдагирон маро таъна мезананд, ки назмам шабењи 
наср аст.

– Шумо чанд сол ќабл гуфта будед, ки рўдакиномаи ман-
сур менависед. Куљост он? Ман орзуманди мутолиаам.

– Рўдакинома? Оре, њатман ба Шумо меорам.
Ба худ гуфтам, ки, њазор шукр, инак, як хонанда пайдо 

кардам. Ба эњтироми ў нуќтаи њафтсоларо хат мезанам ва 
бори дигар мегўям : Бисмиллоњ...

Ва дар поёни ин номаи пурѓалат аз руњи субњпартави 
устод Рўдакї барои кўтањињову кўдакињоям узр мехоњам, 
зеро мисли тифле будам, ки бо чўби дароз мехоњад аз осмон 
ситорањоро барканад ва ба мардум њадя кунад.

Устоди фарзона, бисёр узр нињед, чун дар ин номае, ки 
ба унвони Шумост, мани беќайд ин ќадар њасби њол гуфтам 
ва њадиси волидонамро баён кардам. Аммо Шумо, оре, худи 
Шумо бароям ойина армуѓон додед, то ман гузаштаи худро 
бингарам, ба аслу насабам андешам, волидони маънавию 
воќеии худро ёд кунам, дарёбам, ки аз куљо оѓоз шудаам ва 
ба куљо рањ месипарам. Ман бо фурўѓи иршоди Шумо ба 
гузаштаи худ сафар кардам дар љустуљўйи решаву манша-
ву бунлоди худ, дар суроѓи чашмаи оѓозу матлаи эљоди худ, 
дар марњалаи пеш аз милоди худ. Хотирањои азалии худро 
вараќ задам, то симои мунаввари Шуморо муљаддад кунам 
ва чењраи он азизонеро, ки партавашон дар њаёти ман нисор 

шудааст. Яъне ин нома њанўз нотамом аст, зеро якеро њам аз 
њазор њамоно иброз накардаам. Шумо гуфта будед, ки:

З-омада шодмон бибояд буд
В-аз гузашта накард бояд ёд.

Аммо бо вуљуди ин њидоят њамеша аз гузаштаву пору па-
рер ёдовар мешудед ва рўзгори рафтаро муродиф ва мубтадои 
оянда медонистед. Магар «Ќасидаи пирї» баёни умри гуза-
шта нест? Аммо чунин вуљуди њамешасабзу абадзинда магар 
ба завол мусаллам мешавад? Савганд, ки не! Устоди беназир! 
Ман чаро ќиссаи падару модару љаъди дигарамро бозгуфтам. 
Зеро бисёр мехостам, ташхис кунам, ки муњаббатам ба Шумо 
ва пасовандони беназиратон аз куљо оѓоз мешавад. Матлаи 
мењр куљо, маншаи ихлос куљост? Умедворам, ки ин гуноњи 
бандаро бузургону хурдон мебахшанд, зеро чашми нињонши-
носашон дар тањи ин пиндори сода нияти савобро мебинад. 
Устоди бузург, муроди ман аз ин руљуи муфассал ифшои ња-
мин нуктаи кўтоњ буд, ки гўям: Ман њам аз муридонам. Ман 
њам аз волагони шеъри ноби шумоям. Бинед, чї њуруфи одї, 
вале барои далели ин иддао бояд 1150-сола рањро вопасу во-
пеш мерафтам. Пас, узр нињеду муњаббати маро бовар кунед:

Дар пеши худ ин нома чу булкома (умедвор) нињам,
Парвин зи сиришки дида бар чома нињам.
Бар посухи ту чу даст бар хома нињам,
Хоњам, ки дил андар шикани нома нињам.

 
Бо ишќу сипоси љовидона Фарзона.

2-юми сентябри соли 2007



ПЕШГУФТОРЊО

ОБСАБЗИ ЉОН

Пешгуфтор ба китоби Нарзуллои Азизиён «Љоми чашм» 
(Душанбе: Деваштич, 2007. – 104 с.)

Дар китоби «Чунин гуфт Зардушт»-и файласуфи олмонї 
Фридрих Нитсче омадааст, ки Зардушт дањ сол дар ѓоре аз 
инсу љинси офоќ паноњ бурд ва бо худ танњо буд. Ваќте баъ-
ди фаромўшии дањсола нахустин бор ба висоли офтоб расид, 
дар вуљудаш лаззати саршорї эњсос кард, лаболаб аз нур буд 
Зардушт, лаболаб аз хираду њикмат буд. Ва бояд хирман-хир-
ман анворашро, ки ба руњу танаш гаронї мекард, офтобгуна 
мерехт, нисор мекард, фурў мепошид. Рисолати офтоб шаъ-
шаа рехтани ўст бар замини пазмон, рисолати пайѓамбар 
низ рўшанї бурдан аст бар руњњои тумангирифтаи инсонњо. 
Зардушт ваќте ба ѓор даромад, бузургмарде буд, аммо гоњи 
берун омаданаш пайѓамбаре гардид. Зардушт дар танњої    
худро сохт, ё танњої Зардуштро coxт. Танњої созанда њам        
њасту барандозанда њам. Як инсони одї ваќте бе касони ази-
зу анис мемонад ва ба доѓњои дилаш марњаме намеёбад, шояд 
мепажмурад, дар панљаи ѓам завол меёбад. Аммо шоир ваќ-
те худро дар тамоми Вањшаткадаи офоќ танњо меёбад ва ин 
осмонро, ки њафт пардаи чашмаш ифодаи њайрат дорад, дар 
сараш суоломез нигарон мебинад, инсонњои атроф дар наза-
раш шабање метобанд, ки њаргиз танњоии ўро ба паёми худ 
пур намекунанд, шояд фикр мекунад, ки сухане бояд гуфт. 
Сухане бояд гуфт, то садои ту њавли танњоиро фурў чинад, то 
садои ту дар нињояти шаб чароѓ афрўзад, дар раги хомўшї 
хун давонад.

Чархгардони азал чархро чунин тобид, ки бечорамарзи 
мо зеру рў шуд ва њама пош хўрданд. Агар касе њам барљо 
монд, фаќат танаш монд, руњаш рамид, маљруњ шуд, мурд. 
Нарзуллои Азизиён, ки андаруни љўшишњои Душанбе буд 
ва шеъраш  баробари масоњати нигоњаш, тафаккураш, пин-
дораш вусъат пайдо мекард, боз ба дењаи кўчаки кўњбанди  

худ Ворух баргашт ва мунзавї шуд. Дилаш аз оламу одам 
монд, орзуњояш шикастанд, дар чорчўби дењ тасвири зоњи-
ран бењаракоте шуд. Аммо дил, дили љунунию њамешаќи-
ёми шоир магар метавонад њамин тур осон ба берангиву 
беруњї таслим шавад. Агар Зардушт барои њамеша дар ѓор 
мемонд, намедонам, чї мешуд. Чї офтобест офтобе, ки 
њамеша пушти абр монад. Шоири гўшанишин низ њатман 
рўзе бояд  аз хиљлаи худ бадар ояд, чашмашро аз дидани 
љамоли офоќ об дињад, оњуи руњашро дар дуртаракњо чаро-
над, шасташро дар дарёи калон партояд. Чаро ман аз Зар-
душт оѓоз кардам? Аслан љавњари њарфи ман нубуѓу нубув-
вати Зардушт нест, балки сухан аз иќтидори танњоист. Шо-
ирии Нарзулло ё каси дигар бо Зардушт иртибот надорад, 
аммо имрўз аксари њунарварон дар танњої ё байтулњазани 
худ дарро баста нишастаанд ва кас намедонад, он љо чї ме- 
офаранд. 

Шоир вуљудест пур аз тасдиќу инкор, пур аз њаю не, пур 
аз чуну чаро, пур-пур аз ишќ, пур-пур аз андуњ. Нарзулло 
гоње орзу мекунад:

Агар медоштам чашме, ки роње
бар нињон мебурд,
Њамехондам хати таќдири
њар касро зи пешонї.
Вале гоњи дигар ба пои нигоњ завлона мезанад: 
Пойи нигоњ банду бигў: њар куљо марав.

Аксари шеъри Нарзулло рањоварди нигањи сафаркар-
даи ўст. Нигоњаш ба ќарибу дур сафар мекунад, вале њаргиз 
танњо ба роњ намебарояд. Хамрањаш руњ аст, руњи ошиќу но-
шикебо, руњи парвозии шоир. Нигоњи шоир тозабину тоза-       
офарин аст. Тасвирњояш аз рангомезии румантикї рўшананд, 
аммо дар айни замон таљдиди њаќиќати зиндагї њастанд. Ў 
ба ќомати фикраш жанда намепўшонад, яъне каломашро ба-
рањна ба тамошогоњ cap намедињад, балки пироњани муносиб 
мељўяд ба ќади шеъраш, тавсифњои нотакрор меоварад ба-

рои бозгўи фикр, вожањоро зебо ба њам васл мекунад, њарфу 
њиљоро дар коргоњи зењн мегудозад.

Эй корвони абр, биёбоннаварди шаб, 
Мањмил куљо кушодаву борони кистї?

Абр дар воќеъ шабињи ќофила аст, аммо шаб чаро биё-        
бон аст? Оре, биёбон аст, чунки холист, як сиёњии беар-
зу тўл аст, ки моњу ситора њам надорад, шаби абрист. Ва 
мањмил кушодани абри корвони биёбоннавард чї зебост! 
Андаруни мањмил бонуи булуринаандоме нишастааст бо 
номи Борон. Як манзараи одиро нигоњи шоир метавонад 
чун муъљиза бозгў кунад. Ва хонанда аз хондани ин байт он 
ќадар њаловат мебарад, ки аз тамошои боридани борон ба 
ин андоза намебурд. Ба тавсифњои малењу вожањои тозаи 
шеъри Нарзулло менигарем: пари номабар, оинаи ботинњу-
вайдо, љилваи мањтобсимо, овезаи овоз, чашми шабоѓўш, 
кўњи таѓофул, гулњавас, ѓамшукуфт, шодикафак, тањайюр-
када, фариштабањор ва ѓайра. Шеъри ў ороставу пероста 
аст. Ороста бо овезаи овоз, нигини маънї, зевари забон. 
Пероста аз њарчи анбориш, пасванду пешванди нодаркор, 
замимањои сарборї. 

Нарзулло дар жанри ѓазал љиддї  кор мекунад. Дар ѓазал 
фикрро сар додану њар сў чаронидан сахт душвор аст, чунки 
аз њар тараф ќолабњои вазну ќофия панљарабанд истодаанд. 
Ѓазал жанрест, ки эњсосу тафаккур ва каломро як андоза гир-
ду ѓун мекунад. Нарзулло бењарос ба гуфтани ѓазал шуруъ 
кардааст ва ба фикри ман, дастбурдњои шоиста дорад. Наќ-
ши хутути ў чашмнамост. Сабки аљиби нигориш дорад, ки 
гоње содагињои маъсумонаю бикри шеъри Рўдакї ба ёд мео-
яд, гоње печухамњои маънии Бедил. Ин ду абёт тасдиќномаи 
фикри фавќ аст:

Дар ман бирез покии субњи сапедро,
Хуршеди ман, ба дидаи бинои ман биё.

***

Таманнои њаќиќат то ќиёмат њарзањо дорад, 
Наёбам то ба мањшар посухе чандину чунамро.

Дар шеъри нимої низ Нарзулло тозаљўињо дорад. Дар 
байте мегўяд:

Обсабзи љони ман, сарсабз бош, 
Дар хаёлам аз њама зеботарї.

Тафовути мисраъњо ин аст, ки мисраи аввалро танњо 
шоир метавонад гўяд, мисраи сониро њар  туфайлии сухан-
боф. Тавсифи «Обсабзи љон» хеле шоирона аст. Шояд худи 
шеър обсабзи љон бошад. Сухани обии сабзе бошад, ки дар 
он љон дамидаанд. Дар байте омадааст:

Тарсам аз хоби батанњоии хеш, 
Ман зи танњоии худ метарсам.

Аз чунин такрорњои бетафовути дилбазану нозебо бояд 
даст кашем.

Мегустарид рўи замини сиёњпўш 
Фасли шукуфа тобиши нилуфарии худ.

Шояд муњаќќиќе эрод гирад, ки тобиш густурдан хило-
фи мантиќ аст. Мешавад нурро густарид, на тобиши нурро. 
Аммо ба хаёли ман, шоир гоње њаќ дорад, аз њадњои кашида 
убур кунад, њам худи фикраш, њам баёни фикраш аз доираи 
муќаррарот берун оянд.

Вале ман дар он шаб на пайкарнавоз, 
Яке пайкарасози комил будам.
Варо метанидам зи пуди хаёлам, 
Варо месириштам зи тори вуљудам.

Бо баробари хондани ин банд байти машњури Нодирпур 
ба ёд меояд:

Њайкалтароши пираму бо тешаи хаёл
Як шаб туро зи мармари шеър офаридаам.



Фарзона

– 108 –

Дар шеъри Нарзулло наќши рўйбардор нест, ангезаи 
илњоме њаст аз Нодирпур, њамруњиву тавњиди тахайюл њаст 
бо Нодирпур. Нарзулло шеъри сафед низ мегўяд:

		  Дар кўча
Сиёњбоди аљина мезанад љорўб.
Ва њамаро ба тамошо мехонад.
Шањр интизори Даљљол аст.
Шоире пушти панљара лол аст.

Шоир њамеша дар муњосираи руњонист, ќафасбанди 
худ аст, аммо шеър бояд аз асорат берун ояд, ин оби баќо 
ба коми ташнагон расад. Ман ѓазалњои Нарзуллоро бар 
ашъори дигараш тарљењ медињам, зеро ў тору пуди ѓаза-
лашро дар коргоњи њунар бисёр нозук бирешимбофї кар-
дааст. Дар ѓазал намешавад риштаи суханро ѓоз дод. Руш-
ди Нарзулло бештар аз ѓазалаш пайдост. Ба фикри ман, 
шоири њушманд нуќси шеърашро пештар аз њама пай ме-
барад. Барњам задани ќубњу норасої бошад, ба љуз зањмат 
замон мехоњад. Нарзулло њам, ман њам, медонем, ки бояд 
ба њарфу њиљои худ нафаси гармтаре дамем ва шўру љаза-
боти бештаре резем, забонро равону равонї бахшем. Мо, 
ки тоза ба худсозї шуруъ кардаем ва роњи худро матрањ 
мекунем, бояд андешем, ки чї бояд гуфт, љавњари гуфтор 
чист, чї гуна бояд гуфт: содаю самимї ё мавњуму печида 
ва дар айни замон зебо. Кадом бењтар аст? Ё мешавад ин 
њардуро ширин васл кард. Ман ин њарфњоро менависам ва 
андарунам эњсоси дугона ошўб мекунад. Яке шодии бена-
зира, ки шоире табли њастї зад, дигар хиљолате, ки гире-
бонам мегираду мегўяд: Ту чаро рањнамої мекунї? Узрам 
бинињед, эй пирони сухан. Дасти ман не, дасти шумо. Омин 
мекунам, ки бо хости Парвардигор зиндагии Нарзулло ва 
шеъри ў, ки таљдиди ин зиндагист, њамарўза нуронитар 
шавад.

Апрели 1995

КАЛОМИ ИШЌОВЕЗ

Пешгуфтор ба китоби Адибаи Хуљандї
«Пайѓоми сањар» (Хуљанд, 1995)

Шеър, эй шодии маъсумонаам,
Тундљўшии тањи завлонаам.
Як нигоњи нуњ фалак биспардаам,
Як садои бар сукун бархўрдаам.
Васли мо зебост, зеботар зи васл,
Асли мо болост, болотар зи асл.
Кош, ноям наѓмаи нўшина дошт,
Сафњаи ман сурати ойина дошт.
Хомаам чун шаб кавокибрез буд,
Гўшњоро њарфам ишќовез буд.

Ангор, нуктае мегўиву баногањ чењраи бефурўѓи њамсуњ-
батат чароѓак мезанад, нигоњи бењисаш ба њаракат меояд, шо-
диву ѓами ноошно вуљуди бепарвои ўро талху ширин такон 
медињад ва ин пайкари хунсард дубора инсон мешавад, ин-
сони зинда, инсони ташна, инсоне, ки њама аъзову зарроташ 
мехоњад шираи лањзањоро љабад, нўшад, ба ком кашад. Чи су-
хане гуфтї, ки ки дар вуљуди сомеат мадду љазрњо шуд. Чи су-
ханваре хушбахт аст он, ки каломаш аз буни гўшњо беосор на-
мегузарад, балки ба андарун ворид мешавад ва даст мезанад 
ба нуњуфтатарин решањои андуњу њавас, ормону орзуву дард...

Ваќте Њофиз мегўяд:

Њаргизам наќши ту аз лавњи дилу љон наравад,
Њаргиз аз ёди ман он сарви хиромон наравад.

Беишќтарин дил њам ранљи бузурги њиљронро мефањмад ва 
пур мешавад аз андуњи ноошно, аз андуње, ки шояд ширинтар 
аз шодињост. Ављи фарозе, ки Њофиз он љост, чашмнорас аст.

Он бузургиву шањомату салобати беназираеро, ки Њо-
физу Мавлавї ва дигар нобиѓагони сухани порсї доштанд, 

њар ки имрўз фањм мекунад, дигар барои ќалам гирифтан 
хиљолат мекашад. Аммо ин њам хиёнат аст: гуфтанињои сина-
фишорро дар худ ќулф задан, самимитарин, беолоиштарин, 
зеботарин розу ниёзњоро дар ќафас доштан, ба пойи сухан 
завлона задан. Бад-ин бањонањо мо худро сафед мекунем ва 
рухсат медињем барои ќалам гирифтану чизе навиштан. Дар 
як шеъри Суњроби Сипењрї чунин омада:

Ман анореро мекунам дона, ба дил мегўям,
Кош, ин мардум донањои дилашон пайдо буд.

Адиба инсонест, ки чизеро аз касе нуњуфтан наметаво-
над. Ў њар чи дорад, далеру беибо дар назаргоњи њама берун 
мекашад, њар матое дорад, бе дареѓ мегустарад. Бузургтарин 
сарваташ њамон як дилаки саршор аст, ки чун ойина чароѓак 
мезанад. Ангор, он дил њамон аноракест, ки Суњроб зикраш 
карда. Анори донањояш пайдо, донањои хурду калону пухта-
ву нопухтаву сурху сафедаш. Шеъри Адиба шабењи љўйбо-
ракест, ки бо оби тундраваш росту каљ намегўяд, бе хаёле 
пеш медавад, зебову мастона асту гармхун. Ў намедонад, ки 
маљро чист, давоми роњ куљост, истгоњу мунтањояш ку? Барои 
ў ин самтњову нуќтањо муњим нест, муњимтар аз њама рафтан 
аст. Ба ќавли Аллома Иќбол:

Њастам агар, меравам,
Гар наравам, нестам.

Ў њарфу њиљоњоро њаргиз андаруни ќолабе тарњ намере-
зад. Чизе дар чакомањои Адиба дурўѓину маснуї нест, чизе 
хушку коѓазї нест. Ин гармтарин, доѓтарин, самимитарин 
розномаи дили бонуест, ки ба њаќиќаташ наметавон бовар 
накард. Борњо суханшиносон зикр кардаанд, ки шеър мардо-
наву занона намешавад. Ман њам бар онам, аммо њайрон ме-
монам, ки дар баъзе ашъори Адиба бо он ки сухан њанўз но-
расидаву хом аст, он ќадар малоњати бонувона аст, он ќадар 
нозу дилбарист, он ќадар нармиву парниёнист, ки дилњоро 
ковиш медињад. Ва хушо, ки ин нозу назокат сохтаву омўхта 



Ќанди баста

– 111 –

нест, њама аз тинати гўяндааш берун омадааст, њама худрў- 
йист, аз њама аљибтараш, андаке вањшист.

Ман ба љавњари њунарии Адиба бовар мекунам ва медо-
нам, ки ў рисолати худро шинохтааст. Зиндагї агар фосилае 
миёни салому видоъ бошад, шеър он сухани сазоворест, ки 
њунарвар дар ин фосила мегўяд. Ва чи хуш буд, агар ин су-
хан «Дўст доштан» буд. Адиба њамин тавр мегўяд: - Дўст ме-
дорам. Ба модараш, ба духтараш, ба њар каси азизи дилаш, 
ба кўчањои мањолуд, љўборакони шабсаро, дарахтони хаёл-
манду гунљишкакони ошиќ, ба худи Худованд. Бошад, ки ин 
Ишќ ўро роњбар шавад ба фарозњои зебо, ба ављњои нопайдо.

Соли 1995

САЛОМИ САПЕДАДАМ

Пешгуфтор ба китоби Абдуљаббори Суруш 
«Фарёди силсилаи хомўшї» (Хуљанд: Хуросон, 1997)

Сањари солењон рањнаварде руњи худро шабењи парниёни 
сапеда саљљодавор мегустурад ва ба тоати зебо менишинад.

Ин лањазоти беназир тамоми сарњадоту фосилањо, њама 
деворњову њоилњое, ки миёни ўву Халлоќ вуљуд доштанд, 
дарњам меафтанд. Фаќат ўст ва Худованд. Фаќат ўст, ки аз 
ѓубори тан рањида ва љавњари љонро берун кашида дар кафи 
Офаридгор нињодааст ва мегўяд: «Бињил кун»:

Њама чашми некбинї, њама гўши некбишнав,
Ки гуноњи мо надидиву дуои мо шунидї.

Намоз поён меёбад. Руњи рањнавард дигарбора пироња-
ни тан ба бар мекунад ва нигоњи ба офоќ густурдааш овоз 
медињад: «Ассалому алайк». Ассалому алайк ба сабзањо, ки 
чашмњои шабнамиашон наќши њайрат мекашад, ба олучањои 
ќирмизї, ки дар боѓњо чароѓак мезананд, ба рањгузарњои ши-
тобон, ки вуљуди вазнину ногирои худро ба мошинњои пуро-
пур мезананд, ба дудкашњои зовутњои шањр, ки оњи ѓубор- 
олудашон гиребонгири осмонњост, ба Сайњунрўд, ки фориѓ 



Фарзона

– 112 –

аз њасту нест меравад, зеро рисолаташ рафтану сероб кардан 
аст. Ва њамин аст зиндагї дар масоњати як нигоњи кўтоњ. Вале 
ваќте ин њама ашё, ин њама рангу бўй, ин њама њасту нест аз 
нигоњи шоир борвар мешаванд, дигар наметавонанд дар ан-
буњи муќаррарот бошанд. Зеро нигоњи шоир ойинахонаест, 
ки дар он кулли вуљудот дар вањдати зебо љавњарнамо шуда-
анд. Ман ба ин таронаи андуњ меандешам:

Рангњо бигрехтанд аз чењрањои боѓњо,
Боѓњо бигристанд андар фироќи рангњо.

Шахси шоир њаргиз ба чигунагии ранг бетафовут нест. 
Ранг дар зењни ў талолуи гуна-гунаи нурњост, ки њар яке сам-
були худро дорад ва ба сарнавишти ў таъсир мекунад. Нигоњ 
кунед ба рангњои шеъри Суруш, ба мижаи зарди дарахт, се-
лаи сабзи кабўтарон, осмони лољувард, ќуи сафеди мўйи па-
дар, мижањои лољуварди осмон, хандарези зарњалини офтоб, 
њарими кабуди мањтоб, фурсати сабз, хатти сиёњи мотами 
мўрон, сафњаи сабзи хаёл, барги зарњалини нигоњ...

Муњаќќиќи нињонбин Дориюш Ошурї гуфта: «Табиат-
ситоии Сипењрї ба зоњир чизе аз табиатситоии ромунтиз-
ми аврупої дар худ дорад, аммо решањояш аз дарунмояи 
амиќтар об мехўрад, ки он ирфони шарќист».

Суруш шоирест, ки аз суханварони нобиѓа тароши пай-
караи сухан омўхтааст, вале он пайкарањои зеборо худаш сох- 
тааст ва сохтанист. Њама кас метавонад аз офаридањои каси 
дигар вом гирад, вале на њамаро даст медињад, ки худаш чизе 
биофаринад. Офаридан бошад, лаззати беназира аст. Суруш 
ба ин тилисми асрор, ки номаш зиндагист, меандешад, зинда-
гие, ки лањза ба лањза ўро тафсир мекунем, вале мунтањо ме-
фањмем, ки на танњо лањазот, балки тамомии умри мо шарњи 
онро наметавонад дод:

Ман медонам, њазор сол пеш
ё пештар аз њазор сол пеш
дар ин шањр инсонњо мезистанд
бо орзуву ормонњои дур,

Ки аз орзуву ормонњои ман дур аст.
Ва эњсос мекунам,
ки ин хоки куњан
бо ман розе гуфтанист.

Ва инак, ин розномаи мањрамона дар дасти шумост. 
Рањнавади бурдбор аз пири њидоят мепурсад: «Рањ куљост?» 
Ваќте пир ишорати рањ кард, зоди сафар меандўзад ва бад он 
роњ меравад. Суруш њамон рањнавардест, ки дар љодаи Ишќу 
Шеъру Имону Маърифат љонамозе аз сапеда густурда ва ба 
ибодати сабўњї нишастааст. Ва баъди хотимаи намозаш ба 
њама офоќ, ба ману шумо хоњад гуфт: Ассалому алайк!

Саломи шоиронаи ўро бипазиред, эй сабзањо ва бо шир-
дандони шабнамї бихандед. Саломи ўро бипазиред, эй олу-
чањои ќирмизї ва эй рањгузарњои шитобон, ки худро бета-
рањњум ба мошинњои пуропур мезанед ва эй Сайњунрўд, ки 
фориѓ аз њасту нест меравї, зеро рисолатат рафтану шодоб 
кардан аст ва эй Офоќ!

Соли 1997

ПАЁМИ МИЛОД

Пешгуфтор ба китоби Шањноз «Милоди орзу» 
(Хуљанд: Рањим Љалил, 1997)

Аз Шайх Аттор њикояте ба ёд меояд, ки Асњаќи надимро 
ѓуломе буд, ки њар рўз аз Даљла об мекашид ва ин корро аз 
тулуи офтоб то ѓуруб идома медод, на оби Даљла кам мешуд 
ва на ташнагї поён меёфт. Асњаќ рўзе аз ў пурсид, ки њолаш 
чун аст. Ѓулом гуфт:

Њаст аз як сўям обе беќиёс
В-аз дигар сў ташнагони носипос.
Даљларо холї бикардан рўй нест,
Ташнаро серї сари як мўй нест.
Дар миёни Даљлаву ташна мудом
Мондаам дар омаду шуд, вассалом.

Шеъри форсї бо вусъати бекарон, густурдагиву зебої ва 
бо мадду љазри пайдову дурру гавњари пинњонаш бузургтар 
аст аз Даљлаи мављгардон ва њатто бузургтар аст аз уќёнуси 
осмон. Ва њар ки ба ќадри зарфияти худ аз ин дарёи улвї об 
мегирад. Касе наметавонад ин дарёро батамом дар худ фурў 
љаббад ва гўяд, ки ман љуѓрофиёи шеърро комилан фаро ги-
рифтам. Инсон њар ќадар ки аз њикмату шеър пур шавад, 
њанўз дар маѓзаш халое њаст, ки ниёзе ба андўхтан дорад. 
Хушбахтона, ташнагоне њастанд, ки аз дарёи бузурги шеър 
ќатрањои ноб менўшанд ва шодобњое њам њастанд, ки ба ин 
дарё ќатрањои полоянда меафзоянд. Бад-ин боис, ин дарёи 
руњонї тули њазорсолањо мутањњару муназзањ аст.

Бисёр сангин аст кашидани бори шеър ба дўши суханва-
ре, ки озими ин љода шуд. Басе рафтааст, ки сабукборон аз 
ними роњ бозпас гаштаанд ва ба њаваси худ, ки дар љомаи ишќ 
љилва мекард, даст афшондаанд. Чунонки марди содае бано-
гањ офтобро хурд мебинаду фурў мебарад ва аз он ки чунин 
ѓизои бузургро љисму љонаш наметавонад тањаммул кунад, 
бемор мешавад. Шеър њам ба андозаи офтоб бузург аст ва ин-
сони ойинавореро мехоњад, ки худро далерона дар муќобили 
офтоб гузорад ва аз гудозиши зебо, аз бархурди шуоъ, аз ду-
рии роњ, аз пайвастану шикастан – аз њељ чиз нањаросад.

Ин чанд нуктаеро, ки зикр шуд, њамагон медонанд ва 
шоири тозавуруди мо Шањноз њам. Шањноз, ки бо њидояти 
устод Озод Аминзода рањнаварди босубот аст, бо вуљуди ља-
вонї ва навсабзї дарёфтааст, ки њунар, дарвоќеъ, офтобро 
мемонад. Офтоберо, ки нури муборакаш ба рўйи зиндагии 
њунарвар мерезад, офтоберо, ки њамеша дар зењни ў тулуъ ме-
кунад. Ќаламро, балки эњсосу фикрро бояд нардбон кард, то 
ба њаќиќати он офтоб расем. Аслан, ба офтоб расидан шояд 
муњим набошад, муњимтар аз њама ба сўйи ў њаракат кардан, 
фикрро уруљ додан, боли парвоз кушодан аст.

Умедворем, ки боли Шањноз шоистаи ин парвози зебо 
бошад. Ў дар чакомањои нахустинаш ба мадду љазри руњ 
меандешад, ба мафњумњои бузург, ба њастиву адам, баќову 



Ќанди баста

– 115 –

фано, куфру имон, гуноњу савоб ва ба ишќ тафсир мељўяд, ба 
сабоњати субњ имон меорад ё беш аз њама, ба сабоњати руњи 
инсонњо. Ў бисёр бо фарњангномањои шеър ва фарњанги во-
жањо кор мекунад ва кўлбори худро рањорањ пурбортар ме-
созад. Нигоњаш ба зоњири ашё нест, амиќтар меравад ва наќб 
меканад ба њаќиќати њар чиз:

Кўча холист, дар он замзамаи пое нест,
Гўш бар бод бинењ, гармии овое нест.
...Чист пайвастани ту бо њама, эй ойина,
Сахт танњоиву монанди ту танњое нест.

Шањноз табъи худро дар душвортарин анвои бањрњои 
аруз месанљад ва мумкин аст ба шеъри сафед низ рўй орад. 
Мутаваљљењ шавем ба ин навъи бањрњо, ки корбурди онњо ба-
рои каси тозаоѓоз осон нест:

Дар ин сукут назар дўзам ба роњи омадани боде,
Ки то биёварадам аз нав паёми тозаи милоде.

***
Имшаб ситорагон
Бо наѓмањои бод
Лабрез аз таронаи андеша метапанд.

Шањноз худ вуљуди бадеъро мемонад, ки ба њаќиќати 
њастї, ба асолати зебої ва сафои ботин меандешад ва мегўяд:

Гўш биспор ба боридани барф:
Вожањоест, ки аз абри дилам меборад
Аввалин њарфи умед,
Ки ба даймоњи сапед
Ва ба покизагиву отифа бовар дорад.

Њамин имону иродат Шањнозро тўшаи роњ хоњад шуд ва 
ба вусъатободи шеър хоњад бурд. Чунонки дар байте овардааст:

Як ќатра наќши обии ту будам,
Дасти фироќ омаду рўдам кард.

Бигзор, ин ќатраи мубарро ба бузургии рўдвора расад.
Соли 1997

КАСЕ ЗИ ШАЊРИ АСОТИР

Пешгуфтор ба китоби Маликнеъмат 
«Нилуфари мањтоб» (Душанбе: Адиб. – 1998)

Гули мањтоб мерезад ба чашми равзанам имшаб,
Дар ин зулмат касе бедор агар бошад, манам имшаб.
Касе чун ман наменўшад шароби завќи танњої,
Фаришта рањ намеёбад ба базми равшанам имшаб. 

Дар шеъри Маликнеъмат зиндагї маъбади бузургест. 
Шаш љињат дар чашми шоир чун љойнамоз густурда мешавад 
ва ў бо њолу њавои сўфиёна ба ниёиш мепардозад. Зоњиран, њар-
фаш батамкин ва якнавохт метобад, аммо дар пироњани там-
кин нафаре њаст, ки љонаш зодбуми растохезњост. Нафаре, ки 
ба ин замони муъљизањои инсон аз дурдасти асотир омадааст ё 
нафарест аз ањли фардо. Нафаре, ки метавонад чун нилуфари 
осмон боз шавад ва ба иртиботи Офаридгор ва инсон, ба гарди-
ши анљум, ба фазову ваќт фарохтар андешад, аммо чунин раф-
та, ки ангушти мењрубоне пеш намеояд ва пунбаро аз ѓўзапоя 
берун намекашад. Касе пардањои имконро аз чашми тирезањо 
як сўй намеафканад, то шоирро бо дунёи бузурги он сўйи тире-
за пайванд дињад. Шоирро фаќат мењрубонї метавонад наљот 
дињад (мењрубонии маънавї ва моддї – масалан, чопи кутуб).

Ман таманно мекунам, ки Маликнеъмат чун чатри нилу-
фарии осмон боз шавад ва паёмњои дилашро бидуни мамони-
ат ба љонњои орзуманд расонад.

Соли 1998

ТО СУБЊ, ТО ЊАЌИЌАТ, ТО ШЕЪР!

Пешгуфтор ба китоби Муњаммадшарифи Раббонї 
«Андешаи субњ» (Хуљанд: Наргис, 1998) 

Муњаммадшарифи Раббонї њанўз дар марњалаи субњ ќа-
рор дорад ё пеш аз субњ. Ў бо ќаламаш ба олами субњ наќб 

меканад ва мехоњад зењнашро бо рўшноии њаќиќат пур кунад. 
На њар зарбаи ќаламаш њисори шабро шикоф мекунад, аммо 
гоње, хушбахтона, зарбаи фарњодие мезанад, ки аз рахнањои 
вуљуди шаб таровиши субњи обиро мебинем. Субњ ва Шеър 
муродиф ва мушобењи њаманд. Њам Субњ ва њам Шеър раси-
дан, балки рафтан ба дунболи Њаќиќат аст. Шоир чї басе 
дар печу хамњои торику ношинохтаи руњи худ гум мешавад, 
то оќибат худашро ба дурдасти мунире расонад ва њастии 
худро дар њастии шеъраш муљаддад созад. Муњаммадшариф 
зењниятгаро ва руъёписанд аст. Ба њадде ки гоње дар андару-
ни њарфњои чигил рањгум мезанад, аммо сиришти содаву соф 
ва андешањои чароѓон ба кўмакаш мерасанд ва ўро аз анбуњи 
фишоровари ибњом берун мекашанд. Худо агар хоњад, баъ-
ди ин љустуљўњои бекарон ва талошу зањматњои бешумораш 
Муњаммадшарифи мо худро пайдо хоњад кард ва ба љодаи 
мунаввари Субњ ва Њаќиќат ва Шеър хоњад расонид.

Соли 1998

ТУЛУИ АБАДЇ

Пешгуфтор ба китоби Шоњмирзои Хољамуњаммад 
«Ахтари зулматсўз» (Хуљанд, 2000)

Фардро рабти љамоат рањмат аст,
Љавњари ўро камол аз миллат аст.
То тавонї бо љамоат ёр бош,
Равнаќи њангомаи ањрор бош.
			   Муњаммад Иќбол

Инсонњои шуста, инсонњои созанда, инсонњои покиза-
аслу некўманиш василае њастанд барои давом ёфтани зин-
дагї ва барои вуљуди мафоњиме, ки љавњари будан аст, яъне 
ишќ, некї, шарофат, имон, зебої ва муродифи инњо. Дар як 
њадиси Расули Акрам (с.) омадааст, ки бењтарини амалњо пас 
аз имон овардан ба Худо, муњаббат намудан ба мардум аст. 
Инсони комил касест, ки як умр тавофи каъбаи дил кард, бо 



Фарзона

– 118 –

њар ќадам хайру баракат рехт, бо њар сухан љонњои сўхтаро 
марњам нињод, бо њар нафас рўшної дамид. Инсони комил 
ѓуруб надорад. Ин офтоб, ки дар чашмњо ѓурубид, дар дилњо 
тулуи абадї хоњад кард. 

Рисолаи суханвари тозакор Шоњмирзои Хољамуњаммад 
номаи тафсири инсони комил аст, бозгўйи кору пайкори ка-
сест, ки чун мазњари ишќ ва муљассамаи некї дар пиндори 
зиндагон абадият ёфтааст.

Боре дар як мањфили шеър адиби суханпарвари мо Аб-
дулмалик Зуњурї шеъреро дар ситоиши Наврўзмуњаммади 
Раљабзода ќироат кард. Ањли мањфил ба василаи ин шеър ин 
бузургмардро шинохтанд ва сипос гузориданд. Инак, «Ахта-
ри зулматсўз», ин китоби мењр, ки дастраси ман шуд, маро 
боз ба ёди он родмарди бењамто мебарад. Ба ёди касе ки њар-
гиз чашмобачашми ман ќарор надошт, аммо боз њам то ман 
расид. Он арчањое, ки дар мазори ў сабзанд, кї медонад, то 
кай сабз хоњанд монд, аммо тухми савобе, ки ў киштааст, ња-
марўза барои ояндагон паёми тозаи милоди ўст. 

Китоби Шоњмирзои Хољамуњаммад низ ёдгораи сабзест 
барои Наврўзмуњаммади Раљабзода. Ман ба ин пайкарасо-
зи бомуњаббат тањсин мегўям ва таманно мекунам, ки њастии 
худи ў низ идомаи њастии ќањрамонаш бошад.

Соли 2000

МАЗЊАРИ МУЊАББАТ

Пешгуфтор ба китоби Абдумалик Зуњурї
«Њамосаи сањар» (Душанбе: Сурушан, 2000)

Дар суњбате файласуфе нобиѓа мегўяд, ки «Шоирон 
нисбат ба эњсоси отифии худ бепардаанд. Онњо ўро урён ме-
кунанду азият медињанд». Муњаќќиќи бузурги иронї Ризо 
Бароњанї низ ба ин фикр аст ва таъйид мекунад, ки фаќат 
инсонњои озод, ки андешаву паём ва розњои ќафасиро мета-
вонанд берун кашанд, шоиранд. Мо њамарўза чандин нафа-

реро мебинем, ки дар тули зиндагияшон ду-се мисраъ мавзун 
кардаанд ва бо иддаои шоирї арзи њастї мекунанд. Ман ба 
худ иљозаи доварї намедињам ва барои тасдиќ ё инкори шои-
рии онњо (ё шоирии худам) далел њам надорам. 

Аммо њар ваќте Абдулмалик Зуњурї бо тавозуъ такрор 
мекунад, ки «Ман шоир нестам, манзурам аз сурудани таро-
на буданамро ранг бахшидан ва озодї ёфтан аст», ман меан-
дешам, ки дарвоќеъ, ин њарфњо пазируфтанист. Инсон бояд 
барои худаш равзанае созад, то миёни вуљуди кўчаки худ 
ва вусъатободи офоќ чароѓи робита афрўзад. Абдулмалик 
Зуњурї, ки сармуњосиби хољагии обрўмандест, њамарўза дар 
анбуњи коѓази њисобу китоб ба сар мебарад ва дар миёни 
ин њама раќам ва зарбу таќсиму љамъу тарњ яке мебинад, ки 
пушти дафтари кораш бачаи аробасаворе сурудгўён мегуза-
рад, парандае чакомањои бањор мехонад ва офтоб ба зинда-
гонии нуронии худ идома мебахшад. Њамин дидан – танаф-
фуси зебост. Ва милоди њар шеър барои Абдулмалик Зуњурї 
як танаффуси бароњат аст барои нафас кашидан, барои аз 
ќайдњои зиндагї рањо ёфтан, барои будан. Устод Бозор Со-
бир чандин сол ќабл китоби ашъори худро ба Абдулмалик 
туњфа кардаанд ва бо лутфи ѓулуввомез чунин навиштаанд:

Абдулмалик андар њисоб
Дорад њунарњо бењисоб.
Дар сарњисоби шеър њам
Бењ аз мани соњибкитоб.

Шеър бузургтарин ангезаест, ки руњро њамеша мутањар-
рик нигоњ медорад. Яъне шеър зиндагии руњ аст. Ва њар ки 
шеър мегўяд, шояд то андозае ташнагињои љонашро меши-
канад ё кўшиши шикастан мекунад, шояд бо шеър гуфтан як 
шодии ноошноеро дар худ эњсос мекунад, шояд таскин ме-
бахшад ба дардњои хурўшандааш ва шоядњои дигар. Абдул-
малик Зуњурї барои карашмаи вожањои шеър дар руњи худ 
љойи сазовор пайдо кардааст. Ин њар ду самтро дар худ му-
росо додан ва рушд бахшидан њунари андак нест.

Абдулмалик Зуњурї дар кўлбораш тўшае дорад бо номи 
Ихлос. Њоло ки солики роњи шеър њаст, ман дар орзуи онам, 
ки марњала ба марњала пештар равад бо мадади мењру ихлос ва 
он асои муъљиза, ки номаш ќалам аст. Он чи Абдулмаликро ба 
шеър пайванд медињад, маъсумии кўдаконаву имони бехалал 
ва дилу нигоњи шуста аст. Ў бо муњаббати соликона ва ирода-
ти содиќона намозгузори Шеър ва Шоир аст. Масалан, кито-
би устод Лоиќро пайдо мекунад ва муќоваи зеботарине бо та-
совири шоирона ба ў мебандад, чењраи устод Гулрухсорро аз 
ойинаи љањоннамо мебинад ва чандин рўз хушбахт мегардад, 
бо акси шоирони Аљам таќвимњо месозад, ба Хуљанд – ба мањ-
филњои шеър аз Мастчоњ як сабад гул меорад. Кош, ин ишќу 
ихлос боз њам Абдулмалик Зуњуриро бадраќа бошад ва барад 
бо худ ба самти сапедањои булўрин ба дурдасти мунаввар, ба 
сўйи покии њаќиќат. Ва ин бор, ки аз пушти тирезааш бачаи 
аробасаворе байтњои Зарафшон дар лаб масти замзамањо ме-
гузарад, сар аз коѓази њисоб бардорад ва бияндешад, ки дили ў 
њам мазњари ишќи шоирон ва хонаи шеър аст.

Соли 2000

САБЗПАЙВАНДИ СУХАН

Пешгуфтор ба китоби Абдулњай Комилї 
«Муштарии мењр» (Москва: Древо жизни, 2000)

Дар китоби «Чунин гуфт Зардушт» омадааст: «Ман ин-
сонњоро дўст медорам ва бад-ин боис ба танњої паноњ меба-
рам». Ваќте ки худро ба њалќаи инсонњо мезанї, муњаббати 
шаффофи ту дар ѓубори хиёнату риё ва масмумиву сиёњї га-
занд меёбад. Ту дар зери пошнањои каљравон садои шикаста-
ни имонро мешунавї ва мешунавї, ки њаќиќат фарёд мезанад: 
Эй мардум, марову худро наљот дињед, аммо касе овози ўро аз 
аъмоќи худ намешунавад. Магар бењтар нест, ки ту дар танњої 
паноњ оварї ва муњаббати худро ба башар эњтиёт кунї.

Шоир дар танњої бо худ руљуъ мекунад, аммо шеър жакон 
нест, шеър муколамаи инсон бо Худованд ва офаридањои ўст. 

Шеър гумшуданњост барои пайдо шудан. Шеър барои нафаре 
рафиќи мањрам аст, ки танњоиро бо њузури худ пур мекунад. 
Шеър ойинаест, ки шоир пешорўяш менињад ва тасвири рости-
ни худро меофарад. Аммо барои нафари дигар шеър худи ўст, 
яъне шеър сурмае нест, ки дар чашмаш кашад, шеър чашми ўст. 
Боз овози Зардушт меояд: «Ман инсонњоро дўст медорам». 

Ваќте шоир аз зиндагї менолад ё аз иљтимоъ ё аз ќазову 
ќадар ё аз ёрону пайвандон, сабабаш боз њам ишќ аст, бад-ин 
муљиб менолад, ки ба ишќи худ посух наёфтааст ва номутаќо-
бил будани муњаббат љони дардманди ўро ранљ медињад. Ман 
ин њама њарфњоро барои он мегўям, ки дигарбора ба асрори 
шеър андешам. Чаро инсонњо шеър мегўянд? Магар њама њаќ 
дорад, ки шеър гўяд ва посух медињам: Чаро надошта бошад?! 
Агар шеър Юсуфи Канъонї бошад, њама барои дўст доштану 
парастидани ў њаќ доранд. Тафриќа он љост, ки яке барои ха-
ридорї њазор хирвор зар меораду дигаре як калобаи њаќир.

Абдулњай Комилї файласуф, муаррих, суханшиносу та-
биатдон, олими њандаса ва нуљум аст. Ишќу пайванди ў бо 
шеър ва, хоса, ашъори Мавлавиву Њофиз хеле ќавист. Ин 
ишќ дар вуљуди Абдулњай аз падари донишвараш Шариф-
хоља Комилї ирсол шудааст. Абдулњай ба шеъри суннатї на-
моз мегузорад ва барои бозгўйи матлаби худ шакли ѓазалро 
пазируфтааст. Ман таманно мекунам, ки ў аз муњосираи бу-
зургон худро берун кашад ва дар худ васеъ шавад. Он таљри-
баву донишу нигоњи мустаќил ва густурдаеро, ки дорад, дар 
шеър таљдид кунад. Нардбоне, ки инсонро то шеър мебарад, 
ишќ аст. Тамоми њавасбозон аз пояи аввал танаффус ва та- 
наззул мекунанд. Аммо мо мехоњем, ки Абдулњайро Худо-
ванд мададгор шавад ва ў уруљ кунад:

Андар ин пастї дилат нагрифт њељ,
Азми боло кун, ки боло хуштар аст.

Бигзор, шеъри Абдулњай Комилї – ин љўйбораки поки-
заљон ногањ маљрояшро таѓйир дињад ва худро ба сањроњои 
ношинохта барад, ба дурдасте, ки дар поёнаш дарахти маъ-

рифат тулуи мунаввар мекунад ва себњои фурўзонаш барои 
равандагон чароѓи њидоят мешаванд.

Соли 2000

САБРИНИСОИ АЙЁМЗОД

Пешгуфтор ба китоби Сабринисо «Ангезањои 
мењрофарин» (Хуљанд: Нашриёти Рањим Љалил, 2000)

Сабринисо – духтари маъсуми бањор аст, ки бо сабки на-
сими сањарї шеър мегўяд. Ин вуљуди бадеу отифа ормонњои 
инсони имрўзро, ки дар дилаш маљмуъ бастаанд, басе латифу 
самимона дар шеър муљаддад мекунад. Њуруфаш паргорест, 
ки гирди як нуќта чарх мезанад. Ва он як нуќтаи офтобї му-
родифи ин вожаи ќудсист: Ишќ!

Њамин ишќ духтари нозанини рустоиро, ки шояд рисо-
латаш худро фаќат ба зиндагонии хонаводагї бахшидан буд, 
ба љодаи васеи дигар, ки номаш шеър аст, њидоят мекунад.

Эй ишќ! Дар ин кўчаи мунаввар боз њам чароѓи њидояти 
Сабринисои мо бош! 

Соли 2000

МИЛОДИ МУБОРАК

Пешгуфтор ба китоби Мухлиса «Лабханди вожањо» 
(Хуљанд, 2000)

Ду сол ќабл, урдибињиштмоњ буд, ки ин дўшизаи урди-
бињиштиро дидам. Бисёр содаю беолоиш буд, бисёр маъсуму 
мастур. Чакомањои сабоњияш чун субњи нодамида њанўз норў-
шану камљараќа менамуданд, аммо ваъдаи офтоб мекарданд. 
Њоло њам меандешам: ин субњи ношинохта чї рўзеро ба дун- 
бол хоњад овард. Ин рањрави тоза чї љодаеро хоњад сипард 
ва дар кўлбораш чї рањоварде хоњад овард. Ин ќосиди бањор 
чї паёме хоњад дод. Њоло ки ба чашми мардум њама субњњо 
такрори њам менамоянд, њама љодањо дўш сипарда ва њама 
паёмњо дўш расида метобанд. Аммо њунарманди ростин чї 

бешабињаву нотакрор меояд ва бо омаданаш љањонро навї 
мебахшад. Чунонки устод Шафеии Кадканї гуфта: «Њунар 
чизе нест љуз тасодуф, аммо бояд билфосила табсирае бар 
он афзуд, ки ин тасодуф фаќат дар таљоруби њунармандони 
воќеї рўй медињад ва лоѓайр».

Мухлисаљон њанўз фурсат дорад барои таљриба кардан 
ва худро офаридан. Кош, он утуфату наљобат ва самимия-
ти тифлонае, ки дар вуљуди ин бонуи љавон њаст, дар зами-
ри шеъраш низ мондагор бошад ва беѓубории як субњи ур-
дибињиштро њифз кунад. Ба сад њиљоб печидани маънї аз 
вољибот нест, бигзор шеъраш барањна чун офтоб бошад ва 
ба дилњо шаъшаа ирсол кунад.

Инак, тамоми љодањо пешорўйи Мухлиса ќарор гириф-
таанд. Ў, ки духтари рўшноиву зебоист, ба бекаронањои оф-
тобоѓўш мехоњад пар кушояд. Мо бошем, ин мисраи њазрати 
Бедилро батакрор мехонем:

Љуз дуо дигар чї ояд аз ману сомони ман.
Соли 2000

ТЎМОРИ МУЪЉИЗА

Пешгуфтор ба китоби Сурайё Ёќубова «Духтари ишќ» 
(Хуљанд: Нашриёти Рањим Љалил, 2000)

Чунонки хурмо дар Басраю зира дар Кирмон ва гулоб дар 
Кошон фаровонанд, шеър дар Мастчоњ њамин ќадар интишо-
ру иштињор ёфтааст. Дар ин мањал шояд нафаре набошад, ки 
маљзуби шеър нашуда ва шеър аз њошияи зиндагониаш хориљ 
мондааст. Агар њамин гуна касе њаст, пас њолаш њоли суфраи 
бенонро мемонад. Мояи хушбахтии мост, ки њанўз љазираи 
шеъре бо номи «Зарафшон» вуљуд дорад ва агар дар тамоми 
офоќ вожаи «шеър» фаромўш шавад, боз њам дар забонњову 
дилњои зарафшониён мушаъшаъ хоњад буд. Аммо бо вуљуди 
ишќу алоќаи беназир бо шеър, боз њам њама кас наметавонад 
шоир бошад. Чунонки муњаќќиќи эронї доктор Нурбахш 
дар маќолааш «Офатњои шеъри имрўз» ин њаќиќатро дигар-

бора ёдрас менамояд: «Њама виёлун менавозанд, аммо њама 
виёлуннавоз намешаванд, њама тамрини шеъргўї мекунанд, 
аммо Шоир дигар аст». Довари ростини мо фардост. Фардо 
њукм хоњад кард, ки киро чї љавњареву чї њунаре буд. Ќазо-
вати имрўзиён дар мавриди муосиронашон бештарини авќот 
фол заданњои таваккалист.

Сурайёбону аз љумлаи ишќбозон ва алоќамандонест, 
ки бидуни даъвои ном ва ком бо шеър пайвастааст. Бо шеър 
зиндагонї кардан шояд тўмори муъљизаеро дар банди дил 
парваридан бошад. Тўмореро, ки исми аъзам дорад, ниёзу 
истиѓнои моро мефањмад ва дили моро ќавї медорад.

Сурайёбону дар манзумањои содаву маъсумаш, ки бис-
ёр отифї ва мањсус аст, дурљи дилњоро барои пазируфтани 
гавњари ишќ њидоят мекунад. Ин шеъргунањо бо он ки аз на-
зари њунариву суварї кор мехоњанд, самимият ва рабоиши 
гарми як инсони орзумандро доранд. Манзури ин бонуи но-
занин низ аз интишори маљмуа табл задан ва иддаоеро пеш 
овардан нест, балки паёми ошиќонаи дилашро ба дилњои ди-
гар расондан аст. Ман ба ин чењраи мунир ва ин дили ишќпа-
зир фардоњои саодатро таманно мекунам. Кош, пайванди ў 
бо шеър бегазанд бошад.

Соли 2000

САРЊАДИ СИДЌУ ХИЁНАТ

Пешгуфтор ба китоби Аъзам Сидќї «Гирдбоди оташ» 
(Хуљанд: Рањим Љалил, 2002)

Зиндагї чист? Шояд як фољиаи музњик ё мазњакаи андуњ, 
ки коргардонаш сарнавишт аст. Шояд як фосилаи кўтоњест 
аз шукуфтан то фусурдан. Аммо инсонњое њастанд, ки аз оѓоз 
то фарљом фусурдаанд, руњи бењаракаташон њељ гоњ чараќа 
намезанад, њељ гоњ ављро намепўяд, намешукуфад. Ин руњњо 
мањкуми заволи абадї њастанд. Ин руњњои одамони бадбахте 
њастанд, ки дар ѓори торики худ чун њашарот бар хоби зимис- 
тонї рафтаанд ва аз офтоб рўйгардонанд. Рисолати ин мар-

думони њаќир чист, шояд худашон намедонанд бад-он сон, ки 
Њаким Хайёми Нишопурї гуфта:

Омад шудани ту андар ин олам чист?
Омад магасе, падиду нопайдо шуд.

Дар романи тозаи нависандаи маъруфи тољик Аъзам Сидќї 
«Гирдбоди оташ» сухан аз сарнавишти сиёњи њамин гуна ода-
мони магасист, ки дар радифи инсонњои комил умр ба сар ме-
баранд. Љанг, ки бадбахтии њамагонист, чун гирдбоди оташ ња-
маро фурў мекашад. Ва, баъзан, нангу номус ва, баъзан, отифаи 
инсониро њам. Дар зиндагии маъмулї одами сифлаву беимон 
метавонад дар ниќоби дурўѓин паноњ барад ва асли касифаш њељ 
гоњ ошкор нашавад. Аммо љанг ва њар офоти дигар шабињи рўзи 
њисоб озмуни сахттарин аст ва њама дар он њаќиќати худро ме-
кушоянд. Дар ин озмун аксари ќањрамонони «Гирдбоди оташ» 
шикаст мехўранд ва ба ќисмати худ хатти батлон мекашанд.

Дар адабиёти муосири тољик таљрибаи офариниши романи 
манзум тоза аст. Чунин таљрибаи њунарї тозакорињои бесобиќа 
ва зањмати сангин мехоњад. Дар зарфи танги аруз љо додани ња-
зору як рўйдоди иљтимоъ ва мадду љазри руњњо хеле душвор аст, 
аммо Аъзам Сидќї бо љасорати шигифтангез ба чунин жанр 
рўй оварданд. Дар назари ман, бењтарин дарёфти нависанда ва 
хулосаи амиќи ў он аст, ки ќањрамонони худро дар баробари 
хиёнати худашон ќарор додааст ва он хиёнат њамарўза ба онњо 
њукми эъдом мебарорад. Ў бо забони ќањрамононаш бузургта-
рин мафоњимеро чун Ватан, Ишќ ва Инсон тафсир мекунад.

Ќањрамонони «Гирдбоди Оташ» чун Валї, Мавлон,   
Марям, Исмат ва дигарон дар њисори танњоии худ асиранд 
ва тамоми зиндагиашон иборат аст аз бархўрдњои шадид бо 
худ. Инсон њаргиз аз мањкамаи худ рањо намешавад, зеро хиё-
нат ќуфли њамешагист, ки дарњои рањоиро бастааст. Хиёнати 
эшон ба хотири зинда мондан ва хушбахт будан буд, аммо 
чї касест, ки љовидон дар оташи саќар сўзаду шод бимонад. 
Аз миёни њама ин сўхтагон нафаре зинда аз гирдбоди оташ 
мерањад ва вуљуди орзуманди худро ба Ватан меорад ва гўё:

Он парешонии шабњои дарозу ѓами дил
Њама дар сояи гесўйи нигор охир шуд.

Ва ин нафар, воќеан њам, хушбахт аст, зеро њамеша ба 
худаш ва ба ќиблаву мењробаш – Ватани азизаш содиќ буд 
ва азияте равони ўро намекоњад. Миёни он њама бетолеъон 
ба хушбахтї расидини Даврон хеле самбуликист. Нависанда 
чун довари њаќшинос неруи њурмуздиро хост ба пирўзї расо-
над. Агарчи дар зиндагии воќеї на њама инсонњои њурмузд-
кеш ба рўзи бењин мерасанд, ман љонибдори чунин хотима 
ёфтани ќазия њастам, ки њаройина равзани офтобгузареро 
дар зиндони зиндагї боз менамояд. Азбаски њаљми романи 
манзум бузург аст, ба фикрам, порањо аз назари њунари шеър 
ва зебої якдаст нестанд. Гоње маънї ќурбони шакл мегардад, 
гоње шакл пойкўби маънї. Аммо абёти дурахшоне миёни 
«Гирдбоди оташ» шуъла мезанад:

Бар чашм аз наќшу нигор,
Ў мекашид оби бањор.

***
Аз осмони лољвард,
Мерехт ашки абри дард.

***
Гўё тамоми рангу нур,
Омад ба пойи шамъи њур.

***
Рўймоли шаб гул баста буд,
Кавкаб чароѓи хаста буд.

***
Чун ной дар чўли Ироќ,
Нолидам аз дарди фироќ.

Инчунин порањо дар роман фаровонанд. Аммо та-
ваљљуњи нависанда бештар ба маъниву мазомин ва ашёву рўй-
дод аст. Асар фаќат аз воќеанигориву тасвирпардозї иборат 
нест, «ман»-и нависанда њамеша рўйнамо мешавад ва бардош- 
ти худро аз њаводис иброз медорад. Ба фикрам, «Гирдбоди 

оташ» хонандаи худро дигарбора мутаваљљењи як мафњуми 
ќадима мекунад, ки номаш Сидќ аст. Сарњади сидќу хиёнат-                
ро њар кас барои худаш муќаррар мекунад. Аммо меъёрњои 
њамагонї низ вуљуд доранд, ки нависанда бори дигар ба «нас-   
ли бепарво» талќин кардааст. Мехоњам, ки ин байти Хоља 
Њофиз бозгўйи бардошти мо аз «Гирдбоди оташ» бошад:

Килки ту хуш нависад дар шаъни ёру аѓёр
Таъвизи љонфазої, афсуни умркоњї.

Соли 2002

ШЕЪРИ ШОЊИНШАЊПАР

Пешгуфтор ба китоби Муњиддини Шоњин 
«Соядасти мењр (Душанбе: Адиб, 2003)

Гоњ-гоњ дар љаласаву мањфилњои адабї ваќте ки мани 
музофотї чењрањои азизи Ширин Бунёд, Раъно, Лаълљуба ва 
дар мањофили њунарии Хуљанд Наљмиддини Шоњинбодро ме-
бинам, имонам рўшан мешавад, ки ин нафарони бузургруњу 
рисолатшинохта ба бањои љонкоњиву худфарсої ва дилсупур-
дагии бемисл чароѓи фарњангро дар он љазираи дурдасти ос-
моноѓўш, ки як ќадар барканда аз тамоми љањон бо номи Ба-
дахшон таљалло мезанад, зинда нигоњ медоранд. Њаёти сахти 
кўњистон таќозо мекунад, ки одамон бештар ба дарёфти ризќ 
фикр кунанд, тармими боми хонањоро андешанд, ки чак-чаки 
њузновари боронњояшон яшти зиндагии якнавохту беранг ме-
хонад, ё пайи сохтани бухорие бошанд, ки ањли хонаводаро 
аз њуљуми сармои шадиди газанда амният мебахшад ва амсо-
ли ин ташвишњои умрхораву зиндагифишор, ки андешањоро 
фурў мекашад. Аммо, хушбахтона, далерони ворастае њам 
њастанд, ки дар андаруни ин туфони даркашанда низ ба мањо-
фими отифї меандешанд, ба шеър, ба зебої, ба фардои сао-
датпартаве, ки инсонњоро бо њаќиќати ишќ ошно мекунад.

Ман шодам, ки ба њалќаи ќаламкашони Тољикистон ва 
хоса, ба њавзаи адабии Помир шоири тозае шомил шудааст 

бо номи Муњиддини Шоњин. Иќрор мешавам, ки ќаблан аз 
чакомањои ў њељ иттилоъ надоштам ва то имрўз ин чакомањо-
ро надидаам, аммо ин муњим нест. Муњимтар аз њама руњи 
сурудањои Муњиддин аст, ки маро мусаххар кард: чун њама 
гирифтори гирдоби њаводис будан, аммо бешиква зистан, ба 
нишот равзана бикшодан, ба њаќиќати зебої гароидан, ба 
зиндагї имони сабз доштан, њатто маргро чун њодии ростин 
ба манзили поки малоик шинохтан кори сода нест. 

Дар зењни Муњиддин њанўз фалсафаву њикмат ва хуло-
саи бардоштњояш аз олам роњ наёфтааст, яъне чакомањои ў 
њанўз маъсумияти як инсони навсабзро, ки имонаш аз хиё-
нату риё мушаббак нест, паноњ додааст ё мастурии ќуллае-
ро, ки њанўз пойкўби касон нест. Яъне таркиби андешањои 
Муњиддин рўшану офтобист. Аммо шеъраш аз назари сохт- 
мони умумиии забону сувар ва гузориши маъниву шакл, аз 
назари вусъат ва масоњат, њадаф ва ормони шоирї, аз на-
зари бардошти рисолат ва асолати њунарї боз зањмати бе-
шумора мехоњад. Мутмаъинам, ки њиммати кўњистонї ва 
шавкати руњонї Муњиддинро то ќуллањои хуршедпазир не-
руи меърољ медињанд, он сон ки дар шеъри ба устод Ширин 
Бунёд эњдо кардааш мегўяд:

Бишнав садои булбуле аз лонаи уќоб,
К-овози пур зи дарди вай аз ќалби санг хест.

Дар он фарози нотаслими кўњсор, ки танњо мурѓо-
ни фотењи шоњиншањпар бол мезананд, булбулона гулњои 
маљозиро, яъне шеърро тулуъ додан, дар руњу љисми таво-
нои худ орзуњои парниёниро њифз кардан ва чароѓи шеър 
дар даст гирифторони дому донаро ба таљаллизори ишќу 
зебої бурдан – дар таањњуди Муњиддин ва њамдўшони ўст, 
ки дилњои ёќутии шеърофаринашон нодиртарин лаъли Ба-
дахшон аст. 

Соли 2003

НАВНИЁЗЕ ДАР ОСТОНАИ ШЕЪР

Пешгуфтор ба китоби Барно Ќодирдухт 
«Ниёзи руњ» (Душанбе, 2004)

Шеъри Барно он сон ки аз унвони китобаш бармеояд,  
ниёзи руњ аст. Шоир ниёзмандтарин ва њамзамон бениёзтарин 
инсони дунёст. Хушбахт шоире, ки пеши Худо ниёз барад ва 
пеши бандагонаш истиѓно. Масалан, ваќте шоир, ки ба наза-
ри мардум як вуљуди кибриёист, дари сарватмандеро мекўбад 
ва чизе металабад, дар њаќорату залолат фурў мешавад. Аммо 
ваќте ки ў дари субњро мекўбад ва аз хуршед шаъшаа мехоњад, 
чї ќадар фаро меравад ва меърољи зебо мекунад. Дили пурни-
ёзи Барно низ дар љустуљўйи Ишќу Имону Некўиву Њаќиќат 
ба кўчаи Шеър омадааст. Ин кўчаи мунаввар чунон љозибаву 
муъљизае дорад, ки рањравони ростинаш дигар наметавонанд, 
аз он дил бардоранд ва ба кўчаи дигар гом бигзоранд. Ба ан-
дешаи ман, Барно низ ончунон маљзуби шеър гардидааст, ки 
дигар иќтидори вопас рафтан надорад. Ў чун њар нафари то-
заоѓоз бо шебу фарози вазн ва дигар аносири зоњириву дохи-
лии шеър њанўз ошноии комил надорад, аммо маљрои шади-
ди дард ва кулли эњсоси туфонхурўљашро дигар наметавонад 
фурў нишонад. Ягона роњи наљоташ боз њам шеър аст:

Эй азизе, ки номи ту дар шеър
Чун салом аст матлаи суханам.
Шеър меодгоњи мову ту аст,
Ки дар он чашми интизор манам.

Аз ойинаи љавњарфурўзи таронањои Барно ба ин олами 
куњнаву нав духтаре нигоњ мекунад, ки дар њастии бадеъу 
нозанинаш маъсумияти инсони содатаркиби ањди ќадимро 
њифз кардааст ва њамзамон ин нафари њамрўзгори мост, ки 
руњаш мураккаб аз њазор печу хам аст. Барно дар шеър чун 
дар љазираи танњоии худ зиндагї мекунад. Он сон, ки адиби 
фаронсавї Шамдор гуфта буд, мо на дар андаруни љамъият, 

балки дар танњоии худ бештар хушбахтем. Вале ин танњоиро 
Барно он ќадар аз ишќ пур кардааст, ки бо василаи шеър он 
ишќро боз њам ба берун – ба дунёву инсонњои азизаш њадя 
мебарад. Ман умедворам, ки дилњои мењрпазир ба истиќболи 
шеъри самимии Барно меоянд ва ўро ба идомаи роњ мехо-
нанд. Имон меорем, ки Барно имрўзу фардои наздик бо ше-
ваи номукаррару садои зулол, бо нигоњи васеъ ва сабки тоза 
«Ман»-и барнотар ва наљибтареро меофарад.

Соли 2004

БАШОРАТИ НАЉОТ

Сарсухан ба китоби Ширин Каримзода «Фариштаи 
захмин» (Хуљанд: Нури маърифат, 2005)

Ваќте аз сарнавишти Ширин Каримзода њарф мезанам, 
медонам, ки њадафам бозгўйи иќтидори шоириву ибтикори 
њунарии ў нест, сухан аз нерумандии руњи як инсонест, ки дар 
фарњанги сурхи дилаш фаќат як калима дарљ буд: Шукр! Танњо 
Шукр! Ва бо мадори њамин мафњум ў њамеша дар мартабаи 
баланди инсонї монд, дар лањазоти ториктарини зиндагии бе-
фурўѓаш дили нимбисмилро бо чароѓи имон афрўхт, сабри Ай-
юбро дар вуљуди нозуки худ таљриба кард, барои зулму озоре, 
ки аз ќазову ќадар ба сараш омад, аз касе ниќор нагирифт, бал-
ки дар бадбахттарин рўзњои њаёташ низ њастияшро чун мазња-
ри бекаронаи муњаббат ба ману шумо боз намуд ва мењрашро 
ба њама нисор кард: ба парандае, ки дар шохсори тути марво-
рид таронаи нишот мехонд ва кулбаи хоксори ўро пуртанину 
пуртараннум мекард, ба мўрчае, ки дар сапедаи бистари ў пур 
аз такопўйи зиндагї даводав дошт, ба анори мењрмоњ, ки чун 
дили ў садпора буду боз механдид, ба офтоб, ки њељ гоњ ин дух-
тари танњоро фаромўш намекард ва њамеша содиќона ба аёда-
таш меомад, ба борон, ки дардњои ўро мегирист, ба њама, ба 
њама, ба њама. Хоса, ба модари муаззамруњаш, ки то лањазоти 
охирини умр аз сари болини љигарбандаш дур нашуд, то замо-
не, ки дасти берањми малакулмавт дасти муњаббатрези модар-

ро аз дасти пазмони фарзанд људо накард. Хоса, ба падари ди-
ловараш бобои Иззатуллоњ, ки 27 сол дар рўйи љонамоз сар ба 
саљда афканда буд ва аз Худои Таоло давои дарди фарзандро 
металабид. Магар ин 27 солро дар рахти хоб ба сар бурдан дар 
њалќаи тасаввур меѓунљад? Ваќте духтари нозанини њаждањсо-
ларо, ки дили навтапишаш чун лолаи урдибињиштї салои ишќ 
мезанад, ранљуру афтода мебинад, тасаввур низ мегиряд. Ва 
ин њама солиён, ки ба дили Ширин пайки наљот намеомад, яке 
паёми дигар омад: Башорати Сухан. Номаи дарди ў дар бисту 
њафт дафтар тул кашид, вале дафтари 28 нонавишта монд. Дар 
дохили он дафтар ў васиятномаашро гузошт. Дар номаи охи-
рин (ки аз тариќи бародари арљманд, генерал Абдуллоњљон 
Назаров, ки хешованди Ширин Каримзода њастанд, ба ман 
дастрас шуд) хоњиш мекард, ки банда авроќи парешони ўро 
мураттаб кунам ва њуруфи дилашро ба дасти шумо, ањли дилу 
ањли назар, инсонњои азизе, ки мояи мењру иродати ў будед, 
дубора њадя намоям. Ў барои пешрафту тозакорињои њунарї 
василаи созгор надошт. Зеро дар ин замине, ки шашу ним мил-
лиард одам дорад, фаќат бо 5-6 нафаре бархурд мекард, ки ба 
дидораш меомаданд. Яъне як андоза дар њошияи дунё умр ба 
сар мебурд. Дар як гўшаи отифии ноњияи Љиликўл, ки манзили 
ў воќеъ буд, имкони камол додани каломи шоирона, озмоишу 
таљрибањои љадиди њунарї ва њатто дастрас намудани кутуби 
нодири ниёгону имрўзиёнро надошт. Агар дар абёти ў таќсире 
њаст, бињил кунед, ки он њама таќсир нест, балки тањсин аст, 
тањсин ба духтари шуљоатманде, ки бо азамати руњу саломати 
имонаш њатто дар бистари яъсу ранљурї низ чакомањои ишќ 
суруду дили моро мусаххар кард ва њуруфи бетањрири шодиву 
андуњашро барои мову шумо ёдгор гузошт. Њоло ба руњи азизи 
Ширин Каримзода рањмат мефиристем ва ба дунёи мунаввари 
ў рањ мепўем. Ба дунёе, ки њар сулулаш аз нур саришта шуда-
аст, ба дунёе, ки инсонњояш зеботарин пиндорњоро парвари-
да ва некўтарин кирдору атворро кор бастаанд, ба дунёе, ки 
фариштаи маљруњи моро мудово кардаву дубора боли парвоз 
додааст: ба фасоназори малакутии шеър! Њанўз соли 1990 дар 

мадњи хоњари музаффарруњамон Ширин Каримзода чакомае 
гуфта будам, ки онро ба шодбоди равони муборакаш дубора 
ин љо сабт мекунам: 

Турнаи сафед
Таронањои ту
Булўри ашки туянд, эй фариштаи мањзун.
Ман аз сиёњии гардун
Ба рўшноии покат паноњ меорам.
Таронањои ту
Фиѓони пуралами турнаи зи села људост,
Ки тир хўрдаву болаш фурў њамепечад.
Ва мегуселонад
Нигоњи њасрати ў паркашида ёронро.
Ѓамин мабош, аё турнаи сафеди ман.
Туро сињат бикунад Офаридагору боз
Ба ранги асл бубахшад идомаи парвоз.
Таронањои ту
Паёми муѓљаи навсабзест,
Ки мардвор ситодаст яккаву танњо
Ба раѓми лашкари сармо.
Худо, Худо гўям,
Ки њамчу ѓунча ба сармои дай шавї пирўз.
Худо, Худо гўям,
Ки сад бањори дигар
Ту пуршукуфта биёї ба даргањи Наврўз!

Соли 2005

ТО ЌУЛЛАИ ТАМАННО

Пешгуфтор ба китоби Мардон Неъматов 
«Ушшоќи Мадрушкат» (Душанбе: Эљод, 2006)

Устоди Донишгоњи давлатии Хуљанд – Мардон Неъмат-
зода солњост, ки ба донишљўён эљоди халќро меомўзонанд. 
Хушбахтона, ман аз ин дарсњои устод судњо бардоштаам. Ин 
пайванди зебо бо осори мардумї барои муаллим бетаъсир 

намондааст. Дар пешгуфтори ашъорашон худашон ишора 
кардаанд, ки «мард њам љузвдоне аз љавоњироти нигањдош- 
ти хеш дорад, ки онро гоњу ногоњ мекушояд, инак, маро аз 
солњои шастум инљониб љузвдоне њаст аз чакидањои табъам 
– шеърњо, чакомањо, дубайтињо, рубоињо... хулоса назмњои 
тагибаѓалии хеш. Вале, њаргиз даъвои шоирї накардаам».

Бояд тазаккур дод, ки устод муаллифи як силсила китобњои 
дарсї, рисолаву дастурњои таълимї, асарњои илмиву тадќиќотї 
ва маљмуањои фолклорї мебошанд: аз љумла, «Фењристи фолк-
лоршиносии тољик» (иборат аз 2 љилд, 1979), «Куллиёти фолк-
лори тољик» (Байтњо, 1982), «Куллиёти фолклори тољик» (Зар-
булмасалу маќолњо, 1986), «Гўрўѓлї» (Фењристи достонњои 
«Гўрўѓлї», 1989) ва беш аз 100 номгўйи маќолаи илмиву ада-
бию љамъиятї оид ба фолклоршиносї ва адабиётшиносї.

Дар хонаводаи муаллим Мардон Неъматзода њама њу-
нарманданд. Модарашон – Иззатмоњи Мирзодавлат донан-
даи хуби таронањои мардумї будаву байту рубоињо низ эљод 
мекардаанд. Чуноне:

Рафтї ту ба аскарї, накардї мана ёд, 
Њар бор ба хотирам расї, хокам бод!

***
Очат мурадо, баччаи берухсати ман,
Рафтию намондасо ба дил тоќати ман.

***
Ин љумаи тўёнара тањ мекардам,
Эй кош, ки ман баччама шањ мекардам. 

Хешовандони муаллиф – Маликкошиф, Маликиноят, Ма-
ликнеъмат њама шоиранд. Устод Неъматзода низ њамеша бо 
ин њалќаи руњонї пайванд хоњанд монд. Ашъори устод саро-
по лабрези мењру муњаббат аст. Аз навиштањои эшон бўйи ёру 
диёр, накњати дараи Ровуту чаманистони Сари Вир, роињаи 
камчу њешум ва мутору торон, шамими боду борони Мадруш-
кати ќадим ба машом ва садои Зарафшонрўду таронаи чаш-
маи Абдулло навозишкорона ба гўш мерасад. Бахусус, манзу-



Фарзона

– 134 –

маи «Ушшоќи Мадрушкат» бори дигар устодро чун як нафар 
сарсупурдаи диёри Кўњистони Масчоњ муаррифї мекунад.

Њоло мехоњем аз он љузвдони асрори шоир таронањои 
нуњуфтаро чун дур аз садаф берун кашем ва устодро дар 
остони љашни мелодашон муборакбод гўем. Кош, умри эшон 
чун умри таронањои мардумї дароз бошад ва ба ќуллаи та-
манноњояшон бирасанд!

Соли 2006

МУЖДАИ БАЌО

Пешгуфтор ба китоби «Номањои манзум»-и 
Масъуди Мирзо (Тошканд: Янги аср авлоди, 2008. – 76 сањ.) 

Аз нахустин лањазоти ошноиям бо Масъуди Мирзо дар 
рўзгори донишљўї, ки дар озмунњо ширкат мекардем, дарёф-
там, ки сиришти бадеъу дили шоирона дорад ва пинњону пай-
до њуруфе манзум мекунад. Агарчи рашњаи поки ќаламашро 
ба таъхир манзури мо намудааст, шодем, ки ин њама сол со-
диќонаву соликона тариќати шеър мепўяд ва бо њамин рисола-
ти фархунда ба мардуми куњанмарзи бостониву бўстонии Сух, 
ба њамзабонону њамзамонон, ба ворисони оянда ва ба кулли 
дилњои паёмпазир хидмат мекунад. Обу њавои отифии Сух, зи-
мистонњои нуќрабанду бањорњои атргардон, боѓоти мушаљља-
ру чаманњои аржангсимо, чашмасори ойинаандоми ботинна-
мо ва муњимтар аз њама, мардуми њурмузсиришти ин хуљаста-
макон мазњари ишќу илњоми Масъуданд ва ў ба ин «муъљизаи 
табъи табиат (яъне Сух – таъбири Масъуд)» руљуъ мекунад: 

Саломат бош, то фардо зи баъди ман 
Тавонад кўдаки ман њам, 
ба лафзи тољикї гуфтан:
– Салом, эй Сух!

Ин орзуву ормони олии шоирест, ки рисолаташ забони 
арљманди худро саломату бегазанд ба фардо бурдан ва па-
ёмњои дилашро ба ворисони фардоафрўз ирсол кардан аст.

Ин нукта њаќиќати одист, ки њамаи кўдакон зебоянд ва 
якеро намешавад ба дигаре тарљењ дод. Шеъри Масъуд низ 
утуфату сабоњати тифлонае дорад, ки субњњои маъсуми шаб-
намовез ва шомњои фариштагавњари ситорарез – яъне имрў-
зу њамешаро ойинадорї мекунад. Ин шеър њанўз камол ме-
хоњад, ин нигоњ њанўз вусъат мехоњад, ин андеша њанўз орзу-
манди сууд аст ва аслан дар марњалаи «њанўз» ќарор доштан 
зебост, зеро метавонем њамеша аз Масъуд умедвори ифтитоњ 
ва ибтикори тоза бошем.

Ба њиммату љасорати азими ў ањсан мехонем, ки чароѓи 
шеъру ишќу ирфонро зинда медорад ва андешањои мунавва-
рашро дар дилу љони мо мунташир месозад.

Ман ба ин шоири музаффарруњу њумоюнпайк нусрату 
бахти мустадом орзу мекунам ва бо иродату нишот мегўям:

Шукри Худо, ки бо мадади бахти корсоз,
Бар њасби орзуст њама корубори дўст.

Соли 2008

ПАЙКИ АФИФИ ЯК ГУЛИ ФАРВАРДИН

Пешгуфтор ба китоби Шањодат «Пирањани нур» 
(Душанбе: Адиб, 2009)

Бархе муњаќќиќон ба ин андешаанд, ки дар љањон – дар 
ин тамошокадаи бепоён дидании тоза намонд ва шоирони 
имрўз фаќат њуруфи пешиниёнро бо шеваи дигар мукаррар 
мекунанд. Аммо дар ин куњнаработ њамарўза тозакории фит- 
рати инсонњои ибтикормандро мебинем. Мебинем, ки их-
тироъњои наљиби муњандисону навсозон ќарни ХХI-ро ба 
фурўѓистони тамаддун мебарад ва зиндагии башарро камолу 
љамоли бештар мебахшад. Ин мусаллам аст, ки шоири не-
руманд дар њама ќарну замон бо халлоќияти њунар ва руњи 
тозаофарини худ аз куњназори андешањо рањо мешавад ва 
дилу љони худро аз бардоштњои нав мутаассир мекунад. Яъне 
љавононе, ки ба љањони отифии шеър сайру сулук мекунанд, 

бояд муътаќид бошанд, ки роњи норафтаву рози нокушудаву 
њуруфи ногуфта њанўз бисёр аст. Фаќат дили диловару руњи 
музаффаре бояд овард, то аз аввали љода вопас наравї.

Шањодат духтарест, ки бањорро ба мо муаррифї меку-
над, бадеияти сабзањои наврасро, мастурии ѓунчањои фарвар-
динро, утуфати шабнамњо, самимияти ќатрањои борон, шо-
дии гулпаракњои парниёнпарро, ки мазњари зебоии дунёянд 
ва њар чиро, ки њанўз дар офоќ чун дар ибтидои офариниш 
поку афиф мондааст. Њуруфи Шањодат њанўз нотарошидаву 
ноњамвор аст, аммо агар ў бо сарсупурдагиву љонфарсоии бе-
бозгашт озими ин роњ шавад, кулли љурмњои каломаш баъди 
таљрибањои паёпай рафъ хоњад гардид, зеро касе ки бидуни 
эњсоси ноумедї садбора дареро таќ-таќ мезанад, дер ё зуд ба 
эњтирому подоши ин дарзанињои собирона дари мурод боз 
хоњад шуд он сон ки Мавлоно мегўяд:

Гуфт пайѓамбар, ки гар кўбї даре,
Оќибат з-он дар бурун ояд саре.

Шањодатбону, ки дар шањри номоварон – дар зодбуми 
Одамушшуаро Рўдакиву устод Лоиќ ва дигар нобиѓагони 
оламафрўзу аламафрўз зиндагї мекунад, медонад, ки дар ин 
ќаламрав садо задану иддаои шоирї кардан кори сањл нест, 
зеро шањомати бузургон њамаро тасхир месозад. Мо ба ин 
духтари ањуроиаслу покизаазм руњи матину боазамат орзу 
мекунем ва партави нубуѓи ниёро ба мадад мехонем, ки ўро 
имрўзу фардову њамеша ќутбнамои иршод бошад.

Соли 2009

ТАРЉУМОНИ ИШЌ

Пешгуфтор ба китоби Мањдї Бањманї 
«Тарљумони ишќ» (Душанбе: Эр-граф, 2010)

Мутаассифона, банда бо кулли осори шоири ѓазалсарои 
эронї Мањдии Бањманї ошно нестам, аммо њамин ќисмати 
ашъор, ки дастрасам шуд, њуљљату бурњони бетардид аст, ки ўро 

ба унвони шоир шиносам. Шоире, ки љонпорањову дилрезањо-
яшро пора-пораву реза-реза бо вањйи муњаббат мавзун карда-
аст ва њолиё низ саломњои бомдодиву башоратњои шодї дорад 
ба љонњои пазирандаву дилњои иштиёќманд. Ба ќавли худаш:

Кош, табъи аз тавонафтодаи Мањдї дубора
Тарљумоне месуруд аз шоњбайти кибриёї.

Барњаќ, Мањдии Бањманї тарљумон аст, тарљумони сабз- 
тарин чакомањои бањор, тарљумони маснавии абру борон, 
тарљумони китоби мунаввари офтоб, тарљумони зањмату 
љињоди барзгарони шариф, тарљумони ойина, тарљумони 
ишќ… Бо он ки ў ба табиат бисёр меандешад ва њар баргу 
гулу гиёњро ба ќаламрави шеъраш даъват мекунад, аслан, 
шоири дардњои иљтимоъ аст, ки мехоњад бо фитрати тилисм-
кушо гирањњои печопечи зиндагии љомеаро боз намояд. Чу-
нонки дар тасвири ранљи кишоварзон мегўяд:

Белу досу гову говоњан рафиќи ўст, аммо
З-ин њама суде надида, з-ин намат тарфе набаста.

Ё дар шеъри «Шохаи зайтун» инчунин руљуъ мекунад:

Сањна моломоли ѓавѓои љидоле нобаробар,
Кўдакон беёру ёвар, чењрањошон устухонї.

Агар ин њуруфро нафаре мегуфт, ки дар инзиво нишаста-
ву дарро ба рўйи офоќ бастааст ва иртиботаш бо дунё ба васи-
лаи як панљара аст, њатман, ки каломаш чун меваи гармхонањо 
зебої медошту таъм намедошт. Аммо ин номањои дардро оне 
иншо мекунад, ки сари азизро борњо барои нисор ба Милла-
ту Мењан овардааст, бо белу досу говоњане, ки зикр мекунад, 
борњо кишту дарав кардааст, барои бунёди корхонаву иншо-
оти мухталиф ва имороти шањристонњо зањмат кашидааст ва 
љону танашро њаргиз аз гудозишњои паёпай дареѓ надоштааст. 
Шояд бо њамин далел шеъри ў хушку бетапишу коѓазї нест, 
балки зиндаву шодобу шўрангез аст, ки овои њар зарабонаш 
шуниданист. Чї неруест, ки ўро аз сари кори мошинсозиву 
нигањдории обу барќ ва дигар саноеъ ба љањони бадеъу афи-

фу мастури шеър мекашад. Ба љањоне, ки ў «рагњояшро ба ре-
шањои дарахтон – ин бародарони замингири инсон гирањ ме-
занад», ба љањоне, ки офтобу моњаш ба саломњои ошиќонаи 
ў посухи шуълавар медињанд ва инсонњояш дар ишќ маъман 
мељўянд. Барњаќ, он неруи пинњону пайдо неруи љањонтасхири 
ишќ аст, ки ба њурматаш нуњ осмон гирдгардонанд. Мухотаби 
ишќи Бањманї инсонест, ки сулуки љовидонааш ба самти ка-
мол аст ва марњала ба марњала навтару зеботару расотар ме-
шавад, зеро љавњараш сиришта аз хубиву наѓзиву некўињост.

Як фазилати дигари шеъри Бањманї содагиву хушобиву 
бонамакии забони ўст. Шеваи гуфтори ў барои чандин милли-
он форсизабонони олам, агар ањли Эрон бошанд ё Тољикистон 
ё Афѓонистон, ё Порису Лус-Анљелус, маќбулу ошност ва дар 
ин замина камтарин мушкилаву масъалае падид намеояд.

Метавон зиёд имтиёзу муњассаноти каломи Бањманиро 
баршумурд ё љурми андакеро ёдрас кард, аммо нигоњи мо 
бештар на ба резакории њунарї, балки ба руњи шеъри ўст. Ба 
руњи барозидаи шеъраш, ки бо садоќати аладдавом њарами 
ишќро тавоф мекунад:

Ишќ, эй фархундаоташ, аз дами гарми ту дорад,
Маъбади хомўши љонам Кањкашони рўшної.

Орзумандам, ки сууди руњонии ин шоири мо ба сўйи 
Кањкашони рўшної, яъне ба дилњои мунири ишќпазир мус- 
тадом бошад.

Соли 2010

САЛОИ ИШЌИ ВАТАН

Пешгуфтор ба китоби Атахон Сайфуллоев 
«Таронањои вањдат ва муњаббат: Китоби шеъру достон 

ва манзумањо» (Хуљанд: Нашриёти давлатии ба номи 
Рањим Љалил, 2011.–552 с.)

Њаќиќат собит аст, ки њар фасли таќвиму табиат бидуни 
амру ихтиёри мо меояд ва љавона бастану самар овардану ха-
зон гаштани инсон низ шабоњати сувариву љавњарї дорад бо 

њаёти тањаввулпазири набот. Аммо инсонњое њастанд, ки ма-
дору иќтидору ќудрати зиндагонияшон аз имконоти фитра-
тиву равониву љисмонии як инсони маъмулї хеле бештар аст. 
Чун мебинем, устод Атахон Сайфуллоев њамасола чандин 
кутуби тоза таълиф мекунанд ва бо андешаи наљиби фардо 
барнома месозанд, он пиндорамон таќвият меёбад.

Бист соли охир бо баробари маќдами истиќлоли миллат 
ба дили Атахон Сайфуллоев низ чун амри шуњудї завќи ча-
комаву шеър омад. Шахсият ва њайсияти иљтимоии ў ба ун-
вони як тан рўшанфикри фарњехта ва муњаќќиќи бинишвари 
адабиёт дар Тољикистон ва хориљи он кайњо иштињор ёфта 
буд. Ва, инак, дар баробари суханшиноси номвари жарфпа-
жуњ будан дигарбора ба шеър гароиш кардани устод, (ки дар 
рўзгори љавонї машќи ѓазал мекард) падидаи муфаррењ аст. 
Ба ин амали шоиставу амри боиста, ки бо дастури нињонии 
руњу љон воќеият меёбад, кї метавонад монеъ бошад?!

Атахон Сайфуллоев номбардору вомбардори мактаби 
шеъри устодон Лоњутиву Турсунзодаву Рањимзодаву Шу-
куњиву Миршакар њастанд ва бо њамон руњи футуњманди 
пурнишот, бо њамон дили хуррами гармљўшу тозаофарин, бо 
њамон имони бехалал ба фардоњои пирўз чакома мегўянд.

Доктор Абдулњусайни Заринкуб таъкид мекард, ки «Боре, 
шоир бояд забонаш барои халќ ошно бошаду мафњум, чунон-
ки гар каломи вай номафњум бошад ё мубњаму мармуз, тамо-
ми ин тањсинњо ўро аз мањкумият ба фаромўшї наљот нахоњад 
дод». Дар мавриди забони сурудњои Атахон Сайфуллоев низ 
мешавад њуруфи фавќро мукаррар кард. Равшаннигорї ва  
баёни мусаффо фикрњоро аз сурат ба љавњар мекашад. Шеър- 
њое њастанд, ки беороиш буданашон зеботарин ороиш аст.

Барои ман шигифтангез аст, ки Анна Ањмадова дар 75- 
солагї шеърњои ишќ меофарад.Ва њолиё таронањои вањдату 
муњаббатро, ки устод Атахон Сайфуллоев дар 78-солагї мав-
зун мекунанд, мову шумо чун амри истисної мепазирем.

Аз боиси он ки шеър њамеша бо зулоли отифа ва тараш-
шуњоти навонави руњонї пайванд аст, барои офаридагораш 
василаи таљаддуду эњё ва худгариву худифшої мемонад. 

Фазои ашъори устод Сайфуллоев низ як шабистони пурфу-
руѓест, ки дар он гулу гиёњу чашмаву дарё, кулли аљзои дунё 
ва муќаддамтар аз њама, тамоми инсонњо басе саодатман-
данд. Ў бо он ки дар миёни чор дарё борњо тахтабанд монда-
аст, бо он ки руњу љонаш бо азияту шиканљањои паёпай озмо-
иш шудааст, бо он ки аз чапу рост зарбањои шадиди ќазоро 
дидааст, боз њам сарфарозона њуруфи шук-ру сипос мегўяд. Ў 
боз њам бо руњи диловару љони фардоофару умеди музаффар 
аз даруни барфистони даймоњњои бењаёт чун бостоншиноси 
ояндаофарин бо ќаламаш њафриёти Наврўз мекунад ва ба 
имрўзу фардои пуртаљаллои Ватан имон меорад:

Худои мењрубон дода ба тимсолат малак аз хулд,
Ба истиќболи ту, эй ёр, Наврўзи Ватан омад.

Ин чакомањои вањдату муњаббат рањоварди дили бедо-
ри орзумандест, ки тоза ба тоза маќомоти њаёт мехонад ва 
дилњои дигарро сало мезанад:

Салои саодат, салои муњаббат, салои Ватан! 

ЌАНДИ БАСТА

Пешгуфтор ба китоби Абдулманнони Насриддин «Сењри 
мубин» (Хуљанд: Рањим Љалил, 1996 ва нашри дуввум 

Ношир, 2012. – 163 с.)

То дилам наззораи он ќомати зебо накард,
Љони улвї орзуи олами боло накард.
Аз саодат кас даре накшуд бар рўйи Камол,
То хаёли рўйи ў дар дидаи дил љо накард.

Рўзе ба нияти фол ба девони Шайхи бузургвор Камоли 
Хуљандї ниёз бурдам, ки посух ин буд:

Лаби ёр бар њам чаро зад зи писта,
Чї муъљиб шикастан ба муште шикаста.
Шакар пеши он лаб дурўѓест ширин,
Ба чандин гирањ бар найи ќанди баста.

Ба он оби ораз хати нозуки ў
Ѓуборест бар хотири мо нишаста.

Ин абёт, ки ќаблан мутаваљљењ нашуда будам, то ба њад-
ди шигифтангез айни њоли ман буд, зеро њамон рўз бо њамин 
ќофияю вазн шабињае гуфта будам:

Чї субњ аст субњи мунири хуљиста,
Шакарсеб дар боѓи мо шира баста.
Фалак буд то субњ тасбењгардон,
Гуњар рехт аз ресмони гусаста.
Диламро ба љўйбор мехоњам афканд,
Ки садсола гардест ўро нашуста.

Агарчи ин пораи њаќир бо наќши килки пурхаёли он Фа-
риди илми назар чун њадиси холи мањрўёну тухми седона аст, 
ки «њар ду мушкинанд, аммо ин куљову он куљо», аммо аз ин 
пайванди кўчак шодии бузурге дар ман талолў кард. Дигар-
бора ба девони он њазрат рўй овардам ва дарёфтам, ки ќариб 
дар њар ѓазал, чун дар хони малоњат калимоти шакар, шира-
ву шањд, њалвою набот, асалу ангубин, шарбату гулобу ќанд 
омадаанд. Аз ин ашъори ширин мазоќи љонњо он ќадар пур-
шакар мешавад, ки ба тасвир наояд магар ба килки Камол. 
Аммо аз ин ќанди муъљиза намешавад осон чошнї бардошт, 
зеро ба чандин коѓазу ба чандин гирањ печидааст, ба таъбири 
худи Њазрати Шайх «Ба чандин гирањ бар найи ќанди баста» 
ва њар туфайлие наметавонад ин коѓазу гирањро боз кунад ва 
љони худро лаззати улвї дињад. Басе рафтааст, ки назарбозон 
шефтаи коѓази рангини он ќанд шудаанду бо њамин лаззат 
ќаноат кардаанд. Шайх њам ба тасдиќи ин маънї мегўяд:

Ёфт аз ин рањ яке гуњар, дигаре хок,
Њиммати љўянда њар чи буд, њамон ёфт.

Ман низ дар њалќаи он назарбозонам, аммо ин бор ме-
хоњам њиммат баланд гираму он чанд коѓази мунаќќашро ку-
шоям, зеро маќсудам насибае рабудан аз он ќанди ноб аст. 
Боз як байти пири иршод Камол дар зењнам барќ мезанад:

Мо аз паси сад парда тамошои ту кардем,
Соњибназарї њаст зи анвои каромот.

Фаќат инсони соњибназар метавонад ба хилватхонаи 
рози Шайхи соњибкаромот (ки он пинњони пайдоро нодида 
мебинад) рањ боз кунад ва гирањкушои хутути мастури ў ша-
вад. «Соњибназар» коргартарин калима аст дар забони Шайх 
Камол. Ашъори ў, ки номаи њуснро мемонад, аслан иборат 
аст аз каломи муниру рўшан, фаќат чашми соњибназаре бояд 
овард, ки аз паси сад парда љамоли Њаќро бинад: 

Ошиќон рўйи туро нури мусаввар хонанд,
Парда бардор, ки равшантар аз ин бархонанд.

Сухани Шайх Камол, ки аз офтоби ирфон нур мечинад, 
рўшантарин латифаи руњонист:

Эй гули райњони ту сунбули бўстонфурўз,
Турраи мањпўши ту силсилаи мушки ноб.

Мешавад аз тамошои коѓази ин ќанд њам бенињоят ши-
ринком гардид. Хатти райњони маъшуќ, ки гирди лабаш 
сабз шудааст, сунбулест (гиёњи гулбарг, ки киноя аз хату 
холу зулфи хубон аст), ки гули бўстонфурўз (гули тољи 
хурўс)-ро, яъне лабони сурхи ўро њошиявор печидааст ва 
сурхии он лабро таъкид мекунад. Сабз пањлуи сурх меояд 
ва чароѓвор сурхро рўшантар намоиш медињад. Зулфи ни-
гор, ки моњи рухашро пўшонидааст, сиёњу анбарин аст ша-
бињи силсилаи мушки ноб.

Кабуду сурх барояд чу барги гул аз лутф,
Агар зи пирањанат сояе фитад бар бар.

Ба њиммати лутфи дилбари руњонї меандешам, ки сояи 
пирањанаш (на худи пирањанаш) бар бари ошиќ (на бар тамо-
мии ошиќ, фаќат бар як пањлуяш) афтад, ошиќи шукргузору 
сипосманд чун барги гул (кабуд) ва чун гулбарг (сурх) ашкњои 
кабуду сурхро нисори он сояи саодат мекунад. Кам воќеъ шу-
дааст, ки абёти Шайх Камол фаќат ба як маънї ояд ва он њам 

ошкора бошад чу ќанди бекоѓаз. Кулли ашъори он бузургвор 
мармузтарин номаи лутф аст, ки ба гуфти Хоља Њофиз:

Ман ин њуруф навиштам, чунонки ѓайр надонист,
Ту њам зи рўйи каромат бихон чунонки ту донї.

Шайх Камол дар байте меоварад:

Чу дурам аз ту, раќибе фирист ќосиди ман,
Гуноњкори чунинро чунон азоб фирист.

Нахуст, чунин маънї мебардорем: Кош, аз љониби маъ-
шуќ раќиб ќосиди миёнарав шавад, ки барояш сахттарин 
азоб аст паёми дилбарашро ба ѓайр расонидан, аммо раќи-
би гунањкор арзандаи чунин азоб аст. Маънии дигар азоби 
ошиќ аст, ки номаи мубораки ёрро на аз дасти ќосиди му-
борак, балки аз дасти раќиб мегирад ва ин гунањкор (яъне 
ошиќ) њам сазовори чунин азият аст, ба њадде ки худаш чунин 
ранљро аз Њазрати маъшуќ гадої мекунад.

Ё дар байти дигар:

Хост бо накњати ту дам занад аз шиша гулоб,
Бизадандаш њама бар рўю дањонаш бастанд.

Маънии аввал ѓурури гулоб аст, ки бо бўйи маъшуќ (на 
бо бўйи худ) такаббур кардаву сар аз шиша бароварданист, 
аммо дигарон, ки ўро мешиносанд, ба рўяш силие мезанан-
ду дањони дурўѓгўйи ялаашро мебанданд. Маънии дигар, ки 
дар мисраи дувум тулуъ мекунад, ин аст, ки атрро, ки бўйи 
маъшуќ дорад, њама бар рўй мезананду баъд дањони шишаро 
мањкам мекунанд. Дар байте омадааст:

Теѓњои мижа бар хоки дарат додам об,
То кунад чашми ман аз куњли басар ќатъи назар.

Нињояти чашмбандї ва чашмбарии оби сухан аст, ки 
ошиќ теѓи мижаро ба хоки дари маъшуќ соида тез созад ва 
ба чашмаш фармон дињад, ки нигоњатро бур ва аз он хоки 
шариф сурма набардор. Ошиќ ба теѓи мижа тањдид мекунад, 
ки чашм њам теѓ кашад ва нигоњи умедворро буррад.

Табдили камтарин њарфу њиљо ё вожа бузургтарин рах-
наест дар шеъри Шайх Камол, чунонки хурдтарин доѓ дар 
пирањани сафед намудор аст:

Зулф каљ дор, ки бо рўйи ту пањлу назанад,
Њиндувонро натавон кард ба туркон густох. 

Ин байтро аз девони чопи Душанбе мехонему пай мебарем, 
ки иртиботи мисраъњо чандон ќавї нест. Чун ба девони нашри 
Эраљи Гулисурхї рўй меорем, нусхаи дигар ба чашм мезанад:

Зулф магзор, ки бо чашми ту пањлу бизанад,
Њиндувонро натавон кард ба туркон густох.

Инак, дар ин нусха маънии комил љилва зад, аммо агар 
байт ин шакл ояд:

Зулф каљ дор, ки бо чашми ту пањлу назанад,
Њиндувонро натавон кард ба туркон густох. 

њуљљати хубияш тамом мешавад.
Ё њуруфи байти тањт муљиби наќб заданњост:

Аз он лаб гуфтам ар бўсе дињї, беш аз канорам дењ,
Бигуфт ин нукта нашнидї, ки њалво боз пас бошад.

Нусхаи дигари байт:

Аз он лаб гуфтам ар бўсе дињї, пеш аз канорам дењ,
Бигуфт, ин нукта нашнидї, ки њалво боз пас бошад.

Намедонам, кадоми ин нусхањоро мешавад бар дигаре 
тарљењ дод, зеро њар ду ончунон дар ѓояти камоланд, ки нуќ-
сон наметавон ёфт, то якеро мавриди ќабул хонем.

Шеъри Шайх Камолро, ки њосили издивољи ќавии маъ-
ниву лафз аст, такрори маънї бо њар лафз зеботар мекунад. 
Асолати њунари шоирї њамин аст, ки љони маънї дар пайка-
рањои нуронии ранг-ранг талолу занад. Масалан, ишќ, ки як 
нукта беш нест, вале чун ба тафсир меоѓозем, поён намепа-
зирад. Хоса гавњари ишќи Офаридагор, ки аз рўзи азал дар 
дурљи дили ошиќ љой шуд:

Аз хоби адам дидаву дил ношуда бедор,
Дар дидаву дил наќши хаёли ту аён буд. 

***
З- он пештар, ки дида љамоли ту дида буд,
Наќши ту бар сарочаи дил баркашида буд.

***
Ба гуфти канз чї рамзест дўстро, яъне,
Ки ту набудиву моро њавои ишќи ту буд.

***
Ин дил ба ошиќї на аз имрўз шуд алам,
Табли муњаббатат зи азал то абад задаст.

Агар њазор байти дигар ба ин маънї ояд, боз њам навтар 
аз нав аст ва хуштар аз хуш, зеро:

Аз садои сухани ишќ надидам хуштар,
Ёдгоре, ки дар ин гунбади даввор бимонд. 

Муњаќќиќон њамеша аз ифтихорномањои Шайх Камол, ки 
шоистатарин њуљљати худшиносии он азизи фарзонаанд, ёдовар 
мешаванд. Орифи бузург, Шайхи аъзам, шоири беназир ва инсо-
ни комил Камоли Хуљандї бо он ки ба маќому манзалати олиља-
ноби худ ишоратњо кардааст, њамеша дар нињояти аљзу таслим 
сари хоксорро ба остони дилбари улвї мегузошт, зеро њама фар-
ру шукўњ ва бузургию каромот аз он даргоњ ба ў нисор шудааст. 
Аз камтарин лутфи маъшуќ ошиќи бечора хиљолатманд аст:

Зоеъ макун, ки њайф бувад дар басар, Камол,
Чашми ту сурмае, ки аз он хоки кў гирифт.

***
Рехт он тири назар хуни Камол аз хами абрў,
Њайфам ояд на зи ин кушта, ки аз тиру камонат.

***
Хишти дари худ бар сари ошиќ мазан, эй дўст,
Моро зи сари хеш чї ѓам, њайф зи хишт аст.

Аз вожањои басомади девони Шайх, ки ишќу маъшуќ, 
дўст, дилу љон, раќиб, май, рўву зулфу хату хол, чашму гиря, 

моњу парї, соњибназар, наќш, сурат, дард, илољ, бемор, та-
биб, дорушшифо, магас, анкабут, саг, андалеб, тўтї, шакар, 
ќанд, кабоб, љигар, оби љўй, сарв, райњону сунбул, шоњу дар-
вешу гадо, шатранљ ва ѓайра мебошанд, наќши килки дурах-
шон ва садои сабки ўро метавон шинохт. Дар забони Шайх 
Камол, ки хеле тољикона аст, гоњо калимоти шевою маќолњои 
мардумї ба чашм мехўрад:

Мурдам аз гиря, ба андуњи наво,
Муждаам гўю бикуш аз хандаям.

***
Бо он ки чун чароѓи сањар шуд љавонамарг,
Њам дер зист муддаии зудмири мо.

***
Гуфтї, бизанам бар љигарат тири љафое,
Аз тир натарсам, ки маро њам љигаре њаст.

Таъбироти «аз ханда мурдан», «љавонамарг шудан», 
«љигар доштан» аз гўйиши њамарўзаи мардуми тољик ва хоса 
хуљандиён аст. Воќеан, пўшида нест, ки гавњариён ба шаро-
фати Шайх Камол дар њама аќсои олам хуљандиёнро гиромї 
медоранд. Соли гузашта чанд нафар ба Ирон сафар кардем 
ва аз суњбати шоир ва донишманди бузург доктор Шафеии 
Кадканї хушнасиб шудем. Чун рањнамои мо ба устод Кад-
канї гуфт, ки мењмонон аз Хуљанданд, эшон бо нињояти 
ишќу иродат аз Шайх Камол ёд оварданд ва ба мо њам чун 
ба мардуми покгавњар он мењрро интиќол доданд. Гўё дар 
зењнашон ин байти устод Лоњутї буд:

Аз дудаи Камоли кабиранд ин касон,
Донишваре, ки њамсари ўро љањон кунад.

Дар Тењрон, ки шабнишинињои хоса меоростем, устодо-
ни Донишгоњи Табрез ва ганљхудоёни асноди миллии Ирон 
дар Табрез њамеша бо мо буданд ва худро њамшањр медонис- 
танд. Эшон аз ин дидор ба андозае шодї мекарданд, ки ошно 
бо ошно дар хориљ вохўрда бошад. Бешак, ин пайванди зебо 

њам каромоти Шайх Камол аст, ки Табрезу Хуљандро хешо-
ванд кард. Табрезиён бо ифтихор ва бо такрор байти Бобо 
Камоли Хуљандиро (Шайх Камолро эшон ба расми эњтиром 
чунин ном мебаранд) мехонданд:

Аз бињишти Худои аззаву љал
То ба Табрез ним фарсанг аст.

Дар яке аз суњбатњо шоир, муњаќќиќ ва ровии хуш-
завќ Асѓари Фардии Табрезї аз ихлоси бенињояти устодаш 
Муњаммадњусайни Шањриёр, шоири номвари Ирон ба њазра-
ти Шайх Камол ёдовар шуд ва иродатгузор будани худро низ 
бо ин мисраъњо арза дошт:

Нигорхонаи Чин омадаст тарфи чаман,
Зи файзи абри бањорї дар ин њумоюн сол.
Ба боѓ хонад ќумрї таронањои лабид,
Ба роѓ ронад булбул чакомањои Камол.

Инак, мехоњам, сипосу ихлоси бењудуди худро ба устодам 
Абдулманнони Насриддин, ки ба хилватгањи рози Шайхи бу-
зургвор рањ кушодаанд ва аз хони малоњати ў ќандњои баста-
ро гирифта боз кардаанд ва сењру муъљизаи он њазратро му-
бин гардонидаанд, расонам. Ба ин ваљњ, ки устоди арљманд 
ин њама рањро барои як худашон нарафта моро њам ба он 
хилватхонаи ошної бурданиянд, моро њам аз он ќанди ноб 
чашониданианд ва чароѓи муъљизаро ба мо намуданиянд. Бе-
шак, руњи Шайх Камол ба устод Абдулманнон мадад карда-
аст ё шояд њам дар вуљуди эшон љой шудааст, ки сењри мубин 
офаридаанд. Аз ин китоб тулуи руњи Шайх Камолро меби-
нем, он орифи пинњону шоири пайдоро, ки ќалами эъљозаш 
дар вараќи офтоб хатти мусалсал мекашид:

Халќ зи нуќсони њол бехабаранд аз Камол,
К-аз њама бе ќилу ќол гўйи саодат рабуд.

***
Бо убури шонздањ сол дигарбора мехоњам камолномаи 

устод Абдулманнони Насриддинро бо ин њуруфи љонафрўзу 

башоратбахш, ки «Њар вараќи сафинаи ашъори Камол нус-
хаи њусн аст ва мо бояд ин амонатро бо њамон рангу тароват 
ва хубиву малоњати калимоту маъноњояш пос дорем ва ба-
рои ояндагон ба мерос гузорем, хулоса мешавад, мехонам ва 
бо афсўсу дареѓу нокомї ёдовар мешавам, ки мо њамеша дар 
њалќаи мухлисону илњомпазирону иродатгузорони устод бу-
дем ва аз Фариди љањондор пайваста орзуи давоми саломат 
ва иршоди шарифашонро доштем. Банда бо хоњиши устод 
номаеро ба унвони «Ќанди баста» таълиф карда будам, ки 
бо вучуди муњаќќариву тунукзарфї бо назари инояти эшон 
дар пештоќи рисолаи «Сењри мубин» љой гирифт. Ва њоло, 
ки устоди соњибиршоди мо дар айни тозакориву самарбанди-
ву футуњоти эљод ин сарои сипанљро тарк кардаанд, мероси 
бузургашон, ки «Сењри мубин» дар ин миёна чун ёќути сурх 
медурахшад, зоди роњи имрўзу фардои мост.

Устод Абдулманнони Насриддин наќду тасњењу муќо-
балаву баррасии осори Шайх Камоли Хуљандиро дар асоси 
дањњо нусхањои хаттии нодире, ки дар китобхонањои хусусии 
ватаниву љањонї нигањдорї мешавад, бо истифода аз шаш 
нашри тозаи девон аз љониби камолпажуњони арљманде чун 
Азизи Давлатободї, Шидфар, Шарифљон Њусейнзода, Саъ-
дуллоњ Асадуллоев, Ањмади Карамї ва Эраљи Гулисурхї 
анљом додаанд. Устод, ки дар илми матншиносї ва дарёфту 
шинохти нусхањои мутуни адабї камназир буданд, барои ко-
мил шудани девони Камол як кисмати азими зиндагонии 
худро эњдо намуданд ва дар ин љода басе тавфиќ ёфтанд. 
«Сењри мубин» як нигоњи мунаввару мусаввару муљаддад ба 
эъљозњои сувариву њунариву маънавии Камол аст. Дар идо-
маи ин оѓози хуљаста Устод Абдулманони Насриддин бо 
нияти шинохт ва маърифати вусъатманди ашъори он орифи 
фарзона барномаи муњташамеро матрањ карда буданд, ки 
воќеият ёфтанаш ба далели ќатъи њаёташон ба таъхир афтод. 
Аммо китоби «Сењри мубин» барои ишќварзону камолхоњо-
ну висолљўён вурудгоњи зебоест ба нигорхонаи шеъри Ка-
мол, ба он ќаламрави афифи саодатпартаве, ки шоњаншоње 

бо номи муњаббат салтанати бебадал дорад. Њодии мо дар 
ин ќаламрави руњонї нафарест, ки бо бойистагињо ва шоис- 
тагињои пиндору гуфтор дараљоти камолро сипардааст ва 
бо њусни хулќу ройи савобу фитрату хилќати мусаффояш 
љонњои ањли дилу назарро фатњ кардааст. Он абзоре, ки ин-
сонро барои дастёбї ба камол мадад мекунад, омоли некўст. 
Устод Абдулманнони Насриддин аз чумлаи кимиёсозоне бу-
данд, ки мисњоро бо кимиёи омоли солењ зари ноб кардаанд 
ва муќаддамтарину муќаддастарини некўињову хубињову наѓ-
зињояшон боз њам интишори анвори донишу илму ирфон дар 
љонњои љўяндагону пўяндагон аст. Зеро корњое, ки дар умури 
маънавї анљом мешаванд, аз корњое, ки дар умури модї су-
рат мегиранд, њамеша поянда ва пурояндатаранд. 

Бо њамин замимаи мењру муњаббату хулуси хоњаронаву 
љовидона номаи шондањсолаи худро хотима мебахшам ва 
аз Худованди Рањмон мехоњам, ки имрўзу фардову њамеша 
моро аз тариќи шарофати адабиву инсониву халлоќии устод 
Абдулманнони Насриддин рањомўз созад ва бар тафарруљ-
гоњи ишќу ормонњои Рўдакиву Мавлонову Саъдиву Њофизу 
Камолу кулли бузургонамон пайваста пеш хонад.

Соли 2012

ХИЗОНАИ САРШОР

Пешгуфтор ба китоби Усмонљон Ѓаффоров 
«Лоиќ Шералї» (Душанбе: Адиб, 2012. – 513 с.)

Ваќт љавњарнамои њунар аст ва бо гардиши мудоми худ 
чењрањоеро нопадид месозаду чењрањои дигареро муљаллотар 
мекунад. Рафтани устод Лоиќ низ омадани дубораи ў буд. 
Њама омаданњо дар пайи худ рафтане њам доранд, аммо ома-
дани бузургон ва дар ин силсила, омадани сарњалќаи риндо-
ну анбози орифон, фахри фарњехтагону садри фарзонагон, 
фазлафрўзи оќилону њамљунуни ворастагон, ошиќтарини 
ошиќону шоиртарини шоирон Шоири Халќии Тољикистон 
устод Лоиќ Шералї омаданест монданї. Нафароне иддао ме-

кунанд, ки баъди падруди бузургон мо бояд мусаввараи онњо-
ро ба гунаи дигар, бидуни њељ љурму костї њамчун муљасса-
маи камол барои ояндагон боз намоем. Аммо андешаи банда 
ин аст, ки бузургї чун њама будану чун њељ кас набудан аст. 
Магар инсони бузург ѓизо намехўрад, ранљи ориза намека-
шад, гање барозидаву болидаву гоњи дигар хаставу коњида 
наменамояд, пиру фарсуда намегардад, ба далели инсон (на 
аз хайли ќудсиёну фариштагон) буданаш хатову иштибоњ на-
мекунад? Аммо фазлу фазилату азамати ботинї бузургонро 
њамеша имтиёзманд мекунад. Бо он ки мо гирифторони ќиёс 
нестем, медонем, ки ба ќавли Шайх Саъдї:

Аз њазорон дар яке гирад наво,
З-он ки њар кас мањрами асрор нест.

Камоли Хуљандї њам, ки донандаи роз аст, ин нуктаро 
бо тозагии љонполо дубора ифшо мекунад:

Њар касе дар њарами ишќи ту мањрам нашавад,
Њар Бироњим ба даргоњи ту Адњам нашавад.

Яъне муддаиёни ишќ зиёданд, аммо ошиќи ростин кам-
пайдост. Бофандагони њарфу сухан фаровонанд, аммо дили 
моро њамоне матбуъст, ки дар роњи Холиќу халќ, дар ќа-
дамгоњи миллату мењан, дар ќабулгоњи муњаббати њар ин-
сони башоратпазир парниёни љон густурда бошад. Њамоне, 
ки мењри офтобонаашро ба кўдакони гулгардони рустої, 
ки кифи фарсуда дар тахтапушт таронахонон сўйи мактаб 
мераванд, ба пироне, ки аз масљид бармегарданд ва бо таќ- 
таќи асояшон салавоти шукр мегўянд, ба анбуњи дўшизагони 
нозанин, ки гулбонги хандохандашон гулгашту барзанњоро 
босаодат мекунад, ба љавонписаре, ки як гулаки маъсум дар 
даст бори аввал ба меодгоњ мешитобад, ба Модар – ба Мода-
ре, ки «чашми камбинаш ба дидан чашми сўзанро намеёбад, 
валекин боз дастурхони гулдўзї медўзад», ба њама, ба њама, 
ба њама эњдо мекунад. Устод Лоиќ бо мо бисёр сода сухан 
мегўяд. Ў бузургтарин ормону олитарин матлабу жарфтарин 

андешањоро бидуни печ-печу зебу зинату шањоматњои суварї 
ба мо боз мекунад. Бештарини бузургонамон ба мо њамин 
гуна содаву дилнишину дилнишон: чашм ба чашму дил ба 
дилу љон ба љон њарф мезананд. Устод Лоиќ низ сухани хос-
ро дар сухани ом нињон мегўяд, нуњуфтатарин ангорањои 
руњашро бо каломи дастрасу дилрасу халќпазир ба назаргоњ 
мекашад. Ба дури дур бол мекушояд, аммо њамоно наздику 
ќарибу њабиби дилњои мост. Суханварони оразї њарфњои 
каммояро бо орояњои зоњир рўйпўш месозанд. Аммо завќњои 
аслпаймо њамеша шабаву марворидро аз њам ташхис меку-
нанд. Мисли ин ки парвози парастуву кўршабпара хеле мо-
нанд аст, аммо тамошои он яке саодатовар асту муойинаи он 
дигар чашмро завќе намебахшад. Кам воќеъ мешавад, ки шо-
ире чун устод Лоиќ бо инчунин халлоќияти азими руњониву 
сармояњои фитративу љазаботи азаливу маорифи ботинї боз 
ин ќадар зањматкашу худкоњ бошад. Боре устоди соњибир-
шоди мо Абдулманнони Насриддин таъкид карда буданд, 
ки «Истеъдод бо таќвияти пайваста комил мешавад. Ман 
дар њузури устод Лоиќ будам, – наќл намуданд эшон ва чанд 
нуктаи бањсхоњеро дар бобати осори Саъдї аз он кас пурси-
дам. Ва њам пурсидам, ки калимаи «поймард» ба љуз маънии 
маъмулаш чи маонии дигар дорад. Устод Лоиќ дар њудуди 
панљ даќиќа чун пардадор роз аз рўйи нуњуфтањои Саъдї 
бардоштанд ва якбора чор байти шоњидро дар тафсири во-
жаи «поймард» оварданд. Ман ба ќудрати устод бисёр њай-
ронам». Ман њамеша тасхиру њайрони он неруи фавќулњадди 
нубуѓи устод Лоиќ будам, аммо суњбатњои хуљастаашонро 
дар љаридаи њофизаам андак-андак сабт кардаам. Масалан, 
моњи январи соли 1991 устод Лоиќ ќариб як рўзи тамом ба 
чанд нафар завќмандони сухан абёти ноби Соиби Исфањони-
ро шарњ дода буданд, аммо ман, мутаассифона, аз он суњбат 
чизе дар анбони хотир надорам. Ањсан, ба муаррихи гузаш- 
танигору оянданигар, олими посдору сипосдори бузургон 
устод Усмонљон Ѓаффоров, ки лањазоти тундпарвози њаёти 
Лоиќи моро дар љаридаи абадият бознавис кардаанд. Ба са-

букборону сањлпиндорон осон аст, ки кори сангини инчунин 
фархундадабиреро камназарона бањо дињанд. Аммо ман ме-
дидам, ки дар њузури устод Лоиќ ва нухбагони дигар ниго-
рандаи азизи мо њамеша бо дафтару ќалам менишастанду 
њуруфи онњоро сабт мекарданд. Њама фароѓат меварзиданду 
муаллим Усмонљон Ѓаффоров ба кори масъул идома медо-
данд. Ин китоб, ки нашри савумаш манзури мо мешавад, хи-
зонаи саршор аст. Бисёр нуктаву асноди тозаву номукаррар, 
ки лоиќшиносони оянда љустуљў мекунанд, дар ин ганљина 
ёб хоњанд кард. Дар ин рисола зикри суњбату њуруфу гуфторе 
њам омадааст, ки худи устод Лоиќу (дар замони зиндагияшон) 
дигар ањли њузур фаромўш кардаанд, аммо баъди убури муд-
датњову фурсатњо ин њама андўхтањо ќимати бештар пайдо 
мекунанд. Кўчактарин хабару иттилову ёдномаву маќолаву 
сурудањое, ки ба устод Лоиќ муртабитанд, аз назари вусъат-
манди муаллиф дур намондааст ва он аснод таъриху таќвими 
беш аз панљоњсоларо ойинадорї мекунад. Ин китоб рўзно-
маву розномаи њаёти нобиѓаи мост. Масолењи маънавие, ки 
дар ин асар фароњам овардааст, барои халќи осори азими 
ворисони оянда заминаи неруманд хоњад шуд. Дар кишвари 
мо, ки љомеа ба моддиёт ва тиљорат бештар руљуъ мекунад, 
севумбора мунташир шудани асари таърихиву њуљљатї рўй-
доди нодир аст. Дар баъзе кишварњои маънавиятгаро, хоса, 
дар Эрон осори мондагори ниёгон ва кутуби дархурди ниёзи 
муосирон беш аз сад бор њам ба чоп расидааст. Умедворем, 
ки дар Тољикистони навхостаи мо низ оянда ин вазъ салтанат 
хоњад ёфт ва нишонањои онро њолиё низ дар таљдиди чопи 
осори бузургон эњсос мекунем.

Китоби аввалини Усмонљон Ѓаффоров «Султони диёри 
сухан», китоби дувум «Шањбози осмони сухан» ва китоби 
севум «Лоиќ Шералї» ном гирифтааст ва ин ном бисёр шо-
иставу хуљаста аст, зеро њељ исму муаммо бо њама ќудрату 
вусъату масоњат наметавонад бештар аз номи худаш муфас-
сири мухотаби мо бошад. Муаллиф дар китобњои дувуму се-
вум ќисматњову бобњое дигар аз рўзгору осори устод Лоиќ 

ворид карда ва фарохнои тозаеро ба муњаќќиќони љўёву пўё 
боз намудаанд. Дар китоби савум беш аз нуњсад иттилои тоза 
аз сесад манобеи нав ва зикри беш аз панљ њазор исми љадид 
замима шудааст. Ин њама далелу бурњону арќому аснод, ки 
дар рисола омадааст, њаргиз раќамшумориву санаднигории 
маъмулї нест, балки аз оѓоз то поёни асар, аз китоби аввал 
то китоби савум риштаи љовидонаи муњаббату ихлос танида 
шудааст, ки рањорањ ќавитару тобандатар мешавад.

Мо чашмдорем, ки ин хидмату зањмати ширинсамару 
футуњовари нигоранда аз љониби ањли хулус ин бор низ шо-
истаи ќабул хоњад шуд. Аз Парвардигори якто мехоњем, ки 
руњи офоќгири устод Лоиќро дар боѓњои мину музаффару 
муфаррењ нигоњ дорад ва ба муншии муњаббати ў – Усмонљон 
Ѓаффоров умри пояндаву фархунда эњдо созад.

Соли 2012

ДИЛРЕЗАЊОИ ЉОВИДОН

Пешгуфтор ба китоби Дилафрўз Икромї 
«Офтоби субњи фардо» (Хуљанд: Меърољ, 2012. - 241 с.)

Хусуситарин нуктањое, ки дар осори як инсони муаззам 
баён мешавад, ќимату вусъату моњияти њамагонї доранд, 
зеро бузургон ойинаи рознамову бознамои як марњалаи таъ-
рихианд. Хоса, бузургоне чун аллома, Муњаммадљон Ша-
курї, ки дар љавлонкадаву тафарруљгоњи тамаддуни босто-
нии мо – дар Бухорои Шариф – дар хонавори наљибзодагону 
накўнажодони љавњарї њуљљати милоду иршод гирифтааст. 
Он сон ки устод Лоиќ мегўяд: «Муњаммадљон Шакурї мис-
ли мурѓи самандари аз хокистар эњёшуда ба фазои матла-
ву маќсуди баландтаре боли парвоз кушодааст, марде, ки 
аз рўз бурида ба шаб дўхтааст ва шабњои худро аз домани 
андешањои миллатпарварона ва фарњангдўстонаи худ ту-
лонитар ва пањнотар кардааст, марде, ки гуфтї, аз домани 
модар барои сўхтан бањри халќ, Ватан, сухан, маънавият, 
њувият, руњоният, яъне камолият ва яклухтиву якпорчагии 

миллати худбохтаву худнашнохтаи худ зода шудааст». Њар 
лањзаи зиндагияш, инчунин фарњехтагони љонафрўзу љањон-
афрўз сарвати бебањои милливу башарист, ки дар љаридаи 
абадият сабт мешавад. Агар соядастњоеро, ки мавриди хи-
тобашон нафари маъмулист, ба назаргоњи њамагон кашанд, 
зањмати бесамар аст. Аммо соядастњои ин китоб таъриху 
таќвиму забону маънавияти њафтодсолаи моро ойинадорї 
мекунад. Мухотаби ин њуруфи эњдої шахсият ва њайсияти 
офтобии устод Шакурист, ки чун ёдгораи шукўњманди рўз-
горони рафта ва чун мубашшири субњњои оянда дар фазои 
маънавии мо тулуъ кардааст.

З-он азалї нур, ки парвардаанд,
Дар ту зиёдат назаре кардаанд, – 

мегўяд Мавлоно ва дар ойинањои ин байт тасвири мунаввари 
устод Шакурї низ пайдост. Корсози азал ўро бо мадори ази-
ми руњонї ва наљобати шарифи инсонї оростааст ва маъмури 
иршоди як миллати фархунда кардааст. Он сон ки донишвари 
рашид Георгий Ломидзе навишта буд: «Ў наметавонад, ки ба 
тарафи бадї таѓйири табиат дињад, одами бад ва миёнањоле 
шавад. Ба ин кор ќодир нест». Устод Муњаммадљон Шакурї, 
ки аз сулби фитрат накў омадааст бо муќтазои аслу љавњару 
бунияти покаш андўхтањои руњонии худро дар роњи имрўзи-
ёну фардоиён густардааст. Соядастњои армуѓонии ин китоб 
муњаббатномањои муршидону муридону мухлисонанд ба ун-
вони азизи ў. Ба унвони ў, ки аз чапу рост бисёр зарбањои ас-
ливу маљозї хўрдааст, аммо чун дарахти пойбарљо ба њуљуми 
бадњо муќобилат кардааст ва бо салобату сарафрозї ба фатњи 
фарозњо камар бастааст. Айнан, мисли миллати тољик, ки дар 
миёни хилофкориву тундљўшањои адувон боз њам табли њастї 
мезанад. Хеле кам иттифоќ меафтад, ки олиме (бо далели он 
ки илм бештар ливои хосон аст ва меваи дастчини омиён нест) 
ба ин њад мањбубияти њамагонї ёбад. Аз ин китоб фарњанги 
муносибату ошноиро, ки як љузъи фарњанги бостонии мост, 
мутолиа мекунем, фарњанги посдориву сипосдории бузургон-

ро, фарњанги рафоќату тавњиду хулусу иродатро, фарњанги 
инсониву инсонгароиро. Як ќисмати муншиёни соядастњо 
аз ин дори фано сафар кардаанд, аммо њамин нигоштањои 
кўтоњашон низ даричаест ба шинохти эшон ва шинохту маъ-
рифати њастии пурфурўѓи устод Шакурї.

Ман ба њамсари њабибу муњиббашон – муаллимаи 
олиќадр Дилафрўз Икромї, ки бо мадади Њазрати љонофа-
рин бо њузуру хидмати фархундаашон њаёти устодро тул ме-
бахшанд ва ба масъулияти хос ин китобро омода кардаанд ва 
ба кулли сањмгузорони нашри ин иродатнома сипос мегўям. 
Орзу меварзем, ки мењтари миллати мо, алломаи имрўзфурўзу 
фардобари мо устод Муњаммадљон Шакурии Бухорої бо ба-
шоратњои офтобии худ боз њам давомафрўзи роњи мо бошад:

Дилаш ойинадори миллати мост,
Садояш машъали љонњои пўёст.
Шакурї нест шамъи ќарни мозї,
Шакурї офтоби субњи фардост.

Соли 2012

ЉОНИ ЉОНАФРЎЗ

Пешгуфтор ба китоби «Њар даст як шукуфаи боѓи 
муњаббат аст» (Душанбе: Кишоварз, 2012)

Чу Ў бошад дилу дилсўз моро,
Бас аст ин љони љонафрўз моро.

Мавлоно Љалолиддини Балхї

Нависандаи бузурги љопун Рюноске Акутагава дар як 
њикояташ тимсоли нафареро меофарад, ки ќатлу озору њаќо-
рати мардумро пешаи маъмулии худ кардааст ва љуз ин коре 
намедонад. Рўзе ў дар сари роњ тортанеро мебинад ва ме-
хоњад чун њамеша љонваракро бо кафшаш пахш созад, аммо 
ин бор меандешад, ки аз марги чунин вуљуди ночиз суде нест, 
бигзор зияд. Фурсате мегузарад, золим мемирад ва худро дар 
миёни оташи дўзах меёбад.

Аз ѓояти сўзиши љонфарсо дасту по мезанаду маќоми амн 
мељўяд, аммо дар он нињебистони маргбортар аз марг равзани 
наљот намедурахшад. Ногањ тори нозуку нафисе дар бароба-
ри ў ќарор мегирад ва ситамгари дўзахї бо тамоми неру ба он 
риштаи њарир мечаспаду батадриљ боло мешавад. То баромад-
гоњ андаке монда буд, ки яке ба поён менигарад, ки њазорон 
дўзахии дигар ба он тори борик боло мехазанд. Бо хашму та-
наффур фарёд мезанад, ки «Эй хатокорон, ин тори тортанест, 
ки ман замоне наљоташ додам. Шумо њаќ надоред, ин риштаро 
рањо кунед!» Бо зарби ин садои мењргусил тор гусаста мешавад 
ва њамагон дубора дар ќаъри дўзах меафтанд. Худованд дар 
аъмоќи саќар њам ба ў шонсе дода буд барои рањоиву худпо- 
лоиву рањматталабиву маѓфиратхоњї, аммо дар њамин њол њам 
ў ба ислоњу тозакорї напардохт ва ба њамќисматонаш бадхоњї 
кард ва бо њамин сияњманишї барои худ њукмномаи абадии 
ранљу бало дарёфт. Шояд њамин њикояти кўтоњ бо њикмати 
вусъатманде, ки дорад, бузургтарин достони доду њамосаи њи-
моят бошад аз заифону дармондагону камљонону мустаман-
доне мисли њамон анкабути кўчак, ки рўзгоре баъд чун муљас-
самаи азамату рањмату инояти Худованд дигарбора падидор 
мешавад ва монанди мифтоњи дари наљот медурахшад.

Аслан, таркиби шеъри њимоят, насри њимоят, иншои 
њимоят, намоишномаи њимоят, филми њимоят, мусаввараву 
нигористони њимоят, суруди њимоят ва амсоли ин ки, дар 
маљмуъ, фарњанги њимоят аст, барои мо як андоза тозаву но-
ошност. Аммо ин фарњанг, бе он ки чун истилоњи мустаќил 
иштињор ёфта бошад, дар матну батну руњу равону љону 
љавњари адабиёти сењазорсолаи мо њамеша љараён дошт ва 
аз сиришти дардошнову инсонгарову зиндагиситои ниёкони 
бузурги мо маншаъ мегирифт:

Мардї набувад фитодаро пой задан,
Гар дасти фитодае бигирї, мардї.

Барњаќ, нахустин шеъри њимоятро Одамушшуаро Рўдакї 
сурудааст. Баъзе муњаќќиќон бар он андешаанд, ки аввалин 

шеъри форсиро Абўњафси Суѓдии Самарќандї мавзун карда-
аст. Њамон як такбайти машњуре, ки аз ў боќист, ойини њимо-
ятро ойинадорї мекунад:

Оњуи кўњї дар дашт чї гуна давадо,
Ў надорад ёр, бе ёр чї гуна бувадо.

Ба сарнавишти оњуи кўњї, ки зиндагияш бо зиндагии ин-
сонњо иртиботи мустаќим надорад, андешидани нахустшоири 
чакомасаро, ба ёру пуштвонаву муњиббу њамрањ ниёз дошта-
ни оњуи њазинеро, ки шояд тадоии инсони танњои љонсўхта-
ест, мусаввар кардани ў далели устувор бар он аст, ки фарњан-
ги љонафрўзу љањонафрўзи њимоят дар умќи њазорсолањои 
мозї реша густардааст. Њаким Фирдавсиро ба ёд орем, ки дар 
баробари ситоиши фарру љалолу шавкату шањомати Рустами 
Тањамтану Сиёвушу Љамшеду Фаридун ва дигар мењтарони 
офоќгир ба мўри кўчаке њам чашми муњаббат дўхтааст:

Маёзор мўре, ки донакаш аст,
Ки љон дораду љони ширин хуш аст.

Тимсоли мўрча њам дар адабиёти мо ва њам дар фарњангу 
адаби љањон басе дурахшандаву рамзомўзу њамешапайдост. 
Шояд бад-ин сабаб, ки мўрча бо нањифиву заифии љуссааш 
мазњари иќтидори ботиниву њиммату наљобатњои беамсоли 
руњонист, ки њамеша ба ќавипанљагони зулмпеша пирўз ме-
ояд. Мўрча самбули инсони њалолкори зањматкашест, ки бо 
вуљуди муњаќќариву камтавонї бо саъю талоши љовидона 
ризќ њосил мекунад ва аз ин боис сазовори лутфу марњамату 
инояти Њазрати Зулљалол аст:

Гар мўрчае дари ту кўбад,
Онї ту, ки зоеаш намонї.
Аз ман гунањ ояду ман инам,
Аз ту карам ояду ту онї.

Доктор Алиасѓари Шеърдўст – сафири кабири Љумњу-
рии Исломии Эрон дар Тољикистон њангоми суханронияш 

дар нахустин Њамоиши байналмилалии шеъри њимоят, ки бо 
ибтикор ва мубодирати Дафтари намояндагии Кумитаи им-
доди Имом Њумайнї (р.а.) дар Тољикистон санаи 15-уми ок-
тябри соли рафта бо ширкат ва суњбати хуљастаи нухбагону 
фарњехтагону бинишварони Эрону Тољикистону Афѓонис- 
тон дар шањри Хуљанд баргузор гардид, ба ин нукта руљуъ 
кард, ки бузургтарин ойинномаи фарњанги њимоятро муал-
лими инсоният – Шайх Саъдї офаридааст:

«Банї одам аъзои якдигаранд,
Ки дар офариниш зи як љавњаранд.

Ин садои расои Саъдии бузургвор шояд содатарин, 
шевотарин ва, дар айни замон, инсонитарин паёми њисси 
њамдардї ва навъдўстии башарист, ки гўши асъорро дарна-
вардида ва имрўз њам зинатбахши сардари Созмони Милали 
Муттањид гардидааст».

Адиби муаззами куњаномўзу навандеш Темури Зулфиќор 
бо забони ќањрамони холидаш Хоља Насриддини дарвеш ме-
гўяд: «Ду нафареро дар роњ мебинам, ки ба самти дўзах ме-
раванд. Яке ситамкаши мазлуми дар фаќру фоќа печида ва 
дигаре золими бадсияри зердастозор, ки дар сари дўши он бе-
чора нишастааст. Ин њар ду хатокоранд: яке барои ситамро 
раво дидан ва дигаре барои ситамро пазируфтанаш».

Таањњуди њар нафаре, ки имрўз фарњанги њимоятро офа-
ридагориву посдорї мекунад, зикри ѓаму ранљу оризаву ги-
рифтории ранљурону залилону бечорагон нест, балки равзан-
намоиву даркушоиву чароѓафрўзист барои вомондагони зин-
донњои фаќру андуњу зулмоту љањолат. Шеъри њимоят шеъри 
имдоду иршоду тавњид аст. Шеърест, ки барои башоратпази-
рон муждаи наљоту растагориву пирўзињо медињад ва љонњои 
навмеду фарсудаву беталотумро ба ибтикору худсозиву тало-
шу пўёии њаётофарин мехонад. Шеърест, ки тавъам будани 
сарнавишти љомеаи башариро аз ибтидои офариниш то имрўз 
ва, хоса, дар ќарни мо – дар ин ќарни пешрафти оламтасхири 
илму тамаддуну фитрати созанда ва фатњи ношинохтатарин 

розњои нињонхонаи инсону кайњон дигарбора ёдрас месозад. 
Шеърест, ки њамвора боњамоиву њамгароиву васлу иттињоди 
банї Одамро чун масдари наљот илќо мекунад.

Бо хоњиши раиси Кумитаи Имдоди Имом Њумайнии 
(р.а.) Љумњурии Исломии Эрон дар Тољикистон устод Сай-
идљаводи Разавї, ки њаќиќати фарњанги њимоят ва инсонга-
рої дар аслу сиришту пиндору кирдораш муљалло мешавад, 
банда (бо он ки дар бобати ин матлаб иттилоот ва бањра-
бардории амиќ надоштам) сардабирии аввалин њамойишро 
пазируфтам. Баски ин таљриба дар кишвари мо собиќа на-
дорад, шояд дар баргузории озмуни шеър, фароњамории 
ашъори муносиб ва раванди барномањои њамойиш иштибоњу 
таќсирњое буданд. Аммо дар рўзгори оянда низ офаринишу 
густаришу арљгузории фарњанги њимоят ва интишори он 
таањњуди муќаддамтарину муќаддастарини якояки мост, ки 
ин барномаи мунаввари руњониро бо масъулияту азамату 
масоњати бештар ба шоистагї идома бахшем. Дар њикояте 
омадааст, ки яке шайх Абулњасани Хараќониро хабар дод, ки 
«фалон бузургмард сар-сари абрњо мепараду рў-рўйи об ме-
раваду сар ба оташ мезанаду бегазанд боз мегардад». Шайх 
посух дод: «Осмонпаймоиву обу оташдарої шарт нест, мард 
он аст, ки бо халќ бархезаду ба доди халќ бирасад». Рисолати 
њунарманди ростин њам њамин аст, ки бо осори фархундааш 
калиди дари муродро ба љўяндагон эњдо созад, зеро Сонеи 
бузург ўро љоне додааст, ки фардонамову ќулфкушову ни- 
шотафзову њаёторои љонњои дигар аст. Пас, мебояд, ки ин 
љони љонафрўз офтобона худнисор бошад:

Офтоб ар надињад гармиву нур,
Пас, дар ин нодирагунбад чї кунад?

Ман ба ањли раёсат ва кормандони Кумитаи имдоди 
Имом Њумайнї (р.а.), ки барномаи њаёташон нисори хайру 
некўист, ба кулли созандагону ширкатварзони Њамойиши 
шеъри њимоят ва ба шумо, хонандагони муждапазири рамз- 
ошно, пирўзиву саодати мустадом мехоњам ва орзу мекунам, 

ки муњаббат – ин эњсоси ладуниву пайки шуњудиву армуѓони 
кимиёиву кибриёї омўзгору афрўзгори љовидонаи мо бошад:

Ё раб, њамеша шоњи љањон бошу шоњ бош,
Пайваста дар њимояти лутфи Илоњ бош!

***
Магар касе метавонад ба самимияти гиряи як абр шак 

оварад ва гўяд, ки: «На, ин гиряи дурўѓин аст». Оре, мета-
вонад агар љисму руњаш дар паноњгоњи чатре роњат бошад. 
Вале он бепаноњи боронхўрдае, ки маѓз-маѓзаш таровиши 
сарду сўзони ќатаротро эњсос мекунад, метавонад бедардо-
на гўяд, ки ин гиря маснуист?! Њамин тариќ, намешавад бар 
самимияту содагиву гироии каломи Адиба бовар накард. 
Шеъраш, ки чун дўшизагони наврас акнун рањ ба балоѓат 
гирифтанист, дар зењни мо рангњои гумшударо пайдо ме-
кунад, тасвирњоро дар ойинаи тасаввурњову хотирањо тарњ 
мерезад.

Ман њамеша бар он меандешам, ки рисолати шоир чист 
ва ин сурудаи нуронии Суњроби Сипењрї посухам мегўяд:

Рўзе хоњам омад ва паёме хоњам овард,
Дар рагњо нур хоњам рехт.
Ва садо хоњам дардод: «Эй сабадњотон пури хоб!
Себ овардам, себи сурхи хуршед!»

Шояд дар андаруни њар шоири ростин ва њар њунар-
манди покљавњар як ламъа шуост, шуои поки офтоби руъёї. 
Вале анвори ин офтоби ќафасиро чї гуна бояд берун кашид, 
кори њунарманд асту Худои мададгораш. Ман, ки худро 
хонандае ва мутолиагаре беш намедонам, хеле мехоњам, ки 
Адиба ба љавњари њунарии худ имон дошта бошад ва дар 
дунёи парниёнии шеър њарфњои бирешимияш нармтар гар-
даду муљаллотар.

 Соли 2012

ДУОИ НЕКХОЊОН

Пешгуфтор ба китоби Азимљони Алї 
«Зумуррадхонаи маъно» (Хуљанд: Хуросон, 2012)

Љонам ситораборон аз вожањои тобон,
Тасвири ў бубинам дар олами назора, 

– мегўяд Азимљони Алї ва мо орзу меварзем, ки зењни чун ба-
ёзи сапедадам мубаррои ў пур аз тулуи андешањои дурахшо-
ну вожањои тобон бошад. Њар ки дар оѓози љода аст, танњо 
ду роњ дорад: роњи пеш рафтану рањ ба рањ дар кўлбори љон 
шарар андўхтан ё роњи бозмондану хомўш шудан. Њеч мур-
шиде бозмондаеву фурўнишастаеро наметавонад мадори су-
луки љовидон бахшад ба љуз он садри иршод, ки андаруни 
мост. Фаќат ўст, ки нининињолаконро барќаду шукуфаовез 
ва бо гузашти фаслњо боровару ширинсамар мекунад. Фаќат 
ўст, ки дилњои наворзуро аз фароѓат ба кор мехонад ва бо 
гудозиши зебо ошно месозад. Мо њам чашми умеду таман-
но ба якчанд љавони бо таъбири њаким Фирдавсї «шоистаи 
рўзгор» ва дар ин миёна ба Азимљони Алї низ бастаем, ки бо 
кимиёи фитрату фикрати навозмо ба тадриљ донањои њанўз 
одии худро дурдона мекунанд ва ояндаи шеърро бо њузури 
сазовори худ фурўѓ мебахшанд.

Соли 2012

МУЖДАИ САОДАТБАХШ

Пешгуфтор ба китоби Анвар Мирзоњакими Олим 
«Бачаи лалмї» (Хуљанд: Ношир, 2015. – 340 сањ.)

Дар ин рўзгоре, ки интернет, телефонњои мобилї, е-майл, 
твиттер ва дигар шабакањои неруманд руњњоро фатњ наму-
даанд, кадомин андешањо метавонанд дар љањони адиб сал-
танат ёбанд. «Тамоми маконњову замонњое, ки дар адабиёт 
тавсиф мешаванд, – менависад муњаќќиќу мутарљими тавоно 

доктор Асѓари Нурї, – фаќат таъме аз гузаштаро зери забо-
намон меоваранд, таъме аз гузашта, ки бо бўе аз имрўз ва 
пайке аз оянда оѓушта аст».

Нависандае, ки мавриди назари мост, аз забоншиносону 
замоншиносону љањоншиносону равоншиносон аст. Ў муъ-
таќид аст, ки миёни наср ва шеър бояд тафовуте чашмнамо 
бошад ва нависанда аз тасвири хаёл бояд ба воќеият кўч бан-
дад, сухан дар парда нагўяд ва дардњои иљтимоиро барањна 
ба назаргоњ гузорад. Њаќиќати худрову њаќиќати њаётро би-
дуни орояву перояњои суварї боз намояд. Бо ин њама биниш 
ва гароиш, њаройина, насри устод Анвар Мирзоњакими Олим 
бисёр шоирона аст. Ў дар истифодаи калимоти нобу шодобу 
камёби тољикї, ки аз луѓоти ќадиму љадид ва аз забони зиндаи 
мардум пайдо намудааст, тозакорї мекунад. Муносибаташ ба 
њар вожа, њар таъбиру таркибу ибора, ба њар њарфу њиљо бо 
эњтиёту эњтироми тамом аст. Иборањои зебое чун бачаи лалмї, 
кўњи обї, нони фахфара, нейи беноз, љанги гулњо, кўњи ятим, 
ашки мумї, борони мўякиговї ва ѓайра забони насри ўро 
басе дилнишину дилнишон кардаанд. Гоњи бозгўйи диалоги 
ќањрамонон забони осори ў сањли мумтанеъ аст, аммо њангоми 
руљуъњо ва жаконњои ботинї забонаш мармузу бисёртаркиб 
мешавад. Забон афзори бузурги кори њунарии ўст, аммо бу-
зургтар аз он афзори андеша аст, ки чун машъали дурахшан-
да осори ўро оийнадориву афрўзгорї мекунад. Нависандаи 
мо барои дарк ва шинохти бузург, барои дарёфти њаќиќати 
Офаринанда ва њар сунъи беамсоли ў, барои кашфи як сай-
ёраи дуру номакшуф, ки дил ном дорад, чї басо роњњои аслу 
маљозро мепаймояд, чї ќадр дар кўрароњњои тинати одамї 
печ мезанаду баромадгоњ мељўяд, бо чї азияту шиканљањои 
фавќулњад домони ояндаро медорад, то рањо нашавад ва чї 
ќадр нигоњи маъсуму сиришти тифлонаи ќањрамонони худро 
мисли як ќатраи ларзон дар барги фарвардин барои њамеша 
саломату бегазанд нигоњ медорад. Гирање, ки ў барои кушо-
даш зањмат мекашад, њазорсола аст ё садњазорсола, балки 
ин гирањ аз рўзи милоди њазрати Одам пайдо шудааст, ки то 

њанўз њељ аќли фалакпаймое ба кушоиши он даст наёфтааст. 
Дар ин љањони электрониву атомиву компутерї, ки њама ќит- 
ъањову сайёрањову галактикањо кашф шудаанд, як ќитъаи ди-
гар њанўз номусаххар аст: ќитъаи Инсон. Анвар Мирзоњакими 
Олим гоњ бо завраќчаи сафеди тифлонаи худ (айвони бањории 
дар миёни њавлї ќад кашида дар оѓўши борон шабењи завраќи 
сафеди шиновар аст) ё бо киштии азими «Модархудои ша-
мол» (тарљума аз Ги де Мопассан) ба фатњи ин ќитъаи ноошно 
сафар мекунанд, яъне сафараш аз мавњум ба мафњум аст. Пе-
шорўйи ў чандин мафоњими бузург сар мекашанд, чун Худо, 
Модар, Падар, Офтоб, Ваќт, Бачагї, Танњої, Њастї, Марг, 
Таљриба, Чашм, Садо, Сукут..., ки тасхиру тафсирашон фур-
сати мадид мехоњад. Ва ин њама мафоњим на чун љузъиёти рўз, 
балки чун њаќиќати кул перомуни як нафар давр мезананд он 
сон ки адиби оламгир Патрик Модиано мегўяд: «Аз оѓоз то 
имрўз ман асири ин «ман» њастам». Ќањрамони Анвар Мир-
зоњакими Олим њам асири бачагиву ятимиву танњоист, асири 
чуну чароњои бепоён, асири андешањои хуршедиву боронї, 
асири зебоии гули зардолу, асири нафањоти бањору орзуњои 
навоянда, асири љовидони зиндагиву Муњаббат. Ва аз ин асо-
рат озодї намехоњад. Шахсиятњои офаридаи ў ба муњимтарин 
масоили башарї меандешанд: ба дин, фарњанг, ахлоќ, њувияти 
инсонї, мазњабу миллат, забону русуму ойини аќвоми мухта-
лиф. Дар осори ў паёмбарон бо њам њабибонаву муњиббона 
суњбат мекунанду илољи дардњои башарро меандешанд, аммо 
умматонашон гиребонњои њамдигарро медаранду синањои як-
дигарро мешикофанд. Дар зењни бузургоне, ки ў мусаввар ме-
кунад, дину мазњабу миллатњо бо салоњу рафоњ дар як сафи 
хуљаста ќарор гирифтаанд, ки ба њарими Худованд њаракат 
мекунанд. Дар тинати худкомагону тунукмаѓзону љањонхора-
гоне, ки ў мебинад, динњову маслакњову забонњо дар муќоби-
лати љовидонаанд, ки њаргиз ба мувофиќат намеоянд, балки 
динњо ханљарњоеанд, ки ба њамдигар њамла мекунанд, забонњо 
тирњоеянд, ки ба сўйи њам мепаранд, мазњабњо оташњои афрўх-
таанд, ки мухолифонашонро месўзанд. Чї басо љањондорони 

тиранињоде нафратњои касифи худро дар сари мардуми олам 
мепарокананд ва чї басо одамњои кўчаки содае дар мурдоби 
ѓафлати худ љовидон фурў мераванд. Њатто як зани хонашини 
дењотї (келиноя), ки, аслан, иќтидори андешидан надорад, ми-
ёни њамќавмонаш ва одамони ѓайрибумї сарњади бегонагиро 
мебинад. Ва аммо як њакими љарроњи рус бо сад љон бо афѓон-
бачањои љавонмаргу садлахту бедаступой, ки бо мароми њо-
кимони шуравї сарнавишташон сиёњ шудааст, хешу пайван-
ди љовидон аст. Нависанда танњо Муњаббатро кушоди њама 
мушкили башар медонад. Саодати бачаи лалмиро бубинем, 
ки бори аввал ба мактаб меравад ва ањли мањаллаву ањли дењ 
ўро муборакбод мегўянд, фотињаи нек медињанд ва аз дасташ 
мегиранду ба пешвози оянда мебаранд. Як каф офтобпарасте, 
ки очаи Хол ба бачаи лалмї медињад, њељ ќимат надорад, аммо 
њиммати як олам дар ўст. Бачаи лалмї ќимати як пора наботу 
панљ дона ќанди хамираку як мушт мавизро намедонад, аммо 
дар њамин айёми тифливу навоѓозї њам ќимати муњаббатро 
мешиносад. Мешиносад, ки дењааш як муњаббатхонаи бузург 
аст бо офтобе мењрубонтар, инсонњои шарифтару комилтар, 
бо калбузи сафеди Башоратхола, бо сафедорони баландболои 
осмоноѓўш, бо љўйборони сабзхатти субњпартав. Ќањрамонони 
њикоёти Анвар Мирзоњакими Олим дар њайратанд, ки инсонњо 
сагњову кабкњову кабўтарњову кулли љонваронро ба њам љанг 
меандозанду аз тамошои азоби он бечорагон лаззат мебаранд 
ва афсўс мехўранд, ки наметавонанд дарахтњоро бо дарахтњо 
ба разм оранд, гулњоро бо гулњо, рўдњоро бо рўдњо, офтобро 
бо моњу заминро бо осмон... Ва аммо бачаи «Макруњ» мехоњад 
барои ду мусичаи азиз, ки аз њавли шаб метарсанд, дарахтонро 
чароѓон созад, бо њаёти кўчаки фархундааш њама садду сарњад-
ро аз миёни адёну аљсому аќвом барандозад, мехоњад дар боми 
дунё фаќат як роятро барафрозад: Рояти инсониро. Бо ин посух 
нависанда мушкилоти руњии шахсиятњояшро рафъ месозад. Ин 
фалсафаи фарњехтаву поянда, ин ѓояи муборак ва ин хулосаи 
зебо аз оѓози кори њунарї то имрўз дар насри адиби поёнбини 
мо чун хатти истувои офтобгузар тул кашидааст.

Китоби «Бачаи лалмї» низ чун осори собиќи ў барои 
завќмандону рамзошноён муждаи саодатбахш аст. Бо њамин 
рояти муњаббат ва бо њамин ѓояти хулусу иродат Анвар Мир-
зоњакими Олим насри бузургони љањонро барои њаммилато-
наш тарљума мекунад. Ва худаш низ њамтабору њамканори он 
азизон аст, ки бо кўлбори саршори мењру имону андешањои 
мунаввар, бо шахсият ва њунари номукаррар ва пиндору осо-
ри вусъатманду пањновар ба фатњи ношинохтањо пеш меравад. 

Сафараш мубораку мустадом бод!
Соли 2015

АРМУЃОНИ АВВАЛИН

Пешгуфтор ба китоби Фарзонаи Зарафшонї 
«Марвориди найсон» (Хуљанд: Хуросон, 2017. – 72 с.)

Навиштањои Фарзона њанўз мусаввадаанд. Аммо дар ња-
мин мусаввадањои нахустин њам чун дар ойинаи беѓубор симои 
маъсуми духтари мубаррое тулуъ мекунад. Духтаре, ки бо ода-
му олам сухани гуфтанї, дили бахшиданї ва мењри варзиданї 
дорад. Духтаре, ки њанўз дар љањони фарохнои њунар рањљўйї 
мекунад, на рањпўйї. Аммо њамин рањ љустанаш њам зебост.

Бештарини инсонњои деринсол љањонро бо ду ранг меби-
нанд: сафеду сиёњ. Фарзонаи тозаљавони мо ин олами ёќути-
ву нилуфариву гавњариву лољвардиро бо њазор ранг мебинад. 
Ва мебинад, ки хуршеду моњ њам њанўз мисли ў дар ањди ша-
бобанд, савсану ёсумани чаманњо њам, кабўтарони масти са-
моъи осмони русто њам, кўчаву барзанњои атргардони шањр 
њам...њама мисли ў навину шодобанд. Ва ин зебоиву љавониву 
растохез, ин тарашшуњи ширини дили навзарабон, ин руњи 
суудљўву фитрати пурнури гарми љустуљў илќо мекунад, ки 
Фарзона сухан гўяд:

Биё, сўзи маро сўйи фалак бар,
Ки нуњ гардун туро боз аст, эй ишќ.

Паёми ту, паёми хуррами ту,
Бурун аз њарфу овоз аст, эй ишќ!

Нусрати инсонї ва њунарии Фарзона он аст, ки сурудаш аз 
вуљудаш људо нест ва шеъраш ойинаи аслнамои ўст. Масалан, 
дар шеъри «Ятимак» шарњи њоли духтараки бекасу танњое ме-
ояд, ки дар баробари шикастњову бохтњои паёпай ночор мон-
дааст. Аммо муаллифи шеър дасти ўро мегирад ва ба шодбо-
ди зиндагии тоза мебарад. Яъне сухани Фарзона фаќат сухан 
нест, андешаи хуб аст, омоли нек аст, тасмими савоб аст, рўй-
намои чењраи мунири инсонии ўст. Дар њуруфи ў самимияти 
фавќулњадде њаст мисли љўйбораки покрави ойинабанд, ки ос-
монњоро мехоњад оѓўш кунад ва ба асрорхонаи азал роњ ёбад.

Фарзона духтари пурмутолиа аст, осори мондагори ниё- 
гонрову кулли бузургони љањонро мехонад, мутуни писанди-
даро аз забони русї ба тољикї тарљума месозад ва аз хатти 
форсї ба хатти сириллик баргардон мекунад. Ў ба тањќиќи 
адабиёт низ пардохтааст ва дар ин замина чандин маќолањое-
ро бо дидгоњи мустаќил ва мустаќими худ таълиф намудааст.

Фарзона дар ибтидои фасли худсозист. Дилаш њамрангу 
њамаврангу њамоњанги субњи ањуроист, ки ба љањон нуру сафо 
мегустарад:

Марњабо, эй субњ, эй шукўњи сарзамини нур,
Эй паёмовар зи озодї,
Эй ки мехонї ба гўши мардуми олам
Номаи шодї.

Бигзор њарфу њиљои субњвораи Фарзонаи мо рањ ба рањ 
ба ќавли устод Муъмин Ќаноат «вазну тамкини замин» ёбад, 
лањза ба лањза неруманду тавоно гардад ва муждањои хурра-
ми дили навтапишаш дилњои дигарро саодат бахшад.

Соли 2017

ШАБНАМЕ ДАР ЛОНАИ ГУЛ

Пешгуфтор ба китоби Мафтунаи Ќосим «Лонае дар 
барги гул» (Душанбе: Адиб, 2017. - 36 с.)

Мафтунаи мо бо пайкару љавњари нафису нозуку афифу 
латифаш мисли шабнамакест, ки дар лонаи гул зиндагї меку-
над ва њар љузъи коинотрову кулли њаётро аз дидгоњи њамин 
нишемани ёсуманиву настаранияш њанўз зебо мебинад. Кош, 
ин њанўзи зебо беинтињо бошад. Дар таронањои нахустини ин 
дўшизаи навмашќу наворзу садои тапиши дили тифлонаи ўро 
мешунавем, ки муждањои маъсуму мубаррое ба гўши Одаму 
олам дорад. Ва ин муждањои муњаббат чун тулуи шукуфањои 
фарвардин чї саодатбахшу шодиоваранд:

Имрўзњо барои дилам раќс мекунам,
Бо зарбу бо навои дилам раќс мекунам.

Бишнидаам чу замзамаи обу офтоб,
Имрўзњо ба љойи дилам раќс мекунам.

Барои Мафтунаи тозаљавон фасли замзама намуданњову 
раќс карданњову нишот варзиданњову гуњар чиданњову њунар 
офариданњост. Фурсати омўхтану андўхтану тамрин карда-
ну худро ба сўйи таљрибањову тозакорињо бурдан аст. Фур-
сатест, ки ба самти шинохти њаќиќат озими сафар бояд шуд 
ва аз суратњо ба моњиятњо бояд рањ пўид. Мафтуна њанўз дар 
бањоргоње маскун аст, ки ба гуфтаи Абдулњусайни Заринкўб 
«Њар гуна зебої дилашро меларзонад».

Ў барои баёни розњои кўдаконааш забони ноб мељўяд ва 
калимоти нобу шодоберо чун «нозбарг», «гулљабин», «гул-
табассум», «хумористон», «хуршеднигоњ» ва амсоли инњо ба 
ёрї мехонад. Дар шеъри «Бунбаст» нигоњи комилан тозаи 
Мафтуна ба асли инсон рўйнамо шудааст. Сухан аз марз-
бонони кишвари дил меравад, ки мусофири наврасидаро (ё 
њанўз норасидаро) љустуљўву бозпурсї мекунанд, то мабодо 

дар бисоташ афюни нафрату маводи хиёнат бошад. Шеърест 
дархурди рўзу рўзгори мо, ки бо андешаи ќавї хулоса меша-
вад. Яъне ба ин сарзамини пок фаќат бо лаъли дилу ёќути 
имон бояд ташриф овард.

Мафтуна низ бо чунин кўлбори моломол аз марвориди 
умеду гавњари муњаббат дар сарњадди ќаламрави шеър ин-
тизор аст. Марзбонони ин мамлакат субњу офтобу рўшаниву 
зебоиву ишќу имону накўиву шарофатанд. Шањаншоњи ин 
кишвар Њазрати Инсон аст.

Дуо мекунем, ки Мафтунаи азизи мо, ки пешорўйи дур-
тарину душвортарин роњи олам – роњи сухан ќарор дорад, 
вурудномаи ростин ба ин сарзамини шукўњманд ёбад, он сон 
ки худаш дар таронае мегўяд:

Эй хусрави сањар, дастам рањо накун,
Бо ман бимон дигар, дастам рањо накун.
Њодии аввалин дар сарзамини ишќ,
То охири сафар дастам рањо накун.

Соли 2017

НИЁЗНОМАИ ЉОВИДОН

Пешгуфтор ба китоби Акбар Абдуллоњ «Тирамоњи сабз»
(Хуљанд: Хуросон, 2018. – 256 сањ.)

Акбар Абдуллоњ аз љумлаи суханварони покойинест, 
ки хизонаи дилро барои хосу ом кушодаанд мисли дастур-
хони идї, ки пуропур аз анвои хушгувору саодатбахш аст: 
дар ин хони малоњат њам нони гарми кўлобист, њам шир-
чойи помирї, њам зардолуи мањтобии хуљандї, њам мавизи 
самарќандиву њалвои бухорої... Шоир бедареѓ неъматњои 
андўхтаи љонашро барои њамагон нисор мекунад, ангезањову 
афрўзањои дилашро андарун њабс намесозад, балки берун ме-
кашад ва дар назаргоњи соњибназарон мегузорад. Ин афрў-
зањои нињонї, ки љонњои мову шуморо шаъшаа медињанд, чї 
ном доранд: Мењр? Иродат? Сафо? Ишќ? Намедонам. Аммо 

медонам, ки њељ як њарфи Акбар Абдуллоњ дурўѓину масну-
иву безаминаву њубоббунёд нест, каломи ў баргардони воќе-
ият ва њаќиќати њаёти ў, ойинаи рознамову бознамои анде-
шаву пиндорњои шоиронаи ў, аксбардору аслбардори ѓаму 
сурур ва тарљумаи њоли ишќу таманноњои ўст. Ў самимоната-
рин суханњоро ба мо мегўяд, ки намешавад ба њаќиќаташ бо-
вар накард, ба муњаббаташ хатти тардид кашид, ба утуфаташ 
беэътибор монд. Шеъри ў таљрибаву талошњои як инсони не-
румандест, ки бо иродату иродаи тањамтанона яъсу балову 
мушкилињои паёпайро шикаст додааст ва бо рояти ќалам ња-
меша пирўз мондааст. Инсон ва шоири ормонии Акбар Аб-
дуллоњ устод Лоиќ Шералї аст, ки њодии љовидони шеъру 
мунодии саодати ў мондааст ва њастии ўро бо бузургиву ќуд- 
ратмандии беамсол дар њалќаи рабоиши худ нигоњ медорад.

Мењри муаззами Акбар Абдуллоњ ба Ватан асту модару 
падар, ба ёру бародар, ба њамсару фарзанд, ба гули себу хан-
даи хуршед, ба мўри донакашу кабўтари накўфоли канори 
бом, ба љавонии рафтаву орзуњои навоянда. Ашъоре, ки шоир 
барои азизони даргузаштааш мегўяд, пур аз андуњи бохтан 
аст, аммо дар њамон марсияњои дилшикану љонфишор њамчун 
хатти устуво шуълаи шукр метаровад, зиндагї зангўла меза-
над, бањор бо амвољи шукуфа ба тасалло мерасад. Яъне дар 
маѓз-маѓзи афкору пиндори шоир рўшанињои латифу афифе 
зиндагї мекунанд, ки ба замири хонанда муждаи нусрату ни-
шот мебаранд. Аслан, муњаббатро ба касе намешавад омўхт, 
аммо ашъори Акбар Абдуллоњ, бешак, муњаббатомўз аст. Дар 
дохили ин њалќаи муњаббат мо як нуќтаи бузургро мебинем. 
Ин нуќта пойтахти муњаббати ў, мавриди хитоби бебаёни ў, 
сарлавњи барномањои љовидони ўст: Инсон.

Чун муњаббати Инсон ин њама њуруфи манзумро ба ў 
илќо кардааст, дилаш дигар барои натапидану дўст надош- 
тан њаќ надорад, вуљудаш барои орамидану сукут пазируф-
тан, лабаш барои шукр наварзидану љонаш барои дард нака-
шидану сурурманд набудан иљозат надорад. Пас, њамин ме-
монад, ки шоири покназару накўљавњар Акбар Абдуллоњро, 

ки аз љониби боло ин њама иљозатномањои муборак дорад, 
боз њам бар давоми рањ хонем ва дуо кунем, ки дилаш барои 
тапидану офаридан сабабу бањонањои зебо ёбад:

Ниёзномаи мо арзи саљдаунвонист,
Зи хома њар чи бурун рехт, наќши пешонист.

Инак, ин ниёзномањои фархундамуњри Акбар Абдуллоњ 
ба нишонии дилњои муњаббатписанди шумост.

Соли 2018

НОМАИ ЭЪЉОЗ

Пешгуфтор ба «Девон»-и Лоиќ Шералї 
(Хуљанд: Хуросон, 2018. - 521 с.)

Дар дунё мафоњиме њастанд, ки муњлати њаёташон барои 
њамеша тамдид шудааст ва офтобу моњу осмону замину кўњу 
дарё ва аносире амсоли ин дар њамин шуморанд. Дар миёни ин 
њамешатаринон, бо он ки умри љисмашон сипарї гаштааст, бу-
зургони олам низ ќарор доранд, ки бо осору афкори беѓуруби 
худ њамрањи имрўзиёну фардоиён ба зиндагї идома мебахшанд.

Замоне чун ба бузургону саромадону сарљаридагони 
шеъри Аљам меандешидем, бо ном бурдани чанд пешвои му-
аззам аз Одамушшуаро Рўдакї то Аллома Иќболи Лоњурї ик-
тифо мекардем. Њоло дар ин љадвали муборак исми хуљастаи 
нобиѓагони њамрўзгори мо низ сабт шудааст, ки устод Лоиќ 
Шералї «чун ёќути сурх дар миёна» аст.

Шеъри устод Лоиќ бо тозакории бешабоњати сувариву 
љавњарї, бо растохезњои пиндору андеша, бо суннатгароиву 
суннатшиканињои диловарона, бо ишќу ормону башорату 
иршодњои шоиронаву ошиќона, бо љазаботи инсониву кай-
њонї, бо пояњову мояњои милливу башарї – бо руњи фотењи 
офоќгираш дили мову шуморо фатњ кардааст. Шоирони 
донишвару рамзошно кам нестанд, аммо «мањбубият» љои-
заест, ки воњидеро аз њазорон насиб меояд. Яке ќабули хос 
асту дигаре ќабули ом ва кам иттифоќ меафтад, ки нафари 

офтобишамъе аз фарш то арш њамаро мунаввару мусаххар 
созад. Устод Лоиќ њамон падидаи истисноист, ки бо рабои-
ши бузурги инсониву шоириаш дилњои њамагонро дар инњи-
сори муњаббат нигоњ медорад. Ончунон нигоњ медорад, ки 
баъди ин њама соли даргузашташ низ халќи шоиршинос бо 
таъбири њазрати Њофиз дили худро саропардаи муњаббат ва 
дидаашро ойинадори талъати ў медонад.

Устод Лоиќ риндтарину порсотарин, маѓруртарину ба-
тавозуътарин, миллитарину љањонитарин, куњанпазиртари-
ну навгаротарин, собиттарину тундмаљротарин, хештарину 
ошнотарин, имрўзитарину фардотарин Шоири Аљам аст, ки 
тоза ба тоза, нав ба нав ба мову шумо дуруд мегўяд. Устод 
Лоиќ (дар назари ман) девони пирї надорад, њамаи офари-
дањои ў девони љовидони љавонист, ки ба љонњои пазирандаи 
мо башорати љовидони ишќ мебахшад.

Ў дар тамоми жанрњову шаклњои куњану нави шеър тоза-
кориву ибдоъ кардааст. Бо ташрифи устод Лоиќ ба ќаламра-
ви сухан ѓазал комилан дигаргуна шуд, рубоиву дубайтї њам, 
шеъри чањорпора њам, фард њам. Ќасида ба дўшбори дигар 
ба зиндагии мо омад, шеъри сафед дар коргоњи таљриба дар 
њоли озмоиш ќарор гирифт, шеъри нимої нашъунамои беќи-
ёс ёфт. Аммо њолиё дар ин оѓознома мову шумо ба сарна-
вишти ѓазал меандешем.

Ѓазал њанўз мезист. Дар охири солњои панљоњуму оѓози 
солиёни шастуми садаи бист њам бо азият мезист мисли да-
рахти њазорсолае, ки баъди таљаммулу рифъати дўшин, инак, 
њар сулулаш зиндагиро падруд гуфтааст ва дубора маљоли ба 
фарвардин пайвастану љавона бастан надорад. Лоњутї дар-
гузашта буд ва касе ѓазалњои лоњутї намесуруд. Ѓазал чун 
тањмондаи зиндагии куњна гўё њукми эъдом гирифта буду ба 
самти нестї сафар мекард. Гўё бо рафтани Мавлонову Саъ-
диву Њофизу Камолу Љомиву Бедилу пешкорони дигар зин-
дагонии ѓазал низ хотима ёфт. Воќеан, ѓазал, ки мисли му-
сиќии офтоб бо пайки афифи осмонияш дањ ќарни мозиро 
афрўхта буд ва њолиё низ дар кишварњои њамзабон рисолати 

беѓуруб дошт, барои иншову ифшои ормонњои сусиёлистї 
носозгор монд. Шояд барои он ки оѓўши ѓазал пур аз гулу 
булбулу шамъу парвонаву тўбову сабову ѓизолони раънову 
шаробу соќї буд. Њатто шоири навгарову навсарое чун устод 
Лоњутї барои бозгўйи дардњои иљтимоъ гоње булбулу парво-
наи ќадимро ба ёрї мехонд:

Фаќат сўзи диламро дар љањон парвона медонад,
Ѓамамро булбуле, к-овора шуд аз лона, медонад.

Оби баќое мебоист, ки дар решаву бунёди ѓазал мерех-
танду ин пири беояндаро љавониву барозидагї мебахшиданд. 
Ва дар њамон рўзгор садои љавони бистудусолае, ки фатвои 
азизони њазорсоларо гирифта буд, дили ниммурдаи ѓазалро 
чун дили ѓофили њамзамононаш ба тапиш овард:

Гар бо овози дили ман ту њамовоз шавї,
Гар ба оњанги вафо замзамапардоз шавї,
Дасти ман гириву бар љониби оянда равї,
Садди чинї шиканї, соњири мумтоз шавї.
Чун гияњ ишќи ман аз ноз гияњмол накун,
То маро њамќалами номаи эъљоз шавї.
Лоиќ аз ишќи ту парвард дили чун шањбоз,
Бо умеде, ки ту њам њампари шањбоз шавї.

Лоиќ Шералї – ин њампари шањбозу соњири мумтозу 
ошиќи замзамапардоз нахустин ѓазалашро чун рисолатномаи 
шоирї ба имрўзиён боз намуд: яъне дасти шеърро гирифтану 
ба фардо бурдан! Шеърро, ки мисли тифли домансавор аст ё 
пири бемадор. Ва ин љавони диловари наворзу пайки ростин 
буд, ки аз рафтањову ояндањо хатти эъљоз овардааст. Мисли 
Масењо, ки бо дуои Исми аъзам мурдањоро зинда мекард, устод 
Лоиќ низ бар ќолаби беравони ѓазал љони рамидаро боз овард.

Ин таљаддуд чї сон муяссар шуд? Устод Лоиќ аз пайи 
муршидаш устод Муъмин Ќаноат бо нахустин таронањояш 
маљрои шеъри муосирро, ки бо шеваи мутантан ва руњи пур-
сурури мавсимиву таќвимї мављгардон буду гоње таназзулро 

пешравї мепиндошт, ба самти ростинаш гардиш дод. Њодии 
иршоди ў ба љуз устодон Турсунзодаву Ќаноат, Мавлонову 
Хайёму Саъдиву Њофизу Соибу Иќболу дигар ниёгони ќиб-
ланамо буданд. Аз паси симхорњову садду сарњадњо ў паёми 
ошнои Маликушшуаро Бањору Нодирпуру Ахавони Солису 
Халилиро низ мешунид. Яъне устод Лоиќ аз рўзгори Рўдакї 
то имрўз дар љуѓрофиёи бузурги шеъри форсї сайру сулук 
мекарду њамзамон ашъори Њутеву Њейне, Пабло Нерудаву 
Есенинро низ барои њамватанон тарљума менамуд.

Ў алифбои ниёгонро нек омўхта буд ва он ќадар шеър 
аз бар кард, ки кам касеро њамсабќатии ў муяссар мешуд. Ў 
ончунон фарњангњои муњташами ќадиму љадидро фаро ги-
рифта буд, ки худаш низ дар чашми муосирон чун ќомуси 
бузурги забони тољикї боазамат гардид. Ў калимоти ноди-
реро, ки дар фарњангњо кампайдо буд, дар лањза тавзењ медод 
ва бурњон меовард. Забони зиндаи халќро, ки ганљи шойгон 
аст, бо муњаббати азим меандўхт ва чун ганљури ин хизона 
калимоти хушояндро ба ќаламрави шеър мебурд. Ў он ќа-
дар дубайтиву рубоиву таронањои халќро њифз карда буд, ки 
шумор надошт мисли баргњои дарахту ќатрањои дарё. Аммо 
фаќат бо њамин фазоил намешавад фатњи дилњо намуд.

Устод Лоиќ шоири фитративу љавњариву зотї буд, ки бо 
шўру љунуну туфону туѓёёнњои гармљўшу поксурушаш, бо 
каломи содаи бепечу хаму безиинату бепирояву бемаљозу ис-
тиорааш мисли нигоњи тифл, нигоњи дарё, нигоњи осмон ња-
маро тасхир кард. Илми ладуниву пайки ѓайбу илњоми шуњу-
диву фитрати љибиллї рањкушояш буданд, ки ўро њамеша ба 
арсаи ибтикору тозакориву навиву ибдоъ мехонданд. Бо ин 
содагї сухан гуфтану андешањои муаззаму муњташамро ойи-
надорї кардан кори сода набуд. Мо муродиф омадани бузур-
гиву содагиро дар сурудањои ў айни эъљоз мешуморем. Устод 
Лоиќ аз нахустин родмардони миллат буд, ки масоили њувия-
ту њуррияту ниёзу ормонњои миллиро бо сабки љадиду шеваи 
тоза барои њамзабонону њамзамонону њамзаминон боз намуд 
ва чун њодиву мунодии ростин ањли ватанро ба вусъатободи 
саодату истиќлол њидоят кард.

Ишќу самимияти одамрабои устод Лоиќ, ки аз роињаи 
домани модару њар ќатраи оби чашмаи Нияту њар пораи сан-
ги кўњи Чилмењроб оѓоз ёфта буд, ончунон густарда шуд, ки 
тамоми Тољикистону Эрону Аврупову Африќову њама љо, 
њама љоро фаро гирифт. Ва њамин ишќ ўро мањбубияти љо-
видона дод. Њамин ишќи осмонмасоњат ѓазалњои ўро зинда 
кард, дубайтиву рубоињои ўро чун бўйи мушк дар назду дур 
пароканд, тамоми ашъори ўро тапиши сабзи зиндагї бах-
шид, дилу нигоњи ўро дурпаймову нурпаймо намуд:

Ишќ дар дил шуълаи субњи саодат будааст,
Ошиќї эњсоси бахшишњои ќисмат будааст.
Дар љавонї ишќ буду давлати дунё набуд,
Ин њама бедавлатињо хуб давлат будааст.

Устод Лоиќ, ки, бешак, сарљаридаи ѓазали имрўз аст, 
ќариб њазор ѓазалро мавзун намудааст. Теъдоди ѓазалњои 
марњалаи аввал, ки то солњои 80-ум сурудааст, бисёр нест ва 
муњтавои онњо нахустбардоштњое аз зиндагї ва ангезањои 
ишќу љавониву парвозњои зебоянд:

Боз ошиќ шаваму зиндагї аз сар гирам,
Рањи дерин бигузорам, рањи дигар гирам.
Боз як бори дигар тозаљавонї бикунам,
Бањри љонон зи фалак лолаи ахтар гирам.

Аз солњои 80-ум то оѓози љанги дохилї ѓазалњои устод Лоиќ 
аз офтоби фалсафаву ирфону њикмат шаъшаа ёфтанд ва афкору 
пиндорњои олии шоири воломанишро мањмилкашї кардаанд:

Чу як пири хирад мирад, бимирад љумла осорам,
Чу як њамсоли ман мирад, гаронтар мешавад борам.
Дарахте бишканад, гўї миёнам бишканад, эй дод,
Чу фикре барѓалат бошад, шавад афгор афкорам.

Ѓазалњои охирини ў, ки аз соли 1992 шуруъ мешавад, 
номаи дарду ормону сўгњову сўзњои нотамоми ўст ба номи 
мову шумо – инсонњои имрўзу фардо, ба кабиру саѓири ин 



Ќанди баста

– 175 –

кишвари захмдида, ба равшаннисорону зулматтаборон, ба 
созандагону барозандагон, ба бефарону фарњехтагоне, ки ин 
миллати бузургро пайваста ба маќоми саломат мебаранд:

Рањми Парвардигори мо омад,
Нури Њаќ бар диёри мо омад.
Љанги девонавори мо бигзашт,
Сулњи деринтизори мо омад.

Ибтикори устод Лоиќ на дар авзону буњуру радифу ќаво-
фиву дигар аносири зоњирї, балки дар навии нигоњи пиндору 
афкор ва маъниву љавњару мояву лояи ѓазал аст. Чун ѓазал аз 
ду лояи муњим – забон ва андеша иморат мешавад, тозако-
рии устод Лоиќ дар њамин заминаи бунёдї дурахшон аст. Ў 
маъмултарин бањрњои вазни арўзро истифода мекунад ва дар 
инњисори ѓазал рўшантарин њуруферо мегўяд, ки њамеша ме-
донистему њељ гоњ намедонистем. Яъне ин њама њолот ба мо 
ошно буд, аммо, намедонистем, ки онро мешавад чунин зебо 
забон бахшиду мусаввар кард.

Устод Лоиќ бо сабки хуросонї месарояд бо шеваи Рўда-
киву Фирдавсиву Фаррухиву Анварї ва рањорањ тапишу љу-
нуни Мавлонову њикмату шањомати Њофизро, ки гулбонги 
пањлавию маќомоти маънавияшон садои дили инсони имрўз 
њам њаст, дармеёбад. Ў њаргиз кўшиши офаридани ѓазалњои 
модерн накардааст, зеро бо тамоми таљрибаомўзиву тозапи-
сандї эњсос намудааст, ки ѓазалњои неоклассикиву навша-
моил ба табиат ва бунияти хонандаи муосир зуд ошно на-
хоњад шуд ва чун падидаи булъаљаб ба сиришти ў бегонаву 
номањрам хоњад монд.

Ѓазали устод Лоиќ рисолати бисёр васеъ дорад, ки ба 
завќњои осмониву заминї, ба манзарњои хосу ом, ба дилњои 
хурду бузург баробар хидмат мекунанд. Њар толибе аз бори 
ин дарахт ширинком мешавад, зеро мевањои шаккаровез дар 
фарози шохсор њам мунавваранду дар замин њам рехтаанд. 
Зуњури чунин ашъору чунин шоирони бузургмасоњат зару-
рати таъриху армуѓони таќдир аст, ки руњонияти кулли љо-

меаро сууд дињанд, вагарна рисолати шоирони аршисухану 
хоспарвар мањдуду масдуд аст.

Устод Лоиќ, ки бо љањоншиносї, инсоншиносиву забон-
шиносии мушаххаси худ ќитъакушоеро мемонд, дар наш- 
ъату нузњати забони адабии имрўз низ парчамафроз аст. Ў 
аз истифодаи фаровони калимоти ѓайритољикиву бегонаасл 
парњезгорї менамуд ва бо эњтиёт калимоти ќадимии тољики-
ро зинда месохт мисли гўрї, пиљвок, нињеб, гулпиро, забола, 
кинатўз, барзан, њолгардон, айдун, шеравжан, зарабон, сар- 
бузург, сарвода, патёра, нак, нињолї, чакод, анбоз ва ѓайра, ки 
зуд дар забонњо менишастанду имрўзин мешуданд.

Устод бо эњтирому эњтиёти бештар вожањову таркибњои 
шодоберо аз забони зиндаи халќ ба матну батни ѓазал меда-
ровард њамчун шириншамоил, аљалгиёњ, дўлобї, сагманањ, чах-
мохсанг, одамќимоб, љойгаштак, пўстѓафс, пўстак, сустаку 
мустак, лак-лак, хода, дидор, дар ќиёмат, нањ задан, дўѓ за-
дан... Ва дар баробари ин бо неруи халлоќї вожагони нав ме-
офарид амсоли хољадавлат, худбудагї, чашмобдењ, зарлавњ, 
бехурўсї, батарњол, нарговдўш, золигарї, шўрчашм, ошнорў, 
љанозафурўш ва ѓайра, ки хоси њар шоири соњибсабку соњиб-
мактаб аст.

Пайдост, ки њар нухбаву нобиѓае дар баробари сарбу-
зургу пешгоми њунар буданаш пешвову фардонамои кулли 
инсонњост. Устод Лоиќ бо шахсият ва њайсияти боазамату 
шукўњмандаш миллати моро иззату шараф ва ному давом 
бахшид. Чунонки баъди њазору чанд соли даргузашти Ода-
мушшуаро Рўдакї пасовандони аслбохтае љурми ўро мешу-
маранду ўро барои шоири дарбор буданаш накўњиш меку-
нанд ва ашъорашро ибтидої талаќќї менамоянд, чунонки 
инкорљўёне Хайёмро майхораву Атторро беќайду хилофан-
деш, Низомиро ботилаќоид мепиндоранд, мумкин аст, ки 
имрўзиёну фардоиёни ѓафлатпаноње ба бузургии устод Лоиќ 
њам хатти бутлон задан хоњанд, аммо он муддаиён дигар аз 
ин муњосираи ќавї рањої надоранд, зеро кўдакашон њам дар 
гањвора сурудањои Лоиќро тараннум мекунад, ровї њам дар 

симо чакомањои Лоиќро мехонад, дар радиои автобусу таксї 
њам таронањои устод фазоро фатњ месозад, дар љашну суру 
зодрўзашон њам соќиён шеъри устодро мегўянд, дар кўчањо 
њам ќадам ба ќадам шиору овезањое бо матни устод меду-
рахшанд. Аслан инкори бузургон шеваи «бузургманишон»-и 
муњаќќар аст, ки бетардид ба нокомї меанљомад. Аммо 
устод Лоиќ бо нубуѓи беѓурубаш фориѓ аз ин ќилу ќол дар 
чакодњои сухан ошён нињодааст ва њамеша уруљ мекунад ба 
фарозњои зебои номусаххар, ба ќуллањои маѓрури хуршед-
кулоњ, ба имрўзњои фурўзонфару ояндањои шодигустар, ба 
баландии руњи инсонњо. Ва аз њамон минбари офтобї нидои 
поки ў имрўзу њамеша табли бедорї хоњад зад:

Ман он наям, ки бим зи рўзи аљал кунам, 
Ё шиква аз муаллифи наќши азал кунам.
То сафњаи замона зи номам тињї шавад,
Як сафњаи замонаро пур аз ѓазал кунам.

Соли 2018

РЎЗИ 27

Пешгуфтор ба китоби Абдулфаттоњ Кулолї 
«Калиди дари боз» (Хуљанд: Ношир, 2018. – 156 сањ.)

Рўзе Абдуфаттоњ Кулолї ба манзили устод Аъзам Сид-
ќї, ки андаке сармо хўрда буданд, барои аёдат мераванд. 
Устод Сидќї табаќи палави хушгуворро пеши шогирд мегу-
зоранд ва мегўянд:

– Имрўз њељ љой намеравї. Њар дуямон бо њам то бегоњ 
суњбат мекунем. Ман ба ту асари навамро мехонам.

– Олї, љавоб медињанд Кулолї. Аммо мумкин, ки барои 
суњбат ман пагоњ биёям. Чунки имрўз 27-уми январ, ман ба 
љое шитоб дорам.

– Медонам, ки ба куљо шитоб дорї. Рўзи бисту њафту-
ми њар моњ ба дидани муаллима Бароат Њољибоева меравї. 
Воќеан, муаллима ба ту дарс додаанд?

– Не, мутаассифона, њангоми мактабхонии ман муалли-
ма устоди донишкада буданд. Ваќте ки аз сафари њаљ бар-
гаштам, њама ёру дўсту хешу табор ба муборакбодам мео-
маданд. Аммо бо чї далел бошад, ки њамеша дар назарам 
муаллима намудор мешуданд. Охир ман бо он кас фаќат ши-
носи салому алейк будам. Рўзе либосњои сафеди идонаамро 
пўшидам, оби Замзам ва дигар армуѓонњои Њиљозро бо худ 
гирифтам ва ба дидори муаллима ба манзилашон рафтам. 
10-15 даќиќае, ки дар баробари ин бону нишастам, хаёлам 
мадду љазри бузурге дар андешањои ман падид омад. Аљаб, 
он ки муаллима ба ѓайр аз салому алайку хушбошии маќдам 
ба ман сухане нагуфтаанд. Агар саволе дињам, кўтоњ љавоб 
медињанд, худашон тамоман камњарф буданд ва то ба њоло 
чунинанд. Аммо фазои руњї ва нури нињоние, ки аз њастия-
шон берун медамид, маро ангезаи бузург дод. Дигар ин дар-
гоњ барои ман љовидона муборак шуд.

– Ањсан, ањсан гуфтанд устод Сидќї. Одамшинос будаї. 
Аммо гўш кун, имрўз 26-уми январ аст, барои њамин њам са-
росема нашав. Як њар дуямон чаќ-чаќ мекунем.

Ва мо то соати њафти бегоњ бо њам суњбат намудем, – наќл 
мекунанд устод Кулолї. Пагоњи он рўз чун њамеша як даста-
гулу як гулќанд харидам ва ба манзили муаллима шитофтам.

– Домулло, ман аз Шумо бори чандум аст, ки илтимос 
мекунам. Харљу сарф накунед, бе дастовез биёед, мо аз дидо-
ратон хурсанд мешавем, – гуфтанд модар.

–	 Ман, ки дар он суњбат њузур доштам, гуфтам:
–	 Устод Кулолї, Шумо моро бо ин гулњо бадомўз кар-

дед. Ман дина хавотир шудам, ки бо чї далел ин 27-ум бори 
аввал устод ташриф наёварданд.

–	 Вањ, ман шарманда шудам, – нидо карданд Кулолї, 
– Э, Сидќие, маро расо боб кардаанду ман нафањмидам. Э, 
Сидќии шўхи наѓмагаре.

Инак, аз он суњбати ангубинї ќариб њашт сол гузаштааст.
Аммо њудуди дањ сол ё шояд бештар аз он 27-уми њар моњ 

устод Кулолї бетаъхир ба дидори модар меомаданд. Аслан, 

рўзи милоди модар 27-уми ноябр буд, аммо бисту њафтуми 
њар моњ ба шарофати устод Кулолї барои мо љашни модар 
пазируфта шуд. Барои ман Наврўз бисту њафтуми март шу-
руъ мешавад, – мегуфтанд устод ва шеъре навиштанд: «Бисту 
њафтуми март Наврўз аст». Хушбахтона, иди бузурги Вањдати 
миллї низ 27-уми июн аст, ки барои ман нуран алонур шуд, – 
таъкид менамуданд устод. Соле 27-уми декабр барфи баланд 
борид, ба њадде ки мошинањо аз њаракат монда буданд, аммо 
устод Кулолї аз он сўйи дарё ба ин сўйи дарё бо як анбон 
муњаббат боз њам њозир шуданд. Чї бисту њафтумњое, ки бо-
ронњои шадид мебориду девбодњои мадид чарх мезад, чї бис-
ту њафтумњое, ки зимистони замњарир мехост монеаи дидор 
шавад, аммо на... Устод боз њам меомаданд. Як силсила ашъ-
ореро, ки ба ѓазалњои Камол тазмин баста буданд, бо унвони 
«Љони љонафрўз» мунташир карданд ва њамеша мегуфтанд:

Маншаи илњоми ман ва матлаи иршоди ман муаллима 
њастанд.

Баъдан, устод достони «Бароатнома»-ро ба шодбодии 
милоди модар иншо намуданд. Умуман 20-соли охир неруи 
шабобу завќи офариниш он ќадр устодро тањрикњои латиф 
бахшид, ки паёпай чандин осори манзумро таълиф карданду 
љовидон ба њалќаи шеъру адаб пайвастанд.

Ёд дорам, ки моње пеш аз фавташон китоби модар «Аб-
дурањим Њољибоев. Сафњањои њаёти кўтоњ» муљаддан нашр 
шуд. Модар чанд рўзи охир аз ѓояти дард дар њоли бехудї 
гирифтор буданд. Ваќте ба худ омаданд, гуфтанд: Китобро 
гиру ба номи домулло Кулолї соядаст навис ва ин њуруфро 
ба забон оварданд:

«Устод Кулолї я всегда благодарна Вашей верной друж-
бе. Пусть Муза Поэзии вечно сопутствует вам».(Устод Ку-
лолї, аз дўстии бехилофи Шумо њамеша сипосмандам. Биг-
зор, олињаи Шеър рањнамуни љовидонаи Шумо бошад!)

Орзу мекунам, ки устод Абдулфаттоњ Кулолї бо ќутбна-
моии олињаи илњом боз њам рањнаварди љовидони кишвари 
Ишќу шеъру саодат бошанд.

Њазрати Мирзо Бедил гуфтаанд:

Касе дар банди ѓафлатмондае чун ман надид ин љо,
Ду олам як дари боз асту мељўям калид ин љо.

Ин китоб, ки бо унвони шигифтангези «Калиди дари 
боз» интишор мешавад, армуѓони наљибест барои инсонњои 
љўёву пўё, ки барои асрорхонањо ва осорхонањои руњњову 
зењнњову дилњову љонњо мифтоњ мекобанд.

Хомаи устод Кулолї низ њамин мифтоњест, ки дарњои 
розро, равзанањову панљарањову пардањои ишќу умеду ни-
ёзро ба рўйи ањли сафо боз мекунад 

Марњабо, ба ин дари боз!
Соли 2018

ЌОСИДИ МУЖДАЊОИ МИНОЇ

Пешгуфтор ба китоби Њољї Њусайн Мўсозода 
«Њикматистон» (Хуљанд: Ношир, 2018. – 336 сањ.)

Барномаи њар адиби љонпажуњу нињонпажуњу љањонпа-
жуњ љустуљўйи инсони комил аст. Ин байти машњури Мав-
лои Балх муњтавои ин љўёиву пўёии љовидонро дигарбора ба 
ањли роз ифшо мекунад:

Дї шайх бо чароѓ њамегашт гирди шањр,
К-аз деву дад малўламу инсонам орзуст.

Орзуи дарёфт ва шинохти одами расо бузургтарин њада-
фи башарият аст, ки сулуки пайвастаи бузургони олам аз иб-
тидои таърихи фарњангу тамаддун то имрўз бо њамин маќсуд 
идома меёбад.

Њазрати домулло Њољї Њусайн Мўсозода, ки бо чароѓи 
ислом, бо партави илму ирфону маърифати фитриву шаро-
фати љибилии худ роњу руњи њазор андар њазор мардуми хосу 
омро афрўзгорї мекунанд, дар љодаи шеър худро љавони 
бечароѓ медонанд ва аз муршидони сухан башорати нур ме-
хоњанд:

Ман љавони бечароѓам, рањнамои ман туї,
Гар ѓаше пайдо шавад дар дил, сафои ман туї.

Барњаќ, ки шеър њам сафову нурониятест, ки аз даруни 
дили кўчак тарашшуњ мекунад ва љонњову љањонњову ќит- 
ъањои асливу маљозиро мусаххар месозад.

Пири муршид, дар маќоми нусрати ањли хирад,
Бањри радди љодувон дар каф асои ман туї.

Ќалам њам муродифи асои Мўсост, сухан њам дуои исми 
аъзами Масењост, андеша њам бо сууди осмонпаймояш пай-
рави меърољи Мустафост (с.). Боргоњу коргоњу ёргоњи ќудсо-
наи Шайх Маслињатдини Хуљандї барои Њољї Њусайн Мў-
созода њам чиллахонаи висол аст, њам намозгоњи мубарро, 
њам парвозгоњи дуо, њам меъодгоњи муњаббат аст, њам милод-
гоњи њарфу њиљо. Худованди бузург дар ин хуљастамакон њар 
киро шавкату салтанат намебахшад. Домуллоњи арљманд дар 
баробари пешбурди кори дину диёнату раёсату раёзат яке 
дарёфтанд, ки бо шеър њам хешии азалї доранд.

Иршоди Шайх Маслињатдин ва њамаи ниёкони алам- 
афрўзу оламафрўзи мо буд, ки њамин анќариб ба дили Њољї 
Њусайн Мўсозода муждаи шеър омад. Њољї домуллоњ огоњии 
комил ва мутолиаи тамом аз абёти шуарои пешин ва имрўзаи 
тољик доранд ва осори адабии бузургони оламро низ ба та-
аммуќ омўхтаанд.

Мо њамеша тимсоли шайху муфтиву фаќењу имому дигар 
зимомдорони динро мушобењи њам дар ќолаби тасаввур ќа-
рор медињем.

Аммо Њољї Њусайн Мўсозода як фарди истисної 
њастанд, ки бар тасаввурњои собиќи мо мувофиќат намеку-
нанд: як инсони бисёр имрўзину мудерн, як шахсияте бо руњи 
азими инсонњои мозиву оянда, як донандаву хонандаву расо-
нандаи ќудратманди илми Илоњї ва як нафари пазирандаи 
футуњоти илму фарњанги муосир, ки дар ин айёми барќиву 
компутериву атомї њам пеш-пеши љомеа бо чароѓи нусрат 
ќадам мезананд.

Њољї домуллоњ исломро василаи озодиву пешрафту ба-
розандагии инсонњову љомеањову миллатњову мамлакатњо 
медонанд ва бо муњаббати ростин ба шеъру мусиќї, ба си-
намову театр, ба техникаву технологияи муосир ва ба кулли 
барномањои њаёти имрўз муносибат мекунанд. Руљуи муњаб- 
баташон бо номи Њазрати Љонофарин ба Тољикистони азизи 
мост ба ин љойгоњу пойгоњи љовидони мо, ба тавњиду њамга-
роиву њамбастагии ањли мењан, ба озодиву истиќлоли мил-
лат, ба шаъну шукўњи инсон, ба бузургии падару модару љад-
ду аљдод, ба адабу ахлоќу њамияти њамзамонони мо.

Ин девони њикмат тўшаи ирфону маърифату адабу ан-
дарз аст барои рањравони имрўзу фардо. Љавњари њуруфи де-
вонро Њољї домуллоњ то имрўз аз мењробу минбар бидуни 
шеър њам ба ањли љомеа иброз мекарданд, инак, василаи ди-
гари ирсоли муждањо пайдо шуд бо унвони ѓазал.

Њољї Њусайн Мўсозода иддаои шоирї намекунанд, бал-
ки шеърро воситаи илќои башоратњои маънавї медонанд. 
Шеърро ќосиде мешиносанд, ки номањои муњаббатро ба ни-
шонии ањли роз мустаќим дастрас мекунад. Эшон борњо аз 
худ суол мекунанд, ки оё дар њамин маќому мартабаи руњо-
ниву иљтимої, дар њамин синну соли муътабару муњташам 
њамроњи навинеро бо номи шеър пазируфтан салоњ аст? Ба 
пиндори мо, намебояд роњи ин маљрои анворро барбаст ва 
ишќу умеду ормону таманно, ѓалаёнњои љону растохезњои 
андешаро дар асорат нишонд, номањои манзуми мењру иро-
датро ба унвони халќ дар дурљи сина ќуфл зад, дили худро чу 
мафраш дар рањи дилдор нагустурд.

Дар мисрае омадааст, ки «Дили худро ба нињон дар рањи 
дилдор нињодам» ва дар мисраи дигар ин њуруфро мехонем: 
«Муњташам гардад касе, к-ў иззаташ дода Љалил». Иззату 
рифъату шавкати Њољї Њусайн Мўсозода низ армуѓони раб- 
бонист ва маќдами шеър њам ба њаёти ў инояти Яздонист. Аз 
пазироии чунин атияи улвї намешавад сар печиду худро ка-
нор кашид. Девони њикмати њакими мо як дари боз аст ба 
равзаи ишќу ирфон, ба асроргоњи дили инсон, ба дурдасти 

кибриё, ба марзу буми гуловези илму адабу умеду таманно. 
Марњабо, ба ин гулшани муњаббат, марњабо! 

Соли 2018

ЁДИ ЊАМЕШАСАБЗ

Пешгуфтор ба китоби Абдунабї Абдуљаббор 
«Сиришки њиљрон» (Душанбе: Офис-Империя, 2018)

Ин китоб ойинахонаест, ки симои мунаввари Муњаммад-
шариф Зардиев дар он љовидона тулуъ кардааст. Сухан аз ин-
сони азизест, ки ман њељ гоњ надидаам, аммо њоло ки сифоту 
фазилатњои ўро аз ёдномањои хешону пайвандону дилбандон 
мехонам, эњсос мекунам, ки Муњаммадшариф хеши ману пай-
ванди ману њамруњи ман њам њаст, ки ба ќавли Мавлоно «Аз 
дили мо то дили ў нуктањост». Аз хонандаам маъзарат ме-
хоњам, аммо њаќиќати њол ин аст, ки шукр кардам, ки Муњам-
мадшарифро дар замони зиндагияш надидаму надонистам, 
вагарна дарди бохтани ў барои дили ман њам садчандону ња-
зорчандон мебуд. Ба ёд оред ривоятеро, ки муриде дилбастаи 
муршиде буд ва як умр дар њасрати дидори ў ба сар мебурд. 
Рўзе писараш хабар дод, ки падар, пеши дарвоза рав, ки 
устоди мањбубат омадааст. Падар гуфт: Натавонам. Писар 
њайрон шуд, ки пас њама он сўзу гудоз чї буд? Падар гуфт: 
Имрўз агар он азизро бинам, фардо, ки меравад, ѓами набу-
данашро чї сон тањаммул мекунам? Муњаммадшариф њам 
љавонмардест, ки њар касе бо ў саодати дидор дошта бошад, 
дар хотирааш муњри љовидон дорад. Айнан мисли падараш 
абармарди бузурги бихраду фарзона Абдулљаббор Зардиев, 
ки њастии наљибу азму талоши бемасалаш барои Ватан пай-
ки саодатњост. Инсоне, ки зиндагии худро дар ќудуми халќ 
густардааст ва ба зиндагии теъдоди бузурги одамон муждаи 
масъуду паёми бењбуд овардааст. Инсоне, ки шарофати ин-
сониву азамати руњї ва накўии фитратиаш ўро дар чашми 
њамагон муаззам ва мукаррам кардааст. Бидуни тардид, фар-
занди ў намунаи комилтарини ўст. 

Раиси арљманд Абдулљаббор Зардиевро ман фаќат якчанд 
бор чашмобачашм дидаву аз суњбатњояшон њикматњо дарёф-
таам. Бори аввал тобистони соли 2014, ки бо гурўњи адибони 
суѓдї ба бостоншањру бўстоншањри Кўлоб сафар кардем ва як 
шаб дар бўстонсарои хољагии номвари Мир Саид Алии Ња-
мадонї ба сар бурдем. Дар он тафрењкадаи хуррамобод – дар 
бўстонсарои хољагї, ки раиси иззатманд бунёд кардаанд, фикр 
мекардам, ки дар мењмонсарои панљситораи Рим ё Љопон бо-
шам, аммо љамъи азизе, ки онљо њузур доштанд, башорати ни-
шот медоданд, ки на, ин љо Ватан аст. Ватане, ки фарзандони 
ошиќу содиќаш гулистон кардаанд. То нимашаб мењмонону 
мизбонон бо њам суњбати љонафрўз доштанд ва аз бузургони 
рафта ёд мекарданд. Ба ёдам омад, ки устод Лоиќ борњо дар 
суњбатњояшон номи Абдулљаббор Зардиевро бо хулусу иродат 
зикр менамуданд. Ин мењр мутаќобила будааст, ки бўстонса-
рои хољагї низ мусаммо ба исми мубораки устод Лоиќ гашта-
аст ва ин макон чун ќадамљойи ў гиромист. Албатта, шарофа-
ти устодон Ашўр Сафару Абдулњамид Самаду Њаќназар Ѓоибу 
азизони дигар аст, ки устод Лоиќро бо инсони покгавњаре чун 
Абдулљаббор Зардиев рў ба рўй овардаанд. Љазаботи инсонии 
ин шахсият ба њаддест, ки њар ки боре дар суњбати ў нишаст, 
дигар аз ин љазби содиќу њалќаи рабоянда берун намеояд. Ёд 
дорам, ки пеш аз хоб раис ба утоќи мо омаданд ва пироњани 
чакани ќирмизии зебо њадя оварданду гуфтанд: Ин куртаро 
њамсари ман махсус барои Шумо дўхтааст. Хоњиш мекунам, 
пагоњ дар нањорї бо њамин пироњан њозир шавед. 

Рўзе бародари соњибсуханам Одина Рањмон аз ман пур-
сиданд, ки он пироњани армуѓонї њанўз њам њаст? Гуфтам, ки 
оре. Он пироњан барои ман тимсоли идњову шодињост, муљас-
самаи тамоми санањои муборакраќам аст, ёдгорае аз ёдњои 
ширину фархундааст, ки дар хотирањоям тулуъ мекунанд. 

Муаллифи китоб бародари накўсияру шарифљавњари мо 
Абдунабї бо гудозиши љон менависад, ки падарам чун њазра-
ти Яъќуб аст, ки Худованд ба ў иљозаи оњ кашидан намедињад, 
модарам аз дарди фурќати Шарифљон ќариб нобино шудааст. 

Пас, модари азиз бо чашмони дардманду камбини худ, 
вале бо њиммату ихлоси азими худ барои ман чакандўзї кар-
даанд. Ќурбони дастњои азизи модар, ќурбони чашмњои ша-
рофатнисори модар, ќурбони муњаббатњои модар, ки њаргиз 
аёр надорад. Њама чизи дунёро мешавад дар тарозу гузошт, 
фаќат муњаббати модар дар њељ тарозу намеѓунљад, дарди 
модар њам. Ман барои таскини ин инсонњои наљиб сухан на-
меёбам, аммо њамд мегўям Худоеро, ки ин азизонро фарзан-
дони хуљаста ато кардааст. Дар ин миёна фарзанде додааст, 
ки дар њаёти сисолааш кори сесадсоларо сомон намудааст: 
заминњои нокорамро кишт кардаасту њосили фаровони но- 
тасвир рўёнидааст, дўстдору парастори љовидони шеъру 
адабу фарњанг будааст, ёру дўсту хешу пайвандро посдорї 
кардааст, дасти дармондањоро гирифтааст, ба шодбодии яти-
мон армуѓонњои идї бурдааст, пайваста ба дидори устодони 
бемор бо кўлбори мењру ихлос рафтааст, ба корафтодагон 
коромўзу рањафрўз гаштааст, ба падару модар ќуввати дилу 
шуои дида, ба њамсар анису мунис, ба фарзандон чароѓи њи-
доят шудааст, ба Ватан фарзанди боњамияту шарафманду 
љонбохта мондааст. Ин њуруфро мешавад то бекарона идо-
мат доду мадид кард, аммо асли матлаб бе ин њам пайдост. 
Муроди ман ин аст, ки дуруд гўям ба руњи мутабаррики 
Муњаммадшарифи азиз, ба диловарљавоне, ки чу барќ омаду 
чу бод рафт, аммо дар њамин фосилаи кўтоњ њам болотарин 
намунаи одамиятро ба њамагон боз намуд, дар сарнавишти 
инсонњо ончунон муњри мондагор гузошт, ки њаргиз зудуда 
намешавад, зеро дар рўзњои беофтоб њам ёди офтоб боќист, 
дар шабњои ялдо њам хотирањои субњ зиндаанд, бе њузури 
шарифи Шарифљон њам зиндагї пуропур аз ёдгорањои азизи 
ўст: Марљона њаст, Миљгонаву Шоњрух њаст, муњаббат њаст, 
ёд њаст, ёди беѓуруб, ёди гиромї, ёди њамешасабз. 

Ёди азизи худро дар љону дил нишондї,
Рафтї, чї гуна рафтї, мондї, њамеша мондї.

Соли 2018

ИКСИРИ ЉАВОНЇ

Пешгуфтор ба китоби Мењринисо «Оњанги зиндагї» 
(Душанбе: Адиб, 2019)

Муњаќќиќи бузурги шеъру адаби форсї устод Саид Нафи-
сї љое менависад, ки «Мардуми шањрњои мухталифи кишвари 
ман њар як ба сифате маъруфанд. Мардуми Табрез ба сарфаљўї 
ва ѓайрат, мардуми Исфањон ба њушёрї ва бевафої, мардуми 
Ќазвин ба содагї, мардуми Хуросон бо ѓурур маъруфанд». 
Шањру рустои кишвари моро низ мешавад ба хосиятеву шуѓле-
ву њунаре муртабит донист. Дар ин миёна Панљекати бостонии 
мо шањри Шеър аст, бархостгоњу милодгоњу тафарруљгоњи 
фархундаи нахустшоири љањонафрўзи Аљам устод Рўдакист, 
ки њама пасовандони сухан парвардаи дабистону адабистони 
љовидони ўянд. Ин шањри фурўзонфари шавкатманд дар дома-
ни афифи худ чї басо нобиѓагону нухбагони оламро парвариш 
додааст, ки агар номњои азизашонро як-як баршуморем, њади-
самон тул мекашад. Исми мунаввари устод Лоиќ Шералї «дар 
ин миёна чун ёќути сурх» тулуъ мекунад. Шеъри устод Лоиќ ба 
адабиёти чандинњазорсолаи мо бори дигар њуљљати тозаи њаёт 
ва тамдидномаи умр бахшид. Дар баробари азамату эъљози ин 
пайкарањои шукўњманди шеър, дар ин њалќаи бузургон арзи 
њастї намудани чењрањои дигари адабу њунар кори сода нест. 
Аммо Мењринисо шоири шарифбунёду латифэљоди мо љуръату 
ќудрату тавоне ёфтааст, ки ба ин овардгоњи Сухан биёяд ва бо 
чароѓи ќалам ишќу ормони худро дар чашми ањли дилу ањли 
назар рўшан намояд. Дунёи Мењринисо бисёр нозуку њариру 
бирешимист, суханаш мавзуну нарму парниёнист, ки бо му-
сиќии љоннавозаш руњњову андешањоро сафои бомдодї мебах-
шад. Оњанги хушоянди ин таронањои ѓаму нишот, маъсумияти 
тифлонаи дилеро ба мо ифшо месозад, дилеро, ки ишќи Ватану 
миллат коргардону зарабонбахши ўст, дилеро, ки ба инсонњои 
олам арзи муњаббат карданист, дилеро, ки њанўз пардадори 
орзуњои мастур аст, дилеро, ки дарди офоќро дар сувайдои 



Ќанди баста

– 187 –

худ нуњуфтааст. Ашъори Мењринисо роињаи љовидони љавонї 
дорад мисли њастии нозанини худи муаллиф, ки дар чашми 
њамагон тимсоли навсабзиву шабоби абадї мондааст. Икси-
ри љавонии Мењринисо муњаббат аст. Муњаббати нотамоме, 
ки ў ба миллату мењан, ба осмону замину наботу љамоду гулу 
гиёњ, ба њазрати Инсон, ба худи мафњуми бетафсири Муњаб-
бат дорад, ба шеъри ў ва ба симову сирати ў иљозати пириву 
завол намедињанд. Таронањои шаффофу зулоли ў мубаррота-
рин таровишњову рашњањои њиссу андешаи инсонест, ки дар ин 
бархурдгоњи азими њаводиси мухталиф, дар ин замони сууди 
бузурги фитрати инсон, дар ин рўзгори ташаннуљњои шадиди 
дили сайёра њанўз малоњатњои азалии худро њифз кардааст ва 
ба руњи мо рафоњу оромиши зебо эњдо мекунад. Мењринисо бо 
он ки дар љањони отифии худ паноњгоње дорад, шахсияти фаъ-
оли љомеа аст. Фаъолияти ў дар парлумони кишвар, дар раёса-
ти њизби халќиву демократї ва созмонњои мутааддиди сиёсиву 
фарњангиву адабї бозгўйи таањњудди шоистаи иљтимоии ўст, 
ки дар матну батни андешаву осораш мунъакис шудаанд.

Дар ин китоби армуѓонї њосили умри бобаќои Мењри-
нисо аз шумори зеботарин падидањои руњаш, таронањои пур-
фурўѓи њаёташ, сурудањои нобу шодобаш, ки аз забони овоз-
хонон ба дилњо сафар кардаанд, фароњам омадаанд. Умедво-
рем, ки ин армуѓони муњаббат бо шоистагии бисёру нуќсони 
андаке, ки дорад, маќбули табъи азизони соњибназар меша-
вад. Барои шоири шеърсиришту мењртаркиби мо Мењринисо 
орзу мекунем, ки бо истиќболи нусратњои тозаи адабї фар-
доњои босаодатро дуруд гўяд.

Соли 2019

ДАР ЊАРИРИ ЗЕБОЇ

Пешгуфтор ба китоби Сурайё Њасансултон 
«Даст ба дасти орзу» (Хуљанд: Ношир, 2019.-171 с.)

Љањондори азал ба Сурайё љамоли љамиле њадя кардааст, 
ки чашмњоро фатњ мекунад. Аммо ин зебої ба зебоии дига-

рон намемонад, баски ин малоњат аз чашму абрў оѓоз наме-
шавад, зодгоњи ин њусни барозида дарунтари дилу дарунтари 
љон аст. Дили Сурайё бисёр мусаффост, мусаффотар аз субњ, 
мубарротар аз орзуњои наљиби духтари навсабз, њариртар аз 
бирешими тобони љўйборони Ватан, ки чашмобачашми оф-
тоб пеш мераванд. Вусъати ин дили мунирро фаќат як султон 
забт кардааст: Муњаббат! Муњаббат дар ин ќаламрави зебої 
ба њадде салтанат дорад, ки тамоми мафоњими дигарро иљо-
заи вуруд намедињад: ѓашу ѓуборро, риёву макрро, кинаву 
душманиву амсоли ин лашкари тираи Ањриманро.

Андешаву пиндору тахайюлу тасаввуру зењну нигоњу та-
момии њастии Сурайё борвар аз њамин муњаббати бузург аст: 
муњаббати ёру диёр, модару падар, хурду бузурги офоќ, абру 
борону офтоб, муњаббати Инсон! Дар ойинахонаи шеъри Су-
райё мебинем, ки ќањрамони ѓиноии ў бо шиканљањои ази-
ми ќисмат рў ба рў омадааст, бо теѓи ќалам ба љанги пучиву 
бемаърифативу бемуњаббатињо бархостааст, рањ ба рањ сад 
њазор шикастро дидаву сад њазор нусратро дуруд гуфтааст, 
ќадам ба ќадам бо љодаи камол пеш рафтааст, њарф ба њарф 
дили худро чун ѓунчаи мастур ифшо намудааст.

Бо ин њама њарбу набарду мадду љазру шебу фарози 
нињониву равонї ќањрамони Сурайё маъсумияти тифлонаи 
худро њифз кардааст. Дар ин сафинаи асрор мо бонуи афифе-
ро мебинем, ки дили кўчакаш ба танњої бори нуњ гардунро 
мекашад, дилаки шабнамияш, ки бархостгоњи офтобњост:

Ањсант бар дили мо, к-андар тањољуми дард,
Сад бор мурду аммо омўхт зистанро.

Сурайё мехоњад дар рўзи милоди модар ба ў љавонї њадя 
барад, дар марњалаи камол њам духтари ноздонаи падар бо-
шад, танини зангўлањои мактабро чун муждаи рафоњи Ватан 
шодбод гўяд, шиквањоро гусел намояду шукрњоро истиќбол 
гирад, дари дилро њамеша боз намояд ба маќдами ишќ, зебої, 
имон. Ў дар њама анвои сухан дар ќолаби шеъри сапеду ѓаза-
лу чањорпора ќаламозмої кардааст. Чун худаш муњаќќиќи 
сухан аст, бо њуруф бисёр бо назокати латиф муносибат ме-

кунад, бидуни ишорати мо худаш пай мебарад, ки дар кадом 
мисраъњо таќсир рафтааст, кадом андеша камрабт асту ка-
дом вожа вероиш мехоњад, кадом сухан комил нест. 

Ба идроки њамин масъулият ва маъмурияти бузург дар 
баробари сухан Сурайёи мо ба арсаи худофаринї омадааст. 
Чакомањои афифи ў чун гули бањман дили сармозадаро ба-
шорати маќдами бањор медињад:

Дар фазои шеъри ман гар ёди ту пар мезанад,
Мурѓи илњомам шудї, њар вожаро пар сохтї.
Пас, Сурайё то сурайё шукр мегўяд, ки ту
Ишќи покатро ѓазал кардиву дафтар сохтї.

Умедворем, ки Сурайёи азиз, ин гулбонуи ќаламрави са-
боњат бо тўшаи азими руњонї боз ба дилњои мо сафар меку-
над ва бар њофизаи фаромўшпазири мо дигарбора мафоњими 
шарифро боз мехонад: Ишќро, бањорро, мењрубониро…

Соли 2019

МУЖДАИ ЭЊЁ

Пешгуфтор ба китоби Шодибек Дадоматов
«Обшори сабз» (Хуљанд: Хуросон, 2019 – 192 сањ.)

Шеър барои нафароне шояд василаи нозу тафохуру ибро-
зи даъвиву иддаоњо ва бознамои шавкату љустуљўи шўњрат 
бошад, аммо барои нафарони дигар воситаи дарёфти саодату 
ромишу оромиши љон аст, маъљунест, ки дардњои хурўљанда-
ро таскин медињад, саодатест, ки чун гулбонги бомдод вуљу-
ди хуфтаро дигарбора завќи бедориву муждаи эњё мебахшад.

Шодибек ба њалќаи дувум шомил аст: бисёр бе иддао, 
бе манманиву худситої, бе кибру шањомат сухан мавзун ме-
кунад: барои дили худаш, барои дили дўстону дўстдоронаш, 
барои дењаи Понѓоз, ки вурудгоњу дурудгоњи ўст, барои мар-
думи мањбубе, ки бо шефтагиву дўстдорї Ватанро гулзор 
мекунанд, заминњои тињиро боѓњои мушаљљар месозанд, ба 
кўчаву барзанњо пайки ободї мебаранд.

Шеъри Шодибек шукрномаи љовидон ба номи Тољикис- 
тон аст, ба номи шарифи Падар, ба номи мубораки Модар, 
ба номи њама гилпайвандону дилпайвандон.

Шодибек суханвари гўшанишине нест, ки аз зовияи 
танњої ба дунё нигоњ кунад ва фаќат дастобадасти ќалам пеш 
равад. Ў ба маљрои бузурги зиндагї омехтааст. Пайваста 
бо дилбастагии азим кўдакони дабистонро тадрис медињад, 
њамзамон боѓаки дилрабоеро, ки дар доманакўњи лољувардї 
худаш бунёд намудааст, сабзпарварї мекунад, гоње кўлбори 
мусофират ба дўш мегираду гоњи дигар бо нињолони Ватан 
бањори омадаро дуруд мехонад ва њамин тариќ, бисёр бо 
мењру илњому имону дилгармиву покљонї зиндагї мекунад 
ва шеър мегўяд. Бигзор шеъраш рафеъву оливашу љањон-
гир набошад. Бигзор њарфаш одиву содаву маъсум бошад 
чун љўйборакони покойини офтобоѓўши Понѓоз, ки аз њу-
зури уќёнусњо бехабаранд, аммо рисолаташон сафо бурдану 
таљалло рехтану шодоб кардан аст.

Ман ба њарфи Шодибек бовар мекунам. Чї сон бовар на-
кунам ба сухане, ки аз он бўйи нони гарми дастони модар мео-
яд, ба каломе, ки атри райњону њулбўњои аввалбањори Понѓоз 
мекунад, ба иншои диле, ки зодгоњи љовидони муњаббатњост.

Соли 2019

ШАКАРИСТОНИ ЉОН

Пешгуфтор ба китоби «Туњфаи љон». Шарњи 40 ѓазали 
Камоли Хуљандї (Хуљанд: Ношир, 2020. – 288 с.)

Дило, туњфаи љон ба љонон расон,
Ниёзи гадо пеши султон расон!
Заминбўси мўрони сар зери пой
Ба хоки љаноби Сулаймон расон!
Шунидам, ки чашмаш мусалмонкуш аст,
Маро пеши он номусалмон расон!
Аз он зулфи дилбанду чоњи заќан
Маро муждаи банду зиндон расон!

Зи ашки ман ин мољаро гўш дор,
Якояк ба он дурри ѓалтон расон!
Зи селоби мижгон дуруди Камол
Ба Љайњуну Хоразму Уммон расон!

Дуруди руњи хушбашорат ва футуњманди Шайх Камол 
ба њамаи Шумо – ёрони адошиносу рамзошно, ба ањли вафо-
ву ба ањли сафо, ба муштариёни дурри дариву ќанди порсиву 
каломи ширини тољикї, ки мазоќи љонњотон њамеша пурша-
кар бод! Шуморо ба шакархонаи саодати Шайх Камол – ин 
орифи пинњон ва шоири пайдо, ки шеъраш ва руњи фалакпай-
мояш хайма дар пањлуи малак зада ва барои чошнї бардош- 
тан аз ин ќанди улвї, ки ба завќњои аршиву фаршї баробар 
тули чанд ќарн хидмат карда буд, марњабо мегўем. 

Румї ба замини Рум зад наќб,
Аз хоки Хуљанд сар баровард.
З-ин хок Камол доман афшонд,
Гард аз малаку башар баровард.

Бешак, решањои руњонии Шайхи мо ба Аттору Саної, 
Мавлонои Балху Саъдї мерасад ва шеъри Камол низ чун 
шеъри Мавлоно чашмаест, ки тарашшуњи муборакаш ба 
љонњои мурдаву зинда паёми оби баќо медињад. Офтобест, ки 
анвори мунираш ба сари хосу ом файзгустар аст ва касе роњи 
ин маљрои покро барбастан наметавонад. Зеро оѓози он ва 
мифтоњи он он љост, дар дасти Ў:

Дар сухан лутфи Илоњї ба ту ёр аст, Камол
В-арна сад сол ба фикр ин суханон натвон сохт.

Ман њамаи Шумо, соњибназарони азиз, соњибдилон, 
ањли дарду ањли розро дар ин хилватгањи хос, хаймаи руњо-
нии Шайх Камол шодбош мегўям!

Андалебе мезанад бар гул навое, бишнавед,
Бўйи ёри ошно аз ошное бишнавед!

***

Эй бод, макаш турраи љононаи моро,
Занљир маљунбон дили девонаи моро!
Он шамъи Чигил, гў, ки ба раќс ораду парвоз
Ин сўхтадилњои чу парвонаи моро.
Диданд зиён, з-он ки ба сад ганљи Фаридун
Карданд бањо гавњари якдонаи моро.
Диданд сиришкам њама њамсояву гуфтанд:
Ин сел, аљаб, гар набарад хонаи моро.
Дил гарчи хароб аст зи ѓам, чун ту дарої,
Обод кунї кулбаи вайронаи моро.
Хоби хуши субњат парад аз дидаи махмур,
Шаб гар шунавї наъраи мастонаи моро.
Хоњад гилањо кард Камол имшаб аз он зулф,
Шабњои чунин гўш кун афсонаи моро.

Fазалњои Шайх Камол мисли хони малоњат аст, мисли 
дастурхони бозест, ки дар рўйи он ќанд нињодаанду набот, 
шарбату гулоб, мавизу бодом ва анвои ширинињое, ки њар чи 
ќадар хоњед, чошнї мебардоред. Ва худи Камол њам мегўяд, 
ки:

Бахше аз хони малоњат ба љигарсўхтагон
Бидењ имрўз, ки њалвои лабат бедуд аст.

Бинед, њамин таркиби «њалвои бедуд»-ро, ки дар Хуљанд 
ва навоњии атрофи он бисёр роиљ аст, дар дигар минтаќањо 
њалвои бедуд, яъне кўфтаи бодому чормаѓзу мавиз бо номњои 
дигар ёд мешавад ва њамин њалвои бедуд гуфтанаш њам ши-
ринии Хуљандро чашонидан ба тамоми порсизабонон ва ба 
тамоми дўстдорону иродатгузорони шеър аст.

Ё мегўяд:

Чашми шўхат миёнабодом аст.

Дар байти дигаре мегўяд:

Зи дилбарон бигузин дилбари сияњљурда,
Шунидаї, ки мавизи сиёњ ширин аст.

Воќеан, шеъри Камол ба назари ман мисли ќандест, ки 
дар чандин коѓаз печидааст ва бисёр назарбозон шефтаи 
коѓази ќанд мешаванд ва то умќи он роњ намепўянд ва њав-
салаву њиммат намекунанд, ки њамон коѓазњоро бикшоянд. 
Ва аслан, ки шефтаву мафтуну маљзуби њамон коѓази ќанд 
шудан њам барои мо шодии беназир мебахшад.

Нест маро дўсттар аз дўст дўст,
Ўст маро дўст, маро дўст ўст.
Дам зи рухи дўст занад ойина,
Дар назари мардум аз он дўстрўст.
Гўй, чї монад ба занахдони ёр?
Ин занахи мардуми бењудагўст.
Дил хами абрўйи ту дорад њавас,
Садрнишин, бин, ки чї мењробљўст.
Чист зи ѓам њоли ту гуфтї, Камол?
То рухи зебои ту дидам, накўст.

Ваќте ки муршиди бузург Абулфазли Њасан дар бистари 
беморї ва дар њоли назъ меафтад, муридон ба аёдати ў мео-
янд ва яке аз онњо мегўяд, ки чун ту бимирї, туро дар дахмаи 
бузургон дар пањлуи акобиру машоих мадфун кунанд. Вале 
Абулфазли Њасан дар посух ба ў љавоб медињад, ки ваќте ман 
тарки дунё гуфтам, маро дар дахмаи наббошону дуздон, дар 
пањлуи чоплусону хатокорону кофаркешон, дар бари ѓайбат-
гўёну осиёну кофарон гўронед. Ва ин муридон ба њайрат ме-
афтанд, ки чаро муршиди мо чунин гуфт ва баъд ба фазилат 
дармеёбанд, ки ў мехост ин халќ, ќавми хатокарда, ин ќавми 
гунањкору осї ба нури рањмати Њаќ наздик бошанд. Ва Шайх 
Камол њам дар ашъори худ он сон ки дар боло гуфтем, хони 
малоњате густурда ва ба мову шумо ќанди улвї чашонид. Дар 
баробари ин ў њамеша дар канори раќиб ќарор дорад, дар 
пањлуи њосид, ноасл, соњибѓараз, нодон ва ба њамин монанд 
нафароне. Масалан, зоњид калимае аст, ки аз маънии луѓави-
аш хориљ шуда ва тадоии инсони чоплусу бўќаламун меку-
над, кораш дигар ва њарфаш дигар аст, мисли он ки Бањоуд-

дини Хуррамшоњї мегўяд: «Зоњид на барои он маќбул нест, 
ки вай порсост. Барои он мо зоњидро хуш надорем, ки дар 
шеъри Њофиз ў порсонамост».

Зоњидон фоидаи ишќ надонанд, ки чист?
Накунад фоида ин нукта ба нодоне чанд, – 

мегўяд Камол.
Лекин дар мавриди раќиб аќидаи хусусии ман андак ди-

гар аст. Ман ба раќибњои Камол бисёр таваљљуњ дорам. Ва 
як андоза њатто мењр њам дорам, ба њадде ки як ваќт тамоми 
раќибњои Камолро аз девони ў љамъ овардам, хоњарам гуф-
танд, ин ќадар раќиби бисёрро чаро љамъ кардї? Худат раќиб 
надоштї? Ман гуфтам, ки аз ин раќибњо мо рафиќ месозем. 
Ва бори дигар, ки хондам, воќеан онњо раќиб набуданд, онњо 
рафиќ буданд. Масалан, Камол мегўяд, ки:

Пир гашту њанўз њаст раќиб,
Оњ, аз ин сахтљони дерина!

Ё мегўяд, ки:

Дасти раќиб низ бад-он лаб намерасад,
Боре ба дев, шукр, ки хотам намедињї.

Яъне раќиб њам мисли ошиќ як номуродест, ки бо са-
доќати поянда ва муњаббати абадзинда дар сари кўйи маъ-
шуќ нигањбони ўст, ба њадде ки њатто барои як рўз ба сафар 
рафтан аз ошиќ рухсат мепурсад:

Раќиб гуфт, ки якрўза меравам ба сафар.

Яъне худашро як нафар посбони ифтихории кўйи маъ-
шуќ медонад:

Дуош кардаму гуфтам: њазорсола бирав!

Бањси Нодирпуру Шомлуро ба ёд оред. Шомлу мегўяд, ки 
Зањњок тимсоли инсонгароёна ва инсони бофазилат дар «Шоњ-
нома» аст. Ва њамин њарфи Шомлу бисёр бањсбарангез буд, ки 
Нодирпур ба пайкори ў хест. Ва чаро Шомлу чунин гуфт, ки 

Зањњок инсонитарин чењра аст? Барои он ки шумо медонед, аз 
Луќмони Њаким пурсиданд «Адаб аз кї омўхтї, гуфт: аз бе- 
адаб». Яъне њар касе ки достони «Шоњнома» ва, бахусус, дос- 
тони Зањњокро мехонад, он ќадар Зањњокро њадафи нафратњо-
ву ситезањо мебинад, ки тасмим мегирад, њар чи Зањњок кард, 
набояд кунад. Ва ин шояд ба мардум бештар аз тамоми панду 
њикмату насињатњои дигар таъсир кунад. Ва раќиб њам, дар 
мисраи боло, хаёл мекунам, ки чун пир гашту њанўз њам дар 
кўйи маъшуќ поянда аст, маъниаш ин аст, ки раќиб ва ошиќ 
нафарњоеанд, ки ёри абадиву азалиро дўст медоранд. Вагарна, 
агар як инсони заминиро гирем, ў мусаллам аст, ки бо убури 
ваќту таќвим пир мешавад. Ва он раќиб њам мегурезаду ошиќ 
њам. Ва муњаббат ба инсонњои заминї маълум нест, ки то куљо 
пойдор аст. Вале ваќте сухан дар бораи Ёри осмонї аст, дигар 
љойи њарф нест. Аз ин рў, Шайх Камол мегўяд, ки:

Пеши ту бањри ном аст омадшуди раќибон,
Дур аз Худо ба Каъба бањри Худо наояд!

Љое ки раќибро мебинед, аввал фикр мекунед, ки гўё ња-
мин абёт ба Шайх Камол мансуб бошад. 

Рўзе њамсояамон, зане солдида аз бозор меомаданд. 
Маро диданду гуфтанд, ид, ки шуд, Худо ба савдогарон ме-
дињад. Бозор бисёр ќиматї, њеч чиз харида намешавад. Нар-
ху наво чунон ба осмон дакка задааст, ки ман базўр андак 
бодому андак писта харидам. Намедонам, кай ин ид мегуза-
раду боз нархњо мефаромада бошанд. Баъд, ман барои тасал-
ло додан гуфтам, ки:

Љањон аз азал инчунин буду њаст,
Дило, дер шуд, бас кун ин њою њу!

Чашми он кас аз њайрат мудаввар шуд. Аз њарфњои ман 
њеч чизро нафањмиданд. Баъд, гуфтам, ки холаљон, Шайх Ка-
мол 700 сол пеш гуфта, ки:

Писта њар ид гарон будию бодом ба ќадр,
Аз лабу чашми ту ин ид њама арзон шуд.

Ба ханда завќашон омад, хурсанд шуданд, гуфтанд, ки 
њамин Камол дили маро гуфтааст. 700 сол пеш, ки њамин хел 
бошад, њозир њам, ки чунин, шукр, њазор шукр, ман розї, ки 
баъд аз ин њам чунон бошад. Бинед, Камол чї ќадар сода, аз 
дили мо њарф мегўяд, имрўзитарин, муосиртарин шоир аст ва 
баъди мо њам, иншооллоњ, 700 солу 7 њазор соли дигарро убур 
мекунад. Њамон ояндагон њам мегўянд, ки Камол њамзамону 
муосири мост. Як нафар миранда, ки ањли ѓано буд, ваќти мар-
гаш гуфта, ки тамоми сарвати маро ба мењтари дењ дињед, то 
ба мустамандону ранљурон таќсим кунад. Ва мењтари дењ он 
сарватро мегирад ва мегўяд, ки чї ќадар хуб буд, агар як ќисми 
њамин сарватро ваќти зиндагї бо дасти худаш ин нафари рафта 
ба мардум њадя медод. Ва Шайх Камол ин ќадар бузург аст, ин 
ќадр саховатманд, људпеша ва соњибкарам аст, ки дар зиндаги-
аш њам њар чи дошту њар чи надошт, тамоми дору мадорашро 
барои мардум њадя кард. Ва имрўз њам ба мову Шумо ќанди 
порсї њадя медињад, шакари ноби тољикї њадя медињад:

Хоњам, ки кунам бори дигар бар ту назора,
Умрест, ки дорам њаваси умри дубора.
Гуфтї, дили решат ба даво чора бисозам
Сад пора шудаст ин дили бечора, чї чора?

Дили мо њам мисли рубобест, мисли дутору уду арѓунунест, 
мисли нойест, ки солиён њељ кас нанавохтааст ва дар музей, дар 
осорхонаи сина беистифода хуфтааст. Камол бисёр тољикона 
ѓазал мегўяд. Эраљи Гулисурхї – муњаќќиќи барљастаи осори 
Камол навишта буд, ки забони ў халќист. Табрезиён мегўянд, 
ки Шайх Камол ба забони табрезиён месарояд. Ањли Хатлон 
бар инанд, ки Шайх Камол бо лањљаи хатлонї, зарафшониён 
гуфтаанд, ки бо шеваи зарафшонї месарояд. Ва њама, хушбах-
тона, иродатгузоранд ва мехоњанд, ки Камол аз они онњо бошад 
ва азизи дили онњо бошад. Ва муњим ин аст, ки Камол шоири 
дили њамаи мову шумост. Шоири ишќи тамоми форсизабоно-
ни олам аст. Шоири ишќи ањли башар аст. Бинед, бузургии Ка-
молро, ки бо таѓйир додани як њарф метавонад як рубої гўяд:

Кас хубтар аз ту дар чањон мумкин нест,
Бас хубтар аз ту дар љањон мумкин нест.
Гар хубии моњталъатон бадмењрист,
Пас, хубтар аз ту дар чањон мумкин нест.

Аз «кас», «бас» ва «пас» як њарф таѓйир додааст.
Ё мегўяд:

Нимкушта монда буд аз нимнози ў, Камол,
Як карашма гар намекард он ду чашми ниммаст.

Маънии байт, агар ба зоњири он таваљљуњ кунем, ин аст, 
ки наќши як ноз дар таќдири ошиќ чї гуна аст, ки нафари 
нимкуштаро як карашма батамом мекушад. Маънии дига-
раш ин ки он нафари ниммурдаву нимбисмил бо як ноз ко-
милан зинда мешавад. Дар як байт Шайх Камол мегўяд, ки:

Бар забонњо то гузашт он лаб, раќиби љангљўй
Дар дањони ошиќон нагзошт дандоне дуруст.

Камол дар як байт дањону дандону лабу забоне, ки ба њам 
дар пайвастагии њамешагї љой доранд, чї ќадар устодона мео-
варад ва, аслан, гап дар бораи ин њам нест. Ба ман шигифтовар 
он аст, ки њамин фољиаро чунон мегўяд, ки гўё мусоњиб бошад, 
ману шумо табассум мекунем. Агар тасаввур кунед, як фољиа-
ро мебинед. Лекин Камол он сон мегўяд, ки ширин аст, ба лутф 
аст, ба зарофати зебост, ки имрўз мову шумо бо садои довудии 
устод Љўрабек Набиев таронањои ўро мехонем ва љонњои худа-
монро оби баќо мебахшем.

Дил мекунї љароњату марњам намедињї,
Исодамиву об ба одам намедињї.
Доруи љон зи њуќќаи лабњот медамад,
Бар љони ташна чошние њам намедињї.
Кўйи ту Каъбаву лаби лаъли ту Замзам аст.
Обе чаро ба ташнаи Замзам намедињї?
Дасти раќиб низ бад-он лаб намерасад,
Боре ба дев, шукр, ки хотам намедињї.



Фарзона

– 198 –

Номањрамон куљо ба њарими ту рањ баранд?
Чун рањ дар он маќом ба мањрам намедињї.
Зебад гадоии дари дилбар туро, Камол,
К-ин салтанат ба мулки ду олам намедињї.

Мо аз ин пештар аз сахову људу каромат ва карамњои 
Шайх Камол ёд кардем ва дидем, ки шоири олињиммат, шо-
ири покмашраб, ваќте ки ба даргоњи дўст меравад, ба ў чї 
њадя мебарад? Масалан, Њофиз мегўяд, ки «сару зару дилу 
љонам фидои он ёре, ки њаќќи суњбату мењру вафо нигањ до-
рад». Шайх Камол барои њазрати маъшуќ чї њадя мебарад?

Дило, туњфаи љон ба љонон расон!
Ниёзи гадо пеши султон расон!

Ё мегўяд:

Мекашам љони муњаќќар пеши мўрони дарат,
Авф бинмо, чунки бошад њадяи мўрон њаќир!

Ў љони худашро њадяи бисёр ноарзанда мењисобад дар 
баробари он ёри азиз, ки љанобаш баландтар аз афлок аст.

Дил нест ба дастам, бари дилбар чї фиристам?
Љон њаст, вале чизи муњаќќар, чї фиристам?
Берун зи дуое, ки барояд сањар аз даст,
Дастам надињад, њадяи дигар чї фиристам?

Камол мегўяд, ба љуз дил дигар чизе надорам, ки ба ёр 
њадя кунам. Ба андешаи Мавлоно љонро њадя карданаш хуб 
нест, зеро:

Агар љон бахшамат, бошад тиљорат,
Ки љойи љон дињї чандин љањонам.

Яъне љон додани ман беѓараз намешавад, зеро ту дар 
бањои љони ман чандин љањонро ба ман њадя мекунї. Ва 
муњаббати Камол ин ќадар бузург аст, њимматаш бузург аст. 
Аслан, њиммат чист? Њиммат ба љайбу кисањои мо њељ пай-
ванд надорад. Њиммат ба руњи мо, ба дили мо, ба љони мо 

пайванд дорад. Масалан, нафарњое њастанд, ки забонашон 
нобу шодоб аст. Њамсуњбатро мебинанд ва њарчанд мета-
вонанд њарфњои некро, њарфњои ањуроиро нисори ў кунанд, 
вале дареѓашон меояд, њайфашон меояд. Яъне њиммати онро 
надоранд, ки ин њарфњои нек, ин њарфњои босафо, ин њарф-
њои њаётбахшу љондењро ба нафаре ранљур њадя кунанд, то 
вай сар боло кунад ва бо зиндагї пайванди тоза ёбад. Ин њам 
њиммат металабад. Агар касе ба касе њарфи нек гўяд, ин њам 
њиммат аст. Агар касе дар љайби худаш фулусеву дираме на-
дошта бошад, вале ваќте пеши нафаре меравад ва аз роњ як 
гулаки алафиро меканад ва барои ў мебарад, тасаввур кунед, 
агар дар љайбаш дираме медошт, пас, чї мебурд? Бинед, ки 
Камол ин навъ чизњои кўчак намебарад. Љону дилро меба-
рад, Мавлоно бошад, аз додани љон шармаш меояд.

Дар тазкирањо дар бораи пайванди Шайх Камол бо Њо-
физи лисон-ул-ѓайб бисёр ишоратњо шудааст. Ва нафарњое 
њастанд аз муњаќќиќон, ки мегўянд, ин ду бузурги беназира 
бо њам рафоќату ошної доштанд ва бисёр мукотиба њам кар-
даанд. Нафарњое њам њастанд аз мунтаќидон, ки мегўянд инњо 
ихтилоф њам доштанд ва фикрњои ба њам муќобил мегуфтанд.

Лекин назари хусусии мо ин аст, ки «офтоб омад далели 
офтоб», яъне ин ду нафари азизу беназир – Њофиз ва Камол 
пайванди мунаввар доранд, бо риштањои нуронї ба њам баста-
анд, ки касе аз инсонњои хокї наметавонад ин риштаи муњаб-
батро аз њам бурад, зеро ба василаи Шайх Камол Хуљанд ин 
ќадар шањри хушбахт шуд. Шањре шуд, ки љањон онро шино-
сад ва ќадр кунад ва башар ин шањрро пос дорад. Њофиз њам 
ба эњтироми шеъри Шайх Камол Хуљандро донист.

Вай мегўяд, ки:

Гар ѓазалњои тару дилкаши Њофиз шунавад,
Гар Камолеш бувад, шеър нагўяд ба Хуљанд.

Ва дар назари зоњирї њамин хел менамояд, ки як андоза 
камбинї дошта бошад ба Камол, вале, аслан, инчунин нест. 
Аслан Камолро Њофиз њамсабќати худ хондааст. Камолро 

Њофиз њамрадифи худ, дўсту дилбанди худ шинохтааст. Ва 
Хуљандро њам, бовар кунед, ба эњтироми ў, ба поси хотири ў 
зикр мекунад. Чунонки Камол њам дар навбати худ мегўяд:

Аз бањри поси хотири Табрезиён, Камол,
Бо сорбон магўй, ки Шерозам орзуст.

Бинед, ў орзуманди он буд, ки ба Шероз сафар кунад ва 
дидори азизи Њофизро бинад. Ё дар шеъри дигар Камол ме-
гўяд, ки:

Хоки Хуљандро, ки зи Шероз кам нињанд,
Орад ба рўзгори ту обе ба рўйи кор.

Яъне Камол вазифаи бисёр бузург дорад, рисолати бу-
зурги Камол ин аст, ки хоки Хуљандро баробар ва њамвазни 
хоки Шероз – хоки бузургони сухан, осмони бузургони су-
хан кунад. Њамосмон ва њамхок кунад бо Саъдиву Њофиз, ки, 
бешак, хаёл мекунем, њамин корро Камоли ба гуфти худаш 
Аљамї, Камоли Мовароуннањрї анљом додааст:

Нест ѓайр аз ту дастгир, эй дўст!
Дасти афтодагон бигир, эй дўст!
Офтобї ту, мо чу зарра њама,
Ту бузургиву мо њаќир, эй дўст!...
Дар њама мулк подшост, Камол
То ба дасти ту њаст асир, эй дўст!

Камоли мо њам подшоњ асту њам гадо. Њам дарвеш асту 
њам ѓанї. Њам ошиќ асту њам шоир, њам арзи аљз мекунад ва 
њам изњори кибр. Њам иддаои шоирї мекунад ва њам пеши ёр 
сари хоксорашро дар даргоњи ў мегузорад ва мегўяд, ки:

Халќ зи нуќсони њол бехабаранд аз Камол,
К-аз њама беќилу ќол гўйи саодат рабуд.

Ё дар шеъри дигаре мегўяд:

Камол, ањсант, гў бурдї ба ширингўйї аз Хусрав,
Чунин тўтї ба Њиндустон агар бошад, аљаб бошад.

Ё дар шеъри дигар Камол мегўяд, ки:

Гуфтаї: Хоки рањи мост Камол,
Хокро ин њама эъзоз накун!

Яке мебинед Камол афтодаву ранљур аст, сарфурў аст, 
дармондаву вомонда бар дари дўст аст, яке мебинед, он ќадар 
ифтихор дорад аз шоирии худ. Ваќте Камол ошиќ мешавад, ин 
ќадр афтода дар роњи ёр. Ваќте шоир мешавад, хеле баланд аст, 
фарорафта, хеле сууд кардааст. Пас, мо кадом Камолро мепа-
зирем!? Кадом Камол барои мо маќбул аст? Њар ду Камол, њам 
Камоле, ки иддаои бузургї мекунад ва њам Камоле, ки дар дар-
гоњи дўст худро аз гард камтар, аз зарра кўчактар медонад. Ка-
моле, ки тамоми иноят, тамоми каромат, тамоми лутферо, ки 
ба ў ирсол ва нозил шудааст, аз инояти Њазрати Дўст медонад. 
Камол дар њолате Камол аст, ки ин ду љанба дар рў ба рўйи 
њам омада бошад ва њам фарорафта, мутакаббир, худшинохта, 
њам гадо бошад, њам подшоњ, њам табиб бошад, њам ранљур, 
њам дарвеш бошад ва њам сарватманд. Шеъри Камол шеъри 
маъљунист. Яъне, шеъре давобахшанда аст. Шеъри мўмиёист, 
шеъри кибриёист, ки љонњои ранљури моро бояд марњам дињад 
ба дардњои мо, ба решњои мо бояд сўхтае гузорад.

Хишти дари худ бар сари ошиќ мазан, эй дўст!
Моро зи сари хеш чї ѓам,њайф зи хишт аст.

Чї ќадар Камол зебо мегўяд, яъне Камол чун девонагони 
Аттор, ошиќи диловару густохе њаст, ки њарфашро рўёрўю 
чашмобачашм мехоњад бо Њаќ таоло бигўяд. Камол ин ќадар 
муњаббат дорад, ки њатто хишти дари маъшуќро эњтиёт меку-
над, то мабодо хишт ба сар назанад, шикастани сар њељ чиз 
њам нест, шикастагии кўйи маъшуќ њайф аст. Ин бузургї ва 
њимматро фаќат бузургон доранд, мисли Камол, мисли Њо-
физ, мисли Мавлоно. Аслан, бузургон фаќат роњи муњаббат 
мепўянд. Бузургон њамеша ба сўйи покї, ба сўйи баландї, ба 
фарозњои руњонї сууд мекунанд. Ва рисолаташон ин аст, ки 
њамаро ба њам пайванд дињанд. Ихтилофњоро барандозанд, 

монеањоро даршикананд. Масалан, мегўянд, ки Њазрати Ру-
бубият њафтод парда аз зулмот ва њафтод парда аз нур дорад. 
Агар њамонро барандозад, мову шумо бо њам месўзем. Ва 
Камол њам оганда аз муњаббати Њаќ аст ва дар њар њуруфаш 
фаќат ишќ, фаќат муњаббати љовидона, фаќат мењри бега- 
зандро мебинем, ки барои мову шумо нисор мекунад ва мову 
шумо њам, ки аз шеъри Камол шодоб њастем, вазифадорем, 
ки фаќат њарфи муњаббат ба њамдигар нисор кунем, ки љуз ин 
тамоми њарфњои љањон ботил аст.

Ба рўйи ёр, ки рўяш ба чашми ман нигаред,
Ба хоки пош, ки он рањ ба чашми ман сипаред.
Ба по гузаштан аз он рањ нишони бечашмист,
Чу чашм нест шуморо, ба чашми ман нигаред.

Гуфтем, ки шеъри Камол шеъри њам маъљунї ва њам му-
миёист. Камол њам табиб буд ва њам бемор. Аз Табиби ѓайб, 
яъне аз худи Худованд мадад мехост ба дардњои љонаш ва 
баробари ин нафари соњибназару соњибкаромате буд, ки ме-
тавонист дигар ранљурњоро бо тўмори шеър, бо тўмори њар-
фаш даво бахшад. Агар нафари мирандаро њам як њарфи нек 
гуфтед, як њарфи чун оби баќо гуфтед, дигар ба љуз нафаси 
тоза кашидан илољ надорад. Шеъри Камолро њам, ки мехо-
нед, дар њар ѓазал калимоти љароњат, марњам, илољ, захм, 
ранљур, дору, шифо ба њамин монанд дорад:

Дил зи дорухонаи дардат даво дорад умед,
Шарбати хосе аз он дорушшифо дорад умед.
Дорам уммеде, ки ёбам бар бисоти ќурб роњ,
Ин гадо бингар, ки васли подшо дорад умед.

Зоњиде буд, ки дар лаби чашмасоре, баробари фавво-
рањои обшоре маъбаду мењробе бино карда ва сар ба саљдаи 
Худованд афканда буд. Исї аз њамон сў гузар мекард ва ба 
зоњид гуфт, ки ба тоат машѓулї, аз ман чї мехоњї? Зоњид 
гуфт, ки ман аз ту хоњиш дорам, чун ту дуои исавї хонї, 
дуоят иљобат шавад ва ман мехоњам як зарра муњаббати 

Илоњї ба ман њам расад. Исї дуо карду рафт. Ваќте баъ-
ди чанд рўз баргашт, дид, ки маъбад шикаставу сарфурў 
аст. Он чашмасор гилолуда шудааст. Мењроб њам шикаста, 
чизе аз он ободї боќї намонда. Ва худи зоњид дар сари кўњ 
нишастааст гирён бо љомаи жанда ва ду даст ба сўйи само 
бардошта. Исї мепурсад: Бо ту чї шуд? Мегўяд: Як зарра 
муњаббати Илоњї ба ман омад, њолам ин шуд. Яъне шуаро 
њам шодобанд аз як зарра муњаббати Илоњї ва, хоса, Шайх 
Камол. Шоироне, ки њамсару њампойи Камол бошанд, аз 
њамон муњаббати Илоњї бархурдоранд, дигар тамоми њу-
руфашон муњаббатоѓўш хоњад буд. Њамон шеърњои маъљу-
ниву маљнуние, ки гуфтем, њама лабрези ишќанд, яъне ишќи 
Худованд бо дили Камол ин ќадр коре кардааст, ки баъди 
убури 700 сол тапиши дили ўро мову шумо боз њам гармтар 
аз пештар, бештар аз њама рўз, имрўзу њамеша мешунавем. 
Ин диле, ки гуфтем, узви биологист ё равонї? Агар узве бо-
шад, мансуб ба пайкар, умраш зиёд нест, аммо барњаќ, ки 
узви равонист, яъне ба Худо ва љовидона иртибот дорад. 
Аз ин рў, то имрўз њам тапишаш хомўш нашуда ва мо бо 
њамин тапиши дили Камол имрўзу њамеша нафас мекашем. 
Аз Мавлоно ёд кардем, њамон порае, ки хондем, аз ў буд ва 
имрўз мањфили худамонро номгузорї кардем «Шакаристо-
ни љон». Ин њам ишорат ба Мавлонои бузург аст. Мавлоно 
мегўяд, ки:

Аз шакаристони љон маст шудам, эй шакар,
З-ин шакаристон агар њељ чашидї, бигў.
Зилли ту поянда бод, моњи ту тобанда бод!
Чарх туро банда бод аз чї рамидї, бигў!

Ман орзу мекунам, ки аз ин хони малоњати Камол – туњ-
фаи љони суханвари бењамто Шумо чошние бардошта бошед.

Соли 2020

ЃУНЧАИ ГЎЁ

Пешгуфтор ба китоби Раънои Хуршед «Салом, борон» 
(Душанбе: Ашуриён, 2020. – 59 с.)

Раъно духтари ѓайриодист. Ў аз тамоми њамсолонаш 
фарќ мекунад. Бо он ки дар рустои нозанини Сор – дар 
дурдасттарин дењаи Панљекат, дар њавошии тамаддун зин-
дагї дорад, боз њам бо тозатарин падидањои дунёи муосир 
ошност. Њанўз дар ин рустои дури кўњистон неруи барќ 
гоњ њасту гоњ нест, аммо неруи барќи дили Раъно бисёр 
азим аст. Ў бо талошу љањди бузург бо василаи шабакањои 
иттилоотї тули чанд соате, ки барќ меояд, дониш меандў-
заду барои роњи фардо тўшаи маърифат омода месозад. 
Раъно ба тариќи худомўзї бе мадади мустаќими роњна-
моён чандин забонро аз худ кардааст: забонњои русї ва 
англисиро дар њадди иртифої медонад, бо забонњои ара-
биву чиниву њиндї андак-андак суњбат мекунад. Барои як 
муњассили 16-17-солаи дабистон инчунин донишу омўзиш 
падидаи истисноист. Раъно осори бузургони оламро бо за-
бони русиву англисї мутолиа месозад ва мояву муњтавои 
хондањояшро муњаќќиќона ќазоват менамояд. Азбаски 
њалќаи хонишу омўзишаш басе вусъатманд аст, ў борњо 
дар озмуну сабќатњои ноњияиву вилоятиву кишвар пирўз 
гардидааст. 

Дар кори офариниши шеър њам Раънои мо муќаллид 
нест. Аз пешиниёну муосирон ангезањои фаровон дорад ва 
аммо бо лањни латифи худ њуруфи дилашро тараннум ме-
кунад. Нахустин манзумањои дарду нишоташро Раъно дар 
ин гулдафтари маъсум маљмуа кардааст. Ин аввалин номаи 
муњаббати ў ба номи оламу одам аст: ба номи рустои атргар-
дони Сор, ба номи Панљекати ориёнфар, ба номи Душанбеи 
пуртаљаллои офтобпартав, ба унвони Роѓун – хизонаи анво-
ри офоќ, ба унвони Тољикистон – милодгоњи мубораку масъ- 
уди мо, ба номи ањли башар.

Раъно дар тамоми анвои шеър таљрибаву тамринњо ме-
кунад: дар шеъри чањорпора, маснавї, рубої, дубайтї, му-
хаммас, ѓазал, шеъри нимоиву сафед. Баъзан, ў ба авзони 
каммаъмулу нодири аруз њам руљуъ кардааст:

Муборак бод, эй дил, муборак бод сад бор,
Асири ишќ гаштї, асири хатти паргор.
Муборак бод, эй дил, ту њоло њам љавонї,
Ту њоло њам љавонї, валекин пиррафтор.

Њарфњои Раъно њанўз шабењи мусаввараанд, аммо умед-
ворем, ки баъди убури марњалањои таљрибаву љустуљўву њаф-
риёти њунарї Раъно мусавварањои комили муњаббат меофа-
рад. 

Таманно меварзем, ки ин ѓунчаи гўё – ин духтари навшу-
куфтаи кўњистон, ки чун гулњои тањсангї бо неруву талоши 
азим оњанги њастї мекунаду башорати тулуъ медињад, ќуд- 
рату тавони чун чатри осмон боз шуданро дарёбад ва бо 
муждањои оламфурўзаш фардову фардоњои дигар ба ањли 
дунё ангезањои латиф армуѓон бахшад.

Соли 2020

ЉОНДОРУИ ЉОН

Пешгуфтор ба китоби Аниса «Аниси дилњо» 
(Хуљанд: Ношир, 2020. – 247 сањ.)

Анисаро ба як бор дўст доштам. Шояд барои он ки ваќти 
дафтари шеърашро боз кардан чашмам ба навиштае афтод, 
ки ба модараш руљуъ мекунад: «Ту њама чиро ба ман омўх-
тї, модарљон, аммо тариќи бе ту зистанро ёд надодї». Аз 
ин шоиронатар, аз ин љонсозтару љонсўзтар, аз ин гармтару 
доѓтар, аз ин поктару мубарротар, аз ин содатару беѓубортар 
чї метавон гуфт. Ва дарёфтам, ки дар баробари як љањони 
тоза ќарор дорам: љањоне пуропур аз утуфату зебої, лаболаб 
аз сўзњои нотамому дардњои њамешаќиём, навонав аз садои 
сухани ишќ – аз танини ин зангўлаи куњане, ки дар андаруни 

њар дили дигар зарбу оњанги навине мезанад, аз муждаи маъ-
суми як фариштаи кўчак – Аниса. Ваќте ў нидо мекунад, ки: 

Гуфтам шиканам нўки ќалам, хома бисўзам,
Аз олами асрор нависам, нанависам.
Бемодариву бепадарї сахт гарон аст,
Аз сўги аламбор нависам, нанависам?

Ман ба ў посух медињам, ки бинавис, њатман бинавис, 
Анисаљони азизи мо!

Бинавис, ки ба ќавли њаким Низомї: «Сухан доруву 
љондоруи љон аст», бинавис, ки ба решњои дили худу сўг-
њои дили дигарон бо рашњаи ќалам марњам гузорї. Бина-
вис, ки пешорўйи ту њаёти дигаре боз шавад бо саодатњои 
афиф, бо њузури инсонњои њабибе, ки бо пайки исавї ме- 
оянду дардњоро аз дилу љони ту бармечинанд, бо љилвањои 
нишотбахши фасли шабоб, бо муждаи муњаббат, бо њама 
хубї, бо њама некї, бо Шеър – бо ин анису мунису дамсози 
љовидони ту!

Бинавис, ки Худованд туро ќуввату ќудрати дўст доштан 
додааст: ту љањонрову инсонњоро дўст медорї, ту Ватанро 
дар пештоќи муњаббат менишонї, чароѓи ёди падару модар-
ро љовидон меафрўзї, бо ин ки дар ин тозаљавонї басе ши-
кастњо дидї, зиндагиро дуруд мегўї, дилро бо мадори дўст 
доштан тапиш мебахшї. Бинавис, ки иксири наљоти ту њамин 
навиштан аст!

Гоње мебинам, ки ќалам дар дасти навомўзи Аниса ме-
лаѓжад ва ў аз вазн берун меравад мисли дарёчаи шодоби 
бањорї, ки соњилњоро ѓасб кардааст. Гоњо ў аз ќолабу ќаво-
иди шеър хориљ мешавад, аммо муњаббаташ лаѓжанда нест, 
андешањояш бемаљрову камрабту сустмантиќ нестанд, пин-
дору ормонаш чун мусаввараи комили зебост, ки нуќсе ната-
вон ёфт. Ў љое мегўяд, ки:

Бањри навори хати филми њаёт
Наќши њунарпешаи ќурбониям.

Ман таманно меварзам, ки дар филми њаёт Анисаи мо 
наќши муаззамро офарад, наќши Инсонеро, ки бо паёми му-
нири субњворааш ба сарнавишти худ ва ба руњњову љонњои 
њамагон офтобро даъват мекунад, аз шиквањову нолишњову 
бечароѓињо рањо мешаваду дари саодатро таќ-таќ мезанад, 
дар аввали роњ таваќќуф намекунаду батадриљ худро ба 
љодањои азими сухан мебарад: ба сўйи таљрибањои тоза, ба 
самти худсозиву худофариниву худифшоињо, ба сарзамини 
љовидонаи ишќ!

Соли 2020

ТАРЉУМОНИ САДОВУ СУКУТ

Пешгуфтор ба китоби Умар Сафар «Садое аз хилват» 
(бо њуруфи форсї, Тењрон, нашриёти Хирадгон, 

1398. – 123 сањ.)

Касе, к-ў фош дид асрори љонро,
Набинад љуз ба чашми худ љањонро.
Навое офарин дар синаи хеш,
Бањоре метавон кардан хазонро.

Муњаммад Иќбол

Инсон шудан хулосаи тамоми сайру сулук ва барнома-
ву тариќатњои руњонист, ки бузургони олам барои шинохти 
њамин асолат талош кардаанд ва дар њамин ќаламрави ош-
нову ношинос то абад пўёву поё мондаанд. Каломи хуљастаи 
«Эй Инсон» борњо дар кутуби муќаддас ва Ќуръони Карим 
мукаррар шудааст ва Инсон аст, ки бори амонат дар дўш ва 
гавњари муњаббат дар дил мавриди хитоби ќудсї ќарор ги-
рифтааст. Файласуфи бузург Давид Юм дар оѓозномаи рисо-
лааш «Достони табиати одам» менависад, ки: «Агар ин асари 
ман барои зењни хонандагонам осонпазир нест, фикр меку-
нам, ки аз боиси ибњомгарої ва бозгўйи бардоштњои руъ-
ёист. Аммо ин ангезањову андешањо ќобњоеанд, ки акси њар 
хонандаро оѓўш мекунанд ва соњибони аксњоро ба сафарњои 

ботинї ба самти асл мехонанд». «Садое аз хилват» низ моро 
ба доруссаломи дили Инсон даъват мекунад, ба хилватсарои 
номакшуфе, ки розњову овозњову эъљозњо зиндагонии љови-
дон доранд. Мавзуи биниши адиби равоншиносу љањонши-
нос Умар Сафар њамин нуктаи кўчактарину бузургтарин аст: 
Љањону Инсон. 

Инсон дар баробари љањон љуѓрофиёи тангтар дорад 
ё љањон дар баробари руњи Инсон, ки вусъати нуњ фалакро 
месипараду боз њам худро дар панљарањои масдуд асир ме-
бинад. Нависандаи нињонбину жарфпаймо дар радифи та-
вонотарин адибони инсонгаро фардеро, ки њанўз ќисмате аз 
љомеаи мардњо навъи фаръии одамї мењисобанд, ќањрамони 
худ пазируфтааст: Занро! Ва боз чї гуна занеро? Чун дар та-
лотумгоњи эњсосу афкори Моњрў мављ мезанем, мепиндорем, 
ки ин бонуи муаззам олими файласуф аст ё орифи тариќат-
шинос, суханвари тавоност ё муњандису меъмори ватансозу 
љањоноро. Яъне, нафарест, ки маърифати густардаи андўхта-
ву афрўхтаро дар мадрасањои олї њосил кардааст. Аммо, на! 
Мухотаби нависандаи мо як рўбандаи одист, ки дар њошияи 
гирудорњои иљтимоъ ва дар андаруни љўшишњои ботинии 
худ њаёти камфурўѓе ба сар мебарад ва бо ќудрати азими ин-
соние, ки дорад, аз зулматистони андуњу озор ба сапедадами 
саодат наќб меканад. Моњрў зиндагияшро ба кори озодаги-
ву назофат бахшидааст. Аммо асли ин таањњуд рўбучини як 
коргоњ нест, рўбучину поксозии як љањону инсонњои ўст ва 
козургарии сиришти хеш аст, ки Моњрўро пайваста машѓул 
медорад. Шояд мо гоње ба фаррошону рўфтагарони кўчаву 
кўй бо чашми камбини беэътибор менигарем ва, аслан, фикр 
намекунем, ки њамин нафарони одї шояд бузургтарин, ко-
милтарин, наљибтарин намунаи инсон бошанд, ки дар на-
заргоњи мо рўйнамо шудаанд. Таќсири мост, ки инсонњоро 
дар маќому мартабањои иљтимої мавриди шинохту ќазова-
ту иззат ќарор медињем. Аммо нависандаи мо бо муњабба-
ти нотасвир, бо иродату посдории бењудуд, бо мењру хулусу 
шафќати бемунтањо ба ќањрамонаш муносибат мекунад, зеро 

медонад, ки ин бонуи зоњиран муњаќќар бо фарњангу маъри-
фати фитрї, бо рўшании пиндору иќтидори бузурги равони-
ву шањомати ботинияш мазњари азамат ва камоли инсонист. 
Аз ин рў, ин зани тавоно бо сарнавишти тираи худ мадоро 
намекунад ва бо талошу пўёї ба ояндаи муфаррењ рањ ме-
кушояд. Роњи рафтан ба самти саодатро нависанда басе са-
буронаву ботадриљ бозгўй кардааст: Моњрў аз оромишгоњи 
тифлї ба арсаи туфонљўши љавонї, аз шикаст ба шикасте ша-
дидтар, аз асорати манњус ба озодии бенишот ва баъди худ- 
гудозиву худсозињои паёпай ба ќаламрави хуршедии бахту 
нусрат мерасад. «Садое аз хилват» садое аз аъмоќи дили ин-
сони танњост, ки бо ин њама зарбањои ќазо афтода нест, зеро 
пуштвонаи яктотарину болотаринро ёфтааст, ки бо инояти ў 
худро аз вартаи шаќоват ба фарози саломат берун мекашад. 
Ин садои башоратбахш аз дили ў меояд, аз дили пурсукуту 
пурнавои ў, аз дили орому туфонзои ў, аз дили кўчаку бопањ-
но, аз дили фардосозу ояндаафрўзе, ки парваришгоњи зебота-
рин ишќу таманноњост.

«Садое аз хилват» фарњангномаи чандин мафоњимест, 
ки мо бо онњо аз назари суварї бархўрд мекардем ва бо дар-
ки нињонпаймо ба љавњарашон дар намекушудем: дарвоза, 
мањтоб, чароѓ, гањвора, лўхтак, сарбанд, чаѓдег, барг, дарахт, 
љорўб, мењрубонї, шаб, барф, гирдбод, садо, сукут ва ѓайра. 
Њатто, вожањои гўсфанд, гўсола, гов, ќассоб аз зарфияти 
луѓавии худ хориљ шудаву рамзкушои нињонтарин асрори 
њастї гардидаанд. Асар таљаммуи њамин санбулњои зебост, 
ки тинати инсонро ойинадорї мекунанд ва њар лањза чун 
омўзгори нонамо моро дастури њаёту муждаи наљот мебах-
шанд. Љурм дар инсонњост, ки ин дастурро намепазиранду 
он муждаро намешунаванд. Симои пирамарди ранљуре, ки 
баргњои бодрезро дар зери нурмиљгони мунири хуршед чун 
номањои мармуз хат ба хат мехонад ва баъд дар кафаш мефи-
шораду бар хок мезанад, чї басе асрор дорад. Мисли ин мо 
њам њар шабу рўзи Худоро, ки барг-барг аз дафтари таќвим 
мерезанд, нохондаву нимхонда ба коми адам меафканем. 

Балки мо он баргњои њикматро боре њам ба даст намегирем 
ва бо чашми тањќиќ хутути Муншии азалро намехонем. Пас, 
он марди рамзошно огоњтару бинотару саломаттар аз мост, 
ки фурсату њиммату раѓбати баргхониву нињондонї дорад ва 
садои пойи ваќтро мешунавад.

Инсоншиносии фалсафии устод Умар Сафар бисёр бе-
шабењаву мавзун аст. Ў мисли ойина аз шабакаи биниши 
ќањрамони худ хомўштарину гўётарин вожањоро тарљу-
монї мекунад. Масалан, љорўб, ки як ашёи одии рўзгор 
аст ва њаргиз мавриди таваљљуњи мо ќарор наёфтааст, дар 
ин асар санбули бошањоматест, ки тозакории љањонро дар 
дўш дорад.

Њамчу Мавлоно, ки мегўяд:

Дод љорўбе ба дастам он нигор,
Гуфт, аз дарёи љон гарде барор.

Дарё, ки бегардтарин офаридаи Њазрати Кирдигор аст 
ва, хоса, дарёи љон, ки таваллудгоњи сафои азалист, магар ба 
покрўбии љорўбе ниёз дорад? Оре, дорад. Љорўбе, ки ниго-
ри кибриёї аз ѓайб медињад, њар лањза дарёро муназзањ ме-
кунад. Дарёро, ки рањ ба рањ хасу хошоку анбориши дигар 
мепазирад ва дарёи љонро, ки бидуни љорўб дар андаруни 
чирку ѓубору зангор тирагун мешавад. Устод Умар Сафар, 
ки номбардору вомбардори ростини Рўдакиву Фирдавсиву 
Мавлонову Њофиз аст, бо чашми дарунгарову ифшогар ба 
рози вуљуд меандешад ва «Садое аз хилват»-и ў мифтоњест, 
ки бо чархиши якбораву якчандборааш мову шумо ба сарза-
мини асолати Инсон сафар мекунем. Пас, ин ќиссаро муќар-
раран мебояд нукта ба нукта, хат ба хат, њарф ба њарф, дил ба 
дил, љон ба љон хонд, то хизонаи саршореро рў ба рўйи худ 
боз бубинем.

Профессор Умар Сафар, ки ба унвони муњаќќиќи забон 
ва адаби тољик дар њалќањои илмии форсизабонон кайњо 
иштињор ёфтааст, дар офариниши осори бадеї низ басе чи-
радаст аст. Забони нобу шодоби насри ў, ки бисёр пурсар-

мояву бенамунаву зебост, бо андешањои њакимона иттињоди 
бешикаст ёфтааст ва тасвирњо дар тамошокадаи љони мо чун 
поктарин латифањои руњонї таљаллї мезананд.

Ман устод Умар Сафарро бо иншои ин асари пурфурўѓ, 
ки дигарбора мартабаи арљманди инсонро дар пешгањи ан-
дешањо мегузорад, муборакбод мегўям ва орзу меварзам, ки 
хомаи нурандуди ў зеботарин таровишњои андешањои баша-
риро баъд аз ин низ ба мо армуѓон мебахшад.

Соли 2020

ЧАРОЃАФРЎЗИ МАЊФИЛЊО

Пешгуфтор ба китоби Саидумрон Саидов «Пайванди 
дарё» (Хуљанд: Ношир, 2021. - 519 сањ.)

Ман устодон Сорбон, Абдунабї Сатторзода, Афзалшоњи 
Шодї, Акбар Абдуллоњ, Фарњод Карим (равонаш шод бод) ва 
чандин азизони дигарро хешу пайванди љовидони худ мешумо-
рам бо ин далел, ки ин дўстдорон њамеша ба њалќаи муњабба-
ти устод Лоиќ шомил буданд ва бо он ки њар яке шахсиятњои 
муќтадири илмиву адабиву њунариянд, дар ќаламрави маъна-
вии устод Лоиќ ќарор доштанд. Гурўњи дигаре њам њастанд аз 
љумлаи дилбастагону пайвастагону шогирдону муридони устод 
Абдулманнони Насриддин, ки бо ин азизон низ дар маќоми му-
бораки хешовандї собит мондаам. Номи Саидумрон дар љад-
вали дувум сабт шудааст ва мо бо њам аз рўзгори шабоб ањди 
хоњариву бародарї бастаем. Устод Абдулманнон бо муњабба-
ти наљиб наќл мекарданд, ки падари Саидумрон писари њанўз 
16-солаи худро ба даргоњашон овардаву мегўянд:

– Мулло Абдулманнон, хоњиш мекунам, ки писари маро 
тарбият кунед. Устухонаш аз ману гўшташ аз Шумо!

– Ва мо соњиби гўшти фаровон шудем, – мегуфтанд, бо завќ 
устод ва ба вуљуди бошањомати Саидумрон ишорат мекарданд. 

Рўзе мо бо Саидумрон аз идораи маљаллаи «Паёми 
Суѓд», аз табаќаи панљуми Кохи матбуот бо лифт поин ме-
омадем, ки ваќти гусел нависандаи зариф Анвар Олим гуфт:

– Аз як Саидумрон чањор Фарзона сохта мешавад.
– Ин хел бошад, созед, – посух дод Саидумрон ва чунон 

беѓубор хандид, ки дар дилњо рўшанї дамид. 
Аммо Саидумрон бо њамин азамати љисму руњу њиммату 

маромаш њанўз њам дили маъсуми кўдакона дорад: дили бис- 
ёр накўойину завќманду дўстдорандаву сидќварзанда. Диле, 
ки ќуввату энергияву шавќу ѓайрату рисолату таањњуди ња-
зор дилро андўхтааст. Худованди љањондор ба Саидумрони 
мо хилќати бонаљобате эњдо кардааст, ки лањзаеро бесамар 
ба сар намебарад, пайваста меомўзаду меомўзонад, тањќиќ 
мекунад, барнома мерезаду лоиња месозад, осори тоза иншо 
менамояду дарњои аслу маљозро ба рўйи ањли назар мекушо-
яд. Касе ки бори аввал ўро дида бошад, гумон мекунад, ки 
инсони камњавсалаест, аммо ваќте даводави Саидумронро 
мебинад, ба шигифт меояд, ки ба ќавли Мавлои Балх: «Сад 
љањонро дар нафас барњам занад». 

Саидумрон бо њама ёру ошност: бо соњибрутбагону дав-
латмардон, бо ањли илму њунару ирфон, бо ѓаниёну бенавоён, 
бо косибону барзгарон, куњнафурўшону навгароён, бо пиро-
ну кўдакон, чунки истеъдоди бузурги фатњи дилњоро дорад. 
Ман чандин дафъа пай бурдаам, ки агар ба шодбоди мило-
ди касе равам ё ба беморбиниву дидорбинї, ё ба њолпурсиву 
дилпурсии ошное, Саидумрон мегўяд: – Ман њам меравам. 
Зеро барояш дар олам ягон одами бегонаву ноошно вуљуд 
надорад. 

Ваќте раиси Кумитаи садову симои вилоят буд, барно-
мањои мондагореро ибтидо бахшид ва љамъи зебое падид 
овард бо ањли завќ. Баъдан, дар маќоми сарвари Маркази ља-
вонон ба номи Лоиќ Шералї ибтикорњои азимеро роњандозї 
намуд ва мо дар айёми ў он даргоњро мазњари шеъру сухан 
мешинохтем. 

Њангоме ки ўро раиси љамоати Ёваи ноњияи Бобољон Ѓа-
фуров пазируфтанд, бисёр ифтитоњњои савоберо зимомдорї 
кард ва дар рўзгори роњбарии ў ин дењкадаи хуррами ном- 
оварон ба љойгоњи суханварон табдил шуд. Ваќте ба курсии 

адабиёти классикии факултаи суханшиносии Донишгоњи 
давлатии Хуљанд дар маќоми роњбар омад, кавкабаи шеъру 
сухан њамроњи ў ба ин даргоњ кўч баст. Яъне Саидумрон оли-
ми соњибназарест, ки њамеша метавонад ба руњи соњибназа-
рони дигар таъсиргузор бошад. Њолиё Саидумрон ба унвони 
сарвари мањфили шуњратманди «Ганљи сухан» чароѓи афрўх-
таи устод Абдулманнони Насриддинро шуои тоза мебахшад. 
Ў бо муњаббати беамсол то поёни умри устод Абдулманнон 
давлати мулозимоти ўро дошт. Ёд дорам, ки Саидумрон њу-
дуди чанд моњ њар бомдод бо мошинаш ба фермаи ширкати 
сохтмоние, ки дар доманакўњи Меваѓул ќарор дошт, мерафт 
ва шири навдўшидаи бузро чун давои муфид ба устод мео-
вард. Бо он њама талошу хидмат њолиё њам ў бо тавозуи фар-
зандона мегўяд: Њайф, ки барои устод коре накардем:

Љуз дўст доштан ба ту коре накардаам,
Розї бишав, ки пеши ту нокарда хидматам.

Рўзе Саидумрон ба ман гуфт:
«Дар маљаллаи «Садои Шарќ» нависанда Ќодири Рус-

там луѓатномаи «Фарњанги Ќаввос»-ро, ки мо тањия наму-
дем, бисёр танќид кардааст. Ў чандин нуктаи муњимро зикр 
намудааст, ки бояд зуд ислоњ созем». Як нафари истисноист 
Саидумрон, ки бо хулусу мењр дар бобати интиќодгари худ 
сухан мегўяд. Магар бисёранд нафароне, ки бо тањаммул ќуд- 
рату тавони ќабули эродро дошта бошанд. 

Њолиё Саидумрон дар марњалаи тозаи худифшоиву нав- 
офаринї ќарор дорад. Орзу меварзем, ки ў бо муњаббати сар-
мад боз њам чароѓафрўзи мањфилњову дилњо бимонад ва му-
аллифи наљибтарин барномањои фардо бошад:

Машъал шаву рањорањ ояндаро барафрўз,
Ояндаи саидат Наврўз бод, Наврўз!

Соли 2021

ОЙИНАДОРИ МЕЊАН

Пешгуфтор ба китоби Нусратуллоњ Бобоев «Лолаи 
боми падар» (Душанбе: Аржанг, 2021. – 214 сањ.)

Сухани Нусратуллоњ монои сухани касе нест: басе хос, 
басе гарму пурљазбаву мунир, басе љонсўзу љонсозу равон-
гудоз, басе муњаббатомўзу муњаббатафрўз. Сухане, ки шояд 
камтар шефтаи саноеи њунариву орояњои суварияш шавем, 
аммо ин њуруфи моявар андешањоро сууд медињаду дилњоро 
ба бедорї мехонад, чашмњоро ба тамошо мекушояду дарњои 
бастаро таќ-таќ мезанад ва руњњоро мехоњад бо партави асл 
ошно созад. Ваќте Нусратуллоњ Ворух мегўяд, дар ойинахо-
наи шеъраш њама рустои худро мебинанд, гузару мањаллаву 
ошёни љонпайванди худро, марзу буми аљдодии худро, љузъи 
азизи ватанро, ки ойинадори кулли ватан аст. Бисёр ватанно-
мањоеро хондаем, ки њама шабењи њаманд: баршумории зебо-
иву хубиву мањбубиву тамоми сифоти некўи ватан ва иншои 
њуруфи ибтидоии муњаббат ба унвони ватан. Аммо Нусра-
туллоњ дигаргуна «ватан» мегўяд. Ваќте ў нидо мекунад, ки:

Хабар омад, падарам бемор аст...

Ё дар байти дигар ба модар руљуъ менамояд, ки:

Чандест, модаро, ба ту телфон накардаам,
Бар гўши љон садои ту мењмон накардаам. 

Дар байти дигари муњаббатовезаш шоир хитоб мекунад: 

Бенасиб аз чанд Наврўзи ватан будам, биё,
Љашни зебое маро барпо куну бо ман бимон. 

Дар ин абёт мухотаби ў падару модару ёр аст, аммо як 
тимсоли бузурги љовидона дар саропардаи ин њуруф тулуъ 
мекунад ва ба дилњо ишќ илќо месозад: Ватан, боз њам Ватан! 
Дарди Ворух ва дарди тамоми Тољикистон чун хатти усту-
во аз ашъору афкору пиндори Нусратуллоњ гузар кардааст. 

Ин хатти бузурги офтобї ончунон рўшану амиќу мањкам ќа-
ламрави шеъри ўро фатњ намудааст, ки њар ки ба он ворид 
шуд, наметавонад бе анбони анвор бурун ояд. Нусратуллоњ, 
зоњиран, њазорњо фарсах аз ватан дур аст, аммо на. Дар ѓур-
бат њам ў бо худ Ватанро бурдааст, балки худаш дар мусо-
фират њам љузъи ватан асту њам кулли ватан. Шояд соњибва-
таноне, ки дар дохили ватананд, камтар ба сарнавишти мил-
лату мењан бияндешанд, шояд писароне, ки дар ошёни падар 
зиндагї мекунанд, (албатта, як ќисматашон) субњ бар падару 
модар як дањан салом гўянду ба дунболи корњои њамарўза 
раванд ва шом, баъди ба хона баргаштан боз њам адои са-
лому пурсупоси кўтоњ бо волидайн ба љо оваранду бо њамин 
муќаддима вазифаи фарзандиро сомонёфта шуморанд, аммо 
Нусратуллоњ аз дурдасти њиљрат њар лањзаи зиндагии азизи 
падару модару њамсару фарзандону пайвандону наберагон-
ро, њар дарахту гулу гиёњи даргоњи падарро дуруд мегўяд ва 
њаёти худро пуропур аз шуои мубораки ин њабибон мебинад:

Сад шукри тамоси видиёї,
Бинам њама субњу шоми модар.

Нусратуллоњ аз осори ниёкон вуќуфи тамом дорад ва 
пайдост, ки ин донишу маърифати густарда дар сиришти ў 
фитратист, ки аз љадди донишвару њикматандўзаш ёдгор 
мондааст. Таѓои олимашрабаш Абдуваќќос Юсуфї шоири 
поктариќат ва чароѓи иршоди ањли дилу ањли назари Исфара 
буд, ки хокаш бо роињаи рањмат муанбар бод! Сухани Нусра-
туллоњ ќавианосир ва мањкамистењком аст, забонаш бесакта-
ву њамвору хушобу мубаррост чун чашмасорони ойинабанди 
Ворух, балки чун рўди осмоннамои Карафшин ва, муњимтар 
аз њама, пиндору андешаву ормони ў муњташаму вусъатманд 
аст. Нусратуллоњ бо њолу њавои имрўз сухан мегўяд ва ме-
хоњад бо ёрии ќалам уќдањои љањони муосирро боз намояд:

Ѓарќае дидед агар, з-он пештар обаш барад,
Зудтар аз ибтидо то интињо селфи кунед.

Асри атомиву компутерї одамњои рўйину роботї эљод 
кардааст, ки ба кўмаки ѓариќ намешитобанд, балки ме-
хоњанд, манзараи хатми њаёти ўро сабт созанд ва Нусратул-
лоњ бо ишораи латифе инсонњоро дигарбора барои ошної 
бо асли инсонии худ даъват мекунад. Дар дили ў зарби мута-
шанниљи рўзгори кунунист:

Аз соли бисту бист шиканљу азоб монд,
Дар пардањои шуши љањон илтињоб монд.

Дар як шеъри пурнишоташ Нусратуллоњ нидо мекунад:

Чу духтарон, ки намоиш дињанд мўди бањорї,
Дарахтакон шуда гулпирањан, бањор муборак.

Кош, ин бањору бањорњои навоянда ба рўйи шоири мо 
даркушоянда бошанд ва дарњои саодату нусрату фархун-
дагиро боз кунанд, дари оѓўши Ватанро, дари азизи ошёни 
падарро, дари чашми ниниякони навпаёмро, дари љовидони 
муњаббатро! Китоби «Лолаи боѓи падар»-ро ман ба унвони 
номаи ишќ ба номи Ватан ва њамватанони дилбанд пазируф-
там. Нома ба номи ману шумо!

Аз як мањал наям ман, зеро ки зодгоњам,
Кўлобу Рашту Помир, Ашту Хуљанд бошад, –

мегўяд Нусратуллоњ ва, барњаќ, њам чунин аст. Пеши њим-
мати кўњвораи ин бародари шариф тасхирам, ки дар ази-
мату азияту њиљрату ѓурбат њам бо сарфарозиву шоистагии 
бузургворона рояти иззату шарафи Ватанро пайваста боло 
мекунад:

Љуз ишќи ватан дар дили мо чизи дигар нест,
Мо ошиќи номи ватан астем, њамин бас. 

Соли 2021

ГУЛБОНГИ ДИЛИ БЕДОР

Иззатманд Саломиён «Ќафаси санг» 
(Хуљанд: Ношир, 2021)

Ин маљмуа њаљми андак дорад, аммо њаљми андешаи 
шоир бисёр азиму вусъатманд аст. Њаљми умеду таманноњо-
яш њам, њаљми марому маќсуду ормонаш њам, њаљми пиндо-
ру назараш њам, њаљми муњаббаташ њам. Балки муњаббаташ 
фаротар аз њаљм аст, муњаббат, ки ба њайсияти Инсон дорад, 
муњаббат, ки ба Модар таќдим мекунад, бар Ватану хоки 
пайванд, бар дењи азиз – зодгоњу милодгоњи беназир, ба дўс-
ту ёру бародар, ба худи муњаббат. Оре, шоир басе муњаббат 
ба худи муњаббат дорад ва ин хуршеди ростї дар тамоми 
ашъори ў анвори таљаллї рехтааст. Нигоњи Иззатманди Са-
ломиён бисёр шоирона аст. Барњаќ, чандин пораи шеъри ўро 
бо њайрату бо њасрат хондем. Муљиби њайрати мо тасвирњои 
дар њадди камол дурахшанда, андешањои рифъатманди пар-
кушоянда, ормонњои олии инсони бедор, сууди руњу мадду 
љазри дили ишќойини шоир буд, ки гоњ-гоњ аз ќафаси авзону 
аркону ашколу аносири дигари суварии шеър берун мељаст, 
аммо ќафас муњим аст ё парандае, ки дар он таронаи ѓаму 
нишот мехонад. Агарчи ин тоири наѓмасаро ќолабу ќоидаву 
дастурњои њазорсоларо гоњ-гоњ зарба мезанад, аммо наме-
шавад ба савти хуши ў таваљљуњ накард, намешавад нолањои 
тундљўши дили ўро нашунид, намешавад ба ишќи бузурги ў 
даст афшонду гузашт. Њасрати мо барои он буд, ки бо чу-
нин имкону масоњату зарфияти фарохи ботинї шоир мета-
вонист дар адабиёти мо офарандаи тозакорињои беќиёс бо-
шад, агар аз рўзгори љавонї зиндагии худро дар ќадамгоњи 
шеър мегустурд. Њаройина, Иззатманди Саломиён як шоири 
фархундаиќбол аст, зеро њанўз фурсати ифшои муњаббат до-
рад, зеро њанўз дар баробари барномањои азими оянда њозир 
аст, зеро њанўз дилаш бо њар тапиши тоза зиндагиро дуруд 
мегўяд, зеро бо ќалами шеър мехоњад љурмњои љомеаро пок 

созад, мисли ин ки дар як сурудааш дуздон аз дуздї тавба ме-
кунанду ришвахорон аз ришваситонї, муллоњо бар мурдаи 
мазњабу маслаку азњоби хилофангез љаноза мехонанду мар-
табаљўён аз рутбањои пучи худ мешарманд ва њамагон ба ис-
лоњи худ мепардозанд, на ба ислоњи дигарон. Забони шеъри 
Иззатманд нобу шодобу мубаррову мусаффост, забонест, ки 
бо рабоиши латифи калимоташ, бо карашмањои зебои њуру-
фаш, бо зарбу зарабони хушсавти овозаш дилњоро рўшаниву 
оромишу саодат мебахшад. Забони шеъри ў, ки њолу њавои 
муњташами осори ниёгонро њифз кардааст, басе имрўзиву ку-
нунист:

Фаќат ба суръати мижгон задан ба сурати ту,
Дар ин фазои маљозї нињам њазорон лайк.

Мо низ бидуни маљозу истиора ба ашъори ў муњри 
лайк мезанем. Хоса, ба он ќисмати шеъраш, ки фарёд-
номаи як дили адолатхоњ аст, бонги имони инсоният, ки 
руњаш њамеша аз зулмату залолату олудагињои замона ба 
ќаламрави афифи озодиву озодагиву сафо руљуъ мекунад:

Бо ќимати виљдону шараф љав, ки харидед,
Дар шаъни шумо нест, ки арзон бифурўшед.

***
Эй он, ки мерасад ба кас озори мушти ту,
Туф бар туву ба номи туву њафт пушти ту!

Иззатманди Саломиён, ки бо лутфи Корсози азал ќудра-
ти офаридан ёфтааст, таманно мекунем, ки дар ин посгоњи 
хуљаста ба таањњуд идома бахшад ва некутарин рашњањои 
дилу љонашро тоза ба тоза, нав ба нав ба дўстдорон армуѓон 
оварад. Дар поёни ин таманнонома як мисраи нуронии ўро 
чун маќтаи оѓозбахш иќтибос меорем:

Омин! Дусад Омин! Дусад омин! Дусад Омин!
Соли 2021

ЌАЛЪАИ СУХАН

Пешгуфтор ба китоби Саттор Турсун «Фонуси хаёл» 
(Хуљанд: Ношир, 2022. – 128 сањ.)

«Аз ќалъањое, ки дар тасаввури Банї башар вуљуд дорад, 
бузургтаринаш Сухан аст», – мегўяд устод Саттор Турсун. 
Барњаќ, метавон ин китобро «Ќалъаи Сухан» номид ё «Ќал-              
ъаи њикмат» ё «Ќалъаи муњаббат». Устод бо ин сафинаи ан-
вор сафар кардааст ба дурдасти шафаќоѓўши ёдњо, ба хоти-
роти гуловези љавонї, ба фасли оѓоз, ба ќаламрави нотасви-
ру нотасхири Рўдакиву Фирдавсиву Низомиву Соибу Бедил 
– ба љуѓрофиёи азими шеъри форсї, ба кишвари нилгуни 
Толстою Достоевскию Лермонтову Есенин, ба гузаштањои 
дарсомўзи таъриху ба ояндањои мунири ноошно, ба аѓбањои 
печ-печи сиёсату шоњроњи мустаќими адабиёт – ба таљалли-
зори абадият! 

Тамомии ин китоб, ки гулчини хотираву њикмату бар-
дошту андешаву омўзаву афрўзаву хулосањои љавњарист, 
дар бирешими нафиси муњаббат шуо медињад. Нависандаи 
мањбуби мо бо чашми наѓзбину некўпазиру хушќазоват ба 
оламу одам менигарад ва аз њамин шабакаи офтобиву дид-
гоњи нуронї андўхтањои худро гузар медињад. Ин муњаббат 
ба арзишњои муаззами руњонист, ки чун муљассамаи шарафу 
шарофат дар китоби «Фонуси хаёл» тулуъ мекунад. Афроди 
љањонсозу чанбарагардоне чун Љавоњирлол Неру, Толстой, 
Достоевский, Пушкин, Лермонтов, Шолохов, Хеменгуей, 
Герман Гессе, Шайх Ањмад Ёсин, Фридрих Нитсше, бузур-
гони олами шеъру ирфони мо – Фирдавсиву Низомиву Абў-
саиди Абулхайр, Боязиди Бастомї, Амир Хусрави Дењлавї, 
Бедилу Соиб, Шавкати Бухорої, њодиёни муосири мо – устод 
Айнї, Бобољон Ѓафуров, Мирзо Турсунзода, Муњаммадљон 
Шакурї дар ин китоб мавриди муњаббат ва мењру хулуси 
муаллиф ќарор гирифтаанд. Устод Саттор Турсун бо зењну 
фитрати љўёву пўёи худ аз наљибтарин рашњањои маънавии 

бузургони олам басе мутабањњир аст ва ин вому илњому ан-
гезањои дилнишину дилнишон дар њуруфи ў муњри мунаввар 
нињодаанд. Ин китобро мо ба унвони фарњанги нухбагон ва 
фењрасти нобиѓагон шинохтем. 

Аслан, бузургон аз як миллатанд – аз миллати Одам 
алайњиссалом! Устод Саттор Турсун ин њаќиќатро муљадда-
дан барои мо ифшо кард, ки офтоб Шарќу Ѓарбу ясору ямин-
ро бо як чашм мебинад ва бузургон низ зери ин нодирагун-
бад офтобона рисолат доранд. Нависанда бо ранљу ташвиши 
шадид аз зуњури гурўњу азњобу фирќањои миллатгаро шиква 
мекунад, аз сионистону яњудигароёну туркисифатону тољик-
кушону фарангпарастону ховарситезону ину он, ки ба њам-
зистии борафоњи аќвоми башар зарба мезананд ва нав-нав 
ихтилофу ихтилол эљод мекунанд. Пасурхии азиз – рустои 
шарифи устод Саттор Турсун њам, ки дар оѓўши кўњњои ос-
монкулоњ паноњ ёфтааст, аз таљовузи тољикситезон эмин 
нест. Бойсун – рустгоњу зодгоњу муњаббатгоњи ў њам, кулли 
манотиќе њам, ки нишемангоњи азалии тољикон буд, мавриди 
танаффуру тањќир ќарор ёфтааст. Ва ин њама љиноятро нави-
санда на бо номи халќ, балки бо номи касифи сарвароне мур-
табит медонад, ки дар тафаккурњову пиндорњо наќши љањо-
лат мезананд. (Шукри Худо, ки њоло вазъ дар њамсоякишвар 
дигаргун аст). Аммо сионистон њанўз оламро хароб меку-
нанд, миллатгароёну шовинистони маѓрибї ба низоми љањон 
сакта ворид месозанд, чанбараи чархро мехоњанд, фаќат бо 
марому маќоми худ гардонанд. Ин андешањо дили устодро 
бисёр шиканља додаанд ва ў борњо руљуъ мекунад ба воќеоти 
дури таърих, ба рўзгори Спитамену Муќаннаъу Темурмалик 
ва аз руњи футуњманди он ќањрамонон ба суолњои худ посух 
мехоњад.

Муњаббату иродати устод Саттор Турсун ба устодону 
њамќаламонаш бисёр омўхтаниву сутуданист. Дар ойинахо-
наи «Фонуси хаёл» симои азизони рафтаву монда дар ињотаи 
нур мушаъшаъ мешавад: Њиммату шањомати фавќулњадди 
устод Турсунзода, сукути њикматомези устод Улуѓзода, та-

бассуми оламафрўзи устод Муњаммадиев, љавонмардиву во-
ломашрабии устод Лоиќ, њуруфи зарифи устод Гулназар, ни-
гоњи мењрубони устод Кўњзод, тамкини зебои устод Абдулња-
миди Самад, дуруди аввалини Шоњин Самадї. «Касоне, ки 
дар зиндагї љурми устод Лоиќро шумор мекарданд, инак, бо 
ёди ў ифтихор доранд», – мегўяд ў ва як њаќиќати нуњуфтаро 
дигарбора ба мо рўйнамо месозад, ки бузургон баъди фано 
нопадид намешаванд, балки равшантар таљалло мезананд.

Дар ин китоб њадиси афроди номваре њам зикр шудааст, 
ки исму сифаташон то њанўз мавриди мубоњисањои бефарљом 
аст, мисли Чингизхон, Темури Ланг, Ленин, Сталин, Берия, 
Бухарин,Тухачевский, Хрушев. Муаллифи китоб Фридрих 
Нитсшеро њам фарди ботилаќоиду хилофандеш мебинад. 
Нитсше мегўяд, ки «Кто среди людей хочет остаться чистым, 
должен уметь мыться и грязной водой». Нитсше мардумро 
њам ба озодагиву сафои руњу љон мехонад, њам талќин ме-
кунад, ки ба хотири дарёфти њаќиќат аз ѓубору олудагї рўй 
натобанд. Дар ин маврид мо андеша дорем, ки руњи аксари 
нобиѓагони гетиафрўз пуропур аз тасдиќу инкорњост, аммо 
як неруи футуњманди некиву рўшанї њамеша дар андешањои 
эшон салтанат дорад, ки ин ќудрати азими равонї ба њама-
гон нисор мешавад. Як байти њаким Низомї, ки дар китоб 
иќтибос шудааст, ин шебу фарози љабиллати нухбагонро 
бозгўй мекунад: 

Низомї акдиши хилватнишин аст,
Ки ниме сирка, ниме ангубин аст.

Ё њазрати Њофиз дар байте мегўяд:

Туро он бењ, ки рўйи худ зи муштоќон бипўшонї,
Ки шодии љањонгирї ѓами лашкар намеарзад.

Ва аммо дар ѓазали дигар акси ин андешаро илќо меку-
над:

Бурќаъ аз рўй бикушо, эй мањи хуршедкулоњ,
То чу мўят сари савдозада дар по фиканам.

Пас, маъшуќ чењраро пўшад ё бикшояд?
Мавлонои Балх дар ин маврид мегўяд, ки «Ихтиёр ту-

рост!» Яъне, ту зимомдори сарнавишти худ бош ва нозири 
гуфтору атвору афкори худ. Мо эњсос мекунем, ки њодиён оф-
тобона роњњову руњњоро рўшан мекунанд ва аммо ихтиёри 
интихоби роњро ба худи мо вомегузоранд ва њамвора барои 
мо зоди роњ медињанд: тўшаи бовар, тўшаи иќтидор, тўшаи 
муњаббат. Агар зубдагоне мисли Нитсше андаруни уќдањои 
худ тањ ба тањ печида бошанд, мову шумо фирор мекунем 
ба вусъати озодиву озодагї, ба самти њувияти руњњову ан-
дешањо, ба фарохнои осмонтасхири Мавлонову Њофиз, ба 
шафаќзори бењудуди Пушкину Њуте, ба дарёњои туфонљўшу 
соњилони шодоби Лоиќ.

Устод Саттор Турсун бисёр ба шеър руљуъ мекунад ва 
пайдост, ки хилќату табиату фитрати шоирона дорад. Бар-
дошти ў аз шеъри ниёгону имрўзиён ва аз шеъри љањон басе 
вусъатманду бомасоњат аст.

Нигоњи умќпаймои нависанда баъзан ба љузъњое сафар 
мекунад, ки бознамои кулли љањоншиносии ўянд. Масалан, 
њикояти сагчаи њарзагарде, ки дар истгоњ мавриди њаќорати 
як љуфти љавон мешавад ё ќиссаи як гулпараки рангинболе, 
ки дастони дилбари нозанин ўро пару пой меканад, бо ќазо-
ватњои муњим поён меёбад. Озурдани ин љонваракњои маъсум 
аз тирагии сиришти инсонњо маншаъ мегирад ва ин амал ча-
роѓи муњаббатро дар дили муаллиф, балки дар дили њамаи 
офоќ хомўш мекунад. Барњаќ, як гулпараки кўчак муљасса-
маи шукўњманди муњаббат аст, тимсоли маъсумияти азалист, 
пайкараи бадеъу нотасвири олам, зеботарину њариртарин 
сунъи Сонеъи љањонсоз аст, ки ќатли ў баробар аст бо эъдо-
ми ишќу имон!

«Фонуси хаёл» – асари як муарриху муфассиру мутафак-
киру шоиру донишвари дилшиносу диншиносу љомеашиносу 
сиёсатшиносу равонишиносу љањоншиноси рамзошност, ки 
муносибаташро ба одаму олам мушаххасу мунаввар ќалам-
дод кардааст. Шояд дар ин фонусномаву ќомуснома баъзе 

нуктањое бошанд, ки бо андешањои мозии мо мувофиќат ва 
мутобиќат намекунанд, аммо ин дигарандешї дар маври-
ди афрод ва њаводиси бањсбарангез аслан амри табиист, ки 
фикрњову пиндорњову руњњову маѓзњоро бештар тањрик ме-
дињад. 

Мо ба устоди тозанигору навнигар офариниши ин кито-
би њикматро тањният мегўем ва таманно меварзем, ки боз њам 
бо дили фардосалому руњи фотењу хомаи бедор нусратњои 
ояндаро дуруд гўяд.

Соли 2022

ДАСТОВЕЗИ ЉОН

Пешгуфтор ба китоби Камол Насрулло «Девони ѓазал» 
(Хуљанд: Ношир, 2022.-372 сањ.)

Муњаќќиќи барљастаи тољик Абдунабї Сатторзода на-
вишта буд, ки «Дар наќди муосир ќазияе маъмул аст, ки њар 
суханвари тавоно ба майдони адабиёт бо шахсияти адабии 
худ, бо сабку шеваи баёни худ, бо асбобу афзори њунарии худ 
ворид мешавад». Устод Камол Насруллоњ њам бо шахсияти 
пурфурўѓу нигоњу пиндорњои мунир, руњу љони дурахшанда, 
бо фазои фикрии мунаввар ва бо шеъри бисёр равшан ба ар-
саи сухан омад. Дар ќаламрави шеъри ў тамоми тимсолњову 
самбулњову таркибњову вожањо , њатто њарфњову њиљоњо нур 
дар нур мањди анворанд, мисли мафоњими Ватан, Тољикис- 
тон, Истиќлол, Модару Падар, Ёру Дўст, шањру русто, тур-
нањо, уќобон, шукр, шодї, некї... Ин љањони мастури ормонї, 
ки бо њузури инсонњои ормонї саодаткадаи бебадалро мемо-
над, ќуллаи хостањои шоир аст, ки руњњоро њамвора ба сууд 
мехонад. Устод Лоиќ дар оѓозномаи китоби дувуми ашъори 
Камол Насруллоњ зикр карда буд, ки: «Агар дар маљмуаи на-
хустини «Навгонї» як навъ шарњи олами худ, олами эњсосу 
андешањо, оламе, ки љавонони имрўза доранд ва шоири љавон 
онро мебинаду медонаду даќиќ дарк мекунад ва азиз медорад, 
мавзуи асосї бошад, дар маљмуаи дувуми ў мо аз олами худ ба 



Фарзона

– 224 –

олами дилњо, андешањо, ќисматњо, эњсосот ва худшиносии ди-
гарон рањ будани ўро мебинем». Батадриљ худсозиву худофа-
риниву таљаддуду нањзати шоири љавон, ки бо дуои роњи мур-
шиди љоннамову љањоннамояш давоми љода мепўид, ўро ба 
дурдасти фатњу тавфиќњо бурд. Таљрибањои љадиде, ки имрўз 
устод Камол дар заминаи офариниши кулли анвои шеър кор-
гар мекунад, тањќиќи фарох мехоњад. Хоса, њолу њавои ѓа-
залро, ки суннатитарин навъи осори манзум аст, дигаргун 
кардан ва дўшбору таањњуду рисолату асолати онро ба ниёзи 
инсони имрўз созгор намудан њунари сода нест. Чанд дањсола 
пештар жанри њоким дар назми тољик шояд шеъри чањорпора 
буд. Шеъри чањорпора, ки тули ќарнњо осори шуарои маѓриб-
заминро шукўњ медод ва барои бозгўйи њуруфи дилашон им-
кони вусъатманд фароњам мекард, ба табиати шеъри мо низ 
мусоид омад. Бењтарин чакомањо бо њамин ќолаб ва ќаволиби 
амсоли ин иншо мешуданд. Аммо замони эњёи навини шеър, 
ки охири солњои шастуми садаи бист оѓоз шуд, њамроњи шеъ-
ри озод бори дигар ѓазалро ба арсаи љавлон овард, бори дигар 
рубоиву дубайтиву ќасидаву анвои пешини шеърро ќудрати 
таљдид бахшид. Зимомдори ин растохези руњонї устод Лоиќ 
ва њамсафони бузургаш буданд, ки бо ќиёму ќиёмати нотас- 
вири руњу љон шеъри тољикро мазњари муъљизањо карданд. 
Милоди дубораи ѓазал дар замони фатњи кайњон чї башорати 
масъуде буд. Он рўзгор нахустин муждањои ошиќонаи Лоиќи 
тозаљавон дили миллатро ба тапиш овард:

Гар рўдаки дењи мо бар бањрњо нарезад,
Дарёи дил хурўшон, мо худ равона њастем.

Ва, хушо, ки асри бисту як низ бо эъљозњои каснодида-
ву гўшношунидааш, бо телефонњои мобиливу дастгоњњои 
шигифтангез, бо роёнањои оламнамову роботњову тозако-
рињои дигари фалакпаймояш дар ќаламрави форсизабонон 
боз дастобадасти ѓазал пеш меравад. Яъне ѓазал пироњане 
нест, ки аз мўд хориљ шавад, балки узви мову љузъи љовидо-
ни мост, ки бидуни он њастии шеъри Аљам нокомил мемо-

над. Ѓазали имрўз агар комилан такрори бетакмили ѓазали 
пешиниён бошад, бисёр бетавфиќ мешавад. Зарурате нест, ки 
самбулњои њамешапайдои осори ниёконро, ки тули њазорсо-
лањо дар шеъри мо салтанат доштанд, аз фазои ѓазал берун 
кунем. Намешавад булбулу гулрову шаробу соќиву паймона-
ву сарву сунбулу ринду зоњид ва амсоли ин тимсолњои њаме-
шатакрорро ба ѓазал иљозаи вуруд надињем. На, бо њузури ин 
гулвожањои ноб бояд ѓазали имрўзро њам орост, аммо нигоње 
дигар бояд овард ба гулу булбули асри бисту як.

Муњаќќиќи номвар Сируси Шамисо таъкид мекард, ки 
«Шеъри суннатї - Маъшуќи Осмонї, ирфонї, тарњи мавзуъ-
њои мањдуд ва мушаххас, адами зикри масоили хусусии зин-
дагї, адами таваљљуњ ба масоили сиёсиву иљтимої, фозилона, 
руљуъ ва мадњ (аст)». Ў дар њамин тафсири кўтоњ тамоми сура-
ту љибиллати шеъри суннатиро боз намудааст. Аммо як нигоњи 
умќпаймо ба ѓазалњои устод Камол Насруллоњ ба мо далел ме-
дињад, ки акси ин ќоидаро бинем: тасвири мањбуби заминиву 
мушаххас, бозгўйи масоили хусусиву љањонї, таваљљуњи азим 
ба њаёти Ватан ва рўзгори абнои башар, руљуи дигар ба Мил-
лат, ба Инсон, ба Ишќ! Дар ѓазалистони шаккаровези имрўз 
ѓазалњои Камол Насруллоњ комилан номукарраранд: ѓазалњои 
хос, ѓазалњои дигарсимову дигармаъно, ѓазалњои нурониву 
муљалло , ѓазалњои соњибистиќлол. Шояд дар шаклу шамоилу 
зоњири ѓазал навпардозињои устод Камол фаровон набошад, 
тамоми таљаддуд ва тозаофариниву ибдои ў дар ѓояву мояву 
андешањои накўпирояи ўст. Як ќисмати азими ѓазалњои устод 
Камол Насруллоњ муњаббатномаи Ватан аст:

Аз Ориён ту мондї як пора љони равшан,
Бо ор зинда мебош, фархунда мењани ман.

мегўяд ў ва ин њуруфро ончунон бо љазбаи љон мегўяд, ки 
Ватанро љузъи ўву ўро љузъи Ватан мебинем. Њар иморати 
навбунёди Душанберо шоир парчами пирўзии Тољикистон 
медонад:

Иморат дар иморат сар фарозї,
Туро дар шона ин шонат муборак!

Паёми Истиќлол, ки барои миллати мо дигарбора њуљља-
ти милод дод, њамеша мавриди хитобу ишќу таманнои устод 
Камол Насруллоњ аст:

Ин манам аз оташат вораста чун Ќаќнус,
Бо ту эњё гаштаам ин бор, Истиќлол.
Эй суруди ман, дуруди ман, вуруди ман,
Бо ту бошад зиндаву бедор, Истиќлол!

Ин ѓазалњои навшамоилу тозапаём ойинаи миллатна-
моянд, ки ба ањли ватан муждаи нусрати оянда медињанд. 
«Агар сиришти њар кас сарнавишти ў бошад, шеъри ман 
сарнавишти ман аст», – мегуфт Нодири Нодирпур. Шеъ-
ри Камол Насруллоњ њам сарнавишти ў ва њам сарнавишти 
Тољикистон аст.

Ин њаќиќати собит аст, ки як мафњуми бузург осори 
устод Камолро аз оѓоз то имрўз тобанда мекунад, мафњуме, 
ки чун хатти офтобии устуво ѓазалњои ўро низ нуронї наму-
дааст: мафњуми Некї! 

Рўйи неконро чароѓи шодии худ кардаам,
Рўзњоро парчами озодии худ кардаам. –

Мегўяд ў ва ин сабку ойинро дар зиндагиву шеър њамеша 
ойинадорї мекунад. Њамин тимсоли ањурої, ки осору афкори 
ўро фатњ кардааст, ўро аз кори суваророиву зинатбандиву пе-
роясозиву вожабозиву дигар карашмањои суратї фориѓ кар-
дааст ва ба самти дигар бурдааст: ба сўйи дарёфти њаќиќати 
Инсон, ба сўйи маърифати дил, шинохти зебої, гиромидории 
ваќт, ба љустуљўйи муњаббат, ба сўйи наљибтарину рафеъта-
рин ќуллањое чун Тољикистон, Модар, Миллат, Замин, Оф-
тоб. Дар ашъори ў некї муродифи Субњу Офтоб аст:

Ваъдаи дидор бо хуршед дорам њар сањар,
Ман њанўз аз зиндагї уммедворам њар сањар.

Мешавам ѓарќи муњаббат аз нигоњи тифлаке,
Аз тулуи чењраи ў нурборам њар сањар.

Чашмњое њастанд, ки аз мубарротарин субњ њам ѓубор 
мељўянд ва чашмњое њам њастанд, ки дар ялдотарин шаб њам 
муждаи омадани хуршедро мешунаванду ба њамагон ифшо 
мекунанд. Устод Камол бо дилу дидаи некўнисораш мубаш-
шири маќдами Офтоб ба руњњои интизорон аст. Њатто бар-
фњои лак-лакиву сармоњои замњарир дар нигоњи нишотофа-
рини ў ќосиди омадани Наврўзанд:

Барфи лак-лак мезанад, пайки сафеди осмон,
Фоли некї ёб аз ў, оѓози нав оѓоз кун.
Шуд замин обастани фасли гулафшони дигар,
Дар фурўѓи рўзи нав сози тарабро соз кун.

Он накўии фитратї, ки сарлавњи зиндагиву осори шоир 
гаштааст, дили ўро ончунон оњару сафое додааст, ки чун во-
риси идомаафрўзи Мавлонову Саъдиву Њофизу Мири Њама-
дону Толстою Њюгову бузургони дигар дар љавоби зиштко-
рињо њам барои бадхоњон талаби шодбахтиву саодат мекунад:

Эй, ба ман бад карда, бар ту бад мабод,
Офатат дидам, туро офат мабод.
Довариро бар Худо биспурдаам,
Љони ман бо кина дар як њад мабод.

Тамоми мафоњими тира дар нигоњи покбини шоир му-
нир шудаанд: пириро ў фасли оѓоз мебинад, ѓамро ќосиди 
шодии оянда медонад, хаторо роње ба сўйи такмилу худсо-
зї, хазонро - сафири ќаламрави бањор, ѓурубро - тулуъ, њатто 
маргро ў чун пайки абадият мепазирад:

Зиндагонї чист? Шодон зистан,
Дар дили зулмат дурахшон зистан.
Талхро ширин фурў бурдан ба ком,
Гиряро бо рўйи хандон зистан.
Дардро, то ки бурун н-ояд, ба дард
Дошта дар зери дандон, зистан...

Ў чун поягузори тариќати некўї дар замони мо дар 
маќолае навишта буд, ки: «Андеша дорам, ки «Рўзи некї» 
дар Тољикистон љашн гирифта шавад, зеро дар фарњанги 
башарият ойини некигароиро ниёкони мо ибтидо бахшида-
анд». Устод Камол Насруллоњ дар офариниши ѓазал як га-
рояндаи содиќи ойини љавонмардиву њамият аст, аммо бо 
ин њама некўгароиву некиситої ашъори ў андарзномаву дас- 
турномаву њидоятномае нест, ки одамонро ба коре масъулу 
маљбур созад. Ашъори ў ойинаи тобон аст бо тасвири азизи 
Тољикистон, бо симои фурўѓманди ањли Ватан, бо чашмаву 
рўдбору обшорони поктариќат, бо рифъати ќуллањову шав-
кати сањроњои борвар, бо њузури сабзи мову шумо. Њуруфи 
ў самимонатарин муњаббатнома аст ба унвони њар нафари 
некўназиру некўпазиру некўзамир. Ин дастовези афифу ша-
риф барои шумост, инсонњои наљиби Имрўзу Фардо!

Соли 2022

МУЖДАИ МАСЪУД

Пешгуфтор ба китоби Масъуди Мирзо
 «Бозгашт» (Тошканд, нашриёти «Донишманд 

зиёси», 2022. – 175 сањ.)

Модарам ба ман таъкид мекарданд, ки: «Њар мактуберо, 
ки ба номат меояд, нигањдорї кун, шояд он номањо бо гу-
зашти ваќт ќимати бештаре ёбанд». Дирўз дурљи мактубњо-
ро дигарбора боз кардам ва ин њуруфро хондам: «Њидояти 
дил маљбурам кард, ки шукронае ба духтаре нависам, ки дар 
пайкари нозуку лоѓараш ин ќадар тавоної ва олами бузур-
гу бепањнои сењрноке ѓунљида. Чун ин чанд шеърро хондам, 
хастагии дил ба тамом таркам кард. Иноятбону, њамасола 
бахтобод бод оилае, ки Шумо дар он тарбият ёфтаед. Ман 
шукр мегўям ва њаќдорона мефахрам: бо духтаре шинос шу-
даам, ки ганљи дунёву сарвати модї варо беш аз пазише нест. 
Агар ў дигар шеър нагўяд њам, агар шоири номвар нашавад 
њам барои шукргузори ў будани ман њамин кофист, ки ў ба 

раѓми аѓлаби духтарони њамдаврам парастору намозгузори 
дилу номус ва ќадри инсон аст! Шукри бењад, ки дар зањ-
матписандї ва худгудозии ў баринњо умри мубораки Робия, 
Мањастї, Зебуннисо... идома меёбад.

Сухан бисёр, ваќт...
Њоло соат 3:00-и шаб.
Бале, олимпиада њам дигар барнамегардад. Дигарбора 

вохўрии мо алњол рози њастист, чунонки Шумо мегўед:

Аќрабакњо бетанаффус гирдгардон мешаванд,
Њай дареѓо, умри одам гирдгардон нест, нест.

Масъуди Мирзо,
17 майи 1985

Ин номаи сивуњафтсоларо мехонаму ба ањди шабоб 
бармегардам. Ба замоне ки мо унвону мартабаву маснаду 
љоизањо надоштем, балки на, доштем. Њама дар як маќому 
мартабаву марњала салтанат мерондем: дар маќоми љавонї! 
Њама як унвон доштем: Донишљў. Њамаро чанд љоизаи бу-
зурге насиб буд: Саломатї, падару модар... њама тарњи як 
барнома мекашидем: фатњи фардои зебо!

Чањор бањори донишљўї мо њамсабаќони хуљандї барои 
ширкат дар сабќатњои фаннї ба Душанбе мерафтем. Он оз-
мунњо дар донишкадаи омўзгории ба номи Тарас Шевченко 
баргузор мешуданд. Дар миёни ширкатварзони сабќат до-
нишљўёне буданд, ки солњо паёпай фотењи озмун мегаштанд 
ва тули чандин сол моро њам њарифу раќиб буданд њам дўсту 
рафиќ: Субњия Зоњидова, ки њоло бо номи Сапедаи Муњам-
мад ашъори шево мавзун мекунад, Масъуди Мирзо, Абдура-
уф Муродї, Њокимхон Валиев ва Хуршеди Назар аз дониш-
кадаи омўзгории Кўлоб ба њамон њалќа шомил буданд. Боре 
ёрони душанбегї моро ба синфхонаи худ даъват намуданд. 
Чун ба он наздик омадем, дидем, ки он љо шўреву валвалае 
барпо буд. Як љавонписари шўх мизи устодро чун дуњул ме-
заду бо сабки Кароматуллои Ќурбон айнан њамин таронаро 
(ки шеъри Фахриддини Ироќист) замзама мекард:

Бикашам ба ноз рўзе
Сари зулфи мушкрангаш.
Надињам зи даст ин бор,
Агар оварам ба чангаш.

Ними гурўњ мераќсиданду њофизро њамовозї мекарданд. 
Ними дигар, балегўён каф мекўфтанд. Як фазои пурсафо-
ву пурсуруре он љо њукмвар буд, ки моро бисёр дар њайрат 
афканд. Зеро дар синфхонањои мо њама орому камњарфу му-
аддаб буданд ва фаќат дар мањфилњову љашнњо чунин «њу-
нарнамої» мекарданд. Масъудљон – дўсти њамсабќати мо бо 
хилќати ботамкину тањаммулгарову андешапарвар дар ња-
мин љавоникадаи туфонї, дар њалќаи њамсабаќони гармљўш 
зиндагї мекарданд. Масъудљон, Субњиябону, Абдурауф Му-
родї њамеша дар олимпиадањо пирўзу дастболо мешуданд 
ва дар мањфилу мулоќоти донишљўён пайваста шеър мехон-
данд. Он њангом Душанбе шањри Лоиќ, шањри Бозор, шањри 
Гулрухсор буд. Шањри масъуду масруру мањбубе буд, ки гулу 
гиёњу чанористони кўчаву барзанњояш шоиронаву ошиќона 
нафас мекашиданд. Он айём Муродї наср таълиф мекарданд, 
Субњиябонуву Масъудљон бо завќи тозакорї аввалин чако-
мањояшонро меофариданд. Ман њам нахустин бастаи таро-
нањоямро барои мутолиа ба он азизон дода будам ва макту-
бе, ки дар оѓози ин навишта овардам, посухномае ба тамрин-
номањои сияњмашќи ман буд. Масъудљон навишта буданд, ки 
дидори дигарбора рози њастист. Шукр, ки Корсози олам ба-
рои мо боз имкони дидор бахшид. Тобистони соли 1991 њай-
ати адибони тољик Мављуда Њакимова, Нурмуњаммад Ниёзї, 
Мањкам Пўлод, Ањмадљон Рањматзод, ман ва њофизи халќии 
Тољикистону Ўзбекистон Маъруфхољаи Бањодур ба ноњияи 
Сухи вилояти Фарѓона сафар кардем. Дар он сафари хуљаста 
Масъуди Мирзо зимомдору чароѓафрўзу гардонандаи мањ-
филњои мо буданд. Бо Сухиёни азиз, ки дар он њалќа рўзно-
манигори неруманди мо Марямбонуи Фарѓонї њам буданд, 
ба тамошои чашмаи Сух – шоњкори мубаррову бебадали он 

сарзамин рафта будем. Ёди он рўзњои сабзу гулбанду атро-
вез ва он њамрањони сафаркарда дар шамими љонњо њамеша 
боќист. Ёди азизашон мукаррам бод! Ду дафъаи дигар, ки 
боре дар шањри Конибодом ва бори дигар дар ќасри Арбоби 
шањри Хуљанд Масъудљонро дидам, имкони пурсупосе фа-
роњам нашуд. 

Аммо њаќиќат ин аст, ки Масъуди Мирзо бо ашъори 
дилнишону дилнишин, бо муждањои сафобахшу таълифо-
ти арзишманди худ њамеша дар барномањои андешањои мо 
њузури мунаввар доранд. Оѓозномаи китоби аввалинашон-
ро низ ман навишта будам ва умедворам, ки силсилакитоб- 
њои зиёдашон имрўзу фардоњо ба шодбоди мову шумо ме-
оянд.

Таањњуд ва дўшбору рисолати иљтимоии Масъуди 
Мирзо бисёр азим аст. Дар љуѓрофиёи вусъатманди ќа-
ламрави Фарѓона зиндаву поянда нигоњ доштани машъа-
лаи шеъру адабу илму ирфону мусиќиву кулли анвои њу-
нари аќвоми Аљам диловарии беќиёс мехоњад. Масъуди 
Мирзо ба унвони шоири покбунёду омўзгори накўиршод 
ва рўзноманигору сиёсатшиноси неруманду тавњидгарову 
рўшаннињод чандин барномањоро ба шоистагї воќеият ме-
бахшанд ва чароѓи сармади ниёконро дар он куњанзамини 
бостон тулуи тоза медињанд. Таманно меварзем, ки дили 
фурўзонфари ин дўсти покманиш солиёни мадид муждаи 
сафову таљаддуду навсабзињоро ба њамзабонону њамзами-
нону њамдафтарону њамгавњарону њамдиёрону њамиёрон 
армуѓон бахшад:

Эй номи туву маќоми ту Масъуд,
Пайки туву ассаломи ту масъуд.
Бар њифзи фару фурўѓи аљдодї
Љањди туву эњтимоми ту масъуд.
Имрўзу њамешањои шодоянд
Њастии аладдавоми ту масъуд!

ТУЛУИ БИСМИЛЛОЊ

Пешгуфтор ба китоби Нуралї Нурзод «Азони танњої» 
(Хуљанд: Ношир, 2022. – 292 сањ.)

Тозабоѓеро тасаввур кунед, ки њама нињолони навсаб-
зу тозаљавонаш њамќаду њамбаранд. Баъди убури 5-6 сол он 
хуррамбоѓи мушаљљари мо дигар пуропур аз дарахтњои муро-
диф нест. Як нињоли заифу камљон аз рушд мондааст, нињоли 
дигар батадриљ нумуъ мекунад ва дар он миёна нињоле њам 
њаст, ки бо суръати муъљиза меърољ кардааст ва ављњои нак-
шударо мусаххар намудааст. Шаш сол ќабл дар мањфили ља-
воншоирони Суѓд чанд нављавони оташнињоду њавасафрўхта 
бо нахустин чакомањои нишоту ѓам меомаданд ва дар миёни 
онњо касе ки бештар хомўш менишасту камтар сухан мегуфт 
ва такаллуми кўтоњаш њамеша пурмояву гаронбор буд, њамин 
Нуралии Нурзоди мост. Нуралї машаќќати љодањои печ-пе-
чи суханро барои худ њаловат пазируфт ва хеле пеш рафт чун 
нињоли ављпаймо, ки дар фавќ зикраш кардем, дар њоле ки 
чанд њамрањи сустаносир дар њавошии роњ нишастанду фа-
роѓат карданд ва чанд њамроњи пурдилу ќавиунсур бо сабки 
тоза дар он љода гом бардоштанд.

Нуралї анќариб чанд кутуби шоиста дар боби фарњан-
гу тамаддуни ориёї ва масоили умдаи суханшиносї таълиф 
намуд ва рањорањ чењраи њунарии худро боз кард. Њиммату 
зањмати бетанаффус ўро ба вусъатободи илм бурданд, аммо 
ишќи роњзане бо номи шеър њар лањза ўро боз њам ба таљал-
лизори нотасвираш пеш хонд. Нуралї мекўшад, шеърро бо 
маќола иштибоњ нагирад, чун он ду ба њам хеле пайванду аз 
њам хеле људоянд, мисли гули мехаку гули садбарг, ки дар 
як гулдон муросо намекунанд. Фаќат њунарвари тавоно он 
ду гулро дар як чаман мепарварад. Мо њам чашмдорем, ки 
дар сиришти Нуралї як муњаббат ба дигараш пирўз нашавад 
ва он ду ѓунчаи асрор ба маќоми шукуфтан расанд. Нуралї 
бо самимияти саршор аз авотиф ва эњсосаш сухан мегўяд ва 

њаќиќати зебои худро дар назаргоњи њама боз мекунад. Њам-
замон њуруфаш аз фурўѓи њикмату фалсафа бањраваранд.

Ў аз љањони ойинабанди Бедилу Суњроби Сипењрї гоњо 
тарњи тасвирњоро мебарорад, гоњи дигар бо як анбон сўзи 
худї дар обшеби дењ нузули ояти обро мешунавад:

Дар вусъати кўчањои ин шањри бузург
Њар лањза хаёли дењи Вешаб кардам.

Ва нигоњи шоир бояд сафар кунад аз лаби сойи Вешаб, аз 
матлаи нозанини оѓоз ба фатњи уќёнуси осмон. Ва Нуралї њам 
ќавитар ќадам гузоштанист ба остонаи таљрибаву љустуљўву 
тозаофаринињо, то корњои њунариаш муродифи ибтикор ша-
ванд. Умед дорем, ки ин љавонмарди нуртаркиб, ки дар исму 
љисмаш як хирман нурро љой додааст, боз њам бо суръати нур 
ба тасхири фарозњои шафаќоѓўши шеър бол мезанад ва баъд 
аз ин низ дар парвозњояш тулуи рўшани бисмиллоњ хоњад 
буд, на нуќтаи ѓуруби омин.

Соли 2022

МУЉАССАМАИ МЕЊРУ ВАФО

Пешгуфтор ба китоби Абулкарими Рустамбек 
«Дуоям дод модар» (Хуљанд: Ношир, 2022. – 292 сањ.)

Ин маљмуаи ашъори шоири покзамир ва навпазири мо 
Абдулкарими Рустамбек чорумин китоби шеъри ўст. «Дуоям 
дод модар» – номгузорї шудани ин китоб ишорат ба ангеза 
ва омўзањоест, ки шоир аз модарномањои Эраљ Мирзо, Мир-
зо Турсунзода, Лоиќ Шералї ва бузургони дигар бардошта-
аст. Модарномаи Абдулкарими Рустамбек бисёр равшану 
таъсиргузору њикматомўзу њидоятбахш аст, ки хонандаро ба 
дарёфти фурсат ва шинохти азамату муњаббату наљобатњои 
оламсози модар пеш мехонд. Модари офаридаи Абдулкарим 
модари хоси худи ўст ва модари тамоми миллат њам њаст. Мо-
дари диловари кўњистоние, ки бори тарбияту камоли фарзан-
дон ва бори замину осмонро дўшбори љовидони худ донис- 



Фарзона

– 234 –

тааст. Номи азизи модари Абдулкарим Мењрвафо аст. Исми 
модар сифату феъли ў њам њаст, зеро вуљуди шарофатманди ў 
сиришта аз мењру вафои бефано ба Љањондори Якто ва кулли 
офаридањои ў, ба фарзандони дилбанду љонпайванд, ба обу 
хоки аљдодї, ба њамаи одаму олам аст. Мењрвафои мо, ки аз 
домани поки дењаи Барвози ноњияи Роштќалъа бархостааст, 
як љузъи азизи мењан аст, ки дар модарномаи Абдулкарим та-
доиву муродифи љовидонаи Ватан омадааст. Ў нўњ фарзанд- 
ро ба дунё овардаву ба вусъати беканори љањон боли парвоз 
бахшидааст ва накўтарину њуљастатарин сифоту фазоили 
худро дар фитрату сулби онон нињодааст. Фарзандони модар 
ќосиди тозанавиди ў дар ќаламрави имрўзанд ва зиндагии 
худро барои нумўи Ватан ва бењбуди халќ масраф мекунанд. 
Њар сухану њар дастуру њар амолу њар иќдоми модар, инак, 
дар каломи Абдулкарим абадият ёфтааст: дуоњои ояндаафрў-
зи ў, зањматњои бепоёнаш, садои нерўбахшу пандњои ќутбна-
мояш, њатто ширчойи таърифие, ки ў њар ношто омода ме-
кард, имрўз дар чашми писари суханофаринаш муљассамаи 
утуфату мењубонист. Худи модари сафаркарда њам, инак, 
муљассамаест. Муљассамаи нуроние дар домани шарифи 
Шоњ дара, дар оромгоњи дењаи Барвоз, ки то абад дар дили 
фарзанд ва дар нигорањои рўњполои ў бузургу муљаллову 
нуровез мемонад. Умедворам, ки модарномаи шоир дар пеш-
гањи дили шумо, хонандагони адофањм ва муњаббатшиносу 
модарнавоз, болонишин мешавад. 

Соли 2022

ДОСТОНИ ВАСЛУ ЊИЉРОН

Пешгуфтор ба китоби Сабоњати Ќосим «Хўшачинї 
мекунам аз ёдњо» (Душанбе: Эр-граф, 2023)

Ман њамеша эњсос мекардам, ки Сабоњатбонуи Ќосим њу-
нарвар ва инсони истисноист. Ваќте ўро дар сањна медидам, 
ин эњсосам муњри дигар меёфт, њангоме ки бо ў дар зиндагї 
рў ба рў меомадам, дигарбора ба ростии андешаам эътимод 

мекардам. Ў њунарваре ва инсонест бо фазои фикрии хос, бо 
нигоњи маъсуми тифлонаву садои амиќи дилнишину дилни-
шон, бо симои пурфурўѓи фурўзонфар, ки аз партави дарун 
зеботар шудааст, бо андешањои вусъатманди бомасоњату бо-
рифъат, бо диле, ки милодгоњи њама муњаббатњост.

Ин китоб њам, аслан, муњаббатномаи бешабењ аст ба ун-
вони азизтарин инсонњои зиндагї: ба номи шарифи Модар 
– Њољарбї Набиева, ба поси хотири хоњари бузурги пурњу-
нар Муќаддас Набиева, ба руњи гиромии њамсар – Фаррухи 
Ќосим. Ин китоб як руљуи дардомези муњаббатрез аст ба гу-
заштањои босаодат: ба гузаштањое, ки бо њузури ин мењрубо-
нони дилбанду љонпайванд борвару хурраму мунир буданд. 
Ба гузаштањое, ки ишќро ойинадорї мекарданд, бачагињои 
гуловезу атргардонро, љўйбораки пушти хонаро, ки рў-рўйи 
обњои нуќрагунаш себњо чун завраќчањои рангобаранг ба 
самти ќаламрави нишот шино менамуданд, суратгирхонаи 
кўчаки маркази Фархорро, ки дар зери аксњояш њамеша ин 
њуруф дарљ мешуд: «Привет из Пархара!», коњдони зербоми 
холаи Њољарбиро, ки китобхонаи хоњаракон буд ва онон аз 
њамон фарози пурсурур филмњои сайёрро тамошо мекарданд, 
танўри њамсояро, ки дар он нонњои офтобї мечаспониданд 
ва ранги зиндагияшон њам офтобї буд. Бо чї нишоти афифе 
Сабоњатбону аз пандњои модар ёд мекунад, аз њастии матину 
нозанини ў, аз бузургиву наљобатњояш, ки тани танњо бо љус-
саи нањиф дўшбори кўњвораеро пеш мекашид. Њатто ба хоти-
ри тарбият ва њидоят химчазанињои модар имрўз дар чашми 
фарзанд чун малењтарин навъи навозиш ва мењрубонї рўй-
намо мешавад. Се тимсоли бузург зиндагии ќањрамони моро 
ињота кардааст ва на танњо зиндагии ўро, балки зиндагии 
ањли ватанро ин азизони фарњехта фатњ карда буданд. Хоса, 
Муќаддас, ки як марњалаи зебо њаёти њамзамононро шукўњу 
шодї мебахшид ва баъдан Фаррухи Ќосим, ки бо сабку ни-
гоњу ифтитоњњои бесобиќа театри тољикро таљаддуд ва та-
валлуде дигар эњдо кард. Муаллиф њамсони исми худ инсони 
пурсабоњату нуртаркибу равшанмаромест, ки бо матонати 

бешикаст бохтњои бузургро тањаммул кардааст ва иќтидоре 
њам дарёфтааст, ки он азизони фаќидро дубора дар назар-
гоњи имрўзиён муљалло созад ва боли парвоз ба вусъати оян-
дањо бахшад. Чї афифу бадеъу маъсуму мастуранд орзуњои 
кўдаконаи хоњароне, ки бо зебоии нотасвири сувариву њу-
нариву љавњарї, баъдан, дилњои њамагонро фатњ мекунанд. 
Хоњароне, ки яке шабењи дигаре нестанд, аммо аслу пайван-
ду бунияту хостгоњу ишќу ормонњояшон муштарак аст. «То 
ваќте љавон њастї, – мегўяд Сабоњати Ќосим, дар љустуљўйї 
ва дар хоњиши пайдо кардани њаќиќати худ ба оянда нигоњ 
мекунї ва зиндагї мисли китобест, ки саросемавор мехоњї 
пеш давї ва фањмї, ки дар сањифаи баъдї чист. Аммо ваќте 
китоби зиндагиятро дар синни 70 ба даст мегирї, мехоњї дар 
бархе аз сањифањои ин китоб бештар таваќќуф кунї». Му-
аллиф гулномањои хотираро ба насли љадид эхдо кардааст: 
ба наберагони худу хоњаронаш, ба пасояндагони азизе, ки 
аламбардори аљдод хоњанд буд. Ин китоб башоратномаест 
аз номи бузургони имрўзу мозї ба инсонњои навин бо умеде, 
ки зодгоњу ёдгоњи мубаррои худро пос доранд, аз лањазоти 
муѓтанаме, ки пайвандони худро дар канор доранд, истифода 
кунанд, бо фархундагї ояндањоро дуруд гўянд, ба њар љодае, 
ки мераванд, барои мардум хидмати содиќона ба љо оваранд 
ва ишќро чун ёќути љовидона дар дурљи сина њифз созанд. 
«Ман, акнун, мисли њамон дарахти латтабанди мазорам, ки 
дилам пур аз орзуњо ва ормонњои њамрањони зиндагиям аст, – 
менависад муаллиф. Ў, дарвоќеъ, дарахтеро мемонад, ки њар 
баргаш як достони муњаббат аст ва ин љо фаќат бист барги 
онро барои мо боз кардааст. Бист бахши китоб, ки унвонњо-
яш њам чун ѓунчаи мармуз ифшову ноифшоянд: «Модар», 
«Водии мењр», «Эњсоси бо ту будан», «Дар мазори орзуњо», 
«Бињишти болои кўњ»...

Номањои Фаррухи Ќосим ва Сабоњати Ќосим як достони 
тозаанд. Муносибати ин ду њунарвари камназир барои њама-
гон њамеша муљиби њавас ва ангезаи саодату нишот мемонад. 
Ин муњаббатест, ки аз озмоишњои фироќу ранљуриву азияту 

шиканљањои паёпай саломат гузаштааст ва имрўз низ бештар 
аз дўш сабзтару зиндатару зеботар мондааст. Фаррух инсони 
ормонии Сабоњат аст, њамон муљассамаи анворест, ки боло-
тар аз шабакаи идроку пиндору тасаввурњояш ќарор дорад, 
њамон одами комил аст, ки шайхи Мавлоно бо чароѓ гирдо-
гирди љањон љустуљўяш мекард.

Охири бањори соли 1992 ман дар манзили ин азизон мењ-
мон будам ва њайратам садчанд афзуд, чун дидам, ки нуздањ 
гулдастаи тоза хонаро нусхаи бињишт кардааст. Он даста-
гулњоро устод Фаррух ба шодбоди 19-солагии издивољ ба 
Сабоњатбону эњдо карда буд. Фарзандон ба ёд меоранд, ки 
як субњи нуќрагуни зимистонї чун аз хоб бархостанд, падару 
модарро наёфтанд ва ваќте аз айвони бинои баландошёна ба 
поён нигаристанд, диданд, ки волидайни хушбахт бо завќи 
кўдакона бо њам барфбозї мекунанд. Онњо истеъдоде дош-
танд, ки њар лањзаи зиндагии худрову дигаронро зебу орову 
маънову сурур эњдо намоянд. Шамсияи Ќосим – шоњдуњта-
ри покгавњари ин хонавор дар фироќномааш навиштааст, ки 
«Ёди Шумо сафеди љилодор аст, дада. Шумо хушбахт будан-
ро ба мо меомўхтед, дўст доштанро, ба ќудрати мењр шак на-
оварданро, дар зиндагии худ наќши дувум набозиданро, дар 
ќалби душворї табассум карданро, ба мо зиндагї карданро 
меомўхтед». Устод Фаррух на танњо ба фарзандону пайван-
дон, балки ба ањли ватан ин нуктањоро илќо мекард. Њар на-
моишномаи театри «Ањорун» бозгўйи њамин башоратњои бу-
зурги зиндагиомўз буд. «Фаррух дунёи ман буд», – менависад 
Сабоњати Ќосим ва бо муњаббат меафзояд: «Модари Фаррух 
модари дунёи ман буд». Барњаќ, ин модарњои фариштагавњар 
Мушаррафа Ќосимоваю Њољарбї Набиева, Муќаддаси ша-
карнаѓмаву љоннавоз, Фаррухи навгарову дилпаймо, Бањо-
дури сабзмаргу танњо дунёњое буданд, ки сад њазор дунёи ди-
гарро дар худ ѓунљоиш додаанд:

Дар њаќиќат, сад љањон будї, набудї як касе,
Дўш дидам, он љањон бо ин љањон омехта.

Он азизон як-як аз ин љањони њасту нест рахт бастаанд, 
аммо садои Муќаддас њанўз дилњоро завќи тапиш мебахшад, 
тимсолњои офаридаи Фаррух ба мо ойинаи аслнамо эњдо ме-
кунанд, модарони рафта њанўз аз рисолати љовидони модарї 
барканор нестанд.

Агар Сабоњати Ќосим аз рўзгори љавонї ба ќалам рўй 
меовард, бењтарин шоњкорњоро меофарид. Њарфи Сабоњат 
бисёр мањкаму амиќу бесактаву шигифтангез аст, мисли ин ки 
гўё њамеша ќаламварї таањњуди азалияш бошад. Тандисњои 
офаридаи ў дар ин китоб басе равшану зебову мондагоранд: 
Хўсаяке дар полиз магар боре мавриди таваљљуњи хоси ин-
сони одї мешавад, кундаяке њам, себаке, бомаке, љўйбораке, 
парандаяке, гулаке њам?! Ин њама љузъњое, ки куллиёти љањо-
ни моро комил мекунанд, магар мавриди назари маъмулї ќа-
рор мегиранд?! Сабоњатбону менависад:

«Хўсаи назди замини шолизор фаромўш кардааст, ки чї 
масъулияте дорад, дар зери болаш парандањоро алвонљ ме-
дињад». Ё љое дигар чунин руљуъ мекунад: «Ќасам ба ёди он 
кундаи бузург, ки худро бовиќор дар шохае аз дарёи Панљ, ки 
аз назди хона рад мешуд, киштї тасаввур мекунад».

Дар паси ин манзарањо мо мусиќии бошањомати Бетхове-
ну Шостаковичро мешунавем, њамон оњангњоеро, ки Фаррухи 
Ќосим њангоми хидмати њарбияш дар як рўзи мураххасї дар 
маѓозаи «Мелодия»-и шахри Чита шунида буд, садои модари 
азиз Њољарбиро гўш медињем, ки такрор ба такрор месуруд:

Муњаббат омаду олам дигар шуд,
Гули боѓи бањорї љилвагар шуд.

Ба садои равонполои Муќаддас Набиева дил месупорем, 
ки њанўз зангўла мезанад:

Ончунон хушном бояд зистан,
То мабодо кас фаромўши љањон.

Муждаи тозаи Сабоњатро мепазирем, ки давоми хуљастаи 
он ќофилаи шукўњманд аст ва рањорањ ба мову шумо икси-

ри муњаббатро армуѓон мебахшад. Бигзор, Сабоњати мо бо 
пирўзию фаррухию фархундагї имрўзу фардову фардоњои 
дигар боз њам ќосиди некмуждаи рафтагони бузург ва омўз-
гору афрўзгору мураббии њидоятнисори ояндагони тозаоѓоз 
бимонад. 

Соли 2023

МУЖДАЊОИ МОДАРИ НАЙСОНСАМАР

Пешгуфтор ба китоби Салими Зарафшонфар 
«Фурўѓи лоязолии фирдавс» (Хуљанд: Ношир, 2023)

Дергоњ чунин ашъори маъсуму мубаррову афифро на-
хонда будам. Чакомањое, ки моро бозпас ба диёри гуловезу 
сабздомони баччагї мебаранд, ба саодаткадае, ки замину 
осмонаш бо рангњои нишоту фарању шавќу шодї тобиш ме-
дињанд, ба субњњои парниёние, ки бо табассуми хуршедвораи 
модар оѓоз мешаванд, ба шабњои ситорабанде, ки аз анвори 
афсонањо мунавваранд, ба њар дарахту гиёњ, ки муљассамаи 
хушбахтии мо буд.

Ман бо Салими Зарафшонфар аз соли 1986, ки дар 
курс-конфронси адибони љавон дар пойтахт ширкат вар-
зидем, тарњи рафоќат дорам. Баъди ин ба якдигар номањои 
дўстгонї радду бадал менамудем. Урдибињиштмоњи соли 
1988 тасмим гирифтам, ки ба њайси ходими адабии рўз-
номаи «Њаќиќати Ленинобод» ба зодгоњаш меравам. Чун 
ба шањри Панљекат расидам, бо дўстонам – механизатори 
машњур Ойишаи Бобоёр ва рўзноманигори навоѓоз Маъри-
фати Бобољон ба самти дењаи Салимљон рањ пеш гирифтем, 
аммо дар нимароњ мошини Ойишабону, ки худаш дар сари 
фармон буд, чандин бор оњанги вайронї кард ва мо ба шањр 
баргаштем.

Аммо имрўз ман сафар кардам ба рустои румонтикии 
Марѓедари Боло, њам ба дидори мубораки Модари Са-
лимљон, њам ба зиёрати хокљойи шарифи ў, њам ба шодбоди 
њамдењони мењрпайвандаш, ба пурсупоси чашмаву кўњу гулу 

райњони атргардони ин хуљастамакон. Модарномаи Салими 
Зарафшонфар шодобтарин, зиндатарин, гармљўштарин сил-
силаи ашъоре буд, ки маро ба он дењи пурфасона бурд. Ба 
дење, ки дидораш зеботарин ангезањои равониро дар дилам 
талолу дод. Ба ин дењкадаи муанбар сафар кунем, ки мазњари 
эъљозњост:

Бўйи ишму испараѓму исфанољ,
Бўйи зирку косниву суч,
Бўйи ребосу кањакчою сияњгўш,
Бўйи хочу хуч.
Бўйи савсан, бўйи сабза, бўйи себарга, 
Бўйи кўмоду њазориспанд,
Бўйи торон.
Бўйи хома, бўйи хутта,
Бўйи ќоту бўйи ќоќу,
Бўйи талњои гулафшон…
Ин чї бўе, ин чї бўе?
Бўйи фирдавсии тифлии мани танњост,
Монда пушти пардаи пиндору руъёст.

Аз пушти ин пардаи нафиси пиндору руъё симои Модар 
таљалло мезанад. Модаре, ки Салим ўро бо исму сифати бис- 
ёри волое ном мебарад ва аз мармари сухан барояш пайкараи 
љовидонї мегузорад:

Лек пай афкандаам
Аз вараќњои сафеди шеъри худ
Бар ту мармарпайкара.

Тавсифи модар дар як ѓазал бо чандин вожаи номукаррар 
омадааст: некўсияр, равшангуњар, найсонсамар, волоњунар, но- 
њидфар, умедвар, заринасар. Калимаи «найсонсамар», ки шояд 
офаридаи худи Салим аст, барои ман басо хушоянд намуд, чун 
модар ва найсон табиати якгунаи љањонсозу пуршуоъ доранд 
ва модари Салим низ модари найсонсамар аст, ки ба шеъри 
Аљам фарзанди покгавњару шарифљавњареро эњдо кардааст.

Шоироне њастанд, ки шуњрату эътибору овозаашон беш-
тар аз ќимати воќеии эљодашон ќарор дорад ва шоироне њам 
њастанд, ки офаридањояшон хеле баландмаќому рифъатманд-
тар аз њузури иштињору ифтихори онњост. Салими Зараф-
шонфар ба гурўњи дуюм шомил аст: ў шоири бисёр фурўтану 
беиддаову ботавозуест, ки њаргиз барои дарёфти шуњрату 
неъмату иззат талош наварзидааст, балки бо сидќу хулуси 
беохир, бо мењри беподошу бепардохт, бо љонсупурдагиву 
худфидоии бедареѓ домони Суханро гирифтааст.

Модарномаи Салими Зарафшонфар ќуллаи эъљози му- 
њаббат аст. Агарчи дар шеъре таъкид мекунад, ки: «Дасти 
ман бар хидматаш то абад кўтоњ монд», бузургтарин хидмат 
барои модар боз њам муњаббати фарзанд аст. Шояд писари 
рањдур субњу шом ба дастбўсу мулозимати модар њозир на-
шуд, аммо дилаш як лањза њам бе ёди модар тапиш накард, 
нафасаш бе ёди модар аз сина рањо нашуд, лабонаш бе ёди 
модар зиндагиро дуруд нагуфтанд ва баъди падруди модар 
низ ин пайкараву маќбараи муњаббат болотару ќадафрозтар, 
азимтару барозида гардид. Бузургии модар беќиёс аст, он 
сон ки дар ѓазали «Мадењаи модар» омадааст:

Бузургеро бувад њамто бузурге,
Наёбї дар љањон њамтои модар.

Бештари ашъоре, ки дар ситоиши модар дар ин маљмуа 
фароњам шудааст, яке шабењи дигаре нест, њар як шеър номаи 
номукаррари мењру муњаббат аст ба унвони модари бењамто, 
ба номи модари хоксоре, ки шояд аз азамати њунари писар 
ва, аслан, аз азамати вуљуди худ низ хабар надошт. Дар назар 
як панди одист, ваќте модар ба писараш, ки дастаи лола ар-
муѓон овардааст, мегўяд:

Ў маро бинвохт, лекин гуфт:
«Лолаозорї макун дигар.
Лолањо бас умркўтоњанд,
Умрашон манмой кўтањтар.

Табъу руњи мо биболонда, 
Лола, мон, зеби замин бошад.
Лолаи ночидаат бар ман
Армуѓони бењтарин бошад».

Аммо ваќте ба маънои андарзи модар меандешем, ба 
бузургии фитрати ў њазорбора мусаллам мешавем. Агар њар 
одами олам як лоларо биканад, сайёра холигоњи бешуоъ ме-
шавад, агар њар одами олам як буттаи гул нишонад, Замин 
гулистони саодатбахш мегардад. Модари фурўтани кўњис-
тонї, бе он ки худ пай барад, рисолати бузург ба дўш дорад: 
њифзи сайёра, ташвиќу илќои фарзанд барои њимояти зебои-
ву накўї, барои нигањдошти њар офаридаи Худо!

Ба љуз мояву муњтавову сужаву тандису тасвиру тавсифњо 
авзону шаклу сохтмону коркарди суварии баъзе аз ашъори 
ин силсила низ нотакрору ѓайримаъмуливу навгароёна аст. 
Ќисмате аз ин ашъор бо авзони нодиру камиштињор мавзун 
шудаанд, ки муљиби пазирої ва ситоишњост:

Њар ќадар ба зоњирї пок,
Он ќадар ба хилќатї, мом.

***
Рањ биравад чунон мулоим, рањ ба нигоњ махмалин аст,
Оби равони љўйборон рашк барад ба модари ман.

***
Аз арш то ойї фурў, шуд нардбони зебо
Бар маќдамат рангинкамон, модар, ту кай меойї?

Дар силсилаи модарномаи Зарафшонфар тозатарин 
таљрибањову ифтитоњњову оѓозњову ибтикорњои њунариро 
мебинем. Шаклу зоњиру бандубасту сохту таркиби хеле 
шеърњо монои њам нест. Забони ин ашъор забони басе зин-
даву љозибу хушоњангу хушобу хуштанин аст, забони мута-
бањњир ва мутаассир аз вожагони зеботарину камёбтарини 
адабиёти чандинњазорсолаи мост ва басе нурвару борвар аз 
лафзу шеваи зиндаи халќ. Калимоти «бўстонафрўз», «шоњми-
но», «ќавса», «њазорово», «чакода», «анўша», «чома» аз шеъри 

ниёгон ба шеъри Салим вурудномаи нав ёфтаанд. Вожањое 
чун «раѓза», «ќандак», «пунбак», «ангат», «пину», «шањдоб», 
«њалилоб», «чанголї», «мунга» дар матну батни шеъри ў басе 
барљову устувор салтанат ёфтаанд.

Ин китоб, ки баъди солиёни падруди модар мунташир 
мешавад, на падруднома, балки саломномаи тоза ба номи 
ўст. Ба номи ў, ки гулчини њама хубињову зебоињову покињо-
ву наљобатњои дунёст. Мо њам салом мегўем ба руњи мутабар-
рики модар, ба модаре, ки фарзанди шањиршоираш (бо он 
ки худро шањиршоир намедонад) ин «канзи муњаббат»-рову 
ин «ќутби саодат»-ро ба мо рўйнамо кардааст. Умри дубо-
раи модар дар ин њуруфи љонбахшу равонбахшу дилнишону 
покбунён љовидона бод!

Соли 2023

РОМИШГАРИ МУЊАББАТ

Пешгуфтор ба китоби Илњоми Насафї «Муѓаннии ишќ» 
(Душанбе: Адиб, 2023 – 215 сањ.)

Ба андешаи ман, адибони тољике, ки берун аз ќаламрави 
Тољикистон зиндагї мекунанд ва ба кори офариниш мепардо-
занд, барои баќову боландагиву пояндагии забони модарї ва 
фарњангу адабу ирфони љањонтасхири мо хидмати бештареро 
ба сомон мерасонанд, зеро ин афроди роятафроз масъул ва 
маъмури нигањдории он њама афрўзањову омўзањои бузурги 
маънавї дар мамолики дигаранд. Табиист, ки танњо-танњо 
дар нуќоти наздику дуре чароѓи фазли аљдодиро рўшанї бах-
шидан ва њуруфи дили худро бо забони шарифи ниёкон мав-
зун намудан њунари одиву маъмулї нест. Ин иќдому ифтитоњ 
љасорати азим мехоњад: Илњом Эшонзодаи Насафї як тан 
аз шумори њамин машъаладорони забони тољикист, ки дар 
куњаншањри пуровозаи Тирмиз чароѓи деринро зинда нигоњ 
медорад ва шеъри наѓз мегўяд. Шеъри наѓз бо забони нобу 
хушоби модарї, бо њуруфи бирешимиву мунаввару мубарро 
бо ишќу ормону таманноњои бузурги милливу башарї, бо ни-

гоње вусъатманд ба Тирмизу Насафу Самарќанду Бухорову 
Хуљанд, ба Нахшабу Сурхон, ба Эрону Тўрон, ба тамоми ќа-
ламрави шеъру ирфон, ба кулли љањон! Илњом, ки бештар ба 
жанри суннатии ѓазалу рубоиву дубайтї руљуъ мекунад, шеъ-
раш мањкаму ќавибунёд аст. Аз осораш пайдост, ки аз Ќуръо-
ни Карим андўхтањои фаровон дорад ва аз ин офтоби сармади 
улвї руњу љонашро фурўзон кардааст. Ў аз ашъори Одамуш-
шуаро Рўдакиву Њакими Тўсиву Пири Балхиву Њофизу Бедил 
ангезањои мунири руњониву равонї бардоштааст, ба њадде ки 
дар саросари ашъораш зарабони шеъри Мавлои Балху Њофи-
зу Бедил садо медињад. Аммо ин падида таќлиду рўйбардор 
нест. Илњом шоири муњаќќиќ аст, на сухансози муќаллид. Ў 
зоњирнигари аразандеши суратбин нест, балки жарфнаварди 
ботиншикофи нињоношноест, ки ба љавњари андешаи бузур-
гон сафар кардааст ва нобтарину нодиртарин армуѓонњои 
маънавиро аз эшон баргузидаву тасмим гирифтааст, ки дар 
чакомањои худ ба руњу љони тоза муљаддад намояд:

Замин чун киштии бишкаста дар гирдоби туфонњост,
Худоё, рањм кун бар њоли абнои башар ин љо –

мегўяд Илњом ва ба ёди мо киштинишастагони Њофиз ме-
расанд ва зарбу оњанги њазрати Бедилро њам эњсос мекунем, 
ки таркиби «Ин љо»-ро басе дўст медошт. Аммо, њамзамон 
равшан аст, ки ин байтро шоири имрўз гуфтааст: шоире, ки 
ба таќдири сайёра ва абнои башар меандешад, шоире, ки бо 
ќуввату ќудрати муњаббаташ масъули нигањдории дунёст! Ба 
тасдиќи ин њуруф Илњом мегўяд:

Он рўз меояд яќин бо амри Садрулоламин
Ањли башарро муждаи амну саломат мерасад.

Илњом дар ашъораш ба тимсолу тандису талмењњои асо-
тириву ирфониву таърихї бисёр руљуъ мекунад, ки далели 
дигарбораи муњаббати беќиёси ў ба осори ниёкон аст. Тал-
мењњои Авасто, Ањуро, Ањриман, Аржанг, Монї, Борбад, 
Юсуф, Канъон, Оли Имрон, Мўсо, Салмон, Мансур, Лай-

ливу Маљнун, Фарњоду Ширин, Кова, Рустам, Гурдофарид, 
Сиёвуш, Лоту Манот, Шохи Набот ва амсоли ин, ки борњо 
дар ашъори Илњом мукаррар мешаванд, њамеша дар маќому 
мавќеи шоиста меоянд ва гоњ-гоњ ба шеъри ў як андоза шав-
кату шањомати ќадим мебахшанд. Аммо, њамзамон хонанда 
дармеёбад, ки бо шоири имрўз рў ба рўст, бо шоире, ки бо 
фитрати гирањкушо мехоњад дардњои оламу одами муосирро 
чорасозї намояд ва барои њамагон иксири баќо њадя созад:

Бе илољу чора монда аз куруно илми тиб,
Њеч як модар табибе мисли Синоро наёфт.

Ё љойи дигар мегўяд:

Хатсайрњои баставу мањдудњои ваќт,
Оре, парандаи ба ќафас мустаќар шудем.

Илњом њамеша дар коргоњи љустуљўву тањќиќу 
тамринњост. Ў замоне ки ба умќи шеъри бузургон роњ ме-
пўяд, бо њолу њавои эшон нидо мекунад:

Ѓубори роњи ѓурбат мерасад аз њиљратободе,
Ѓариби беватанро пайки њиљрон љустуљў дорад.

Аммо замоне дигар бисёр содаву одиву бепироя ба мо-
дар роз мегўяд:

Дам мазан аз бемадорї, хастагї,
Пир не, њоло љавонї, модарам.

Дар назар ин байт басе сода метобад, аммо дар асл ња-
мин њуруфи беороишу беолоиш дар њарири нафиси муњаббат 
ончунон печидааст, ки дилњои моро такони зебо мебахшад.

Ман Илњомљонро, ки парвардаи Донишгоњи давлатии 
Хуљанд аст ва чандин соли навсабзиву нављавониаш дар до-
мони шарифи њамин боѓшањри хуршедї сипарї шудааст, дар 
шумори дўстони мустаќими худ медонам. Бароям пайки пур-
нишот ин аст, ки баъди бозгашт ба зодбум ва як андоза бар-
кандагї аз њалќаи забониву адабиву фарњангии Хуљанд ў на 
ба самти заволу таназзул, балки ба сўйи тараќќиву такомул 

њаракат мекунад. Таманно мекунем, ки ў бо зењну завќу ни-
гоњу андешањои рафеъ ба шаклњои гуна-гунаи љадиду сунна-
тии шеър боз њам бебоктар рўй оварад ва бо таљрибаву худ- 
гудозиву худифшоиву худофаринињои нав ба нав муѓаннии 
бирешимнавози ишќ дар тамоми Тўронзамин – дар Тирмизу 
Насафу Бухоро, дар дилу руњу љони мо, дар њама љо, дар њама 
љо бошад!

Соли 2023

МУЖДАИ ОЃОЗ

Пешгуфтор ба китоби Дилафрўз Муќимї 
«Осмони орзу» (Хуљанд: Ношир, 2023. – 102 сањ.)

Шеъри Дилафрўз дилафрўзу љонафрўзу равонафрўз аст. 
Тањ ба тањ сарводањои ў афрўзањову омўзањову ангезањову 
дилрезањое доранд ошкору нињон. Ин дафтари ѓазал мис-
ли ќоби мунаќќаш аст, ки ойинаеро шерозабандї мекунад: 
ойинаеро бо тасвири дарду армони хусусиву њамагонї, бо 
мењрњои покљўшу иродатњои бешикаст, бо дилбастагии азим 
ба инсонњо ва Сонеи Љањонсоз, бо таманноњои нафиси абре-
шимиву розњои ифшову ноифшои як дили муњаббатхоњ, бо 
њузури мубораки Ишќ! Анќариб, китоби хотирањои нависан-
даи соњибмактаби тољик – устод Саттор Турсунро бо номи 
«Фонуси хаёл» хондам ва ба нуктањое мутаваљљењ шудам, ки 
муаллиф бо ташвишу нигаронии шадид ба таќдири зодбу-
маш меандешад: «Ба Бойсун – рустгоњи дилбандаш, ба Па-
сурхї – рустои љонпайвандаш, ба он ки ањли ин мулку макон 
оё ба ояндањои дуру наздик боз њам бо забони шевои худ ду-
руд хоњад гуфт ё на, фарру фурўѓи бостонии худро аз тањољу-
му таљовуз њифз хоњад кард ё на, фарњангу адаби шукўњман-
ди худро зиндаву саломат ба фардоњо хоњад бурд ё на!?». Ва 
њоло, хушбахтона, шеъри Дилафрўз ба мо мегўяд, ки: – Оре! 
Мо њастем! Њазор шукр, ки њолиё Пасурхї дар фазои бора-
фоњу борафоќат, дар њавои ошноиву њамгароињо таљалло ме-
занад:

Дар њавои озодї пар кашидан иќбол аст,
Аз дарахти некињо мева чидан иќбол аст.
Бо вуљуди истиќлол, эй ватан, дар оѓўшат,
Бо дили пур аз уммед орамидан иќбол аст.

Њоло њалќаи адабии њумоюншањри Тирмиз низ бо дуруди 
шоирони форсигў нуру неруи дигар ёфтааст. Ва дар ин њалќаи 
мусалсал дар канори шоири бедордил Љаъфар Муњаммади 
Тирмизї, Илњоми Насафї, Эркини Муќим Шоњид ва чанд 
тани дигар њузури зебои Дилафрўз Муќимї пайки муборак аст.

Дилафрўз дар љодаи душвори тамринњо ќарор дорад. 
Бо он ки ў ба жанри ѓазал басо дил бастааст, масоили љањо-
ни имрўзу инсони имрўзро андаруни ин ќолаби куњанбунёд 
ѓунљоиш медињад:

Баргард ба кишвар, бонуи мусофир,
Боз аст, бубин дар, бонуи мусофир.

***
Шукуфт уммедгулњо дар дили мо,
Дигар шуд Ўзбекистон, эй азизон!

***
Аз сафарњоят дилам афсурда буд,
Хайрият, бигзашт мурѓи оњанин.

Шеъри Дилафрўз шеъри гилаву нола нест, шеъри равша-
ни шукру сипосу нишоту шодмонист. Хизонаи калимоти Ди-
лафрўз саршор аст. Дастёбиву табањњуру тасаллути густарда 
ба фарњангу адабу забони модарї ба духтари Сурхондарё бо 
талошу зањматњои бузург муяссар шудааст. Дилафрўз дар ав-
зони гуна-гунаи шеъри форсї њунар меозмояд ва дар истифо-
даи буњури каммаъмул низ таљриба кардааст:

Азоб дидан – далели будан,
Зи ѓам рамидан – далели будан.

***
Дуболо шуд оњи дилам аз ѓурубат,
Дубора тулуе, дубора куљої?!

***
Эй Худо, нур дењ, бар муродаш расад
Роњгумкарда бебасар – бепадар.

Ин нахустин китоби ашъори Дилафрўз Муќимї аст, ки 
дар Тољикистон интишор мешавад. Мо Дилафрўзи азизро бо 
ин навмуждаи оѓоз тањният мегўем ва умед меварзем, ки ў 
ќадам ба ќадам бо дарёфти истиќлоли њунариву азамати ни-
гоњу сууди андеша, бо тасаллути ќавитар ба забону баён, бо 
зарфияти амиќтар барои бозгўи ормону ањдофи азим, бо бар-
номањои муаззами ояндаафрўз мову шуморо дуруд мегўяд.

Соли 2023

МАСНАДНИШИНИ ДИЛЊО

Пешгуфтор ба китоби Субњон Ёдгорї «Фарзанди 
Ватан» (Хуљанд: Хуросон, 2023 – 350 сањ.)

Шояд ман бо бонуи рифъатмаќом Гулафзо Савриддино-
ва њаргиз суњбатњои мадид надоштаам, аммо њар бор, ки бо 
ин шахсияти пурфурўѓ рў ба рў меомадам, љазбаи инсониву 
наљобати сиришту латофати вуљудаш маро тасхир мекард, ба 
њадде ки мегуфтам:

Аз Худо омада, эй ояи рањмат, бари халќ
В-он кадом ояи њусн аст, ки дар шони ту нест.

Љањондори азал њама хубињои оламро: талъати барози-
даву фазлу маърифату иффату ќудрату диловариву фарњан-
ги олии муносибатро ба муаллима таќдим кардааст. Кам 
иттифоќ меафтад, ки инсонеро бо чунин њуљљати комили 
њусн дарёбем. Инсонеро, ки бо рабоиши азими руњонияш зуд 
моро фатњ мекунад ва мањбуби љонњо мешавад. Дар «Маќо-
лоти Шамс» нуктае њаст, ки: «На њар касе ки хуб аст, мањбуб 
аст ва аммо оне, ки мањбуб аст, њамеша хуб аст». Ин бонуи 
арљманд дар пешгоњи дили халќ њамеша дар мартабаи хубиву 
мањбубї поянда мондааст. 

Чунин тимсоли азизро суханвари ояндабину хубан-
деши мо Субњон Ёдгорї дар ойинахонаи тасвир бо килки 
мењру хулусу иродат бозофаридааст. Чї басе инсонњои шо-
иставу хуљаста пиромуни мо ватандориву тозакорињо меку-
нанд, ба њаёти љомеа бењбуд мебахшанд, бо тадбирњои накў 
уќдањои зиндагии халќро боз менамоянд, бо зањмату ѓайра-
ти садчандон шањру дењу диёрро маъмур месозанд, вале мо 
ба дунболи самбулњои руъёї ва тандисњои хаёлї мегардем. 
Нависандаи соњибназар Субњон Ёдгорї накўтарин тимсоли 
бонуи љањонсози тољикро, ки зиндагии њамагонро афрўз-
горї мекунад, дар симои мунири Гулафзо Савриддинова 
дарёфтааст. Дарёфтааст, ки ин зани покманиш муљассамаи 
хираду њикмату фазилати чандинњазорсолаи модари тољик 
аст, ки посдору меросдори шоистаи суннати ниёкон гар-
дидааст ва ба зиндагии инсонњои имрўз бо зањмату ранљу 
талошњои љовидонааш рангу оњари тоза бахшидааст. Нави-
санда зиндагиномаву корномањои ќањрамонашро басе му-
фассал ва мукаммал бознамої кардааст ва ба љањони зењ-
нии ўву ба нињонхонаи андешањои ў наќбњо бикшодааст, 
тапишу талотумњои дили ўрову ниёзу ниёишњои љони ўро 
рўшан падидор кардааст. Барои офариниши чунин тимсоли 
комил муаллиф њуљљатњову асноди фаровонеро андўхтаву 
фурсатњои мадид хилќати ќањрамонашро омўхтааст ва бо 
бастагону пайвастагону донандагони њол бисёр суњбатњо 
кардааст. Чанд руљуи зебое, ки дар ќисса омадааст, шањо-
дати равоншиносу нињоншиносу жарфназар будани нави-
санда аст. Руљуи ќањрамони ў ба фасли љавонист, ба пада-
ру модари беназираш, ба устодону иршодбахшони њаёташ, 
ба Ватани азиз, ба зодбуми љонпайванд, ба бањорњову ха-
зонњои навбатгардон, ба руњи рафтагон, њатто ба марг аст. 
Чашми ибратпазири ў ќабристонро њам чун китоби њикмат 
боз мекунад ва мафњуми некиро чун охирину љовидонтарин 
ёдгораи умр меситояд.

Дар китоб чењраи падари Гулафзо – Савриддин Њаки-
мов дурахшанда падид омадааст. Њарфњои падар њуруфи одї 

нестанд, балки башоратњое њастанд, ки њамеша Гулафзоро 
ќутбнамої кардаанд. 

Муносибати ќањрамон бо падараш муносибати маъму-
лии падару фарзанд нест, балки пайванди муршиди њаќна-
мову муриди рањпаймо аст дар омўзиши тариќати инсонї. 
Пайдост, ки њар касе чун зимомдори рўзгор шуд ва таањњу-
ди барљастаеро дарёфту назарнамо гардид, њазор масъалаву 
мушкила дар кораш пайдо мешаваду сад њазор ташвишу та-
раддуду даводав насибаш мегардад ва њазор душману бадхоњ 
ўро дунбол мекунанду дар роњаш халал эљод месозанд. Аммо 
ќањрамони Субњон Ёдгорї инсони хирадгарову муаззам-
руњест, ки бо заковати гирењкушову фитрати њаќиќатнамо 
њамеша дар гирудорњо пирўз мешавад. Барои он пирўз меша-
вад, ки гавњари имон сармояи бузургтарини ўст ва ў њаргиз 
аз њудуди инсофу адолат убур намекунад, дасти хурду бузург- 
ро бо муњаббат ба даст мегирад, худро на махдуму њокиму 
фармонфармои халќ, балки ходиму хидматгузору њамдами 
љомеа медонад. Барои он пирўз мешавад, ки нозу ѓуруру та-
фохур намеварзад, балки бо фурўтаниву тавозуи фитратї 
барои накўдошти зиндагии љомеа ранљ мекашад. Барои он 
пирўз мешавад, ки ба теѓи душман бо теѓи дигар посух наме-
дињад, балки накўиву шарофати тинати худро ба адувон низ 
нисор мекунад. 

Порсол дар суњбате бо ман муаллима Гулафзобону Сав-
риддинова гулномањои хотираро вараќ зад ва гуфт, ки барои 
зан раиси шањр будан кори сода нест. Дар баробари зањма-
ти нотасвири шањрдорї модари се фарзанду њамсари шоис-
та будан масъулияту маъмурияти дигар мехоњад. Шукр, ки 
соњиби сарам инсони бисёр бузургвору одамшиносу дилош-
но њастанд ва тамоми василањоро барои кори бехалали ман 
омода намудаанд – шукргузорї намуд муаллима ва бо завќ 
њикоя кард: «Аммо матинтарин тоќат њам, баъзан, меши-
кастааст. Боре соати сеи шаб мо љаласаи навбатиро тамом 
кардем ва ман ба хона баргаштам. Дар аз дарун баста буд. 
Њарчанд таќ-таќ мезадем, боз намешуд. Ба ронанда гуфтам, 

ки шояд аз хастагї хоби шавњарам бурдагист, ба сари девор 
бароеду ба њавлї дохил шавед. Бечора ронанда бо чи азияте 
худро аз девор он сўй афкандаву дарро ба рўйи ман кушод. 
Чун ба хона даромадам, дидам, ки њамсарам ба рўйи курсї 
нишаста буданд ва бо њасрат гуфтанд, ки «аллакай рўзи корї 
охир шуд?» Ман чї ќадар эњсоси хиљолат мекардам, ки фур-
сатњои нодири умрамро барои ин одами азиз ва барои фар-
зандони дилбандам камтар бахшидаам: барояшон дарваќт 
ѓизо омода накардаам, ба кору дабистонњо субњгоњон гусел 
нанамудаам, шомгоњон бо нишот дар њалќаи хонавода нани-
шастаам, якшанбењои истироњат бо онњо ба сар набурдаам. 

Сипос, ба ин азизон, ки боз маро мефањманду мебах-
шанд».

Муаллима ин суханњоро гуфту ман дарёфтам, ки ба њама 
ќурбонињояш як љавоби бузург омадааст: Муњаббати халќ!

Дар тиратарин рўзњои Ватан Гулафзо чун фариштаи им-
дод њамеша пеши мардум рафтааст, хони одамонро бенон 
нагузоштааст, бо чароѓи умед дили халќро афрўхтааст. Ода-
мон њанўз баргањои ќурбнокеро бо номи пули Гулафзо дар 
ёд доранд, њанўз хубиву мададу илтифоти ў дар њаќќи хурду 
бузурги диёр дар љаридаи ёдњо сабт аст. 

Ин њама талошу такопўи ќањрамонро суханвари чира-
даст Субњон Ёдгорї дар ќиссаи худ муњри абадият гузошта-
аст.

Шояд љо-љойи ин асар вероишу тањриру такмилњое ме-
хоњад, аммо муњаббату хулуси фавќулњадди нависанда ба 
шахсияти боазамати ќањрамонаш комилан бетаќсир аст. 

Умедворем, ки дар ойинаи ин китоб љавондухтарони 
миллат инсони ормонии худро дармеёбанд ва аз дабистони 
бузурги таљрибањои Гулафзо Савриддинова дарси наљобату 
камол меомўзанд. 

Орзумандем, ки муаллиф ва ќањрамони шоистаи ў соли-
ёни мустадом саломату поянда бимонанд ва барои инсонњои 
навоянда улгуи љовидони ватандориву одамият бошанд.

Соли 2023

ШОИРИ МЕЊРИ МЕЊАН

Пешгуфтор ба китоби Бузургмењри Бањодур 
«Тољик будан дар ин саро осон нест» 

(Душанбе: Истиќбол, 2024. – 321 сањ.)

Дарди ман бисёр, аммо ку забон,
Доѓи ман бисёр, аммо ку тавон.
Метавон оё дигар хомўш буд,
Дар њуљуми теѓу шамшеру камон?

– мегўяд Бузургмењр. Бузургмењре, ки шоирона ба латофа-
ти сухан меандешад, њарфу њиљоро дарун ба дарун нодира-
кориву гавњарнигорї мекунад, бо таъбири њазрати Њофиз 
торањои бирешимии мўйи суханро бо ќалам шона мезанад, 
шеърро дар њарири атласиву парниёнї мепечад, ба рўйи во-
жањо атри муњаббат мефишонад. Аммо ваќте дардњои ша-
диди иљтимоъ љони ўро мефишоранд, фарёди урёну алампе-
чу ѓамовезаш гиребони фалакро мегирад. Зеро намешавад 
фарёду андуњу мусибати дилро бо рангњои алвон наќшу ни-
гор кард, нолаву сўзро дар коргоњи латофат нафис намуд, 
бохтњову шикастњоро бо каломи зинатї орост. Ваќте дар 
Ворух љони урёни Ватан меларзад ва хешону пайвандон 
баноњаќ љоми шањодат менўшанд, ваќте домони намозии 
мулки аљдодї чарогоњи аѓёр мешавад, ваќте дар Бадахшон 
садои љонситони тиру гулўлањо дили мењанро шикоф меку-
над, ваќте размњову ихтилофњо сулњњову рафоњњоро фурў 
мебаранд, ваќте дар он сўйи марз њамзабонони дилбанди мо 
бо зулму хиёнат рў ба рў меоянд, ваќте гавњари ноби забони 
моро се пора мекунанд, ваќте тамоми сайёра аз њамлаи ку-
руно нафастанг мешавад, ваќте ѓаниёни љањонхора замин-
рову зиндагиву башарро туъмаи худ ќарор медињанд, магар 
мешавад бароњат ба ишќ андешид, ба зебої, ба бањор?! Бу-
зургмењр ин мафоњимро дар муњосираву мусодираи иљти-
моъ мебинад. Дар асре, ки:

Њар чи хоњї ёфтї, аммо муњаббат гум шуда,
Фарри Яздонї куљо шуд, фарру фитрат гум шуда.

Ба арса омадану њарфе гуфтану љонњои бедору хуфтаро 
ангезае додан осон нест. Аммо Бузургмењр бо ин навсабзиву 
тозаљавонї тавонистааст ба олами сухан вуруднома ёбад ва 
умедворем, ки дар фарозњои нотасхири ин олами бадеъ алам-
афроз мешавад. 

Бузургмењр бо њолу њавои имрўз нафас мекашад ва кало-
маш ойинадори њар нафаси Ватан аст. 

Шояд бо далели рўзноманигор будан ќисмате аз њуру-
фаш моњияти маърифативу иттилоотї дорад. Аммо забони 
нобу хушоб ва тањќиќу идроку завќу шўру назари љањонбину 
нињонбини шоирона сурудањои ўро басе дилпазиру дилни-
шон кардаанд.

Пуштам аз девори хона канда шуд,
Ман Ватанро пушти дар бишнохтам, –

мегўяд Бузургмењр ва дар ойинаи кўчаки як байт њикояти 
љонсўзи садњо њазор тољики муњољирро бо тавонмандиву 
вусъати азим бозгў мекунад. Дар љое дигар шоир андуњи ди-
лашро инчунин мавзун месозад:

Шуморо интизор ин кўњсорон,
Шуморо интизор ин обшорон.
Илоњо зинда баргардед, ёрон!

Ин мисраъњо басе софу содаву бидуни анборишу оро-
иш ба назар меоянд, аммо андаруни худ дардњои кўњвораеро 
нуњуфтаанд, ки дилњову љонњоро сўзи бебаён мебахшад. Ва 
асли шеър њам њамин сўзу дарди бетарљумон аст, на зебу орои 
калому лисон.

Бузургмењр бо масъулияту маъмурияти фарзандона, 
бо муњаббати нотасвири бемунтањо, на бо забон, балки бо 
сад љон Ватан мегўяд. Тољик, Тољикистон, Мењан, Хуросон, 
Кова, Рустам, Фаридун, Сиёвуш, Борбад, Аржанг, Шањнома-
ву Шифо... вожагони садрнишини осори ўянд. Ў ба масоили 

таърихи имрўзу ояндаи Ватан басе амиќ ворид мешавад ва 
хулосаи андешањояш дар чанд маврид номукаррару љадид 
њам њаст. Ў ба Ватан аз бинишгоњи хоси худ менигарад ва 
мекўшад, ки суханаш дар миёни маљрои азими њуруфи так-
рор нопадид нагардад. Дар шеъри ў мавзуъ њамон мавзуъ, 
нигоњ-нигоњи дигар аст. Бо он ки ў мояву появу лояву ѓояи 
суханро муќаддамтарин аркони осори худ баргузидааст, дар 
заминаи сохтмони суварии шеър низ таљрибањое кардааст ва 
њунари худро дар њар жанр – ѓазал, шеъри озоду нимої му-
салласу мусаддасу чањорпораву фард ва амсоли ин низ санљи-
дааст. Бузургмењр ба номи инсонњои азиз эњдономањои зиёде 
мавзун намудааст. Мо ваќте Нодирпурро мехонем, мебинем, 
ки ў бисёр сурудањои эњдої дорад ва меандешем, ки ќањра-
монони ў аслан кињоянд. Бештарини он исмњоро худи Но-
дирпур ба мо ошно мекунад. Аммо ќањрамонони Бузургмењр 
мењтарону номоварони муосири моянд, ки бо эшон раб-                            
ти мустаќим дорем: Ањмадшоњи Масъуд, Муъмин Ќаноат, 
Гулрухсор, Муњаммадризо Шаљариён, Абдунабї Сатторзо-
да, Бањманёр, Абдухолиќ Набавї... Чун ин эњдономањоро ме-
хонем, дармеёбем, ки Бузургмењр љоншиносу равоншиносу 
нињоншинос њам њаст ва муфассири умќпаймои љавњару хис- 
лати наљибтарин одамони даврони мост. Дар ин чакомањои 
кўтоњ шарњи њолу њавои ботинии ќањрамонон бисёр рўшан 
бозгў шудааст. Ин азизон њама љузъи ватананд ва бо њастии 
тобони худ њастии Ватанро комил мекунанд. Ин бахши аш- 
ъор њам, аслан, ватанномаи муњаббатсириштаи Бузургмењр аст. 

Њоло Бузургмењр бо ќуввату ќудрати ишќи Ватан, бо 
эъљози табаррукхоки бобої, бо дуову фатвои неки падару 
модар, бо муждањои равонафрўзу љањонафрўзи Манижаву 
Бањори нозанин ва тамоми кўдакони олам, бо пайку сало-
ми сафедорони болоќадди Басманда, бо шамими кибриёии 
гулњои афифи кўњистон, бо њасрати гуселу шодии пешвози 
њар мусофир дар љодањои муљаддади шеър ќадам мезанад ва 
рањ ба рањ бо умеди тозакорињои беќиёс худро ба дурдастњои 
мастур мебарад. 

Бигзор, дили мунири Бузургмењри мо минбаъд низ па-
жуњишкадаи дарду мењру ишќу армони Ватан бошад. Бигзор, 
сухани љавњарафрўзи ў рўшангари имрўзу фардои миллат 
шавад ва барои њар тољики рањпўву ояндаљў оби баќо гардад. 
Илоњо, Љањондори якто барояш фурсату фитрату маърифату 
рисолати азимро эњдо созад, то ифтихори тољик буданро бо 
шоистагиву боистагї ба ањли љањон боз намояд. 

Соли 2024

БО УМЕДИ ПАРВОЗ

Пешгуфтор ба китоби Шањбози Шавкат «Ману 
ишќу ќалам» (Хуљанд: Ношир, 2024. – 118 сањ.)

Мехоњам, некўтарин њуруфи оламро дар зикри сифоти 
инсонии Шањбози Шавкат барчинам, чун ў шоистаи њама си-
тоишњост ва бо он ки њанўз тозаљавону навоѓоз аст, борњо 
маро ба њайрат овардааст. 

Дар айёми донишљўияш тамринномањояшро пеши ман 
меовард ва љўёи маслињатњо буд, супоришњоро зуд анљом 
медод, барои тањриру тармими каломаш љањд мекард. Рўзе, 
ки охирин имтињони давлатии хатми донишгоњро супорид, 
барои хайрухуш ба њузурам омад. Аз ў пурсидам, ки бањои 
чанд гирифтї? 

Гуфт: Чор. 
Афсўс хўрдам, ки аз оѓоз то итмоми тањсил фаќат бо 

бањои «аъло» мехонду акнун дар марњалаи охирин «чор» 
гирифтааст. Медонист, ки раиси имтињоноти давлатї, ки аз 
Душанбе омада буд, аз шумори некўтарин дўстони мост. Ба 
ў гуфтам, ки ту донишпажуњу илмомўзи завќманду дилбохта 
будї, чаро ба мо ишора накардї, ки иќтидори маънавии туро 
ќаблан ба раиси имтињони давлатї гўем. Љавоб дод:

– Илтимос шоистаи ман набуду далолат шоистаи Шумо.
Ин посухаш бисёр омўзандаву тасхиркунанда буд. Бори 

дигар дар озмуни суханварон ширкат варзиду бо ќарори њай-
ати доварон, ки банда сарварашон будам, маќомњоро бо чан-

дин далелу сабаб ба дигарон лоиќ донистем, бо он ки ў низ 
лаёќати нусратманд буданро дошт. 

Ваќте Шањбоз аз натиљаи озмун огоњ шуд, гуфт:
– Дидори устодон бузургтарин љоизаи њаёти ман аст. Са-

одатмандам, ки њамин љоизаро дарёб кардам. 
Ин посухи ў низ далели наљобати фитриву нусрати руњаш 

буд. 
Шарофати инсонии Шањбоз ба њадде болост, ки дар њама 

бохт бахтро меёбад ва дар њар тирагї нурро пайдо мекунад. 
Шеъри Шањбоз низ рафтан ба дунболи њамин нури 

улвист: нури падару модар, нури Ватан, нури хонаву дари 
бобої, нури куњанбуми покбунёди Истаравшан, нури љаво-
ниву бањору ишќу орзуњо, нури Бузургмењру Шањнавоз, нури 
фасли оѓоз, нури инсонњои оянда. Ў аз шеъри Одамушшуаро 
Рўдакиву устод Лоиќу кулли бузургони пешину имрўзин вом 
мегираду бо зодгоњи муњаббат нахустин ќадамњоро дар љо-
даи шеър мегузорад. 

Њанўз њарфи Шањбоз тањрирхоњу такмилталабу нав- 
машќонаву тамринист, аммо умед меварзем, ки дар ин љода 
низ худсозиву тозаофаринї мекунаду моро ба њайрат ме-
орад. Ќадами аввалини њељ тифли навроњае устувор нест, 
аммо орзуи мост, ки Шањбоз батадриљ ќадамњои матин дар 
ин уруљгоњи муњаббат менињад ва боли парвоз мекушояд дар 
вусъатободи бењудуди адабу шеър. Худи Шањбоз дар як ѓаза-
лаш мегўяд, ки: 

Дуо кунам, бањори ту бањори хуррамона бод, 
Замири пурмуњаббатат фаќат таронахона бод!

Мо њам дасти дуо мекушоем, ки Шањбози азиз имрўзу 
фардову фардоњои дигар дар фазои пуртаљаллои сухан озими 
парвоз бошад ва дили хуштанину муњаббатофаринаш зебота-
рин рашњањои руњониро барои мову шумо армуѓон бахшад. 

Соли 2024

БА ПЕШВОЗИ ТАМАННО

Пешгуфтор ба китоби Кибриё Солењзода «Чаковак» 
(Хуљанд: Ношир, 2024. – 87 сањ.)

Кибриё Солењзода духтарест аз табори чашмањои 
булўриву ќуллањои лозурии лолаоѓўш, аз нажоди субњњои 
афифи фарвардин, аз сулолаи резаборони найсон, ки бар са-
дафњои босаодат муждаи милоди гавњар медињад, аз силси-
лаи сафедорони сињиќади Урметан, ки пиромуни ин дењка-
даи пурфасона њомиёна саф кашидаанд. Дар вуљуду суруди 
ў аввалин љараќањои офтоби бањорро мебинем, ки њанўз 
иќтидори азим надорад, аммо метавон умед баст, ки фардову 
фардоњои дигар бо неруву тавони бештар нур нисор мекунад. 
Нахустин муњаббатномањои Кибриёи мо ба унвони модару 
падари љонофарин аст, ки гавњари ноздонаи худро бо њазор 
умед мепарваранд, ба унвони рустгоњи шарифаш Урметан, 
маъвои нишоту таманнояш Фалѓар, мазњари мењри љовидо-
наш Тољикистон, ба унвони инсонњои наљибест, ки дар њаёти 
њабдањсолаи ў тулуъ кардаву ўро башоратњо медињанд, ба 
унвони њама хубї, њама зебої, њама ишќ! Кибриё дар оѓози 
љода ќарор дорад ва бо аввалин озмоишу тамринњои њунарї 
рў ба рў омадааст. Бо омўзаву бардошт аз осори мондагори 
ниёкон ва муосирони соњибсабку собитсухан, бо таъсири ав-
валин ангезањои мустаќилу мустаќим аз одаму олам ў таро-
нањои худро мавзун мекунад:

Ин сањар дар дили ман субњи нави милод аст,
Нури хуршед муборакќадами иршод аст.
Бикун, эй шеър, диламро ба муњаббат пайванд,
Гарчи бар љони ман аз љонибат истибдод аст. 

Кибриё, ки њоло дар марњалаи милоди њунар аст, умед 
меварзад, ки зимоми зиндагиву завќу таманнояшро ба шеър 
вогузорад, ба шеър, ки њар нафас дили офаринандаашро са-
одат њам мебахшаду азият њам. Аммо Кибриё аз љонкоњиву 

дилфарсоиву худифшоии љовидони оянда наметарсад ва боз 
њам меравад ба пешвози таманно, ба пойбўси муњаббат, ба 
шодбоди шеър ва нидо мекунад:

Бароям аз чаманзори муњаббат ёс меорї,
Ва ё аз ишќзорат як гули гелос меорї? 

Њодии ќутбнамои ў дар ин роњи нуронї боз њам муњаб-
бат аст, ки њидояташ мустадом бод:

Эй назари ишќ, саломам фирист,
Шаъшаа зан, нури мудомам фирист.
Мењри касе нест ба дил ѓайри ту, 
Муждаи иршод ба номам фирист.

Ва мо њам бо њазор умед дасти дуо мекушоем, ки Кибри-
ёи нозанини маъсуму мубаррои мо рў ба истиќболи ояндањои 
пирўз ќадами матин гузорад ва навтарин навидњои дилашро 
ба самъи ањли олам расонад. 

Соли 2024

ДАРАХТИ ШОДОБ

Пешгуфтор ба китоби Сабур Носиров. Аз кўлбори умр 
(Душанбе: Эр-граф, 2024. – 323 сањ.)

Чун ба ин байти машњури Мавлонои Балх:

Дї шайх бо чароѓ њамегашт гирди шањр,
К-аз деву дад малуламу Инсонам орзуст, –

меандешем, як вожаи бузург дар зењнамон таљалло мекунад: 
вожаи Инсон. Он инсони комили ормонї, ки муљассамаи ху-
бии дунё ва накўтарин сунъи Худост, ба њадде нодиру кам-
пайдост, ки бузургони адабу ирфони мо тули њазорсолањо 
ба љустуљўи ў рањ бурдаанд. Ва аммо дар тасаввуру пиндо-
ри мову шумо – одамони муосир Инсон кист? Дар андешаи 
ман, инсони воќеї касест, ки азамати маънавияш њамагон-
ро тасхир мекунад. Муњим нест, ки ин нафари некўманиш 



нобиѓа бошад ё зўфунун, муњим нест, ки дар љомеа соњиби 
љоњу манзалат бошаду маќоми рафеъ. Муњим ин аст, ки шо-
истатарину боистатарин фазоил дар хилќати мунаввари ў 
маљмуа шудаанд. Аз ин дидгоњи ќазоват, дар ин дунёи азим-
масоњат андак нафароне њастанд, ки бо хулќи муњассану 
одамияти расо ба меъёрњову иёрњои суннатии пиндори мо 
наздик бошанд. 

Шоир ва муњаќќиќи арљманд Сабур Носировро ман дар 
њалќаи инсонњои асил мебинам. Собиќаи ошноии мо хеле 
кам аст, аммо дар њамин фурсату муњлати кўтоњ њам ман 
дарёфтам, ки Љањондори Корсоз ба ин бародари шариф бу-
нияти тобандаи мунир армуѓон додааст ва њар тасмиму иќ-
доме, ки пеш мегиранд, мўњри накўї дорад. Бародари иззат-
манд зиндагии худро ба пажуњиши масоили адабї эњдо кар-
даанд, аммо чанд соли охир мебинем, ки бо раѓбати бузург 
ба офариниши шеър низ пардохтаанд ва њуруфи дили худро 
дар авзони муњаббат мавзун мекунанд: дар авзони ишќи Ва-
тан, мењри бемунтањои ёру диёр, дар авзони ёдњои беѓуруби 
падару модару хоњару писар (Сиёвуш), дар авзони наѓамоти 
љўйборони Сангистон, дар авзони виќори ќуллањову сафои 
чашмасори гулоѓўши русто, дар авзони њузури азизоне, ки 
зиндагонии шоирро фурўѓ мебахшанд. Ва, Илоњо, ин саода-
ти офариниш мустадом бод.

Њоло, ки зиндагонии ин дўсти фарњехтаи мо ба як марња-
лаи тоза мерасад, аз Фариди Љањондор мехоњем, ки фаќат 
бо чашми марњамату иноят ба эшону бастагонашон нигарад 
ва боз њам фурсатњои мадид бахшад: барои таълифи осори 
мондагор, барои офариниши Шеър, Зебої, Некї... Ин бай-
ти равшани Сабур Носир таманнономаи дили мову шумо, ба 
унвони ин дўсти пурњунар аст:

Нињоли умри ту шодоб бошад,
Њамеша решааш дар об бошад!

Соли 2024

ДАР АРСАИ ТАЛОШ

Пешгуфтор ба китоби Мењровар «Оина рўшан 
мешавад» (Хуљанд: Хуросон, 2024)

Шеъри Мењровар руњи муќтадир дорад: руњи масру-
ри нишотофарин, руњи тавонову бешикаст, руњи фотењи 
пешрав, руњи зебои муњаббатќарин, руњи пархошварзанда бо 
беадливу пучиву бесафої. Шеъри ў њуљљати њастии як инсони 
озоду озодаест, ки худро дар як саф бо ањли башар мебинад, 
на фаротар аз касест, на фурўтар ва муждањои барозандаи 
дилашро ба њамагон армуѓон мебахшад:

Љањдам ин аст, ки дар љамъияти одамњо,
Мардуми дањр бидонанд, ки ман њам њастам.

Гоње њам ў мавриди имтињони њазрати Сонеъ ќарор ги-
рифтанашро ошкорову самимона ва њам бо њасрату њам бо 
шукр иброз медорад:

Њар ќадар кўшидам, аммо дасткўтоњам, дареѓ,
Эътибори одами маъюб, медонї худат.

Ё љое дигар ишора мекунад:

Њељ гањ ќасд накардам, ки зи љонам гузарам,
Нуќс дар љисм фаќат, руњиябардам њастам.

***
Мерасад рўзе, ки бо афсўс гўяд модарат
Айби ман шуд, ин љавони хуб домодам нашуд.

Ин њама њуруфи одиву маъмулї нест, зери ин њарфу њиљо 
чи басо дардњои љонсўзу дилшикан, чи ранљу шиканљањои ра-
вонкоњ, чи растохезњои нотамоми руњи матину љисми озурда, 
чи њиљронњои тулонї, чи умедњои бисмил, чи тапишњои хомў-
шу гўёи як дили навќиём мављ мезанад. Ва мо тасхир мешавем 
пеши матонати пояндаву ќудрати азими љибиллии Мењровар, 
ки њам ба њастии ўву њам ба шеъраш шањомат медињад.

Шеъри Мењровар зарофатњои зебои пинњону пайдое до-
рад, ки моро ба ёди шириннигорањои хушгувораву љонафрў-
зи Шайх Камоли Хуљандї мебарад. Камол мегўяд, ки:

Мекунам нози дигар, аз ту ниёз,
Ноз кун бори дигар, ноз макун.

Баъди убури 8 ќарн овози Мењровар меояд, ки ин нуктаи 
зарифро бо гунае номукаррар бозгў мекунад:

Ноз кун, зебои ман, чун ноз мезебад туро,
Рост, охир ноз кайњо боз мезебад туро.

Ва дар давоми ин ѓазал чї шоиронаву борикназаронаву 
завќмандона хитоб мекунад:

Гарчи гоње пешпоят медињад, кўтањ накун,
Домани монанди пояндоз мезебад туро.

Дар ойинахонаи ин байт тасвири бадеи парирўе рўйнамо 
мешавад, ки бо пошнаи баланду домани дароз хиромон ќа-
дам мезанад ва љањонро пур аз латифаи њусн мекунад. Ошиќ 
мехоњад дилбарро њамеша бо домани дароз чун пайкараи иф-
фату њаё бинад ва аммо ин нуктаро рўйирост наметавонад 
баён созад ва, дарвоќеъ, ончунон нозуку пардапўшу маъсум 
матлаберо изњор мекунад, ки ќобили пазироист.

Инчунин нодиракорињои Мењровар дар ёд монданист:

Пардаи тирезаро њарчанд мепўшї, вале
Пушти абри тира њам мањтоб метобад, парї.

***
Оё ба ёдат мерасад? Бозор, оре, рўзи ид,
Гуфтї ба ман бо ноз, ки ин пирањанњо хоси туст.

***
Музди якмоњина шеърам як табассум њасту бас.

***
Меравї, аз чашми абрї зери борон мешавам,
Њамчу каљдевори бороншуста вайрон мешавам.

***

Бар хоњарат гуфтам, Парї посух ба занги ман надод,
Гуфто, ки гўё гуфтаї: рўзи ќиёмат медињам.

Як мисраву як байт њам гоњо дар шеъри Мењровар ончу-
нон ѓунљоишу зарфияти вусъатманде дорад, ки њикояти ко-
милеро бозгўй мекунад.

Забони Мењровар забони бисёр зиндаву шодобу дилна-
возу хоспазиру авомписанд аст. Ин панди њазрати Мавлоно 
Љомї маќбули Мењровар аст: «Сухани хос нињон дар сухани 
ом бигў» ва ин њикматро Мењровар њамеша дар њуруфаш кор 
мебандад. Ў ончунон бо забони содаву ширину шаккарину 
шевову бонамак сухан мавзун мекунад, ки хонанда њамоно 
ба самимияташ эътимод мебандад: бовар мекунад, ки дар ба-
робари як нафар инсони ќавидилу бедорруње ќарор дорад, ки 
њанўз дар оѓози љодаи Сухан ќадам мезанад, аммо ончунон 
зоди роње андўхтаву ќуввату ќудрате дарёфтааст, ки давоми 
љодаро бо матонат паймояд ва рањ ба рањ бо таљрибањои тоза 
сияњмашќњои аввалинро хат занаду њуруфи шоистатар пеш 
оварад, нав ба нав рашњањои љони худрову таровишњои дили 
худро фурўѓманду гаронбору номукаррар намояд ва зебота-
рин сарватњои љонашро ба шодбоди ояндањо барад. 

Соли 2024



САФАРНОМАЊО

ХУРШЕДЊОИ ШАЊРИ ТУМАНПЎШ

Фаќат баъди бардоштњову таљрибањои худї мутмаин 
шудам, ки Ѓарб имрўз ба оњанги шарќї нафас мекашад. Ин 
нахустин сафари ман буд ба Аврупои ѓарбї. Ба худ мегуфтам:

Эй Фарангистон! Эй Фарангистони утуфатбохта! Эй Фа-
рангистони пир, ки чењраи худро баъди љарроњињо зебо кар-
даї. Магар ту истеъдоде дорї, ки руњи вањшии маро ангеза 
дињї, нотаслимтарин дилро гирифтори худ кунї.

Њавопаймои ширкати Тољикистон аз Душанбе ба самти 
Истамбул – Муних пар мекашид. Мо се нафар њамсафаро-
нем – устод Муъмин Ќаноат, овозхон ва навозандаи чира-
даст Давлатманди Хол ва ман, ки аввалї аз љониби бунёди 
Оѓохон ва дуи мо аз љониби Донишгоњи шарќшиносии Соя- 
си Лондон даъват шуда будем. Бале, мо се нафар ва тори 
љањонпаймои устод Давлатманд ва як дастагули сурхи мехак 
њамсафарони румантики мо буданд. Ваќте ки кас болотар аз 
абрњост, файласуф мешавад:

– Ин замини Худо чї ќадар бузург аст, ки кас дар њазор 
сол бо њафт осмонро пар задану аз њафт дарё гузаштан арзу 
тулашро намепаймояд, – мегўянд устод Ќаноат.

– Бале, устод, – посух медињам ман. Ин сайёраи мо ба 
њадде хурд аст, ки дар тули дањ соати парвоз аз як ќитъа ба 
ќитъаи дигар мерасем. Ва мисраъњои Суњроби Сипењрї ёдам 
меоянд:

Эй лањзаи шаффоф!
Дар бекаронаи ту
Занбўре пар-пар мезанад.

– Мо мисли занбўрем, ки дањ соат дар бекаронањо пар-
пар мезанем, – механданд устод.

Дар поён бањри Миёназамин бо вусъати нопайдояш шаъ-
шаа мезанад. Бештар аз 500 киштии хурду бузург дар соњил 
ќарор гирифтаанд. Овањ, чи сафинањои бошањомат. Ба ёдам 

як киштии муњаќќари бањри Ќайроќќум меояд, ки ин њама 
сол танњо монд. Намедонам, он киштї чи рисолат дорад, аз 
куљо ба куљо сафар мекунад, љуз он ки шояд арўсу домодњо 
ва сайёњони боњавсаларо бо олами нилуфарии бањр ошно со-
зад. Ман њам боре дар он нишаста будам. 25 майи соли 1981, 
рўзи хатми мактаб. Рўзе, ки ба гесувони дароз гулбанди са-
пед баста будам ва дилам таљаллигоњи орзуњои сапед буд. 
Киштии «Темурмалик», ки аз Бањри Тољик ба Сайњунрўд ин-
тиќол шуда буд, љавониву нишоту саодати сї нафар њамса-
баќони навсабзро аз Љазираи Гунљишкон ба љазираи Аралча, 
ба ошёни азизи кўдакии мо мебурд, сўйи он бедаки мўйдароз, 
ки дар сояи мењрубонаш ману хоњаронам ва модаркалонам 
баъди алаф кандан барои баррањомон фароѓат мекардем ва 
нону мева мехўрдем. Сўйи он пулаки ларзон, ки чун ёдгораи 
маъсуми бачагї њанўз боќист. Пулаке, ки аз он гову гўсфан-
дони њамсояњо ба љазира мегузаштанд, ба чарогоњи сабзи 
бињишт. Ё на, пулаке, ки аз он ман мегузаштам ба љазираи 
таманно. Ба љое ки фикрњои њазорпоям озод мечариданд. Эй 
бањри Миёназамин! Эй сафинањои сапед! Эй ављњои ношике-
бо! Шумо мањмилкаши андешањои тундрави моед. 

Дар фурудгоњи Истамбул фаслу соату таќвим иваз меша-
ванд. Ин нимарўзи 15-уми май, ки хуни гарми урдибињишт 
дар шараёни Тољикистон талолу мекунад, фазои беофтоби 
Туркиё ва замини навбедораш шабињи охири исфандмоњ аст. 
Дар ин фурудгоњи бењаёњу, ки аз он сўйи деворњои ойинабан-
даш шањри ќадими нимафарангиву нимаховарї бо биноњои 
хуштаркибу болобаланд карашма мезанад, як соат танаффус 
мекунем ва баъд парвозро идома медињем ба сўйи Мунихи 
Олмон.

– Чунин эњсосе дорам, ки гўё аз Ватан ба Ватан парвоз 
мекунам. Ба димоѓам атри Ориёно мезанад. Ман дар замини 
Олмон чун дар хоки пайванд дилпур ќадам менињам, – ме-
гўянд устод Ќаноат.

– Забони олмониро медонед, устод?

– Таќрибан 50-60 калима медонам, аммо ман сухани 
онњоро бароњат мефањмам. Миёни мову олмонињо њаргиз де-
вори бегонагї нест.

Фурудгоњи бузурги Лифтонзои Муних бо масоњат шояд 
баробари шањраке бошад. Дар Муних тайёраи Тољикистон 
бо мо бидруд гуфт ва мо чун кўдакони аз домони модар рањо-
шуда ё чун донишљўёне, ки нахустин бор аз русто ба шањр 
омадаанд, дар беинтињоии фурудгоњ ќадам мезадем. Панљ 
соат ба давутози дарёфти тикет ба Лондон убур шуд. Дар 
њар нуќтаи тикетфурўшї ба мойи овора таъкид мекарданд, 
ки нуќтаи дигарро пайдо кунем. Гаронтарин гуноњамон на-
донистани забон буд, аммо олмонињои мењрубону муаддаб 
бо сурати њалиму табассуми бомалоњат моро роњнамої ме-
карданд. Нињоят, баъди хастагињои зиёд ба њавопаймои инг- 
лисии Муних – Лондон ворид шудем. Устод Давлатманд бо 
зарофату мутоиба мехост руњи гирифтаи моро мудово кунад:

– Ана, ба њавопаймои Шўробод – Лондон (Шўробод – 
зодгоњи Давлатманди Хол) њам дохил шудем. Оњ-њо, бинед, 
ман раќќосаамро ёфтам, – ишора кард ў ба зане, ки њудуди 
150 кило вазн дошт ва бетанаффус аз кифаш норанљу афлесун 
берун мекашиду мехўрд. Дар фосилаи панљ соат ману устод 
Ќаноат нахустин бор табассум кардем. 

Њавопаймои бузург чор салун дошт ва бештар аз 20 тан 
љавонони олмониву инглисї хизматгузори мо буданд. Ваќте 
ки њурони њавопаймо зарфњои моро баъди сарфи ѓизо боз- 
пас гирифтанд, њатман мегуфтанд: Сенкю вери мач (бисёр 
ташаккур), барои мо хеле њайратовар буд. Гўё мо дар њаќќи 
онњо некии бузургро анљом дода бошем. Оњ, инњо ин ќадар 
табассуми тулониро чї гуна дар лабашон овехтаанд? Чи басе 
душвор аст кори ин нозанинон. Њамин бетанаффус табассум 
кардан њам хеле неру мехоњад.

Инак, Лондон – дили Фарангистон. Шањри туманњо-
ву боронњо, шањре бо сарандози лољувардии абрњои урди-
бињишт, шањре бо ёдгорањои асотир ва имрўзи мудерн. Инак, 

Ингилистон. Љазираи кўчаке, ки дар харитаи олам масоњати 
њаќир дорад, аммо чун нуќтаи паргор дунёро пиромуни худ 
чарх мезанонад. Чи басе ќитъањои бузургу пањновар, ки асрњо 
зулми истеъмори ин љазираи пуршигифт кашидаанд. Љази-
раи навгаро, ки њанўз ба салтанати шањаншањї арљ мегузо-
рад. Дар фурудгоњи бузурги Лондон Мањдии Љомї – шоир ва 
муњаќќиќи иронї, Шафќати Раљабиён – Дориюш, Хайруллоњ 
– кормандони родиёи Би-Би-Си ва Маъсумаи Турфа – док-
тори њунаршинос моро истиќбол мегиранд. Гулњои сурхи 
мехак бо гулњои сафеди бобунаву шайпурї иваз мешаванд. 
Падруд, гулњои урдибињиштии Тољикистон! Гулњое, ки сар-
баланду рўйсурх ва фотењу ќавї ба Фарангистон расидед. 
Гулњое, ки зебоии ватани маро ба чашми нилуфарии ношино-
сон муаррифї мекунед. Њоло њавопаймои Тошканд дар Лон-
дон фуруд омад. Њавопаймое, ки Њаёт Неъмати Самарќандї 
– ёдгораи маљруњи куњаншањри азизро овард.

Соат 10-и шаб аст ва мо дар фосилаи якуним соат то 
маркази шањр мерасем. Шањр намоишгоњеро мемонад, аммо 
чашми хастаи мо иќтидори нигоњ надорад. Роњнамоён ит-
тилоъ медињанд, ки Лондони 16 миллион нафара дар чањор 
ќисматаш чањор фурудгоњи бузург дорад ва аз ин ќисмат то 
ба он ќисмат он ќадар фосила тулонист, ки кас аз Хуљанд то 
Исфара равад ё бештар аз он. Устод Давлатманди Хол, ки 
ќаблан чандин бор мењмони Лондон шуда буд, барои зинда-
гї ба манзили дўсташ меравад ва мо ѓарибони дигарро ба 
мењмонсарои «Империал» љо медињанд. Дар њутел доктор 
Муњаммад Љаъфари Ёњаќї – муњаќќиќи барљастаи суханши-
нос, муаллифи беш аз 60 кутуб, ки ќаблан устоди Донишгоњи 
Фирдавсии Машњад буд ва њоло омўзгори Донишгоњи ховар-
шиносии Сояси Лондон аст, хонуми Наргиси Фарзод – му-
дири масъули конфронси шеъри порсї аз донишгоњи мазкур 
ва дўстони дигари ошнову ноошно моро пазирої мекунанд. 
Утоќи мо дар ошёни чањорум аст ва як байти ќаблан гуфта-
ам, ки мухотабаш Офтоб буд, дар ёдам барќ мезанад:

Дар ошёни чањорумї, эй масењнафас,
Садо занам, ту ба овойи ман намеої.

Оре, он офтоби гармхуни Тољикистон ин љо ба саломи 
ман намеояд. Шаб рафту сабоњ омад. Субњи Лондон соати се-
вуним оѓоз мешавад, шабаш соати бисту ду. Салом, эй субњи 
бехуршеди маѓриб. Ин чи мардуми булъаљаб, ки нимашаб 
садои тилвизорро ин ќадар баланд мекунанд. Кори инглисњо 
набудагист. Тамоми табаќаи чањорум бедорхоб шуд. Ман бо 
нигоњи парвозї ба осмон, ба умќи туманњо сафар мекунам. 
Чї ќадар муъљизаофаринанд инсонњое, ки дар зери осмони 
ѓуборолуду њамешаборон шањри зебои бешабиња сохтаанд.

Ваќти субњона устод Ќаноат мегўянд:
– Ман як одами камхобам. Нимашаб телевизор рўшан 

кардам, ки барномаи љолибе дошт, аммо нуќтаи паст карда-
ни садоро наёфтам. Ин љо њама чиз автоматист, ки мо забо-
нашро намедонем.

– Ањсан, устод, – гуфтам, – боз ман аз бегонањо бадгумон 
шудаам.

Мо се нафар – устод Ќаноат, ман ва доктор Алиризо 
Ќазваи машњур, ки нав аз Эрон омада буд, ба музаи бузур-
ги Бритониёи Кабир меравем. Њаво 3-5 дараља гарм. Дар 
кўча ќисми рањгузарон љомањои пашмиву полту пўшидаанд, 
ќисми дигар нимбарањна бо пирањанњои тобистона мегар-
данд. Борони реза мезанад ва бештарини мардум бе чатр ва 
бе эњсоси нороњатї зери борон ќадам мечинанд. Борон сел 
мешавад, чунон сели бадњайбат, ки ман дар умрам надидаам, 
боз ин мардум бепарво ќадам мезананд. Аљабо, инњо сармо 
намехўранд?

– На, одат кардаанд, – мегўяд Ќазва. – Њамаашон дар 
манзил дастгоњњое доранд, ки дар ду даќиќа либосашонро 
хушк мекунад. Дар њутел, дар утоќњои мо њам чунин дастгоњ 
њаст.

Аслан, тариќи либоспўшии мардуми ин шањри суннат-
бохта ва њамзамон суннатгаро барои тољикон ѓайримаъмулї 

аст. Масалан, агар ба ягон базми Хуљанд равед, тамоми бо-
нувон муродифи њамдигаранд. Пирањанњои муљаллояшон, 
кафши пояшон, орояву перояашон, гулолањои гесўяшон, 
њатто эњсосу тафаккурашон. Аммо дар Лондон бештар аз 80 
миллату ќавм зиндагї мекунад ва касе такрори дигаре нест. 
Мутаваљљењ мешавам, ки халќњои осиёї – њиндуњо, чинињо, 
љопунињо, ќуриягињо бештар пирањанњои чашмрабои ду-
рахшон мепўшанд. Мардуми фарангї ва бумиёни Лондон 
бештар љомањои одиро дўст медоранд. Кафшњои бепошна, 
доманњои хокистарранг, блузњои пахтагиву абрешимї. Оре, 
самти андешаи онњо ба руњоният бештар аст. Барои њамин 
толори осоргоњњо, тиётиру китобхонањо, толорњои семинору 
конфронсњо њамеша пуродам аст. Ман ќаблан хаёл мекардам, 
ки зангињо дар Аврупо одамони фаръї њастанд ва шуѓлашон 
чокариву хидматгузорист. Аммо на, зангиён ва њам аќвоми 
дигар дар Лондон худро мухтор ва соњибватан эњсос меку-
нанд ва хеле дилпур дар кўю барзан ќадам мезананд. Дар тах-
тањои эълон аксњои бузурги њабашњои овозхонро овехтаанд, 
ки консерт баргузор мекунанд. Њабашњо ва дигар мардуми 
ѓайрибумї дар кори давлатдорї ва дигар корњои масъул 
ширкат менамоянд.

Фикр мекунам, ки рољеъ ба музаи бузурги Бритониё хо-
нандаи тољик ќаблан иттилоъ дорад. Дар ин шањре, ки њатто 
ширкат дар семинорњо пулакист, вуруд ба осорхона ройгон 
аст. Музаи бисёрошёна, ки бештар аз сад толор дорад, шоњко-
рии бузурги меъморист. Дар ошёнаи дуюм толори бузурги 
мудавваре њаст, ки мардум фароѓат мекунанд, ќањва менў-
шанд, ба маѓозањои китобу армуѓон сар мезананд. Толорњо-
ро давр мезанему мутмаин мешавем, ки бештарини ашёи но-
дири муза ёдгорањои ќадими мардуми Юнон, Рум ва иронї 
њастанд. Хазинаи Амударё инљост, зари Зарафшон, бозмон-
дањо ва шикастапорањои шањрњои ќадими Хатлону Суѓдза-
мин, муљассамањои бостонии Тахти Љамшед, сиккањои шоњо-
ни Хуросон, дастхатти кутуби аљдоди мо, кўзаву обдастањо, 

зару зеварњои шоњони Сосонї ва амирони баъдина, тамоми 
ёдгорањои ањди куњан, ки марбут ба ниёкони мост, ин љо маљ-
муа шудаанд. Намедонам, мо бо ин фарњангу тамаддуни бе-
назира, ки акнун сарвати инглисњост, ифтихор кунем ё гиря. 
Њоли ин ёдгорањо њоли кўдакест, ки дар хонаи модар шояд 
хор мешуд, дар хонаи модарандар нозпарварду гиромиву 
муњташам аст. Ин пайкарањои тамаддунро инглисњо хеле 
эњтиёт мекунанду азиз медоранд ва намегузоранд, ки мо даст 
расонем.

Дар як толор искелетњои одамонро гузоштаанд, ки њар 
тамошогар хоњу нохоњ ба фарљоми ногузири худ меандешад. 
Искелетњое, ки њушдор медињанд:

Њой мардум! Њолиё, ки фурсат њаст, шитоб кунед: барои 
офаридан, барои дўст доштан! Њамин устухонпора њам рўз-
горе чашми тамошо боз карда буд ба дунё, ў њам чун мо ѓаму 
шодињое дошт, ў њам ошиќи касе буд ва шояд таронањое њам 
мегуфт, оњангњое менавохт, китобњое менавишт, донањое ме-
кишт, дарахтњое месабзонд...

Баъди нимарўз роњнамои мо Мањдии Љомї устод Ќано-
ат, Њаёт Неъмат ва маро ба мењмонии родиюи машњури Би-
Би-Си мебарад. Дар бахши форсии родиёи Би-Би-Си рўзно-
манигор Дориюш, ки се моњ ќабл аз Тољикистон барои кор 
омадааст, рољеъ ба дурнамои забони тољикї бо мо суњбат 
мекунад. Дидор ва мулоќот бо бист нафар корманди бахши 
форсии Би-Би-Си тањти роњбарии доктор Боќир Муин, ки 
њамаашон моро аз тариќи мусоњибаву суханронињои пеши-
намон мешинохтанд, басо љолиб буд. Устод Њаёт Неъмат, ки 
бо тори садафбандашон омадаанд, ба нола суруд мехонанд:

Пушту паноњи ман буд девори дилбари ман,
Аз гиря бар сар афтод, эй вої, бар сари ман.

Мо бо устод Ќаноат шеърњо ќироат мекунем ва ман фи-
таи овози хонандаи бемисли мо устод Љўрабеки Мурод ва 
кутуби адибони тољикро ба ёрони рањдур њадя мебахшам. 

Онњо моро дар њалќаи муњаббат гирифтаанд, аммо дил, ин 
дилаки ношикебо боз бо ёди ватар пар-пар мезанад. Дориюш 
– Шафќатљони Фалѓарї, ки љавони хеле рамузфањму дилош-
ност, андуњи маро эњсос мекунад:

– Фарзона, куди Хуљанд чанд буд?
Ў чанд раќами куд ва панљ раќами ошноро мечинад ва аз 

он канораи дунё садои пайванд меояд:
– Аяљон, ба ман ќалами англисї биёред.
– Албатта, Шоњонаљон.
– Аяљон, ин љо соат дањуними шаб. Он љо чанд?
– Севу ним, љонам. Шабат хуш. Шаби азизат хуш!
Нури заифи офтоб тирезаро фатњ кардааст. 365 рўзи 

Лондон фаќат 50-55 рўзи офтобї дорад. Сафари њафтрўзаи 
мо низ як рўзи офтобї дошт.

Инак, 17-уми май, рўзи панљшанбе дар толори љаласаи 
Донишгоњи ховаршиносии Сояс кори Конфронси умумиљањо-
нии шеъри порсии мудерн оѓоз мешавад. Дар он мењмонон аз 
Фаронса, Олмон, Њуланд, Суис, Итолиё, Испониё, Амрико, 
Љопун, Чин, Њиндустон, Покистон ва соири кишварњои олам 
њузур доштанд, ки љумла муњаќќиќон ва дўстдорони шеъри 
порсї буданд. Рўзи аввали кори конфронс олимон, мунаќќи-
дон ва шоирони машњури порсизабон Муъмин Ќаноат, Ањ-
мад Карими Њаккок, Тољї Пурномдориён, Самеии Њомид, 
Шубоби Ваљдї, Анањитои Худоназар, Шафќати Раљабиён, 
Нозанини Низомшањидї ва Гароннози Мусавї гузориш ва 
суханронї карданд. 

Дар вурудгоњи толор намоишу фурўши кутуби иронї ва 
нигорхонаи асарњои њунарии наќќоши машњадї хонум Пуро-
ни Хуросонї ташкил шуда буд. Пурон дар порањои матоъ бо 
сўзан тасвирњои бемисли асотириву имрўзин офаридааст, ки 
бо њамоњангии мусиќии суннатии иронї ба чашму дили зебо-
пазири мо таъсир мерасонад. Њар мусаввараи ў даричаест, ки 
руњи моро ба љањони комилтар, ки рангњояш рўшантар садо 
мезананд ва садоњояш рўшантар ранг медињанд, мебарад. 

Иттифоќан, Пурон бо ман хеле пайванд ёфт. Ў њамеша дар 
мењмонсаро ба утоќи ман меомад ва купии мусавварњояшро, 
ки дар Машњад монда буд, меовард. Ин зани покгавњари 44-
сола, ки њанўз издивољ накардааст, тасаввуф ва ирфон ме-
омўхт ва шуои ирфон дар њунараш рехта буд.

– Шеъре бихон, – хитоб мекард ў. Шеъре бихон, ки кито-
би тозаи зиндагии ман туї. Ман ба њар љо ки сафар мекунам, 
манзурам дидори инсонњост, на тамошои гулгашту кўчаву 
дарё.

Пурон бо њунари худ, ки асли ишќ аст, ба маљзубиву 
маљнунї тазвиљ шуда буд.

Аљиб, меандешидам ман. Дар Лондон низ бештарини 
мардум дар 40-45-солагї хонадор мешаванд ё њаргиз издивољ 
намекунанд. Муљаррад будани хонуми 40-сола як њодисаи 
муќаррарист, ки њайрати касеро барнамеангезад. Бештарини 
хонаводањо як фарзанд доранд. Як ќисмати дигарашон саг-
ча ё гурбачаеро нозбардорї мекунанд ва бо њамин ќонеанд. 
Зиндагияшон таъмин аст. Њар каси одї дар кифаш телефони 
мобил дорад, дар бонк суратњисобашро боз кардааст, соњиби 
мошин аст. Аммо шањр танг аст, касе ки мошинашро як шаб 
дар кўча ё мошинсарои умумї мегузорад, бояд ба маъмурон 
бист дулор супорад. Воњиди пули инглисњо фунтстерлинг аст, 
ки агар ба дулор гардонед, маоши њадди аќали мардум дар як 
моњ 1000-2000 дулор мешавад, њадди бештараш 100000 дулор, 
нархи молу мавод дар маѓозањо хеле гарон аст, зеро одамон 
ќобилияти харидорї доранд. Аммо камбаѓалњову бечорањо 
њам чун дар њама љойи дунё кам нестанд. Гадоён дар кўчањо 
шабро рўз мекунанд. Як фунтстерлинге, ки ба гадо медињанд, 
1,5 дулор аст. Гадо дар як шабонарўз метавонад 100 дулор ба 
даст орад ва дар он ќиматистон боз њам гадо монад.

Зиндагии шабонаи Лондон низ бисёр пуршўру садранг 
аст. Соат 2-и шаб, вале бештарини мардум дар кўча ё дар 
мењмонї, дар тиётир, синамо, тарабхона мегарданд. Њама љо 
чароѓистон аст ва кўву барзан хаёли хоб надорад.

Рўзи якуми љаласа дидори шоири мумтози муќими Лон-
дон Жола Бадеъ бароям басе гуворо буд. Баъди мањфили 
Наврўзи Аљам, ки дар Кохи Борбад соли 1988 бо ибтикори 
устод Гулрухсор доир шуда буд, таќдир моро боз ба њам 
овард. Жолахонум фаќат як рўз дар љаласа њузур дошт ва 
рўзи дувум ба дунболи корњои дигараш ба Порис парвоз 
кард. Дар суњбати ширине, ки бо ин бонуи барносурати 75-
сола доштам, бо њидояти самимии модарона гуфт:

– Ту давоми ман бош!
Ман њар ваќт Жолахонумро ёд меорам, дар хотирам як 

мисраи сабзи ў тулўъ мекунад:

Бањори муждарасон, эй бањори муждарасон!

Рўзи дуюми конфронс муњаќќиќ ва шоири беназир Ризо 
Бароњанї, Нимо Мино, Љаъфари Ёњаќї, Фарзонаи Милонї, 
Њаёт Неъмат, Алиризо Ќазва, Њусайни Мансурї, Луъбати 
Фарњангпур, Наргиси Фарзод ва ман гузоришамонро манзур 
кардем. Ба андешаи ман, аз кулли маърузањое, ки ќироат шу-
данд, суханронии Ањмад Карими Њаккок, Муњаммад Љаъфа-
ри Ёњаќї, Ризо Бароњанї ва Муъмин Ќаноат рољеъ ба имрўзу 
фардои шеъри мудерн таъсиргузортар буданд.

Ризо Бароњанї муаллифи асари машњури «Тило дар мис» 
њоло муќими мамлакати Канодо аст. Ў бо вуљуди аслан турк 
буданаш ашъор ва осори тањќиќияшро ба форсї менависад. 
Ризо Бароњанї дар суњбатњои хусусї бо мо изњор кард, ки хеле 
мехоњад мењмони Тољикистон шавад, зеро хабар дорад, ки 
дар он диёр мањбубият ёфтааст. Ў, ки њоло ба сўйи 70-солагї 
роњ мепўяд, пур аз љавониву неруи офариниш аст ва давоми 
«Тило дар мис»-ро таълиф карда истодааст. Бештарини авќо-
ташро ба гуфтани шеър мебахшад. Ў љолибтарин чењрае буд 
дар мањфили мо, ки њузураш масъулияти дигаронро меафзуд. 

Ањмад Карими Њаккок – донишманди маъруфи иронї, 
муаллифи осори зиёди тањќиќу баррасї, устоди Донишгоњи 
Колумбиёи Ню-Йорк аст, ки бо фитрату хиради ќуфлкушояш 

чароѓи маљлиси мо буд. Ин марди муътабар дањ сол ќабл бо 
рўзноманигори машњури тољик, устоди суратгарону њунар-
варон, сафири муњаббати Ирон Муњиддини Олимпур мењмо-
ни манзили мо шуда буд. Бо шарофати ў чандин чакомањои 
ману Озарахш ба форсиву инглисї дар Амрико интишор шу-
даанд. Ў њоло гузидаи тозаи назму насри тољикро тањия ме-
кунад. Њамеша самти муњаббаташ ба тољикон ва Тољикистон 
аст. Ба њадде ки рўзи охир барои худоњофизї пеши ман омад 
ва хоњиш кард, ки барои чанд дўсти тољикаш номаву њадя ва 
кўмакашро расонам.

Маърузаи устод Ќаноат «Шеъри нимої дар Тољикис- 
тон» ном дошт. Дар гузориши ў тањлил ва таљзияи амиќи 
ашъори шуарои навгарои Тољикистон ва њувияту истиќлолу 
таљоруби њунарии онњо омадааст. Худи устод Ќаноат, ки па-
дари шеъри нав дар Тољикистон мањсуб мешавад, бузургта-
рин гўяндаи шеъри мудерн пазируфта шудааст. Умедворем, 
ки маърузаи устод Ќаноат дар љаридањои Тољикистон мун-
ташир мешавад. Гузориши ман «Шеъри занони суханвари 
Тољикистон» шояд бештар моњияти иттилоотї дошта бошад, 
на тањлилї. Њаройина онро низ дар расонаи фарњангие ман-
зур хоњам кард.

Шоми рўзи дувум дар толори бузурги донишгоњи Сояс 
консерти устод Давлатманди Хол баргузор гардид.

Ањли толор, ки шиносандагони њунар ва зебоии ростин 
буданд, Давлатмандро хеле гарм пазируфтанд, то њадде ки 15 
даќиќа ба ифтихори ў каф кўфтанд ва аз љо бархостанд. Мут-
маинам, рўзе маърифати мусиќии мо низ ба пояе мерасад, ки 
њунарманди ростинро аз њаваскори бемоя ташхис ва тафо-
вут дињем. Давлатманд ба љуз азамати савтиву овозї, њунари 
асливу зотї, пањлугардонињои ширину ѓайриинтизори садо 
истеъдоди нодири пазирої ва шинохти шеър дорад. Њаргиз 
матни заифро намехонад. Њаргиз ба худ иљоза намедињад, ки 
як-ду абрешимак фурўтар занад ва њарфи бељавњарро тарона 
созад. Бахусус, ваќте ў мехонад:

Бинмой рух, ки боѓу гулистонам орзуст,
Бикшой лаб, ки ќанди фаровонам орзуст.
Як даст љоми бодаву як даст зулфи ёр,
Раќсе чунин миёнаи майдонам орзуст.

Ањли толор ба шўру шааф меоянд ва руњи саодатманда-
шон самоъ мекунад. Давлатманди Хол баъди консерт мегўяд:

– Ин њама муњаббатро худам њам наметавонам тафсир 
кунам. Дар Урупо Фалакро хеле дўст медоранд ва умуман, 
сурудњои суннатиро арљ мегузоранд. Баъдан, ман бо се окта-
ва (се пилаи овоз) мехонам, ки ин навъ хонандагон дар Тољи-
кистон камшуморанд.

Бахусус, чанд нафар итолиёиён, ки дар толор њузур дош- 
танд, бештар аз њама љонбохтаву шефтаи Давлатманд гар-
диданд. Ба мо рўшан шуд, ки њунаршиноси љавони итолиёї 
Федерико, ки он рўз аз шањри Рум ба љаласаи мо омада буд, 
рисолаи дуктуриашро рољеъ ба њунари навозандагї ва овоз-
хонии Давлатманди Хол анќариб дифоъ хоњад кард.

Рўзи сеюм рўзи мусиќиву шеър буд. Барои њама шоирону 
њофизон то сї даќиќа ваќт муайян шуда буд ва ќисмати сею-
ми рўз, яъне шоми рўзи сеюм љашни милоди шоири бузур-
ги Аљам Лоиќ Шералї таљлил гардид. Љашни устод Лоиќро 
Мањдии Шарифи Љомї – шоир ва рўзноманигори мумтози 
хуросонї, ки њоло муќими Лондон аст, раисї кард. Нахуст, 
Муъмин Ќаноат рубоиёти дар сўги устод Лоиќ навиштаашро 
хонд, ки оѓозаш ин буд:

Љон будию рафтї, зиндаам, њайронам,
Дар васлу видоъи љону тан сарсонам.
Бо ашк марез пок дар домани хок,
Бо ханда марав ту аз лаби хандонам.

Овозхони машњури афѓонистонї Довуди Сархуш, ки 
њоло дар Порис зиндагї мекунад, чанд сурудеро ба матни 
устод Лоиќ манзури мустамеон кард:

Дар ин замона ба њар бањона
На ту бимонї, на ман бимонам.
Насиби дилро зи дори бунё
На ту ситонї, на ман ситонам.

Довуд баъди анљоми сурудаш гуфт:
Устод Лоиќ шоири дили мананд, ки бе шеъри њаётанге-

зашон зиндагии ман комил нест. Ман бо њидояти Лоиќ ба 
фардо имон меорам ва њастиямро идома мебахшам дар ин 
ѓурбатсаро, ки ёди ватани абгорам диламро нињону ошкора 
метарошад ва ба нола мехонад:

Мусофир, ёсуман дорад тани ту,
Њавойи шањри ман дорад тани ту.
Биё, то борњо даврат бигардам,
Њанўз атри Ватан дорад тани ту.
Аз роњи дур омадї, чї носабур омадї,
Монда набошї,
Хаста набошї.
Мушки Хутан бар танат,
Атри Ватан дар танат.
Монда набошї,
Хаста набошї.
Гул ба гулистон, оташ ба зимистон,
Моњї ба дарё, оњу ба биёбон.
Аммо ману ту зеби њамем, дилбари афѓон,
Аз њам на зиёду на камем, дилбари афѓон.
Ба шањри ѓурбат овора шудам,
Ба мулки мардум бечора шудам.
Дар њам шикастам аз ваќте ки рафтї,
Таронањоро оташ задаам,
Оташ ба ќалби саркаш задаам,
Аз њам гусастам аз ваќте ки рафтї.

Таронањои Довуд, ки воќеан савту садои довудї дорад, 
сўгномаи љонфишори ватани маљруњаш – Афѓонистон аст. 

Ватани бечорае, ки ин њама солиён наметавонад аз ќайди 
таљовузу хиёнат ва разму пайкори худиву бегона рањо шавад. 
Таронањои Довуд нафири нолаи ѓарибест, ки дар биёбони хо-
лии руњ ёди гулњои Њирот мекунад:

Беошёна гаштам,
Хона ба хона гаштам.
Бе ту њамеша бо ѓам
Шона ба шона гаштам.
Сарзамини ман! Хаста-хаста аз љафої,
Сарзамини ман! Бесуруду бенавої.

Барои ман мояи шодї ва ѓайриинтизор буд, ки Довуди 
Сархуш таронаеро бо матни ман мехонд:

Ќасам ба номи бањорон, ки ман аз они туям,
Чї теѓ мезанї бар љони ман, ки љони туям.
Ту охирин асари нур дар ѓуруби манї,
Ман охирин нафаси сабз дар хазони туям.

Ў баъди анљоми суруд фита ва дискашро бо соядасте 
пуриѓроќ ба ман њадя намуд: Ба машъаладори шеъри порсї 
хонум Фарзонаи Хуљандї аз Довуди Сархуш.

Шоири Афѓонистон Беранги Кўњдоманї, ки чандин сол 
дар Душанбе сукунат карда буд ва њолиё муќими Лондон аст, 
шеъре ба ёдмони устод Лоиќ хонд:

Чун оби чашма љўши суханњои Лоиќ аст,
Боди бањор шеъри дилоройи Лоиќ аст.
Он дам, ки лолае бикашад сар зи љайби хок,
Тасвири тозаи дили шайдойи Лоиќ аст.
Њар љо ки ѓунча боз шавад, атри шеъри ўст,
Њар љо ки ишќ хона кунад, љойи Лоиќ аст.
Ў вориси Саноиву Аттору Мавлавї,
Чун рўдбори маст ѓазалњои Лоиќ аст.
Кохи сухан ба кўшиши ў устувор шуд,
Шеъри баланд њиммати волойи Лоиќ аст.

Аз дил суруд шеъру ба дилњо нишаст зуд,
Њар ошнойи шеър шиносои Лоиќ аст.
Ў посдори дурри дарї, лафзи Рўдакист,
Ё Раб, барор, он чї таманнойи Лоиќ аст.

Давлатманди Хол низ дар шоми Лоиќ таронаи устодро 
тараннум кард:

Ду рањсозему рањпаймо, ману дарё, ману дарё,
Ду њамроњему ду танњо, ману дарё, ману дарё.

Барои ман низ насиб шуд, ки номаи дарди миллатамро 
ба гўши маѓрибиёну машриќиён расонам.

Шоирон Самеии Њомид, Ризо Бароњанї, Њаёт Неъмат, 
Алиризо Ќазва, Нозанини Низомшањидї, Гароннози Му-
савї, Њусайни Мансурї шеърњои суннатї ва љадиди мудерн 
хонданд. Басе шодибахш буд, ки баъди хатми мањфил фаран-
гиёни форсидон меомаданду ба мо – тољикон мегуфтанд:

– Мутаассифона, мо то имрўз намедонистем, ки бад-ин 
тариќа ширин ба порсї мешавад сухан гуфт. Кош, мо низ бо 
њамин шева њарф мезадем.

Њоло ман чанд намунаеро аз шеърњои шоирони фавќ, ки 
дар љаласаи онрўза манзур шуданд, пеш меоварам.

Самеии Њомид, шоири машњури Афѓонистон, ки њоло 
муќими Дин-Морк аст, бо чунин муќаддима ба хониши ду-
байтињояш пардохт: – Дубайтї модаркалонамро ба ёдам ме-
орад. Дар чоштњои доѓи Мазор, зери чатри мушаббаки чанор 
менишаст ва дубайтии гесувонашро бо афсонањои нуќраї 
мебофт. Садояш њавои муаттари Ѓазнинро тараннум мекард. 
Оњ, он боѓњои дўшизаву шиновар дар лањзањои бањорина, оњ, 
он себњои барањна дар сабади бољгуни осмон:

Чї кас шамъе фурўзад ёди моро,
Зи торикї ситонад доди моро.
Диле дорам, ки мисли ишќ гунг аст,
Кї баргардон кунад фарёди моро.

Ба дунболи бањорон гиря кардам,
Ба сони сўгворон гиря кардам.
Ба зери такдарахте бепаранда
Барои марги борон гиря кардам.

Дирафши ишќу озодї ба шона
Бизан бар гурдањои ин замона,
Бибоф, эй шеър, бо дастони фарёд
Зи рагњои гулўям тозиёна.

Шоири иронї хонум Нозанини Низомшањидї низ аз ки-
тоби тозаи шеъраш «Аммо ман муосири бодњо њастам» порае 
мехонад:

Осмон,
Осмон њанўз он љост.
Бо ин ки ман дастонамро гум кардаам
ва њаќиќати чашмњои шуморо,
Бо ин ки ман њанўз аз умќи решањо нарўйидаам,
Њанўз он љост осмон
ва аср дар сайёрае дигар њамчунон тулонист
дар боѓњои хис аз офтобе, ки рангашро намедонам.

Мањдии Љомї аз дафтари ашъораш «Орзу бар бод» шеъ-
ре ќироат мекунад:

Инак, чархе бизан, бар мармари об,
нилуфари обии сукут!
Аз соќаи танњоии кадом ишроќ
Фурў фитодаї ба об?
Ба дастафшонии ту дар маљлиси насим
Синаи шаффофи бирка меларзад аз иштиёќ.
Ин љо њузури хилвате бепоён
Чархе бизан аз нигоњи номањрамон
Дасте бияфшону бигир дасти мењрубони бод.
То фаро расад бањор,

То бишкуфанд дарахтони себ – 
Он бўйи сурхи тароват,
Он оташи пурилтињоб.
Дар умќи обњои ранљ
Марвориди кадом табассум ба каф омадааст.
Эй садафи фурў хазида дар инзиво.
Инак, борони њодиса меборад.
– Марвориди дигарї!
Ба ёд биспор
Дар сафарњои обии ишќ
Хори маро ба доси ишроќ баркан.
Ин ояест
Дар ибтидои сураи «Ту»
Эй њама ман!

Алиризои Ќазва ѓазали машњуреро аз дафтари шеъраш 
«Ду ракъат ишќ» мехонад:

Ганљи ин вайрона будам, хору хас дуздидаам,
Шўри анќо доштам, боли магас дуздидаам.
Аз љафои хеш моро кай умеди растанест,
Булбулам, аммо зи бахти бад ќафас дуздидаам.
Фош мегўям, ки эминат надорад шањри мо,
Ман чароѓи хона аз дасти асас дуздидаам.
Узри бахшоиш надорам, сахт таъзирам кунед,
К-аз дукони офият умре нафас дуздидаам.
Аќл пиндорад, ки ман аз сарзамини дигарам,
Баски мазмунњои дур аз дастрас дуздидаам.
То бидонї, дуздї озод аст дар шањри адаб,
Њафт банд аз дафтари њафтод кас дуздидаам.

Аслан, бардошти ман аз конфронси порсии мудерн чу-
нин аст, ки ин навъи шеър бо он ки хеле талош мекунад, ба-
рои ба шеъри суннатии арузї пирўз шудан њанўз як андоза 
нокомгор аст ва аслан ин набард бояд хотима пазирад. Биг-
зор, њар навъи шеър, ки шеъри волою ростин аст, њуќуќи ко-

мили зистанро дар њазорсолаи савум ва баъдњо низ дошта бо-
шад. Дар Ирон имрўз љавонон ба сабки Суњроби Сипењрї га-
равидаанд ва бештар шеъри мудерн мехонанду менависанд. 
Дар Тољикистону Афѓонистон шеъри суннатї њанўз маќоми 
шањриёрї дорад. Чунонки устод Ќаноат баъдан борњо ишо-
ра карданд, љаласаи мо хулоса нашуд. Яъне касе дар поёни 
конфронс ќарор ё номаи њукмеро барои мо ќироат накард. 
Шояд њамин бехулоса будан зебо бошад. Охир намешавад 
чароѓи њамагонии љањонафрўзеро ёфт, ки њама шоирон бо 
рањнамоии он давоми љодаро паймоянд ва ба самти њаќиќат 
раванд. Њар ки ин чароѓро бояд дар худ љустуљў кунад, њар 
ки худаш бояд матрањ созад, ки шеъри суннатиро чи тозагї 
бахшад, шеъри сапедро чи гуна шаклу муњтаво дињад, худро 
дар њунар бо чи васила муљаддад созад. Чи хушоянд буд, ки 
дар љаласа муродифи шеъри сапед ѓазалу ќасидаву рубої ва 
анвои дигари ашъори суннатї низ садо доданд. Хуштар аз 
њама ин буд, ки мо бо устод Ќаноат шеъри њамватанонамон 
– шуарои имрўзи Тољикистонро бо ифтихори ростин (на бо 
шарму хиљолат, ки ин сурудањо беумќу каммояанд) мехондем 
ва истиќболи гарм медидем.

Барои ман љолибтарин нукта он буд, ки тамоми 
муњаќќиќони фарангиву амрикої мегуфтанд: Аввалин шои-
ре, ки дар Амрикову Инглистон мехонанд, Уилям Шекспир 
аст ва дувум Мавлавии Балхї. Њамин дувум будан њам маро 
саоадатманд кард, дар њоле ки Мавлонои бемисли мо, Њо-
физу Саъдиву Хайёму Камоли мо аслан маќоми аввалия до-
ранд. Фаќат нубуѓи љањонпаймо метавонад њатто аврупоёни 
назарбаланду бовиќору худгароро мусаххар созад.

Се рўзи кори конфронс гузашт ва якшанбеи дилгир оѓоз 
шуд. Чунонки Фурўѓ мегўяд:

Љумъаи сокит,
Љумъаи матрук.
Љумъаи чун кўчањои куњна ѓамангез.
Љумъаи андешањои танбали бемор.

Љумъаи хамёзањо.
Љумъаи беинтизор.
Љуъмаи таслим. 
(дар Ирон љумъа рўзи таътилу фароѓат аст).

Имрўз 20-уми май, зодрўзи хуљастаи устод Лоиќ аст. Њам-
чунон рўзи милоди устод Ќаноат, ки 69-умин урдибињиштро 
дар туманистони Лондон дуруд мегўянд. Баъди субњона ман 
огоњ шудам, ки калиди утоќро гум кардаам, аммо, мутаасси-
фона, забони инглисиро намедонистам, ки ба љустуљў баро-
ям. Пеши оќои Ќазва рафтам:

– Алиризо, ба ман кўмак кунед, калидам гум шуд.
Ќазваи мењрубон бо устод Ќаноат чандин ошёнаро сар 

мезананд ва бебарор бо навбатдори њутал меоянд, ки да-
рамро боз кунад. Њикояте аз Аттор ба ёдам меояд, ки касе 
дар љустуљўйи калид мегашт ва ориферо аз ин кори ў аљаб 
омад, ки гуфт:

– Ман хона надорам, ки ба дунболи калид гардам. Ту ња-
ройина хушбахтї, ки лоаќал хона дорї.

Ин њангом дар долон шоири Афѓонистон Самеъи Њомид 
пайдо шуд ва байте аз Бедил хонд:

Касе дар банди ѓафлатмондае чун ман надид ин љо,
Ду олам як дари боз асту мељўям калид ин љо.

Ин Самеъ дар сивудусолагияш соњиби 14 китоби шеъру 
наќд аст ва як асараш, ки тањлилу баррасии осори Бедилро 
фаро мегирад, «Калиди дари боз» ном дорад. Ў ба ман як 
баста ќанд њадя карду гуфт:

– Ба муносибати пайдо шудани калид ва ба умеде, ки 
рўзи дидор њамагон ќанди порсиро дар Хуросон хўрем.

Калид њам пайдо шуд, аммо дили ман аз хонааш рафта-
аст. Касе дарро мекўбад.

– Биёед, устод Ќаноат – устоди тозамилоди мо. Дар ин 
якшанбеи ѓурбат чї кор мекунем. Охир бояд дар Панљекат 

мебудем. Дар Мазори Шариф тавофи мазњари устод Лоиќ 
мекардем.

Устод њанўз посух надода садои тилфун баланд мешавад.
– Устод, шумо гўширо бардоред ва агар мухбире бошад, 

гўед, ки ман нестам – мегўям ман (зеро њамарўза аз гузоришу 
суњбатњои тулонї хеле хаста будам).

– Алу, хонум, шумо аз родиёи Озодї?
– Не, Фарзона нест. Куљое рафт. Баъди чошт меояд. 
– Чї? Ман дар утоќи ў чї кор мекунам? – Устод суоломез 

ба ман менигаранд. Ман китф барњам мезанам.
– Ман... Ман...
– Не, телефуни оќои Ќаноатро намедонам, шумораи 

утоќашон 432. Лутфан, ташриф биёред.
– Уф, ман имрўз ба 69 даромадам ва аввалин бор дар 

умрам бо фатвои чўљаи навболе дурўѓ гуфтам, – маро танбењ 
доданд устод.

... Ва мо њар ду ба тамошои кўча мебароем. Маѓозањои 
шањр шабењи осорхонаанд, он ќадар армуѓонњои зебо до-
ранд, ки чашми кас сиёњї мезанад. Аммо ваќте ки ќимата-
шонро мефањмед, бештар мутмаин мешавед, ки ин љо муза 
аст ва бурдани чизе мамнуъст. Ман талабгори як гурбачаи 
маснуї мешавам ва бо устод Ќаноат њисоб мекунем, ки ќима-
ти ин гурбаяки ношуд 6 сомонист. Баъди харидан мефањмем, 
ки фиреб хўрдаем – 20 дулор будааст.

– Ин гурбачаи фиребо моро ѓорат кард – мегўянд устод 
ва хандон роњро идома медињем. Ба њар даре, ки ворид меша-
вем, худ ба худ (бе он ки даст расонем) боз мешавад ва баъди 
рафтан баста мегардад.

Лондон шањрест, ки агар бе роњнамо аз як кўча ба кўчаи 
дигар рафтї, њатман рањгум мезанї. Биноњо ба њадде шукўњ-
манду фалакбўсанд, ки гоњо фарозашонро базўр мебинем. Да-
рахтњо њама дар сояи иморат монда ва назарногир метобанд. 
Њељ ќасре ё кохе шабињи њамдигар нест. Дар фосилаи њар ду 
метр сутунњои баланде ќад кашидаанд, ки дар онњо сабади 

гулњои тоза овардаанд. Шояд њамарўза он гулњоро иваз меку-
нанд, ки хеле ботаровату муанбаранд. Аслан, Лондон шањри 
гулњост. Бештар аз 300 навъи гулро мебинам ва њайрон ме-
шавам ба њаёти хуррами гулњо дар ин љазираи борон. Девор-
гулњое бо дарозии 30 метр ё бештар ба ављ ќад кашидаанд. Ё 
тавба! Чаро ман дар мављи гул ѓўтаварам ва боз нола мекунам 
дар њаљри њамон лолахасаки маъсум, ки субњњои фарвардин 
аз лаби боми хонаамон маро саломи сабоњї мегуфт.

– Фарзона, – садо мекунад касе. Ба аќиб нигоњ мекунам – 
Њусайни Мансурї – њамон Њусайне, ки Фурўѓи Фаррухзод аз 
љазомхонаи Машњад гирифта ва ба фарзандї пазируфта буд. 
Ў њоло тарљумони тавонои шеъри форсї ба забони олмонї 
аст ва дар Муних зиндагї мекунад.

– Фурўѓ аз 4 то 9-солагиям, яъне то рўзи вафоташ маро 
тарбият кард, – мегўяд Њусайн.

Ман бо падару модари љазомиям дар љазомхонаи (ма-
хавхонаи) Машњад мезистам дар њоли њаќириву бечорагї. 
Љазомхона дар беруни шањр воќеъ буд ва касе аз дунёи берун 
ба он намеомад ва касе кўмаке њам намефиристод. Падари 
ман оќои Мансурї, ки марди бофарњанге буд ва ин бемориро 
аз нафари туфайлие сироят гирифта буд, мактаб боз карда 
ба љазомиён савод меомўхт. Рўзе чањор нафар ба љазомхонаи 
мо омаданд: 1 зан ва 3 мард. Онњо бо љазомиён суњбат кар-
данд ва ба навор бардоштани филм шуруъ намуданд. Он зан, 
ки баъдан маълум шуд, исмаш Фурўѓ будааст, падарамро ба 
мушовирї хоста буд ва соатњои зиёд дар утоќи мо менишаст. 
Рўзе ба ман дурбини аккосиашро дод, ки тамошо кунам. 
Ман, ки чунин асбоберо дар умрам надида будам ва умуман 
камтарин робитае бо љањони хориљ аз љазомхона ва ашёву 
одамњояш надоштам, бисёр ба завќ омадам. Фурўѓ маро на-
возиш кард ва гуфт:

– Чи бачаи хубе.
Ў бе њазару парњез ба љазомиён барои салом даст дароз 

мекард, њамроњашон ѓизо мехўрд, суњбатњои тулонї менамуд.

Ваќте Њусайн ин њарфњоро мегуфт, ривояте аз «Достони 
Ростон»-и Аллома Муртазо Мутањњарї ба ёдам омад.

«Дар Мадина чанд нафар бемори љазомї буд. Мардум 
бо танаффуру вањшат аз онњо дурї мекарданд. Ин бечора-
гон аз он андоза, ки љисман аз бемории худ ранљ мебурданд, 
руњан аз танаффуру инзиљори мардум ранљ мекашиданд ва 
чун медиданд дигарон аз онњо танаффур доранд, худашон 
бо њам нишасту бархост мекарданд. Як рўз њангоме ки даври 
њам нишаста буданд, ѓизо мехўрданд, Алї ибни Њусайни Зай-
нулобиддин аз он љо убур кард. Онњо имомро ба сари суфраи 
худ даъват карданд. Имом маъзарат хост ва фармуд:

– Ман рўзадорам. Агар рўза намедоштам, поин меома-
дам. Аз шумо таќозо мекунам, фалон рўз мењмони ман бо-
шед. Инро гуфту рафт.

Имом дар хона дастур дод, ѓизои бисёр оливу мат-
буъ пухтанд. Мењмонон тибќи ваъдаи ќаблї њозир шуданд. 
Суфраи муњтарамона бар ишон густурда шуд. Онњо ѓизои 
худро хўрданд ва имом њам дар канори њамон суфра ѓизои 
худро сарф кард».

Филми машњури Фурўѓ бо унвони «Хона сиёњ аст» дар 
њаёти мардуми љазомї растохезе ба зуњур овард. Баъди ин-
тишори филм аз њама гўшаи дунё ба љазомхонаи Машњад 
кўмаки зиёд ворид шуд, љазомиён аз гуруснагї рањо ёфтанд 
ва мењрубониву њамдардии солимонро эњсос карданд. Шаро-
фати Фурўѓ хонаи сиёњи моро фурўѓистон карда буд. Рўзе, 
ки Фурўѓ ба љазомиён падруд мегуфт, марду зан мегиристанд 
ва ўро дуои нек менамуданд. Ў чунон азизи дўстдоштанї 
буд, ки тањаммули њиљронаш аз њама кас ќањрамонї мехост. 
Фурўѓ бо њама худоњофизї кард ва аз њама охир дари утоќи 
моро кўфт. Дари ягона утоќеро, ки дар он љазомхонаи бад-
бахт ба сўйи маърифат боз буд, кутуби бешуморе дошт, нури 
фарњанг таљалло мезад.

– Оќои Мансурї, писаратро ба ман њадя намекунї?
Падару модарам бе љавобу мањву њайрон монда буданд. 

Ду хоњари кўчак доштам, ки аз ду дастам гирифтаву намехос- 

танд рањоям кунанд. Дигар касе надоштам. Нињоят, падарам 
гуфт:

– Људої аз Њусайн барои мо баробари марг аст. Аммо 
ман мехоњам, ў ба љањони бузург барояд, зиндагии ростини 
инсонї оѓоз кунад, аз шаъшааи Фурўѓ рўшан шавад. Бирав, 
писарам, баъд аз ин Фурўѓ модари туст.

Фурўѓ маро ба Тењрон бурд. Азбаски ба кори синамо 
ваќти зиёде масраф мекард, барои парваришу нигањбонии 
ман дояи мењрубоне гирифта буд.

Чи саодати зебо дошт панљ соли бо Фурўѓ буданам. Ман 
сахт шефтаи ў гаштам. Ман ўро «момон» намегуфтам, мегуф-
там Фурўѓ. Ў мехост ба ман исми дигар дињад. Мегуфт, биё 
туро Исфандиёр ном дињам. Аммо ман боз њам Њусайн мон-
дам. Дертар, падари Фурўѓ мехост номи хонаводагии маро 
таѓйир дињад ва дар шиноснома ному насабам Њусайни Фар-
рухзод сабт шавад, аммо ман, ки 16-сола будам ва зиёд ба 
зиндагии љузомиён меандешидам, ба эњтироми падари муъ-
табарам аз насаби ў даст накашидам.

Фурўѓ кам ваќти холї дошт, ки ба роњат дар хона ниши-
над ва бо ман бозї кунад. Аммо тамоми он лањазоти кўтоње, 
ки дар хона ба сар мебурд, офтобона муњаббаташро дар 
сарам мерехт. Баъдан, Фурўѓ рўзњои зиёд абрї мегашт. Со-
ат-соат мегирист, нола мекард, бо касе намехост њарфе занад. 
Он рўзњо дилаки кўчаки ман дар шиканљаи бузург гирифтор 
буд. Намедонистам, чї коре кунам мани кўдак, ки Фурўѓи 
азизамро наљот бахшам.

Аслан бузургтарин дарёфт ва бахти ман дар зиндагонии 
пуразиятам њамин Фурўѓ аст. Баъди марги Фурўѓ зиндагї 
он ќадар печу хамњое пеш овард, ки ман дар чорсў њайрону 
ночор мондам. Фаќат баъди бист соли рафтани Фурўѓ таќ-
дир дубора ба рўям дари иноят боз кард ва ба дили шикастаи 
ман ишќ њадя намуд. Инак, бо он ишќ њамсарнавиштам. Хо-
нумам Марзия, духтари покистонї, ки дили афтодаамро аз 
зери кафши замон бардошт ва ба рўйи миљгонњои нозукаш 

гузошт. Њоло бо Марзия ва писари 14- солаам Манучењр зин-
дагии босаодате дорем. Писарам дар ин кўдакї њунарманди 
синамо аст, дар филмњои олмонї наќши аввалия иљро меку-
над ва соле то 30000 дулор пул мегирад. Таъмини хонавода 
ба дўши ўст, – мегўяд бо ханда Њусайн.

– Хонумљон, агар хоњиш доштї, имрўз ба манзили 
Иброњими Гулистон, (дўсти Фурўѓ, ки ќаблан раиси ширка-
ти «Гулистонфилм» буда ва китоби «Таваллуде дигар» эњдо 
ба ўст) ки 100 км дуртар аз Лондон аст, бо ќатора меравем. 
Ин субњ ў бо телефун хоњиш кард, ки ман ташриф биёрам – 
мегўяд Њусайн. Ман тавсифи Гулистон ва манзили лондонии 
ўро ќаблан аз устод Аскар Њаким шунида будам ва хоњиши 
рафтан доштам, аммо гуфтам:

– Барои ман њама касе ки бо Фурўѓ иртибот дорад, мазња-
ри муъљизањост. Аммо имрўз барои дили ман рўзи ёди Лоиќ 
аст. Устод Лоиќ шоири беназири порсигў, ки Шумо, мутаас-
сифона, рољеъ ба ў кам маълумот доред.

– Оре, ман хеле хоњиш мекунам, китоби устодро ба ман 
бифристї, то ба олмонї тарљума кунам. Ин акси Фурўѓ њадя 
ба ту – мегўяд Мансурї ва њарфњои мунире дар пушти акс ме-
нависад. Ман њам ба ў китоби «Шукуфаи андуњ»-и Матлубаи 
Мирзоюнус (рољеъ ба ашъори Фурўѓ) ва дафтари ашъори 
худро эњдо мекунам.

– Ман дар Муних анќариб љаласаи шеър баргузор меку-
нам, ки бо оќои Озарахш, хонуми Матлуба ва дигар алоќа-
мандони шеър њатман меої. Ин кутубро, ки армуѓон додї, ба 
олмонї тарљума мекунам, – мегўяд ў ва ба ман худоњофизї 
мекунад.

Ман меандешам, ки ин марди 44-сола, ки сураташ бисёр 
шабењи шодравон Сайфи Рањимзод аст, чї дардњои љонфи-
шоре дорад. Дар фосилаи чињил сол волидайнашро нади-
дааст. Падараш аз олам даргузаштааст ва бо модараш му-
котиба дорад. Як нафаре, ки аз хонаи сиёњи љазомиён рањо 
шуда ба љањони беканора, ки он низ ба сиёњї андудааст, наќб 

кандааст. Аммо њамеша ба ибтидои худ, ба њамон хонаи сиёњ 
фикр мекунад. Ба падару модари зишташ, ки руњашон мат-
лаи зебої буд. Ба хоњаракони фариштааш, ки бо сарнавишти 
сиёњ таваллуд шудаанд. Ба њамаи љазомиён, ки наметавонанд 
дар муќобили иљтимои нањс ва њукми азал коре кунанд.

Дар шохсор парандањо њамосаи шодї мехонанд. Боз су-
хани Мансурї дар гўшам садо мезанад:

– Муних шањри оромтабиат аст. Парандањояш њам чун 
парандањои ањди ќадим ба лањни бостон мехонанд. Аммо ањ-
сан ба мурѓони Лондон, ки бо ин њама сару садои мошинњои 
бешумора созгор мешаванд ва боз њам наѓамоти љовидонаи 
худро идома медињанд.

Ман ба ин сўйи хиёбон мегузарам. Роњњои кўчањои мар-
казии Лондон бисёр камбаранд: 3-3,5 метр, роњњои Хуљанд 
дар ќиёс чандин баробар бузургтар метобанд. Сабаб ин 
љост, ки роњњо 500 сол ќабл ба њаљми як аспу ароба сохта 
шудаанд ва дар ду љонибашон биноњои шукўњманди ќадим 
ќад кашидаанд. Дигар намешавад, ба хотири васеъ карда-
ни роњ биноњои таърихро хароб кард. Дар муќобили њуте-
ли мо парки хурде њаст, ки дар охирин рўзи урдибињишт 
њолу њавои фарвардин дорад. Навсабзу навшукуфта. Атри 
гулњои ёсаминаш бо димоѓњои баста мељангад. Одамон дар 
рўйи алафзори боѓ пањлуи њам хобидаанд. Одамоне, ки њам-
дигарро намешиносанд ва дар анбуњи фикрњои худ ѓўтава-
ранд. Ин мардуми офтобнадида нури заифи офтоби гуре-
зонро, ки чанд даќиќа шаъшаа мезанад, мехоњанд дар њал 
сулулашон љабанд. Ин одамон дар њоли хобидан низ китобу 
рўзнома мехонанд. Зеро њама медонанд: Англиё кишвари 
донишу маърифат аст, кишвари аќлњои љањонгир аст, ки бо 
василаи хирад љањони бузургро мусаххар кардааст. Як до-
нишгоњи Оксфорд дар масоњат баробари Хуљанд аст, аммо 
дар масоњати руњонї баробари осмон. Фаќат маърифат ва 
руњоният љањони мутамаддинро сўйи боландагиву барозан-
дагї мебарад. 

Аз болои мардуми хобида санљобњову фохтањову ка-
бўтарњо бењарос мегузаранд, медаванду пар-пар мезананд. 
Сабаби аз мардум натарсидани љонварон ин аст, ки одамон 
бо мењрубонї дўстони бепаноњи худро нозпарвару дастомўз 
кардаанд. Љонварон медонанд, ки таркиби ин одамњои бе-
озор аз мењр офарида шудааст, пас чаро тарсанд. Њикояти 
«Ѓук»-и Виктор Њюго ба хотирам меояд. Њюго дар сифати 
ќурбоќа мегўяд, ки шояд он вуљуди манфур низ худро поку 
муназзањ мешуморад, зеро њељ мављуде аз нури Илоњї бе-
бањра нест. 

«Рањгузаре китобхонон аз пеши ѓук мегузашт ва бо ди-
дани ў пошнаи по ба сараш гузошт. Зани дилфиребе аз кўча 
гузар мекард ва ѓуки ниммурдаро бо нўки чатраш ба замин 
пахш намуд. Кўдакони хушбахти заринмўе аз мадраса бар-
мегаштанд ва бо њам гуфтанд: кори ѓукро сомон кунем. Њар 
яке чўбе ба даст гирифт ва сару тани он бечораро мезад. Он 
бегуноњи хуншор бо дасту пои шикаста роњи гурез мељуст. 
Кўдакон санги бузургеро гирифтанд ва мехостанд, ки ба 
сари ѓук зананд. Яке диданд, ки хари аробакаше меояд. Вуљу-
ди пиру хастаи хар аз зарбањои тозиёнаи соњибаш маљруњ 
шуда ва бо машаќќати бенињоят ба роњаш идома мекард. 
Чун ѓуки мирандаро дид, ба тозиёна заданњои соњибаш эъ-
тино накард ва бозистод. Лањзаи ба њам омадани ду вуљуди 
бадбахт, ки аз хиёнати инсонњо ба завол расидаанд, тифло-
ни шўхро сокит карда буд. Хар бо лабонаш ѓукро навозиш 
кард ва дўсти маљруњашро оњиставу беозор ба тахтапушташ 
гирифт. Санг аз дасти кўдакон афтод ва онњо шуниданд, ки 
аз ѓайб садо омад: мењрубон бош! «Њайвоне ба одамї дарси 
одамият омўхт. Ва Њюго мегўяд, ки харе аз Суќрот муќад-
дастар ва аз Афлотун бартар аст». Эй марди њаким! Мењру-
бонї нурест, ки гетиро рўшан мекунад. Мењрубонї хўйи 
писандидаест, ки аз ранљу бадбахтї низ нобуд намешавад. 
Мењрубонї харе бетамиз ва нодонро бо Худованди лоъязол 
наздик мекунад».

Аљиб, ин кабўтарњо тамоман эњсоси бегонагї надоранд. 
Рўзи охирин, ки бо мо донишљўёни тољик дар майдони мар-
казии Лондон сайр мекардем, бештар аз дусад кабўтар пи-
ромуни ман чарх мезад. Дўстонам ба њайрат омаданд ва акс 
бардоштанд.

– Фарзона, ту кабўтартар аз кабўтарњої, – ба лутф гуфт 
яке ва эњсос намудам, ки чї ќадар кабўтар будан инсонро 
хушбахт мекунад. Кабўтар будан, яъне аз ќайди гуноњу маъ-
сият озод шудан, аз олудагии иљтимоъ рањо ёфтан, пар ка-
шидан, баланд шудан, нигоњи маъсумеро ба олам бахшидан.

– Ин њама мардум гандум меоранд, ки дили кабўтарон-
ро ёбанд, ту бе кўшиш инњоро фатњ кардї, – мегўяд дигаре. 
(Баъди хондани ин сафарнома модарам хоњиш карданд, ки 
ин њарфњои ситоишро бардорам. Худам њам дар њамин ан-
деша будам. Бояд иќрор шавам, ки аз сад як ќисмати њарф- 
њоеро, ки шунидаам, наовардаам, зеро њаргиз лаёќат ва шо-
истагии он њуруфро надоштам. Аммо суханони бародарони 
донишљўро барои хеле шоирона ва самимона буданашон чун 
бењтарин њадяи зиндагиям ин љо овардам, ки аз хонандагони 
дилбанд маъзарат мехоњам).

Дар парки муќобили њутел чун дар саросари Лондон 
дањњо муљассамањо ќомат кашидаанд. Аммо дили ман њоло 
як муљассама дорад: муљассамаи Лоиќ. Шояд чандин нафар 
њавас мекунанд ё њасад мебаранд, ки ман дар Лондон ба ќул-
лаи саодат расидаам. Аммо ман шеъри Тоњираи Саффорзо-
даро (шоири эронї) зери лаб замзама мекунам:

Моњ дар Ландан бумист,
Чунонки ѓурбат дар ман.

Аммо ман ба он азизоне њасад мебарам, ки дар дењи Ма-
зори Шариф наќши кўдакии устод Лоиќро љустуљў мекунанд. 
Ба њамон бачаяки маъсуме њасад мебарам, ки дар паноњи 
шохсори зардолу нишастааст ва чашми бомуњаббаташро ба 
мењмонони ороста медўзад. Ва фикр мекунад, ки шояд ў њам 

рўзе ба шањри калон меравад, ў њам гарданбанди муљалло 
мепўшад ва хушбахт мешавад. Ў ин саодати тифлонаашро 
ваќте мефањмад, ки ба шањри бузург равад, гарданбанди зебо 
бандад, дар гирдоби њодисот дасту по занад, шикастњо хўра-
ду нусратњо ёбад ва ба ибтидои хушбахтии худ бияндешад. 
Ба њамон зардолуи азими пеши чойхона, ки дар оѓўши саб-
заш кўдакиву афсонањояшро љой медод.

Субњ њама мењмонон устод Ќаноатро бо шодрўзи мило-
даш табрик гуфта буданд. Њоло соати чањори баъди нимрўз 
мо дар утоќи Њаёт Неъмат, яъне дар њалќаи хонаводагї 
љашни устод Ќаноатро таљлил мекунем. Њама мењмонњо ба 
кишварњояшон мањмил кашидаанд, мо њамин 3 нафар мон-
дем, ки ду рўзи дигар бо њузури худ Лондонро зањмат ме-
дињем. Њаёт Неъмат тарона мехонанд:

Дар Самарќанд ќанди мо шуд зањр,
Дар Бухоро бухор гардидем.

Ман дар дилам ба Њаёт Неъмат ањсан мегўям. Ба касе ки 
рисолаташро барњаќ шинохтааст ва ба њифзи бузургтарин ор-
монњояш њар лањза талош мекунад. Касе ки бо ду асобаѓал ба 
шиканља роњ мегардад, аммо ба њадде ношикастанист, ки то 
Лондон њам расидааст ва аз баландтарин минбарњо њамосаи 
дарди миллат ва фироќномаи Самарќанд мехонад. Ў бењтар 
аз њар каси дигар истеъдоди зистан дорад. Истеъдоди љињод 
кардан, зарбањои таќдирро пазируфтану бешикаст мондан, 
истеъдоди беѓубор хандидан, тарона хондан, саломе тоза ба 
фардо гуфтан ва имони тоза ба васли тољикон овардан!

Ањсан, устод Њаёт Неъмат. Шумо самбули њаёт њастед. 
Агар ман чун Шумо неруйи руњонї медоштам, субњро дар 
руњњо интишор мекардам. Ишќро аз хориљи сайёра, аз ба-
дарѓаи иљборї ба дилњои ишќнопазири мардум боз меовар-
дам, зиндагиямро ба чокарии Некўї мебахшидам, ба гўши 
њамватанонам њамосаи васл мехондам.

Телефун занг мезанад.

– Хонуми Фарзона. Ман Мањнозам. Мањнози Њамидї. 
Аз худи њутел телефун мезанам. Иљозат медињї, пешат оям.

Ва баъди ду даќиќа Мањноз меояд. Бо гесувони мусалса-
ли дарозу парешон, бо чашмњои бузурги андуњгин, бо чењраи 
зебои гандумї.

– Фарзона, ин се рўз ман њамвора бо хаёли ту мегар-
дам. Ман, аслан, кулидухтарам (лўлидухтар). Дерест, ки аз 
Тењрон ба Лондон кўчидаам. Њамсоли тустам, чанд дафтари 
шеър дорам. Ин њадя ба ту, – мегўяд ў ва китобашро бо унво-
ни «Њарфе барои њељ кас» ба ман мебахшад.

Китобро боз мекунам:

Сиёњ
Моњ боло меомад.
Ва шаб торик аст њанўз
Дар сайёрае, ки моњтобашро њам рабудаанд.

– Оњ, Мањноз, ман ин сурудањоро хонам, ба депрессиё ги-
рифтор мешавам, – мегўям.

– Худам њам гирифторам, – посух медињад ў.
Чанд сол ќабл аз шавњарам људо шудам. Бо духтари 

10-солаам Лайлиљон зиндагї мекунам. Шеър бароям панља-
рае нест, ки маро аз воќеияти талх ба афсонаи ширин кўч 
дињад. Шеър як нафаре аст, мани дигарест, ки дар ман ме- 
гиряд, дар ман зиндагї мекунад, дар ман мемирад. Масалан, 
дили ман аст. Намешавад онро љарроњї карду як сўй афканд 
ва бе дил њам зист. Медонї, Фарзонаљон, ман истеъдоди зин-
дагї кардан надорам. Руњам њамеша гароиш мекунад ба яъс, 
ба андуњ, ба фардои бимнок, ки такрори дирўзи ман аст. Ња-
марўза давоњои зиддиафсурдагї мехўрам. Шабњо хобам на-
мебарад. Боре чунон аз зиндагї дилгир шудам, ки 30 ќурси 
хобовар хўрдам ва андешидам, ки охир чї гуна дар ин љанга-
ли вуњуш, дар ин љањони бечароѓ Лайлиљонамро танњо мегу-
зорам. Ба ў њам дањ ќурс додам. Аммо пизишкон дарваќт аз 
њоли мо огоњ шуданд ва меъдаи моро шустанд.

– Мањноз, бо ин осонї хостї аз зиндагї рањо шавї, аммо 
чї амали ботиле кардї. Магар, марг метавонад даричаи 
наљот бошад. Магар, ин гурези нањс хиёнат ба Худо ва худ 
нест. Магар Лайлии нозанини ту сазовори чунин омадану 
рафтани абас буд?

– Оре, ин њама нуктањоро ман њам медонам. Ман дар худ 
неруе љустуљў мекунам, ки маро таљдид созад, диламро фар-
донигар ва орзуофарин кунад.

Мо бо Мањноз дар хиёбонњои Лондон ќадам мезанем. Ду 
нафаре бо орзуњои латиф, бо вуљуди парвозї, бо диле зудши-
кан. Ду нафаре, ки бо ин њама љурм шояд рашки њазор кас 
бошад, аммо чї нафарони ношукру носипос. Ин лањазоти 
азизро, ки зиндагї ба мо эњдо кардааст, эњтиром бояд кард, 
– талќин мекунам ба худ ва ба Мањноз ва боз Њаёт Неъматро 
ба ёд меорам. Њаёт Неъмати таронасароро, Њаёт Неъмати 
фардосозро, Њаёт Неъмати размандаро.

Шаби пеш аз бозгашт соати се садои телефун баланд 
шуд. Гўширо бардоштам, ки овози Мањноз зангўла зад:

– Фарзона, маро табрик кун. Аз ин нимашаб ман тасмим 
гирифтам, ки зиндагиро дўст дорам.

– Оре, муборак! – гуфтам ман. Кош, ин ќарорат љовидо-
на бошад. Њарфи Суњробро фаромўш накун:

Зиндагї холї нест.
Мењрубонї њаст, себ њаст, имон њаст.
Оре, оре,
То шаќоиќ њаст,
Зиндагї бояд кард. 

Рўзи охир барои ба сайри шањр бурдани мо хонуми 
фарњангдўсти иронии муќими Лондон Зањро Љазоирї меояд. 
Зањро шефтаи дерини Тољикистон аст. Бори аввал ман ўро 
дар љашни милоди Шайх Камол дар Хуљанд дида будам, баъ-
дан, дар Душанбе, дар иди Сомониён. Зањро ба њадде мењру-
бон аст, ки рўзи аввал ба дидори ман омаду гуфт:

– Фарзонаљон, љонам. Лондон шабењи Тољикистон нест, 
ки бо як пирањан љавлон занї. Дар ин љазира офтоб мењмони 
камнамост. Ман ба ту полту овардам ва њамчунин як фитаи 
садои њунарманди иронии муќими Лондон Симо Биноро, ки 
«Овои Сањро» ном дорад.

Ва ман боз ба ёди устод Лоиќ мањзун мешавам. Устод 
бањори соли 1995 аз сафари Лондон баргашта буданд ва ња-
меша як таронаи Симо Биноро замзама мекарданду чархза-
нон мераќсиданд:

Мурѓи шаб, хондиву рафтї.
Дилам ларзондиву рафтї.

Зањрохонум ба толори конфронс њамеша ба пирањанњои 
тољикї мерафт ва бо интишори муњаббаташ эњсоси нишоту 
ифтихор дошт. Ваќте як тољик сухан гўяд, ў бо дурбин аксњо 
мебардошт, гул таќдим мекард, тањният мегуфт. Зањрои но-
занин Тољикистонро чун мазњари ишќу иродат шинохта буд 
ва рўзони босаодати умрашро ба сафари Тољикистон марбут 
медонист.

Як нафар иронии дигар, ки њамеша аз истиќболи мо фа-
рањманд мешуд, дабири масъули конфронс Нимо Мино буд. 
Љавонмарди 38-солаи хуштаркиб, ки дар риштаи шарќши-
носї тадќиќот мебурд ва гоњи фароѓат ба гитор нохун мезад. 
Ў барои мо чанд оњанге навохт ва як фитаашро бо номи «Ло-
лої» ба духтарони ман Шоњонаву Шањнавоз таќдим кард.

Нимо Мино чандин бор њайати моро ба тамошои шањр 
бурд ва њам борњо дар тарабхонањои иронї барои мо суфра 
орост. 

Аслан, дар Лондон 80 њазор иронї зиндагї мекунад. Дар 
њар кўчаву хиёбон маѓозањои машњури китоби «Алњудо» ва 
интишороти дигари иронї боз аст. Тамоми кутуберо, ки дар 
Ирон мунташир мешавад, дар Лондон низ метавон дарёб 
кард. Бештар аз 80 ресторун ва ќањвахонаи ирониён чун 
осоргоњњои зебо фарњангу њунари Иронро дар Лондон муар-

рифї мекунанд. Гоњо кас хаёл мекунад, ки Лондон њам пораи 
Хуросон аст.

Тољикон дар Лондон њамагї 15 нафаранд. Якеи онњо 
Замирахонум, духтари устоди шодравон Фазлиддин Муњам-
мадиев, ки бо ањли хонаводааш дар Лондон умр ба сар меба-
рад ва, иттифоќан, ба мулоќоти мо низ омада буд. 10 нафар 
донишљўи бадахшонї, ки як нафарашон хонум аст бо номи 
Муродсултон. Њамагон дар факултаи исмоилияи Донишгоњи 
ховаршиносии Сояс бо сарпарастии бунёди Оѓохон тањсил 
мекунанд. Ин азизон аз рўзи аввали љаласа моро дар ињотаи 
мењр гирифтанд. Ман бо муњаббати хоњарона симои дилбан-
дашонро ба ёд меорам: Мењмоншоњ, Мансур, Султон, Азим...

Бахусус, суњбати Мењмоншоњ, ки љавони донишманду 
густурдафикр аст, дилангез буд. Ў баъди хатми шуъбаи су-
ханшиносии Донишгоњи миллии Тољикистон рисолаи номза-
дияшро рољеъ ба таърихи тасаввуф бо њидоят ва роњбарии 
донишвари бузург Акбари Турсунзод омода карда буд, вале 
љанги дохилї ва азимати устод Акбар ба орзуњои Мењмон-
шоњ садама овард. Њоло Мењмоншоњ таълифи рисолаашро 
идома медињад ва Худо хоњад, онро дар донишгоњи Сояс ди-
фоъ мекунад.

Донишљўёни тољик моње 500 дулор идрор мегиранд ва 
300-и онро барои иљораи хобгоњ месупоранд. Ин љавонон ко-
милан маљзуби хондану омўхтан гардидаанд. Њар бор ки ме-
бинед, ба дунболи пайдо кардани китобе медаванд, ё барои 
ширкат дар семиноре, ё барои ошної бо олимеву донишман-
де. Ба љуз тањсил дар марказњои компутерї кор њам мекунанд, 
то лоаќал пули ризќу рўзиро пайдо кунанд. Ин донишљўён 
ба њадде боадаб ва тарбиятдида њастанд, ки њар њамватан бо 
вуљудашон ифтихор мекунад.

Рўзи охирини сафар дар кўча дўсти ќадимам Њабриэллаи 
њуландї рў ба рў омад. Њамон Њабриэллае, ки дувоздањ сол 
ќабл чун дўстдори забони тољикї дар рўзномањои Тољикис- 
тон муаррифї шуда буд. Ў ба Хуљанд ба манзили мо њам ба 

мењмонї омада буд. Њабриэлла шунида буд, ки ман мењмони 
Лондонам. Ба ин хотир, бо худ китобаки аввалинам «Тулуъи 
хандарез»-ро бо соядаст бо худ дошт. Шояд мехост, бо ва-
силаи китоб хотирањои дувоздањсоларо рўшан кунад. Ў њо-
лиё устоди Донишгоњи Оксфорди Лондон аст ва њар њафта 
рўзи шанбе барои дидани шавњар ва духтарчааш ба Њуланд 
парвоз мекунад ва субњи душанбе боз дар кор њозир меша-
вад. Њабриэлла чунон зебо ба тољикї сухан мекунад, ки ман 
мањву мафтун мешавам. 

Рўзи охирини сафар моро бори дигар ба Донишгоњи 
Сояс ва родиюи Би-Би-Си барои сабти садо ва омода кар-
дани фитањои шеър даъват карданд. Мизбонон сурудањои 
маро бо ќироати њунарманди тозакор Ортиќи Ќодир, ки дар 
Душанбе тањия шуда буд, шуниданд ва ба истеъдоди Ортиќ 
ањсан хонданд.

Хонум Наргиси Фарзод – дабири масъули конфронс аз 
ман пурсид:

– Фарзона, чї љойи Лондонро тамошо кардї?
Ман номбар намудам:
1.	 Музаи бузург;
2.	 Соатхонаи азими Лондон;
3.	 Донишгоњи Оксфорд;
4.	 Донишгоњи Сояс;
5.	 Китобхонаи миллї;
6.	 Поркњои Лондон

ва боз истодам.
– Бечора, – гуфт Наргис. – Ин чї омадане буд, ки фаќат 

даруну беруни њуталро дидї. Вой бар ман, ки натавонистам 
мењмондориро дуруст сомон кунам.

– Не, Наргисљон, – љавоб додам ман. Дар як ќатра ме-
тавон дарёро шинохт. Ё баръакс, метавон арзу тули дарёро 
паймуду ќатраеро нашинохт. Сафари мо хуб буд.

Устод Љаъфари Ёњаќї, ки дар суњбати мо њозир буд, ри-
солањояшро ба мо таќдим намуду гуфт:

– Ду сол ќабл дар Тўс, дар љаласаи шеър бо њам будем, 
баъд дар Тољикистон дар љашни Сомониён, инак, дар Лон-
дон. Кадомашро тарљењ медињї?

Ман табассум кардам. Яке маќбараи бузурги Пири Тўсї 
дар пеши чашмам ќад кашид, ки дар як канораш дастаи му-
сиќии «Ёди ёри мењрубон» шеъреро аз Одамушшуаро Рўдакї 
месуруд. Њудуди 500 нафар тамошогар дар гулгашти шукўњ-
манди поёни маќбара нишаста буданд ва мо шеър мехондем. 
Ва ин манзара бо манзараи дигар иваз шуд. Мо дар баробари 
пайкараи бузурги Исмоили Сомонї дар Душанбе истодаем 
ва њамосаи Ватан тараннум мекунем.

...Ман медонам, ки хеле пурњарфї кардам, аммо њанўз 
љавњари суханам нопайдост. Насриддини Тўсї аз њолати ман 
маънї бардоштааст:

Афсўс, ки он чї бурдаам, бохтанист,
Бишнохтањо тамом нашнохтанист.
Бардоштаам, њар он чї бояд бигзошт,
Бигзоштаам, њар он чї бардоштанист.

Ин љо дилгир аз ёваву музахрафот ва њар анборише ди-
гар мехоњам сухани устод Ќаноатро, ки рўзи бозгашт дар 
тайёра гуфтанд, бозгў кунам:

– Инак, дар Лондон њам собит кардем, ки тољикаш кист.
Оре, устод Ќаноат, тољик њамон марди болобаланди зар-

душтсимост, ки зоњиран дар толори Лондон шеъри «Нарав, 
ќуи сафеди ман» мехонад, аммо аслан парвоз мекунад ба дун-
боли ќуйи сафеди таманноњояш, њамон ќуйе, ки пушти хоти-
рањо ѓайб задааст, аммо ёди сапедаш дар сурати шеърњои са-
пед ба зиндагии шеъри Тољикистон идомаи сапед мебахшад.

Падруд, Лондон, падруд муљассамањои шавкату шањо-
мат, гулу гиёњи урдибињишт, ки наметавонам шуморо ба 
ѓарбиву шарќї таќсим кунам. Падруд, кабўтарњое, ки маъсу-
миятро ба ман дубора муаррифї кардед, падруд, эй одамони 
ранг-ранги сапеду сиёњу гулобиву кабуд, ки бо њастии наљи-

батон ба њафт рўзи мо муњтаво бахшидед, падруд, эй њар касе 
ки Ватани азизи маро мешиносад.

Мо ба Дориюш, Маъсумаи Турфа ва дигар мизбонон ба-
рои худоњофизї даст меафшонем ва ба самти мазњари орзу 
пар мекашем.

Салом, Душанбе, муњаббатгоњи нозанини ман. Ин 
нимашаби хурдод агарчи касе ба ёди ман нест, булбуло-
ни бовафои ту бо симфониёи тоза бозгашти моро тањният 
мегўянд. Ман як даста гули сапедеро, ки аз Лондон овар-
даам, дар хараки зери маљнунбеде мегузорам. Ин њадяи 
муњаќќар барои туст, Душанбе. Барои ту, ки бо малоњати 
афифат дили танњои маро дуруд мегўї. Барои ту, ки дар 
рўзгори навсабзиям ба назарам давоми Хуљанд менамудї. 
Њоло њам. Ман њар нишеманро фаќат бо њузури одамони 
азизаш дўст медорам, на бо василаи зебоии кўчаву хиё-
бонњояш.

Барои њамин њам, фаќат аз ваљњи одамони дидаам су-
хан гуфтам, муљассамаву шоњкорињои меъмории дигар, 
тиётиру кохњои фарњанг, донишгоњу дабистон, кўву барзан 
пушти андешањо монданд, ки аз хонандагонам маъзарат 
мехоњам.

Инак, дар зери маљнунбеди фурудгоњ бо њамсафарони 
дилбандам – устодон Ќаноат ва Давлатманди Хол падруд 
мегўям. Ба назарам, гулдастаи сапеди рўйи харак ва тори 
љањонпаймои устод Давлатманд низ бо лањни абрешим бо 
ман худоњофизї мекунанд ё дубора салом мегўянд:

Аз њад чу бишуд дардам, дар ишќ сафар кардам,
Ё Раб, чї саодатњо аз ин сафарам омад.
Ваќт аст, ки бартобам чун субњ дар ин олам,
Ваќт аст, ки барпаррам, чун болу парам омад.

Соли 2001

НУР ДАР НУР

Рафтам ба дари пири харобот: Ту будї, 
Рафтам ба бари шайхи мунољот: Ту будї.
Дар майкадаву савмааву дайру калисо
Њар љо, ки равам, ќиблаи њољот ту будї!

Ин мењрмоњи њуљаста бо даъвати маркази тарљумаи Бри-
тониёи Кабир банда њамроњи шоир Толиб Карими Озарахш 
ба Лондон сафар кардем. Дар љашнвораи шеъри љањон, ки 
њудуди як моњ идома намуд, шуарои шаш кишвари олам му-
аррифї гардиданд: Fазал Ањмад аз Курдистон, ал-Содиќ аз 
Судон, Нўшии Гелонї аз Покистон, Муњаммад Хашї Гаррия 
аз Сомалї ва Корсино Форте аз Португалиё. Соли равон мар-
кази тарљума кутуби ин шоиронро бо забони англисї тарљу-
ма ва мунташир кардааст. Раиси марказ шоири номвари анг- 
лис Сара Магуар ишќу иродати беѓурубе ба шеъри форсї 
дошт ва дар ифтитоњи суханаш њамеша ба Мавлонову Њофиз 
руљуъ мекард. Ў ба њадде ба мардуми эрониасл муътаќид буд, 
ки писари донишпажуњеро бо номи Ямони Њиравї ба фар-
зандї баргузида ва унвони як китоби маъруфашро «Анори 
Ќандањор» нињодааст.

Ќофилаи шеъри љањон дар тамоми манотиќи Бритониё 
барномаи сафар дошт: ба Англия, Шотландия, Ирландияи 
Љанубї ва кишвари Уэлс. Ман низ бо тарљумонњои худ- 
шоири мумтози англис Љо Шапкотт ва устоди Донишгоњи 
Лондон Наргиси Фарзод ба шањрњои Кордифф, Лидз, Илк-
лей, Рединг, Питерборо ва Бермингњом рафтам ва дар му-
лоќоту анљуманњо ширкат варзидам. Маркази тарљума њар 
шоирро ба самтњои гуна-гуна мефиристод ва мо бештар бо 
шоири беназир ва шахсияти муќтадири кишвари Сомалї 
Муњаммад Гаррия њамсафар будем. Гаррия шоирест, ки та-
вону азамати иљтимої ва њунарияш аз нахустин њуруфаш 
пайдост. Ў ба ќироати шеър мепардохт ва ман бе он ки за-

бонашро донам, дармеёфтам, ки Гаррия шоири нодири фит- 
ратист бо руњи азими оламтасхир ва бо иддаову ормонњои 
бузург. Азбаски Гаррия шеъри «Хутбаи марги шањзодаи 
Сомалї»-ро навиштааст (ман ин навъи ашъор ва пиндорро 
намепазирам) њолиё рухсати вурудро ба ватанаш надорад 
ва дар ѓурбат ба сар мебарад. Ба њар мањфил, ки мерафтем, 
сомалиёни зиёде, ки аз љумлаи иродатмандону маљзубони 
Гаррия буданд, љамъ меомаданд ва аз фарти адабу мењмон-
навозї њуруфи мењрро на танњо ба Гаррия, балки ба мо низ 
нисор мекарданд.

Љову Наргис тарљумонњои нозанини ман ду бонуи 
донишваранд бо сиришти зулолу мусаффо, бо пиндорњои 
поку мунаввар, бо фитрати афрухта. Љо Шапкотт барои 
ду китоби тозааш шоистаи чанд љоизаи байналхалќї гар-
дидааст ва сабки зиндагиву тариќати андешааш фалса-
фаи нафиси бесобиќаву бенамунаеро ба ман боз мекунад. 
Љо варзишгар њам њаст ва ба њадде љисму руњашро неруву 
иќтидор додааст, ки баъди гирифторї ба бемории саратон 
низ дубора ба зиндагї баргаштааст ва дар чашми ман чун 
лолаи урдибињишт зебову барозида тулуъ мекунад. Наргис 
– ин духтари покойини тењрониасл ба љуз мутарљими шеър 
буданаш тарљумону ќосиду њамсафари азизи ман аст, ки бо 
мењру иродати бемислу бебадал ин чанд рўзро шодиву сафо 
додааст:

Тарљумони рози ман – Наргис, эй гули наргис,
Шорењи гудози ман – Наргис, эй гули наргис.
Рустамї, ки эй бону, мекашї бад-ин бозу
Сад ќатора нози ман, Наргис, эй гули наргис.
Бе калид њам во шуд дар масоњати руњат
Сад ќафас маљози ман, Наргис, эй гули наргис.

Рўзи ифтитоњи барнома дар нигористони бузурги Лон-
дон пиразани жандапўше бо сару сурати номураттаб пеши 
Наргис омад ва чизе хост. Наргис даст ба љайб бурд ва ман 

пиндоштам, ки ба гадо хайр мекунад. Аммо Наргис вараќи 
барномаро берун овард ва нуктаеро ба пиразан шарњ дод. 
Баъдан маро рўшан шуд, ки он зани «бенаво» яке аз сарпа- 
растон ва сармоягузорони лоињаи мо будааст.

Наргис моро бо хеши њамсараш – як инсони наљибу 
беќиёс, Маљнуни белайлою орифи пурсавдо Брус Томас 
ошно кард. Брус, ки худро Бењрўз меномад, ањли Шотлан-
дия аст, ки 10 забонро ба комилї медонад ва ба шеъру му-
сиќии тољикї шавќе азим дорад. Ў зуд Озарахшро њамдили 
худ дарёфт ва шоме ба утоќи мењмонсарои мо ташриф овард. 
Иќрор мешавам, ки аввалин бор ѓарбиеро чунин шарќї ме-
бинам ва бегонаеро чунин хеш.

– Ин хўрљини Насриддинро аз куљо ёфтед? – пурсидем мо 
ва ба анбони булъаљаби дўши ў ишора намудем.

– Аз Бухорои Шариф харидаам бо фарањ љавоб дод Брус 
ва аз он анбони муъљиза, ки гилемпораи кўњнаеро мемонд, 
дафтареро берун овард. Дар он бо хутути зебои арабии худ 
ашъори бузургони моро навишта буд. Ваќте ў ашъори Атто-
ру Мавлонову Ироќиву Бедилро њифз мехонд, фикр мекар-
дам, ки самоъ меравад ва бо саодати нотасвир парвоз меку-
над. Мунфаъил будам, ки аз он ашъори ноб як мисраъ њам 
њифз намедонам. Брус борњо ба Осиёи Марказї, аз љумла, ба 
Тољикистон низ сафар кардааст ва, мутаассифона, аз вуљуди 
чунин шахсияти муњташаму боадолат мо њануз ноогоњем. Аз 
ў пурсидем, ки василаи зиндагии шумо чист, дар посух гуфт: 
Орифе пушти имоме намоз мегузошт ва чун намоз хотима 
ёфт, имом аз ў пурсид: Ту аз куљо ризќ меёбї? Ориф гуфт: 
Андаке таваќќуф кун, то ман намозамро дигарбора хонам, 
зеро намоз дар пушти нафаре, ки розиќи худро намешино-
сад, ботил аст. 

Брус бо хулусу муњаббати фавќулњад њунари устод Дав-
латманди Холро сутуд ва гуфт, ки ба созмон додани кон-
сертњои хайрия машѓул аст. Дирўз 40 њазор дуллор барои 
кумак ба бевазанони Фаластин фиристодем, – зикр намуд ў.

Наргис наќл мекунад, ки Брус дар љайб фулусе надо-
рад, зеро њамаи ёфтаашро ба ањли ниёз мебахшад. Ў марди 
танњои наљибест, ки њамеша сафар мекунад ва дари ман-
зилашро, ки ба китобхонаи азим мемонад, њамеша боз 
мегузорад. Дар деворњои хонааш њуруфи орифонро овеза 
бастааст. Масалан, дар саќф ин навиштаро насб намуда-
аст: «Дунё ањли дунёро ѓурур дар ѓурур, охират ањли охи-
ратро сурур дар сурур ва муњаббат ањли муњаббатро нур 
дар нур аст».

Ин сафар басе инсонњои матлубу мањбубро барои дили 
ман боз кард. Агар зикри исму фазоили якояки онњоро гўям, 
њадисам бисёр тўл мекашад. Муњим ин аст, ки дунё ин нафа-
рони азизро дорад. Яъне њануз ишќ њам њаст, имон њам, са-
фову наљобат њам. Манзуру маќсуди ман низ аз сафар он аст, 
ки бо унсу шинохти инсонњои њуљаста фитрати тањрирхоњи 
худро такмил бахшам ва тангнои руњамро вусъат дињам. Чун 
сардабири рўзномаи «Љумњурият» бародари донишвар Ка-
моли Абдуррањим хоњиш намуданд, ки як сафарномаи кўтоњ 
ирсол кунам, ин чанд њуруфи муќаддимаро чун ќатрае аз Ум-
мон армуѓон мефиристам ва тамоми њамватанони дилбандро 
бо маќдами соли тозаи исавї муборакбод мегўям. Мехоњам, 
Тољикистон, ки маъмани љовидони ишќу орзуи мост, дар 
чашми Банї башар низ имрўзу њамеша мазњари иззату ша-
раф бошад. Ин «Нўшбоди бешароб» муњаббатномаи дили 
ман аст ба унвони дили шумо:

Гулоб менўшем.
Барои офияти гулњо, барои бахти сафедорон,
Барои зиндагии хуршед ва њам саломатии борон.
Барои хандаи њар кўдак, барои дасти дуои пир,
Барои њар куњани зебо, барои њар нави нотасвир.
Барои силсилањои субњ, барои ќофилањои шом, 
Барои эњтироми њамин лањза, ки метапад дили ноором.
Барои бањману фарвардин, барои рафтаву оянда,
Барои ман –мани нолоиќ, барои ту-туи арзанда.

Барои он ки љавонї рафт, валек мeњри мунаввар монд,
Бањор рахт кашид, аммо њануз ѓунчаи дил тар монд.
Аё сапедаи покойин, аё тулуи шакарпора,
Иљоза дењ, ки дилам гўяд туро дуруди дигарбора.
Барои њар зарабони дил, ки њаст тарљумаи алњамд,
Ба субњу шоми навин бодо дили ману ту шакарпайванд!

2001

КИШВАРИ МИНУНАЗИР

Латиф Нозимї
Аз канори марќади Буддо, зи роњи Бомиён бигзар,
Љойи пойи корвонњои куњанро
Мў ба мў дар сангфарши Андалус бў кун,
Аз чакоди барфгири хастаи Помир
То Хуљанду Ќошѓар манзил бизан рўзе,
Аз Самарќанду Хутан
В-аз Дакан то Толиќон бигзар.
Мо туро њамроњу њамёрем,
Порсиро пос медорем.
Сорбоно!
Форсї бин, то бубинї наќшњои ранг-ранг,
«Гарчи њиндї дар узубат шаккар аст,
Тарзи гуфтори дарї ширинтар аст».
Лек медонї, ки ин дурри дарї
Бегумон дерина ќанди порсист,
Он каломи наѓзи тољикист.
Нолањои љонгудози Мавлавист,
Наѓмаи Саъдї, навои Рўдакист,
Рав «инаб» хон ё «узум»,
Ин њамон ангури шањдолуда дар 
 чархушти таърих аст.
Рав, њариру парниён хону паранд,
Ин њамон абрешими тобида 
 дар ангушти таърих аст. 

Ин њарири зарфишонро,
Ин паранду парниёнро
Аз дилу аз љон харидорем,
Порсиро пос медорем.

Аз рўзгоре, ки Султон Мањмуди Ѓазнавї як ќисмати бу-
зурги сарзамини Њиндро ѓасб намуд, дар ин покбум шуои 
ислом ва фарњангу тамаддуни форсї густурдатар шуд ва њу-
дуди 800 сол забони форсї забони ањли давлату салтанат, за-
бони шеъру ишќу зебої дар ин куњандиёр пазируфта шуд. Аз 
оѓози ќарни ХIII Њиндустон чун бузургтарин маркази забону 
адаби форсї форсисароёни оламро ба оѓўши пурфасонааш 
мехонд. Амир Хусрав ин нуктаро дар «Нуњ сипењр»-аш чунин 
мавзун кардааст:

Тарљењи ањли Њинд ба ањли Аљам њама
Дар зиракиву донишу дилњои њушёр.

Амир Хусрав дар рисолањояш зикр мекард, ки доноё-
ни Њинд бо бузургони љањон пањлу мезананд ва аз Суќроту 
Арасту гўйи сабќат мебаранд. Кашфи њисоби дањї ва рам-
зи сифр аз љониби уламои Њинд дар улуми даќиќ марњалаи 
тоза боз кардааст. Амир Хусрав истилоњи «Њандаса»-ро 
низ чунин тавзењ медињад, ки аз ду реша – «њинд» ва «Аса» 
(номи барањмане, ки ин илмро бунёд нињодааст) мураккаб 
аст. Шоњкории бузурги адабиёти Њинд «Калила ва Димна» 
њанўз асри VII аз љониби њаким Бидпой ба пањлавї тарљу-
ма шуда буд. Шоњмот низ офаридаи фитрати мардуми Њинд 
аст. Ин гањвораи тамаддуни башар, ки мусиќиву шеъру ада-
би љањонафрўзро парвариш додааст, ќарнњои шукўњманде 
муњаббатгоњи форсигўёни олам будааст. Давраи Темуриёни 
Њинд, хоса, рўзгори салтанати Акбар (1542-1605), Љањонгир 
(1605-1627), Шоњиљањон (1627-1658) ва Аврангзеб (1658-1707) 
замоне буд, ки ба ќавли Маликушшуаро Бањор «ривољи за-
бон ва адабиёти форсї дар дарбори Дењлї зиёдтар аз дар-
бори Исфањон будааст». Акбар миёни посдорони мазоњиби 



Ќанди баста

– 305 –

мухталиф сулњро интишор кард, зеро медонист, ки хулосаи 
тамоми маърифатњо даррасидан ба Худои ягона аст. Бо фар-
мони ў кутуби ќадими њиндуён «Мањабњарата», «Рамаяна», 
«Њарпянса», «Бњаговат Пурана» ва «Атарва-Веда» ба форсї 
тарљума шуданд.

Пеши њама пайдост, ки мазњари милоди сабки њиндї низ 
Њиндустон аст ва Мирзо Бедил, Носиралии Сирњиндї, Ѓании 
Кашмирї, Неъматхони Олї ин сабки тозаро оѓоз бахшида-
анд. Дар ќарнњои XVI-XVII суханварони неруманде чун На-
зирии Нишопурї, Урфии Шерозї, Толиби Омулї, Њусайни 
Инљу, Калими Кошонї, Соиби Исфањонї, Фонии Кашмирї, 
Мунири Лоњурї ва шуарои дигар дар ќаламрави сухан ибти-
корњои бебадал кардаанд, ба њадде ки муњаќќиќон то њанўз 
фол мезаданд, ки кадом сарзамин барои тарвиљи шеъру ада-
би форсї бештар хидмат кардааст: Аљам ё Њинд?

Бузургтарин луѓатномањои форсї низ дар Њиндустон 
таълиф шудаанд чун «Бурњони ќотеъ», «Ќотеъи бурњон», «Ча-
роѓи њидоят», «Суруљ-ул-луѓот», «Ѓиёс-ул-луѓот», «Шамс-
ул-луѓот», «Мунтахаб-ул-луѓот», «Захираи Хоразмшоњї» ва 
ѓайра. Бењтарин тазкиранависони форсї зодаву парвардаи 
Њиндустонанд, чун Фахрии Њиравї, Ањмади Розї, Таќиудди-
ни Кошї, Суфии Мозандаронї, Мутрибии Самарќандї, До-
робии Шерозї, Сархуш, Биндробан Доси Хушгў… Ин љад-
валро метавон хеле тул дод, аммо њамин чанд њарфи кўтоњ 
кофист, ки салтанати адаби порсї дар ойинаи тамомнамои 
тасаввурњо падидор шавад.

Чун ба мо хушхабар расид, ки бо кавкабаи Љаноби Олї, 
Раиси Љумњурии Тољикистон Эмомалї Рањмон ба Њиндустон, 
ба ифтињоњи тозаи зиёраткадаи Мирзо Бедил меравем, дилам 
ба ёди ниёи бузург тапид. Ба ёди азизони њаќиќатљавњаре, ки 
фарњангу адаби тољикию порсиро тули 800 сол ойинадорї 
карданд. Ба ёди шањри ёрону хоки мењрубононе, ки барои 
адабиёт ва абадият Масъуди Саъди Салмон, Амир Хусрави 
Дењлавї, Њасани Дењлавї, Файзии Даканї, Бедили Дењлавї, 

Носиралии Сирњиндї, Ѓании Кашмирї, Асадуллоњи Ѓолиб, 
Иќболи Лоњурї, Файз Ањмади Файз ва њазорњо сухансароё-
ни муаззами дигарро њадя кардааст. Ба ёди хуррамдиёре, ки 
бузургони имрўзинаш Љавоњирлол Нењру, Мањатма Гандї. 
Робиндранат Такур, Индира Ганди, Премчанд, Мулк Рољ 
Ананд, Хоља Аббос парчамафрўзи озодиву озодагии аќвоми 
башаранд. Ба ёди покзамине, ки синамои оламгир ва равон- 
афрўзу љонполояш дар фарњанги дили мо вожаи ишќро тулуи 
тоза мебахшад. Ва ба худ мегуфтам:

Хуррам он рўз, ки парвоз кунам бар дари дўст,
Бо њавои сари кўяш пару боле бизанам.

Дар ин сафари чањоррўза дар анбони чашму дилам чї 
дастовезе метавонам овард. Дар барномаи мо тамошои 
Тољмањали муъљизаосо нест. Чи љойи ховариён, њатто ањли 
маѓриб низ иќрор мешаванд, ки њељ зани дунё дар њељ макону 
њељ замон ин миќдор арљгузорї нашудааст. Як бонуи дўстам 
чун фањмид, ки ман аз дидори Тољмањал бенасиб мемонам, 
бо шўхї гуфт:

– Шукр кун, ки намеравї. Њар бонуе, ки ба Тољмањал 
пой нињад, бешак, андеша мекунад, ки дар дунё касе њаст, ки 
ба ў њам садяку њазоряки мењру иродати Шоњиљањонро дош- 
та бошад. Чун ба ин суолњои дардангез посух ёфтан душвор 
аст, ту низ тамошои Тољмањалро ба мањалли дигар вогузор.

Ман борњо бо пари тахайюл ба Эрони Саѓир – ба Каш-
мири љаннатназир сафар кардаам. Ба он диёри фархењтагону 
озодагон, ки Сарфии Кашмирї, Муњсини Фонї, Мулло Ња-
сани Фурўѓї, Мавлоно Ављї, Мирзо Доробеки Љўё, Ѓании 
Кашмириро мазњари оѓоз будааст ва Калиму Толиби Омулї, 
Урфии Шерозї, Соиб, Туѓрои Машњадї ва дигар бузургони 
Эронзаминро дар паноњи муњаббаташ парваридааст. Бо он 
ки дар барномаи сафари мо тамошои Кашмир набуд, шукру 
сипоси Худованд мегўям, ки дар Дењливу Љайпуру Њайдаро-
бод бо ёрони кашмирї дидору суњбат доштем.

Дар Њиндустон фарзандони нобиѓаи тољикро мешино-
санд ва шамъи ёдашонро дар мењроби хотир меафрўзанд.

Сарљаридаи илм академик Бобољон Ѓафуров барои 
таљаддуд ва пояндагии дўстии чандинњазорсолаи мардуми 
тољику њинд хидмати мондагор кардааст. Мо аз хусуси ху-
лусу эътибори духтари бузурги Њиндустон Индира Гандї ба 
Бобољон Ѓафуров бисёр шунидаем. Зањмату худнисорињои 
Бобољон Ѓафуров дар роњи тањќиќу пажуњиш ва эњёи таъри-
хи халќњои Шарќ ва, аз љумла, Њиндустон дар рисолањои ула-
мои Њинд бисёр зикр ёфтааст. Донишманди номвари Њинд 
Шаши Бњушан дар асараш «Академик Бобољон Ѓафуров» 
шахсият ва њайсияти ин бузургмарди тољикро барои њамвата-
нонаш рўшантар боз намудааст. Мардуми Њиндустон бисёр 
ќадршиносанд. Соли 2000 дар ин кишвар 90-солагии милоди 
Бобољон Ѓафуров баргузор гашта буд, ки далели муњаббати 
пояндаи њиндуён ба тољикону Тољикистон аст.

Ќањрамонписари Тољикистон устод Мирзо Турсунзода 
низ бо љазаботи бузурги инсонї ва азамати шоирияш кулли 
мардуми офоќ ва хоса, дили дўстони њиндиро фатњ карда буд. 
«Ќиссаи Њиндустон» дарди љонсўзе дорад, ки чун шараён аз 
дили устод оѓоз мешавад. Ин кишвари ѓамдида њељ гоњ дар 
њошияи тафаккуру андеша ва дилу љони устод Турсунзода 
ќарор надоштааст. Муњаббати ин мулки пурфасонаву пурти-
лисму пургирањ чун нуќтаи сувайдо дар даруни дили шоир 
муњри сармад дошт:

Духтари њиндї адолатхоњ шуд,
Аз баду неки љањон огоњ шуд.
Љустуљў мекард ў инсофро,
Осмони софи кўњи Ќофро.
Дўстиро, чењрањои бозро,
Бомдоди рўзи некоѓозро.
Лолањо бигзор дар Кашмири мо
Доимо бошанд дар нашъунамо.



Фарзона

– 308 –

Шоири бузурги Њинду Покистон Файз Ањмади Файз, ки 
соле пас аз даргузашти дўсташ Турсунзода ба Душанбе ома-
да буд, мегуфт, ки «чи љойи Душанбе, кулли љањон бе вуљуди 
Турсунзода холист».

Устод Турсунзода сифоти Файз Ањмадро дар достони 
«Љони ширин» овардааст: 

Ёд дорї, аз мубориз шоирон
Файз буд дар хонаи мо мењмон.
Аз Ватан гап сар кунї, дармегирифт,
Дар ба мисли њезуми тар мегирифт.

Файз Ањмад низ ба ёдмони дўсти тољикаш ѓазали нобе 
сурудааст:

Биё, ёрам, ки чашмам дар талаб бањри тамошоят,
Биё ёрам, ки гўшам ташналаб бањри суханњоят.
Куљо њастї, ки њар кўе нишон аст аз кафи поят,
Куљо рафтї, ки гум шуд хуш садои омаданњоят.
Зи ту омўхтам халќи љањонро њифзи љон кардан,
Китоби дўстиро дилнишин кардам ба имоят.

Донандагон мегўянд, ки як лањзаи суњбат бо устод Тур-
сунзода мардумро ошиќи абадии тољикону Тољикистон ме-
кард. Бузургиву наљобати бебадалу бемасали устод ба бузур-
гии шеъри Аљам мемонист. Устод нафаре буд, ки дар зери 
боли њумои муњаббаташ њазорон мардумро саодатманд ме-
кард. Ў бо фитрати тилисмкушо уќдањои дили дардмандонро 
њамвора боз менамуд. Мардуми Њиндустон номи азизи Мир-
зо Турсунзодаро дар фењрасти вафову иродати худ љовидона 
сабт кардаанд.

Устод Муњаммад Осимї низ чењраи мунавварест, ки бо 
кору ибтикори мондагораш дар Шарќу Ѓарб маъруфият ва 
мањбубият ёфтааст. Њиндустон њам дар шумори кишварњоест, 
ки хидмат ва муњаббати Муњаммад Осимиро ќадр мегузорад. 
Дўсти азизи Тољикистон, муњаќќиќи бедилшинос, профессо-

ри Маркази пажуњиши Осиёи марказии Донишгоњи Кашмир 
Кашинат Пандита ба ёд меорад, ки бо даъвати устод Осимї 
нахустин бор ба Тољикистон омада буд ва ин сарзаминро чун 
матлаи оѓоз ва ибтидои рўшани фарњанги ориёї дўст дошт. Ў 
бо њидояти устод Осимї китоберо бо унвони «Дўстони тољи-
ки ман» нашр намуд ва сазовори љоизаи ба номи Љавоњирлол 
Нењрў гардид. Пандита дар ёдномааш «Бародарам Осимї, 
касе ки дигар нест» наќл мекунад, ки боре дар донишгоњи 
Кашмир њайати вакилони шуравї бо сарварии устод Осимї 
мењмон шуданд. Дар маљлиси дидор устод Осимї аз хусуси 
пайванди азаливу абадии мардуми тољику њинд сухан ронд. 
Њозирон панљ даќиќа ба ифтихори ў кафкўбї карданд. Осимї 
бо тољикї њарф мезад, Пандита ба англисї тарљума менамуд. 
Дар поёни суњбаташ Осимї ба ањли толор гуфт: – Шумо, мар-
думи Њинд, тољи сари мо њастед. 

Пандита ин сухани ўро тарљума накард. Устод се дафъа 
он љумларо мукаррар кард, Пандита боз баргардон нанамуд. 
Дар берун устод Осимї бо озурдагї пурсид, ки чаро њарфи 
маро тарљума накардед, Пандита посух дод, ки шумо, мар-
думи Осиёи Марказї тољи сари мо њастед. Аљдоди мо чандин 
њазор сол пеш ба ин сарзамин аз Осиёи Марказї омадаанд. 
Мо худро наметавонем тољи сари шумо номем». Ў Пандита-
ро сахт ба оѓўш кашид ва гуфт: «Шумо азизи моед». Аслан, 
устод Осимї дар Ѓарбу Шарќ бештар бо забони англисї маъ-
руза мекард ва ањли толорњои бузургро тањти љазабот ва ра-
боиши гарми худ ќарор медод, аммо дар мулки Њиндустон, 
ки тули чандин ќарн забони форсї њукмвар буд, бо забони 
модарии худ сухан мегуфт. Устод Осимї дар хотироташ ме-
нависад, ки дар яке аз сафарњояш ба шањри Мадрас бо чанд 
пирамарди форсидони суханшиносе ошно мешавад. Онњо 
ўро ба масљиде мебаранд ва љилд-љилд китобњои нодиреро 
пешаш мегузоранд, ки миёни он кутуб «Шоњнома»-и Фир-
давсї, «Хамса»-и Низомї, девонњои Амир Хусраву Љомї бу-
данд. Мўйсафедон мегўянд, ки, мутаассифона, донандагони 

забони тољикї дар Мадрас њолиё зиёд нестанд ва онњо аз сар-
навишти ояндаи ин китобњо хавотиранд. «Мо пир шудем ва 
мехоњем ин китобњоро ба Шумо эњдо кунем», – мегўянд онњо. 
Устод Осимї љавоб медињад, ки аз рўйи ќонунњои байнал-
халќї аз кишваре баровардани китобњои ќаламї мамнуъ аст, 
вагарна бо сипоси беадад ин њадяи бењамторо мепазируфт. 
Ў ваъда медињад, ки барои њифзи он осори гаронмоя чора 
меандешад. Дар Дењлї ба дўстонаш – шоири номвари Њинд 
Саљљод Зоњир ва вазири маорифи Њиндустон профессор Ну-
рулњасан, ки дўсти дерини Бобољон Ѓафуров буд, њолро боз 
мегўяд. Баъди бозгашт ба Тољикистон устод Осимї аз пира-
мардони Мадрас номаи сипос ва чанд бастаи китоб армуѓон 
мегирад, ки дар миёни он кутуб тазкираи Муњаммад Афзали 
Сархуш низ буд. Дертар, соли 2001 рољеъ ба он тазкира рисо-
лаи ховаршиноси барљаста, доктори илми суханшиносї, про-
фессори Донишгоњи давлатии Хуљанд Замира Ѓаффорова, 
ки духтари муњаќќиќи барљастаи њиндшинос, мусташриќи 
номвар, дўсти мањбуби Њиндустон Абдуллоњљон Ѓаффоров 
аст, ба чоп расид. Бо тавсияи устод Осимї устоди донишгоњи 
Алигарх Вориси Кирмонї тазкираи шоирони форсизабони 
Њиндустонро таълиф кардааст.

Андеша, нигоњ ва сабки зиндагии устод Осимї дар баъзе 
масоил ба фалсафаву таълимоти њиндуён мушобењ буд. Ма-
салан, устод Осимї инсони ба њадде бошарофат ва бошафќат 
буд, ки њашараеро њам наметавонист озор дињад. Чи љойи 
њашара, дар суњбате њунарманди бузург Љўрабеки Мурод ба 
ёд овард, ки дили устод Осимї намешуд, ки њатто коѓазеро 
њам дуќат кунад, зеро фикр мекард, ки коѓаз шиканља меби-
над. Кашинат Пандита дар љашни 80-солагии устод Осимї 
дар Донишгоњи давлатии Хуљанд бо нола гуфт, ки «Ман ба 
Худованд суоле дорам. Ман ба осмону замин суоле дорам. 
Ман ба банї башар суоле дорам. Чаро Муњаммад Осимї ва 
чун ў инсонњое, ки тамоми сулулу таркибашонро аз накўї 
сириштаанд, ќурбони неруйи азими бадї мешаванд. Магар, 

ин шикасти мантиќи њаќиќат ва хилофи ќонунњои осмониву 
заминї нест?» Ман низ бепосух ба ин суоли бисёр муњим ба 
руњи хуљастаи устод Осимї ва кулли бузургони мафќуд дуруд 
мефиристам ва ин дубайтии Аллома Иќболро чун барномаи 
њаёти устод меорам:

Наво мастона дар мањфил задам ман,
Шарори зиндагї бар гил задам ман.
Дил аз нури хирад кардам зиёгир,
Хирадро бар аёри дил задам ман.

Шоми 6 август мо дар рикоби Љаноби Олї, раиси Љумњу-
рии Тољикистон Эмомалї Рањмон ба маросими таљдиди боѓи 
Бедил ва ифтитоњи лавњи ёдгор рафтем. Нафароне, ки ќабл аз 
мо ба Њиндустон сафар кардаанд, мегўянд, ки мазори Мирзо 
Бедил бо он ки дар миёнаљои Дењлї љойгузин аст, як макони 
номаъмуру ноободест, дар њоле ки бояд бузургтарин зиёрат-
гоњи ањли дилу назар мебуд. Онњое, ки дўш ба тавофи турба-
ти Абулмаонї рафта буданд, бо дили хуншору пурмалол ва 
бо эњсоси инфиол бармегаштанд. Хушбахтона, Тољикистони 
мо бо он ки масоњати љуѓрофии кўчак дорад ва нав аз љанг 
рањо шудаву батадриљ уќдањои дарунии худро боз мекунад, 
бо масоњати боазамати маънавияш тољикони љањонро паноњ 
додааст ва шамъи ёди ниёи бузургашро низ њаргиз дар тоќи 
фаромўшї нагузоштааст. Дар лавњи ёдгор, ки дар маќбараи 
Мирзо Бедил насб шудааст ва њамон шоми њумоюнї ифтитоњ 
шуд, муњаббатномаи миллати тољик бо се забон: тољикї, њин-
дї, англисї ва бо хатти арабї сабт гардидааст. Ваќте ки сар-
мушовири Президенти Тољикистон, мусташриќи фарњанг-
манду донишвар Эркин Рањматуллоев дар сари марќади 
Абулмаонї сурањои Ќуръонро тиловат мекард, садое аз фа-
росўйи ќарнњои мозї ба шодбоди мо меомад:

Чї миќдор хун дар адам хурда бошам,
Ки бар хоки ман ойиву мурда бошам.

Баъди тармиму тозакорињои тољикон маќбараи Абулма-
онї муњташамтар ба чашм меомад. Дар пањлуи мазор боѓи 
мушаљљаре бо дарахтњои гулбанду гуловез ќад афрохта буд, 
боѓе, ки шояд то имрўз камтар нози боѓбон дидааст, аммо 
чашмдорем, ки баъдњо њамеша бо њусни барозида муљасса-
маи шавкату зебоии шеъри Аљам хоњад шуд. Ин њама арљгу-
зориву иродатмандї бо дастури Љаноби Олї Эмомалї Рањ-
мон, ки бо мењру садоќати фарзандиву пасовандї њазрати 
Бедилро дўст медорад ва ин нукта дигарбора дар маърузаи 
оншабаи ў рўшан шуд, сурат гирифтааст. Ва, бешак, ин са-
фари мо ба сарзамини ниёи арљманд низ бо раъйи ў воќеият 
ёфтааст.

Дар мањфили бедилхонї донишварони порсидони 
кишвари Њинд Азњари Дењлавї ва Ќамархонум ширкат дош- 
танд, аммо инони суњбат бештар дар дасти мењмонон буд ва 
мо аз кимиёи сухани он азизон бенасиб мондем. Мо исми 
донишмандони фарњехтаеро, ки дар саросари Њиндустону 
Покистон ба сар мебаранд ва барои фарњангу адаби порсї 
хидматњои бузург анљом додаанд, борњо шунидаем: Доктор 
Амир Њасани Обидї, Райњонахотун, Вазир Њасани Обидї, 
Њаким Муњаммад Саид, Маќбул Ањмад, Вориси Кирмонї, 
Сафї Њайдари Дониш, Назир Ањмад, Кошинат Пандита, 
Олим Ашрафхон… 

Дар шаби Бедил дастаи ќавволони азраќпўш аз Амир 
Хусраву Абулмаонї ѓазалњои љањоношўб тараннум карданд. 
Ромишгарони бирешимнавоз зарбу оњанги сўфиёна заданд 
ва падару писари булбулнафире ќариб 35 даќиќа чакомањои 
аршї суруданд, ки як таронаашон дар хотирам њанўз сў-сў 
мезанад:

Њама кас кашида мањмил ба љаноби кибриёят,
Ману њасрати суљуде, ки накардаам бароят.
На ба хок дар кушудам, на ба сангаш озмудам,
Ба куљо барам сареро, ки накардаам фидоят.

Ин мисраъњоро мешунидаму ба ёдам таронањои хонан-
даи номвари эронї, устод Ќадамї меомад, ки аз њазрати Бе-
дил мехонд:

Кардаам сармашќи њайрат сарви мањзуни туро,
Нола мехонам баландињои мазмуни туро.
Бедил, озодї, гар истиќбол оѓўшат кунад,
Он ќадар во шав, ки натвон баст мазмуни туро.

Ин се-чањор соли охир, ки барои таљлили љашнњо ва шир-
кат дар љаласањо ба Эрон меравем, дар тамоми барномањои 
мусиќї ашъори Бедилро месароянд. Ќабл аз ин, хонандаго-
ни эронї аз вуљуди хуљастаи Бедили Дењлавї, ки партави ну-
буѓаш дуртарин рустоњои Тољикистону Афѓонистону дигар 
манотиќи тољикзабон ва њатто туркзабонро фурўѓистон кар-
дааст, ноогоњ буданд. Зеро аз хусуси ањволу ашъори Бедил 
танњо дар рисолањои Шайх Оќобузурги Тењронї, доктор Ри-
зозода Шафаќ ва доктор Забењуллоњи Сафо чанд њарфи мух-
тасар омадаасту бас. Китоби «Шоири ойинањо»-и устод Ша-
феии Кадканї барои мардуми Эрон ойинаи мунавварљавњаре 
буд, ки тасвири Бедилро комилтар падидор сохт ва дилњои 
адофањмро фатњи мунир кард. Худи Бедил њам мегўяд, ки:

Доѓи муњаббатам, дари дил нест љойи ман,
Љое, ки њалќа мезанам, аз дил дарунтар аст.

Устод Кадканї дар Эрон нахустин касест, ки дари ин 
олами шукўњмандро њалќа зад ва дўстдоронро ба вусъати му-
шаъшаи шеъри Бедил њидоят кард.

Баъди ў доктор Њасани Њусайнї рисолаи «Бедил, Си-
пењрї ва сабки њиндї»-ро таълиф намуд ва силсиласабтњое 
бо ќироати шеъри Абулмаонї омода кард. Ў мехост дар фа-
рохнои шеъри Бедил гомњое фаротар занад, аммо дар љодаи 
њаёташ дар айни нумуъ ва таљаммул аз ѓайб нуќтаи фарљом 
афтод. Равони азизаш шод бод! Ин таълифот дар дили завќ-
мандони эронї шўру шааф барангехт ва дар он кишвари 

ишќу шеър низ бедилхониву бедиломўзї шуруъ шуд. Бо тас-
њењ ва тавзењи Акбари Бањодурванд ва Парвиз Аббоси Зо-
конї чопи куллиёти Бедил дар Эрон сомон ёфт. Умедворем, 
ки имрўзу фардои ќариб Абулмаонї он рабоишу мањбубияти 
бемунтањоеро, ки дар дигар кишварњо ёфтааст, дар Эрон низ 
пайдо мекунад.

Бедил дар Афѓонистону Тољикистон ва дигар манотиќи 
Осиёи Марказї муаззамтарин чењраи шеър аст, ки дар як 
љадвал бо Мавлавиву Њофиз ва бузургони аввалмаќоми су-
хани форсї љой гирифтааст. То инќилоби шуравї дар мак-
табу мадрасањо баъди Ќуръон кутуби Њофизу Бедилро ме-
омўхтанд ва бо он чашми савод меафрўхтанд. Устод Муњам-
мадљон Шакурї низ дар рисолаи «Сарнавишти форсии Ва-
рорўд дар асри ХХ» таъкид мекунад, ки бо шеър, хоса, бо 
шеъри Фирдавсиву Мавлавиву Саъдиву Њофизу Бедил за- 
бономўзии муњассилон натоиљи бењтар хоњад дод нисбат ба 
он ки њамеша ќоидањои исму сифат ва пасванду пешвандро 
аз бар кунанд.

Шоири Афѓонистон Латифи Пидром зикр мекунад, ки 
дар ватани ў – Бадахшон низ њамасолаву њамарўза марду-
ми саводманду бесавод бо шеъри Бедил зиндагї мекунанд 
ва њамвора мањофили бедилхонї баргузор месозанд. Дар 
«Чањор унсур» Бедил мењани худро ёд мекунад, ки обњои гу-
ворояш дар рўйи лаълу лољувард равонанд. Чун лаълу лољу-
вард сангњои машњури Бадахшонанд, бархе аз муњаќќиќон, 
аз љумла, Муњаммад Тоњири Бадахшї фол мезанад, ки асли 
Бедил аз Бадахшон аст. Мардуми ноњияи Айнии Тољикистон 
низ бо истинод аз муњаббати азаливу пайванди зотии худ бо 
шеъри Бедил иддао доранд, ки њаммазњари Бедиланд. Њатто 
як мактаби миёна дар рустои Дарѓ бо исми Бедил номгузорї 
шудааст ва нимпайкараи ўро дар боѓи мактаб гузоштаанд. 
Устод Ќутбї Киром низ, ки зодаи дењаи Урметани њамин 
ноњия аст, гоњи суњбату гуфтугўњо байни њар љумла як байти 
шодоби Бедил мехонд. Мо мегуфтем, ки «Устод, Шумо ќому-

си ашъори Бедил њастед», ў бо фурўтанї посух медод, ки «Э, 
мо куљову Њазрати Бедил куљо. Ман њанўз абљади Абулмао-
ниро наомўхтаам. Агар шумо бо падарам Мулло Киром суњ-
бат мекардед, баъд мифтоњи дари Бедилро меёфтед». Шояд 
ин муњаббати фалѓариён аз ишќу иродати беѓуруби шоири 
неруманди ибтидои садаи ХХ Туѓрали Ањрорї ба пешвои ир-
шодии Мирзо Бедил оѓоз ёфта бошад. Афкору ашъори Туѓрал 
аз мубтадо то мунтањо тањти љазаботи оламгири Абулмаонї 
мавзун шудааст ва кулли сурудањои ў сипосномањои беќиё- 
санд ба номи устод ва муршиди муаззамаш Мирзо Бедил. 
Дар як ѓазали машњураш Наќибхони Туѓрал мегўяд:

Намоям тўтиёи дидаи хеш
Агар ёбам ѓубори пойи Бедил.
Ба рифъат бартар аз кўњ аст, Туѓрал,
Љаноби њазрати Мавлои Бедил.

Кулли шуарои њамнаслу њамсилки Туѓрал чун ў гирифто-
ри чунин асорати зебо буданд. Зиёиёни Бухорову Самарќан-
ду Хуљанди садањои охир бо њолу њавои шеъри Бедил зин-
дагї мекарданд. Дар Ќўќанду Фарѓона, Намангон, Хоразм, 
Ишќобод ва дигар шањрњои Осиёи Марказї шоирони тољику 
ўзбек бо асарпазирї аз Бедил шеър меофариданд. Устод Айнї 
дар рисолаи «Мирзо Абдулќодири Бедил» зикр кардааст, ки 
«Дар мадрасањои Бухоро, Самарќанд ва Хуљанд њаваскорони 
бедилдўст даврањои алоњида ташкил карда дар атрофи ягон 
бедилшинос љамъ шуда дар шабњои таътил бедилхонї мекар-
данд. Дар Ленинобод (Хуљанд) њатто дар чойхонањо куллиёт 
ё девони ѓазалиёти Бедил ёфт мешуд, ки босаводони бедил-
дўст дар даври чойнўшї бедилхонї мекарданд ва бесаводон 
ба он гўш дода ба ќадри фањмашон фоида мебурданд». Рўз-
номанигори панљакатї Њикматёр наќл мекунад, ки дар дењаи 
ў Негнот мардум зимистонњои тулонї Бедилхонї ва Лоиќ-
хонї мекунанд ва дар асри ХХI низ бо шеъри Бедилу Лоиќ 
аз рустои кўчаки худ ба фарохнои тамаддун рањ мекушоянд.

Дар Хуљанд низ дар хонаводаи њар нафари рўшанфикр 
то имрўз нусхањои камназири девони Бедил мањфуз аст. Мо-
даркалонам Марямбону мегуфт, ки бо супориши њамсараш 
– нахустраиси нозирони љумњурї Абдулрањими Њољибой дар 
солњои 30-юми асри ХХ дар рўзгори таъќиботи сталинї ба-
родаршўяш Абдулсалими Њољибой ќартаи садои Содирхони 
Њофиз ва бисёр кутуби гаронќимат, аз љумла, куллиёти Бе-
дилро дар замини кањдони њавлияшон гўр мекунанд. Баъди 
15 сол Салимбой он ќартаи садоро, ки ягона сабти Содирхо-
ни Њофиз буд, бегазанд аз хок берун мекашад, аммо китобњо, 
мутаассифона, нобуд шуда буданд.

Аслан, дар Тољикистон нафароне бисёранд, ки зинда-
гонии худро ба шинохт ва тањќиќи осори Бедил эњдо карда-
анд. Устоди барўманди мо, профессори Донишгоњи Хуљанд 
Усмонљон Ѓаффоров њикоят мекунад, ки рўзе падараш Аб-
дулѓаффор Њасанов, ки чун муаллими номвар ва шиносандаи 
шеъри Бедил иштињор ёфтааст, шикоят мекунад, ки «ёрони 
бедилхони ман, ки дар Хатлону Зарафшону Хуљанду Бадах-
шон буданд, њама ба он саро рафтанд, афсўс, касе нест, ки бо 
ў тилисми њайрати Абулмаониро боз кунам». Писар ба хид-
мати падар донишманди љавон, њолиё устоди фарњехтаи мо 
Абдулманнони Насриддинро мебарад ва мегўяд:

– Падарљон, инак, ин љавонмарди рамзошное, ки аз њама 
гўйи сабќат мебарад.

Баъди суњбати чандсоата бо донишвари љавон Абдулѓаф-
фор Њасанов мегўяд:

– Акнун, хотирам осуда аст, ки бори мо дар нимароњ на-
мемонад.

Дар мушоирае, ки дар боѓи Бедил баргузор шуд, раиси 
Иттифоќи нависандагони Тољикистон устод Мењмон Бахтї, 
донишманди шарќшинос, муовини аввали вазири корњои хо-
риља Абдуллоњ Йулдошев, мушовири раиси Љумњурии Тољи-
кистон, нависандаи мумтоз Барот Абдурањмонов ва Озарахш 
суњбат ва шеърхонї карданд. Барот Абдурањмонов як моноло-

ги зебо, як руљуи ошиќонаву орифона ё як муколамаи мењро-
везро ба руњи Мирзо Бедил иброз намуд. Он лањазоти нозанин 
њамаи мо дар дил бо руњи мутабаррики њазрати Бедил гуфтугў 
доштем. Ман низ ба руњи поки он њодии иршод салому дуо ме-
фиристодам ва дар нињон бо ў сухан мегуфтам. Мегуфтам, ки 
салом, эй офтоби њидоят, эй азизе, ки бо убури ќарнњо бузург-
тар мешавї, на кўчактар, зиндатар мешавї, на фаромўштар, 
тобандатар мешавї, на хомўштар. Ман номи Туву паёми туро 
дар чањорсолагиям дар шаби ќадр шунида будам. Рўзгоре 
ду аммаи модарам Монадбибиотун ва Маѓфиратбибиотун, 
хоњарони бузургам Муаззамаву Матлубаро дарси Ќуръон ва 
маънии абёти Саъдиву Њофизу Камолу Бедил ва дигар бузур-
гон меомўхтанд. Шаби Лайлатулќадр низ онњо ба манзили 
мо омада буданд ва тасмим гирифтанд, ки то субњ нахобанд. 
Хоњаронам ба ман гуфтанд, ки – Иноятљон, ту бањузур хоб 
кун, мо имшаб тило меёбем ва фардо сањар ба ту њадя мекунем.

– Ин хел бошад, ман њам намехобам. Мехоњам бинам, ки 
Шумо аз куљо тило меёбед, – исрор кардам ман.

Шаби дароз модаркалонам Марямбону, аммањо ва хоња-
ронам оёти Ќуръон хонданд, баъд ба мутолиаи шеър пардох-
танд. Монадаммаи ширинсадо бо лањни шодобу равонафрўз 
мехонд:

Дил боз ба љўши ё Раб омад,
Шаб рафту сањар нашуд, шаб омад.

Ман мањву шефта таронањои ўро мешунидам. Фикри 
дарёфти тило аз ёдам рафта буд, дар фарози мунаввари та-
хайюли тифлонаам пар-пар мезадам ва бо њамин њолу њаво 
ба оѓўши хоб рафтам.

Сањар, ваќти субњона хоњаронам пурсиданд: – Аммака-
лон, то субњ нахобидему тило ёфт нашуд.

Монадаммаи донишманд љавоб дод:
– Чаро ёфт нашуд? Шаби дароз ѓазалњои њазрати Бе-

дилро хондем. Њамин китоби Бедилро ман чун як хишт тило 
ба шумо, духтаронам, таќдим мекунам.

Падарам Мирзоюнус бо шўхї афзуданд:
– Духтаронам, гиред, ки ин мерос аз бобокалонатон аст. 

Мо аз авлоди Мирзо Бедил њастем. 
Хурдодмоњи соли 1988 бародари њидоятгарам Сафар 

Абдуллоњ маро ба манзили устод Сотим Улуѓзода ба мењ-
монї бурд. Устод баъди шунидани шеъри «Руљўи Бедил» аз 
силсилаи «Паёми ниёкон» ба ман гуфтанд:

– Духтарам, ту бояд бисёр кишварњоро бинї, то љуѓро-
фиёи фикрат бузург шавад. Дуо мекунам, ки ба Њиндустон 
њам равї ва ишќу иродати маро њам ба њазрати Бедил расонї.

«Устоди арљманд, магар мани норасо лаёќати онро до-
рам, ки ќосиди шумо бошам», – меандешидам ман.

Чанд рўз пеш он ќадр гирифтори њуруфи Бедил будам, ки 
бехабар мондам, писари чањорсолаам Њумоюн, ки дар пањлу-
ям бозї мекард, куљо шуд. Ин сў, он сўро љустам, кўдак набуд. 
Баъд ба љониби духтари бузургам Шоњона, ки дар як сўйи 
њавлї, дар пушти дарахтзор саргарми коре буд, фарёд задам:

– Шоњонаљон, Бедил дар пеши ту?
– Бедил дар пеши Шумо, аяљон – љавоб дод ў – Шањна-

возу Њумоюн дар пеши ман.
Сари њамин фикрњо будам, ки љаласаи мутантан поён 

ёфт ва мо ба сўйи мошинњо равон шудем. Ман низ мерафта-
му садои азизеро мешунидам, ки њам аз њаљр менолиду њам 
башорати васл медод:

Умри сабукинон куљост, аз назарам ту меравї,
Домани худ гирифтаам, менигарам, ту меравї.
Бо нафас омаду шудат, лек надорам имтиёз,
Ќосиди ман, ту мерасї, номабарам, ту меравї.
Лола куљову ку суман, то шиканад кулоњи ман,
Њамчу бањор аз ин чаман, гулбасарам, ту меравї.
Њастиву нестї чу шамъ партаве аз хаёли туст,
Бо шаби ман ту омадї, бо сањарам ту меравї.
Акси њузури айши мо хориљи шахси њељ нест,
Ман зи барат куљо равам, гар зи барам ту меравї.

Бедил, аз илтифоти ту дурии ман чї мушкил аст,
Дар ватанам ту мунисї, њамсафарам, ту меравї.

***
Субњи рўзи дигар мо се нафар – устод Мењмон Бахтї, 

Озарахш ва ман ба зиёрати маќбараи Маликушшуаро Тўтии 
Њинд Амир Хусрави Дењлавї рафтем. Дар вурудгоњ ва сањ-
ни зиёраткада њазорњо нафар гаштугузор доштанд. Бузњои 
пешонибарљастаро, ки дар Њиндустон хеле маъмуланд, му-
ридон барои ќурбонї оварда буданд. Мо аз пеши дарвозаи 
зиёратгоњ се табаќ гулбарг харидем ва кафшњоро аз по бадар 
овардему ба сар тоќиву сарандоз гирифтем ва ба остони кўйи 
ќудсиён ќадам нињодем. Баъди рањрави борики мармарине-
ро, ки пур аз гадоёни нишаставу хобидаву ниммурда буд, 
убур намудан ба сањни зиёраткада дохил шудем ва ба тавофи 
маќбараи султонулмашоих Низомуддин Авлиёи Бухорої ќа-
дам пеш нињодем. Хидматгузори зиёратгоњ, ки худро пайван-
ду пасованди шайх Низомуддин номид, таъкид кард, ки аз 
ањли Бухорост ва бо забони тољикї бо мо ба суњбат пардохт:

– Бифармоед, бињишт ин љост, – гуфт ў. Тавофи ин турба-
ти муборак баробари тамошои хулди барин аст.

Низомуддин Муњаммад ибни Ањмади Дењлавї аз бузург-
тарин машоих ва посдори тариќати чиштия аст, ки рўзгоре 
бо волидайнаш аз Бухоро ба Дењлї кўч бастааст (валодаташ 
соли 1238, вафоташ соли 1325). Дар рўзгори љавонияш ў ба 
мулозимати Шайх Аттори Нишопурї рўй нињода ва бо мури-
дии он њазрат ба мартабаи камол расидааст. Сипас, ба Дењлї 
баргаштаву њудуди шаст сол то дами фавташ пешвои иршоди 
мардуми мусалмон ва њиндуён будааст.

Халифаи Низомуддин Авлиё Саид Муњаммад Мубораки 
Алавии Кирмонї, ки бо номи Амири хурд иштињор ёфтааст, 
дар рисолаи «Сияр-ул-авлиё»-и худ менависад, ки: «Амир 
Хусрав чу ба њадди балоѓат расид, ба шарафи иродати сул-
тонулмашоих мушарраф гашт ва ба анвои мароњиму шавкат 
махсус гардид ва ба назари хос малњуз шуд ва дар он айём 

султонулмашоих дар хонаи модарии Амир Хусрав, наздики 
дарвозаи Мандапул мебуд».

Пайванди Амир Хусрав бо Низомуддин Авлиё њади-
си ишќи Мавлавиву Шамси Табрезиро мемонад. Он сон ки 
Девони Шамс зеботарин, наљибтарин, бебадалтарин номаи 
муњаббати мурид ба муршид аст ва дар он офтоб далели оф-
тоб омадааст, ишќи Амир Хусраву Низомуддин Авлиё низ 
фарохнои осори шоирро мушаъшаъ кардааст. Дар кулли дос- 
тонњои «Хамса» ва дар ќасидањои бешумораш Амир Хусрав 
зикри сифоти Мањбубулаллоњ Шайх Низомуддинро оварда-
аст. Рўзе пири тариќат мепурсад, ки ба подоши ин њама мењру 
хулус чї посухат бахшам, Хусрави иродатманд мегўяд: Дуо 
кун, ки каломам ширин шавад. Бо дуову фатвои ќутбнамои 
њаќиќат Шайх Низомуддин њуруфи Амир Хусрав хушобу шо-
добу шаккарбанд мегардад ва таркиби «тўтии шаккархо» бо 
исми ў пайванди љовидона меёбад. Бадриддин Њилолї низ 
дар сифоти Амир Хусрав гуфтааст:

Тўтии шакарзабони Дењлист,
Ширинии нутќи ў љибиллист. 

Шояд сабаби дигари шириниву ангубинии каломи Хус-
рав дар он бошад, ки шоир аз илми мусиќї вуќуфи комил 
дошт. Ў муѓаннии чирадасте њам буд, ки дар тори љонњо би-
решим мезад ва чакомањои малакутї мехонд.

Амир Хусрав рољеъ ба мусиќї чанд рисола њам таълиф 
кардааст. Мегўянд, ки Амир Хусрав сетори машњури њиндї, 
асбобњои мусиќии дилрабо ва сорангро ихтироъ намудааст. 
Ў вориси ростини Одамушшуаро Рўдакї буд, ки њам дар 
шеъру њам дар мусиќї кишваркушої кард. Ваќте аз Рўдакї 
пурсиданд, кадом ишќ дар дилаш бузургтар аст, гуфт:

Агарчи чангнавозон латифдаст буванд,
Фидои дасти ќалам бод дасти чангнавоз.

Гоње ки њамин суолро ба Амир Хусрав њам доданд, ў низ 
Рўдакиёна иброз кард:

Посухаш гуфтам, ки ман дар њар ду маънї комилам,
Њар дуро санљида бар вазне, ки он дархвар бувад.
Назмро илме тасаввур кун ба нафси худ тамом,
К-ў на муњтољи самоу савти хунёгар бувад.
В-ар кунад мутриб басе њун-њуну њон-њон дар самоъ,
Чун сухан набвад, њама бемаъниву абтар бувад.
Назмро њосил арўсе дону наѓма зевараш,
Нест айбе, гар арўси хуб безевар бувад.

Амир Хусрав дар илми мусиќї, ки барояш ба ќавли Мав-
лоно чун њарфи шањодат муќаддас буд, тозакорињои бесо-
биќа кардааст ва оњангњои зиёдеро чун «Саропарда», «Ќавл», 
«Ушшоќ», «Нигор», «Мувофиќ», «Созгорї», «Фарѓона», 
«Зилоф» ва ѓайра офаридааст. Њамин пайванди фитратии 
Амир Хусрав бо навою наѓма дар њар ѓазалаш, ки пуропур аз 
наѓамоти оламошўби улвї ва ромишњои ќудсиёна аст, зебо 
мунъакис мешавад. Дар шеъри тољик шуарои шаккаршика-
не, ки шириниву шодобии суханашон чандин ќарн мазоќи 
љонњоро пуршакар кардааст, кам нестанд, аммо ашъори ноби 
Саъдиву Амир Хусрав, Камолу Њилолї бештар аз дигарон 
њаловату мазаву мастиву кушод дорад. Камоли Хуљандї, ки 
аз Амир Хусрав ангезањои дилпазир бардоштааст, бо ў чун 
бо садри ширинсуханон ба сабќат бархостааст:

Камол, ањсант гў, бурдї ба ширингўї аз Хусрав,
Чунин тўтї ба Њиндустон агар бошад, аљаб бошад.

Мутафаккири бузурги Њинд Љавоњирлол Нењру, ки ба 
шуарои бузурги Аљам њамеша ихлосманду иродатгузор буд, 
Амир Хусравро «Саъдии Њиндустон» номидааст.

Рўзе Низомуддин Авлиё бо Амир Хусрав дар боми хо-
наќоњ мафтуни тамошои манзарањои Дењлї буданд, ки чаш-
машон ба тўдаи пайравони дини њинду афтод. Онњо бире-
шимнавозону наѓмасароён ба сўйи дарёи Љимна мерафтанд. 
Низомуддин Авлиё хитоб кард:

Њар ќавмро, ки бошад роњеву ќиблагоње,

Амир Хусрав бидуни таваќќуф посух дод:

Ман ќибла рост кардам дар самти каљкулоње.

Њикояи машњури нависандаи бузурги Њинд Премчанд 
«Ин аст ватани ман» хотирамро меафрўзад. Ќањрамони њи-
коя пирамарди солманде, ки сеяки зиндагияшро дар Ѓарб 
зистааст, хонумаш низ ањли њамон диёр аст ва фарзандонаш 
њам парвардаи обу хоки дигаранд, тасмим мегирад, ки поёни 
њаёташро дар Ватан ба сар барад. Ў танњову пиру мустаманд 
бе зану фарзанд ба Њиндустон меояд, вале баъди бозгашт 
руњаш бисёр озор меёбад, зеро:

Боз њам ба оѓўшат
Чун равонам, равонам нест.
Хотирам љароњат ёфт,
Захмбанди љонам нест.
Чашми интизорам нест,
Дасти мењрубонам нест.
Он чи дўш будам, нест,
Он ки дўш донам, нест.
Њар чи дўш будам, њаст,
Њасту ончунонам нест.

Пирамард мебинад, ки дар ватанаш даврони љадиде оѓоз 
шудаву одамњои нав зиндагї мекунанд. Он нафарони ази-
зе, ки рўзгори кўдакии ўро мунир мекарданд, дигар бо адам 
пайвастаанд. Он нафарони муњиббу дилбанд, ки бе вуљуди 
мењрубонашон Ватан Ватан нест. Ў пириву танњоиву анбуњи 
дардњои худро ба Ватан овардааст. Ў омадааст, ки бимирад 
ва бо хоки Ватан васли љовидон ёбад. Аммо то омадани марг 
бояд зист. Чї тариќа бояд зист, ваќте ки Ватан чун ѓурба-
ти беинтињо бўйи бегонагї мекунад. Њељ ёдгоре аз гузаштаи 
азизаш на дар кўчаву барзану шањру русто ва на дар симову 
сиришти одамњо намондааст. Аммо на, њанўз њаст. Ў ногањон 

мебинад, ки гурўњи њиндуёни солхўрда таронањои ќадим дар 
лаб барои ибодат ба сўйи рўди Љимна мераванд. Пирамард 
аз њуљуми сардиву малолу бегонагї рањо мешавад ва ба он 
маљрои мунаввари дарёравон мепайвандад. Зеро дар вуљуди 
пурмуњаббати он покравон ромишу оромишеро, ки солиён 
дар диёри ѓурбат орзу мекард, дармеёбад. Дармеёбад ватане-
ро, ки дар пиндорњои афифаш мепарвард. Дармеёбад орзуву 
маќсудеро, ки њама умр мељуст. Дармеёбад марњамеро, ки сў-
зиши љароњаташро рафъ хоњад кард.

Шайх Низомуддин ва муридонаш чун дигар зоњидони 
иртиљоиву риёї њиндувонро ба кофарї бадном намекарданд.

Њиндувон бо ширк бегонаанд ва ба вањдонияти Худованд 
ќоиланд. Тарсоён Масењро муродифи Худо медонанд, дањри-
ён чор унсури азал: об, хок, бод ва оташро мепарастанд, са-
боињо ба њафт ситора имон меоваранд, габрњо оташро муќад-
дастар аз њама мешуморанд, аммо њиндувон Худои ягонаро 
саљда мекунанд. Тафаккури фалсафї ва ахлоќии онњо ба та-
саввуф ва ирфон бисёр мушобењ аст. Аслан, њаќиќати одист 
ин нукта, ки тамоми адёни олам як барномаи умумї доранд: 
мабдаи лоњутиро дар инсонњо афрўхтан ва ибтидои носути-
ро тањнишин кардан. Дар фалсафаи Веданта омадааст, ки 
дар офоќ љуз Брањма дигаре нест. Ањли тасаввуф низ кулли 
љањонро таљаллии вољибулвуљуд медонанд, ба ќавли Бедил:

Мањв будам, њар чи дидам дўш, донистам, туї,
Чун њама мижгон кушуд оѓўш, донистам, туї.
Мушти хоку ин њама сомони ноз эъљози кист,
Беш аз ин бо ман ѓалат мафрўш, донистам, туї.

Маънии «йога» низ восил шудан бо Офаридгор аст. 
Чандин муњаќќиќ ва урафои номвар ба ин андешаанд, ки 
Рањим ва Рама аз як решаанд. Шайх Низомуддин низ мурши-
ди исломиён ва пешвои њиндувон буд. Рањравони тариќати 
чиштия озодї ва озодагиро талќин мекарданд ва бенавоёну 
тангдастонро њимояту њидоят менамуданд. Ин орифони дил-

бохта пеши султонон фаќат истиѓно мебурданд, на ниёз ва 
бо бузургиву азамати руњонии худ њамеша муњташамтар аз 
тољварон буданд. Њамин орифони бузург ва ќабл аз њама, 
Хоља Низомуддин барои њамзистии мењрубононаи мусалмо-
нон ва њиндувон заминаи созгор фароњам оварданд. Дар зи-
ёраткадаи Шайх Низомиддин ва Амир Хусрав низ мусалмо-
ну њиндуву габру тарсо љамъ омадаанд ва ањли њазор мазњабу 
тариќат дар турбати онњо гулбаргњои ихлос пош медињанд. 
Мегўянд, ки дар мањфилњои Хусравхонї, ки дар сањни зи-
ёраткада баргузор мешаванд, њамвора раиси љумњур ва сар-
вазири Њиндустон низ ширкат мекунанд.

Боре Низомуддин Авлиё ба Амир Хусрав гуфта буд, ки 
«Ман аз њама ба танг оям ва аз ту ба танг наоям. Дувум бор 
гуфт: Аз њама кас ба танг оям, то њадде ки аз худ њам ба танг 
оям ва аз ту ба танг наоям. Баќои ту мавќуф аст бар баќои 
ман, бояд ки туро дар пањлуи ман дафн кунанд. Агар Худо 
бар ман бињиштро муносиб бинад, ман туро њамроњ меба-
рам». Дар њаќиќат, баъди шаш моњи даргузашти ќиблаи ир-
шодаш Амир Хусрав низ тарки љањон мекунад ва дар пањлуи 
азизи ќиёматияш мадфун мешавад. Аз њазорон нафаре, ки 
њамарўза ба хокбўси Низомуддин Авлиё ва Амир Хусрав ме-
оянд, шояд фаќат 5-6 нафар форсизабон ва аз латофати бе-
мисли шеъри Амир Хусрав хушнасиб бошанд. Аз љазаботи 
аршии сухани шоире, ки њудуди 500 њазор байт бо забони 
тољикї мавзун кардааст. Дар айвони зиёратгоњ зери шоњсу-
тунњои баланди мунаќќаш дастаи ќавволону ромишгарон 
бо забонњои њиндиву форсї ѓазалњои Амир Хусравро месу-
руданд. Чун бонувонро ба дохили маќбара рањ намедињанд, 
ман дар берун мондам ва устод Мењмон Бахтї бо Озарахш 
саодати тавоф ёфтанд. Озарахш мегўяд, ки дар чор сўйи маќ-
бараи пурнигор ѓазали беназири Амир Хусрав «Эй чењраи 
зебои ту рашки бутони озарї»-ро сабт кардаанд. Ва онњо бо 
устод Мењмон Бахтї пиромуни турбат бо садои баланд ња-
мин ѓазалро тараннум намудаанд. Њамаи тавофкунандагони 

дигар дастони ин дуро бўсидаанд. Бонии зиёраткада шарњ 
додаст, ки иродатмандон мегўянд: Шумо њамзабони мавлои 
моед, шумо вориси ростини Саъдии Њиндустонед, шумо пай-
ки фардоафрўзи шоири моед, бифармоед ба кишвари мо, ба 
равоќи манзари чашми мо, ба њарири љони мо.

Дар давоми як соат дар сари турбати Низомуддин Ав-
лиё ва Амир Хусрав сад хирман гул мављ мезанад. Ходимони 
он даргоњ гулњои куњнаро њар соат мебардоранд, то гулњои 
тоза ба суљуд расанд. Ман бори аввал дар њаётам мазори ду 
нафари азизеро дидам, ки ин миќдор бо муњаббати бетасви-
ру иродати беохир гулгардон бошад. Орзумандам, ки имрўзу 
фардои ќариб мазори Њазрати Бедил низ он сон, ки шоистаи 
ўст, дар анбуњи гул мављгардон хоњад шуд. Баъди тавоф мо 
њам чун њама шамъњо афрўхтем, орзуњоямонро дар дил боз- 
гуфтем ва аз руњи мубораки ду бузургмарди нобмашраб ма-
дад хостем. Ногоњ аз пешамон марди сафедрўйи баландќома-
те гузашт, ки жандаи гадої дар бар ва аммомаи садвасла дар 
сар дошт ва одамонро бо бодбезаки бузург чун хорљорўби 
фаррошон бод медоду бо њамин васила пул меёфт. Ў рањорањ 
ин ѓазали Тўтии Њиндро месуруд:

Эй бод, бўйи ёр бад-ин мубтало расон,
Дар чашми ман зи хоки дараш тўтиё расон.
Гар њељ аз он тараф гузаре афтадат, зи ман
Хидмат куну салом бигўю дуо расон.
Як тор бањри пўшиши ман з-он ќабо биёр,
Ташрифи подшоњ ба пеши гадо расон.
Љоне хароб дораму дард аст номи ў,
Ин дардро бигиру ба назди даво расон.
Гуфтї, ки нолаи ту ба ёри ту мерасад,
Он љо ки нола мерасад, он љо маро расон.
Мо чун намерасем бар он орзуи дил,
Ё раб, ту орзуи дили мо ба мо расон.
Хусрав, ки аз фироќ хаёлї шуд, эй сабо,
Аз љош даррабову бад-он дилрабо расон.

Чун бо њам ошно шудем ва њоли ўро пурсидем, гуфт, ки 
Алиризо ном дорад ва аз ќарибии шањри Тўс, аз Турбати Љом 
омадааст. Аслан, ањли Ѓазнини Афѓонистон аст, ки бо умеди 
дарёфти ризќ аввал ба Эрон ва баъдан ба Њиндустон њиљрат 
кардааст. Алиризо шиква намуд, ки фикри рўзї ўву хонадони 
серфарзандашро ин ќадар саргардон намудааст. Ў сухан ме-
гуфту ашк дар чашмони бузургаш ростии њуруфашро тасдиќ 
менамуд. Дар баробари ин њамзабону хешовандони азиз мо 
намедонистем чї гўем ва гирањи зиндагиашро чї гуна боз ку-
нем. Чанд њарфи пурмуњаббат ба ў нисор кардем, чанд њадяе 
барояш додем ва устод Мењмон Бахтї, ки вуљудаш мазњари 
накўист, ќариб тамоми пулашро ба Алиризо бахшид. Вале 
дар баробари он гадоёни бешуморе, ки моро њалќапеч мекар-
данд ва нигоњи имдодхоњашон иљозаи рафтанамон намедод, 
бисёр ночор мондем. Бахусус, чашмони маъюси пиразани си-
ёњљурдае дар ёдам мондааст, ки шояд бештар аз сад сол дошт 
ва бо њастии пурзиллаташ тамоми андуњу мусибати офоќро 
муљассам мекард. Ман ба саволи ин чашмон љавоб надоштам.

Дар пеши баромадгоњи зиёраткада занон бо зоѓнўлњо за-
минро шикоф мекарданд, то лўлањои обгузарро тармим на-
моянд. Аслан, њар љое ки мерафтем, медидем, ки занон наќб 
мекананду кишт мекунанд, сангу гил мекашонанд, дарахт ме-
бурранд ва њамин навъ корњои сангинро анљом медињанд. Дар 
як афсонаи ќадими њиндї омадааст, ки се зани ороста сари 
чашмае меоянд ва њар яке зебоии дастњои худро меситояд. Яке 
мегўяд, ки дастонаш чун дастони муѓанниён ангуштони даро-
зи латиф доранд ва нохунњояш ташбењи моњи наванд, пўсти 
шаффофи дасташ амсоли тулуи субњ аст, дигаре мегўяд, ки ан-
гуштарињои алмоснигинаш назокати панљањояшро комилтар 
мекунанд, дар дастњои ў тафарруљи сунъи Офаридгор пайдост 
ва мисли ин ситоишњоро тул медињанд. Дар ин сабќати зебої 
касе нусрат намеёбад ва кор то хархашаву мољаро мекашад, 
то замоне ки бонувони муддаї пири рањгузареро мебинанд ва 
ќазовату довариро аз ў мехоњанд. Пир мегўяд: Њоло ман бо-

нуеро пеши шумо меорам, ки дасташ бетардид аз дастони њар 
сеи шумо зеботар аст ва зани барзгареро меорад, ки дастони 
даѓалу харошхўрдаву обилабанд дошт. Ва пир мегўяд: Инак, 
ин зеботарин дастро бинед, дасти ранљбареро, ки дар дастур-
хони шумо, беѓамону бекорон, неъмату наим мегузорад, дас-
ти нознопарвардаеро, ки аз зањмати шадид карахш бастааст, 
вале боз њам чун матлаи њамаи зебоии олам ва чун зодгоњи 
муъљизањо шаъшаа мезанад. Занони њинду ба љуз зањматпи-
санду пуркор буданашон бисёр шарафманду боиффат ва дар 
садоќат пояндаанд. Ба ин маънї Амир Хусрав гуфтааст:

Дар тариќи ишќварзї кам зи њиндузан мабош,
К-аз барои мурда сўзад зинда љони хешро.

Ба расми вафо худсўзии њиндузанњо, ки оини ќадим аст 
бо номи «сотї», ањли оламро дар тањайюр афкандааст:

Љон фидои дўст кун, кам з-он зани њинду наї,
К-аз вафои шўй дар оташ бисўзад хешро.

Дар Њиндустон русуми куњани ниёгонро бисёр арљ мегу-
зоранд. Боре аз як кўчаи Дењлї мегузаштем, ки дарахтњои бо 
њазор зевар оростаро дидем. Чароѓњои бешумореро афрўхта 
ва дар фаршњо гул барчош карда буданд. Ронанда гуфт, ки 
бо чунин зинату ороиш мардум макони љашни арўсиро омо-
да мекунанд ва арўсро дар тахти мурассаъ рў-рўйи даст ба 
љашнгоњ меоранд. Моро насиб нашуд, ки дар суру арўсии 
њиндуён ширкат кунем, аммо иттилоъ ёфтем, ки тамоми он 
маросиму суннате, ки дар ќуруни мозї роиљ буд, њанўз њам 
барљо мондааст. Њиндуён љомаи миллии худро бисёр эњти-
ром мегузоранд ва бо њељ ваљњ онро на дар кишвари худ ва 
на дар мулки ѓайр аз тан бадар намеоранд. 90 фоизи зано-
ни Њиндустон пироњанњои њиндї мепўшанд ва либоси худ-
ро мояи фахру саодат медонанд. Дар љаласаву мањфилњои 
давлативу расмї низ бонувони соњибмаќоми њинду бо пи-
рањан ва орояи суннатии худ меоянд. Њазорњо навъи панљо-
биву сарињои муљалло, ки зебоии пурфасонаи Њиндустонро 

тафсир ва муаррифї кардаанд, дидании нотасвирест барои 
сайёњони зебопараст. Кам андар кам занеро дар Њиндустон 
дидам, ки дар бар либоси фарангї дорад. Шояд он нафа-
рони дидаам мардуми ѓайрибумї бошанд. Ба андешаи ман, 
панљобињо бо пирањанњои тољикї шабоњати зебо доранд. Ин 
нукта низ далели дигарест, ки дар гузаштаи начандон дур аз 
мо бо њиндуён њамзабону њамормону њамхуну њамтамаддун 
ва њамдиёру њамтабор будем. Бештари мардони Њинд низ 
хилъатњои суннатї мепўшанд ва дар сар аммома менињанд. 
Дар љаласањои мутантане, ки ба шарафи маќдами роњбари 
Тољикистон оростанд, вазирону кабирони Њиндустон бо љо-
мањои пахтагии суннатии худ њозир мешуданд ва фаќат дар 
маљлисњои шукўњманди давлатї, дар ќасри раиси љумњур зањ-
мати камарбанду гулўбандњои фарангиро мекашиданд.

Њатто раиси љумњурии Њиндустон доктор Абдулкалом 
ва сарвазири кишвар Минмоњан Сингњ низ бо хилъатњои 
миллї моро шодбод гуфтанд. Доктор Абдулкалом, ки оли-
ми бузурги соњаи атом аст, тамоми зиндагияшро ба пижуњиш 
ва истифодаи ин мавод ба манофаи башар эњдо кардааст. Ў 
75- солааст, вале зоњири 50-сола дорад ва дар умраш њаргиз 
издивољ накардааст.

Ў ба ин њикмати Одамушшуаро Рўдакї содиќ мондааст:

Надорад майл фарзона ба фарзанду ба зан њаргиз,
Бибуррад насли ин њар ду, набуррад насли фарзона.

Пири иршод Шоњкобулї низ ба Бедил гуфта буд: «Мо аз 
афродем, аз мо авлод барнаояд». Абдулкалом бештар аз як 
миллиард мардуми Њиндустонро фарзанд хондааст ва фитра-
ти фалакпаймову хилќати мутањњар ва фарњангу маърифати 
бемонанди худро ба хидмати ин миллати бузург бахшидааст. 
Ў муаллифи осори гаронмояе рољеъ ба сиёсату љомеашиносї 
ва улуми даќиќ аст. Ин далели сода нест, ки аѓлаби ањолии 
беш аз як миллиарда ба љонибдории њамин нафари дар зоњир 
нањифу дар асл бисёр неруманд овоз додаанд.

Њиндустон кишварест мисли ойина бо пушту рўйи муќо-
бил: як сўяш, комилан рўшану мунаввару муфаррењу фохи-
ру гуловезу пурталолуву пурнозу наим, дар айни рифъати 
зебоиву камол, њампояи тамаддуни маѓрибу посдори сунна-
ту ойини машриќ, бо фарњангу адабиёту синамову мусиќии 
беназиру фалактасхир, дигар тарафаш, олудаву жўлида, ган-
дидаву пўсида, чиркину ѓуборолуд бо хайли мардуми гурус-
наву побарањнаву хонабадўшу сияњкосаву баргаштатаќдиру 
берисолат. Ба њадде берисолат, ки меандешем: манзури Ху-
дованди доно аз офариниши ин анбуњи гадоён чї буд ва њељ 
посух намеёбем, љуз он ки бори дигар ба њикмати Халлоќи 
љањон ќоил шавем ва мафњуми «шукр»-ро амиќтар маърифат 
кунем. Мо њама аз рўзгори кўдакї бо њолу њавои филмњои 
њиндї зиндагї кардаем ва бо чашмони Раљ Капуру Шиши 
Капур, Амитабх Баччан, Шри Деви, Зиннат Амон, Митхун 
Чакраборти, Шоњруххон, Амирхон, Љуњи Чавла, Мадњури, 
Салмонхон ва дигар ќањрамонони филмњои њиндї ба дунё 
нигаристаем ва дар пиндорњои рўшанамон фасонањои му-
саввар офаридаем. Фасонањои зиндагї аз фасонањои њиндї 
бо он фарќ мекунанд, ки дар бештарин маврид бо фољиа ба 
фарљом мерасанд, на бо нусрату саодат. Аммо њамин бахту 
нишот, ки дар филмњои њиндї ќариб њамеша ва дар зинда-
гонии њиндувон на њамеша вуљуд дорад, шояд њазорњо дили 
ранљурро ангезабахши сурур бошад, њазорњо дилеро, ки ме-
хоњад аз њаќиќати даѓал ба фасонаи зебо гурезад, аз вомон-
дагиву фурўмурдагї то љињод рањ пўяд, вассаломро ба салом 
табдил дињад, руњи мустаъфиро ба ошўби дигар хонад. Дар 
кўчаву хиёбон, дар девори ќасру кўшкњо ва биноњои хуштар-
киб, њатто дар мањаллањои фарсудаву гузарњои бенавоён 
аксњои бузурги њунарварони ошноро овехта буданд, ки бо 
нигоњи афрўхта ба дили рањгузарон башорати нишот медо-
данд. Њунарвароне, ки аз айёми кўдакї ба зиндагии мо ворид 
шудаанд ва то ќиёмат моро њамдилу њамдарду хешу пайванд 
мемонанд. Як назар ба чењраи азизи онњо кофист, ки тамоми 

садду сарњад фурў афтад ва мо худро дар ватани худу дар хо-
наи худ эњсос кунем.

Аз филмњои њиндї мо дарёфта будем, ки мардуми Њинд 
ба суруду мусиќиву раќс мењру пайванди хуниву азаливу ќиё-
матї доранд. Филми њиндї бидуни мусиќиву раќс бенусрату 
нокомил аст ва неруи фатњи руњњоро надорад. Дар филмњои 
њиндї њудуди 200-300 нафар њамеша мераќсанд, ки барои 
аќвоми дигар мояи тањайюр аст. Боре устод Мењмон Бахтї, 
Озарахш ва ман дар як фурўшгоњи Дењлї гаштугузор мекар-
дем, ки Озарахш гитореро писандиданд ва харидор шуданд. 
Ба торњои он нохун заданд ва як таронаи тољикї суруданд, 
ки харидорону фурўшгорон њама моро њалќапеч карданд. 
Онњо хоњиш намуданд, ки Озарахш таронаи дигар хонанд 
ва худашон бо завќи бедору дили ангехта дар сањни маѓоза 
ба раќс даромаданд. Ваќте ки Озарахш суруди њиндї хон-
данд, як гурўњи мардум дар пеши мо, бархи дигари харидо-
рону фурўшандагон дар растањои худашон, яъне дар њар љо, 
њар љойи толори маѓоза бе ибову истињола масту хурўшон 
мераќсиданд. Ба андешаи ман, инсонњое, ки њар сулулашон 
муназзању покизаву зебост, гардиши хунашон низ мусиќї 
эљод мекунад, њар нафас, њар нигоњ, њар ќадамашон, пиндору 
тахайюлашон офаринандаи мусиќист. Онњо дар амвољи ранг 
талолу мезананд, дар амвољи нур, дар амвољи мусиќї, дар 
вусъати бузурги ишќу зебої њаёт мебаранд. 

Бояд илми рустанипарвариро аз мардуми Њиндустон 
омўхт. Дар филмњои њиндї манзарањои диловезу минуназирро 
медидем ва мепиндоштем, ки шояд декоратсия аст, ороишест 
коѓазиву маснуї. Зеро боѓи воќеї ва чамани ростин дар ин 
ѓояти булуѓ ва ѓулувви зебої вуљуд надорад. Аммо на, вуљуд 
доштааст. Он боѓњои сабз дар сабзи гулгардон ва чаманњои 
пиростаи аржангсимо, ки Њиндустон дорад, мисли иќтибо-
си зебоест аз бињишт. Барњаќ мегуфтаанд, ки агар хулди ба-
рин њашт равза дорад, равзаи нуњум Њиндустон аст: Равзае, 
ки назираш дар боѓи Ирам њам нест. Мо, ки фаќат се шањр: 



Ќанди баста

– 331 –

Дењлї, Љайпур ва Њайдарободро дидем ва он њам якрўзиву 
якунимрўзї, бардошти комил надорем, аммо фарњанги боѓ-
дориву гулкориву рустанирўёнї дар ин шањрњо, хусусан дар 
Дењлї ва Љайпур бисёр олист. Дар тамоми хиёбону гулгаштњо, 
ки дар ду пањлуяшон роњњои бузург ќад кашидаанд, буттањои 
зебову дарахтони зинатї шинонидаанд ва танаи онњоро ба хо-
тири њифз ва амнияташон аз боду борон ва таљовузи љонва-
рон бо ќафаси оњанї печидаанд. Дар танаи дарахтњо оњакро 
њам бо сабки нав молидаанд: аввал сафед, баъд гулобї ё нилї, 
баъд боз сафед. Дар кўчањои марказї дарахтњои тановари гул 
шинонидаанд, ки шаш љињатро муанбар мекунад. Дарахтњои 
бисёр боазамат мисли дарахти зардолу ё шоњтут, ки гулњои са-
фед, сурх, гулобї, бунафш, ќирмизиву норанљиашон чун мар-
вориди бузург дар фурўѓистони офтоб медурахшад.

Дар чаманњои Њинд њазор навъи гул салои њусн мезанад: 
садбарг, бобуна, лола, пухор, карнайгул, мино, пиёда, пе-
чак, кавкаб, довудї, занбаќ, шањпаракгул, наргис, нилуфар, 
раъно, савсан, суман ва боз чаман-чаман гулњое, ки њанўз 
номашонро намедонам. Боѓбонњои гулистонпиро онњоро 
ба шакли дил, гунбад, ситора, офтоб, соат ва ѓайра ороста-
ву пероста буданд. Барои тањќиќи он њунару эъљоз муњлату 
фурсати зиёде мебоист, ки ба зиндагии гулњо ворид шавем 
ва рамзу розашонро дарёбем. Иќрор мешавам, ки то имрўз 
дар њељ љойи олам ман чунин бўстону гулистони фирдавсна-
зир надидаам. Ба нилуфарњои дар вусъати мусаффои њавзњо 
паркушода менигараму меандешам, ки њар љое ки Буддо по 
нињод, рањорањ гули нилуфар мерўйид. Илоњаи зебоиву сао-
дат Лакшми низ ваќте ки аз уќёнуси мављгардон берун омад, 
дар дасташ нилуфари сафед дошт. Ин гули маљоз дар таъли-
моти Буддо мазњари ишќу зебоиву накўист. Ва ман ба ин гули 
руњполо, гуле, ки аз ибтидои офариниш ба инсонњо башора-
ти нишоту саодат медодааст, руљуъ мекунам:

Ишќ шояд оташи Прометей аст,
Ё шуои кафи Мўсо,



Фарзона

– 332 –

Ё салиби Исо,
Ё нилуфари Буддо,
Ё тулуи Митро,
Ишќ меърољи Мустафост.
Ишќ зеботарин хулосаи тамоми маърифатњост. 
Ишќ таркиби Худост.
Пас, фаротар зи хештан ќадаме бояд монд
Ва бояд андешид, 
Ки агар мўрчаеро пахш кардї,
Ишќ мемирад.

Дар рўйи баргњову гиёњњо њаргиз ѓубореро намебинед. 
Гўё тамоми баргу гулро лок додаву шабнам зада бошанд. 
Аммо ин корро наќшбанди боло анљом додаст. Ба баргњои 
зумуррадгун даст мезанам, ки шояд маснуї бошанд, аммо 
онњо чун муъљизаи ростини офаридгор тулуъ мекунанд. Дар 
кўчањои бузург, дар масофаи дањњо километр дар ду бари рањ 
тубакњои зебои гул нињодаанд. Пайдост, ки њазорон нафар 
рўзу шаб дар хидмати гулњоянд. Ман борњо дар љашни гулњо 
дар Хуљанд ширкат кардаам ва њар дафъа афсўс мехўрам, ки 
мо барои намоиш хирман-хирман гулњои барозидаву чашм- 
раборо менињем, аммо номгўи онњо аз 30-40 навъ бештар нест. 
Охир табиати Тољикистон иљозат медињад, ки њазор навъи гул 
парвариш ёбад ва дар ин асри шитобњои бузург, асри атому 
компутар низ чун дар оѓози офариниш дили мардумро бо 
зебої пайванд дињад. Гул ишоратест ба бадеият, маъсумият 
ва мастурии азалии дунё. Гул имрўзу њама рўз бузургтарин 
самбули маънавият аст, ки руњњоро аз мунљалоби олудагї ба 
таљаллизори полоиш мебарад. Гул барои нафароне, ки тафак-
кури комилан иќтисодї доранд, метавонад василаи дарёфти 
пул бошад. Боре дар шањри Петербург мизбонон ба мо гул-
дастае њадя намуданд бо гулњои алафї, гулњое, ки дар аѓбањои 
Шањристону Анзоб мерўяд. Ваќте ки ќимати як гулдастаро 
пурсидем, гуфтанд: 20 доллар. Чаро як шањри азиме бо таъри-
хи чандинњазорсола мисли Хуљанд фаќат 20-30 нафаре дорад, 

ки зиндагиашонро ба ишќи гулњо бахшидаанд. Ва агар касе 
харидори гул бошад, дар ин шањр фаќат 1-2 нуќтаи гулфурўшї 
меёбад, ки дар он танњо 7-8 навъи гулро ба фурўш нињодаанд. 
Он латифтарину нодиртарину нозуктарин гулу гиёње, ки кўњу 
камару дашту сањрои Тољикистон дорад, то фурўшгоњу на-
моишгоњњо наёмадаанд. Њунару фарњанги гулдастабандї низ 
дар Хуљанд њанўз дар пояи ибтидої ќарор дорад. Ин љурм- 
ро мењмонони шањр њамеша ёдрас мекунанд, вале мо барои 
посух гуфтан далел надорем. Ваќте ки барои љашну сурњои 
бузург аз кишварњои њамсоя гул меорем, бояд андешем. Анде-
шем, ки кишвари мо матлаъи оѓози фарњангу њунар ва ишќу 
зебої дар ин сайёра аст, пас, дигарон бояд аз мо гулрўёниву 
гулгардониро омўзанд, на мо аз онњо. Њамин гул буд, ки тули 
њазорсолањо шеъри ниёгони моро шамими кибриёї бахшид 
ва нафањоти сухани тољикиро дар њама олам пароканд.

Шигифтангез аст сохтмони ин дунё, ки бо андешаи ња-
зорсола кас наметавонад њикматашро дарёбад. Дар Хуљанд 
истилоњи аљибе њаст, ки њар љо серодам бошад, мегўянд: 
«Одам мисли аљириќ рўйидааст». Аљириќаш њамон алафи 
салому алайки худрустаи тобовар аст, ки дар лаби љўву дар 
даруни санг, дар соњили дарёву дар домани кўњ – дар њама 
љо, њама љо мерўяд ва њаргиз нози боѓбону дењќонро нади-
дааст. Њиндустон њам бештар аз 1 миллиард ањолї дорад, 
яъне фузунтар аз њафт яки мардуми сайёра дар ин кишвар 
ба сар мебаранд. Мардуми сияњљурдаи шириншамоил, ки 
ба миллати форсу араб шабоњат доранд. Шумо сифоти си-
яњчашмони Кашмириро, ки дар шеъри Њофиз зебоии сар-
мад ёфтанд ва то имрўз бо њусни барозида шуњраи офоќанд, 
зиёд шунидаед. Бештари нозанинони њинду ба он њадди 
дилбариву назокат расидаанд, ки аз ѓулув болотар аст, он 
сон ки Саъдї мегўяд:

Чї тавон гуфт дар латофати дўст,
Њар чи гўем, аз он латифтар аст.

Вале афсўс, ки моњ низ доѓњо дорад. Дар кўчањои Дењлї 
кўдакон машќњои варзишї намоиш медињанд ва аз рањгуза-
рону ронандањои мошинњо пул металабанд. Нозирон хай-
ли гадоёнро аз кўчаву хиёбонњои марказї дур рондаанд ва 
онњо тўда-тўда дар кўчаву паскўчањои кўчак њалќа задаанд. 
Бисту панљ фоизи мардуми Њиндустон гадоёну бенавоёну 
тангдастонанд. Як ќисми онњо дар кўчањо хайма задаанд ва 
дар чодарњои садчоки пурвасла умр мебаранд. Пеши он сил-
силахаймањои пурзалолат кўњњои баланду пасти партов сар 
кашидаанд. Он фаќирони хайманишин партовњоро гўр наме-
кунанд, љое намебаранд, як порча замини пеши хаймаи худро 
кишт намесозанду гул намекоранд. Шояд он нимгуруснањо 
на ќуввату маљол доранд, на завќу њавсалае, ки нишемангоњи 
кўчаки худро покиза нигањ доранд. Ба њаёти бесафои он си-
яњкосагон менигараму муколамаи Зардушт бо Ањура Маздо 
ба ёдам меояд. Зардушт аз Ањура Маздо мепурсад:

«Эй Офаридгори љањон, дар куљо замин беш аз њама шод 
аст?» Ањура Маздо посух медињад: «Эй Спитамон Зардушт! 
Дар он љое ки марди покдине хона бино кунад ва он хона аз 
оташ ва шир ва зан ва фарзанд ва гала бархурдор бошад ва 
гову рустаниву алафу саг ва он чї барои зиндагї хуш бошад, 
дар он љо фаровон бошад». Албатта, он бечорагон замин на-
доранд, ки кишт кунанд, аммо одамон фаќат бо заминдорї 
ба баргу наво намерасанд. Бадбахт касест, ки бо бадбахти-
яш љињод намекунад. Он ќаторхаймањои садрангаву њазор-
дарбењ шањрњои нозанини баландболоро, ки бо шавкату са-
рафрохтагиву таљаммул бо тамаддуни Ѓарбу Шарќ ба сабќат 
бархостаанд, коњидарангу дардманд нишон медињанд. Дар 
пањлуи биноњои хуштарњу назаррабову барќад яке чодарњои 
даридаи дарюзагаронро мебинем ва диламон реш мешавад. 
Ваќте ки дар ќаламрави хаймањо гаштугузор мекунем, наме-
фањмем, ки ин љо шањр аст ё русто, зеро њељ як шањру рус-
то дар ягон мулку макони дигар шояд ба ин њад њаќирона 
нест. Замоне, дар рўзгори сарвазирии Индира Ганди давлат 

барои гадоёни бехонумон иморатњои бисёр бунёд кардааст, 
то онњо зиндагии комили инсониро оѓоз кунанд. Бархе аз он 
соилону дарюзахоњон ба он биноњо кўчидаву маљрои њаёти 
худро нав кардаанд. Ќисми дигарашон роњи дарёфти ризќро 
пайдо накардаанд ва дубора он хонањоро тарк намудаву ба 
сўйи зиндагии собиќи худ баргаштаанд. Ва њам табиист, ки 
он манзилњо наметавонистанд чањоряк миллиард мардуми 
хонабадўшро сарпаноњ шаванд. То имрўз шабу рўз давлат 
дар ѓами он бечорагони бехонаву дар аст. Аммо кушоди ин 
гирањи чандсадсола њанўз муяссар нашудааст.

Бо чирку чангу гарду ѓубор зистану аз њавои масмуми 
ѓализ нафас кашидан барои гадоён кори маъмулист. Дар 
минтаќањои бенавоён порчањои матоъњоро ба шакли хайма 
печидаанд, ки ба сифати сартарошхона хидмат мекунад. Он 
«хона» саќф надорад. Сартарошон дар њамон чиркинистон 
њам ороишу пероиши мўйи ањли он мањалларо зебо анљом 
медињанд. Писареро дидем, ки побарањнаву љомадарида аз 
пеши сартарош бадар омад, вале мўяш бисёр њунармандона 
пироста шуда буд. Ин гурўњи мардуми чодарнишин, ки дар 
назари мо гадоёни залил менамоянд, шояд мояи рашки гадо-
ёни ростин бошанд. Он сон ки дар байти машњуре омадааст:

Њурони бињиштиро дўзах бувад аъроф
В-аз дўзахиён пурс, ки аъроф бињишт аст.

Гадоёни воќеї дар кўчаву тангкўчањо, дар шафати бино-
ву даруни љўйбор, дар назди масољиду бутхонањо, дар рању 
рў, дар дохили партовгоњ, дар њар љое ки пеш ояд, умр ба 
сар мебаранду шабро рўзу рўзро шаб месозанд ва зиндагии 
бемуњтаворо то нуќтаи фарљом мебаранд. Ин фављи беин-
тињои гадоёни получу сарлучу жўлида, бо жандањои чиркину 
чењрањои табоњи ношуста, гуруснаву ташна бо чашмњое, ки 
дар он мафњуми бадбахтї сукунати љовидона дорад, бо дили 
беорзуву имрўзи бефардо дар кўчањо њарзагардї мекунанд. 
Як ќисми онњо аз ѓояти гуруснагї бењушу ниммурда афто-

даанд. Шояд бархе аз онњо дар њаќиќат мурда бошанд. Онњо 
ќайди љойи зист надоранд, аз тањсилу табобат бенасибанд, 
дар кўча таваллуд мешаванду дар кўча мемиранд. Аксари 
онњо ба беморињои пўст, сил, домана, вабо ва ѓайра мубта-
ло шудаанд. Ба њазор кўшишу љињод давлат натавониста-
аст онњоро аз он зулмоти залолат рањо кунад. Фаќат Худои 
олампаноњ онњоро аз мусибати талхи зистан озод мекунад. 
Фаќат Наќшбанди азал медонад сирри омадану рафтани 
миллионњо инсонеро, ки дар фосилаи милоду фавт фаќат дар 
гўшаяки пурнаљасе хуфтааст ва боре натавонистааст сарна-
вишти гадоиро дар лавњи пешонии худ хатти бутлон занад. 
Боре натавонистааст ойинаеро пайдо кунад ва чењраи худ-
ро бинад, боре ойинаи ростини љавњарнамо наёфтааст, то 
сиришту нињоди худро нек шиносад ва андешад, ки манзу-
ри Халлоќи азал аз офариниши ў чист? Ин таќдири манњус 
фаќат бо муњри азал омадааст ё гуноњи худи бандагон њам 
њаст? Дар миёни тифлони баргаштабахт, ки бо умеди садаќа 
аз паси њар ояндаву раванда медаванд, шояд нафаре њам ба 
камол мерасад, ки бо љињоди тилисмшикан сарнавишти худ- 
рову њамќисматони худро дигар мекунад, аз ин мунљалоби 
аљзу вомондагї худро ба шафаќзори маърифату огоњї меба-
рад, ин идбору шаќоватро рањо месозад ва бо руњи неруман-
ду боазамат маљрои њаёти њазорон нафарро ба вусъатободи 
нусрату нишот мебарад. Аммо њоло ба ин тифлон менигара-
му байти устод Гулрухсор диламро њузни нав мебахшад:

Ба наздат, кўдаки њинду, гуноњамро намедонам,
Ба чашми гушнаат аммо нигањ кардан наметонам.

Як донишвари тољик, ки чанд сол пеш ба Њиндустон 
сафар карда буд, наќл намуд, ки онњо бо мошин ба ќасри 
матбуот ба љаласа мерафтанд ва дар рањ хайли бузурги гадо-
ён мошинњоро мехостанд ињота кунанд ва хайру садаќа та-
лабанд. Як мошини рањгузар, ки аз пас меомад, бо суръати 
тунд медавид ва гадоёнро пахш карду бознаистоду гузашта 
рафт. Тољикон бо дили хуншор ба мурдаи кўдакони њинду 

менигаристанд, ки оѓуштаи хуну хок дар миёни роњ мехоби-
данд. Мудњиштар аз њама он буд, ки баъди се соат, ки аз то-
лори маљлис берун омаданд ва ба роњ даромаданд, диданд, 
ки он тифлони шањидро њанўз аз миёнаљойи кўча набардош-           
таанд. Њар субњ мошинњои партовкашон гадоёни мурдаро ба 
партовгоњи бузург мебаранд. Тасаввури ин бадбахтї дилро 
маљруњ мекунад, тамошояш чашмро макруњ месозад. Аљаб, 
дар кишваре, ки мўрро намеозоранд ва андешањои инсон-
гарої хеле сууд кардааст, дар кишваре, ки мутафаккирону 
доноёнаш бо неруйи азими фитрату маърифат уќдањои зин-
дагии аќвоми башарро боз менамоянд, дар кишваре, ки бо 
сабки дўстдорї ва бо тариќати мењру вафо умр мебаранд, чу-
нин тазодњо њам њастанд. Аммо ин масъала пањлуи дигар њам 
дорад. 

Гадоёни Њиндустон бо он ки фаќру фоќаро чун њадяи 
азал дар бадали њељ ёфтаанд, бисёр шукргузоранд. Дини њин-
ду чунин ворастагиро аз тааллуќоти модї, тарљењ додани ис-
тиѓно ба ниёз ва чун љоиза пазируфтани љазоро талќин меку-
над. Таќдири Буддо њам, ки дар оѓоз шоњзодаи давлатманде 
буд ва дар ќасри тило, дар миёни нозу наим зиндагї мекард, 
ба сарнавишти Иброњими Адњам мемонад. Њиндуёни соил 
низ бо њидояти Буддо фаќрро мояи саодат донистаанд. Агар 
касе аз онњо ин навиштаи маро хонад, баръакс ба ман рањ-
маш меояд, ки ин ќадр дар њалќаи ќайду тааллуќоти заминї 
дармондаам ва масаррати ворастагонро мусибат мепазирам.

Ваќте ки ин њикоятњоро баъди бозгашт ба дўстон наќл 
кардам, як бонуе, ки нав аз Вашингтон баргашта буд, бо 
тањайюр гуфт:

– ИМА кишвари сарватмандон аст. Хоса, дар Вашинг-
тон тангдастон хеле каманд. Фаќат нафароне, ки кор наме- 
ёбанд, бо бенавої ба сар мебаранд. Њавлињои мардум чун 
дар Њиндустон пуропур аз дарахтњои гуловезанд ва аљаб ин 
ки миёни њавлињо девор набардоштаанд. Одамон як дари 
рамзиеро, ки тоќу тоќча дорад, дар њавлињои худ часпони-

даанд ва ќосидон рўзномаву паёмњои дигарро он љо мегузо-
ранд. Ў ба ёд овард, ки ќосиде дар тоќи дари њамсояашон 
телевизори ранга гузошта рафта буд ва моњњо он телевизор 
дар назаргоњи мардум истод. Дузде њаваси рабудани онро 
накард. Охири њар њафта мардуми Вашингтон асбобу анљом 
ва љињозу мебелњои куњнаи худро ба ќади кўча мебароранд, 
ки мошини партовкашон онњоро ба партовгоњи бузург ба-
рад. Бештари он љињоз зебову ќобили истифодаанд, аммо 
шањрвандандон ба њадде дороянд, ки дигар ба он куњнакола 
ниёз надоранд.

– Шумо дар Вашингтон чї шуѓле доред? – пурсидам ман.
– Шавњарам профессор – олими риштаи низоъшиносї 

аст, ки барои тадриси яксола ба Амрико даъват шудааст – 
посух дод ў. Ман дар мактаби тањсилоти њамагонии Вашинг-
тон дарси љомеашиносї медињам. Дар мактабњои ИМА маб-
лаѓи 45 даќиќаи дарс 85 доллар аст. Баъди нимарўз 4 соат 
дар маѓозаи атриёт, ки эрониён боз кардаанд, кор мекунам. 
Ќимати чор соати корам дар он маѓоза дар бадали як рўз 440 
доллар аст. Нархи як дона нон он љо 1 доллар, 1 кг гўшт 4 
доллар аст, яъне бо дарёфти якрўзаам метавонам дањ рўз бе-
малол зиндагї кунам.

– Шумо дар Вашингтон манзил доред?
– Њанўз не, – посух дод он бону. – Дар манзили як пира-

зани 80-сола иљора мешинем. Маблаѓи иљораамон 500 дол-
лар аст. Аммо ин миќдорро модаркалон (мо соњибхонаро 
чунин меномем) аз мо намегирад. – Зеро ман дар љавониям 
омўзишгоњи тибро хатм карда будам ва аз ин рў табобату 
парастории он занро, ки анќариб љарроњии сахтро аз сар гу-
заронидааст, дар дўш дорам. Шавњари он зани солманд дар 
љанги Вйетнам ќурбон шудааст ва аз ин рў, њамсари танњояш 
њар моњ аз давлат ба маблаѓи 8000 доллар кўмак мегирад. 
Вашингтон шањри мењрубонон аст. Њама бо чењраи бозу та-
бассуми зебо ба њам њарф мезананд. Оњ, он мулку макон чї 
ќадар хуб аст. Чї ќадар хуби хуб, вале боз њам барои дили 

ман чун Тољикистони яктоям мањбубу дўстдоштанї нест – 
суњбаташро хулоса кард бону.

Оре, ман њам ба Ѓарбу Шарќ сафар кардаам ва хулосаи 
тамоми мусофиратам дарёфти њамин њаќиќат буд. Метавон 
тасхири љамоли мулки бегонае шуд, аммо ин шайдоиву шеф-
тагї њанўз ишќ нест. Ишќ љазаботи нињонии азаливу хуниву 
руњист, ки њамеша ба мо салтанат дорад ва моро бидуни их-
тиёри мо идора мекунад. Барои њамин њам њаким Фирдавсї 
бонг мезанад, ки чаро Рустами Тањамтан бо њама азамату 
иќтидор овози хунашро намешунавад ва Суњроби азизашро 
ќатл мекунад. Дар њоле ки пайванди хунї бояд дар андару-
наш табли љовидона мезад. Њубби Ватан низ бузургтарини 
ишќњост, ки «бо шир андарун шуду бо љон бадар шавад».

Роњњои Дењлї бисёр хушсохту фароханд. Пайдост, ки 
масъулону маъмурон роњњоро дарваќт аз фарсудагиву таро-
шхўрдагї њифз мекунанд. Роњњо мумфарши пуррангу нав- 
тармим њастанд ва суфачањои ду бари роњ бо рангњои сафе-
ду сиёњ ороиш ёфтаанд. Дар шањрњои бузург, аз љумла, дар 
Дењлї, Калкутта ва Бомбай, ки яке 11млн, дигаре 13 млн ва 
сеюмї 15 млн ањолї дорад, роњи метро боз кардаанд. Вело-
сипед ва мотосикл дар Њиндустон њанўз навъи муњимми наќ-
лиёт њисоб мешавад. Дар вурудгоњи корхонаи бузурги транс-
форматорбарории Њайдаробод, ки 90 фоизи неруи барќи 
кишварро таъмин мекунад ва ба хориља низ интиќол менамо-
яд, дар сарои бесаќфе садњо њазор велосипед меистод. Роњба-
лади мо гуфт, ки ин аробаи коргарони коргоњ аст, ки бо он 
ба кор меоянд. Дар Њиндустон нафароне њам бисёранд, ки бо 
велосипедронї ва мусофиркашонї ризќ меёбанд. Велосипед- 
ронон ниёзмандеро агар то 2 км баранд, њаќќи хизматашон 
фаќат 1 рупия мешавад. Агар нафареро 45 маротиба ин сўву 
он сў баранд, баъд 1 доллар кор мекунанд, зеро 1 доллари 
амрикої баробари 45 рупия аст. Дарёфти пул барои фаќирон 
дар бадали чунин љонфарсоиву машаќќати бемисл насиб ме-
шавад. Мошинњои кирояи Њиндустон бесаќфу пањлукушода 

њастанд мисли аробањое, ки дар мо аз бозор молу чорво ва 
коњу кунљора мекашонанд ва дар Хуљанд онњоро «тир-тир-
ча» мегўянд. «Тир-тирча»-њои Њиндустон андак баобрўта-
ранд, зеро даруну берунашонро рангубор кардаанд, курсиву 
нишастгоњњо часпонидаанд ва онњо ба табаќањои миёнањо-
ли мардум хидмат мерасонанд. Шояд маъмултарин намуди 
наќлиёт дар Њиндустон њамин «тир-тирчањо» бошанд. Мото-
сиклњо низ навъи пешсафу пешгоми наќлиёт дар ин кишвар 
ба шумор меоянд. Одамњо ба њадде ба мотосикл одат карда-
анд, ки бо суръати девона онро меронанд ва њељ бими садама 
надоранд. Дар пушткурсии ронандањо занон тифлонро дар 
баѓал нишонда бидуни он, ки ронандаву атфоли худро оѓўш 
кунанд, бароњат нишастаанд, зеро мутмаъинанд, ки на худа-
шон, на тифлашон сарозер намеафтанд.

Як ќисми автобусњое, ки дар Њайдаробод ва, хоса, дар 
Љайпур дидем, куњнаву аммортизатсияшуда буданд. Ба њадде 
фарсудаву ќадимї, ки гўё як тўда оњанпораи зангбаста бо-
шанд. Дар кўчањои Љайпур чунин автобусњои аќди Даќёнус 
хеле зиёд рафтуо мекарданд. Дохили автобусњо пуропур аз 
одам буданд, вале шигифтангез он буд, ки дар болои авто-
бусњо, ки њељ нишастгоњ надоштанд ва як лўлаи борики да-
розро барои доштани мусофирон часпонида буданд, 30-40 
нафар (бештар мардону љавонписарон) менишастанд, 7-8 на-
фари дигар ба дари ќафои автобусу ба њар ќисми он худро 
њамоил карда буданд ва бо њамин азоб ба манзил мерафтанд. 
Мошинњои Њиндустон ќисман истењсоли Ангилистонанд ва 
намудњои хеле љолиб доранд. Фармони тамоми мошинњо дар 
љониби рост љойгир аст. Якчанд коргоњи бузурги мошинсозї 
дар Њиндустон боз шудааст, ки бидуни ширкат ва мадади 
муњандисони ѓайрибумї бо миќдори бисёр мошинњои хуш-
сифат истењсол мекунанд.

Мегўянд, ки дар Њиндустон шумори шањрњо аз навоњиву 
рустоњо бештаранд. Љадвали шањрњои бузурги кишвар хеле 
тулонист: Дењли, Калкутта, Бомбай, Њайдаробод, Алигарх, 

Агра, Љайпур, Мадрас, Ромпур, Лакњнав, Патна, Аллоњобод 
ва ѓ. Дар ин мамлакат 18 забони расмї мављуд аст, ки дар 
ин миёна забони англисї забони коргузорї ва њуљчатсозї 
мањсуб мешавад. Дар тамоми лавњањову эълонњо, пештоќи 
маѓозаву ќасру кўшкњо, дар њама љодаву хиёбонњо кулли на-
виштаљот бо забони англисї аст. Аксари мардуми кишвар 
ин забонро муродифи забони модарии худ медонанд. Ро-
нандагон, дўкондорон, кормандони мењмонсарову тарабхо-
нањо, ошпазњову кўчарўбон, ходимони фурудгоњ, бонк, њатто 
дењќонону боѓбонон бо забони англисї бароњат суњбат ме-
кунанд. Ба ѓайри забони њиндиву англисї забонњои банѓолї, 
тегулу, маратї, кашмирї, панљобї, тамил, урду, гуљаратї, 
синдњї ва санскрит бисёр маъмуланд. Забони форсї низ яке 
аз 18 забони расмї мањсуб мешавад. Њиндуњо ба њар нафари 
форсизабон бо муњаббати рўшану иродати азим муносибат 
мекунанд. Дар Њиндустон 81 фоизи мардум ба дини њинду; 
12 фоиз ба ислом; 2,3 фоиз ба насроният; 1, 9 фоиз ба дини 
буддої, сикњї ва ѓайра гаравидаанд. Бутњои њинду дар Њин-
дустон дар њар ќадам рў ба рў меоянд. Дар худи Дењлї ва дар 
тамоми шањру русто бутхонањои бузург бунёд шудаанд, ки 
чун зеботарин шоњкории њунар завќњоро мусаххар мекунанд. 
Дар ќасри Њукумат ва тамоми биноњои маъмуриву давлатї, 
дар мењмонхонаву осоргоњњо, дар манзили мардум, дар раста-
ву бозору дару девор – дар њама љо пайкарањои хурду бузурги 
бутњоро нињодаанд. Њатто дар хонаи њољот низ мусаввараи 
бутро овехтаанд. Ба ёдам њикояте аз «Мантиќ-ут-тайр»-и 
Шайх Аттор меояд, ки Мањмуд њангоми ѓасби Њиндустон бу-
теро аз Суманот берун кашид ва хост садпорааш кунад, вале 
шаманњо бо таваллову илтиљо пеш омаданд ва хоњиш кар-
данд, ки Султон Мањмуд он бути муќаддасро бо ќимати гаро-
не фурўшад. Султон Мањмуд хост розї шавад, вале андешид, 
ки фардо рўзи ќиёмат агар Худованд пурсад, ки «Эй Озари 
буттарошу эй Мањмуди бутфурўш, шумо гуноњи кабира кар-
дед», чї посух хоњад гуфт ва аз раъяш баргашт. Дар Маснавї 

низ њикояте њаст, ки зоњиди хилватнишин њама умр Аллоњ 
мегўяд, вале лаббайкро оне мешунавад, ки сар ба саљда дар 
пойи буте афканда буд, зеро имони аввалї, ки тамаи бињишт 
дошт, муѓризона буд ва муњаббати дигарї, ки маъсуму поку 
беѓараз буд ва њаргиз аз њудуди Худовандї убур намекард, 
маќбули њазрати Њаќ гардид.

Ваќти ифтитоњи лавњи ёдгор дар боѓи Бедил, дар айни 
наѓмасароии ќавволони сўфимашраб яке тамоми садоњо 
тањнишин гаштанд ё ба тамом хомўш шуданд ва як садои 
оламгир замину осмонро мусаллам кард. Садои осмоншико-
фу муќтадире, ки аз шаш љињат оламро фатњ намуд ва боз 
як самт нафир зад – аз дохили дили мо! Дар сифоти ин садо 
аллома Иќбол мегўяд:

Дар љањон бонги азон будасту бас,
Миллати исломиён будасту бас.

Ваќте ки силсилаќасрњои Љайпурро, ки чун муљасса-
мањои беназири санъат аз љониби пасовандони Мирзо Бобур 
бунёд шудааст, тамошо мекардем, боз њамон садои лоњутї су-
тунњои сесадсолаву фаршњои сењазорсоларо ба ларза овард. 
Овози азони пешин бутњои мудавварчашмро низ тањрик дода 
буд, ки дастњояшонро ба сўйи осмон боз мекарданд ва ме-   
хостанд то фарози маърифат ва ќуллаи огоњї сууд кунанд. Аз 
нињоди бутњо гўё ин суруш бармеомад:

Касе ки чењраи ў дид, ўст з-ањли азон,
Касе ки ќомати љон дид, ў зи ањли садост.

Садои азон дар Њиндустон хеле баланду неруманд аст, ки 
масоњати бузургро фатњ мекунад. Аљаб ин љост, ки нафарони 
ба Њиндустону Покистон сафаркарда баъди тањлилу тањќиќ 
мегўянд, ки пояи ахлоќ ва руњоният дар мулки Њинд ќави-
тар аст. Мо дар филмњо тасдиќи ин тасаввуру пиндорро ди-
даем. Донишмандону бинишварони љавњаршинос њам борњо 
ин хулосаро мукаррар мекунанд. Сабаби ин тазод чист, кас 

намедонад. Шояд дар сиёсат, дар маърифат, дар буният, дар 
хилќат, дар табиат… Бояд баръакс мешуд. Љое ки ислом беш-
тар салтанат дорад, мебоист чун њарами ишќ руњполову му-
барро мебуд. Аммо чунонки дар боло овардем, шояд саљдаи 
як бутпарасти содадили покандешу некманиш аз зуњди ри-
ёии як муслими кофаркеш пеши Парвардигор муќаддам ва 
маќбул бошад. Дар «Мантиќ-ут-тайр» Шайх Аттор њадиси 
насориеро меорад, ки мусалмонеро асир гирифта буд ва бо 
худ мебурд. Дар роњ мусалмон аз тарсо иљозат хост, то намоз 
гузорад. Ў рухсат дод ва муъмин адои намоз кард. Боз чанде 
мерафтанд, ки насорї гуфт: Лањзае интизор бош, то ман њам 
намоз гузорам. Ваќте тарсо сар ба саљда афканд, мусалмон 
ханљари ўро гирифт ва хост синаи адуро бишкофад, ки овози 
њотиф баланд шуд:

«Шармат бод, ки он чи кофар бо ту накард, туи муъмин 
бо ў мекунї. Ў љавонмардтар аз туст, ки ќавли мардї наши-
каст. Ту камдили бешарофатї, ки аз пушт мехоњї ба душман 
теѓ занї, магар намедонї, ки нусрати ту бузургтарин шикаст 
аст». Мусалмон банди муколама буд, ки тарсо баргашт ва пур-
сид: Бо кї гуфтугў дорї? Гуфт: Бо Худоям ва асли њолро наќл 
кард. Кофар дар гиря афтод ва гуфт: «Њамд бар Худое, ки ба 
хотири душман дўстро озорад ва љуз њаќиќат њар чиро ботил 
шуморад. Исломро арза кун, то ман бипазирам. Вой бар ман, 
ки то имрўз аз вуљуди чунин Худое ѓофил будаам». Ѓофило-
ну бехабарон дар дунё бисёранд, аммо он ѓафлатмандоне, ки 
њаргиз ба маќоми инсонии худ хиёнат накардаанд ва пиндору 
кирдору гуфторашон њамеша аз рўйи некўтарину поктарин 
барномањо будааст, чаро писанди Худованд набошанд.

Њиндустон кишвари говпарастон аст. Аслан, дўстдории 
гов аз фарњанги ориёї маншаъ мегирад. Дар Авасто њам ома-
дааст, ки: «Неруи мо аз гов аст, ќуввати дили мо аз гов аст, 
хўроки мо аз гов аст». Ситоиши гов дар њазораи II-I-и пеш 
аз милод дар Осиёи Марказї, аз љумла, дар Тољикистон низ 
љой доштааст. Мусаввараву пайкарањои говњои зарину мар-

марину биринљї, ки аз Саразму Марѓиён ва ќалъаи Њулбук 
дарёфт шудаанд, ин далелро собит мекунад. Як навои Борба-
ди Марвазї низ «Ганљи гов» ном дорад. Баъди интишори ис-
лом мавќеи пешини гов дар маърифат ва маънавиёти халќњои 
ориёї заиф шуд. Аммо дар Њиндустон говњо њамчунон маќо-
ми мавлої доранд. Дар чаманњову хиёбонњои перостаи мар-
кази шањр, ки муъљизаи њунари садњо гулпарвари гулпирост 
ва њар дарахт чун пайкараи шукўњманди табиат тулуъ карда-
аст, говњо озод мечаранд. Мо мањву мафтун ба дарахтоне ме-
нигарем, ки пиромунашонро бо сангњои зинатии сафед оро 
додаанд, ба гулњое, ки назирашон дар њељ љойи офоќ нест, ба 
рустанињои њамешасабзе, ки бо нози боѓбонон њазор шакли 
њандасаро муљассам мекунанд, яке мебинї, ки гове ба ин ча-
мани мастуру бадеъ таљовуз мекунад ва касеро ёрои рондани 
ў нест. Шоири машњури рус Николай Тихонов, ки борњо ба 
Њиндустон сафар карда ва чандин дафъа њамсафари устод 
Турсунзода будааст, дар сафарномааш «Дар рўзњои весанта» 
(весанта – «бањор» бо забони њиндї) менависад: «Дар айвони 
мењмонсаро парандагон бе он ки ба мо эътибор дињанд, дар 
баробарамон менишастанд ва бо минќорњои сурху сабзи худ 
парњои дурахшонро молиш медоданд. Онњо медонистанд, ки 
шумо газанд намерасонед, намезанед, пар намешиканед, аз 
айвон намеронед. Ин мамлакатест, ки тули њазорсолањо па-
рандаву чарандаро дўст медоранду эњтиёт мекунанд. Говњо 
дар кўчаву кў, дар байни мошинњо чунон мегарданд, ки гўё 
шоњи олам бошанд. Онњоро бо сигнали мошин тарсонидан 
ё ба сўяшон дод задан мамнуъ аст». Дар Њиндустон бештар 
говњои сафед маъмуланд. Дигар навъи говњо низ бе занљиру 
расан, танњо-танњову тўда-тўда дар кўву барзан сайру гашт 
мекунанд. Шањри Љайпур ба назар чун чарогоњи бузург ме-
намуд ё чун боѓи азими њайвонот. Ин шањре, ки дар оѓози 
асри њаждањ аз љониби шоњи машњур Љай Сингњи II бунёд ёф-
тааст, «Шањри гулобї» ном дорад, зеро бештарини ќасрњо-
ву кўшкњояш бо сангњои сурху гулобї бино шудаанд. Аслан, 



Ќанди баста

– 345 –

як ќисмати замини Њиндустон, аз љумла, Дењлї ва Љайпур 
сурххок аст. Аз он хок хиштњои сурх рехтаанд ва аз ин рў 
бештарини иморатњои ин ду шањр ранги сурхтобу вашифом 
доранд. Силсилаи ќасрњои бузурги Љайпур, ки як њиссааш ёд-
гораи бозмондаи шањри ќадим ва ќисми дигараш дар ќарни 
њаждањ бунёд гаштааст, чун осорхонаи муњташаме бо вусъа-
ти як шањр сайёњонро шефта месозад. Як бахши ќаср љойгоњи 
остондории Љайпур ва ќисмати дигар музеи шањр аст, ки се 
мањал дорад: Чандра Мањал, Шри Гавинд Дев ва Сити Палос. 
Дар яке аз толорњои осорхона њазорњо нусхаи ноёбу нодири 
Ќуръони азимушшаънро ба намоиш гузоштаанд. Дар миёни 
ин силсилаќасрњо кўшки Амбар ќад кашидааст, ки зебоияш 
аз њадди тасвир фаротар аст, дар дохили он ќасри дигаре 
њаст, ки 953 тиреза дорад. Ба ин хотир, номи ин сароро Њаво 
Мањал, яъне ќасри насиму сабо номидаанд. Њаво Мањал соли 
1799 бунёд ёфтааст. Дар миёни силсилаќасрњо ќасри Мубо-
ракмањал, ки дар гузашта чун толори пазироии шоњон хид-
мат мекард, хеле иштињор дорад. Ин номњои зебои тољикона 
ва муњтавои ориёии ќасрњо бори дигар азамати тамаддуни 
эрониро, ки дар шаш љињат – аз Њинду Чин то Руму Олмон 
парчам афрохта буд, бозгўй мекунад. Дар Љайпур як шаб дар 
мењмонсарои беназири «Оберої Раљвиллас» ба сар бурдем. 
Ин њотел, ки зеботару муњташамтар аз тамоми мењмонхо-
нањои панљситорагист, мисли як шањраки мустаќил дар до-
хили Љайпур домон кашидааст. Ќимати зисти якшабонарузї 
дар ин мењмонсаро аз 360 доллари амрикої то 500-1000 дол-
лар муайян шудааст. Њудуди 300 нафар ходиму маъмур боѓи 
њотелро нигоњдориву парвариш мекунад. Дар ин боѓ ќасрњои 
кўчаки зиёде њастанд, ки дар њар љо-њар љо бунёд шудаанд 
бо обшору шаршараву њавзњои мармарин, фонусњои баланд-
болову айвонњои пурнигор, утоќњои зебо бо рахти хоби пар-
дапече чун њиљлаи арўсї, бо тирезањои пурнаќши кандакорї, 
бо телевизори бузургњаљме, ки ними деворро гирифтааст, 
бо моњвораву DVD-ю телефонњои бешумор, ки дар хидмати 

мењмононанд. Њар як мењмонро дар як ќасри кўчак љо ме-
дињанд. Ин боѓу ин ќасрњои фирдавссимо офаридаи фит- 
рати муњандисони англису њинд аст, ки бо сабки фарангию 
ховарї эљод шудааст. Намуди гунбадњову мењробњо, мусав-
вараву пайкарањои бешумор бардошт аз фарњанги исломї ва 
тамаддуни ориёии мост. Аз пайрањаи борики мармарине, ки 
дар миёни чамани афсона ќад кашидааст, аробачањои орос-
таи гулбанд мегузаранд, ки дар сари фармони онњо духтаро-
ни парирўе бо пирањанњои фохири њиндї нишастаанд. Дар 
пањлуяшон љавонписарњои хушсимое бо аммомањои бузургу 
хилъатњои мунаќќаш ва бо табассуми њамешапайдо духта-
ронро ёварї мекунанд. Аз ин навъ гардунањое бо њуру ѓил-
монњои хулди барин дар њудуди њотел 20 адад њастанд, ки њар 
яке ба хидмати ќасрњои кўчак вобаста шудаанд. Ќариб њар 
соат ин гардунањои пурнигор дар назди ќасрњо ќарор меги-
ранд ва љавондухтару љавонписарони нозанин дар лаълињои 
зебо ба мењмонон шарбату нўшоба, пиставу бодом, себу ба-
нану ананасу манго (манго маъмултарину шодобтарин меваи 
Њиндустон аст, ки аз шираи он хушобњои муаттар месозанд) 
меоранд, либоси онњоро барои шустану уту кардан мегиранд, 
хоњишмандонро дар аробаи худ гирдогирди боѓ ба гардиш меба-
ранд ва амсоли њамин хидматњоеро анљом медињанд. Тамоми 
ходимони мењмонсаро пирањанњои якгунаи суннатї пўшида-
анд ба љуз рўбандагон ва тармимгарон, ки онњо низ хилъа-
ти дигаргунаи миллї дар бар кардаанд. Агар бо мизбонон 
дар як рўз бист бор њам рў ба рў оянд, бо табассуми малењ 
ду даст бар љабин мебаранду бо таъзим салом медињанд. Хо-
димон њам дохили утоќњо, њам њавзњои ољгуну боѓу чаману 
гулгашту пайрањањоро дар давоми рўз чандинбора рўбучин 
мекунанд. Дохили љўйборони мунаќќаши ойинабандро, ки 
тасвири бутњоро кашидаанд, пайваста мешўянду меполоянд. 
Дар чаманњои сабз дар сабз, ки назирашро боре надидаам, 
товусњои бешуморе мечамиданд. Санљобњо, тўтињо, майнањо 
ва парандањои дигари хурду бузурги ноошно бо алафу гулњо 

ишќ меварзиданд ва боѓу чаманро чун толори тарона наѓма-
зор мекарданд. Кабўтарон дар боми ибодатгоњњо пар-пар ме-
заданду овоз медоданд:

Њама кас толиби ёранд, чї њушёру чї маст,
Њама љо хонаи ишќ аст, чї масљид, чї куништ.

Ман чу афсуншудагон ба ин зебоии номукаррар менига-
ристам ва таронаи Рамаро дар сифоти тирамоњ, ки дар «Ра-
маяна»-и машњур омадааст, такрор мекардам:

Рўйи об мерахшад њалќа-њалќа нилуфар,
Њавзи осмоноѓўш боѓи кавкабистон аст.
Дар паранди нилуфар ќуи нуќраандоме
Њамчу моњи танњорав сарднуру урён аст.
Гирди њавз гулбанд аст аз њамели нилуфар,
Мечаманд шодона ќозњои зарринбол.
Њамчу хайли духтарњо бо њазор ороиш,
Медињанд пайки ид мурѓакони некўфол.
Рўди шишапайкар шуд чун ќаламрави мурѓон
Пуртаронаву шево, пур зи бонги озодї.
Тўри обсабз афтад, во шавад љамоли рўд,
Ончунонки аз чодар бар шавад паризоде.

Дар он маъвои муназзањ, агар як ќоѓази ќанд њам мепар-
тофтем, руњаш озор меёфту њуснаш мекоњид, зеро дар он сао-
даткадаи мукаммали зебої зиндагї бидуни анбориш маљрои 
поку мунаввар дошт. Аммо ваќте ки дари њотелро ба берун 
боз мекардем ва ба шањр ворид мешудем, бо дидани хаймањои 
садваслаи нодорон, кўдакони побарањнаву гурусна, кўчањои 
чиркини норўфта, дўконњои бесафои пастколо, мошинњои 
зангбастае, ки дар дохилу болояшон фаќирони тињиљайб ни-
шастаанд, партовњои сари роњ, ки њар ќадам вомехўранд ва 
дар онњо хукњое бо хукбаччањои бешумор мечаранд, диламон 
ях мебаст. Ин манзара дар њељ љойи дунё нест. Шояд чунин 
фаќириву залолат дар бисёр кишварњо њаст, аммо чунин аљо-

бату ѓаробати нотасвир, ки экзотика меномем, дар љањон 
шояд бенамуна аст. Дар кўчањои Љайпур дар њар ќадам дар 
баробари говњои сафед филњои азимљусса, шутурњои баланд-
куњон, бузњои барљастапешонї, аспњо, харњо, хукњо, сагњои 
дайду, гурбањои вањшиву ёбої, санљобњо, маймунњо, майнаву 
тўтиву кабўтару фохта ва садњо навъи дигари љонварон зин-
дагии озод ба сар мебаранд. Бештарини онњо бесамту бебар-
нома њар сўй мечаранду касе ба онњо кор надорад. Дар чан-
дин боми силсилаќасрњои машњур низ садњо маймун зинда-
гии рангин мебарад, аз як гунбад то гунбади дигар мељањад, 
мева мехурад ва табли хуррамї мезанад. Дар фарози дарахти 
тановаре маймунаке нишаставу бепарво себ мехўрд ва себи 
офтоб дар сараш тулуъ мекард мисли маймуне бо номи Хону-
мон аз «Рамаяна», ки офтобро меваи ширин пиндошт ва хост 
онро ба даст орад, вале худои тундар Индра ўро бо тозиёнаи 
барќ зад ва манањашро шикаст.

Албатта, ин манзара дар ќисматњои канории Љайпур 
аст, вале маркази шањр симои мутамаддин дорад. Дар бан-
дарњо одамон дар болои фил нишаставу атрофу акнофро 
тамошо мекунанд. Ќимати сайругашт бо фил 30 рупия аст, 
яъне камтар аз 1 доллар. Дар љангалистони канори Љайпур 
палангњои бисёр зиндагї мекунанд, ки бо зебоиву хушран-
гї дар Њиндустон машњуранд. Мо ба мардуме менигарем, ки 
беэътибору бетаваљљуњ аз пањлуи љонварон мегузаранду ба 
роњи худ мераванд. Чи хуш аст, ки инсон бо љонварони дигар 
рафоќати бехалал дошта бошад. Дар «Панљ ќоида ахлоќ»-и 
Буддо низ омадааст, ки:

– Магзор касе як мављуди зиндаро ќатл кунад.
– Магзор касе чизи ба ѓайр мансубро бистонад.
– Магзор касе дурўѓ гўяд.
– Магзор касе шароб нўшад.
– Магзор касе ба фисќ олуда шавад.
Нависандаи шуњратманди рус Анатолий Софронов дар 

«Сафарномаи Њиндустон»-аш зикр мекунад, ки маќоми љон-



варон дар Њиндустон басе муќаддам ва муќаддас аст. Оли-
ми мумтози њинд, устоди донишкадаи Бомбай, пизишки до-
нишвар Соњиб Сингњ Сокњеї ба нависанда њикоят мекунад, 
ки соли 1935 Мањатма Ганди ба дидори ў омада буд. «Маро 
таъкид карда буданд, ки дар бораи таљрибањоям бо мушњо 
ба Мањатма Ганди њарфе нагўям, зеро ин навъ пижуњишњои 
ман ба таълимоти ў муќобил аст. Аммо ваќте ки ин бузург-
марди беназир самимона бо ман ба суњбат пардохт, ман ба 
ў фош гуфтам, ки маќсудам аз шиканљаи мушњо пешгирии 
беморињои хатаровари инсонњост. Мањатма Ганди, ки азия-
ти љонваронро комилан мамнуъ мењисобад, ба ман гуфт: «Ба 
хотири саломату офияти мардум бояд ба ин таљрибањо идома 
кунед».

Чунонки зикр кардем, дини њинду ќатли кулли љонзо-
ти зиндаро мањкум мекунад. Он сон ки дар фирдавси барин, 
дар ибтидои офариниш Одаму Њавво бо парандаву чаранда 
зиндагии зебову бегазанд доштанд, посдорони дини њинду 
низ он пайванди азалиро талќин мекунанд. Дар њикояи Ан-
тон Чехов «Шўрнўл» муколамае миёни ќањрамони њикоят ва 
шўрнўли пир сурат мегирад. Ќањрамон мепурсад, ки шумо –
шўрнўлњоро хеле дарозумр мегўянд. Ту чандсолаї?

– 376 - сола, – љавоб медињад шўрнўл.
– Эй мурѓ, ин њама умрро чї гуна ба сар бурдї ва чї коре 

кардї?
– Љаноби Одам, ман њељ коре накардам. Фаќат нўшидам, 

хўрдам, хуфтам ва насламро зиёд кардам.
– Шарм дор, мурѓи аблањ. 376 сол зистиву боз њам љоњил 

мондаї. Њељ рушде накардаї.
– Хирадро бо дарозумрї намеёбанд. Мо аблањем, аммо 

метавонем худро тасалло дињем, ки дар давоми 400 соли њаё-
тамон камтар ањмаќињо мекунем нисбат ба Одам, ки дар чил 
соли зиндагияш барои њама бетамизињо фурсат меёбад. Ман 
376 сол зистам, аммо боре надидаам, ки шўрнўлњо миёни худ 
љанг кунанду њамдигарро кушанд. Шумо бошед, њељ соле-

ро дар ёд надоред, ки дар ин сайёра бе љангу хунрезї зиста 
бошед. Мо њамдигарро ѓорату таљовуз намекунем, буњтон 
намезанем, шеъру романњои бад наменависем, рўзномањои 
пурфитна чоп намекунем. Миёни мо на хизматгузоре њасту 
на чокару на лаганбардору риёкоре». Мардуми Њиндустон 
њамин имтиёзу фазилати љонваронро накўтар шинохтаанд 
ва Чеховро низ нависандаи худ пазируфтаанд. А. Софронов 
ёдовар мешавад, ки дар шањри Бомбай ваќте ки гурўњи ади-
бони шуравї ба мулоќоти нависандагони њинд мераванд, дар 
толор тасвирњои зарњалќоби Чехову Толстой ва Горкийро 
мебинанд. Адибони њинд ва аѓлаби зиёиёни ин мамлакат аз 
осори кулли нобиѓагони башар таъсирпазиранд ва њамеша 
таъкид мекунанд, ки: «Њамдилї аз њамзабонї бартар аст».

Њиндустон, ки ба хатти экватор наздик аст, њавои гар-
му нам дорад. Дар таќвими ин диёр фаќат се мавсим мављуд 
аст: бањор, тобистон ва тирамоњ. Дар њар вилояти мамла-
кат фаслњо дигар – дигаранд. Аз нимањои фарвардин то ни-
мањои тирмоњ њаво 36-46 дараља гарм аст, аз аввали моњи тир 
то моњи мењр фасли боронњо шуруъ мешавад. Дар таќвими 
Њиндустон моњњои сардтарин озару бањман аст, ки њаво 10-23 
дараља гарм мешавад. Осмон дар фасли сард низ мусаффову 
беѓубор аст. Як имтиёзи чашмнамое, ки мардуми Њиндустон 
доранд, ин аст, ки бо шарофати чунин боду њаво (ки барои 
худашон созгору барои дигарон номусоид аст) бо вуљуди 
солмандї кам андар кам одамеро дучор меоем, ки пўсташон 
пажмурдаву пуршикан бошад. Пирони навадсолаву садсола 
низ чењраи ботаровати бечин доранд ва аз соли воќеии худ 
20-30 сол љавонтар ба назар менамоянд. Фурсати умр бо њи-
соби миёна дар Њиндустон 65 сол аст, аммо бисёр нафароне-
ро рў ба рў меоем, ки беш аз сад сол доранд ва бо неруву та-
вони кофї зиндагї мекунанд. Бештари мардуми Њиндустон 
миёнаќаду лоѓарандоманд. Дар ин кишвар маќому мартабаи 
пирону умрдидагон бисёр муътабар аст. Пиронро љавонон 
зуд аз њошияи рисолату фаъолият ва зиндагии иљтимої дур 

намеронанд. Президенти кишвар Абдулкалом, чунонки дар 
фавќ зикр кардем, 76-сола, сарвазири мамлакат Минмоњан 
Сингњ ва кулли вазирон низ таќрибан 60-70-солаанд. Раиси 
Шурои Њукумати Љайпур низ хонуме буд, ки беш аз 80 сол 
дошт ва бо шавкату салобат ва назокати зебандааш моро 
мафтуну маљзуби худ кард. Барњаќ, пиронро дар сари салта-
нат нигоњ доштан њикмати амиќе дорад. Истифода аз неруи 
азими отифиву руњонии ин солмандоне, ки масаррату муси-
бат, њаќќу ботил, шикасту нусратњоро на дар пиндор, балки 
дар зиндагии воќеии худ бисёр таљриба кардаанд ва њаёти 
худро бо покизагиву шарофату некномї зистаанд, ба суди 
кишвар аст. 

Инак, чањор рўзи мусофират гузашт ва мо зеботарину 
наљибтарин хотирањоро дар анбони дилу дида ба Ватан бур-
дем: ба ќиблаи маъбуду маъмани маќсуд, ба муњаббатгоњи 
бебадалу саодаткадаи бемасали худ, ба кўйи ёру диёр, ки бо 
як ном муљассам мешавад, ба Тољикистон. Ин њама њуруфи 
зебо наметавонад вожаи ватанро тафсир кунад, зеро:

Нагўям ёрро шодї, ки аз шодї фузун аст ў,
Маро аз фарти ишќи ў зи шодї ор меояд.

Дар фурудгоњ гадои маъюбе, ки солиёни дароз мешино-
сем, бо аробачааш пеш омад ва ба мо нидо кард:

– Табрик, табрик! Ман дар телевизор шуморо дар Њин-
дустон дидам.

Њазор шукр, ки њатто гадоњои Тољикистон (шояд як 
ќисмашон) дар хона телевизор доранд. Муњимтар аз њама 
он, ки бенавое дар кўча зиндагї намекунад, њама дар тори 
сар бому дар доранд. Њазорон шукр, ки дар чаманњои аз гул 
гулолабанду аз шабнам шаккарханди Ватан њолиё гулўлањо 
наметарканд. Њазорон шукр, ки заминњои дар рўзгори љанг 
мустафъї дубора саодати офарандагиву зояндагї ёфтаанд. 
Ин њуруфи шукрро метавон хеле тул дод ва дар њамин њолу 
њаво метавон шиквањое њам кард, ки њанўз дар зиндагии 

иљтимої љурмњое њастанд. Аммо боз њам шукр, ки мо њамеша 
роњи такмилу ислоњ мепўем. Мо њанўз аз маъсумият ба маъ-
сият нарафтаем, њанўз њастии мо мазњари таманноњост, њанўз 
дар дили мо як мафњуми азиз зиндагии отифї дорад: Ишќ. 
Ва ин Ишќ, Худо хоњад, ватани гулободи моро ба иртифои 
тамаддуну маънавият ва самти ибтикору тозакорињои ноши-
нохта хоњад бурд.

Бо ин бардошти каме, ки дорам, ман худро дар Њин-    
дустон чун Нодонхўља дар моњ эњсос менамудам. Дар чањор 
рўзи сафар њарчанд чашми тамошоро фарох кушої, боз њам 
љуѓрофиёи бузургро фатњ намекунї. Бо њамин узри заиф кам-
зарфии худро паноњ мекунам ва бар олиназариву гунањбах-
шии хонандагонам умед мебандам. Бо ин абёти Абулмаонии 
бузург ман ёри кибриёиву ёрони заминї, њамаи Шуморо, 
ањли дилу ањли назар ва туро, туро эй ќиблаи ишќу армон ва 
љаннати атргардони ман – Тољикистон шодбод мегўям. Дар 
ин хутути улвї мухотаб туї:

Омадам, то сад чаман дар љилва нозон бинамат,
Нашъа дар сар, май ба соѓар, гул ба домон бинамат.
Гарди домонат ба мижгони ниёз афшондаам,
Бе кусуф акнун њамон хуршеди тобон бинамат.
Дидаи њамёзасанље чун ќадањ овардаам,
То ба ранги мављи сањбо масти љавлон бинамат.
Арзи теъдоди маротиб њиљлати шавќи расост,
Он чї дил мамнуни диданњо шавад, он бинамат.
Ѓунчагињоят насиби дидаи Бедил мабод,
Чашми он дорам, ки то бинам, гулистон бинамат.

Соли 2006



МЕЊРНОМАЊО



Фарзона

– 354 –

ПОРАЕ АЗ НОМАИ МЕЊР

Тарљењ медињад ба падар устодро,
Њар кас шинохтаст баёзу саводро.

						      Соиб

Он айём мо нав дањсола будему ў бисту яксола. Њолиё 
чун бияндешам, маро дар бисту яксолагї њанўз сиришти 
кўдакона тарк нагуфта буд, вале он рўзгор дар назари ман ў 
оќилу ботањаммул метофт. Аз оњанги ќатъии кору гуфтораш 
касе гумон намебурд, ки ў акнун тадриси донишкадаро ба 
поён расонида ва по бар остони дабистон нињодааст. Ўро ба 
мо ончунон мењре буд, ки модарро ба нахустфарзанд буда. 
Агарчи соњиби сар, хонаву дар, дегу табаќ њам дошт, њамоно 
бештарини ваќти худро ба мо мебахшид. Бо мо камол меёфт, 
бо мо дунёи худро пур мекард, бо мо рўзони навро дуруд 
мегуфт. Ва њамин зайл, ў бо мову мо бо ў њафт соли хуљастае 
доштем.

Аз дафтари ќайди сардори синфи чори мактаби раќами 
16 Нуринисо:

«Шариф тоќии Рафоатро аз тиреза ба берун њаво дод. Њу-
сайн ба синф хорпуштак овард. Назира ќанди маро пинњонї 
гирифта хўрд...»

Аз рўзномаи толибаи синфи шаш Назира:
«Ман ба манзили роњбари синфамон рафтам. Он кас 

дар наздам дастурхон кушоданд ва бо ман суњбаткунон 
нишастанд. Касе то имрўз маро эњтиром кардаву мањз ба-
рои ман миз наороста буд. Маълум, ки ман њам калон шу-
даам».

Аз дафтари хотироти Муътабар (синфи нуњ):
«Роњбари синфамон гуфтанд, ки ба духтарњои тољик ко-

кули майдабоф мезебад. Имрўз дар хонаи Раъноино кокул-
бофон кардем. Шумори кокули Нуриљон аз њама бештар буд: 
87 кокул!»

Аз иншои озоди толибаи синфи дањум Шањодат:

«Рўзи мавлуди ман њамагон ба сайри кўњсор рафтем. 
Роњбарамон гуфтанд, ки шумоён лолачинї бароед, ман то 
омаданатон таом тайёр мекунам». «Не, мо аввал ба Шумо 
ёрї медињем, баъд њамакаса лола мечинем», – эътироз кардем 
мо. Он кас бошанд, оњи ноаёне кашиданду таъкид карданд: 
«Равед, худи њозир равед, боз кай фасли љавонї меояду боз 
кай шумо бо њам меоед. Баъди соате мо тамоми лолањои Ме-
ваѓулро дар пойи устодамон нисор кардем».

Ў ин лањазоту њазорон лањазоти дигари муќаррариву но-
такрорро бо мо ба сар бурдааст. Дар пеши чашми ў тарњи 
масъуми кўдакї симои моро тарк гуфта ва нахустин нишо-
нањои љавонї рўйнамо шудаанд. Дар чењраи духтарон сояи 
њаё нишаста ва дар бари рўйи љавонон сабзаи хат дамидааст. 
Овозњои шўху зангўладор пасту мањину дилнавоз ё баланду 
босалобат гаштаанд. Барои ў роњбари синф будану омўзгорї 
кардан мењнату масъулияти иљборї набуд, балки ў њама кор-
ро бо мењру раѓбат ба анљом мерасонид. Он рўзгор андаке 
маош мегирифту боз њамвора онњоеро, ки шеъри бисёр аз бар 
мекарданд, аз њисоби худ туњфањо мебахшид. Бо ройи ў даф-
тархонаи адабиёти тољик ороста будем. Касе аз мо мусавва-
раеро намедарид, барги гулеро намеканд, ломперо намеши-
каст. Он љо њама моле, ки буд, аз мо буду азиз буд.

Дар дарсњои ў мо гоње фолномаи Њофиз мекушодему гање 
наќши Рустами Тањамтан меофаридем. Гоње шарњи абёти 
Шайх Саъдї мешунидему гоњи дигар бо Камол сўйи Табре-
зу Сарой роњ мебурдем. Ва њатто чун исму сифат мафњумњои 
дилбазану хушкро ў бо нўшобаи лафзи дарї љон мебахшиду 
дар зењни мо љо мекард. Ва ин њамаро ў на ба хотири обрў 
ёфтану аз маъмурони мактаб њарфи сипос шунидан ё туњфае- 
рову унвонеро соњиб шудан ба сомон мерасонид. Сари мўе 
аз кас тамаъ надошт. Фаќат мехост, ки дунёи шогирдонаш аз 
нури хирад мунаввар бошад.

Шаби хатми мактаб ман барои ў шеъраки содаву заифе 
хондам:

Сахт душвор аст худро аз бињишти бачагињо баргирифтан,
Рафтану бо он чароѓи рањнамо падруд гуфтан...

– Бо ман падруд мегўї, вале бо Шеър њаргиз видоъ нагў! 
– гуфт устодам.

Нуњ сол даргузашту низоми љањон дигаргун шуд. Он ља-
вонакњои наврас дар домгоњи њодиса афтоданд ва дар гирдо-
би ташвиши њамарўза ѓарќиданд. Њар якеро нону насибе, хо-
наву даре, њамсафареву пайванде пайдо шуд. Њар яке дар ин 
бањри њаводис маљрои худро ёфт. Ва дуои хайри он нохудои 
мењрубон њанўз њам нигањдори мост. Рўзгорон ўро аз мо људо 
наандохт. Ваќти ѓуссаву фарањ, ончунонки мўйи фариштаро 
дуд карда бошанд, ў њозир мешавад. Дар сури яке аз шодї 
мераќсад, аз нобарории дигаре ба дард мепечад, ба муборак-
боди нахустфарзанди севумї мешитобад.

Инак, бо нияти боздидаш ба дабистон омадам ва дар 
курсии дафтархонаи шинос нишаставу наќли ўро мешуна-
вам. Чењраи гарми ў, њам ин шогирдони навинаш, њам ин му-
савварањои куњан, њам ин гулњои хаёливу курсињои фарсуда 
чун афсонањои фасли кўдакиям бўйи ошної мекунанд. Дар 
мунтањои дарс ў байте аз Хоља Њофиз мехонад:

Рўйи хуб асту камоли њунару домани пок,
Лољарам, њиммати покони ду олам бо ўст.

Ростї, дар ойинаи ин мисраъњои Лисонулѓайб чењраи љозиби 
устоди худ Марњаматбонуи Њабибуллоњро мебинам. Он чењраи 
азизу мубарроро, ки моро ба сўйи рўшанї мехонду мехонад.

Соли 1990

ШОИРИ ФАРЗОНАИ ДИЛ

Кадом пояи таъзим насб шояд кард,
Ки дар масолики фикрат на бартар аз онї.

							       Њофиз

Мо, чањор нафар донишомўзон нахустин бор вориди би-
нои шукўњманди Иттифоќи нависандагон гардидем ва тар-

сону њаросон ба даре панља задем. Дар љавоб садои мењрубо-
не моро ба дарун хонду симои гарме ба истиќболамон пеш 
омад. Баъди лањзае њамроњонам изтироби вуљуди худро фурў 
нишондаву ба ќироати навиштањои худ пардохтанд. Чун ду 
навбат ашъорашонро хонданд, устод бо ишораи сар онњоро 
боздошта рў ба ман оварданду гуфтанд:

– Акнун, ту хон!
Гўё маро дар сари гуноње дастгир карда бошанд, ба 

тањлуќа афтодам. Тамоми неруямро ба ёрї хонда ба зўр овоз 
баровардам:

– Не, ман шеър нанавиштаам, – ва дар дил илова кар-
дам: мани хокиро њамин кофист, ки як назар шоири халлоќро 
бинам, онеро бинам, ки таронањои офтобияш дили маро ба 
нур пайванд задааст, онеро бинам, ки сурудањои малакутиаш 
маро бол мебахшанду ба олами улвї мебаранд.

Њангоми гусел устод гуфтанд:
– Ин духтарак шеъри хубе хонд.
Ман суоломез ба он кас нигаристам.
– Хомўшї њам аљибтарин шеър аст, – посух доданд устод.
Он нахустин шиносоии ман буд бо устоди гиромиям 

Лоиќ Шералї. Баъди се сол, ки дар мањфиле дигарбора 
дидорашон насибам шуд, љуръат ёфтам, то дар пеши эшон 
пораи назмеро бихонам ва изтироболуд интизори њукма-
шон бошам. Вале устод чизе нагуфтанд. Ман аз сукуташон 
рамуз гирифтам, ки таронаи маро хуш напазируфтаанд. 
Он лањза чашмам ба мўрчае афтод, ки дар барги гуле рањ 
мепаймуд ва њар гоњ лаѓжида ба гулдон меафтоду боз ба 
боло мехазид. Кўшишњояш бебарор буданду боз њам талош 
мекард. Устод њам аз њоли ману мўрчаяк бохабар будаанд, 
ки гуфтанд:

– Ту њанўз мўрчабозї мекунї, аммо барои шеър гуфтан 
њиммати шерона мебояд. – Вале баъди ин сухан дар рўям сояи 
андуњро дида даррав ба дилбардориям шитофтанд: – Хайр, 
зиќ нашав, баъзе мўрчањо шерафкан мешаванд.

Он кас дафтари ашъори маро гирифта аз оѓоз бодиќќату 
ботањаммул ба хондан даромаданд ва дар сари њар шеъраке 
ќариб соатеро ба харљ медоданд. Дар њар мисраъ сактаеву 
иллатеро, ки ба чашмашон мезад, сабурона ба ман менаму-
данд ва баъдан бидуни камтарин душворие он зиштњоро зебо 
мегардониданд.

«Мисраъњоро нотамом нагузор, ба калимаи «ман» па-
соянди «ро»-ро пайванд накун, дар ин сурат «моро» гўї, 
калимоти дуруштро дар шеър наёвар, оњанги нолишомезро 
кам кун, мавќеи истифодаи вожањоро омўз ва њазору як мас-
лињати дигар, ки аз устод гирифтаам, њамвора рањнамои ма-
нанд...

Боре устод як шеъраки маро диданду гуфтанд, ки бисёр 
бемаънї аст. – Як ваќт чанд шоире љамъ меоянду ќарор ме-
дињанд, ки њар касе бемаънитарин байте гўяд, љоиза мегирад, 
– њикоят карданд устод. – Ва дар он миён њамоне ѓолиб шуд, 
ки ин байтро гуфта:

Табар аз осмон афтоду бишкаст,
Вагарна ман куљою бевафої.

– Маънї дорад-ку, – эътироз кардам ман. – Афтода ши-
кастани табар мумкин аст.

– Дуруст, – розї шуданд устод. – Ку ислоњ кун.
– «Табар аз осмон афтоду ѓам хўрд», – мегуфт, бемаъни-

тар мешуд, – љавоб додам ман.
– Бале, – дубора тасдиќ карданд устод. – Акнун гуфтани 

шеъри бомаъниро њам ёд гир.
Устод яке аз таронањои нахустини маро хондаравон ба 

шўр омаданд:
– Ин мисраъњо чї доранд? Дар ин љо љавњари шеър куљост?

Донї, сияњчашме ба ту
Бахти сафеде хостгор.
Уммеди ўї, лек нест
Чизе зи ту уммедвор.

– Гунљишк дар кўлмакчањое, ки мероси борон аст, оббо-
зї мекунад. Яъне њамон ќадар њиммат дорад. Ту чї?!

Гоњи дигар, ваќте ки устод чанд калимоти дурушти на-
виштањоямро бо вожањои малењ иваз мекарданд, ман љуръат 
пайдо намуда ба яке аз он тањрирњо эътироз кардам ва хос-
там, ки мисраъ дар намуди асл боќї монад. Он кас густохии 
маро хуш ќабул намуданд:

– Њар ислоњи маро пазируфтан маънии онро дорад, ки 
худат њунари нуктасанљї надорї, – гуфтанд устод.

Рўзе дар фурудгоњ омодаи парвоз ба Хуљанд будам, ки устод 
омаданду ба дастам китоби нињоят вазнинеро дода гуфтанд:

– Ин Девони Кабир. Бардошта метавонї?
– Љисман як илоље карда мебардорам, вале руњан наме-

донам.
Устод ба маънии «матлабро фањмидї» табассум кар-

данд. Ёдам меояд, ки бо њама камќиматиям як бор аз устод 
ранљида будам. Он кас дар осоишгоњи «Зумрад»-и Исфара 
истироњат мекарданд ва ман њамроњи муаллимони азизам 
Абдулманнони Насриддин ва Усмонљони Ѓаффор ба дидана-
шон рафтем. Тамоми рўз овора шуда гулќанди ќањварангу 
шабгуне тайёр карда будам, ки «Шабоњанг» ном дошт. Вале 
устод ба он нимнигоње набахшиданд ва «њунар»-и маро ќадр 
накарданд. Дар бозгашт муаллим Абдулманнони Насриддин 
тањсиномез гуфтанд: 

– Нозукии табъи устодро бинед, ки як дона ангурро пўст 
канда хўрданд.

– Ин тавр бошад, чаро аз гулќанди ман чошние нагириф-
танд? – озурдахотир эътироз кардам ман.

Муаллим бо дурўѓи маслињатомез маро тасалло медоданд:
– Ту берун рафтию устод гуфтанд, ки «Завќи Фарзона аз 

њамин гулќандаш њам маълум».
Акнун он суханон ба ёдам расад, аз содалавњии худ ме-

шармам. Охир, таваљљуњи шоири бузургро чї гуна метавон 
ба чизи њаќире кашид. – Тавофи роњ куљову мани хароб куљо?!

Ростї, он чи дар сифати устод мехоњам гўям, чун некие, 
ки он кас дар њаќќи ман кардаанд, арзу тул надорад. Ин бай-
ти Мавлавї ба ёдам меояд:

Донаи бечора будам зери хок,
Донаро дурдона кардї оќибат.

Мехоњам гўям, ки «Устоди азиз, ман дурдона нашуда бо-
шам њам, аз хок берун омадам ба намуди ќоќуе ё њулбўе ё мењр-
гиёње... Китобатонро мекушояму дастхататонро мехонам:

Хуш бимон дар «Хонаи дил»,
Шоири фарзонаи дил.

Ва аљабам меояд. Наход дар њаќќи навќаламе чунин 
иѓроќ фармоед? Пас, дар њаќќи худи Шумо чї метавон гуфт. 
Шоири фарзонаи дил худи Шумоед ва агар ман шеъраке дар 
мадњи Шумо гўям, муњаќќар аст. Бењтараш андаруни дил 
хомўшона дуоятон мекунам. Хомўшї аљибтарин шеър аст...

Соли 1991

БО УМЕДИ РЎШНОЇ

Моње, ки дунёи куњанпири мо чун навхатони навбо-
лиѓ бояд чењра меафрўхт, моње, ки дарахтњо бояд нафаси 
сабз мекашиданду тани муштоќи худро ба навозишњои оф-
тоб месупурданд, моње, ки инсонњо дар дили худ љунбиши 
ширинеро эњсос мекарданду ошиќ мешуданд, дар ин марзу 
буми бетолеъ ногањ самуми сиёње вазид ва аз доманаш тух-
ми нафрату низоъ рехт. Охири ин пайкори пурвањшате, ки 
аз урдибињиштмоњ дар мењани вайронаи мо сар зада, њељ 
пайдо нест, ки нест. Гурўње фарёд мезананд, ки ин њама 
айби ќаламкашон аст, айби онњоест, ки ба гўши халќи бе-
чора љор мезаданд: «Аз хоби гарон хез!» Дидем, ки аз хоби 
гарон хестанду чї шуд.» Вале, эй муддаиён! Бедорї он нест, 
ки хамёзакашону дидамолон худро ба майдон заниву ба хо-
тири кадом як њаќиќате, ки дар зењни худ сохтаї, бар сари 

бародар теѓ кашї. Биандеш, он чиро, ки ту њаќиќат мешу-
морї, Худо њам њаќиќат мешуморад ё не. Биандеш, агар 
барои љоњу мансаб не, барои дифои номусу шараф њам теѓ 
мекашї, вале бехабарї, ки ба номуси худ таљовуз кардї, 
бародареро, хоњареро, тифлакеро куштї ва њамзамон њар 
чизи шариферо, ки дар худ доштї, куштї. Дар ту чї монд, 
эй њамватан? Аз кадом номус њарф мезанї, аз кадом кеш, аз 
кадом имон?!

Бедорї чист? Ман ин вожаро барои худ чунин тафсир 
мекунам: бедории њаќќонї он аст, ки пардаи љањлу ѓафлат-
ро аз худ дарафканї ва муќаддам будани рўњатро бар та-
нат шиносї, худро дар баробари оинае ќарор дињї ва аз ў 
пурсї, ки «Кистам, аз кадом тухмаам? Аз кадомин аслам? 
Манзури Худованд аз офариданам чї буд? Чї гуна зиям, 
ки дунё аз ману ман аз дунё ризо бошем?» Инсоне, ки аз 
хоби нодониву фаромўшї рањо ёфтааст ва чашмаш аз дида-
ни љамоли њаќиќат равшан шудааст, њаргиз теѓ ба даст бар 
сари касе наметозад. Зеро инсони бедор офаранда аст, на 
кушанда. Мо њанўз хобем, эй њамватан. Мо њамдигарро дар 
мурдобњо афкандем ва ба љуз сиёњї намебинем. Фол зан, 
ки фардои мо чї гуна хоњад шуд? Ё њамроњ дар ин мурдоб 
меѓарќем, ё аз дасти њамдигар мегирему рањо меёбем. Бар-
гузин, кадом бењтар аст. Њоло, ки то ѓарќиданамон ними 
нафас монда, баргузин!

Дар ин рўзу рўзгор кайњо хабари хуше намерасид, ки 
дили афтодаи моро бардорад. Дар ин мотамхонаи бузург, ки 
номаш Мењан аст, фаќат марсия мехонем. Дареѓи бародаре, 
ки аз кўрии бародар кушта шуд. Дареѓи модаре, ки љигарбан-
ди азизашро аз дањшатистони љанг гирифту гурехт ва њайро-
ну ломакон дар зери осмони бешафќат монд. Дареѓи мўсафе-
де, ки орзуи охиринаш дар њалќаи пайвандон, дар манзили 
ободкардаи худаш љон ба Њаќ таслим кардан буд. Дареѓи 
тифлони нозанин, ки кўдакияшонро теѓбозии бузургсолон 
сиёњ кардааст.

Ва дар њамин рўзњо хабари ба сулњ гароидани разман-
дагон дар дилам равшание овард. Аз оѓоз мутмаин будам, 
ки дар ин лањазоти сангин мањз Хуљанд, ки хушбахтона, 
аз тохту тозњои абас эмин мондааст, метавонист барои 
њамагон равзани наљот шавад. Дасти бародарони азият-
кашидаро гирад, кинахоњонро ба њам оштї дињад, сим-
хори бегонагиро аз байн бардорад. Мо бояд лоаќал пеши 
худ иќрор кунем, ки дар он чи рўй дод, камтар гунањкор 
нестем. Чї гуна худро бахшем, ки дар пеши чашмамон 
Тољикистони азиз банд – банд мешаваду илоље наметаво-
нем кард. Инак, фурсат расид. Хуљанд вакилону вазирони 
парешонро ба њам овард, то давои љони ватани ранљура-
монро ёбанд. Хуљанд худро пули гузаргоњ сохт, то аз ду 
соњил ба њам оянду гуноњи њамдигарро бињил кунанд ва 
дасти рафоќат бифшоранд. Хуљанд, ки дирўз аз рўи ово-
зањои дањонвозон оњанги људої дошт, имрўз васлгари 
гусастагон гардид. Мабодо, њељ мабодо, ки ин пайванд 
маснўиву коѓазї бошад. Мабодо, ки ин салоњу рафоњ 
дурўѓин бошад. Мабод он њарфњои ошної макр бошанду 
моро бифиребанд. Агар ин њама фиреб аст, алайњи кист? 
Алайњи мост, азизон, алайњи њам фиребхўрдагон асту њам 
фиребандагон. Волотарин умеди мо он аст, ки ба ањдно-
маи Хуљанд вафо кунем ва ба љигаргоњи садчоки мењана-
мон теѓи дигар назанем.

Дар ин рўзњои дай хабари интишори рўзномаи шањрии 
«Тирози љањон» хеле шодам кард. Бигзор нахустин рисола-
ти ин љаридае, ки солиёни дароз интизораш будему акнун 
дар ин рўзњои вањшатангез тавлид шудааст, дарњам афкан-
дани пардаи бегонагї ва ба тавњид хондани пошхўрдагон 
бошад. Ва пайдост, ки ин њамаро бояд аз худ шурўъ кунем. 
Мењри њамхуниро, ки моро бо вахшониёну хатлониёну ба-
дахшониён ва соири њамватанон пайванд додааст, эњсос 
кунему азиз дорем ва дигар нагузорем, ки дар хонаи онњо 
чароѓ бимирад.

Ман орзу мекунам, ки сухани ин љарида гирењкушо ша-
вад ва марњами љони дардмандон. Бошад, ки гуноњи њам-
дигарро бахшем ва нањси Кайвон аз сари кишвари мо дур 
шавад, миллати мо ба њастии тоза оѓозад, бехонањо чароѓи 
манзили бобоиро дубора афрўзанд ва он хонањо аз танини 
љунбиши гањворањо пур шаванд.

Декабри 1992

КИТОБИ БЕТАФСИР

Муаллима Озод моро омода мекарданд барои шеърхонї 
дар озмуни «Бўстон», ки он рўзгор маъракаи бузург њисоб 
мешуд. Чї ќадар боњавсалаю ботањаммул моро тамрин ме-
доданд, духтарчањои содахаёли парвозиро. Ва рўзе дафтари 
манзумањои маро вараќ заданду бо њамон пайванди њаќиќии 
мо оѓоз шуд. Он љо, дар он дафтарак шеърнамое буд бо номи 
«Шаби олим» дар ситоиши донишманде, ки офаридан мояи 
хушбахтии ўст. Аммо муаллима ѓайри интизори ман гуф-
танд: «Олим номи љавонписаре аст, ки ту аз рўйи њаё бо њар-
фи хурд навиштї». Ман аз ѓояти њайронї лол мондам ва яќин 
кардам, ки муаллима аљаб шоири хаёлпарваранд ва њаракати 
тафаккурашон дар доираи муќаррарот нест.

Он рўзгор чї зебо буд. Мо барои рафтан ба дидорби-
нии муаллима гулќанд мепухтем ва дар рўяш сабт мекардем 
– «Пайрањаи сабз» номи китоби Озод Аминзода. Воќеан, му-
аллима ба ќудуми мо пайрањаи сабзи руъёї густурда буданд 
ва мо аз он мерафтем маст аз бўйи алафњои љавон, моломол 
аз диданињои латиф, пуропур аз хаёли парвоз. Баъдњо, баъди 
чандин сол њамроњи муаллима дар гулгашти Камол, ки рў ба 
рўйи коргоњамон буд, ќадам мезадему мехондем:

Мехамад чавгони сабзи мушкбед
Сўйи хоки зинда аз набзи бањор.

Муаллима мегуфтанд: - Боќияшро ман дар хона давом 
медињам, ту њам идома дењ. Пагоњ бо њам мехонем. Ва њаме-

ша њамин гуна буданд: пури завќи офаридан, пури наѓмањои 
рангин. Медонам, ки муаллима то њанўз як вуљуди гарми 
барангехтаи ташнаанд, ки шаш љињат барояшон тангї меку-
над. Он кас озоданд, ошиќи озодиянд, аммо чун мову шумо 
мањкуми ин шашдараанд.

Он чи дар зиндагии устодиву шогирдии муаллимаву 
ман рўй додааст, хеле аљибу нотакрору дурандароз аст. Аслан, 
шогирдии чунин устоди нозукбине, ки самти хаёлаш њаргиз 
маълум нест ва устодии чунин шогирде, ки гоње нармтар аз 
парниён, гоњи дигар харошандатар аз хор аст, осон нест. 
Вале муаллима бурдбор буданд. Баъзан, инсонњои сода ме-
андешанд, ки зуњури њунарвари тозае дўшинагонро инкор 
мекунад. Вале њунарманди ростин фаротар аз ин хаёлњо 
меравад ва ба чизи бузургтар меандешад. Ман, ки ба њур-
мати руњи бузургон наметавонам худро суханвар шиносам, 
њаргиз њунарвареро дар муќобили њунарваре намебинам. 
Шоири муќтадир теѓи ќалам бар даст дар муќобили сиёњии 
офоќ, дар муќобили иблиси љањолат, дар муќобили тилисми 
ѓафлат ќарор дорад. Ва набояд ба рисолати худ хиёнат ку-
над.

Муаллима Озод инсоне њастанд нињоят хоксор, он ќадар 
ки ба тасвир намеояд. Ва гоње ки њавои ѓурури шогирдњоро 
мебинанд, боадабона сарзанишаш мекунанд. Вале мо њам ба 
њифзи худ сипар мекашем, ки пеши фурўтанњо фурўтантар, 
пеши мутакаббирон ѓурурмандтар аз онњо бояд буд. Оќибат, 
боз њам иќрор мешавем, ки њаќиќат дар сухани устод аст. Фа-
лак бо як њавои мижа чунон гарди одамизодро пош медињад, 
ки нишони такаббур намемонад.

Дар остонаи љашни зодрўз дар љароид озмуни нази-
рањоро бар ѓазали муаллима Озод эълон доштанд, ки мат-
лааш ин буд:

Ба дидани ту омадам, надида меравам,
Гуле зи боѓи васли ту начида меравам.

Чун бар ин ѓазал андешидам, дарёфтам, ки ба он вазн кам 
шоире шеър гуфта ва касе шояд ба он зебої дар ин оњанг чизе 
наёфарида. Хостам, љавоб гўям, љавобам маснуиву дурўѓин 
баромад. Баъд, фањмидам, ки бар абас мекўшам. Муаллима 
бе кўшиш он њарфњоро гуфтаанд, дардашон забон шудаву 
овоз додааст ва он овозро он сон ки њаст, кўчонидаанд. Ин аз 
ќабили шеърест, ки намешавад ба њаќиќаташ бовар накард. 
Ваќте Саъдї мегўяд:

Бигзор, то бигирям чун абр дар бањорон,
К-аз санг нола хезад рўзи видои ёрон.

Мо њама хоњ азоби људоиро чашида бошем, хоњ не, 
пур мешавем аз дарди љонсўз ва бо Саъдї мегирйем. Зеро 
он њаќиќати зиндаро, ки шоир кашидааст, рўёрўй мебинем. 
Ман њамчунин он манзараи њасратро, ки устод Озод дар 
ѓазалашон тарњ рехтаанд, аён мебинам ва офарин мехонам 
бар офарандааш, ки бар њадар назистааст, лоаќал байте 
гуфтааст, ки монои байти Саъдист, дарде доштааст, ки мо-
нои дарди касе нест.

Ман як баргеро аз боѓи хотирањоям ба шумо набахши-
дам. Фикри онро њам надоштам, ки хотирањоро зеру рў ку-
нам ва њар рўшану торикро ба назаргоњи шумо орам. Зеро 
њар чи њам мегуфтам, боз њам муаллима Озодро намешинох- 
тед. Он кас китоби бетафсиранд. Фаќат мехостам њамагон 
донем, ки чунин инсони содаву печида, чунин зани зебову 
барозида, чунин шоири фитративу зотї чун фурўѓи сапеда 
бо номи азизи Озод Аминзода њамрўзгори мову шумоянд ва, 
шукр, ки аз њуруфи иршодбахшашон имрўзи мо фурўзон аст. 
То бод, чунин бодо! 

Соли 1993 

САЛОИ ТАВЊИД

Каломи «вањдат» чун калимоти «ишќ» ва «имон» аз он 
вожагони ќудсист, ки маќбули офаридагор будааст. Зодгоњи 
ин калимоти хуљаста олами суфлї нест, ин калом нозил аст аз 

дунёи улвї, аз он таљаллизори зебо, ки нахустин бор партави 
Худованд ба Одам рехта буд. Ман фикр мекунам, ки «вањдат» 
ва «ишќу имон»-ро агар аз нигоњи ориф ё солик бинем ва ё 
аз нигоњи як инсони маъмулї, тафовут бузург нест, зеро са-
ранљом маърифати ин мафоњими бузург њама гуна рўњњоро 
шуста хоњад кард ва даричае хоњад буд аз худї то Худо. Ваќ-
те Њофизи лисонулѓайб мегўяд:

Мани гадову таманнои васли ў? Њайњот,
Магар ба хоб бибинам хаёли манзари дўст.

Чї њољат, ки ман фол занам, ки ин ишќ ирфонист ё за-
минї. Чун њарду ишќ дар Њофиз ба њадде поку муназзањанд, 
ки ба њам омезанд, боз њамон як ИШЌ хоњад буд ва бо Ху-
дованд гирањ хоњад хўрд. Чунон ки як ќатра оби як чашмаро 
ба як ќатра оби чашмаи дигар омезем, наметавонем мазњари 
ин ќатраву он ќатраро тањќиќ кунем, чун њарду ба ягонагї 
расидаанд! Бедил мегўяд, ки:

Вањдат аз худдории мо тўњматолуди дуист,
Акс дар об аст, агар истодаї берун зи об.

То лањзае, ки мо дар соњили дарё тамошогар меистем ва 
метарсем, ки худро ба мављ занем, ба ягонагї намерасем. Мо 
дугонаем, яке берун аз об, дигаре акси дар об афтода. Ва агар 
лаззати васл мехоњем, бояд худро ба он дарёи тавњид афканд, 
то ба яктої расем.

Ин панљ соли пайкор шоирони мо фаќат чакомаи вањдат 
хонданд ва ба гўши ќавми парешон салои тавњид заданд. 
Аммо дигар гўшњо тавони шунидан, чашмњо нерўи дидан, 
дилњо мадори дўст доштан надоштанд ва њама аз њам гусас- 
тем. Ранљи људої ба мо дигарбора фањмонд, ки фасл шудан 
марги ватан аст, васл шудан милоди нави ватан.

Кош, чун оби дусадпора ба њам боз оем,
Аз њама гўшаи офоќ њамовоз оем.
Чун сари модари тољик гаравгонии мост,
Покбозон, нагузоред, ѓалатбоз оем.

Рўзњои бузургдошти Шайх Камол дар Табрез ба ёдам 
меояд. Њамватанони дурафтода, ки чанд соли охир дар 
Эрон, Русия, Аврупо ва дигар манотиќ сукунат доштанд, 
ба таљлили љашн омада буданд ва боз оѓўшњо пуропури 
оѓўшњо шуданд, дастњо сўйи дастњо рафтанд, чашмњо ча-
роѓи ошної афрўхтанд, забонњо њарфи муњаббат рехтанд. 
Мо дар як толор менишастем ва диламон низ бо њам буд 
ва муњаббатгоњамон њам як буд: ВАТАН! Мо дигарбора ба 
бузургии рўњи Шайх Камол имон овардем, ки парешонњоро 
бо лаззати васл ошно кард. Мо агар аз оѓоз бузургони худро 
мешинохтем ва ба рўи номи азизашон хатти тардид намека-
шидем ва дар кўлборњоямон тўшаи ихлос менињодем, њаргиз 
ба кўрароњи нобасомонї ва ба чоњи ќабоњат намеафтодем. 
Ресмоне, ки сараш дар ихтиёри Худованд буд, моро фаро 
мебурд бо сўи худшиносї, ба ќуллаи ишќу имон, ба субњњои 
ањурої. Мавлавї гўяд:

Агар маро ту нахоњї, дилам туро хоњад,
Ту њам ба сулњ гарої, агар Худо хоњад.

Худо хоњад, ин бор њар ду љониб низ оштихоњанд ва ба 
номаи паймон вафо мекунанд. Баъди имзои ин номаи васл 
дигар мо ин љонибу он љониб нестем. Дигар мо аз кинањо 
болотар меравем ва диламонро аз њар чї зишту пок тоза ме-
кунем, то мењр биёяду ин хонаро муносиби худ бинад. Эй ва-
тан, эй љони навозишнаёфта, эй мењрубони мењрнадида! Мо 
ба пойбўси ту њазор кўлбор узр меоварем ва турову худро 
иморат мекунем. Инак, дар остонаи васл ман ба ёрони ба 
њам омада мегўям:

Биё, васл гўем дар чапу рост,
Ки бар ќавми бишкаста ин мумиёст.
Биё, љону дил покшў мекунем,
Ба нури муњаббат вузуъ мекунем.

Тобистони соли 1997

САЛОМ, ЭЙ ОМАДАНЊОЯТ ХУЉАСТА!

Шањривармоњи соли 1992 ману Озарахш низ ба Анљу-
мани якуми тољикони дунё даъват шуда будем. Аммо рўзи 
сафар чун аз хоб бархостам, сардарди шадид азиятам медод. 
Ќарор додам, ки бо ин њол ба љашн наравам. Вале шомгоњ, 
ваќте ки аз тариќи барномањои симо маљмааро намоиш 
медоданд, тасмимам дигар шуд. Гоњи сўњбату суханронии 
мењмонони анљуман шоири машњури эронї Фотима Рокеї 
чунин гуфта буд: «Ман иќрор мекунам, ки ба анљуман ба хо-
тири дидори Фарзона омадам. Ўро тавассути як таронааш, 
ки бо байти:

«Аз ту бегонатаре нест,
Аз ту пайвандтаре нест,
Њама рањ рафтаму дидам, ки 
ту њастї, дигаре нест,

- мешиносам. Порсол њам ба Тољикистон омада будам, вале 
њайњот, ўро пайдо накардам». Ба ёдам омад, ки соле пеш 
устоди зиндаруњ Маъруфхољаи Бањодур баъди бозгашт аз 
Душанбе ба ман телфон кардаву гуфта буданд:

– Духтарам, ман ба Шумо аз номи шоираи эронї Фоти-
ма Рокеї паём овардам – ва бо ханда илова намуданд: – Он 
хонум ба Шумо чанд баста ќанд фиристоданд, ки ин ќосида-
катон дар роњ гурусна монду хўрд.

– Нўши љонатон бод, устод – посух додам ман: – Он ќан-
ди порсї ба овози шакарини шумо шакар мефизояд.

Фардои он рўз мо дар толори Вањдати Душанбе, дар 
ињотаи мењмонони анљуман будем. Он азизон, ки аз наздику 
дур ба Тољикистони нимбисмилу абгор омада буданд, дар 
љасорат њамто надоштанд. Инсонњое, ки як кўлбори сурх 
(яъне дил)-ро пури муњаббат кардаанд, љонро рўи каф нињо-
даанд ва худро ба ин саќари вањшат андохтаанд. Вопас ме-
нигарам ва бо убури 10 сол чењрањои мунавварашонро меби-

нам: Хусрави Разавї, Алии Дењбошї, Фаридуни Љунайдї, 
Алиасѓари Шеърдўст, Чингизи Пањлавон, Мино Род, Шањр-
бонуи Тољбахш, Гесўи Љањонгирї, Эњсони Ёршотир, Неъма-
ти Озарм...

Он анљумани нахустин нишоте дошт ѓамолуда. Дар 
он суру мотам њама гирифтори тилисми њайрат буданд. Як 
шом бо мењмонони анљуман баъди тамошои намоишномаи 
тозаи Фаррухи Ќосим «Исфандёр» аз театри Ањорун ба 
мењмонсарои «Душанбе» бармегаштем. Мо бо ќањрамоно-
ни Шоњнома ба рўзгори асотир сафар карда будем ва гар-
ми тањлилу таљзияву бањс гулгаштњои муанбари Душанберо 
убур мекардем, ки ногоњ аз љоддаи марказї бо садои вањша-
тангез як ќатор мошинњои њарбї гузаштанд. Дар он моши-
нањои маргбор љавонони булаљабе нишаста буданд ва чун 
шери жаён наъраи гардуншикоф мекашиданд. Он силсила-
мошинњои марговар рањорањ гўё устухонњои ватанро меши-
кастанд. Он ќофилаи вањшат нишоти моро њам пахш карда 
гузашт ва дар андешањои мо зулумоти яъс рехт. Мењмон-
хонаи «Душанбе» низ сафои пешинро бохта буд. Деворњо 
фарсудаву фаршњо беќолин, дар саќфњои паридарангаш чун 
ёдгоре аз ќандилњои мунаввари дўшина анбўњи парвонањои 
мурда часпидаанд. Рахти хоби утоќи мо бистару болини да-
рида дошт, бе љилду рўкаш. Шоме, ки дар шањр њама ошхо-
наву маѓозањо баста буданд, мо бо умед кифи сафарии худ-
ро, ки нимарўз дар њотел гузошта рафта будем, боз кардем. 
Он кўлбори фаќр як дона нон дошт, ки аз њуљуми тамоми 
нонхўракњои њотел шакл бадал карда буд. Аз долон садои 
ќањ-ќањи авбошонаи мастоне меомад, ки бе њадаф ин сўву 
он сў мерафтанд ва бо њам дармеафтоданд. Мо хостем ин 
утоќро, ки дари беќулфаш нимроѓ меистод, ба утоќи ди-
гар иваз кунем. Аммо навбатдор куљое ѓайб зада буд ва ин 
шањри бедарвоза харобаи вањшатро мемонд. Нимашаб аз 
садоњои њавлбор бедор шудем ва аз шишањои шикастаи ти-
реза ба шањри бемор нигаристем, ки анбўњи маѓозањо дар 

поини ќасри маишии «Садбарг» оташ гирифта буд. Дуду 
аланга аз гиребони осмон мегирифт ва андўњи мо њам бо 
дуду алангаи бештар ба гўши чарх наљво мекард, ки «Эй Ху-
дољон, ватани азизи моро дар паноњ дор». Он лањзаи сиёњ 
ашкњои ман дона-дона њарф мешуд:

Оњ, Душанбе, ки алифбои ишќ
Бар мани бетаљриба омўхтї.
Эй њамагї, эй њамагият савоб,
Нањси кї буд ин, ки чунин сўхтї.

Рўзи баъд дар анљумани Бунёди забони тољикї ширкат 
доштем. Дар танаффуси анљуман касе маро нидо кард:

– Фарзона, духтарам, маро мешиносї. – Нигоњ кардам, 
ки як марди баландболо бо чашмони бузурге, ки андўњи кул-
ли оламро паноњ додааст, истода буд.

– Устод Одина Њошим, – хитоб кардам ман. Чашмонаш 
муфассири фољиањои дилаш буданд ва бесадо мехонданд:

Сина моломоли дард аст, эй дареѓо, марњаме,
Дил зи танњої ба љон омад, Худоё, њамдаме.

Устод Одина дар назарам чун дарахти азими биёбон 
танњотарин марди љањон менамуд, ки барг-баргаш фарёди 
бефарёдрас аст. Он бузургиву истеъдоду наљобаташ ба иљти-
мои золим бархурдаву њоли муњаќќаре дошт. Як рўњѓарибе 
буд, ки дар ватан беватан мондааст. Вуљуди Одинаи Њошим 
ба чашми ман чун номаи андўњи Ватан буд. Он рўзи тира 
ману Озарахш ба шањрњои Ќўрѓонтеппаву Сарбанд, ки хе-
шонамон сукунат доштанд, сафар кардем. Рањорањ ман ба 
биноњои валангору симчўбњои шикаста, заминњои бесамару 
боѓњои сўхта, ба рустоњои мурдаву шањракњои берўњ менига-
ристаму нола мекардам: Эй вой, Ватан, вой! Аз дуру наздик 
садои синадарони тир меомад. Садои нањсе, ки садои дили 
ватанро хомўш мекард. Ќўрѓонтеппа зебоии маъсумашро, ки 
соле пеш шаъшаа мезад, бохта буд ва вуљуди бешукўњаш дар 
миёни оташу дуд бо азият нафас мекашид. Дар шањр мошине 

њам набуд, ки моро то Сарбанд барад. Фаќат шабањњои њар-
биён бо љомаи ѓукранг дар љодањо мехазиданд. Офтоб чун 
пироњани Юсуф хунин буд:

Он рўзњо мардум офтобро надиданд,
Он чи диданд, офтоб набуд.
Балки гиёњи хуни сиёвушон буд
Дар сари гўри офтоби шањид.

Мо чун муљассамаи андўњ дар тињишањри берўњ як шаб 
ба сар бурдем. Як шаби вањмангез, ки наъраи Азроил тапиши 
сабзи зиндагониро бозмедошт.

Субњ ба самти Душанбе бо дили маљрўњ мањмил каши-
дем. Шояд бодњои Вахш ин нолањоро њанўз дар ёд доранд:

Ё Худо! Мењани ман мемирад.
Ман аз гулўи мењани мирандаам 
фарёд мезанам,
Њанўз тавба кунед, эй мардум,
Њанўз тавба кунед!

Инак, дар Душанбе љаласаи охирини анљуман њам поён 
пазируфт. Дар тарабхонаи Кохи Вањдат ба шодии мењмонон 
базм оростанд. Навозандагону овозхонон њамосаи ишќи Ва-
тан мехонданд. Њамватанони бурунмарзї таманно мекарданд, 
ки Тољикистон барои фарзандони дураш, кош, њамеша ќиб-
лаву маъбуд монад ва дигарбора ин муњаббатгоњи хуљаста га-
занд набинад. Он азизон, ки бо умеди шодишарикї омаданд, 
дар он сўгу азо бештар ѓамшарики мо буданд. Вагарна дар 
рўзгоре, ки мардуми фарангиву ѓайрибумї аз Тољикистон фи-
рор мекарданд, кї зањра дошт, ки аз ошёни роњати худ сар ба 
туфон занад. Ман ба он родмардону љасурон њамд мехонам ва 
имон меорам, ки ин тавњиди руњњо њамеша бешикаст мемонад.

Инак, пас аз танаффуси 10-сола ба имрўзи нозанин бар-
мегардам.

Кўчањои Душанбе дубора салои ишќ мезананд. Боѓњои 
мушаљљар бо мевањои шањривар тулуъ кардаанд. Хиёбонњои 

гулгардон танини ќадамњои инсонњои саодатмандеро мешу-
наванд, ки бо руњи фардосоз ватандорї мекунанд. Фавво-
рањои боз чун чатри осмон шашмаќоми нишот мехонанд. 
Њазор шукри Худованд, ки ба љои силсиламошинњои њарбї 
мошинњои садранги мудерн, ки ба самти зиндагї њаракат 
мекунанд, љоддањоро нур мебахшанд. Ман ба нишоти кўчаю 
хиёбонњо менигарам ва шодии худро мавзун мекунам:

Имрўз Душанбе шуд саљљодаи ишќи мо,
Бо њам биравем, эй ёр, бо љодаи нуронї.

Инак, бо тољикону форсизабононе, ки ба Тољикисто-
ни оинабандону мурассаъ меоянд, муљассамаи тозаи тавњид 
хоњем сохт. Ман њамаи мењмонони љашнро, ки дўш њамѓами 
мо ва имрўз њамнишоти моянд, дар ин куњандиёри нобиѓахез, 
дар ин шањри ёрону хоки мењрубонон дуруд мегўям. Анљумани 
нахустини тољикон анљумани ањли ѓам буд, анљуманњои имрў-
зу фардо, Худо хоњад, маљмаи нишот ва тавњид хоњад шуд:

Салом, эй чашми марворидбаста, 
Салом, эй омаданњоят хуљаста.
Марав аз ман, ки бо њам кард пайванд
Хати пешонии моро Худованд.

Соли 2002

САЛОМИ УРДИБИЊИШТ

Тавон дар мазраи боѓи љањон гул аз адаб чидан, 
Ки сад хирман намої њосил аз ин хўшачинињо.

Љанги барандозанда тамоми мардуми Тољикистон ва, хоса, 
зиёиёну рўшанфикрони миллатро дар шаш љињат пош кард.

Њама бо дилу домани оташгирифта ба самти соњили 
наљот давиданд, аммо намедонистанд, ки кўлборашон фаќат 
як чиз дорад: як ёдгораи азиз, ки номаш Душанбе аст, тамоми 
хотирањои мунаввару гуловезу шукуфонашон бо ин шањри 
нозбардору нозпарвар муртабит мондааст. Ба зиндагии бе-

шаъшааи музофот бо ташрифи зиёиёну њунармандони боз-
гашта љараќаи тозае омад. Хоса, дар Хуљанд, дар ин шањри 
суннатгаро, ки зиндагии љадвалї дорад (зеро дар шањри сун-
натписанд тафаккурњо як андоза љадвалї мешаванд) бо вуру-
ди тафаккурњои тоза ва руњњои барангехта растохези маъна-
вие ба вуќуъ пайваст ва як падидаи рўшани њунарї омадани 
Аъзам Сидќї ба зиндагии адабии вилояти Суѓд буд. Касе 
омад, ки бо кутуби бешумораш кайњо ба маљрои бузурги 
адабиёт дохил шудааст. Касе ки аз мактаби фазлу фитрати 
устод Турсунзода суд бардоштааст, касе ки ин њама солиён 
андаруни љўшишњои њаёти адабї ќарор доштааст ва, инак, 
дар ин майдони музофот њам пешвову нусратёр хоњад шуд. 
Шаш сол шуд, ки Аъзам Сидќї бо њузури рўшанашон ба зин-
дагии ман омаданд. Аммо ба назарам чунин мерасад, ки мо 
аз оѓози офариниш њамдигарро шинохта ва хулус дошта бо-
шем. Ваќте маљаллаи «Хуљанд» таъсис шуд (даймоњи 1995 ), 
устод маро ба кор даъват намуданд ва шукри Худо, имрўз 
дар як њалќа ќарор дорем. Аввал андеша мекардам, ки муал-
лим як нафари даѓалу тундмизољ њастанд. Охир њар касе њам, 
ки дар муњосираи тиру туфангу дуду оташ, дар миёни хаш-
му љањлу куфру њаќорат, дар арсаи танаффуси зиндагї ва та-
шаннуљи марг монда бошад, аъсобаш гирањ мезанад. Аммо 
баъдтар пай бурдам, ки устод Сидќї инсони бисёр нармди-
лу латифандешу мењрубону румантик њастанд. Шояд барои 
рўпўш кардани нармиву парниёнии хилќаташон гоњ-гоњ ба 
абрў гирањ мезананд. Дар 6 соли ќаробат тањлил кардам, ки 
истеъдоду ќарињаи эшон одї нест. Як њунарманди мутавас-
сит ин ќадр бо љоннисорї ва сарсупурдагї ба њунар муноси-
бат намекунад, мисли ошиќи ростин, ки ба хотири маъшуќ аз 
њама чиз гузаштагї мекунад, њаргиз ба роњату фароѓати худ 
намеандешад, љонашро мафраш кардааст дар ќудуми ёр, он 
сон, ки Бобо Тоњири Урён мегўяд:

Яке васлу яке њиљрон парастад,
Яке дарду яке дармон парастад.

Дилам аз васлу њаљру дарду дармон
Парастад он чиро, љонон парастад.

Сидќї исми туфайлї нест. Обу гили устод аз садоќат 
сиришта шудааст. Садоќат ба ниёгон, садоќат ба сухан, са-
доќат ба зиндагї, садоќат ба зањмат. Устод истеъдоди љон 
костан ва зањмат кашидан доранд. Вагарна дар як фосилаи 
кўтоњи ваќт румани манзуми «Гирдбоди оташ», «Пайроњаи 
ќисмат», «Ситораи ашк», «Файзи сабоњи Дењмой», «Ќис-
саи чакидањои сарнавишт» тавлид намешуданд. Бузургта-
рин истеъдоду илњом њам ба касе кўмак намекунад, ки дар 
доираи мањдуди таќвим ин миќдор асар офаринад. Фаќат 
ранљу машаќќат ва худфарсоии бемисл мебояд, ки дар шабу 
рўзи даргузар муњри баќо зада шавад ва њунарварро аз ан-
буњи Њељистону Бењудазор берун кашад. Касе ки аз наса-
би баланд рўйидааст, ба ибтидои худ бисёр меандешад ва 
њамзамон эњсос мекунад, ки руњи ниёгон низ ба ў беэътибор 
нест. Руњи ниё ворису пасованди худро нигањбонї ва ќутб-
намої мекунад. Бо рўшании њамин чароѓи робита устод 
Сидќї ба ќуруни мозї сафар карданд ва аз рўзгори Шайх 
Камолу Мањастї китобе сохтанд. Ман мушоњида мекунам, 
ки ваќте Сидќї рољеъ ба бузургон њарфе мегўянд, њамеша 
ашкашон мерезад. Агар он муњаббат козибу маснуъ мебуд, 
аз куљо ашк ба имдод мерасид. Бахусус, ваќте аз ќоби хо-
тирањояшон тасвири устод Турсунзодаро берун мекашанд, 
вуљудашон ба муљассамаи муњаббат табдил меёбад. Ба наза-
ри ман, бузургиву нубуѓи воќеиро шинохтану арљ гузоштан 
кори сода нест, зеро нубуѓи ростинро завќи ростин муайян 
мекунад. Чї ќадар одамњое њастанд, ки бехабар аз њамњаљми 
пашша будани њунари худашон њунари дигаронро пашша 
мепиндоранд ва инон рўзе дар ѓубори њаќорати худ мањв ме-
шаванд. Аммо, хушбахтона, нафароне њастанд, ки шабна-
мона офтобро дўст медоранд ва аз муњаббати худ нардбоне 
сохтаанд, ки бо он то таљаллизор бар мешаванд. Ман боре 
њам надидаам, ки Сидќї ба касе њасодат варзида бошанд, 

љурмњои касеро шуморанд, ба роњи касе њоил нињанд. Устод 
ба чашми мо чун муљассамаи нишоту саъодат тулуъ карда-
анд, агарчи басо нишебу фарозро паймудаанд ва ишќу имо-
ни худро ба зиндагї бешикаст овардаанд. Њар субњ ман ба 
дафтари корашон медароям ва мепурсам:

– Устод, чї њол доред?
– Шукри Худо, наѓз – мегўянд њамеша устод њатто дар 

њоле ки дарди љонфишоре азияташон дињад, њатто агар таб 
њам дошта бошанд ё дилашон бемаром њам занад. Устод ис-
теъдоди шукр гуфтан доранд ва њар бор њатман мегўянд:

– Фарзонахон, шинед, як маслињат буд – пас оњиста 
аз чойнаки асотириашон чой мерезанд ва чанд ќанди му-
наќќашро аз љевон пеши ман мегузоранд. 

Ман чашмобачашми тирезаи бузург менишинам ва ни-
гоњамро дар он сўйи шиша мечаронам дар анбуњи сабзи зардо-
лузор, ки шамими малакутияш фатњи фазо кардааст, ба он бут-
таи садбарг, ки ба саломи ман сарашро латиф такон медињад, 
ба кабки сурхминќоре, ки ќафасаш дар гузаргоњи бод меларзад.

Ва устод шеъри тоза мехонанд. Шеърро мехонанд ва су-
оломез ба ман менигаранд. Ман бошам, бо њайрат як калима 
мегўяму меравам, яъне «наѓз». Охир чї шодибахш аст, агар 
инсоне пур аз шавќу орзуи офаридан бошад, пур аз нишо-
ти чакома хондан, пур аз наѓамоти тоза. Чї саодати бузург 
аст, агар дил ба рисолати худ содиќ монад, яъне боз њам дилї 
кунад, боз њам ошиќона тапад, боз њам шоирона пар-пар за-
над. Баъзан устод Сидќї маро дар беруни коргоњ, дар боѓи 
Абдулќодир Рањимї дучор меоянду аз роњашон бозпас ме-
гарданд. Ман мефањмам, ки матлаби устод шеъри нав хондан 
аст ва маро ба сомеъї баргузидаанд. Рўзе устод маро дар наз-
ди китобхона диданду бо хавотирї пурсиданд:

– Ба шумо чї шуд?
– Дилам нољўр мезанад – љавоб додам ман. Устод њамон 

лањза мошинеро ёфта, маро ба беморхонаи касалињои дил, ба 
назди духтари пизишкашон Назирабону барои ташхис бур-

данд. Маълум шуд, ки кори физиологии дил мураттаб аст, 
аммо кори маънавияш, ки бо аъсоб иртибот дорад, зеру бамњо 
дорад. Ман ба духтари устод – Назирабону байте гуфтам:

Он табиби дил гуфто: Мекунам туро ташхис,
Ишќро намебинад дурбини љопунї.

Ваќте аз њузури ў берун баромадам, устод ба ман чанд 
баста витоминеро, ки аз дорухонаи хориљи шифогоњ харида 
буданд, дароз карданд:

– Дилро ќавї гиред. Хайр, дилатон солим-ку, асабро 
ќавї гиред. Ман дар Овчї – Ќалъача ба зиёрати Эшон-бобо 
рафтам. Эшон гуфтанд, ки шуморо хуб мешиносанд, шеърњо-
ятонро хондаанд. Ман ба ў тўмор наменависам. Баръакс, ху-
даш љањд кунад, ки шеърњояш барои инсонњо тўмор шавад. 
Аз ин дарде, ки дорад, наљот наљўяд. Дарди ў дарди сухан 
аст. Фаќат табиби ѓайб чорасози мост. 

Бори дигар дар дафтари корашон Аъзам Сидќї таъкид 
карданд:

– Эшон гуфтанд, ки мабодо пеши љодугаре наравед, 
шумо бояд аз ин ќайдњо рањо бошед.

– Бале, устод – тасдиќ кардам ман ва ду байт хондам:

Ба љойи «оњ» чун «Аллоњ» гуфтам,
Тилисми њосидонро канда кардам.
Салом, эй шеър, эй овози фардо,
Туро ман ќосиди оянда кардам.

– Акнун, овози фардоро мешунавем, – гуфтанд устод ва 
аз зери миз коѓазњои шеърро берун кашиданд.

Кош, ин овози фардо њамвора дар гўшњои мо зангўлаи 
бедорї занад. Ва кош, ин дарахти тановар бо номи шоистаи 
Аъзам Сидќї, ки пуштвонаи маънавии моянд, боз њам сабзу 
борвар бошад ва паёми сабзи бањор дињад.

Устод Сидќї писари урдибињиштанд. Дар сурату сира-
ташон, дар пиндору осорашон анвори сабзи урдибињишт 
рехтааст. Кош, ин писари урдибињишт њамарўза милоди тоза 

ёбад ва хомаи тасвирсозаш боз њам осоре офарад, ки рўйна-
мои њаќиќат ва зебоист.

Соли 2002

ТУЛУИ ОДАМИЯТ

Он чашмаи кўњистон ойиназамир омад,
Он чашматарин инсон хуршедназир омад.
Сад тира кунад шубња бар асли булўринаш,
Сад хира сияњ бинад ўро, ки мунир омад.
То дарди туро хонад, то дарди маро хонад,
Он дардшунав омад, он дардпазир омад.
Як бор нашуд сарзер аз ќуллаи инсонї,
Њарчанд ба сар ўро санг омаду тир омад.
Аслан, абадият чист? Нав будану нав мондан,
Бар куњнањасудон гў: Он тозанафир омад.
Дарёи Зарафшон шуд ўро вараќи адвор,
Бар сабти њар оњангаш хуршед дабир омад. 

Њакиме гуфта, ки инсони нобиѓа он аст, ки ояндагон-
ро низ мисли имрўзиён тасхир созад. Бисёр рафтааст, ки 
њунарварони љавоне чун барќи бањор медурахшанду дар 
фурсати ними нафас хомўш мешаванд. Зеро он ними нафас-                
ро, ки дар иртифои шуњрат буданд, сарфи ѓуруру ифтихор 
мекунанд, на сарфи офаринишу ибтикор. Њунарманди по-
янда ва мондагор ба дунболи ном намедавад, зеро шуњрат 
чун симоби њароратсанљ хеле мутањаррик аст ва бо њунар 
на њамеша мувозиву муродиф мегардад. Њунарманди рисо-
латшинохта, бо он ки пазироии љомеа хуб аст ё бад, боз њам 
ба рисолати љовидонааш идома мекунад ва ба њаќиќати худ 
содиќ мемонад. Устод Љўрабеки Мурод бештар аз чил соли 
зиндагияшро ба њунар њадя кардааст ва мањбубиятеро, ки 
дар љавонї ёфта буд, баъди гузашти фосилањову марњалањо 
ва иваз шудани таќвим њам њифз намудааст. Замони нав 
инсонњои наве меофарад, ки бо сабки љадид зиндагї меку-

нанду мусиќї месозанду овоз мехонанд. Чунонки дар бозор 
мисли анори њиндї меваи назаррабое пайдо мешаваду њама 
бо нархи гарон онро мехаранд. Аммо чанде баъд маълум 
мешавад, ки њамон анори суннатии боѓњои ватан ширин-
тару шодобтар будааст. Њунари ростин ва бебадали устод 
Љўрабек њам чунин аст, ки њељ куњнагї намепазирад ва мар-
дум њамвора ба он имон меоваранд.

Аввалин таронањои Љўрабеки Мурод, ки маъсумият ва 
сафои руњи як нављавони кўњистониро доштанд, хеле одї ва 
њамзамон айни муъљиза буданд, ки паёми чашмањои улвї ме-
оварданд. Онњо зуд ба сурудњои њамагонї табдил ёфтанд ва 
њамарўза дар забони халќ такрор мешуданд:

Аз замин нонрезањоро чида мемолам ба чашм,
Нони гарми мењнатиро дида мемолам ба чашм.

Аз рўзгори навоѓозї Љўрабеки Мурод ба мусиќии сун-
натии «Шашмаќом», мусиќии ќадиму љадиди аќвоми Шарќу 
Ѓарб, оњангњои халќии тољикї ва кулли мусиќии имрўз 
руљуву гароиш намуд ва он њамаро ба њам зебо тазвиљ кард. 
Ў таронањои ќадимиро низ бо сабки номукаррар мехонд, 
зеро ба њаќиќати ин нукта расида буд, ки дар њунар њамарўза 
тозакорї бояд. Ў бо азамати савтиву садои довудї ва њайси-
яти чароѓафрўзаш дар бузургтарин сањнањои олам таронаи 
тавњид хондааст ва мардуми Њинду Љопону фаронсавию ито-
лиёию арабу яњудро мусаххар кардааст:

Ба раѓми садду сарњадњо, ба раѓми кини миллатњо
Суруди паркушои ту љањон паймуданаш донад.
Садоят аз Худо ояд, зи ављи кибриё ояд,
Ту дарёї, ки то бошї, ба мављ афзуданаш донад.

Ў ойинаи миллатнамост, ки бо чакомањои покљавња-
раш Тољикистони беназири моро дар назаргоњи аќвоми ба-
шар рўйнамо мекунад, зеро њамеша мубтадои таронањояш 
муњаббати Ватан аст. Ў бо он ки дар фазои њунар ва шуњрат 

меърољи баланд кардааст, унвонњову љоизањои бисёрро 
соњиб шудааст, шогирдони бисёреро хатти иршод додааст 
ва ин њама солиён мояи ифтихору муњаббати мардум мон-
дааст, боз њам як нафари заминиву хоксору фурўтанест, ки 
вуљудаш рўшан аз тулуи одамият аст. Ў дар кўча мегардад 
ва ногоњ чашмаш ба пирамарди фаќире меафтад, ки љўй-
борро тоза мекунад. Устод пеш меравад ва ба он мўйсафед 
дасти саломат медињад, њолашро мепурсад ва ба кораш ба-
рор мехоњад. Њамин кирдори дар назар маъмулї дар руњи 
он марди куњанљома, ки њама ба ў назарногирона нигоњ ме-
карданд ё ба будану набуданаш коре надоштанд, табадду-
лоти нишотангез эљод мекунад. Суруди Љўрабек низ чунин 
иќтидор дорад, ки инсонњои ѓурубидаро боз ба самти тулуъ 
мехонад.

Устод Љўрабеки Мурод ба асри тоза бо таљаллои тоза 
омадааст. Њунарманди бузург дар остонаи 70-солагї пур аз 
шодии оѓоз ва завќи офаринандагї ќарор дорад. Роњи њунар-
вари ростин ба самти беинтињоист. Баъд аз ин низ, сурудњои 
равонафрўзу љањонафрўзи ў ба шаш љињат башорати зебої 
хоњанд бурд, мардуми оламро ба тавњид хоњанд хонд ва оф-
тоби нубуѓаш навонав анвори мушаъшаъ хоњад рехт.

Соли 2002

НОМАИ ХУРШЕДМУЊРИ САРНАВИШТ

Њанўз ман ба дунё наомада будам, ки модарам дар до-
нишгоњ фаъолият мекарданд. Он кас аз љумлаи бонувони 
камшумореанд, ки кори таълиму тањќиќро кори зиндагии 
худ шинохтаанд ва рисолати иљтимоиу хонаводагиро ба њам 
тазвиљ кардаанд. Яъне ман њанўз дар он сўйи њастї будам, ки 
сарнавиштам ба донишгоњ муртабит буд ва дафтари хотира-
ам танњо бо чањор соли тањсил дар факултаи суханшиносї 
хотима намеёбад. Њоло њам кулли инсонњои њамруњу њамор-
мони ман инљоянд, ки агар љадвали мењр созам, аз сарвари 
донишгоњ, бародари фарњангсолорам Носирљон Салимов 

оѓоз мешавад то як нафар муншии одї, ки дар сари компу-
тар зиндагии дастурї дорад, аммо дилаш, дили парвозиаш 
ба шеър гароиш мекунад. Пас, ин номаи муњаббатро, ки аз 
рўзи милодам оѓоз мешавад ва њаргиз анљом намепазирад, 
чї гуна пеши шумо берун кашам. Ин вазифаи вазнинро ба 
дўши фардо мегузорам ва њоло дар вусъати чањор соли ља-
вонї, ки бо субњњои шайпуриву шомњои шамъдонї љараќа 
мерехт, пар-пар мезанам. Ё на, ин њам кори сода нест. Чањор 
сол як банд шеъри чањорпора нест, ки дар ними нафас мавзун 
шавад. Тасвире, ки ман мехоњам кашам, ба њаљми ин ойинаи 
чањоргўша нест. Ќалами ман наметавонад бо як давидан он 
панљоњ нафар њамдарсони навсабзу навниёзро, ки њастияшон 
тафсири наљобату зебої буд, ва, инак, дар бекаронаи дунё 
парешон шудаанд, маљмуа кунад. Он сафинаи муъљиза бо 
киштинишинони нозанинаш хеле дур рафтааст чун кишти-
чањои коѓазии тифлї, ки рўзгоре дар љўйборе рањо карда бу-
дем. Зиндагї он тозаљавонони туфониро ба соњил кашидааст 
ва тањаммул омўхтааст.

Ёдам меояд, ки ман дар њама мањфилњои донишкада 
шеър мехондам ва ин бароям кори муќаррарї буд, аммо 
дар озмуни «Бўстон» устод Фарњодљон Зикриёев ва омўз-
гори раќс Зулфира Асанова хеле исрор ва маљбур карданд, 
ки дар раќси њамагонї ширкат кунам. Шеър њам раќси руњ 
аст ва раќс њам шеъри руњ, аммо њаройина аз ин њунар бе-
бањра будам. Ва рўзи озмун, дар варзишгоњи бузурги шањр 
он ќадар чун алафи бегона дар чаман њоли музњик доштам, 
ки ваќти иљрои раќс ѓайримунтазир аз сањна ба поён афто-
дам. Он лањазоти шармсориро, инак, бо ханда ёд мекунам. Ва 
рўзгори донишљўї њам дар назарам њамон сањнаи зебост, ки 
замоне дар масоњати нуронияш руњу љисмро варзиш додем ва 
баъд дар њошия афтодем.

Њамсабаќонам гуноњи маро мебахшанд, ки як-як гул-
баргњои таќвимро бозпас намегардонам ва барои имрўзиён 
афсонањои дўшинаро намехонам. Аммо ќарзе њам њаст, ки 

бояд бозпас гардонд. Ба подоши он њама зањмату муњаббати 
бедареѓи устодон, ки чун чароѓи ибтидои љода маро фардо-
намої мекарданд, чї коре кардаем? Њељ!

Рўзи 70-солагии донишгоњ як баѓал гули маљоз бо худ 
хоњам дошт ва он гулбаргњои урдибињиштро як-як ба усто-
дони арљмандам њадя хоњам кард. Ин гулбаргњо номањои 
муњаббати мананд ба номи он инсонњои хуљаста, ки вуљуда-
шон бо њазор фазлу њунар оростааст ва руњи Њурмуздро дар 
љисмашон паноњ додаанд. Ин гулњои иродатро ба устодон 
Абдулманнони Насриддин, Усмонљон Ѓаффоров, Ањмадљон 
Давронов, Носирљон Салимов, Абдулќодир Зоњидов, 
Фарњод Зикриёев, Мардон Неъматов, Неъматљон Файзул-
лоев, Саидмурод Њољиев, Ўѓулої Ањмадова, Мавлудабону 
Файзуллоева, Неъматуллоњхон Њикматуллоев, Абдусат-
тор Абдуќодиров ва чандин нафари дигар, ки баъдан, пас 
аз хатми мо фаъолиятро шуруъ кардаанд, таќдим мекунам. 
Кош, ин азизон њамвора саломату бегазанд бошанд ва њас-
тии фарњангнисорашон дар руњи шогирдон нури маърифат 
интишор кунад. Дареѓо, ки гулњои мармуз ба устодонам 
Темурхон Маќсудов, Абдулраззоќ Вањњобов, Абдуллоњљон 
Сатторов, Абдурањим Тошматов, Њувайдуллоњ Љалилов ва 
Абдурашид Љалолов дер мерасанд ва ёдгорае мешаванд дар 
сари мазорашон. Чун ин номањои гулбаргии ман тулонианд 
ва њанўз нонавиштаанд, ба донишгоњи 70-сола умри Хизр 
таманно мекунам ва фаќат як номаи хулусро ба шодбоди 
руњи муаллим Абдуллоњљон Сатторов чун ќатрае аз рўд-
бор ин љо меорам. Боќї фикр мекунам, ки фардои Дониш-
гоњи Хуљанд бо њайати раёсати покгавњару сазовор, бо сиё- 
сати инсонгароиву маърифатоварї ва бо интишори илму 
фарњанги мутамаддин басе рўшантар аз дирўзаш хоњад буд 
ва рўзе муродифи бузургтарин донишгоњњои Шарќу Ѓарб 
хоњад гардид.

Соли 2002

ФУРЎЃИ САВОБ

Ман як нафари накўтолеам, ки Худовандгор бароям дар 
ин љодаи кўтоњу дароз, ки номаш Зиндагист, бо инсонњои 
арљманду муаззам ва камназиру бемасал шарафи дўстиву 
ошної бахшидааст. Дар ин њалќаи мунир устод ва бародари 
бузургам Абдулманнони Насриддин, ки дар айёми донишљўї 
роњбари гурўњи мо буданд ва то имрўз моро роњбари иршод 
мондаанд, љойгоњи шоиста доранд.

Боре дар рўзгори донишомўзї устод Абдулманнон маро 
насињат дода буданд, ки «ин ќадар шабу рўз китобњои иќти-
соди сиёсиву коммунизми илмї нахон, зењни одам фаќат дар 
љавонї хушпазир аст, баъд заиф мешавад. Ту бештар осори 
ниёконамонро омўз». Устод њамон ваќт њам медонистанд, 
ки чї мондагор асту чї тундгузар. Барои муайян намудани 
мавзуи кори дипломї ман ба манзилашон рафта будам ва 
устодро дарёфтам, ки бо ѓайрату њиммати тамом хишт ме-
резанд. Мо, ќаблан, олимонро андаке дигаргуна тасаввур 
мекардем: дар сарашон каљкулоњ, дар чашмашон айнак, дар 
дасташон кифи бузург бо шањомати хос дар долонњои бења-
во гаштугузор мекунанд ва, як навъ, мунзавиёне њастанд, ки 
робитае бо замину об, бо офтобу борон ва бо гулу бањор 
надоранд. Аммо устод Абдулманнон то имрўз суннатњои 
шарифи падари зореъу боѓпарвар ва њамзамон донишва-
рашонро идома мебахшанд ва њолиё њам муњаббаташон ду 
ќисмат шудааст: њам донаи аслї кишт мекунанд, њам донаи 
маљоз. Ва, аслан, ин ду муњаббат як муњаббати воњид аст 
ба дунёву инсонњояш, ё сањењтар бигўем, ба худи Наќшбан-
ди вуљуд, ки устодро њам азамати руњ додааст ва њам неруи 
бозу. Устод аз замин афкандагиву фурўтаниву тавозуъро 
омўхтаанд, аз осмон иртифои руњро. Њама афкандагињоя-
шон аз ѓояти сарафрозист.

Масалан, тамоми донишљўён медонанд, ки устод Абдул-
маннони Насриддин њаргиз касеро сахт танбењ намедињанд, 

садо баланд намекунанд, ё бо виќор ба њарфи касе даст на-
меафшонанд, аммо баробари ин барои пеши устод рафтану 
матлаберо гуфтан бисёр бедаступо мешаванду љасорат наме-
кунанд, худро ќафо мекашанду лол мемонанд. Зеро шањома-
ти руњи устод ба њадде баланд ва сиришти ойинапартавашон 
ба њадде шаъшаарез аст, ки њамаро хира мекунад ва њар ки 
љуръат намекунад, ки бо як ќофила љурм рост ба чашми ойи-
на назар созад. Дар мањфилу љаласае, ки устод Абдулманнон 
ва якчанд дигар донишмандони камназир њузур дошта бо-
шанд, масъулияти мутакаллим бисёр баланд мешавад. Зеро 
он чи маќбули ом аст, ба хос писанд наояд. Бояд абрешимро 
болотар зад ва садое марѓубтар рўшан кард.

Ба љуз китобњояшон «Шамс-ул-луѓот» ва ањаммия-
ти он барои луѓатшиносии тољик», «Нависанда ва шорењи 
осори адабї», «Маърифат ва шарњи адабиёт», «Фарњанги 
мушкилоти адабиёт», «Сухани фаришта» «Сењри мубин», 
«Рўдакї», китоби дуљилдаи «Шарњнависї дар таърихи ада-
би форсу тољик» устод бештар аз 500 маќола интишор на-
мудаанд, ки гирењкушои бисёр масоили адабї њастанд. Ва 
зиёда аз ин њастии бошарофати устод ба њадде ба шогир-
донашон шодиву дилпурї мебахшад, ки якеи онњо рўзе ба 
ман гуфт: «Њар бор ба факулта (факултаи суханшиносї) 
оям, аввал мошини устод Абдулманнони Насриддинро ба 
чашм тавоф мекунам ва дилам ќавї мешавад, ки устод ин 
љо њастанд, яъне њаќиќат ва маънавият пирўз аст ва мо њам 
ятим нестем».

Ваќте ман бо муњаббату хулуси нотасвир дар рўзгори 
нављавониям худро ба кўчаи ноошнои шеър мебурдам, устод 
њамеша роњи маро чароѓафрўзї мекарданд. Рўзе ману мода-
рамро ба манзилашон бурданд ва ба ањли хонаводаашон чу-
нин муаррифї карданд: «Иноятљон (устод маро њамеша чу-
нин ном мебаранд ) хоњари ќиёматии ман аст».

Хушбахтона, ин хоњариву бародарии хуљаста то имрўз 
бегазанд мондааст. Ба ќавли шайх Камол:

Мењри ќиёматиро њаргиз завол бошад,
Њай-њай, наузибиллањ, ин худ чї ќол бошад?!

Аз ин муридиву шогирдї ва дўстиву ошної ман бисёр 
суд бардоштаам ва ангезањое барои шеър гирифтаам. Рўзе 
устод ањли хонавори моро ба рустои Дењмой, ба тамошои за-
мини шолизорашон бурданд ва он љо ман анбуњи сўзанакњои 
садрангро дидам, ки дар таљаллизори офтоб гирд мегаштан-
ду самоъ мекарданд ва ман чакомае сурудам: «Дар он диёри 
гулпаракони њарирбол...»

Тозабањори соли 1987 устод Абдулманнон, ки сарвари 
факултаи суханшиносї таъин шуда буданд, маро ба љашни 
Наврўзи донишљўён даъват намуданд ва ман бо њамин бањо-
на рањорањ таронае мавзун кардам:

Замин гулпўшу сабзоѓўш, шафаќ бо ќуллае њамдўш,
Сабо дар соѓари гулњо шароби ќатра дорад нўш...
Гули зардолу мерезад...

Ин гуна шеърњо, ки мутивашро устод ирсол кардаанд, 
хеле бисёранд. 

Чунин иттифоќ афтода буд, ки љашни арўсии ман ва хат-
натўии писарони устод Абдулманнон (устод панљ писари ар-
шаду шоиста доранд) дар як шаб барпо шавад. Бародарии 
устод Абдулманнон ба њадде самимиву содиќона аст, ки як 
њавлї мењмону ташвишу тараддуди бењисоби худро ба ди-
гарњо вогузошта, дар базми мо ширкат карданд ва баъди хо-
тимаи он устод Лоиќ, Сорбон, Бањманёр ва дигар мењмонони 
муътабарро ба манзили худ бурданд. Устод Лоиќ низ суњ-
батњои Абдулманнони Насриддинро бисёр дўст медоштанд 
ва њар бор, ки ба Хуљанд меомаданд, ба Толибљон мегуфтанд: 
«Барои ман Љўрабек, Атахон, Абдулманнон, Носирљон, Ањ-
мадљон, Усмонљон, Нурмуњаммад, фалонї, фалонињоро ёб!» 
Чандин соату шабу рўзи хуљастаи устод Лоиќ дар њавлии му-
аллим Абдулманнон гузаштааст ё мондагор шудааст. Баху-
сус, як шоми лољварди романтикї, ки устод Лоиќ дар манзи-

ли муаллим риндона шеър мехонданд ва Хосияти Зарафшонї 
таронањои шодоб месуруд:

Аз нигоњам шарора хоњад монд,
Аз бисотам ситора хоњад монд.
Аз касе як хасе намемонад,
Аз ман умри дубора хоњад монд.

Соат дуи шаб буду мењмонони хушбахт мизбонро рањо 
намекарданд ё мизбонони хушбахт мењмононро. Дар ха-
зинаи устод Абдулманнон чун ёдгораи азиз чанд китоби 
армуѓоновардаи устод Лоиќ мондааст, ки шарњи Њофизи 
Бањоуддини Хуррамшоњї дар ин шумор аст. Ва шояд му-
лоќот ва дўстии баъдии устод Абдулманнон бо Хуррам-
шоњї ва бузургони дигари адаби порсї ба љуз ишќу хулуси 
мустаќим ва мутолиаи пайвастаашон, бо далолату замина-
гузории маънавии устод Лоиќ низ сурат гирифта бошад. Ва 
њоло дўстии мо бо бузургони муосир ба василаи худи устод 
Абдулманнон муяссар мешавад. Масалан, чанд рўз ќабл, 
дар сафари Эрон ваќте бо устодони Донишгоњи Кошон му-
лоќот доир шуд, устод Абдулманнон як нафари онњо – Саид 
Муњаммади Ростгўро чун ќуръоншинос ва њофизпажуњи 
номвар тавсиф карданд ва чандин рисолаашро ном бурданд. 
Соате пас дар боѓ ва музеи таърихии финии шањри Кошон, 
ваќте ман бо оќои Ростгў рў ба рў омадам ва иттилои устод 
Абдулманнонро бозгў кардам, шодии ў канора надошт ва 
тамоми рўз бо нишоти бузург рањнамоии моро анљом дод. 
Ин ошної бањона шуд, ки баъди бозгашт ман ба мутолиаи 
осори доктор Ростгў пардохтам.

Аслан, ба ќавли шайх Саъдї, як умри њазосола бояд, то 
ман яке аз њазор гўям. Њам он њазору њам ин як ногуфта бењ, 
ки намешавад аз инсоне, ки руњаш нури мусаввар аст, наќше 
кашид. Ин љо иктифо мекунам ва устод Абдулманнонро бо 
милоди фархундаашон тањният мегўям. Орзу мекунам, ки ња-
меша поянда ва мубашшири субњњои оянда бошанд:

Ту, эй чароѓи њидоят, ту эй, фурўѓи савоб,
Фитодаем дар ин кўрарањ, ба мо бартоб! 

Соли 2003

АНГЕЗАИ ИБТИКОР

Солиёни пеш пайваста сифати мањфилњои фарњангии 
устоди муаззам Абдулњусайни Заринкўбро, ки бо номи «Са-
луни Заринкўб» иштињор дошт, мешунидем.

Чандин нафар адибони тољик њам дар он мањфил ширкат 
карда буданд ва аз он фазои зебои ишќу илњом, ки устод За-
ринкўб фароњам карда буд, бо нишоту фархундагї ёд мекар-
данд. Дар он мањфил адибону олимону сарояндагону ромиш-
гарону наќќошону мусаввирон ва хаттотону дабирон бо њам 
меомаданд ва тозакорињои худро боз менамуданд. Ва мањфил 
шакли марсуму љадвалї надошт: бисёр муњити озоду боз, 
пурсу посухњои љолиб, бањсњои судовар, таронахониву наво-
зандагї, њатто базлаву зарофат њам буд. Ними мардум дар 
салун суњбат мекарданду ними дигар бо хоњиши худ дар њаёт 
(рўйи њавлї). Ва ман, ки ин њикоятњоро шунида будам, хеле 
орзу мекардам, ки дар хуршедшањри мо Хуљанд низ чунин 
мањфили дилафрўз таъсис шавад ва неруњои илмиву адабиву 
њунариро бо њам орад. Ин андешаву таманноям бештар ан-
геза ёфт, ваќте ки дар Наврўзи гузашта дар якчанд мањфили 
адабии Душанбе ширкат кардем. Дар мањфиле устодон Муъ-
мин Ќаноат, Бозор Собир, Гулрухсор, Гулназар, Саидалї 
Маъмур, Камол Насрулло, Њадиса, Бањринисо як суруди 
классикиро бо њам сароиданд, ки хеле љолибу шуниданї буд. 
Баъдан, онњо ашъори тозаи худро хонданд ва он ашъор аз 
љониби њамќаламонашон бисёр ошкорову берўю риё танќиду 
тањлил шуд. Масалан, дар он мањфиле, ки њудуди 200 нафар 
њузур доштанд, устод Гулрухсор рубоие хонданд, ки мисраи 
охиринаш чунин буд:

Мо пир шудему ишќи мо бехабар аст.

Он лањза устод Бозор Собир эрод гирифтанд, ки ин 
мисраъ нокомил аст ва бояд чунин ислоњ шавад:

«Мо пир шудему ёри мо бехабар аст», зеро дар ин њол 
фикрњои руъёии шоир рўшану мушаххас иброз мешаванд. 
Сари ин мисраъ бањс доир шуд ва ваќте фикри моро пурси-
данд, гуфтам, ки «Ишќи мо бехабар аст»-ро тарљењ медињам 
ва агар онро бо «ёри мо» иваз кунанд, бисёр одиву бемуъљиза 
мешавад. Ёди он мањфил дар хотирањои мо њанўз чароѓон аст.

Хулоса, он њама орзуњои моро дар бобати таъсиси мањ-
фили адабу ирфон дар шањри Хуљанд устоди мунавварзами-
ри мо Абдулманнони Насриддин бо њиммату фитрату шуљо-
ати афрўхта воќеият бахшиданд. Ин зањмати сода нест њар 
моњ неруњои илмиву адабиву њунариро як љо хондан ва њаме-
ша рўйи дастархони боз шириниву ќанди аслу маљоз мондан, 
њамеша њуруфи тозаву номукаррар гуфтан, њамеша чењрањои 
ќадиму љадидро тулуи тоза бахшидан. Дар ин мањфилњо 
борњо суханварони кишварњои њамзабон ва адибони пойтахт 
ширкат варзидаанд ва гузоришњои муассир ва моявар наму-
даанд. Устод Абдулманнони Насриддин дар суњбатњояшон 
зикр мекунанд, ки рисолати мањфил кўзаеро аз бањри нопай-
доканори сухани ниёкон саломат берун овардан ва ќатраеро 
аз он уќёнуси бемасоњат маърифат кардан аст. Дўстдорони 
адабиёт дар баробари ошноии густурдатар бо осори ниёкон 
бо тозакорињои фарњангии њамзабонон, ки аз тариќи ин-
тернет ирсол мешавад, огоњ мегарданд. Умед дорем, ки дар 
мањофили оянда бо тозатарин офаридањои адибони љањон 
низ ошно мегардем, зеро писандида нест, ки мо камтарин 
иттилоъе дар бораи адабиёти муосири Љопун, Чин, Итолиё, 
Олмон, Канада ва њељ куљои дигар надорем. Албатта, бо ин 
вазифањо дўшбори мањфил гаронтар мегардад, аммо устод 
Абдулманнон бо бузургворї дар ин кўрароњ њам роњкушої 
хоњанд кард.

Имрўз мо устоди покљавњар Абдулманнони Насриддин 
ва ањли њузури мањфили «Ганљи сухан»-ро бо нусрати яксо-

лагї муборакбод мегўем. Орзу дорем, ки ин мањфили гузаш- 
таомўзу фардоафрўз баъд аз ин низ ба зиндагии суханваро-
ни Суѓдзамин шавкату љалоли зебо мебахшад ва ба дилњои 
афрўхтаву руњњои дурпаймо бењтарин ангезаи ибтикору то-
заофаринї эњдо мекунад.

Соли 2005

ОРИФИ ХУРШЕДМАЌОМ

Инсонњои бузург ойинаи ватаннамоянд. Баъзан, шу-
дааст, ки ба шарафу шарофати касе як мањалро дўст ме-
дорї, як шањрро, як кишварро, тамоми љањонро. Бале, 
љањонро, ки њанўз чунин инсони наљиб дорад, њанўз зод-
буми накўиву зебоиву муњаббатњост. Устод Алиасѓари 
Муљтањиди Шабистарї низ дар шумори шахсиятхои то-
бандаанд, ки бо њастии муњаббатилќояшон пиндору ан-
дешаву нигоњњои моро нуронї мекунанд. Ваќте ин номро 
мешунавем, офтобе дар дили мо тулуъ мекунад. Офтобе, 
ки шуои саодатбахшаш зиндагии башарро ба самти нур, 
ба рифъатгоњи комил, ба коргоњу анворгоњи худсозиву 
худофаринї мебарад. Устод Шабистарї дар сангинтарин 
рўзњои миллат, дўш ба дўшу даст ба дасту љон ба љони 
тољикон, дар андаруни дуду оташу борони тиру гулўлањо 
будаанд ва дарду шиканљаи ин кишвари абгорро дар дилу 
љони худ кашидаанд. Замоне ки дару дарвозаи тамоми 
коргоњњову ширкатњову созмонњову садоратњо баста буд, 
як дар њанўз боз монда буд: дари устод Шабистарї. Ин 
дар равшандилони ситорасўхтаро њанўз пеш мехонд ва 
муждаи рўшної медод, ин дару даргоњ њанўз муфаррањ 
аз шунуфтани замзамањои малакутии Мавлонову Њофиз 
буд, ки мардуми ѓамошноро партави умед медод. Дар на-
хустин соли Истиќлолият мењрмоњи соли 1996 баъди таљ-
лили љашни 675-солагии Шайх Камоли Хуљандї устод 
Шабистарї бо њайати њамроњони арљмандашон барои му-
лоќоту дидор ба Хуљанд омада буданд ва чанд рўзи моро 

бо њузури фурўзонфарашон мунаввар карданд. Ёд дорам, 
ки ман низ бо устод Абдуманони Насриддин устод Ша-
бистариро дар ин сафар њамроњї намудем. Ќофилаи мо 
аввал ба ноњияи Мастчоњ ва баъд ба шањри Истаравшан 
роњсипор шуд. Устод Шабистарї дар суњбат бо мардуми 
одї, бо бинокорону кишоварзону боѓбонону таббохону 
донишљуён, бо њама бисёр бо лутфу иродат буданд, рањ ба 
рањ ба мардум китобњо эњдо менамуданд ва ончунон изњо-
ри мењру хулус мекарданд, ки он њуруфи нуронї баъди 25 
сол њам дар хотирањо муњри љовидон дорад.

Баъди бозгашт ба Хуљанд устод Шабистарї як ќадам 
ба манзили мо низ ташриф оварданд ва бо модарам шинос 
шуданд. Азбаски модар то нуњсолагї бештар дар Маскав 
ва баъдан дар ятимхонањои Украина камол ёфтаанд, забо-
ни адабии тољикиро чандон намедонистанд ва дар љавоби 
суолњои устод Шабистарї бо табассум «рањмат» мегуфтанд 
ва дигар њељ. Аммо хамин пурсу посухи кўтоњ њам дар зењни 
устод Шабистарї ба њадде таъсир гузошт, ки аз он ба баъд 
њамеша мукаррар намуданд: модар дар шумори наљибтарин 
инсонњоеянд, ки ман дидаам. Баъди 19 соли он ташрифи 
муборак, соли 2015 устод бори дигар ба манзили мо барои 
дидори модар омаданд. Фариштаи њаёти мо дар бистари бе-
морї бењаракат хобида буд ва бо азият сухан мегуфт. Устод 
Шабистарї дасти модарро бўсиданду ашк рехтанду дуои са-
ломат карданд ва гуфтанд, ки ман дар тули њаётам ба шумо 
шояд як-ду љумла радду бадал карда бошам, аммо ин симои 
азиз дар дили ман њамеша ангезабахши хубиву рўшноиву 
шарофат мемонад.

Маъмурияту масъулияти сафирии устод Шабистарї 
зоњиран кайњо хотима ёфтааст, аммо зиёиёни тољик ин до-
нишвари фарњехтаро барои њамеша нахустсафири васлу ош-
ної пазируфтаанд. Барњаќ, давоми таањњуди устод низ инчу-
нин сурат гирифт. Солиёни мадид устод роњбари Созмони 
фарњангии дўстии Ирону Тољикистонанд ва дар ин замина 

накўтарин корњову ибтикорњоро сомон додаанд. Бо ња-
моњангиву роњкушоии устод Шабистарї соли 2014 мо чанд 
тан хуљандиён ба Табрез сафар кардем ва як каф хоки турба-
ти Шайх Камолро ба Хуљанд овардем, ки њоло зиёраткадаи 
ањли љањон аст.

Устод бо иродату бузургвории хос бидуни њама њоилу 
фосилањо њамеша дар рўзгори нишоту ѓам њамбару њамоњан-
ги моянд. Номањои табрику таскинашон пайваста ба унвони 
ањли илму адаб меояд, зангњову пайомакњои шодиоварашон 
дар андешањои мо равзанае барои нур боз мекунад. Ин њама 
солиён устод Шабистарї бо лутфу марњамат ба ману Оза-
рахш низ дар санањои фаррухраќам номањои шодбод мефи-
ристанд, ки мадюни љовидонии мењру алтофашон мондаем. 
Камтаранд теъдоди инсонњое, ки ба ваќт њукумат доранд, 
на ваќт ба ишон. Устод Шабистарї бо тозаписандиву нав- 
гароиву мубодарату хушњавсалагиву муњаббатофаринии 
худ њамеша дар ањди шабобанд, зеро мехоњанд, ояндањоро 
афрўзгорї кунанд, андешањоро полоиш дињанд, зулматњо-
ро барандозанд, чароѓњоро барафрўзанд, донишу ирфонро 
ќутбнамои равандагони навин созанд, ишќро ба наљоти ба-
шар даъват кунанд. Чунин инсон љовидон дар марњалаи ља-
вониву камол мемонад. Ман ба устоди хуршедмаќом дуктур 
Алиасѓар Муљтањиди Шабистарї аз хизонаи саршори Пар-
вардагор талаби сињату саодату нусрати мустадом мекунам 
ва мегўям:

Чу офаридаи некўтарини офоќї,
Њамора мояи шодии хосу ом туї.
Сафири васлу дабири саодати мої,
Умедњои намирандаро давом туї.

Соли 2006

ХУЉАСТАНОМАИ НАВРЎЗЇ

Омад ин навбањори тавбашикан,
Парниён гашт боѓу барзану кўй.

					     Устод Рўдакї

Ин саодати бузург аст, ки мову шумо боз ба табрики 
њамдигар расидем. Гўё кори одиву маъмулї менамояд њам-
дигарро муборакбод гуфтан, аммо аз Наврўзи пешин то Нав-
рўзи тоза чї ќадар инсонњо њамин кори одиро наметавонанд 
анљом дињанд: 

Барои азизони мафќуд дигар офтоб бирешими тило 
наметанад, дигар субњњои нилуфарї ваъдаи саодат наме-
дињанд, дигар гулњои навтулуъ њамосаи зебої намехонанд, 
дигар ишќ дар дилњояшон талолў намекунад, дигар Наврўз 
намеояд... Ёдашон ба хайр. Боѓи фирдавс барояшон наврўз-
гоњи сармад бод. Мову шумо шукри беадад мегўем Эзиди 
љањонсозро, ки боз атри гули зардолуро шамидем, боз ба са-
ломи субњњои бањор алайк гуфтем, боз башорати инсонњои 
навпаёмро шунидем.

20 сол ќабл дар рўзгори тозаљавониям ман дар маъракаи 
суманакпазї дар дењи Унљии ноњияи Бобољон Ѓафуров тамо-
шобин будам. Хеши дурамон – Моњинисо – очаи 90-сола чун 
саркайвонї зимоми маъракаро дар даст дошт. Дар иди Нав-
рўз – дар љашни милоди зиндагї њама мераќсиданду мечар-
хиданд. Ва аљиб, Моњинисо-оча, ки зоњиран вуљуди фарсуда-
аш риштањои иртиботро аз зиндагї мебурид, дар чашми ман 
муљассамаи Наврўз буд. Ишќу имоне ба зиндагї дошт нотас- 
виру бекарона. Дар чашмњои ѓурубидааш умеду љараќањои 
тоза тулуъ мекарданд. Лабони фурўхамидааш некўтарин дуо- 
њову ширинтарин њуруфро ба мардум нисор менамуданд. Ва 
ман дарёфтам: Барои инсони навнигар ва зиндагисоз Наврўз 
њама рўз аст. Кош, Худованд њамаи моро хилќати наврўзї 
медод. Ба њар кўву барзан ва ба њар мањфиле, ки паём мебур-

дем, агар чиллаи даймоњ њам буд, халќ эњсоси омадани Нав-
рўз мекард. Кош, њар нафаси мо дар бекаронаи офоќ савобу 
шарофат мерехт.

Рўзе, ки дар Ирон нахустин бор найшакарро пайдо кар-
данд, шоњ Љамшед амр намуд, ки ин рўзи хуљаста барои мар-
думи форс Наврўз бошад. Дар назари ман ќалам низ мушо-
бењи най аст, найе, ки оби наботу шакар аз ў тарашшуњ ме-
кунад. Бошад, ки дар Наврўз ба њамдигар њарфи шакарпора 
таќдим кунем. Њарфи шакарпора таъми хурўсќанду себќанде 
дорад, ки дар рўзгори 7-солагиамон бо пули маъсуми идї 
мехаридем ва љањонро шодикадаву фариштазор медидем. 
Бошад, ки худамон шабењаи Наврўз бошем ва Наврўзи рос- 
тинро таќдим кунем: ба кўву барзан, ба ношиносу ошно, ба 
субњу шом, ба Ватан, ба миллат, ба фардо.

Дили пиру љавон Наврўзхоњ аст,
Замину осмон Наврўзгоњ аст.
Дар ин якчанд рўзи сабз дар сабз
Насабзидан, насабзидан гуноњ аст.

Наврўзатон муборак, устодони муаззам, ќаламварони 
фардоафрўз, азизони тозаоѓоз, ањли завќу ањли роз, ки бо хо-
маи муъљиза аз дил ба дилу аз марз ба марз ва аз имрўз ба 
љовидона наќб меканед. Ман бо иродати азиму хулуси беѓу-
руб шуморо шодбод мегўям ва аз Халлоќи олам мехоњам, ки 
барои идомаи рисолати арљманд, барои саломату саодати 
мудом, барои ибтикору тозакорињои бемонанд ва барои та-
пиши љовидонаи дили њурмуздии Шумо имрўзу њамеша рух-
сату фатво дињад.

Наврўзатон муборак, пирони замин, ки гандумњои нав- 
сабзатон хокро нусхаи бињишт мекунад. Наврўзатон мубо-
рак, эй равандагони бозор, ки кўлборњои вазнинро лањзае 
аз дўш ба замин мегузореду дарахти зардолуи гуловезро, ки 
дар сари роњатон шукуфтааст, тамошо мекунед. Наврўзатон 
муборак, эй кўдакони гулгардон, ки моње пеш гули бањман 

дар даст хона ба хона мегаштед. Шумо аз њама пештар са-
дои омадани бањорро мешунавед. Наврўзатон муборак, эй 
бунафшањову њулбўњову лолањои маъсум, ки дар њар сулула-
тон зебої фарёд мезанад. Наврўз муборак, эй дилњое, ки њама 
мафоњими хуљастаи дунёро аз њалокат наљот додаед: Ишќро, 
Љавонмардиро, Наврўзро...

Соли 2007

МАН МЕМОНАМ

(Нигоштаи Барзуи Абдураззоќ бо коркарди Фарзона)

Таќрибан соле ќабл ё андаке бештар як рафиќи деринам 
ба ман занг заду ба мулоќот хонд. Ман, ки аз андуњу яъси 
ботини ў дар ин чанд моњи охир воќиф будам, бо эњсоси ха-
вотирї ба ваъдагоњ рафтам.

«Ман барои њамеша меравам, аз ин рў хостам, бо ту ви-
доъ гўям», – гуфт рафиќам.

«Ба дур меравї?» – пурсидам ман.
«Ба дуртарин дур» – посух дод ў ва бо дасташ ба кадом 

як самти маѓриб ишора кард.
– Ба чї хотир?
– Чї хел, ба чї хотир? – дубора бозпурсид ў. «Чаро ме-

равї?» – суоламро мушаххастар иброз намудам.
Ў абрувонашро гирањ зад ва хаёлаш ба куљоњое рафт, 

шояд ба љустуљўи њамон посухе рафт, ки мусоњибаш барои аз 
тасмим баргардонидани ў њељ далелеву бурњоне наёбад. Ва ба 
миён омад сукути тулонї.

– Мефањмї, – бе он ки комилан аз муњосираи андеша 
рањо шавад, ба сухан омад ў. Ман ин љо зиндагї мекунам 
(самти ишорааш шояд ба шањр буд ё ба кишвар), ин љо зода 
шудаам…кор кардам…хонаву дар, зану се фарзанд дорам… 
Ин шањри ман аст, мефањмї? Аммо ман дигар наметавонам. 
Ман барои он меравам, ки хаста шудам аз фикри њар баду 
бало. Ў амсоли ин њарфњое гуфт, аммо ман дигар намешу-
нидам, зеро њамин њуруфи «ман хаста шудам аз фикри њар 

баду бало» маро сахт такон дода буд. Ў њарферо баён кард, 
ки ман рўзгори тулонї онро меандешидаму барояш ифода 
намеёфтам. Он чиро гуфт, ки ман њар лањза эњсос менаму-
дам. Рафиќам бо ин посух маро ба њадде бесилоњ кард, ки 
баногоњ ба сарам фикре шабехун зад: Агар ў инчунин хаста-
асту меравад, пас чаро ман њам, ки хастаам, мемонам? Ман 
бо чашмонам самти ишораи ўро дунбол кардам бо умеди он 
ки дарёбам: чї чизест, ки рафиќамро ба ноумедиву хастагї 
овардааст. Ва ман мардумеро дидам, ки турушрўву оњиста 
аз баробари чашмам мегузаштанд ва дарёфтам: мо, душан-
бегиён, кайњост, ки ба рўйи њамдигар табассум намекунем, 
кайњост, ки бо њам њамдўшу њамсоя нестем. Ва агар њамин, 
мањз њамин шањр, ки Аняхолањову Боряамакњо, Амиранњо-
ву Ёсикњо, Сергейњову Мавлододњо, Датову Иброњими 
доѓистонияш дўш ба дўш мезистанд, пас куљо шуд он ит-
тињоди дўшини њамшањриён, њамкориву њамёрї, он гар-
мии рабоянда, ки њама љо эњсос мешуд, агар дар кўчаи Го-
гол будї ё Шанхай, ки мањаллаи пушти истгоњи роњи оњан 
чунон ном дошт. Њама љо вуљуди шањрро эњсос мекардї. 
Шањр – ин иморатњои бисёртабаќаву троллейбусњо нест, 
ин руњи хоси боазаматест бо шеваю гуфтори хос, бо сабки 
хоси ќадам задан, нигоњ кардан ё даст љунбонидан;шањр – 
ин шабоњати хоси андешаву пиндорњост. Шањр – ин маљрои 
хосу муназзами зиндагонист. Дар шањр ту метавонистї ни-
фоќ варзї, вале ба аќоиди суннатии он њаќ надоштї, рах-
нае ворид кунї. Зеро он иттифоќи ботиние буд, пайванди 
гиливу дилї буд ё ба масал орухонаи бузурге буд, ки њар 
бошандааш њамдигарро аз рўйи рангу бўйи хос мешинохт…
Бегонањо ё беруни дарвоза мешуданд ё маљбур буданд, дар 
шањри якчашма якчашма шаваду аз рўйи суннату ойину ќо-
нуни њамин даргоњ ба зиндагї пардозанд. Аммо ваќте ки 
ба ин истењком халал афтод – падруд, эй шањр! Он гоњ пад-
руд, эй Мавлододу Иброњимњои доѓистонї, падруд руњу ра-
вону шеваи хос, падруд ќоидањои дерпои устувор, падруд 

њамёриву њамбастагї… Марњабо, ѓуссаву парешонї. Ман 
хаёлан шањрро гардиш кардам, дар кўчаву њавлињои ошно, 
ки овони кўдакињоямон аз пушти тўб медавидем ва Аня- 
очањои фарбењи болидарў аз пасамон сур мекарданд, ќа-
дам задам. Ќадам задам дар тангкўчањои азизи «яњудиён», 
ки бачагии ман аз боѓи њамсоягон гелос медуздид ва баъди 
ба фасли булуѓ расидан аз лабони гелосии дўшизагони њам-
соя чошнї мерабудем. Ман хаёлан худро дар арѓунчакњои 
боѓ тасаввур кардаму чанд давра гирд гаштам, оби газноки 
ширин нўшидам, аз маѓозаи нон чанд кулчаќанди шири-
ни њанўз гармро харидам, якеро ба дањон бурдам ва нигоњ 
кардам ба осмон, ба осмоне, ки дар уќёнуси нилгунаш ња-
зорњо парастувон-фариштагони тундпарвоз – нигањдорони 
шањри мо пар-пар мезаданд, хаёлан саломуалайк кардам бо 
милисаи сарсафеди мењрубони доимо серташвиши мањалла 
Маљидов, ки њамеша мехостам дар баробараш бо эњтиром 
даст ба чакка барам; ба варзишгоњи «Фрунзе» давидам, ки 
«Помир»-амонро њаводорї кунам ва чун њазорон њамдиё-
ронам, инак, хаму рост мешавам, њуштак мекашам, пархош 
мекунам ва дар баробари ин ифтихор меварзам, барои он ки 
«Помир» они мост, они ман аст! Хаёлан мепарам ба Варзоб, 
фуруд меоям дар соњили рўдмодар, кафамро пур мекунам 
аз оби зиндагонї ва оњиста, оњиста, оњиста, ќулт-ќулт-ќулт 
менўшам ва дар баробарам нафаре нест, ки тањдидомез ба 
ман наъра занад: Ин рўд рўди ту нест, ин соњил соњили ту 
нест, аз ин баъд ин дара њам дараи ту нест. Љунбиши силси-
ласафедоронаш њам, маъоси барањояш њам, ки аз дуродур 
меоянд, аз пушти рустоњо, аз соњили муќобили рўдмодар, 
ки он љо њамтаборони ман зиндагї доранд, онњое, ки аз њу-
зурашон басе сипосманд будани маро эњсос намекунанд, 
ин њама дигар ба ман мутааллиќ нестанд. Болњои руъёиро 
боз мекунаму дуртар мепарам – дуртар, дуртар, ба Кўлоб, 
Ба Ќўрѓон, ба Хоруѓ, ба Шањринави азизу пайвандам. Ва 
бар фароѓатгоњи Ќаротоѓ, ки шабњангом дар анбуњи арча-

зорону ќароѓочњои болобаландаш, дар фурўѓи мунаввари 
кавкабистон ман нахустин бор таъми муњаббатро фањми-
дам. «Овањ, куљо шуданд он њама? Он њама хоб буд ё руъё? 
Ва, инак, мактаби ман дар кўчаи Гогол. Ман бо хиљолати 
нињонї нишони комсомолиямро аз сари синаи куртаам бе-
рун мекашам ва ба љайби чапи шими сиёњи то зону пањнпо-
чаам мегузорам ва роњи ўро интизор мешавам. Ў меояду 
рањорањ табассум мекунад. Домани шикан-шикан пўши-
дааст ва дар бари сина нишон овехтааст. Ў медонад, ки мо 
ба сайру гашти шањр меравем, 1 сўм дорем барои ду нафар, 
1 сўм барои як рўзи дароз, аммо чї љойи нигаронї, њамин 
миќдор њам моро кофист.

Як сўм барои 1 рўзи дароз! Ва ман боз ба парвоз мео-
яму хотирањоямро тозиёна мезанам, зеро шитоб дорам. Ва, 
њолиё, дар рў ба рўйи ман чун дар он сўйи тирезаи ќатораи 
тундгард симои њамсабаќонам су-су мезанад. Карим, Исмат 
ва Гулбањор ва, инак, Маскав, пойтахти ватани мурдаи ман 
ва аз нав су-суи чењрањо: Митя, Володя, Нодир, Вирљиния, 
Иринаву Марина, сархушиву хумор, таронањову наѓмаи 
гитор, барфу яхбандии роњњо, пулњои ќарзгирифта, Досто-
евский ва Балмонт, Бродский, Гирландайо ва Лоренеои 
Бузург, идгардиву масхарабозиву њарсўгароињо, эътироз- 
њову интишори латоиф аз њаёти Котиби Генералї, КБД-и 
пинњонкори бадњайбат… Мамлакати зоњиран некўтимсо-
ле, ки шашяки рўйи замин буд, инак, макони нањси љангу 
пайкор аст. Њуљуму гурезогурез, ашкњо, бўйи майитону 
андуњи бохтанњо ва, инак, инсонњои дигар, шеваю гуфтори 
дигар, кори дигар… Он занбўрхонаи дўшин фурў афтода-
аст ва аллакай 1 сўм барои ду нафар кофї нест, балки ба 
миллион сўм њам як кулчаи шикофмиён (бо таъбири халќ 
нони тешукча) намехарї… Ва, њолиё, дар тангкўчаи яњудиё-
ни ман њам бурганњову дигар алафњои бегона рўйидаанд ва 
рўдмодар кунун модарандар аст, соњилњояш дигар маро на-
менавозанд, парастувони фариштавораш шањри маро тарк 

гуфтаанд ва барои ман малоловар аст бегонавор гом задан 
дар шањри ноошно. Ва баногоњ яњудии сарсафеди хамидаќо-
мати мањаллаи яњудиён, тани танњо бо тўрхалтаи ќадимаш 
намоён шуд…

– Аз куљо? Чї хел? Чї ќадар муъљизаосо! – Чаро танњо? 
Чаро ин љо? Барои чї нарафтед? Ў посух медињад – Гўрњоро 
нигањбонї мекунам. Оњ, шањри руњбенавои ман, шањри поли-
сони рању гадоён.

Эй шањри ман, ки парастувони фариштаворат тарк гуф-
таанд ва ба љояшон «фариштањо»-и дигар љойгузин гашта-
анд: ќуттии нўшобањо…Ва њамин дам, мисли он ки пару боли 
маро бибрида бошанд, ман ба замин фуруд омадам.

«Хўш, ту њам меравї? – пурсид њамсуњбатам»
Ба куљо? – баъди ба худ омадан аз парвози руъёї суол 

кардам ман.
– Ба он љо – ва бо дасташ ба кадом як самти маѓриб ишо-

ра кард.
– « Не, ман намеравам» – љавоб додам ман.
– « Чаро, охир ту њам хаста шудї аз фикри њар баду бало. 

Барои чї, ту эй дўсти ман, намеравї? – ба оњанги талќин нидо 
мекунад рафиќи деринам.

– «Намеравам, ман дигар ба њељ куљо намеравам» – посух ме-
дињам ман. Ман мемонам, барои он ки нигањбони гўрњо бошам.

24.08.2010, Маяковка
Замимаи Фарзона
P.S. Нодири Нодирпур њини Эронро тарк гуфтанаш ин 

пораи љонсўзро навишта буд:

Агар умеди шумо, эй халќ,
Ба бозгашти парастуњост,
Назар зи панљара бардоред,
Ки навбањор намеояд.

Аммо Суњроби Сипењрї, ки оњанги сафар надошт, ватан-
ро ба гунаи дигар медиду месуруд:

Зиндагї холї нест,
Мењрубонї њаст, себ њаст, имон њаст.
Оре, оре,
 	 то шаќоиќ њаст,
зиндагї бояд кард.

Ватан њамон як Ватан аст, ки ин ду нафар бо нигоњи но-
мукаррар мебинанду мепазиранду дўст медоранд.

Коргардони нодирњунар Барзуи Абдураззоќ аз банда 
хоњиш кард, ки ин дардномаро аз назари забонї вероиш 
дињам. Баъди ошної бо ин њуруфи ормонї, ки ностолљи 
ба ёди рўзгори мозист, ман фикр кардам, ки аз тафак-
кури Барзу, бо он ки њунарманде бо масоњати љањонист, 
мафњуми «рафтан»-ро ихтисор бояд кард. Бояд коре кард, 
ки баъди рафтани Аняхолањову Боряамакњову Илёсњову 
Родикањо њам ў дарёбад, ки Варзоб Варзоби ўст. Ин рўди 
мањбуб ба љое нарафтааст ва њанўз бо сабки хуросонї наѓ-
ма мехонад. Ва боз парастувони субњро маљмарагардон 
осмони хуршедкулоњро тавоф мекунанд ва боз зардолуво-
ни мањтобиву сафедорони сињиќад симфониёи муњаббат 
менавозанд ва рањгузарони ошнову ноошно њанўз њам бо 
мубодилаи табассум роњи худро идома мебахшанд. Магар 
метавон рўзро батамом аз зиндагї ихтисор карду дар асо-
рати абадии шаб монд. Ё баръакс, магар мешавад шабро 
дар ин дунё мањв намуду маргро, сиќому бемориро, бох-
танњову бенусратињоро, ашкњоро, гирањњои печ-печи аслу 
маљозро. Ин њаќиќати содаро бародарам Барзу накўтар аз 
ман медонад ва медонад, ки агар ойинаро пушт гардонад, 
ин шаби ялдо ба субњи фурўзонфар иваз мешавад. Ва ин 
ойинаи рўзу шаб, ин ойинаи нишоту ѓам, фаќру ѓано, абру 
хуршед, гуноњу мубоњ, Наврўзу дай, душманиву ошної, 
шаќовату саодат њамеша бо ў хоњад буд, агар ба маѓриб 
меравад ё ба ясору ямин. Зеро ин ойина худи зиндагист. Ба 
ёдам меояд, ки њамин дирўз пирамарди 80 солаеро дар кўча 
дучор омадам.

– 60 сомонї нафаќа мегирам, – иброз кард ў. Зиндагиям 
мисли ќанд мегузарад. Ба як сомонї охир, нони чун лаган 
калонро мешавад харид. 

Лањзае пас бо зане рў ба рў омадам.
– Аљаб замоне шуд, – ѓам мехўрд ў. Ба њазор сомониву ду 

њазор сомонї њам њељ чиз харида намешавад ва дастњояшро, 
ки дар ињотаи зару зевар шуо медоданд, бо таассуф афшонд. 
Ман дарёфтам, ки агар аз 60-сомонии пирамард 20 сомони-
ашро ихтисор кунанд њам, ў боз шукргузорї хоњад кард ва 
агар маоши он бонуро ду баробар афзоянд, боз њам шикоят 
хоњад намуд. Аммо дар мавриди Барзу чунин намепиндорам. 
Ваќте ки Барзу мегўяд, пас амиќ бояд андешид. Бояд коре 
кард, ки ў табассуми ањли шањрро бинад, ба саломи офтоб 
алайк гўяд, саодатеро, ки бо лутфи Илоњ дар њалќаи модару 
падару њамсару фарзандонаш, дар мањфили парастувони ма-
лакутї, дар оѓўши чанорону сафедорони сарафроз, барзанњо-
ву боѓистонњои гулгардони шањри азизаш дорад, жарфтар эњ-
сос намояд. Бо кадом роњ? Аввалан, бо роњи ислоњи вазъи њаё-
ту моддиёт. Яъне агар маъмурону масъулони фарњанг василае 
фароњам оваранд, ки њунари азими Барзу ва њар њунарманди 
њамќисмати ў дар Ватан беистифодаву бетатбиќ намонад ва 
онон бе ѓами дарёфти ризќ ифтитоњу тозакорињо кунанд. Ал-
батта, њар њунарвари неруманд нозњое дорад, ки бардошта-
наш ба дўши ањли љомеа гаронї мекунад. Аммо нўшро њамоне 
меситонад, ки нешро тањаммул созад. Дувум, бо роњи ислоњи 
вазъи равонї, ки инро аз худи бародарам Барзу хоњиш дорам. 
Ман мехоњам, тамоми «падруд»-њояшро ў бо салом иваз на-
мояд ва кўдакиву љавонии хуррами худро, он њама яњудиёну 
русњову доѓистонињои азизро дубора баргардонад ва зинда-
гиву таљаддуд бахшад дар сањнаи њунар, бо кори офариниш. 
Он муњаббатњоро аз њофиза берун кашад ва ба назаргоњи њама 
бигзорад, он сон, ки «Шањраки мо»-ро офарида буд. Барзу ба 
њадде руњи муќтадир дорад, ки тасмим гирифтааст дар Ватан 
бимонад. Бимонад, бо он ки сарриштаи кораш гирањ задааст 

ва орзуњои њунариаш ќафасбанданд. Ў мемонад, зеро дўст ме-
дорад ин обу хоки муборакро, ин мардуми азизу пайвандро, 
шањри бебадалу бемасалашро. 

Ман ба ин бародари мукаррам, ки бо сабки бузурги ин-
сонгарої зиндагиву эљод мекунад ва ба тамоми њунарварони 
тозаофарин нусрату кушод мехоњам. На ба Барзу, балки ба 
худ хитоб мекунам:

Ту медонї, ки ислоњи башар чист,
Љуз ислоњи худї чизи дигар нест.
Мадењ таѓйир авзои љањонро,
Ки гар худро дињї таѓйир, кофист.

Бимон, бародарам Барзу! Бимон, ки бонии руњи рафта-
гон, њамдўши имрўзиён ва мубашшири ояндагон бошї!

Соли 2010

ДУРУДИ НАВРЎЗЇ

Наврўз, ба мо чањордањ син овар,
Дар лаълии субњ себи заррин овар.
Исї шаву бар саломатии дили мо
Аз тоќи фалак анори ёсин овар.

Салому дуруд ба Шумо бародари шарифљавњару рамз- 
ошно Алиризои Ќазва!

Номаи наврўзиро бо таъбири бадеи «анори ёсин» шу-
руъ кардам бад-ин хотир, ки дар Њиндустон, ки њолиё 
Шумо маъмурият ва масъулияти интишори фарњангу ада-
би муаззами форсиро дар таањњуд доред, ин анор маъмул 
будааст ва њар кї дар рўзњои тозабањор аз он чошние бар-
дорад, њама солу њама умр аз нањси њаводису чашмзахми 
бадон эмин мемондааст. Дар назари банда, офтоби фарвар-
дин мисли њамон анорест, ки партаву шуои љонафрўзу љањо-
нафрўзаш сура-сура нозил мешавад ва инсонњоро аз дайка-
дањои ѓафлат ба майкадаи мунаввари маърифат пеш мехо-

над. Имрўзњо ман нигоњ мекунам, ки дар боѓистони Хуљанд 
зардолувони мањтобиву ќандаку хасаку бобоиву амирї…
шукуфањои нуќравар бастаанд ва њар гулбарг номаи ишќи 
Њазрати Кирдигор аст, њар ѓунча мактубест фуруд омада ба 
тоќи дилу дидаи мо – инсонњо, ки чи бесаводона бар муто-
лиаи бањор мепардозем. Ва ин лањазот ќофилаи шоди гул 
дар кўчабоѓњову барзанњои барозидаи Нишопур њам хайма 
густурдааст ва насими боди наврўзї, ки доман-доман хай-
ру эњсон барои нисор дорад, кў ба кў атргардон аст. Пушти 
растањои ќадим атторони шањри Аттор армуѓон мефурў-
шанд ва рањорањ ойинањои пурнигори нишопурї таљалло 
мезананд. Ман дар ин ойина чењраи тамоми бузургони шеърро 
аз Одамушшуаро Рўдакї (ки аз роњи Нишопур гузар карда буд) 
то имрўз мебинам. Ин ойина њамон «Дафтари рўшної»-ст, ки 
устоди устодон, фењрасту сарљаридаи илми сухан доктор Ша-                
феии Кадканї ба чашми имрўзиён боз кардааст. Ман дар 
ин ойина симои Шуморо низ мебинам, ки ба ањли Машриќу 
Маѓриб хитоб мекунед:

Ба дили шикаста рафтам суи машриќи табассум,
Ногањон расидам ин љо, субњатон ба хайр, мардум!

Чун сухан аз маѓриб рафт, ба ёдам меояд, ки дањ сол 
ќабл Шумо ѓазалеро бо њамин матлаи зебо дар толори До-
нишгоњи Ландан, дар симпозиюми шеъри нави форсї хон-
да будед ва ошиќони ростин дарёфтанд, ки навиву куњании 
шеър дар пўсту пирањан, дар шаклу шамоил, дар њаљму ма-
соњат ва дар солу замони офаринишаш нест. Магар, муо-   
сирон њуруфе навтару имрўзитар аз Мавлонову Њофиз 
метавонанд гуфт? Навии шеър дар башорати халлоќи ўст, 
дар садои зарабон, дар растухези ботин, дар навии нафасу 
нигоњу љавњару пиндору афкор аст. Ва аљаб, ки ѓазал бо ин 
њама пириву куњанљомагї њолиё низ ойинадори навтарин 
навидњову муждањост ва бо сафои оњарї тоза ба тоза, нав 
ба нав муљалло мешавад. Чунонки Шумо мегўед: «Шоиро-

ни бузург њамеша байни ќолаб ва муњтаво эътидоле барќа-
рор кардаанд ва дар њар ду худї нишон додаанд». Шумо, 
ки бо тавозуъ худро зарраву бузургонро офтоб медонед, 
бо ѓазалњое пур аз ибдоъу ифтитоњњову тозакорињои хос 
ба фатњи љонњои шефтагони шеър (ки дар Тољикистон бис-
ёранд) камар бастаед ва бо номањои тањќиќии худ нињон-
тарину фаромўштарин чењрањои адабро дубора дар чашми 
ањли назар рўйнамо кардаед.

Шумову ањли хонавори шарифатонро бо ин шабу рўзи 
атласиву алвониву наврўзї муборакбод мегўям ва умед ме-
бандам, ки хомаи наврўзойину наврўзофаринатон имрўзу 
фардову њамеша ба зењнњову руњњову пиндорњову андешањои 
мо Наврўзи дигар эњдо хоњад кард.

Соли 2011

СИНИ САЛОМ

Салом, эй чашми марворидбаста,
Салом, эй маќдамат фоли хуљаста.
Марав аз ман, ки бо њам кард пайванд
Хати пешонии моро Худованд.

Зеботарин Наврўз Наврўзи васлу тавњид аст. Наврўзи аз 
дугонагї ба ягонагї расидан, Наврўзи дидору ошної, Нав-
рўзи пайванду њамгарої. Бо таъбири устод Муъмин Ќаноат: 
«Дар љањони имрўз зарурате пайдо шуд, як фарњангро бипа-
зирем, ки ибтидои њама фарњангњо бошад, сарчашмаи зулол 
ва њаётбахш бошад. Ва бисёр хуш аст, ки Наврўзро мубтадои 
њамбастагї ва оѓози табиии муносибатњои инсонї пазируф-
танд». Яъне моњият, рисолат ва таањњуди бузурги Наврўз, 
ки мояву пояаш ба мабнои азимтарин, некўтарин, барозида-
тарин андешаву ормону омолу пиндор бино гардидааст, ба 
васл овардани Банї Башар аст. Ин армуѓони волои руњони-
ро ањли Аљам, ки љумла Наврўзойину Наврўзботину Наврўз- 
офаринанд, бо замимаи донишу фарњангу маорифу тамадду-

ни боландаву офоќгири худ ба оламиён эњдо кардаанд. Ва чи 
падидаи муфаррењ аст, ки Наврўзи имсол ин ќофилаи гулгар-
дони наврўзї бо шеъру мусиќиву синамову тиётиру наќќо-
шиву кулли њунару саноеи дигар аз як Наврўзгоњ – аз Эрони 
бостону ростон ба Наврўзгоњи дигар – ба Тољикистон омад. 
Корвоне омад, ки ањли ќофилааш аз матои адабу фарњангу 
хираду назокати фитрї ба худ хилъати эзидї доштанд, он 
гуна ки доктор Сайид Муњаммади Њусайнї – вазири фарњанг 
ва иршоди Љумњурии Исломии Эрон дар паёми шодбоди худ 
зикр кард: «Њунарманд њакимест, ки «хирад»-ро њадяи Худо-
ванди рањмон медонад, ки фаќат бархе шоистаи ин хилъати 
эзидї њастанд».

Як рўзи ин њафтаи пуранвор ба дидори Хуљанд эњдо 
шуд, ба дидори ин тафарруљгоњи нухбагон, ин боѓшањри му-
наввару муанбару мушаљљаре, ки Сайњунрўди мављгардони 
пирўзарангаш торихи чандинњазорсолаи тољиконро чун хи-
зонадори љовидон ойинадорї мекунад. Шањри хушбахте, ки 
аз њар ѓазали Камоли Хуљандї њуљљати абадият гирифтааст. 
Ва, инак, дар мазњари Камол ва дар тиётири ба номи Шайх 
Камоли Хуљандї шуарои баргузидаи Эрон Алиризо Ќазва, 
Парвизи Бег Њабибободї, Саид Биёбонакї, Ирфони Назар 
Оњорї ва Фозили Назарї дўш бо дўшу љон бо љон бо шои- 
рони Суѓдзамин Нурмуњаммади Ниёзї, Ањмадљони Рањ-
матзод, Неъмати Оташ, Адибаву Гулнози Тоњириён шеър 
мехонанд. Гурўњи мусиќии «Сафеду сиёњ» дар ин фазои 
атласиву алвониву рангоранг салои ишќ мезанад. Чи басе 
ношикебу тунду мастона метапад дилњои муштоќи мо, ваќ-
те ки Ирфони Назароњорї нидо медињад: «Ман суфрае ба 
бузургии љањон пањн мекунам ва њафт син мечинам…Аммо 
њамаи синњо дар канори Симурѓ зебост, ки сини њафт сини 
љањон аст». Ин се кишвари њамзабон, ки мардумаш бо фор-
сиву тољикиву дарї суњбат мекунанд, мисли се мурѓ аст, ки 
бо мадади Симурѓи яктои осмониву ормонї тариќати ишќ 
мепўяд. Бузургтарин «син» дар назари мо сини салом аст, 

ки бо он муњаббатномаи кўтоњи ман оѓоз шуд ва бо он идо-
ма меёбад, зеро мафњуми «падруд» дар барномаи ояндаи мо 
њузур надорад. Мо баъди танаффуси 70-сола ба њам салом 
гуфтем ва ин «салом» сарлавњи тозае дар муњаббатномаи 
сармади Эрону Тољикистон аст:

Салом бар ту, ки сини салом бар ту расид,
Салом гирди љањон гашту љуз ту напсандид.
Ба гирди кўйи ту паррон кабўтарони салом,
Ки бе паноњи ту касро нашояд оромид.

P.S. Дар остони Наврўзи хушбашорат банда тасмим ги-
рифтам, ки ба дўстони назду дур табрикномањо бифристам. 
Яке аз ин номањо ба унвони шоири бењини Эрон Алиризои 
Ќазва буд. Чун номањоро ирсол кардам, ёвари вазири фарњанг 
ва иршоди Љумњурии Исломии Эрон, бародари соњибназари 
мо Ризо Њамидї мужда доданд, ки Алиризо Ќазва бо дигар 
шоирони арљманди эронї анќариб мењмони Хуљанд хоњанд 
шуд. Пас, ин номаи наврўзиро, ки мухотабаш якояки шумо, 
бинишварони олишони эронї њастед, чун як гули сурх, ки 
рўйнамои дили ошиќи мост, бипазиред.

Соли 2011

НОМАИ ФАРЊАНГИ ЗЕБОЇ

Набарди инсонњо дар муќобили таќвим њамеша бо 
маѓлубияти онњо поён мепазирад, зеро мавлои ваќт њаргиз ба 
иродаву идораи одамї мусаллам набудааст. Аммо ваќте ки 
њунар бо таќвим љињод мекунад, хоса, њунаре, ки муродифи 
муъљиза аст, ваќт бо тамоми шањомати кайњониаш ољиз ме-
монад. Ваќте ки чун хаткўркунаки кўдакон њама наќши обу 
гилро меравонад, дар баробари неруи њунар беиќтидор аст. 
Ман њар бор, ки Сайрам Исоеваро мебинам, дар пиндорам 
сањнае рўшан мешавад, ки њунар бо ваќт пайкор мекунад ва 
пирўз мешавад. Дар вуљуди Сайрам њама фазилатњо маљмуа 
шудаанд: истеъдод, нубуѓ, зебої, шањомат, љасорати њунарї, 



Ќанди баста

– 405 –

зањмати бетанаффус... ин њама аносир, ки бо њам тазвиљ шу-
даанд, инсоне ба вуљуд омад, ки симову маънояш назир на-
дорад:

Бигў ойинаи хушбахтро, то рў ба рў бинад, 
Ба маънї бастани сурат, ба сурат бастани маъно.

Аслан, нубуѓ чист? Њакиме гуфта, ки нубуѓ як фоиз 
истеъдод љамъи наваду нуњ фоизи азияту зањмати офа-
рандагист. Дар сањнаи разми Суњроб ва Гурдофарид (дар 
филми Б. Кимёгаров) таљаллии нубуѓи Сайрам падидор 
аст. Сайрами љавон чи азияту шиканљањое кашидааст, ки 
Гурдофарид офарад. Ба Гурдофарид расидани Сайрам ба 
њаќиќати њунар расидани ўст. Гурдофарид, ки шањсавори 
аспи барќљавлон ба дифои Мињан бархостааст, зани ормо-
ниест, ки ниёгонамон тўли њазорсолањо месутуданд, зане, 
ки руњи миллатро дар вуљудаш паноњ додааст. Руњи Сайрам 
фарњанги муњаббату шањомати миллат, фарњанги худга- 
роиву ватандорї ва вуљудаш фарњанги зебоист. Ман меан-
дешам, ки агар тандиси Гурдофарид дар синамою театр сад 
бори дигар офарида шавад, њама сояи хираи Гурдофариди 
Сайрам хоњад буд. Ва аксари наќшњое, ки Сайрам дар филм- 
њову сањнањои театр офаридааст, њамин гуна бебадал ва 
ягонаанд. Сайрам метавонад Гурдофарид, Робия, Нодира, 
Нози, Сотї, Зарема, Аза... њама, њама кас бошад, аммо њељ 
кас наметавонад Сайрам шавад. Сайрам тимсоли њамаро 
меофарад, вале худаш бо ибораи Фурўѓи Фаррухзод «ка-
сест, ки мисли њељ кас нест». Ў бенамунатарин њунарварест, 
ки бо сабки номуќаррар њамарўза худро таљдид мекунад. Ёд 
дорам, ки рўзгоре ман бо як гурўњ њамсинфонам дар хиёбон 
мерафтем ва ногоњ дар рў ба рўямон чун фариштаи нозил-
шудае Сайрам тулуъ кард. Њама њамсабаќонам бо муњаб- 
бати кўдакона фарёд заданд: Сотї, Сотї, Сотї аз чашмони 
сењрангезаш ба сўйи мо як хирмани муњаббат рехт ва бо 
мењрубониву илтифот гуфт: – Салом бачањо, ин бегоњ ба 

театр биёед. – Мо чандин рўзу моњу сол бо таъсири он ди-
дор нишот доштем ва ба њама бо ифтихор мегуфтем: - Мо 
дар кўча Сайрамро дидем ва онњо њама нобоварона ба мо 
нигоњ мекарданд. Замон мегузарад чашмони сидќсўхтаву 
муњаббатмурдаву имонбохта муъљизаро њам одї мебинанд, 
аммо, аслан, шуои муъљиза камтар намешавад.

Сайрам касест, ки чун њар њунарвари ростин дар ѓайбу 
њузураш њамеша инкор ё эътироф мекунанд. Ў шояд чун ди-
гар њунармандон ва чун њамаи инсонњои олам мураккаб аз 
маљмуи њусну кубњ бошад, аммо хаёл мекунам, ки агар љурм 
њам дошта бошад, љурмаш низ монои касе нест.

М. С. Шепкин гуфта буд, ки «Театр барои актёр муќад-
дас буду мемонад. Зиндагиву дилу љону нангу номусаш 
њама нисори ин маъбад хоњад буд. Ин маъбадро актёр бояд 
эњтиром гузорад ва дигаронро низ ба эњтирому парасти-
шаш водор кунад». Сайрам њама умр ба театр, ба ин Каъ-
баи муњаббат дилу љонашро ба ќурбонї овардааст ва агар 
чархи гардун њама инсонњоро ба шаш љињат гардиш дињад, 
Сайрам боз њам сар аз остони ин даргоњ барнамедорад. Њар 
намоишномаи театрї ё филме, ки Сайрам дар он ширкат 
мекунад, агар одиву миёна њам бошад, љараќаи рўшане 
меёбад. Ў бо њастии рисолатшинохта ва зањмати бемислаш 
фазои фарњангии моро тозагї бахшидааст. Дар рўзи љаш-
ни 675-солагии милоди Шайх Камоли Хуљандї, ки аз њама 
аќсои олам мењмонон ба Хуљанд ташриф оварда буданд, 
Сайрам намоишномае пешкаш кард, ки њама тасхир шу-
данд. Ин намоиши пуршањомату пурмасоњат сањнае дошт, 
ки бештар аз ними шањрро фаро мегирифт ва замонњоро 
ба њам тазвиљ мекард, руњњоро ба сухан меовард, рафтагон-
ро муљаддад карда буд ва ояндагонро ба муосирон муар-
рифї менамуд. Мењмонон дар шигифт монданд, ки ин њама 
аљобату тозакорї офаридаи тафаккуру тахайюли як зани 
тољик аст. Зане, ки шуњрати Тољикистонро аз сарњадњои 
симхорбанд бе њељ монеаву њоил то дури дур гузар дода-

аст. Чањор сол ќабл дар рўзњои фарњанги Тољикистон дар 
Ўзбекистон ман ба шањри Бухоро сафар кардам ва аввалин 
чизе, ки чашмам бархўрд, толори пеши даромадгоњи мењ-
монхонаи Бухоро буд, ки чандин нафар менишастанд ва аз 
телевизор филми «Танњо дар байни мардум»-ро, ки Сайрам 
дар он тимсоли Нодираро муљаддад кардааст, тамошо ме-
карданд. Ўро, ки дар миёни мењмонон надиданд, њайати мо 
дар назари мизбонон нокомил монд.

Ман тафсилоти чунин лањазоти хуљастаро, ки дар зинда-
гии њунарии Сайрам Исоева бешумор аст, метавонам зиёд ба 
коѓаз кашам. Аммо чї њољат, ки ман дарёро ба њамагон му-
аррифї кунаму гўям: – Бинед, ин дарёст. Кош, ин дарёи њунар 
боз њам мављгардон бошад ва бо њастии полояндааш муњити 
руњи моро тањрир кунад.

Њунаромўзони љавон боз њам тоза ба тоза аз мактаби 
таљрибањои Сайрам Исоева суд хоњанд бардошт. Зеро худи 
Сайрам низ он сон, ки дар матлаи сухан овардам, номаи 
фарњанги њунар ва зебоист. Ин абётро ба ў мебахшам:

Касе чароѓи музофотро фурўзон кард,
Касе ки аз чашмаш
Ишќро ман ба шумо тарљума кардам.

Соли 2012

БА ШОДБОДИ ФАРДО

Бо дўсти арљманд ва донишвари фарњехта Зайнулобид-
дин Даргоњї собиќаи бештар аз 17-солаи дўстї дорем. Боре 
бародари накўгавњарам доктор Сафар Абдуллоњ гуфта буд, 
ки олими суханшиносе бо номи Даргоњї тасмим гирифта-
аст, як китоби шеъри туро дар Тењрон мунташир созад. Ки-
тобро мураттаб намудам ва чанд вожаеро барои интихоб 
ба унвони номи маљмуа ба ношир фиристодам. Соли 2005 
гузидаи ашъорам бо унвони «Сўзи нотамом» бо мубоди-
рати доктор Зайнулобиддин Даргоњї ва оѓозномаи устод 

Ориёнфар дар Тењрон ба табъ расид. Баъдан, баъди ду сол, 
ки бори аввал оќои Даргоњї ба Хуљанд ташриф оварданд, 
саодати дидор ва ошноии мустаќимро бо ин шахсияти по-
койин дарёфтем. Дар ёд дорам, ки эшон аз ман суол кар-
данд: 

– Чаро номи маљмуаро «Сўзи нотамом» гузоштї, гуфтам: 
– бо истифода аз байти машњури аллома Иќболи Лоњурї, ки 
мефармояд:

Ту нашиносї њанўз, шавќ бимирад зи васл,
Чист њаёти мудом? – Сўхтани нотамом.

Бо вомгириву илњомбардорї аз ин њуруф ман низ гуфта 
будам:

Оре, салом, эй туи то ман наомада,
Эй зиндагиву ишќ, аё сўзи нотамом....

Оќои Даргоњї гуфтанд, ки аз миёни чанд номе, ки барои 
унвони китоб манзур намудї, ин ном бештар писанди дили 
мо шуд ва таќрибан ман низ андешидам, ки «Сўзи нотамом» 
тадоии «умед», «зиндагї» ва «ишќ» бояд бошад, ки ин се 
мафњум бо абадият издивољ кардаанд ва чароѓи ботини моро 
мурдан намегузоранд.

Оќои Даргоњиро мо як инсони басе ботавозуву фурўта-
ну мењрубону хушлањну даќиќназар ва дўстнавоз дарёфтем. 
Як сифати сутудааш ин буд, ки лутфи козиб ва такаллуми 
бебунёд надошт ва ќубњњоро бидуни пардапўшї иброз ме-
кард. Соли 2008 ба љашни милоди Одамушшуаро Рўдакї ба 
Тољикистон, ва њамчунин, ба шањри Хуљанд ташриф оварда 
буд. Бо як силсила донишварону нухбагони номвари эронї 
дар Донишгоњи давлатии Хуљанд бо устодону донишомў-
зон суњбатњои хуљастае дошт ва як гузориши пурмояеро 
низ дар робита бо шинохти устод Рўдакї манзур карда буд. 
Як шоми бадеъ дар боѓи гулгардони донишгоњ, ки бо номи 
«Хуррамшањр» иштињор дорад, мањфили шеър ороста бу-

дем бо номи зебои «Гули сурх», ки баргирифта аз ашъори 
устод Рўдакист:

Эй аз гули сурх ранг бирбудаву бў,
Ранг аз пайи рух рабуда, бў аз пайи мў.

Гардонандаи он мањфил ман будам ва соњибназарону би-
нишварони Рўдакишинос аз кишварњои ѓарбу шарќ дар он љо 
њузур доштанд ва суњбатњо оростанд. Навои чангу барбату 
уду ной шаби урдибињиштии моро њолу њавои идона эњдо ме-
кард. Баъди хатми мањфил доктор Даргоњї пеши ман омаду 
гуфт: «Аљаб шоме буд, ки лаззаташ солиёни мадид мазоќи љо-
намро пуршакар мекунад. Ва аммо тољикон маќоле доранд, 
ки мегўянд: «Шакарро андакаш бењтар аст». Аз ту хоњиш ме-
кунам, ки агар њарфњои некў њам мегўї, фаровонњарфу бисёр-
гў набошї ва зуд матлабро бозгў намої». Эроди ин бародари 
њаќнамову ростгў хеле бомавќеъ буд ва ин нуктаро модарам 
низ борњо ба ман мукаррар мекард, аммо, њайњот, ки то њоло 
бо он ки бисёр кўшишњо кардаам, панди ин азизонро чандон 
ки бояд, риоят намекунам. 

Хоњарбузургам – устоди суханшинос Матлубаи Мир-
зоюнус ва дўстам – адабпажуњи соњибном Нуралии Нурзод 
чандин сол ќабл дар Мозандарон мењмони хонавори оќои 
Даргоњї буданд ва бо шефтагии тамом аз дилбариву сафои 
ботину оини мењмоннавозии хонуми ў, аз адабу хулќи некўи 
фарзандонаш њикоятњо мекарданд. Китобхонаи манзили Дар-
гоњї басе бузургу вусъатманд будааст бо теъдоди бешумори 
кутуби нодир, осори ќаламї, намунаи хушнависии муншиёни 
чирадаст, осори ќадиму љадиди илму адаби шарќу ѓарб. Хону-
ми Матлуба ва Нуралии Нурзод аз ин мењмонї, ки дар рўйи 
суфраи алвонаш њам гуворотарин ѓизо буду њам хуштарин 
ќути љон, басе бо таъсиру таассури пурнишот баргаштанд.

Ростї, дергањ шуд, ки оќои Даргоњиро надидаам. Замоне 
бо њам гуфтугўи мобилї доштем, њоло шояд бар асари ги-
рифторињои азими њамарўзї дар ин замони шитобњои бузург 

њамдигарро намебинему намешунавем. Аммо бо дуои ѓоиб 
ман њамеша номи ин бародари накўпиндору поктариќатро 
мукаррар мекунам. Њамарўза се бор, ваќте ки барои сарфи 
субњонаву нањору шом суфра боз мекунам, ба ёдам меояд, ки 
ин суфраи абрешимии парниёниро оќои Даргоњї армуѓон 
бахшидааст. Хону хонаат саршор аз неъмати алвон бод ва 
суфраи љонат лабрез аз ќути анвор, эй бародари гиромии 
мо! Таманно меварзам, ки бо бастагони азизаш њамеша дар 
њалќаи саодату муњаббату фархундагї зиндагии борафоњ 
дошта бошад ва бар шодбоди фардоњо бо андешаву ишќу 
умеди мунаввар сафар кунад:

Табрик туро, ки сабзу навмилодї,
Фархундабашоративу фаррухзодї.
Сад соли дигар Худо ба мо бахшад, кош,
Имкони хуљастаи муборакбодї!

Соли 2012

ГАВЊАРИ ФАРДОФУРЎЗ

Ишќи ту њайрон кунад, дидори ту хандон кунад,
З-он ки дарё ин кунад, зеро ки гавњар он кунад. 

Мавлоно Љалолиддини Балхї

Куњна гаштану завол ёфтан амри табии зиндагии њар 
инсону наботу љамод аст. Он «тоза ба тоза, нав ба нав»-е, 
ки Њазрати Њофиз орзу мекунад, хосияти руњњоест, ки аз 
шамими кибриёии ѓайб бархурдоранд ва сууду сулука-
шон њамеша ба сўйи камол ва зебоист. Гавњарбонуи мо 
инсонест наљибу навгарову тозаофарин аст, ки бо нигоњи 
тањќиќу тањлилу тањрир барномаи зиндагиву корашро 
чашмандоз мекунад ва мехоњад бо неруи фитрату фароса-
ту идрок масоили зиндагии кулли бонувони Тољикистонро 
уќдакушо бошад. Зимомдори барномаи «Оила» будани ў 
ва ба ин мавзуъ мутамарказ намудани эътибору муњаббату 
фурсаташ шояд бад – он муљиб аст, ки рисолати азаливу 

абадии занро амиќтару бењтар шинохтааст ва дарёфтааст, 
ки ин мавзуъу ин масъала аслист, на фаръї, густурда аст, 
на масдуду мањдуд, бузургу шоиста аст, на каммасоњату 
муњаќќар, зеро њељ як саодати иљтимої бидуни саодати хо-
наводагї комил нест. Худи Гавњарбону низ бо њамсараш – 
ќаламкаши мутавозеъу покойину бинишвар Хушбахт Бек-
зода хонаводаи шарифи адабпарвардаеро бунёд гузошта-
аст. Гавњарбону инсонест ороста бо зевари чандин фазоил. 
Дар сиришту симояш, дар њарфу њиљояш, дар ботини ойи- 
наосояш рабоиши зебое њаст, ки ин имтиёз њамаро муяс-
сар нашавад. Њамин рабоиши руњониро дар кулли барно-
мањои ў эњсос мекунем. Эњсос мекунем, ки ў чї ќадар дарду 
шодињои мардумро ба маѓзи љони худ мепазирад, чї ќадар 
ба хешу ба ѓайр саодату хайр мехоњад, чї ќадар мекўшад 
кори дармондагонро чорасозї кунад, чї ќадар телевизион-
ро љузъи муњимтарини зиндагии худ мењисобад ва андеша 
мекунад, ки бидуни он берисолату беистифода хоњад монд. 
Ў њамеша ба фикри тозакорињост. Сад шукр, ки дар дилаш, 
дар он дили дардошно, ки суру сўги бисёр дидааст, умедњо 
ѓуруб накардаанд, њавсалањо завол наёфтаанд, барномањо 
вожгун нагардидаанд. Яъне њанўз бо шуои чароѓи шукр 
орзуњои наљибе меварзад, ки он њамаро њадафу моя якест: 
ба зиндагии худу зиндагии тамошогарон анвори некўиву 
зебоиро ирсол кардан. Гавњарбону бо ин иштиёќу ирода-
ту гармљўшї, ки тањ ба тањ дорад, мутааллиќ ба фардоњо-
ву ояндањои навин аст, на ба дирўзу рафтањои куњан. Ман 
орзу мекунам, ки шуои ин гавњари ноб бо гирдгардиши 
таќвим рўшантар шавад ва барномасози гардун аз имрўз 
то њамеша дар баёзи зиндагии ў фаќат нишоту нусратро 
раќам зада бошад.

Соли 2012

МАШЪАЛАФРЎЗИ НАХУСТИН

Њанўз дар соли аввали донишљўиям дар бахши сухан-
шиносии Донишкадаи омўзгории шањри Хуљанд хоњарам 
Матлубабону (устоди донишкада), хабар дод, ки пагоњ-фар-
до бо устоди донишвар Абдухолиќ Набиев, ки њар дарса-
шон бо хатми як китоби комил баробар аст, ошно мешавї. 
Ёд дорам, ки устод ваќте ба синфхона ворид шуданд, ба 
тандисњои муњташаме, ки мо ќаблан дар тасаввур доштем, 
монанд набуданд. Мо устодони соњибмартабаро бо љус-
саи азиму ќомати баланду чашмњои айнакпўшу ваљоњати 
бовиќор тасаввур мекардем. Аммо Абдухолиќ Набиев бо 
андоми зарифу нигоњи пуршарор ва ќадамњои чусту вуљу-
ди љавонашон ба пиндорњои дўшини мо мувофиќат наме-
карданд. Ин номувофиќатї дар дарси аввал барњам хўрд. 
Устод хоњиш карданд, ки њар яке аз мо шеъри дилхоњашро 
хонад. Њанўз дар хотир дорам, ки ман ин ѓазали Њилолиро 
хонда будам:

Гуфтугўи аќл дар хотир фурў н-ояд маро,
Бандаи султони ишќам, то чї фармояд маро.
Бастаи зулфи парирўе шудан аз аќл нест,
Лек ман девонаам, занљир мебояд маро.

Њамин ѓазали маъмулї устодро ончунон ангезаву шарар 
бахшид, ки даќиќањои мадид бо мадду љазри андешаву эњсос 
ва руљуъњои зебо ба тафсири он пардохтанд ва хоњиш кар-
данд, ки ањли гурўњ он ѓазалро њифз созанд. Ман мутањайир 
будам, ки ѓазале, ки дили маро чандон шўру шар намебах-
шид, устодро чї бисёр тањрику таассур додааст. Њамсабаќон 
аз њамон дарси аввал шефтаву дилбастаи устод Абдухолиќ 
Набиев гардиданд ва ин шефтагї то имрўз поённопазир аст. 
Њангоми танаффус устод ба ман гуфтанд: 

– Иноят, модари Шумо Бароат Абдурањимовна ба ман 
адабиёти русро омўхтаанд ва њоло бо хоњарбузургатон Мат-

лубабону њамкорињо дорем. Азбаски Шумо дўстдори шеъри 
русї њастед, салоњ аст, ки «Савтњои форсї»-и Сергей Есенин-
ро дар тарљумаи Лоиќ Шералї ва Бозор Собир бароятон мав-
зуи кори илмї баргузинем. Иршоди нахустини устод Набавї 
пешорўйи ман љодањои нуронии илми тањќиќро боз кард ва 
ман бо раѓбати нотасвир ба кишвари нилуфарии шеъру ишќу 
илњоми Есенин сафар кардам. Омўзишу пажуњишу баррасии 
«Савтњои форсї» бароям зањмату азият эљод намекард, бал-
ки нишоту саодати љонафрўзе буд, ки маро аз дарун мунав-
вар менамуд. Бо роњнамоии устод Набавї ман чандин осори 
хуљастаи адибони муосирро мутолиа карда будам. Аммо дар 
соли савуми тањсилам устод барои идомаи фаъолият ба Инс- 
титути забон ва адабиёти АИ Тољикистон ба номи Рўдакї 
ба пойтахт рафтанд. Ва њоло аз рўзгори он хотирањои маъ-
суми ањди шабоб, аз он дарсњои пурфурўѓ аз шуои шеъри 
Саъдиву Њофиз, аз он даврони пурнишоти пахтачинї, ки аз 
суњбати устод бештар бархурдор мешудем, аз он мањфилњо-
ву маљлисњои мушаъшаъ аз нури сухан 33 сол гузаштааст. 
Ин њама сол ман ба садоќату пояндагиву одамгароиву шо-
гирднавозии устод Набавї њайрону тасхирам. Замоне устод 
бо њамсарашон (ёди муаллима ба хайр) ба табрики издиво-
љи ману Толибљон омада буданд ва аз он даврон пайваста 
ба шодбодии санањои фаррухраќам занг мезананду тањният-
нома мефиристнад. Инчунин иродату бузургворї фазилати 
сутудаи устод Набавї аст, ки чењраи азизашонро дар ойинаи 
љонњои мо мањбубтар кардааст. Устод Набавї аз матинтарин 
ва пуркортарин адабиётшиносони муосири Тољикистонанд, 
ки масоили то имрўз номакшуфи адабиётро бо чашми тањќиќ 
ба њамагон рўйнамо мекунанд. Устод як тан аз донишваро-
ни машъалафрўзи рўзгори моянд, ки дар мактаби маърифа-
ти аллома Муњаммадљон Шакурии Бухорої камол омўхта-
анд ва љўёву пўёи љовидони ќаламрави илму адаб мондаанд. 
Тозакорињои устод Набавї њаргиз аз чашми бинишварони 
адабпажуњ дур намондааст. 

Њоло мехоњам бо муњаббати ворисона устодро бо саодати 
милод муборакбод гўям ва аз њазрати Љонофарини якто бароя-
шон ифтитоњњои тозаи ояндаву пирўзиву шодбахтињои поянда 
таманно варзам. Ва бо ифтихори фавќулњад ба њамагон гўям, ки:

Аз гулхани љонаш шарар афрўхтаем,
Аз махзану конаш гуњар андўхтаем.
Дар мактаби фазли Абдухолиќ Набавї,
Сад шукр, ки мо њам адаб омўхтаем. 

Соли 2015

ЊАКИМИ КИМИЁСОЗ

Ин њуруфро замоне менависам, ки дар назарам ваќтњову 
фазоњо иваз шудаанд ва худро дар як холигоњи бењудуди бе-
саодат дармеёбам, зеро фариштаи њаёту мубашшири наљотам 
– Модар дар ин даймоњи љонрабоянда моро падруд гуфтааст. 
Дар лањазоти бозпасин, ки нафасњои равонполову љањонполо-
яш ноњамвору зарабони дили муњаббатмаъвояш номавзун ме-
шуданд, дар бараш њамроњи пайвандону фарзандон боз як фар-
занди азиз ќарор дошт – табиби дилњо Абдулњаким Љўраев ё 
бо таъбири модарам – Мулло Абдулњаким. Мулло Абдулњаки-
ме, ки агар ними шаб занг мезадем ё сањари солењон дарзамон 
ба имдод мерасид ва муждаи шифо меовард. Кори пизишкиву 
мудовобахшї барои ў ихтисос набудаву таањњуди мубораку 
рисолати абадиву ќисмати азалист, ки бо шукру сипос пази-
руфтааст ва бо шарофати исонафасї бо анбуњи бузурги мардум 
ёру ёвар гаштааст. Ман њам сї сол ќабл, ваќте ки ба рўзномаи 
«Њаќиќати Ленинобод» ба кор шуруъ кардам, рўзи аввал бону-
вони њамкор гуфтанд, ки бегоњ ба табрики њамкасбамон Тавњи-
дабону Љўраева меравем. Он кас соњиби духтарча шудаанд, ту 
њам бо мо биё. Он рўз бо Тавњидабону ва њамсари арљмандаш 
Абдулњаким Љўраев ошно шудам. Њанўз намедонистам, ки рўз-
горе ин њакими номвар барои њамеша ба зиндагии мо ворид 
мешавад ва дар сарнавишти мо мушорикат меварзад. 

Абдулњаким Љўраев табиби суханшинос аст ё суханши-
носи табиб. Дилбастагиву пайвастагияш ба шеъру адаб ба 
миќдорест, ки аввалтар аз њама аз зуњури тамоюлњои навини 
адабиву њунарї огоњ мешавад, аз нашри кутуби тоза иттилоъ 
меёбад, осори суханварони љањонро даќиќ меомўзад ва ан-
дўхтањояшро бо дигарон ќисмат мекунад. Бо мароќи рўшану 
шавќи афрўхта ў дар мањофилу маљолиси ањли фарњанг шир-
кат меварзад. Борњо дар љаласањои илмиву адабї дилшиноси 
рамзошно суњбатњое хуљаста кардааст ва афрўзаву омўзањои 
руњониву равонияшро ба мустамеъон армуѓон бахшидааст. 
Боре, њамин чињил рўз ќабл дар њалќаи њамкоронаш, дар бе-
мористони касалињои дили вилоят ончунон суханронї кард, ки 
на танњо њамсафон, балки ањли сухан низ аз лутфи калому ма-
соњати афкораш тасхир шуданд. Ў аз осори ниёкону имрўзиён 
дарё дарёву мављ мављ абёт хонду шоњид овард ва мусаллам 
шуд, ки иќтидори њофизааш низ сутуданист. Ўст, касе ки рўзу 
шаб тозатарин таљрибањои нобиѓапизишкони оламро меомў-
заду кор мебандад ва номгўи њазор андар њазор доруву даворо 
медонад ва ба ин хазинаи вусъатманд чанд замимаи зебо њам 
њамроњ кардааст: Шеър, Суруд, Муњаббат! Ќудрати хотираи ў 
ба њаддест, ки гоњо мегўяд: Дар фалон сафњои фалон китобатон 
таъбире омадааст, ки шарњашро пайдо накардам. Шумо кўмак 
кунед». Аммо ман бо азият ба ёд меорам, ки манзури ў чист ва 
кадом матлабро мавриди назар кардааст. Боре аз гулњои Фа-
рангистон суол мекунад, бори дигар аз парандагони Њиндус- 
тон, бори савум аз себњои сумании Панљруд ва накўтар аз ман 
медонад, ки ин самбулњои ноифшо чун ойинаи тамомнамо си-
мову сиришти аќвому аљсомро мунаввару мусаввар мекунанд.

Њанўз соли 1994 хонуми эронитабори муќими Фаронса 
Гесўйи Љањонгирї ба њайси муњаќќиќи љомеашинос ба Хуљанд 
омада буд ва чандин рўз дар манзили мо мондагор шуд. Рўзе бо 
њидояти устоди иззатманди мо Усмонљон Ѓаффоров дар маъ-
ракае бо табиби шањир Абдулњаким Љўраев ошно гашт. Дар 

њамон айёми шадиди љангу пайкору ќањтиву ќиматї, ки касе 
ба ёди касе набуд, доктор Абдулњаким Гесўйи Љањонгириро ба 
мулоќотњои илмиву њунарї мебурд ва мо бо шўхї мегуфтем, 
ки Гесў ронандаи бепардохт ёфтааст. Аммо Гесў љавоб медод, 
ки дўсте пайдо кардааст табибу файласуфу шоирмашрабу му-
наљљиму муарриху зуфунун. Соле ќабл бо даъвати банда ада-
биётшинос ва адиби номовар Мањдии Љомї аз кишвари Њу-
ланд ба Хуљанд ташриф овард, ки зањмати пазироиву рањна-        
моии ўро ба дўши доктор Абдулњаким вогузоштем. Мањдї аз 
ин њамроњиву њамдилии пурилтифот бисёр ризову сипосманд 
буд ва њоло њам њар дафъа, ки аз Амстердам занг мезанад, ме-
гўяд, ки, кош, дўсти њамойину њамдўшу њамандеше чун Аб-
дулњакими дилпизишк дар ин мулку макон низ медоштам.

Таќвим чун саманди тундтоз чањоргома рў ба дурдасти 
оянда медавад ва њоло фурсатест, ки дилпизишки азизи мо 
дар остони борифъати шастсолагї ќарор дорад. Ин санаи 
фаррухраќамро ба соњибмилоди њамешаљавон муборак ме-
гўем ва таманно меварзем, ки баъд аз ин низ табиби некўпай-
ки мо ќосиди саодату њодии саломати мардум бошад ва зара-
бонњои дилаш пуропур аз оњанги нишоту пирўзї ба шодбоди 
ояндањои барозида садо зананд:

Эй дўст, њакими кимиёсоз ту бош,
Дар мартабаи шарифи эъљоз ту бош.
Азбаски туї табиби маргафкани халќ,
Сад соли навоянда навоѓоз ту бош!

Соли 2016

УСТОДИ АРЉМАНД НИЗОМИДДИН ЗОЊИДЇ!

Шукри Эзид, ки моро саодат ва ифтихори муборакбодии 
Шумо фароњам шуд. Барои банда низ шахсият ва њайсияти 
фарњехтаву хуљастаи Шумо њамеша мояи бардоштњову омў-
зањову афрўзањои наљиби руњонист. Бори аввал, шањревар-
моњи соли 1992, ки ман номаи устод Абдулманнони Насрид-

динро ба Пажуњишгоњи забон ва адабиёти Рўдакї, ба Шумо 
дастрас намудам, дарёфтам, ки дар баробари донишвари 
бошањомату муаззамрутбае ќарор дорам, ки илми ховарши-
носиро дар кишвари мову фаротар аз он имрўзу фардо зи-
момдорї мекунад. Муљиби тафохурњост, ки њолиё бо ройи 
равшану сафову нуронияти фавќулњад ва фитрати љонафрў-
зу љањонафрўз Шумо чароѓи муносибат ва мувофиќатро дар 
миёни миллатњову давлатњо анвор мебахшед.

Бародари олигуњар! Ин санаи фаррухраќамро бароятон 
табрик мегўям ва таманно меварзам, ки дар њалќаи муњиббо-
ну њабибони худ нишоту саодати поянда дошта бошед ва дар 
идомаи хидмат ва рисолати муборак боз њам рояти сарафро-
зии Шумо дурахшанда бод!

Милоди Ту бар тамоми дунё табрик,
Бар шамсу ќамар, ба кўњу дарё табрик.
Милоди Ту бар худи Ту табрик, аммо
Беш аз Ту њазорбора бар мо табрик!

Бо иродати беинтињо: Фарзона 
Соли 2017

ДАВОМИ МУНИР

Агар тамоми ќолинњоеро, ки дар за-
мони рањбарии Яњё Нуриддинович дар 
коргоњи ќолинбофии Ќайроќќум истењсол 
шудаанд, густаранд, як сайёра ќолинпўш 
мешавад ва касе бефарш намемонад.

Яњё Нуриддиновичи арљманд! 
Њафтодсолагї барои яке фасли афтодану фарсудану 

барг рехтанњост, барои дигаре фурсати туѓёну исёну ибтико-
ру навоѓозї. Шумо, бешак, дар љадвали дувум ќарор доред, 
ки барои забти оянда ва вуќуи барномањои азим камар баста-
ед. Худованди бузург аз рўзгори тифлї ба Шумо фазилатњои 

сутудае эњдо кардааст, ки зањмати паёпай, тозакорї ва нав- 
писандї дар ин шумор аст. Шумо дар њар љабњае, ки зањмат 
кашидед, мадори дилу тавони љонро барои бењбуди кор бах-
шидед ва кўшидед, ки зиндагии худрову халќро пурнеъмату 
босаодат созед. Агар тамоми ќолинњоеро, ки дар замони рањ-
барии Шумо дар коргоњи ќолинбофии Ќайроќќум истењсол 
шудаанд, густаранд, як сайёра ќолинпўш мешавад ва касе бе-
фарш намемонад. Дар воќеъ, саодати ростин ин аст, ки инсон 
њам арш дошта бошад, њам фарш, њам ба маънавиёт андешад, 
њам аз моддиёт барканда набошад. Касе, ки тарозуро вайрон 
мекунад ва зиёд ба осмон руљуъ месозаду пайвандро аз замин 
мебигсалад ва ё касе, ки фаќат ба моли олам меандешад, на 
ба аъмоли олам ва на ба Дили Одам, бидуни тардид, шикаст 
хоњад хўрд. 

Аммо Шумо аз силсилаву сулолаи хушбахтонед. Солњои 
мубораке, ки бо ќутбнамоии Садри бузурги кишвари мо 
муњтарам Эмомалї Рањмон дар мартабаи сарвазирии мам-
лакат тозакорињои бесобиќаро роњандозї намудед, ёд бод! 
Ёд бод њамаи он хотирањои мунаввар, ки дар таќвими њаёти 
Шумо шаъшаа мезананд! Ва шод бод ояндаи пурфурўѓе, ки 
ба пешвозаш меравед: бо сари баланд, бо мадору неруи ља-
вонї, бо њамсару њамдили азизатон, хешованди гиромии ман 
Дилбарбону, бо фарзандону наберагону пасовандони фар-
хунда, бо барномањои тозаву таманноњои фардоафрўз.

Шуморо, Яњё Нуриддиновичи  гиромиќадр, бо фар-
рухраќами њаёт муборакбод мегўям. Таманно мекунам, ки 
баъд аз ин низ бо ќуввату ќудрати айёми шабоб, бо дили хур-
раму боланда давоми роњро дуруд гўед ва дар сарнавишти 
Тољикистони дилбанди мо мушорикати љовидон дошта бошед:

Бар пайкари ту баќо таманно дорам,
Бар љавњари ту сафо таманно дорам.
Сад соли дигар, њазор соли дигар
Фархундагии туро таманно дорам.

Соли 2017

ОЙИНАДОРИ ОЛАМ

Устоди олиќадр, Абдурашид Самадов!
Собиќаи дўстии мо шояд камтар аз як сол бошад, аммо 

муљиби шукрњост, ки Шумо дар зиндагонии мо дер ё зуд 
тулуъ кардед: бо масоњати бисёр азими андешаву пиндору 
назар, бо маърифати вусъатманде, ки фарогири ќарнњову 
замонњову мулкњову маконњои ошнову ноошност, бо дили 
маъсуми кўдакона, ки мазњари поки муњаббати бузургони 
олам аст. Аслан, ман боре њам Шуморо надидаам, балки на, 
дидаам! Дидаам дар ойинахонаи осору афкоратон, дар дур-
дастњову фарозњои нигоњу тафаккуру ормонњоятон. Ман 
њамеша иродати рўшан дорам ба њакимону донишвароне, 
ки ба љуз фарњангу адаби миллати худ бо эътимоду эътиќо-
ду эњтиром ба фарњангњои дигар руљуъ мекунанд, бедалел 
худро офтобу дигаронро шамъ намепиндоранд, дар миёни 
соњилњои дури асливу маљозї пулњо меофаринанд, банї ба-
шарро ба таљаллизори ягонагиву тавњид бозмехонанд, чун 
найи Мавлоно аз фироќ меноланду њадиси васл мегўянд. 
Шумо ба чашми хонандаи тољик чењраи тобони нухбаго-
ни дунёро тоза ба тоза боз намудед. Аслан ки он чењрањо 
њамеша бозанд, аммо чашми мо, ки аз ѓафлат боз нест, пас 
пайваста эњтиёљ ба њодиёне дорем, ки бо кўлбори ирфону 
иршод моро омўзгориву афрўзгорї намоянд. Шумо низ 
дабири башоратовари моед. Дабири басо фурўтану бота-
возуъу муаддабу њаќнигору партавнисор. Њудуди бист сол 
ё шояд бештар аз он Шумо андаруни разми шадид ќарор 
доред: разм бо ранљуриву шиканљањову бохтњо, разм бо 
зоњирнигорону дилбехабарон, разм бо донишхарону до-
нишфурўшон, разм бо чуну чарои оламу чуну чарои худ... 
Аммо бо ин њама зарбаи размандагон Шумо на афтода-
тар, балки сарафрозтару пирўзтар мешавед, бо рисолати 
офаринанда фардоњоро дуруд мегўед, бо парчами шукр ба 
шодбоди зиндагї мешитобед. Орзу мекунем, ки Худован-

ди бузург њама дарњои лутфу иноётро ба рўйи Шумо боз 
намояд, ранљњоро баргирад ва саодатњоро ба њаёти Шумо 
бозгардонад, бароятон фурсати фарохе эњдо намояд, ки 
Шумо боз њам љањонро ба мову моро ба љањон ошно созед. 
Милод муборак, устоди рашиди мо, милод муборак, ойи-
наи оламнамои мо:

Ойинаи ѓарбро мунаввар кардї,
Андешаи шарќро мусаххар кардї.
Анвори муњаббати дилатро барчош,
Сар то ба сари фарангу ховар кардї!

Соли 2020

МУЊРИ ЉОВИДОН

Ин нукта мусаллам аст, ки њар њунарваре ба мартабаи 
халлоќият намерасад. Хоса, бо њунари овозхониву ќавво-
ливу сарояндагї, ки дар ањди шабоб љазаботу рабоишњои 
бештар дорад, њама умр мањбубу матлуби њамагон мондан 
басе душвор аст. Чунон рафтааст, ки љавонони хонандае бо 
хушсадоиву хушлиќоиву хушадої чашмњову дилњоро фатњ 
мекунанд, аммо лиќову адову зебоињои суварї муњлати ма-
дид надорад ва садо пайваста тамрину такмил мехоњад, ки 
агар андаке њунарвар коњил шуду танаффус кард, мењрњо-
ву иродатњо њам таваќќуф мекунанд. Њунарманди ростин, 
аслан, ба шуњрату маќбуливу мањбубї њам намеандешад, 
мисли офтоб, ки дар рутбаи рафеъи худ љовидон поянда аст 
ва њаргиз аз он ављу арљи воло поён намеояд, мисли офтоб, 
ки масъулу маъмури офариниши анвор аст, мисли офтоб, 
ки љавониву пирї надорад, њамешаљавон асту њамешапир, 
њамеша нуронї, њамеша мазњари сўзу соз, њамеша масда-
ри эъљоз. Њунарманди халќии Тољикистон устод Љўрабек 
Набиев њам дар њамин маќоми хуљастаи офтобї ќарор до-
ранд. Овозхонеанд, ки зиндагонии худро дар роњи њунар ва 
зебої мафраш кардаанд, њунарманде, ки тули ќариб шаст 

сол бо садоќати бехалал љодаи њунарро чун саљљодаи њу-
нар пазируфтаву дар он љабини саљда нињодаанд. Балки на, 
чаро шаст сол? Нахустин тарона аввалин садои тифл баъди 
милод аст. Овозхони муаззам њам аз рўзи милодаш њунар-
вар аст, зеро аввалин таронањои маъсумашро дар замони 
кўдакї мехонад. Устод Љўрабеки Набї њам дар дењкадаи 
пурнишоти Ѓўлакандоз таронањои нахустинашонро барои 
уфуќњои дури офтобоѓўш, барои абрњои ромишгари бире-
шимнавоз, барои сањроњои навсабзи урдибињиштї, дарах-
тони шукуфаовези наврўзї, барои модари азизу дилбанд 
мехонданд. Он рўзгор сурудњояшон зарбу оњанги нишоту 
шодиву масаррат дошт ва дилашон бо паёми ояндањои сао-
датбахш зебо метапид. Баъдан, ки барои тањсил ба дониш-
кадаи омўзгории Хуљанд омаданд, барояшон марњалаи 
тозаи зиндагї оѓоз шуд ва ин давроне буд, ки устод дарёф-
танд: Њунар муњри љовидони сарнавишташон аст! Дила-
шон дигар аз муњосираи зебои ин ишќ: ишќи мусиќї, ишќи 
навову аѓонї, ишќи шеър рањої надорад. Устод њанўз аз 
солњои 1965-66 аввалин таронањоро бо оњангњои марѓубу 
љоношўб аз рўйи ашъори Мирзо Турсунзода, Рањим Љалил, 
Боќї Рањимзода, Муњиддин Фарњат, Озод Аминзода, Аб-
думалик Бањорї ба шефтагон таќдим карданд. Аз он рўз-
гори саодатмуњр то имрўз як таронаи хушбахти устод бо 
матни шоири ишќсаро Абдумалик Бањорї вирди забонњову 
шодибахши љонњост:

Гарчи ту ёд зи боѓам накунї,
Бўйи гулро ба димоѓам накунї.
Набиёиву суроѓам накунї,
Наравад ёди ту њељ аз ёдам,
Ќади шамшоди ту њељ аз ёдам.

Шояд чандин шеъри иљтимої мояву моњияти дўшини 
худро дар замони кунунї аз даст додааст, аммо инчунин ча-
комаи ширини ёд ва инчунин шамимаи афифи муњаббат ма-



Фарзона

– 422 –

гар фаромўш мешавад?! Падидаи некўст, ки њанўз дар оѓози 
роњи њунар солњои 1969-1970 устод Љўрабек аз ашъори шу-
арои муосири Эрон Маликушшуаро Бањор ва Симини Бењ-
бањонї, ки он даврон дар Тољикистон барои ом чандон ошно 
набуданд, тарона месуруданд. Дар тули зиндагии њунарї 
устод бештар аз 150 суруд ба забони тољикї ва њудуди њамин 
миќдор ба забони ўзбекї таронањо офаридаанд. Муњимтарин 
рукни эљоди Љўрабеки Набї он аст, ки устод чун фарзанди 
шарафманди Мавлоно Љомиву Њазрати Навої барои тазвиљу 
тарвиљу ташвиќи њунару мусиќии ин ду миллати муборак 
хидмат кардаанд ва боре якеро бар дигаре тарљењ надодаанд 
ва боре инро аз он камтар надидаанд мисли ду чашми азиз, 
ки наметавон гуфт, яке аз дигаре ќимати бештар дорад, яке 
асл асту дигар фаръ, зеро он њар ду чашм якдигарро комил-
тару ќавитар мекунанд. Устод Љўрабек њам, ки дилбастаи љо-
видони Мавлонои Балханд, медонанд, ки Мавлоно фарзанди 
ин мањалу он мањалу ин ќитъаву он ќитъа набуд, фарзанди 
кулли башар буд, фарзанди Ишќ буд!

Касе ки зодаи ишќи парирухе бошад,
На зодааст зи Одам, ки модараш Њаввост, – 

мегўяд Мавлоно.
Љўрабеки Набї њам фарзанди миллати ўзбеканд, њам 

фарзанди миллати тољик, аз миллати Одам Алайњиссало-
манд, аз миллати Муњаббатанд, балки аз миллати Худоянд, 
зеро:

Миллати ишќ аз њама динњо људост,
Ошиќонро миллату мазњаб Худост!

Аз ибтидои зиндагии хунарї устод Љўрабеки Набї ба 
осори ниёкон рўй оварданд ва то имрўз маљзубу маљнуни ин 
ашъор мондаанд. Устод ба шеърњои Рўдакиву Амир Хусраву 
Аттору Саъдиву Мавлонову Њофизу Камолу Туѓралу бузур-
гони дигар руљуъ намудаанд. Ашъори чандин шуарои воќе-



Ќанди баста

– 423 –

ан муаззами њанўз дар замони мо камиштињорро, аз љумлаи 
Носири Бухорої, Вањшии Бофќї, Љазбї, Шухии Хуљандї 
ба ањли назар манзур кардаанд. Устод ба љуз оњангсози нав- 
офарину сарояндаи ќавї буданашон гавњарии суханшиносу 
рамзошно низ њастанд. Њамеша муњаќќиќона ба рози сухан 
наќб мекананд ва шеъррову оњангро дар ду палаи мизон ба-
робарвазн медонанд. Амир Хусрав дар рисолаи мусиќии худ 
ишорањое дорад, ки маќоми мусиќї аз шеър болост, аммо 
Одамушшуаро Рўдакї мегўяд:

Агарчи чангнавозон латифдаст буванд, 
Фидои дасти ќалам бод дасти чангнавоз.

Устод Љўрабеки Набї навову суханро чун дилу љон азиз 
медоранд:

Фарќи љон аз дил намедонам, ки чист,
Љону дил, он њам ту бош, ин њам ту бош!

Устод њангоми навоофаринї ба тааммуќ ба маѓзи шеър 
сафар мекунанд ва бо чашми резбину дили розбин ба матла-
би шоир роњ мекушоянд. Ин тариќи суханшиносии устодро 
ањли назар кайњо пай бурдаанд. Дар мањфиле устод аз њазра-
ти Њофиз ѓазали наврўзї хонданд, ки байте дошт:

Чу гул гар хурдае дорї, Худоро, сарфи ишрат кун,
Ки Ќорунро ѓалатњо дод савдои зарандўзї.

Устод бо такя ба Ќуръони Карим шарњ доданд, ки Ќо-
рун бо молу мулки бењисобаш бо амри Худованд дар хок фурў 
шуд, пас мо бо њирсу иштиёќ набояд ба дунболи амволи олам 
бидавем, њирси мо бояд ба андўхтани донишу њикмату таљри-
ба ва афрўхтани чароѓи муњаббат бошад. Бинед, ки њар гул 
дар дохилаш андаке махмалаки зард дорад, ки онро зари гул 
мегўянд. Як хурда, яъне каме зар, ки гул дорад, кифоят ме-
кунад, ки чанд рўзи бањорро бо хушї шодбод гўяд. Ќаноату 
чашмсерї худ сарвати азим аст. Аз чунин шарњу баёни устод 
Љўрабек маљлисиён басе барои худ тўшаи анвор меандўзанд. 

Худи устод низ ањли ќаноатанд. Њаргиз ба дунболи симу зару 
молу коло нарафтаанд ва ба даргоњи касе барои њољат сар хам 
накардаанд ба љуз даргоњи Парвардигори Якто. Устод фаќат 
ба њамин даргоњи ќудс љабини саљда нињодаанд ва барои халќу 
барои худашон аз ин боргоњи рањмат давлат металабанд: Дав-
лати саломатї, давлати умри дароз, давлати саодат, давлати 
идомаи њунар, давлати шоистаи камол, давлати суњбати рў-
шанроён, давлати ишќ. Мо њам аз даргоњи Њазрати Маннон 
мехоњем, ки дуоњои устод пайваста мустаљоб шаванд. Устод 
умри мадиди босаодат бинанд ва чун пули висол миёни тољи-
кону ўзбекон побарљо бошанд, боз њам андалебона ушшоќи 
муњаббат сароянд, боз њам наврўзњои навояндаро даркушої 
кунанд, боз њам шогирдони навинро иршод бахшанд, боз њам 
халќи азизро бо мењру эътиќоди бебадал дуруд гўянд:

Зинда бош, эй чашмаи илњоми ман,
Халќи ман, эй асли нангу номи ман.
Шодбахтам, з-он ки бо шеъру њунар
Сарфи айёми ту шуд айёми ман!

Ин чакомаи мењру иродатро ман ба унвони арљманди ин 
њунарманди, ба ќавли њазрати Њофиз, гўёи асрор эњдо кардаам:

Омадї, мусиќии дарё ба мо омўхтї,
Савти шабнам, шеваи субњи сафо омўхтї.
Булбулона боз кардї дафтари адвори гул,
Эй, ки аз гул њарфу аз булбул њиљо омўхтї.
Ќуллаи ављи њунар, аслан, ки одам будан аст,
Бе муаллим сабки инсони расо омўхтї.
Сарбаландии чунонро аз куљо дарёфтї,
Хоксории чунинро аз куљо омўхтї?
Халќро марњам шудї, мањрам шудї, њамдам шудї,
Чун бидидї бенавоеро, наво омўхтї.
Лутф кун, сад соли дигар бошу бар мо ёд дењ
Ин њунарњоро, ки бо фазли Худо омўхтї.

Соли 2021

КЎЊИ ХУРШЕДКУЛОЊ

Мутмаинам, ки устод суњбати аввалинамонро њељ дар 
ёд надорад. Баъди хатми донишгоњ бо он ки дипломи сурх 
доштам, пайдо кардани кори муносиб даст надод ва маро ба 
шуъбаи кинодўсдорони идораи иттифоќи касабаи вилоят ба 
њайси методист ба кор пазируфтанд. Он айём ба Душанбе ба 
мањфили кинодўстон даъват шудам ва дар он сафар модарам 
маро њамроњї мекард. Дар вурудгоњи идораи Иттифоќи ка-
сабаи Тољикистон мудири шуъбаамон Мирзонеъмат Мир-
зољонов моро бо як марди бузургќомати босалобату хуштарњ 
шинос намуд: Коргардон ва наворбардору суратгари аввал-
маќоми љумњурї – Заур Дахте! Устод Заур ба љуссаи назарно-
гири ман нигоњ карду бо табассуми малењ ба модарам хитоб 
намуд:

– Бароат Абдурахимовна! Эта крошечная девочка пишет 
стихи? Сколько ей лет? 

– Скоро будет 21.
– Все впереди, Фарзоночка, будь сильной! – Њидоят кард 

устод ва ду рўзе, ки дар Душанбе будем, ќадам ба ќадам моро 
аксбардорї намуд.

Њоло дар рўзгори мо аксбардорї ду зарби дуст ва аз он 
њам осонтар. Аммо он даврон барои суратгирї ба устохонањои 
махсуси аккосї мерафтем ва чандин љузъиёти муќаддамотиро 
иљро менамудем. Вале њам он замону њам ин замон кам касе-
ро саодате даст медињад, ки мавриди назари худи Заур Дахте 
бошад. Аксњои гирифтаи ў акс нест, асл аст, асле, ки чењрањо-
ву ваљоњатњову чашмњову нигоњњову рангњову манзараву 
пасманзарњо – њар љузъи кучактарин чун ойинаи ботиннамо 
тулуъ мекунад. Њар сурати офаридаи устод осори мукамма-
ли њунарист, ки тањќиќу пажуњиши вусъатманд мехоњад. Ва 
аммо дар њамон фасли навсабзи бистсолагї ман њанўз наме-
донистам, ки дар баробари як шахсияти азими оламгир ќарор 
дорам. Дар баробари њунарваре, ки осори синамоиаш кулли 

сайёраро сайр кардааст, хоса, филмњояш «Рустам ва Суњроб», 
«Одам пўсташро иваз мекунад», «Маликаи мо», филмњояш аз 
рўзгори Њофизу Љомиву Камол, Лоњутї, Турсунзода, Боќї 
Рањимзода... Намедонистам, ки замоне фаро мерасаду ў мани 
кўчакро њам ќањрамони филми худ ќарор медињад (Муаллифи 
филм Суњроби Зиё, соли 2015) ва охирин аксу навор ва садои 
њазину шикастаи модарамро, ки ин сатрњои бењамтои Лер-
монтовро мехонд, љовидона месозад: 

Выхожу один я на дорогу;
Сквозь туман кремнистый путь блестит;
Ночь тиха. Пустыня внемлет богу,
И звезда с звездою говорит.

В небесах торжественно и чудно!
Спит земля в сияньи голубом...
Что же мне так больно и так трудно?
Жду ль чего? Жалею ли о чём?

Уж не жду от жизни ничего я,
И не жаль мне прошлого ничуть;
Я ищу свободы и покоя!
Я б хотел забыться и заснуть!

– Сестра, больше не продолжайте, – хоњиш карда буд 
устод Заур. Ў бо модарам бо забони русї гуфтугў мекард. – 
Мне тоже очень больно. Но вы помните, что и сегодня и всег-
да вы должны прибодрить и вдохновлять нас.

– Только вдохновлять!
Азамати пайкару љавњару назари устод аз њадди тасвир 

убур кардааст. Чун фањмидам, ки ў бештар аз 200 филмро на-
вор бардоштааст ва дар корзорњои хунини Афѓонистон низ 
лањазоти муташанниљро сабт намудааст ва њангоми навор-
бардории як филм худро 17 бор аз њавопаймо бо чатри наљот 
ва дастгоњи сабт поён афкандааст, њайратам садчанд афзуд. 

Ба ёдам омад, ки омўзгори фанни тарбияи љисмонї њамеша 
ба ман эрод мегирифт:

– Дар машќи љањиш дар болои ќум лоаќал ба андозаи 
ду ќадам љањида наметавонї. Дигар њамсинфонат то 4-5 метр 
мељањанд. 

Ва ман њоло мебинам, ки устоди шуљои куњгарду руњна-
варду осмонпаймои мо бо пару боли њунар уфуќњои боло-
таринро тасхир кардааст. Масоњати љуѓрофии устод Заур 
Дахте бисёр фарох аст: Як кўдаки доѓистонї, ки тањсили 
мадрасаи Тењронро дидааст ва дар ятимхонаи шањри Ива-
новои Руссия ба идомати хониш пардохтааст ва давоми њаё- 
ташро ба маъмани муњаббаташ – Тољикистон пайвастааст. 
Ман борњо мутаваљљењ шудам, ки устод бо мењру раѓбати 
азим аз бузургиву рифъати куњњои Тољикистон сухан мегўяд 
ва њатман шефтагии беназири худро аз кўњи Чилдухтарон, ки 
зеботарин эъљози Худованд аст, иброз медорад. Ва хушо, ки 
ин муљассамањои зебої дар осори ў муњри љовидон ёфтаанд. 
Дар назари ман худи устод низ шабењи кўњ аст: Кўњи баланди 
фалакпаймое, ки дар фарози номусаххараш чатри офтоб ба 
рўйи њамагон боз мешавад.

Њамеша побарљо бош, эй кўњи хуршедкулоњи мо!
Соли 2023

ОЙИНАИ БОЗ

Мўсољони азиз! Барои ман муљиби тафохуру саодат 
аст, ки бо Шумо дўстї дорам: нафаре, ки љодаи илмро њам-
чу саљљода муќаддас медонад, бо нафаре, ки бо хулусу дил-
бастагиву љонсупурдагии тамом худро ба роњи тањќиќу па-
жуњишњо бурдааст ва ранљу шиканљаро дар ин коргоњи азим 
хуштарин оромишу рафоњи руњу љон мепазирад, касе ки 
љойгоњи Инсонро дар пешгоњи дилу дида муќаррар карда-
аст, касе ки аз љинси кибру риёву манманиву зоњиргароиву 
худкомагиву бухлу њасад ва анвое њамчунин чизе наандўхта-
аст ва рањ ба рањ кўлбори худро бо наѓзиву муруввату мењру-

бониву имону инсофу покиву наљобатњо – бо кулли фазоили 
сутуда саршор кардааст. Шояд муљассамаи «инсони комил», 
ки ниёкони муаззами мо тарњи онро офаридаанд, аз хилќату 
фитрату атвору пиндори Шумо ангезањое дорад. Шумо, ки 
забону баёни бузургони офоќгири моро мавриди шинохту 
омўзиш ќарор додаед, бароятон аз он хизонаи љовидон басе 
вому илњом нозил шудааст. Ќањрамони осори Шумо Абул-
маонї Бедил мегўяд:

Биё, эй дафтари ойинаи роз,
Дари сад љилва бар њайроният боз.

Бешак, инсон њам ойинаи роз асту њам ойинаи боз. Ва 
аммо мо Шуморо њамеша дар баробари худ бо он сафои бо-
тину рўшаноии андешањоятон ойинаи боз мебинем. Њамеша 
пурфурўѓу пуртаљалло ва мазњари оѓозу мањди тозакорињои 
азим бимонед, Мўсољони соњибмилоди мо!

Соли 2023

ДУХТАРИ ХОВАР

Адабпарвардаи боѓи Камолї,
Дарахти барќади фархундасолї.
Арабдонї, адабдонї, љамилї,
Ки боровар зи лутфи Зулљалолї.
Бимон бо муждаи урдибињиштї,
Ки аз гулбоѓи ризвон интиќолї.

Дар чандин рисолањои муњаддисони куњан омадааст, ки 
Худованди Якто ба бандагони баргузидааш сифоти хос ме-
дињад, ки ўро аз дигарон мумтоз мегардонад. Ва яке аз ин 
фазилатњо он аст, ки мардум худ ба худ ба он банда мењр 
мебанданд ва ўро иззату эътибор мебахшанд. Ва як сифати 
дигар ин аст, ки Њаќ Таоло ба бандаи мањбубаш сиришту 
тинат ва садои нарми абрешимї медињад, ки њамеша орому 
беташаннуљ бо њамагон суњбат намояд. Ва чандин сифоти 
дигар... Чун ин њама фазоилро баршумурдам, пеши назарам 

симои азизи чанд тан фарњехтагоне дурахшон шуд, ки анво-
рашон зиндагиву ёдњои маро мунаввар кардааст. Ва дар ин ми-
ёна, чун ёќути сурх шоњи хубони машриќзамин, арабпажуњи 
маъруф, донишвари ќавибунёд, бонуи покманиш Умедахон 
Ѓаффорова ќарор доранд. Умедабону бо сурату хилќати ба-
рафрўхта ва бо сифоти сутудаашон, ки олитарин армуѓони 
Раббонист, ба тимсоли бонуи ормонї, ки ањли љомеа тули 
ќарнњову замонњои мадид дар тасаввурњову тафаккурњо тарњ 
мерехтанд, шабоњат доранд: зебо, дилбар, фурўтану мута-
возеъ, бинишвару муњаќќиќ, покимону накўпиндору мубар-
ро, ботањаммул... Ин љадвалро мешавад басе њам тул дињем, 
аммо њамин чанд нукта њам кифоят мекунад, ки азамати 
инсонї ва бузургии маънавии ин хоњари наљибро дарёбем. 
Аслан, љойи тардид њам нест, зеро ба таъбири устод Лоњутї:

Аз дудаи Камоли кабиранд ин касон,
Донишваре, ки њамсари ўро љањон кунад.

Умедабонуву Мунирабонуву Муътабарбонуву Назира-
бонуву Замирабону ин панљгонаи нодир аз хонавори мењта-
рону нухбагонеанд, ки дирафши донишро њамеша боло аф- 
роштаанд ва ба ањли миллат анвори руњу ќути љон бахшида-
анд. Равони падари азизашон – мусташриќи номвар Абдул-
лољон Ѓаффоров мутабаррик бод, ки аз худ боѓи мушаљљару 
муанбару борвар ба ёдгор гузоштаанд, ки мевањои шодобаш 
мазоќи љонњоро пуршакар мекунад.

Умедабону Ѓаффорї дар пешбурди ховаршиносии 
тољик ва, хоса, бахши арабпажуњї, равобити адабии Аљаму 
Араб, пайванди ин фарњангњову тамаддунњои оламафрўз 
наќши азим нињодаанд ва осори бешуморашон ойинаи 
њаќнамои њамбастагии љовидони илму адаби тољику араб 
аст. Дар ин љодаи нуронї Умедабону шогирдону ворисо-
ни бисёреро рањкушоиву њидоят кардаанд, ки, хушбахтона, 
дар ин миёна, духтари ман Шоњона Каримова низ ќарор 
дорад. Шоњона соле ќабл бо рањнамунии устоди иршод-

бахшаш профессор Умедабону Ѓаффорова рисолаи номзади-
ашро бо унвони «Равобити адабии тољику араб дар марњалаи 
Истиќлоли Тољикистон» дифоъ намуд ва идомаи роњро низ 
ният дорад, ки бо башоратњои омўзгори бузургаш паймояд. 

Умедабонуи азизи мо њолиё дар марњалаи рифъату 
таљаммул пояндаанд. Аз Корсози азал мехоњем, ки ба ин до-
нишвари покназар – духтари фурўзонфари Ховарзамин, ба 
хоњари нозанину барозидаам Умедабону Ѓаффорї фурсати 
мустадом эњдо намояд, то бахту тахти фарзандону пайван-
дони азизро бубинанд ва боз њам бо рашњаи партавнисори 
ќаламашон осори мондагор биёфаранд.

Соли 2024

УСТОДИ ОЛИЌАДРУ ШАРИФГАВЊАР
НАЗРУЛЛОЊИ НАЗАР!

Анќариб дар рисолае бо зиндагиномаву корномаву осор-
номаи Шумо ошно гардидаму њайратам садчанд афзуд. Зеро 
Шумо ба унвони ховарпажуњи арабшинос барои истењкоми 
дўстиву ошноии ин ду фарњанги гетинамо дар рўзгори му-
осир бузургтарин таањњуду хидматњоро бо ин фурўтаниву 
тавозуи нотасвир ба љо овардаед. Ба ќавли Аллома Иќболи 
Лоњурї: «Воњиде буд, аз њазорон баргузашт». Муљиби њайрат 
аст, ки як нафар покмарди содиќи адабиёт бо њама худбох-
тагиву худкоњї, љонбастагиву иштиёќи шадид дар масоњати 
азими фарњанги тољику араб ин њама ибтикорњоро анљом 
дињад ва бузургтарин чењрањои шеъру адаби Тољикистонро 
бо зањмату муњаббати фавќулњад ба љањони Араб рўйнамо 
созад ва тарашшуњи дили нухбагони арабро бозпас ба дили 
мо эњдо оварад. Ба василаи талошњои Шумо хонандаи араб 
аз зеботарин таровишњои руњонии суханварони муосири 
тољик бањрабардор шуд ва зарабони шеъри имрўзи моро шу-
нид. Ваќте ин рубоии машњури устод Лоиќро дар тарљумаи 
Шумо хондам:



Ќанди баста

– 431 –

Ободгари љањони вайрон моем,
Дунёї чї лозим аст, худ дунёем.
Бегона наем, гарчи дурем ба дил,
Фарзанди њамон як Одаму Њаввоем.

Андешидам, ки Шумо, воќеан, ободгари љањони куњанед, 
ки њамеша ба ибтидои дуру поку мубаррои њама инсонњои 
олам – ба Одаму Њавво руљуъ мекунед ва барои тавњиди Банї 
Одам дар ин рўзгори пурхилофи тафриќаангезу пайвандба-
рандоз пайваста љањд меварзед. Боз њам ќалами Шумо дар 
роњи пайванди адабу фарњанги Аљаму Араб пули васлбах-
шанда бод. Таманно мекунам, ки солиёни мадид поянда би-
монед ва баъд аз ин њам ба унвони ќосиди љовидони ишќу 
ошної њамеша волотарин муждањои маънавиро чун ќути љон 
ба дилњои њамагон армуѓон оваред!

Бо иродат ва сипоси азим, 
Шоири халќии Тољикистон Фарзона,

соли 2024

КИМИЁИ МУЊАББАТ

Худованди Рањмон ба бандагони баргузидааш овози хуш 
медињад, овозе, ки ба абрешими нафиси дилњо нохун мезанад 
ва зеботарин, накўтарин, ширинтарин ангезањои равониро 
бедор мекунад. Ба ёд орем ќиссаи нобиноеро аз «Маснавии 
Маънавї»-и Мавлонои Балх, ки дар кўчаву барзан ќадам ме-
заду нидо мекард, ки «аз ман бигурезед, ман ду кўрї дорам. 
Мардум пурсиданд, ки мо як кўриятро мебинем, боќї чист? 
Гуфт: Дигар кўриям ин ки овозам њам нохуш аст. Ва баъд 
Мавлоно хулоса мекунад, ки:

Њар ки овози дилаш њам бад бувад,
Он се кўрї кўрии сармад бувад.

Ва аммо Љањондори атиябахш ба њунарвари фарднаво-
ву маънигарои мо, Њофизи халќии Тољикистон Муродбеки 

Насриддин се биної њадя кардааст: аввал, чашми љањонбин; 
дувум, овози хушу љонафрўз ва савум, дили бедору муњаб-  
батоњанг, дили зебобину накўпазиру мубаррову мунир. Диле, 
ки хуштарин армуѓонњоро ба дилњои дигар эњдо мекунад, 
диле, ки салои ишќ мезанад, диле, ки муждаи миноии Мав-
лавиву Саъдиву Њофизу Туѓралу Лоиќро ба гўши имрўзиён 
мерасонад ва чи шевову чи ошиќонаву чи љовидона наво ме-
офарад. 

Муродбеки Насриддин донандаи тавоно ва муњаќќиќи 
даќиќомўзи илми мусиќист, ки ибтикорњои њунарияш чун соя- 
дасти равшани ў њар таронаашро муњри хос нињодааст ва чи 
љойи мустамеони њунаршинос, њатто кулли ом њам сурудњои 
ўро зуд ташхис мекунанд. Сабки овозхониву навоофарини-
ву матнпазириву ирсоли ангезањои ботинии Муродбек бисёр 
инфиродиву мушаххас аст, ки наметавон ба дигаре мушобењ 
донист. Он сон, ки устоди бузурги шеъри Аљам Лоиќ Шералї 
дар оѓозномаи китоби Муродбеки Насриддин «Мезанад бо-
рон ба шиша» ишора кардаанд: «Сурудњои бунёдии ўро, ки 
«сиккаи Муродбек» ба рўйи он зада шудааст, то њол овозхо-
ни дигаре нахондааст ё агар њам хостааст, мисли ў хонда на-
тавонистааст». Дарвоќеъ, бештарини таронањои Муродбеки 
Насриддин њамон сиккаи хосеро, ки устод Лоиќ таъкид кар-
даанд, дорост. Дар он таронањои беќиёс муњри Муродбек аст, 
муњри љовидон, муњри равшану дурахшон, муњри бебадал. 
Муњре, ки бо убури замонњову фаслњову имрўзњову ояндањо 
боз њам муљалло хоњад монд. Ин абёти Мавлоно андешањои 
моро дар мавриди азамати њунарии Муродбеки Насриддин 
бозгў мекунад:

Аз муќаллид то муњаќќиќ фарќњост,
Ин яке Довуду он дигар садост.
Манбаи гуфтори ин сўзе бувад
В-он муќаллид куњнаомўзе бувад.
Гўяд, он ово зи овоњо људост,
Зинда кардан кори овози Худост.

Барњаќ, Муродбеки Насриддин устоди навсўзу навсозу 
навомўзу навгарову навнавиду навоњангу навэъљозест, ки ња-
меша дар љодаи ибтикорњо рањпаймост. 

Чунонки њунарпешаи мумтоз Ќурбон Собир дар иро-
датномааш «Мењр ва ифтихор» ёдовар мешавад: «Дар Эрон 
сафари тулонї гулўгирам карда буд. Ва дар њамин пазмони-
ву гирифторї шоњиди суњбате гаштам, ки номи Муродбек 
Насриддинов ва номи Ватан – Тољикистони азиз њамрадифу 
њаммаъно гашт. Дар маѓозаи фиттафурўшї суњбат ин гуна 
буд. Хонум гуфт: Фиттаи фалон овозхонро мехоњам. Фурў-
шанда: Ин овозхон кист?... Ин оќо, эњтимолан, ё афѓон аст ё 
тољик, эронї нест. Фурўшанда аз хонум хоњиш кард, ки ягон 
пора аз мусиќї ва ё суруди Насриддинро бадоњатан ќироат 
кунад. Хонум бо лањни зебо шеъру оњанги Насриддинро зам-
зама кард:

Мезанад борон ба шиша, 
Тора-тора, ришта-ришта.

...Хулоса, њамон рўз ман ба ављи эњсоси ватандорї раси-
дам».

Масоњати њунар ва иштињори Муродбеки Насриддин 
дергоњест, ки фаромарзї шудааст ва аммо ин нусрату футуњ 
сањлу сода ба даст наомадааст. Ба љуз овозу идроку њофиза-
ву ќарињаву истеъдоду зењну њуши љибиллї, ки ин њама эњ-
дои Раббонист, Муродбеки Насриддин бо худкоњиву худгу-
дозї њамеша зањматкаши коргоњи њунар аст. Ў бо муждањои 
улвии Рўдакиву Саъдиву Мавлонову Њофизу Камол дилу љо-
нашро афрўхтааст ва пайваста фаротар бирешим задааст, то 
руњњои мустамеонро ба сууду рифъати мустадом даъват на-
мояд. Такбайту дубайтиву рубоињои нобу шодоби Зарафшон, 
ки зеботарину маъсумтарин ишќу ормони халќро ойинадорї 
мекунад, њамеша тањрикбахшу ангезадењи завќи саршори Му-
родбеки Насриддин будаанд, ки ин нуктањоро устод Лоиќ низ 
зикр кардаанд. Такрори ин њуруф ба ин хотир аст, ки бори 

дигар ба ибтидои њунару эъљози устоди мусиќиву аѓонї руљуъ 
кунем ва дарёбем, ки ин чашмаи зулоли куњистон аз кадомин 
сарчашмањои заминиву баринї шодоб мешавад. Ба ёд орем 
њуруфи машњури Имом Абўњомид Ѓазолиро, ки дар «Кими-
ёи саодат» омадааст: «Самои хуш ва овози мавзун дар дили 
мустамеъ њамон гавњареро биљунбонад, ки дар дил бошад». 
Ба коргоњи њунарии устод Муродбек кулли аносири зарбиву 
лањнии илми мусиќии классикї дар пайвастагиву њамбаста-
гии зебо бо сабку шеваи овозхонии мардумї ворид шудааст. 

Њофизу оњангсозу бастакори рамзошнову адошиносу 
навосанљу навофарину тозаэъљози мо дар китоби «Чароѓи 
дил» гулчини осорашро, ки фарогири њаштоду њафт суруд 
аст, маљмуа кардааст. Ин армуѓони нодирест барои соњиб-
назарони навошиносу суханпазир. Умедворем, ки ин кимиёи 
муњаббат марњаму мањрами љовидони ањли љон хоњад буд ва 
устоди наѓамоти љонафрўзу равонафрўзи миллат Муродбеки 
Насриддин бо илњому шўру шаафи саршор, бо таронањои ба-
шоратбахш боз њам ба шодбоди фардоњо хоњад рафт:

Наво мастона дар мањфил задам ман,
Шарори зиндагї бар гил задам ман.
Дил аз нури хирад кардам зиёгир,
Хирадро бар иёри дил задам ман.

Соли 2024

ДЎСТИ ГАВЊАРСАДАФ

Њаким Низомии Ганљавї мегўяд, ки:

Њазорон бањри май хурдан бувад ёр,
Якеро бањри ѓам хурдан нигањ дор.

Дўсти ростин он аст, ки аз озмоишњои бешумори садоќат 
чун Сиёвуш аз дохили оташ сарафрозу бељурм берун биёяд 
ва боз њам дар поси ошної поянда бимонад. Њанўз ёздањ сол 
ќабл, ваќте ман ба дармонкадаи дандонпизишкии маркази 



вилоят рафта будам, маро сартабиб Наимљон Тўраев ќабул 
намудаву њангоми суњбат изњор карданд, ки ман якчанд 
дўсти љонї дорам: Ањмадљон, Илњомако, Абдулвањњобако, 
устод Озарахш... Ман он ваќт сахт њайрон мондам, ки ин на-
фари бо ман ноошно аз љумлаи дўстони ќарини Озарахш бу-
даанд, аммо дар тули чанд моњи баъдина дарёфтам, ки асли 
њаќиќат њамин аст. Толиби Озарахш ва Наимљон Тўраев, 
ки њар ду дар чашми ман ќитъањои комилан мутафовит бо 
фазову њолу њавову табиати дигаргуна менамуданд, бо њам 
дўсту бародари дилпайванд будаанд. Бо шарофати ин ош-
ної, ман низ ба љањони пуршигифти Наимљон Тўраев роњ 
кушодам: ба љањоне, ки пуропур аз сафову рўшної, пуропур 
аз мењру иродату дилбастагињо, пуропур аз суруду мусиќиву 
шеър аст. Ќаблан, Наимљон Тўраевро ба унвони дандонпи-
зишки тавоно, роњбари рањомўз, донандаи сабки иќтисоду 
тиљорат, корсози ободгар мешинохтам. Њоло медонам, ки 
бародари шарифи ман садњо фазоили дигар доранд: яке 
мењри азим ба варзиш, раѓбату дилбохтагии шадид ба на-
возандагию таронахонї, дастгирии шогирдону нављавонон, 
муњаббати беинтињо ба њамсари азизашон Муњаббатбону, 
ба шањписарони нодир, ба арўсони нозанини хонавор, ба 
наберагони ширин, ба њама ёру дўсту хешу бегона. Шояд 
дар суњбати аввал мусоњиби ноошно Наимљон Тўраевро як 
одами хеле босалобати љиддиавзо фикр кунад, аммо дар асл, 
бародари мо як нафари басе одамдўсти инсоннавози мењр-
парвари зарифи покандеши хоксору содаанд ва њамеша бо 
таъбири Носири Хисрав ба «накўкориву ба кас ёрї расонї» 
омодаанд. 

Ёд дорам, ки соли нањси 2020 мо бо Толибљони Оза-
рахш ба иллати куруно гирифтор шудем ва дар бемористони 
Шайхбурњони ноњияи Бобољон Ѓафуров табобат мегириф- 
тем. Наимљон Тўраев њамарўза ба ман занг мезаданду ме-
пурсиданд: «Ба устод Озарахш чї фиристам? Кадом доруву 
дармону чї гуна ѓизоеро фароњам кунам?» Ман гуфта будам, 

ки «Дўстатон иштињо надоранд. Мегўянд, ки аз мевањо фаќат 
нокро мехўранд». 

– Ман як мошин нокро худи њозир мефиристам, – гуфтанд 
Наимљон ва чандин рўз паёпай халта-халта мевањои тоза даст- 
рас шуд. Баъд, ногањон ѓайб заданд. Мо, ки дар њоли пурта-
шаннуљ ќарор доштем, фикр кардам, ки, аљаб, бародари мо 
чаро нопадид шуданд, шояд ташвише баромада бошад. Баъ-
ди чандин рўз овози хастаи нимшунавои Наимљон Тўраев аз 
телефон омад: 

– Мо ањли оила бемор шудем. Бо табу тасфи баланд зери 
назорати табибон дар хона хобем. Аз он рўз боз пайваста 
бародарамон моро њолпурсї мекарданду ќосид мефиристо-
данд. Баъдњо хабар ёфтем, ки бемории гулўгири љонситон ба 
Наимљон Тўраев низ њуљуми шадид карда будааст, ки муд-
датњо маљоли бемалол нафас кашидану сухан гуфтану беха-
лал роњ гаштанро аз даст додаанд, аммо дар њамон вазъ њам 
њамеша њоли дўст мепурсиданд.

Њоло бародари мо сартабиби силсиладармонгоњњои 
машњури дандонпизишкии «Садаф» дар вилоятанд ва бо 
кишварњои хориљї низ равобити тиббиро барќарор наму-
даанд. Ёд дорем, ки њанўз ду сол ќабл, ки сохтмони дармон-
гоњи нави «Садаф» тозаоѓозу нокомил буд ва фаќат толори 
маљлисгоњи бино ќобили истифода гашта буд, бародарамон 
як шоми рамазонї ањли дилро ба мењмонї даъват намуда 
буданд. Дар он суњбат њунарвари бузурги мо Љўрабек Муро-
дов изњор карданд, ки: «Љавонмардоне чун Наимљон Тўраев 
парчами шарафи миллатанд, ки шукри буданашон мекунем». 
Воќеан, бародари мо њамеша дар бари мо бо дасти имдод 
истодаанд ва мо њам чунон ба некињояшон бадомўз шудаем, 
ки бе истињола ба тармими дандонњо меравем ва барои рафъи 
њар масоили тиббї маслињат мехоњем. Наимљон Тўраев бо он 
ки њамеша пинњонї ба ањли ниёз ёриву ёварї мекунанд, аммо 
зикри корњои хайрашонро боз њам аз забони хосу ом мешу-
навем. Базми хонадории чандин нављавонони тињидастро 

Наимљон ва Муњаббатбону созмон додаанд ва хатнасури яти-
монро барпо намудаанд, дар хонаи солмандону бепарасторон 
идњо баргузор кардаанду дандонњояшонро мудово сохтанд. 

Бо хоњиши Наимљон Тўраев ман ба жанри суруд њам 
рўй овардаам ва басе модарномаву падарномаву муњаббат-
номањо навиштаам. Пай бурдам, ки бародари мо бештар ба 
маќоми мукаррами дўст, ба мафњуми арљманди ёриву ошної 
меандешанд ва пайваста ба њамин мавзуъ руљуъ мекунанд. 
Мо њам таманно меварзем, ки Худованди корсоз дўсти са-
дафгавњари моро бо ањли хонаводаи гиромиашон њамеша 
эмин аз бади њодиса нигоњ дорад ва баъд аз ин низ дар тахти 
иззату шараф нишонад:

Милод муборак, эй гуњарсози «Садаф»,
Фархундапизишки тозаэъљози «Садаф».
Имрўзу њамеша бо паёми сињатї
Хонад њамаро ба худ дари бози «Садаф».

Соли 5.02.2024 

ОИНАИ ЗЕБОНАМО

Кибриёбонуи азизам! Зиндагї ба њадде кўтоњ аст, ки 
њатто барои як бор гуфтани њарфи муњаббат кифоят наме-
кунад: барои дили касеро ба даст овардан, барои афтодае-
ро пуштвона гаштан, хастаеро мадор бахшидан, ташнаеро 
об додан, зулматеро ба нур пайвастан, субњро ба шабкадаи 
руњњо армуѓон бурдан. Аммо Шумо барои ин њама накўї 
фурсат ёфтед. Фурсат ёфтед, ки зиндагии якрангу камфурўѓи 
ёрону дўстонро аржангмоно намоед. Ончунон ки дар шаба-
каи фейсбук низ гурўњи румонтикии «Аржанг»- ро таъсис 
дода будед. Фурсат ёфтед, ки бо тинати навсозу зебоиофарин 
оламро зинатгањи хубї кунед, дилњои бетапишро бо завќи 
тапидан ошно созед. Аввалин гурўњи шеърро низ дар шаба-
каи иљтимої Шумо боз карда будед ва муаллифи латифта-
рину пуррамзу розтарин мусавварањою тоблуњои бесобиќа 

будед, ки баъди ин ифтитоњи наљиби Шумо касе натавонист 
бо он умќу вусъат ва зебу фар инчунин шоњкорињо кунад. 
Ва аммо он њама хидматњо ба хотири ному шуњрат набуд, 
ба хотири муњаббат буд, ба хотири он буд, ки мардум ба 
ќадри лањазоти муѓтанам бирасанд, ба ќадри лањзањои васлу 
соатњои дидор, ба ќадри маъсумтарин шукуфа, зеботарин 
бањор...

Њоло 400 рўз аст, ки Озарахш самти гардиши худро ди-
гар кардаанд. Аввал лаб-лаби дарё, гирдогирди минтаќаи 
Пахтакор ќадам мезаданд, аммо њоло фаќат ба як сў мера-
ванд: ба дидори писар... Борњо шудааст, ки дар сари марќа-
ди Њумоюнљон сабади тозаи гул пайдо мешавад. Озарахш 
онро акс мебардоранду ба ман нишон медињанд: – Кори 
Кибриёбону... аз дил мегузаронам ман. Кибриёбонуи азиз 
медонанд, ки акнун њамин мазористони муњаќќар, ки ќаб-
лан падару модару модарбузург ва писараки навзодамон 
Шањриёрро оѓуш карда буд, акнун зиёратгоњи љовидонаи 
мост. 

Кибриёбонуро як шањр мешиносад ва на танњо як шањр: 
Яке ба унвони соњибкори тавфиќёфта, дигаре ба њайси як 
бонуи басе зебову њамешаљавону бедорзавќу хушсалиќа, 
саввумї њамчун њунаршиноси асолатбин, љањорумї чун нави-
сандаи соњибтавоне, ки худро рўнамо намекунад, панљумї ба 
сифати як инсони дарёдили саховатманд. Ин сифатро меша-
вад то бекарона идома бахшем: бонуи ифтитоњгар ва зебои- 
офарин, як нафар ањли роз, ањли фањм, ањли назар, ањли дил... 
Чї гуна мешавад ин нафарро дўст надошт. Ман, ки рўзгоре 
Кибриёбонуро фаќат ба унвони як тан аз ањли тиљорат меши-
нохтам, њанўз бо шахсияту њайсияташон ошної надоштам. 
Аммо рўзе табрикномаашонро, ки дар милодрўзи духтарам 
Шањнавоз ба забони русї нигоштаву аз тариќи фейсбук ир-
сол карда буданд, хондаму дар њайрат мондам. Ин бонуи 
ќаламвар ин ќадар масоњати фарохи донишу бинишу зењну 
идроку маърифат доранд, ки аз ситоиш афзун аст. Ба Шањна-

возљон гуфтам, ки маро бо дўсти маљозият Кибриёбону рў ба 
рў кун. Ин ошної чї басе рўзњои маъмулии маро ба ид бадал 
кардааст. 

Кибриёбону боре як мошин гулњои урдибињиштиро ба-
рои нишондан ба њавлии мо овардаанд. Њоло њам як-ду бут-
тае аз он анбуњ дар ин боѓаки бењумоюн зиндагии ѓарибона 
доранд. Кибриёбону бонуи аржангофаринанд. Ба ин маънї, 
ки чун мусаввири зебонигар ба дунё менигаранду њар ашё- 
еро, ки мавриди назарашон гардид, бо латифтарин овезањо 
меороянд. Масалан, ваќте ки як баста ќандро дар коѓази одї 
ба касе манзур мекунед ё дар як ќуттии муљаллои нигорин, 
муњтаво як аст, аммо ангезаву бардошт якгуна нест. Зебої 
њамеша руњи одамро тасхир мекунад. Ман низ Кибриёбонуи 
монихилќатро як тарроњу мусаввиру ороишгару дизайнеру 
наќшбанди чирадаст медонам, ки дили инсонњоро бо зебої 
васл мекунанд. 

Ман аз Кибриёбону басе њадяњои нодиру бебањо гириф-
таам. Воќеан, арзишу бањои он армуѓонњоро то њанўз наме-
донам ва аммо бадтар аз њама, њоло њам бањои ин дўстиро 
намедонам, бањои мењрро, бањои иродатро, бањои ошноию 
муњаббатро. Бањои он риштаи нафисеро, ки байни дили 
ману дили ў Худованди корсоз танидааст. Агар Кибриёбо-
ну як шахсияти наљиби руњонї ва гирифтори ишќи раббонї 
намебуданд, магар мо бо њам меомадем. Магар њадяву 
армуѓонњое аз ќабили амволу коло метавонист мењри моро 
истењком бахшад. Магар радду бадали чанд њуруфу пурсу 
посухњои маъмуливу муќаррарї метавонист дилњои моро 
хеш кунад. Магар омаду рафту зангу тамосу мулоќоту ир-
тиботи мусалсал метавонист дар силсилаи мењр муњри љови-
дон нињад?! Ба андешаи ман, ќавитарин пайванд пайванди 
фазои ботинии инсонњост, ки дилњои њамнаво якдигарро 
дарёб мекунанд ва ба њузури њам ниёз меоваранд. Дилњое, 
ки бо бирешими муњаббат ба њам васл шудаанд. Њазрати 
Њофиз мегўяд ки:

Љоми љањоннамост замири мунири дўст,
Изњори эњтиёљи худ он љо чї њољат аст.

Ман агар сад сафњаи дигар инчунин њуруфро пушти њам 
чинам, боз њам як нуктаро мукаррар мекунам. Ин нуктаро, 
ки љойгоњи Кибриёбону дар маснади дили ман басе мукар-
рам аст ва ин гоњу маќом поянда бод.

Њоло ба аќиб менигараму кўдакии гулгардонро меби-
нам. Кўдакии ширину маъсуми духтаракони чилкокулро, 
ки мањаллањои Масчиди Сурху Пахтакори шањри Хуљандро 
сафо медод. Ва љавонї низ онљост. Љавонї бо субњњои оф-
тобовезу шомњои ситорабандаш, бо лањазоти пуртаљаллову 
хуштанину хушхирому хушгувораш. Ва давоми љавонї низ 
пушти сари мост: Бо шебу фарозу печу хаму зеру бамњои бе-
охираш...

Њоло офтоб андак-андак ба нишеби уфуќ мехамад. Мо 
њам ба як фасли ноошно расидаем. Ба фасле, ки одам беш-
тар ба ќафо менигараду камтар ба пеш. Аммо њазор шукр, 
ки пиромуни Кибриёбонуву Ѓанихон Тўрапоччо парво-
нањои саодат чарх мезананд. Парвонањои хушбахт – яъне, 
ќатор - ќатор наберањои ширин њар лањза муждаи идомаи 
њаёт мебахшанд. 3 шањписари ќавиандому тањамтанруњ па-
дару модарро дар ињотаи мењру навозиш печидаанд. Арўсо-
ни дилбару дилошно Кибриёбонуро пуштвонаву ёру ёвари 
худ медонанд. Ва шумори зиёди хоњарону дўстону ошноёну 
хешону пайвандон, ки мисли ман Кибриёбонуро дар пеш-
гоњи дил љо додаанд.

Имтињонњову озмоишњо чењраи дўстро бештар рўна-
мо мекунад. Ва ман њам дар мудњиштарин марњалаи умрам 
дарёфтам, ки хоњарбонуи ман, бо он ки зоњиран як хонуми 
ноздонаи оростаи фарангигаро ба назар мерасанд, аслан ин-
сонеанд, ки њар лањза ба муњаббати Аллоњ паноњ мебаранд 
ва ба љуз ризои Ўву хушнудии Ў кору пиндори дигарро на-
меписанданд. Аз ин сифоти ситудаи Кибриёбону, барњаќ, ки 
тоза огањ шудам. Дўсти ман оинаест, ки тоза ба тоза љавњар-
намо мешавад. Аз Љањондори азал њамеша мехоњам, ки ин 



Ќанди баста

– 441 –

оинаи муљалло њаргиз зангор набандад ва имрўзу фардову 
њамеша мушашаъ бимонад бо тасвири саодату зебої, ни-
шоту фархундагї, пирўзиву бењрўзї, бо тасвири кибриёии 
муњаббат!

Соли 2024

ДАР ПЕШГОЊИ ДИЛ

Худованд дар сарнавишти баъзе аз афрод ончунон муњри 
ѓам мегузорад, ки аз чандин мафоњими ќаблан хеш пайванд 
бигсаланду бегона шаванд ва ин мафоњим: љашну иду суру-
ру нишот, табрику шодбод, фарању саодат ва амсоли инњост. 
Дареѓо, ки ман низ дар њамин зовия ќарор дорам ва аммо 
меандешам, ки агар бо тањнияту муборакбод бегона гаштам, 
вале аз он азизоне, ки аз азал бо ањли дудаву хонадон ва бо 
дилу љони ман хешованд будаанд, магар мешавад худро бу-
рид. Ин азизон њамеша дар пешгоњи дили ман мукарраму 
мутабаррик будаанд ва њолиё низ дар њамин маќоми хуљаста 
пояндаанд. Устоди соњибиззату покхилќати мо, забоншино-
си маъруфи кишвар, мусташриќи тавонои номвар Нуруллоњ-
хон Ѓиёсов дар њамин њалќаанд. Устод аз љониби модарї аз 
ањли аќрабои хонавори мо мањсуб мешаванд ва мењри сухану 
сењри сухану љазбаи сухан кайњост, ки дилњои моро бештар аз 
пештар хешованд кардааст. 

Устод бо он ки бисёр орому камњарфанд ва бо адабу 
назокату иззат ба њуруфи дигарон гўш медињанд, аммо ма-
соњати бузурги кайњонї доранд. Аз рўзгори љавонї эшон бо 
раѓбати бузург ба омўзиши осори илмиву адабии нобиѓагони 
олам пардохтанд ва дар ин љода тўшаи гаронќимат андўх-
танд. Дарвоќеъ, њатто дар миёни удабову уламо њам бисёр 
нестанд нафароне, ки бо вусъат аз адабиёти љањон мутабањњир 
гарданд ва тавони баррасиву мубодилаи андешаву ковишу 
пажуњиш ва мубоњисаву муколамаро бо адабшиносону араб- 
шиносони Машриќу Маѓриб дошта бошанд. Устод бо ис-
тиќлоли фикрии хос ва неруву тавони азими фитратї ба арсаи 

арабшиносии тољик омаданд ва осори арзишманд офариданд. 
Кулли рисолањову маќолањову кутуби гаронмояи устод Ну-
руллоњхон Ѓиёсов чароѓи фардонамои арабшиносони имрўзу 
фардост, ки барои густариши пайвандњои илмиву адабии ин 
ду миллати арљманд љодањои навинро боз мекунанд.

Ёд дорам, ки соле ќабл писарам Њумоюн, ки дар риштаи 
шарќшиносии Донишгоњи давлатии Хуљанд тањсил мекард, 
бо сурур хабар дод, ки мавзуи тавсиянамудаи устод Ѓиёсовро 
барои оѓози пажуњиши илмї бисёр писандидааст: «Вожањои 
арабї дар шеваи мардуми Хуљанд», номи мавзуъ чунин аст, 
-гуфт ў ва аз он пас њамеша бо таваљљуњ ба њуруфи њамагон 
гўш медод ва дар хотираи телефонаш вожањои дарёфтаашро 
сабт мекард. Рўзе гуфтам, ки ку бихон, гуфт: «Эътимеди (эъ-
тимод), сањари солењон, ассалому алайкум, хайр, љаннат, 
мўрак (муборак), таваррукї (табаррук), маъќул, маълим (му-
аллим), мактаб, олим, одам, олам, ољузкампир (аљуза), љин-
нї, бамаънї, бефам (бефањм), њазил (њазл)... -Хеле калимоти 
аљибро пайдо кардї, Њумоюнљон. Давом дењ, - гуфта будам 
ба ў. Ду фарзанди дигари мо – Шоњона ва Шањнавоз низ Ну-
руллоњхон Ѓиёсов ва духтари давомафрўзашон Фирўзабону 
Нуруллоњзодаро аз шумори омўзгорони рањнамуну иршод-
бахши худ медонанд.

Ин обонмоњи заринрикоб, ки таќвим муждаи милод ме-
дињад, таманно меварзем, ки умри азизи устоду пайвандона-
шон мустадом ва умри осорашон љовидона бод. Он сон ки 
Њазрати Садри Хуљандї мегўяд:

Ё Раб, ки ба номи дўстонаш дорї
В - аз чашми бади хасм амонаш дорї.
Донои азал туї, ту донї, оре,
Он-ч, к-аз њама бењ бувад, чунонаш дорї.

Соли 2024

ДУРУДУ СИПОСУ МУЊАББАТ

Њазор сипосу ташаккур ба шумо, ёрону мењрубонони 
ман. Эњсос мекунам, ки сипосу ташаккур њарфњои бисёр маъ-
муливу камфурўѓу нотавонанд дар баробари муњаббати ази-
ми шумо. Дар воќеъ:

Ишќро бо чї тавонам пардохт,
Ки фаќат ишќ љавоби ишќ аст.

Сипосу ташаккур, ки Шумо мухотаби ишќи маро шинох-
тед. Шинохтед, ки њар таронаи ман оинаест бо тасвири азизи 
худи шумо, яъне бо тимсоли хуљастаи Инсон. Ман лаёќати он 
њама њуруфи шуморо надорам, аммо, «Нигоњи дўст ба љурми 
ман чї рутбањои малоњат дод». Ќурбони чашми соњибназару 
дили зебонигари шумо, ки моро аз буда бењ мебинад. Агар 
Алифбо њарфњои садоноку њамсадо дошта бошад, алифбои 
дили моро њуруфи бесадост, ки шумо шунидеду пазируфтед.

Аз Худованди бузург ба мову шумо фурсатњои мадиди 
фархунда мехоњам, ки боз њам дар посгоњи иродат содиќ би-
монем ва барои миллати худ ва аќвоми башар армуѓонњои 
наљиби руњонї эњдо намоем. Ба њамаи шумо, азизону анисо-
ни бузургњиммати ман, бахти бедору пирўзии пойдор орзу 
дорам.

Эй ки вуљудат чу дурр дар садафи олам аст,
Бош, ки аз буданат будани ман хуррам аст!

5 уми ноябр соли 2016
***

«Гар Худо додї маро понсад забон,
Гуфтаме шарњи ту, эй љону љањон» – омадааст дар «Мас-

навии Маънавї».
Салому дуруду сипос ба њамаи Шумо, пайвандону дил-

бандони азиз. Шарњи хулусу муњаббати ман ба унвони Шумо 
бисёр тўлонист, аммо бо њамин вожаи «СИПОС» ќатраякеро 
аз дарёи ишќ бипазиред:

Љоми љањоннамост, замири мунири дўст,
Изњори эњтиёљи худ он чо чи њољат аст.

Барои муборакномахои милод миллион ташаккур. Ња-
меша саломату нусратманду пирўзу сарафроз бошед!

Њаљми дил

Дили ман њаљми аљибе дорад,
Ки зи уќёнуси афлок бузург асту
зи як шабнам кам.
Дили ман мисли толори пазироист
Аз барои муњаббати
њашт милярд одами олам.

Бо муњаббат Фарзонаи Шумо.
 4 уми ноябри соли 2017

***
Салому дуруду сипос, ёрону мењрубонони азиз! Наврўз 

башорати сабзи Муншии азал ба нишонии шумост: 

Бале, барои будан зи нав бањона дорам,
Яке њамин, ки фардо бањори дигар ояд.

Зиндагии шумо пуропур аз бањонањои ширину сабабњои 
зебо бод! 

Њанўз њастаму аз њастиям аљаб дорам,
Хушо, ки њастиву бар њастиям сабаб дорам.

Сабаби њанўз зистани мову ошиќ будани мову сухан 
мавзун кардани мо, шумоед, њабибони азиз. Шумоед, ки ба 
дилњои њазорсолаи мо боз њам завќи тапишу муждаи офари-
ниш мебахшед. Баски бузургтарин армуѓони раббонї Саодат 
аст, дар ин Наврўзи љонафрўзу љањонафрўз ба якояки шумо 
хитоб мекунем:

Наврўз шуд, ба сабзаву себарга рў кунем, 
Сини саломатии Туро орзу кунем.

Орзуи мост, ки шуморо њамеша Наврўзсимову Наврўз-
монову Наврўзмаъно бинем!

Соли 2018
***

Саодати бузурги ман аст, ки якояки шуморо дорам. 
Шуморо, ки њузури азизатон дунёро саодатманд мекунад, 
шуморо, ки саховати руњатон рашки њазор Њотам аст, шу-
моро, ки масоњати муњаббататон љонтасхир асту љањонтас-
хир. Њамд Њазрати Љонофаринро, ки маро шонси хуљастае 
додааст барои он ки ба нишонии Шумо номањои муњаббат 
фиристам, садбораву њазорбора њамон се њарфи ќадиму на-
вину љовидонро бароятон мукаррар намоям, њамон себар-
гаи асрорро тоза ба тоза ба шодбоди шумо армуѓон барам. 
Сипос шуморо, ки нуќси маро зебої мешиносед, њуруфи но-
комили маро мартабаи камол медињед, муњаббати бебаёни 
маро содиќона мепазиред. Сипос барои муборакномањои 
азиз, барои муњаббатномањои бемонанд, барои он ки мењру 
иродати ростини шумо ба дили ман милоди дигар њадя ме-
кунад:

Имрўзи ману њамешаи ман
Бошї, ба пареру пор савганд.
Бар њурмати ишќ зиндаам ман,
Савганд, њазор бор савганд!

Фарзонаи шумо!
6 ноябри соли 2018

***
Дуруду сипосу табрик ба њамаи шумо, шањрвандони 

дили ман! Табрик барои он ки шумо шањрванди ќаламра-
ви муњаббати моед. Хуљанд барои ман, барњаќ, бисёр азиз 
аст. Тољикистон – ин милодгоњу тафарруљгоњи љовидон ба-
рои мову шумо азизтарин љойгоњи дунёст! Аммо калимаи 
«азиз» ќудрату тавони бардошти муњаббати моро надорад 
ва њељ як вожаи дигар њам, зеро зарра наметавонад офтоб- 

ро муаррифї кунад. Ва мо дар њар нуќоти олам, ки бошем, 
ба Тољикистони худ руљуъ мекунем:

Мењри ту дар вуљудаму ишќи ту дар дилам
Бо шир андарун шуду бо љон бадар шавад.

Аммо њазор сипос ба ќазовати шумо, ба он ки маро 
аз атласи љуѓрофї берун мебинед, ба он ки марзу њудуди 
аслии маро на мањаллеву мулкеву маконе, балки муњаб-
батњои шумо муайян мекунад. Сипос ба дидањои љонбину 
љањонбини шумо! Дар пешгоњи дили ман њамеша мукар-
рам бошед! 

28 уми сентябри 2019
***

Сипос Худованди Якторо, ки ба ман тариќи дўстдориро 
омўхт. Диле бахшид, ки аз ранљи халќ об шаваду аз шодии 
халќ бол занад.

Як забон дорам, њамон њам мункасир
Дар хиљолат аз ту, эй донои сир
Гар Худо додї маро понсад забон,
Гуфтаме шарњи ту, эй љону љањон.

Шарњи муњаббати ман ба  якояки шумо достони дароз 
аст. Тафсири шукру сипоси ман ба унвони азизи шумо да-
розтар аз он, аммо агар он њамаро рўйи суфра як-як бигзо-
рем, боз њам кифоят нест:

На Лайлоям, ки Маљнуни шумоям,
На дирўзам, ки акнуни шумоям.
Ба подоши муњаббатњои содиќ
Чї пардозам, ки мадюни шумоям.

Маро фаќат ба унвони фарроше шиносед, ки бо ин рут-
баам ифтихор мекунам: фарроше, ки бо љорўби ѓайб (ќалам) 
гарду чангу кинаву нањсу ѓуборро мехоњад аз дилњо бирў-
бад, љонњоро полоиш дињад, руњњоро бо сабоњати субњ ош-

ної дињад, фикрњоро мутањњар созаду дилњоро ба истиќболи 
муњаббат омода намояд. Њамаи шумо вурудномаи љовидон 
ба бањорхонаву нигорхонаи дили ман ёфтаед, ки маќдама-
тон мукаррам бод. Ман касеям аз ќаламрави тирамоњу обон, 
аммо њамин саодатро њам дорам, ки бањорро, яъне инсонњои 
наврўзсимову наврўзмаънову наврўзмоноро, яъне шуморо 
дўст дораму дуруд гўям:

Обони маро бањор кардї, хуш бош,
Ялдои маро нањор кардї, хуш бош.
Хуш бош, ки љону дили зебоятро,
Бо љону дилам дучор кардї, хуш бош!

4 уми ноябри 2019

ДУРУДУ СИПОСУ МУЊАББАТ

Ба Худованди якто, ки ба мову шумо њанўз насиби њастї 
додааст: насиби дидану шунидану хуфтан, насиби нафас ка-
шидану ќадам задан, насиби дўст доштан...

Ба ин рўзи хуршедљабини обонї, ки, хушбахтона, хабари 
баде дили маро нашикофт.

Ба њамаи шумо, Инсонњои азизи зиндагонии ман, барои 
накўињои бепардохт.

Барои саховати азими руњатон, ки ин њама њуруфи но-
дири иродату ихлосро чун сиккањои зарин аз сари ман нисор 
кардед.

Барои гулњо, таронањо, армуѓонњои пурнишот, барои 
пайки шодбод.

Барои ин ки дили зебоятон хазинадори љовидони муњаб- 
батњост.

Барои он ки андешањои мунавваратон љањонро дубора 
ба самти рўшноии ишќу имон мебарад.

Барои он ки ин њама муњаббатро ман бояд як-як ба Шумо 
бармешуморидам, на шумо бар ман.

Барои он ки дуоњои хайратон дар сахттарин лањазоти 
зиндагї моро ќути љон шуд.

Барои он ки бо њама љурму айбу иллатњое, ки рўзи нахуст 
дар сиришти ман нињодаанд, шумо боз маро мепазиреду ме-
бахшеду шодбод мегўед.

Барои он ки шумо мазњари лутфу иноёти ростинед.

Ман кї бошам, бар он хотири отир гузарам,
Лутфњо мекунї, эй хоки дарат тољи сарам.

Хоњарбузургам гуфтанд, ки дар зодрўзат чиро мехоњї, 
ки армуѓон барам. Гуфтам: Саодати ањли љањонро. Гуфтанд: 
Њадяи шоистатарин аст, аммо бурун аз салоњияти мост, дар 
интихоби мухотаб иштибоњ кардаї. Оре, мухотаби љовидони 
ман Худованди бузург аст, ки бо љорўби ѓайб дарду ранљу 
оризањоро аз љањон рўбад, ба беморон муждаи шифо бахшад, 
ба дармондагон њодии роњ расонад, ба мусофирон роињаи 
љонбахши ватан фиристад, ба тамоми њољатхоњон дари лутф 
боз намояд, њамаро дар њарири саодат печад. Ин њама алтофу 
армуѓон меояд, ваќте ки мо љону љањонро аз бадиву олудагї 
пок мекунем.

Бори дигар бо орзуи шодбахтии поянда ба ќадамњои 
шумо таъзим мекунам. Саодатмандам, ки њанўз ба шумо 
шонси изњори муњаббат дорам:

Азизам, ба номат салому муњаббат,
Алайки саломат салому муњаббат.
Ба њар лањзаи умри фархундаи ту
Ба субњу ба шомат салому муњаббат.
Ту дар тахти дилњо ба шавкат нишастї,
Ба ављи маќомат салому муњаббат.
Аз ин дил, ки шўру ќиёмаш фурў шуд,
Ба шўру ќиёмат салому муњаббат.
Туро сабку ойин, ки одамгароист,
Ба сабку маромат салому муњаббат.
Дуруду иродат ба дўшу кунунат,
Ба фархундадавомат салому муњаббат.
Њамеша, њамеша, њамеша, њамеша,

Ба номат, ба номат салому муњаббат.
Бо ќофилањои дуои хайр Фарзона

3 ноябри 2020
***

Рўзе, ки ман њаждањсола шудам, њамсабаќам Норинисо 
маро бо як дугонаи дигарам ба мењмонї ба манзилаш, ба 
дењи муанбари Рўмон даъват кард. Њавлии ў анористони зе-
бое буд, ки њар анораш чун ёќути офтоб таљалло мезад. Дар 
канори њавлї модараш дар оташдони бобої палав ва дар 
танўр фатир мепухтанд. Роињаи машомафрўзи нони гарм 
њавлиро фатњ карда буд. Ваќти рафтан модари Норинисо 
гуфтанд: 

- Иноятљон, имрўз зодрўзат будааст. Ин анорњо ба ту 
тўњфа ва як халта анорро ба ман таќдим намуданду дуоњо 
карданд. Тамоми шукуњу шањомати мелодрўзи ман он буд, 
ки падару модару модаркалони дуогўям дар канорам бу-
данду ду хоњарон аз ду шањри наздику дур  барои табрик 
занг заданд ва њамсояамон Тетя Сима бароям гулќанд овар-
да буд. Њоло фикр мекунам, ки он рўзгор бисёр дорову 
соњибнеъмат будам. Азизтарин инсонњоро дар бар доштам. 
Ва як сарвати бузурге њам дар ихтиёрам буд: Љавонї! Дар 
баробари барномањои азими оянда ќарор доштам ва дилам 
ба умеди рўзњои навине, ки ваъдаи саодат медоданд, ширин 
метапид. 

Ва њоло њам хушбахтам, бо он ки ба љуз ду хоњари дил-
банд, он њама сарвати дўшинро аз даст додаам, бо он ки он 
анористони фурўзонфару субњу шомњои файзгустар ва он ин-
сонњои наљиби покгавњарро дигарбора намебинам, аммо ба 
њаётам азизони дигар омаданд ва шумо њам дар њамин њалќаи 
мунавваред.

Мавлоно мегўяд, ки:

Гуфтам, ки ќарибї кун бо ман, ки туро хешам,
Гуфто, ки набишносам ман хеш зи бегона.

Барои дили ман касе бегона нест, аммо шумо, ки ин њама 
муњаббатњоро бо њиммату људи њотамона бароям нисор кар-
дед, хештаред. Намедонам, љавоби ин њама иродатномањоро 
бо чї пардозам. Њазор сипосу муњаббату маъзарат барои 
мењрњои бепардохт. Худо ёру ёваратон!

Ба ёрон, ба ёрон, ба ёрон сипос,
Барои муњаббат њазорон сипос. 
Чї гулномањое диловезу ноб,
Ба гулмуждаву гулнигорон сипос.
Агар охири тирамањ њам, ки њаст,
Ба ин рўзи аввалбањорон сипос.
Ду ќосид фиристод аз осмон,
Ба Халлоќи хуршеду борон сипос.
Ба дилёбии мо шитобидаанд,
Ба дамсозу фурсатшуморон сипос.
Дар ойини ёриву њамбастагї
Ба пояндаву устуворон сипос.
Њазорон њазор, аз адад бештар
Зи мо бар њама дўстдорон сипос!

5 уми ноябри соли 2022

***
Азизонам, њазорон сипос барои он ки бо ман гиристед. 

Њазор узр, ки ба шумо ба љои њарфи муњаббат шиквањое аз 
мусибат мекунам. Њазор шукр, ки дили маљруњамро боз ба 
тапиш мехонед. Ва ман руљуъ мекунам:

– Худоё, Худовандо, ба решњо марњам, ба дардњо даво, 
ба дилњо умед, ба интизорон пайки хуш, ба гунањкорон фур-
сати тавба, ба бегуноњон озодї, ба харобањо ободї,  ба њаќ-
гузорон матонати поянда, ба ѓарибон Ватан, ба љангистон 
муждаи сулњ, ба Ѓазза навиди оромиш, ба Њирот эњёи дигар-
бора, ба пирон ќуввату ќудрати нав, ба кўдакон умри дарози 
босаодат,  ба ањли Ватан њамдиливу њамгарої, ба њама,  ба 
њама, ба њама фахундагии љовидонро фирист. Худоё, офто-

би маро гирифтиву љањонро бароям торикистон кардї. Аз 
фазли Њумоюни њидоятбахш, ки омаданаш анвор буду раф-
танаш асрор, маро њам заррае эњдо кун ва аммо дигар ба њељ 
бандаат инчунин имтињонро раво набин. Худоё, ба гуноњи 
мо мангар, ба рањмати Худ бингар! Ба халќи азизи ман ин 
љањону он љањонро хуш гардон. 

То абад дўстдору дуогуи шумоям. Фарзона.
4 уми ноябри 2023



ЁДНОМАЊО

МУАЗЗАМА АЊМАДОВА

Само буѓзе ба дил дорад, њаво абрист, меборад,
Дилам ѓамгин, сарам вазнин, намедонам, чї мефорад...
Фазои шањр хоколуд, рўзи хокборон аст,
Ту гўї дар ѓами фарзонагон хоке ба сар дорад...

Ин байтњоро апаи Муаззама чун ояти дили худ ва дард-
номаи халќаш ба такрор мехонд. Шаби абролуди Душанбе, 
чанорони урёни фасли сармо, боди ѓариб ва ман ўро мешу-
нидем. Эй сафедорони симинпайкар, магар шумо њам ўро ме-
шунидед? Эй рўдаки ношикебои Исфара, магар ту њам ашку 
хандањои духтаратро мешунидї? Њамонеро, ки турову љум-
лаи оламро дўст медошт ва дар њикояњои дилнавозаш ситои-
шатон мекард?!

Ў шояд сарнавишти талхи худро эњсос менамуд. Шояд 
медонист, ки як рўзи њузнангези барфї бо љањони мову шумо 
падруд мегўяд. Ва васияташ ногуфта, дарду шодияш нона-
вишта, субњи бахташ нодамида мемонад...

***
«Фарзонабону, бароят ашъори Нодирпурро мефирис- 

там. Хону њифз кун», – навишта буд апаи Муаззама дар мак-
тубе. Ў маро ба олами Нодирпур рањнамої кард. Њамеша 
асарњои аљибтаринро аз њама пеш мехонд ва маро низ њидоят 
мекард. Аз он китобњо ва аз худи зиндагї ў њама дам љўёи 
покї буд. Воќеан, худаш низ ба фаришта мемонд. Гумон ме-
кунам, ки худфурўшиву бегонапарварї, хабисиву љоњилии 
баъзе кўрдилњо, ки бар чашми њаќиќат хок мепошиданд, ўро 
куштанд.

Дар муддати ду соле, ки Муаззама Ањмадоваро мешино-
хтам, ќарину њамдилаш будам ва аз розу ниёзаш огоњї дош- 
там, дарёфтам, ки инсон ва нависандаест нотакрор. Худи ў 
ва офаридањояш низ беолоишу покиза буданд чун љўйбори 
хушроињаи рустгоњаш – дењи Ќалъачаи Мазор.

Дар дафтари расмњои ў гули зарди хушкидае мадфун 
буд. Пурсидам: «Чї гулест?» Гуфт: «Гули муќаддас аст, ки 
инсони азизе ба ман бахшида. Вале афсўс, рамзи људоист...»

Апаи Муаззама! Имрўз ту њам шабењи он гули зардї. 
Магар хазони туро он азиз медонад?

***
Ману ў њар њафта ба њам занг мезадем. Ин бор њам зан-

ги пайвастаи телефони байнишањрї дили хомўширо шикаст. 
Вале ба љойи овози ширини апаи Муаззама садои гиряолуде 
хабари марги ўро расонд...

Он шаби сиёњ тори мўйи ман сафед шуд. Дар олами 
хобњои ман он шаб соњиби аспи сафеде то љовидон, то љови-
донањо мерафт...

1988

МУЉАССАМАИ ЊИКМАТ

Марги пири њакимони ин куњандиёр, матлаи анвор ва 
махзани асрори ин покбум устод Сотим Улуѓзода ханљаре буд, 
ки ба љони миллат зад. Ин марг салои тавњид буд ба гўши га-
рони мо, эй њамватан! Салои васл буд, ки моро ба њам мехонд. 
Ба фардое мехонд, ки љонњоямон дигарбора оњанги ошної со-
занд ва бо њам ватани афтодаро шикастабандї кунем. Фикр 
мекунам, ки устод Улуѓзода муљассамаи шањомати фарњанги 
форсї буданд. Хатти љабинашон гўё номаи таърихи Аљам буд 
аз ањди Каюмарс то имрўз. Ман дар он љабини фурўзонфар 
яштњои Абасторо мехондам ва сафар мекардам ба он рўзго-
рони мунир, ки Рўдакї «Бўйи љўи Мўлиён» месуруд, Фирдав-
сї Рустамро ба наљоти Бежан мебурд, Сино нўшдоруи дарди 
башарро меёфт. Ба чашмњои устод медидаму мегуфтам:

Эй чашмат уќёнуси шодоби тафаккур,
Ё шањри ормонии берун зи тасаввур.
Ё чиллахонае, ки дар он ду бузургмард –
Мавлои Руму Шамс ба тоат нишастаанд...

Нахустин рўзи дидор бо устод Улуѓзода 6 июни соли 
1987 дар ёдам барќ мезанад. Устод бо исрор хоњиш кар-
данд, ки барояшон чанд шеъре хонам, аммо забонам баста 
ва сарам аз бори хиљолат шикаста буд. Пеши салобати чу-
нин абармарде, ки фарру шукўњи ниёкони маро дар вуљудаш 
њифз мекунад, пеши фурўтании бузургворонааш, ки нисбате 
дорад бо нобиѓагони фарњанги Аљам (ба онњое, ки руњашон 
то фалак-ул-афлок рафтаву боз худро дар хами як кўча пин-
доштаанд) чї метавон гуфт? Бародарам Сафар Абдуллоњ 
ба љойи ман манзумањои њаќири дафтарамро пеши устод 
мехонд ва ман чун мўрчае, ки пеши Сулаймон пойи малах 
туњфа бурдааст, шармсор будам. Њаройина устод хомўшии 
маро бахшиданд ва фотењаи некашон бароям шамъи муш-
килкушо гардид.

Бањори соли дигар дар Хуљанд, дар манзили мо мени-
шастем ва аз дарёи њикмати устод Улуѓзода ќатрањо ме-
чидем. Он рўз устод Улуѓзода романи «Фирдавсї»-ро ба 
ман туњфа карданд ва андарунаш ин њуруфро дар нињоя-
ти ѓулув арза фармуданд: «Ба шоираи нодира, ки ба яќин 
шеърашро дер ё зуд љањон хоњад набишт – Фарзона таќдим 
кардам». 

Ман дар умрам як рўзи хуљастаро ёд мекунам, ки оѓў-
шам пури гул буд. Дар хонаи адибони Душанбе Рўзи шеър 
доштем ва ман бо дўстонам корвони гулро ба хонаи устод 
Улуѓзода бурдем. Он рўз њам ман дидам, ки устод муљасса-
маи њикматанд, ки њама гулњои олам ба побўсашон исто-
дааст. 

Устод чандин бор ба унвони ман номањое навишта бу-
данд, ки хутути якеи ин муборакномаро бо замимаи ман, 
ки иборат аз њазор узр аст (ба ваљњи он ки хонандаи азиз 
маро маддоњи худ напиндорад), ин љо меорам: «Иноятљо-
ни азизамро салом ва њурмат. Соли нав муборак! 20 барги 
гули хушбўй – «Двадцать лепестков» (номи китоб) њамроњи 
табрикномаи солинавиатон расид, ташаккур. Хоњони сао-

датмандии мудоми шумо ва мунтазири шеърњои нави љон-
бахшатон дар соли нав – Улуѓзода. Соли 1990». Устод бо он 
бузургии рўдворона назари илтифот доштанд ба њар ќатраи 
њаќир. Шояд бар ќасд њарфи ситоиш мегуфтанд, ки аз њељ то 
баќо расем.

Солиёни охир ман њамеша орзу мекардам, ки ба дастбў-
си он азиз расам ва њарфи мењр гўям. Аммо дареѓу дард, ки ба 
навъе «ќаторањо фалаљу роњи осмон баста» буд ва он њуруфи 
муњаббат даруни сина хуфта монд. Имрўз ман ба руњи он бу-
зургвор сураи «Алњамд» мехонам ва мегўям:

Њама њалќа-њалќа оњам, ки шикаста дар гулўям,
Њама мўя-мўя ашкам, ки ѓами туро бимўям.
Ба тавоф дер кардам, ки гузашт корвонат,
Нашикаста ормонам, ки шикастаорзуям. 

Соли 1997

ЭЙ ЁДЊОИ ГАРМУ ЧАРОЃОН

Мо, њафтсолагон бо вуљуди кўчак, ки ларзанда дар бароба-
ри шукуњи Фардо буд, сафкашон ба дабистон дохил шудем ва 
аз долони барњаво сўйи нахустин синфхона ќадам задем. Гоње 
ки аз пањлуи ойинаи бузурги дабистон мегузаштем, ман ба ойи- 
на нигањ кардам ва бо тамошои тасвири нањифам эњсоси њаќо-
рат намудам. Ќоматам аз њама кўтоњтар, чашмњоям аз њама 
бузургтар ва тарњам дар назарам музњик намуда буд. Њисси бе-
гонагї ва њаросеро, ки дар баробари зиндагонии нав доштам, 
садои мењрубону навозишрези муаллимаи фариштахўйи мо – 
Муњаббатљон Рањимова барњам зад. Он кас нафаре буданд, ки 
дар тамоми њуљайрањояшон мењрубониву нармї таќсим шуда-
аст. Вуљуди маъсумашон гўё ба ин дунё мутааллиќ набуд ва аз 
вуљуди бадї хабар надошт. Ман он касрову кўдакии азизамро 
њамвора аз пушти њарири хотирањо садо мезанам.

Роњи мактаби мо (мактаби раќами 16), ки дар пањлуи 
истгоњи бузурги мошинњо – автовокзал ќарор дошт, нуќтаи 

равуои инсонњои гуна-гуна ва маркази гирудору савдо 
буд. Шояд бад-ин боис он шўру њаёњў дар вуљуди мо низ 
нишаста буд. Мо ашўлагўён кўчаро ба сар бардошта сўйи 
дабистон мерафтем ва њамсабаќони шўхам бо дидани саг-
чае ё гунљишки маљруње дарсро аз ёд мебурданд ва бо љон-
варакњо буданро муњимтар мењисобиданд. Меваи ягон да-
рахт аз мо љон ба саломат намебурд, шишаи ягон манзил 
њам, деворе набуд, ки танаш наќши моро нашиносад, дево-
наи пеши мактаб (ки то имрўз мегардад) бо дидани мо бо 
љунуну вањшати дањчанд мегурехт. Ваќте ки мо ба мактаб 
оњанпора мекашондем, кўчањо аз хароши оњан нолиш ме-
карданд, аммо чї ќадар хушбахт буданд. Чї хушбахт аст 
кўчае, ки танини гомњои кўдаконро мешунавад ва фариш-
тазор мешавад. Ман матлаи эљодро аз њамон рўзњои булўрї 
дарёфтаам:

... Чї зебо буд фасли сода буданњо,
Ба боли нонамои орзуњое нишастанњо,
Ба фардои аљибе мењр бастанњо...

Мо, духтаракони њамсабаќ, кокулони њамдигарро ме-
шуморидем ва завќ мебурдем, ки шумори онњо садтост ё 
бештар. Дар он кокулњои абрешимї содагї шаъшаа мезад. 
Аммо, инак, дер нест, ки дар сари њам торњои сафедро шу-
морем.

Мо њамарўза ба мактаб дафтари хотира мебурдем ва 
шеърњои содаеро барои њамдигар менавиштем. Дафтари 
гулњо доштем, дафтари аксњои њунарпешагони синамо, 
дафтари таронањои ширин. Дар танаффусњо ними њамсин-
фон партаро чун дуњул мезаданд (партањоеро, ки тобистон 
худашон бо њавсала ранг карда буданд), ними дигар мераќ-
сиданд, зеро раќсу тарона ва шодиву њаёњў барои мо чун 
меваи мамнуъ ширин буд. Устодон моро коњиш медоданд, 
вале басе гарму самимї дўст медоштанд. Онњо бо вуљуди 
мунавварашон ба зиндагонии мо ворид шуда буданд ва мо 

мепиндоштем, ки њељ гоњ њастии азизашон аз њалќаи њаёти 
мо хориљ нахоњад шуд. Рањбари синфи мо – Марњаматбо-
нуи Њабибуллоњ, ки аз мо фаќат ёздањ сол бузургтар бу-
данд, моро дар њарири муњаббат мепечиданд. Бо мо будан 
барояшон таањњуд ва масъулият набуд, Ишќ буд! Дар та-
моми њаракоташон самимият, ростиву покизагї ва маъри-
фат хонда мешуд, ки бо љазабот моро сўйи худ мекашид. 
Наќши азизи он кас дар зиндагонии мо наќши фаръї нест, 
нуќтаи маркази паргор аст, ки бо гузашти ваќт, хушбахто-
на, рўшантар мешавад. Ваќте ки ман аз дабистон ёд меку-
нам, номи чандин устодон дар хотирам барќ мезанад: До-
муллољонов, Отабоев, Болтуев, Мирсаидова, Мирсаидов, 
Очилова, Тољибоева, Турсунова, Мањмудова, Акрамова, 
Юнусова, Њакимов, Масаидов, Камолова, Бањриева, Ази-
мов... Метарсам, ки ин номгўро идома дињам, ба нуќта на-
мерасам ва шояд дар ин миёна номи азизе фаромўш меша-
вад. Ин нафарони худнисор, ки дар нињояти фурўтаниву 
шикастанафсї мезистанд, бо гуфтору пиндору кирдори худ 
мафњуми «Имон»-ро ба мо муаррифї мекарданд.

Рўзе муаллимаи таълими мењнат толибаеро барои бе-
адабї як шапотї зад ва ў мувозинатро гум карду афтод. 
Баъди лањзае фарёдаш мактабро меларзонд. Мудири усто-
хонаи мактаб Шарифљон Болтуев, ки инсони мушфиќ ва 
довари адлу њаќиќат буд, аз муаллима асли њол пурсид. 
Муаллима шарњи воќеа мегуфт ва њамсабаќонам дар атро-
фаш њалќа баста буданд. Ў аз ѓояти њаяљон чандинбора 
таъкид мекард, ки он духтаракро оњиста задааст ва барои 
аёният ба рўйи ман, ки он љо њозир будам, як силии сахт 
зад. Аз чашми њайрони ман барќ љањид ва чењраам аз ѓояти 
дард сўзиш кард. Ин ягона зарбае буд, ки ман дар дањ соли 
тањсил дар анбони хотира дорам. Болтуев муаллимаро 
шояд барои насињат ба дафтари худ бурд ва баъди лањзае 
муаллимаи коњишшунида бо чењраи хиљил ба њолпурсии 
ман омад.

...Ман њанўз кўлборамро боз накардаам. Он чи мегўям, 
ѓубори беруни кўлбор аст. Ман мехоњам рўзе ба оѓўши хо-
тирањо равам, мактаби азизамро, ки имрўз љашни 10-сола-
гї дорад, дар пиндорам муљаддад созам, устодони дилбан-
дамро дубора насиби љавонї дињам, дўстони њамсабаќамро 
ба назди дарахте барам, ки дар танаш наќшест: Б + Ш = Лу-
боф, ба он рўзгори мунире, ки кўдакии мо дар як даст ќут-
тии яхмоси чак-чакон ва дар дасти дигар кифи куњна сўйи 
мактаб медавид. Ин шеър як бардошти содаи ман аст аз он 
замони бадеъ:

Ман рўшан аз хаёли шумоям,
Эй рўзњои хуррами гулбандї – 
эй фасли сабз будан!
Эй шохсори хушбахт 
дар мањфили маќоми мурѓакони бањор.
Эй кўчањои рўфтаву эй љўїбори ойинабандон,
Эй боѓњои бањравар аз нози боѓбон,
Эй бомдодњои саодат, ки ходимони мањал љор 
мезаданд:
«Оши нањор!»
ва падарњои мо 
вуљуди љавони худро 
ба маљрои субњ 
мебурданд.
Эй роњи ошно, ки зи ту пар-паракон мерафтем
Аввал ба боѓи тифлон, 
баъдан ба дабистон,
баъд бар донишгоњ.
Баъд...
Баъд... намедонам.
Бар роњњои шебу фарозе, ки Зиндагї ном дорад.
Ин замон низ аз ту мегузарам.
Дилам он нест, ки буд.
Чењраам низ дигар чењраи пешин нест.

Дар ман имрўз дигар хандаи фарвардин нест.
Аммо њанўз њам 
ман рўшан аз хаёли шумоям.
Эй ёдњои гарму чароѓон!
Эй дўстони дури дабистон!
Эй устоди ман, ки саропо савобу марњаматї!
Ман њељ гањ бузург нахоњам шуд.
Ман њељ гањ фаротар аз ин роњи кўдакї 
наметавонам рафт.

Соли 1998

ПАДРУДИ ОФТОБ

Устоди бузургвори ман! Ин сайёраи ятим, ин љањони 
бепарастор, ин лањзањои бесаодат, ин миллати ѓафлатпа-
ноњ ва ин мани дилшикаста бе ту буданро чї сон тањам-
мул кунем. Бе касе ки вуљуди мунаввараш гилњову дилњову 
ќандилњову мањфилњоро офтобї мекард, бе касе ки њузури 
азизаш ба зиндагонии пучи мо маъно мебахшид, бе касе 
ки садои шаффофаш дар фазои мо рехта ва љонњои мурдаи 
моро ангехта буд. Он зинда рафт ва ин мурдањо монданд. 
Охир, ин хок бад-ин сардиву дарундорї чї гуна њадяи 
Илоњиро, он шоњкори бебадалро, он ягонаву бемасалро, 
он туфони ишќро хомўш мекунад. Магар он растухези љо-
видон хомўш мешавад?! Эй устод, эй армуѓони азал, эй бе-
назири улвї, эй содаву заминиву одї! Бе ту будан чист, ме-
донї? Ту аз ин дард бехабарї, чунонки осмониён аз илми 
марг бехабаранд.

Дар вуљуду суруди устод Лоиќ чизе маснуї набуд. Агар ў 
мехост фарёд занад, фарёд мезад. Барояш фарќ намекард, ки 
ин љо биёбон аст ё анљумани вакилон. Агар мехост дашном 
дињад, дашном медод бе он ки андешад, ки ин шоњ аст ё гадо. 
Агар мехост май нўшад, менўшид ва аз чашми Худову халќ 
пинњон наменўшид, њамеша чун нуќтаи паргор дар назаргоњи 
њама ќарор дошт. Баъзе афрод шояд барои он менўшанд, ки 

аз ѓами худашон андак рањо шаванд, аммо дарду алами як 
миллат, дўшбори замину замон ва тамоми башар дар дўши 
устод Лоиќ буд.

Рўзе бо њавопаймо ба Душанбе меомадем. Як њамсафари 
маќомдор хост пеши њамроњон худнамої кунад. Бо ин умед 
ба устод гуфт:

– Устод Лоиќ, мо њам шеър медонем. Ва байти хуберо аз 
Бедил хонд. Ў хеле чашмдори ањсану офарин буд, аммо ѓай-
римунтазира чунин посух шунид:

– Донї, барои худат медонї, барои Лоиќ Шералї наме-
донї.

Агар як нафари маъсум бе хаёли худситої он байтро ме-
хонд, њатман истиќболи гарм медид.

Устод Лоиќ ќомуси њаќиќат ва фарњанги муњаббат буд. 
Агар касеро дўст медошт, зиёда навозиш намекард ва њамд 
намехонд. Аммо аз камтарин ишораташ ва аз сукути чашмо-
ни мутафаккираш мењраш пайдо буд. Вале агар аз њарфи касе 
хушаш намеомад, њатман ўро садама медод ва иштибоњашро 
фош мегуфт.

Ман агар имрўз мањзуну ранљурам, ба љуброни саода-
ти дўшин аст. Саодате, ки ба ќадраш нарасидам ва осон 
рањо кардам. Магар, ба тамомии он лањазоти зебое, ки бо 
падари бузург ва устоди бешабоњатам ба сар бурдам, раш-
ки офоќ намеомад? Ёд бод он лањза, ки ман нахустин бор 
бо њамрањони тозаљавонам пироњани њаќир ба бар, содаву 
бепироя, бо шиддати бузурги эњсос ангушт бар дари сар-
дабири маљаллаи «Садои Шарќ» задем ва шоири орзуњо 
дар чашмам тулуъ кард. Ман чашмдори муљассамаи муњта-
шами ѓуруру тафохур будам, аммо як инсони маъмулї бо 
вуљуди одї ва њарфњои бетилисм намудор шуд. Вале чї 
чашмоне дошт. Нигоњи чашми умќпаймояш њафт осмонро 
пар задаву аз њафт дарё гузашта буд, ки чунин осон ќафа-
си синаи моро шикаст ва дар дили мо нишаст. Ман он рўз 
фањмидам, ки одї будан сифати нобиѓагон аст ва нубуѓ дар 

далќи хоксорї паноњ мебарад. Бузургї – сода будани муъ-
љизањост.

Устод њар бор, ки ба Хуљанд меомад, рўзњову њафтањо 
дар манзили мо мондагор мешуд ва мо, хушбахтона, имкон 
меёфтем, ки аз суњбатњои хуљастааш суд бардорем. Он њама 
лањазоти бињиштї, ки дар хидматаш будем, инак, унвони 
«њамеша» дорад ва он вуљуди мутабаррик мафњуми «љовидо-
на»-ро комил мекунад. Чандин бор чун дўстонам ба манзили 
мо меомаданд, медиданд, ки ман пироњани устодро уту меку-
нам, мегуфтанд:

– Фарзона, ту љомањои худатро уту намезанї, аљаб ин ки 
либоси устодро дарзмол мекунї.

Ва ман мегуфтам:
– Эй нодонњо! Устоддориро ёд гиред ва худситої мекар-

дам: Ман барои устод ба фарози дарахт мебароям ва шоњтут 
мечинам. Ман дар рўзњои бегазиву бечароѓї дар ќумѓони ќа-
димии ањди Даќёнус барои устод чой мељўшонам (дар асл ин 
корро модарам анљом медоданд), ман тамоми рўзро масраф 
мекунам барои тањияи гулќанди «Шабовез», ки устод онро 
намечашанд (Мегўянд, бачам, ман шириниро хуш надорам), 
ман панљараи хонаи хоби устодро боз мекунам ба субњи ни-
луфарї, ки чун таронањои устод пур аз шамимаи нур аст. На, 
на, на, ман барои устод коре накардаам. Ман лаёќате надош- 
там, ки ба бузургиву мењрубонии ў посух гўям. Аслан, ман 
њазор сол бояд ба даргоњи Худованд шукргузорї кунам, ки 
нобиѓае чун Лоиќ маро фарзанд хонд ва инсони дили худ ши-
нохт. Ў соатњо бо ман дар дафтари кораш, дар идораи маљал-
лаи «Садои Шарќ» менишаст ва чакомањои ибтидоии маро 
ќалам мезад. Баъзан, ман густохї мекардам, ки «не, устод, 
мисраи ман бетаѓйир монад, охир ин љурм надорад», устод 
мегуфтанд:

– Ту, ки дарёро напаймуда бошї, соњил њам дар назарат 
дарёст. Ту гунљишке нашав, ки дар кўлмак оббозї кунад ва 
бо њамин ќаноат варзад. Ту туфонро шинос.

Рўзе устод ба мани туфонношинохта супориш дод: Ин 
мисраъро худат ислоњ кун, ман сигор кашида меоям.

То омадани устод ман ба тањлукаи бузург мисраи муно-
сиб љустам, аммо нашуд, њарфњое ба сарам меомаданд бисёр 
берангу бељараќа. Устод баргашту пурсид: 

– Ња, навиштї?
Ман хомўш интизори коњиши устод истодам. Ў бо табас-

сум дар њошияи вараќи ман навишт:

Ончунон нозукї, ки метарсам,
К-аз сигорам дилат фигор шавад.

Ва бо ифтихори кўдакона гуфт: «Дидї, устодат чї хел 
шоири зўр аст?» 

Ман дар ситоиши устод Лоиќ шеъре навишта будам бо 
унвони «Шоирхудо» ва дар тафаккури мањдуди бистсолаи 
худ мутмаин будам, ки шеъри хубест. Ваќте устод онро ме-
хонд, ман бо фахру саодати беназир истиќболи шодонаашро 
интизор будам, аммо ў рўйи он тарона хатти батлон заду 
гуфт: 

– Намешавад, маънї надорад.
Ман фањмидам, ки як муњаббати муљаррад бо он ки мояи 

њунар ва офариниш аст, шеърро комил намекунад, неруи аза-
лие њам мебояд барои сухани собит гуфтан ва љањони шоиро-
наи худро боз кардан.

Устод ба як бор њарфњои содаи маро пазируфт ва ба-
рои идомаи рањ фотињаи нек дод. Ин пуштвонагии шоири 
бењамто аз як дўшизаи љавон, ки њанўз љавњараш нопайдост, 
чандин муњаќќиќону хонандагонро ба иштибоњ андохта ва 
мањву њайрон карда буд. Дар шумораи аввали маљаллаи «Са-
дои Шарќ», соли 1986 силсилаи ашъори ман бо сарсухани 
устод Лоиќ, ки «Љодае ба диёри одампарастї» ном дошт, 
чоп шуда буд ва чунин њарфњо дошт: «... шоираи навќалам 
бо дили пур ба љањони шеъри Аљам ворид хоњад шуд. Дар 
шеъри нахустини ин гулчин байти хубе њаст:

Дини ман оташпарастї не,
Дини ман одампарастї бод.

Дар ин байт Фарзона мароми шоирии худро иброз дош- 
тааст».

Дар посухи устод Лоиќ даймоњи њамон сол, дар плену-
ми ИН Тољикистон адабиётшиноси даќиќназар Ањмад Аб-
дуллоев чунин суханронї карда буд: «Ваќтњои охир шоираи 
навбаромаде бо номи Фарзона пайдо шудааст, ки шоирони 
номвари мо номи ўро зиёд табл мезананд. Як шеъраш бо 
унвони «Одамони нек», ки мисраи «Дини ман одампарастї 
бод» дорад, хеле таърифу тањсин шуд, аммо аслан шеъри заи- 
фу норасост».

Ман ба тасодуф дар он маљлис ширкат доштам. Ваќти 
танаффус чандин нафар ба ман барои танќид шуниданам та-
салло медоданд. Дар он миёна устод Лоиќ њам. Ман гуфтам:

– Ин нафар айни њаќиќатро гуфт ва нахост инсони љавон 
фирефтаи ситоишњои бемањал шавад. Њарфњояш њарфњои 
дили мананд. Равам, ба ў сипос гўям?

– Одам мешї, бачем, – гуфт устод ва рафт...
Исми имрўзини ман низ бо устод Лоиќ муртабит аст. 

Аслан, волидайн ба ман номи Иноят додаанд, ки бо вуљу-
ди калимаи арабї буданаш вожаи хушояндест ва шояд рўзи 
аласт дар осмон ба ман раќам зада шудааст.

Аввалин чакомањои ман бо њамин ном мунташир шуда-
анд ва ман њаргиз хаёл намекардам, ки рўзе ин исм фаќат дар 
њалќаи хонаводагї боќї хоњад монд. Дар рўзгори донишљўи-
ям бародар ва устоди гиромиям Сафари Абдуллоњ, ки он со-
лиён муќими Маскав буд, ба ман телефун мекард ва мегуфт, 
ки Иноят исми музаккар аст, бояд номи латифи форсї ёбї ва 
номњои хуштаркиберо пеш меовард: Симо, Дарё, Рухшона, 
Афсона, Фарзона, Фаришта. Аммо ман љавоб медодам: не, 
не, не!

Рўзе дар донишгоњ устоди њидоятгарам Усмонљон Ѓаф-
форї маро бо номи Фарзона, ки дар рўзномаи «Комсомоли 

Тољикистон» (майи 1985) муаррифї шудааст, табрик гуфт. Ин 
тањаввул бароям ѓайримунтазира ва бидуни ризоият буд. Ба 
Маскав телефун кардам ва бо оњанги ранљиш аз бародарам 
пурсидам, ки ин чї номест? Магар ин исми бегона ба вуљуди 
ман васлаи ночаспон нест? Ў посух дод, ки аз миёни љумла 
исмњо устод Лоиќ «Фарзона»-ро пазируфтанд ва илова кард, 
ки магар мешавад ба фикри чунин нобиѓа муќовимат намуд? 
Њамин тариќа, ман номи Фарзонаро чун њадяи шоирона ва 
бузургворонаи устод Лоиќ пазируфтам ва бо он ки њаргиз 
лаёќати ин мафњумро надоштам, боз њам ин ном бо њастии 
ман пайванди љовидона ёфт. 

Соли 1986 ваќте устод Лоиќ Девони Кабирро ба ман дод, 
дар Хуљанд кам касе чунин давлатманд буд. Ман девонро 
пеши чашмам боз кардам ва хондам:

Донаи бечора будам зери хок,
Донаро дурдона кардї оќибат.

Њоло ба худ мегўям: Эй донаи дурдонанашуда! Хабарат 
њаст, ки дарёро бохтї. Он дарёи мутањњарро, ки мављ бар њам 
заданаш соњилнишинони мурдаро тањрики сабзи зиндагонї 
медод ва фазои фикри моро меполуд:

Ду рањсозему рањпаймо, ману дарё, ману дарё,
Ду њамроњему ду танњо, ману дарё, ману дарё.
Зи як сарчашма меоем, як сарчашмаи кўњї,
Ба поёнњо аз он боло, ману дарё, ману дарё.

Устоди бешабоњати ман вом зи Мавлоно дошт. Дар ти-
нати дарёияш шўри Рўдакиву Њофиз буд. Ў ќофиласолоре 
буд, ки имрўзиёнро бо корвони муњаббат то ниёкони бузург 
мебурд ва ба фардо рањнамої мекард. Ў ба гўши љовидона 
сало мезад:

Ало девони Њофиз, њофизам бошї зи њар марге,
Ало девони Мавлоно, маро ту зинда хоњї дошт.

Одамаконе њаќир инкори комилонро бо таъбири Бедил 
нуќли маљлис кардаанд. Шояд инон мехоњанд, њастии ночи-
зашонро бо инкори бузургон тасдиќ кунанд ва худашонро 
дар чашми худашон сафед созанд. Аммо лањзањову мардумо-
ни лањзагї мегузаранд, бузургї боз мемонад. Устод Лоиќ бо 
иродат ва хулуси фузуда исми ниёкон ва муосирони арљман-
дро ба забон меовард. Аммо навхостагону навпарон низ дар 
ињотаи лутфи ў мезистанд. Вагарна ман кї будам, ки устод 
њамеша маро њамроњаш ба мањфилњо барад, китобњо њадя 
кунад, борњо ба гуселам барояд ба фурудгоњи Душанбе, то 
њадде ки бо ман дохили њавопаймо шавад, баъд таркам ку-
над. Мењрмоњи соли 1995 мо бо ањли хонавода ба Душанбе 
рафтем ва чанд рўз дар манзили устод Осимї зистем. Як шаб 
то нимашаб устод Лоиќ бо мо нишаст ва хеле сармасту шўри-
да буд, аммо ваќти рафтан гуфт: «Ман соати шаши субњ ме-
оям, шуморо ба фурудгоњ мебарам». Баъди рафтанаш мо бо 
устод Осимї хандидем, ки то субњ се соати дигар њаст, Лои- 
ќи сияњмасти мо чї гуна бармегардад, бо њамин шоми дигар 
аз хоб мехезад. Аммо устод Лоиќ соати панљуними субњ, дар 
њоле ки мо њанўз нимхобу нимбедор будем, бо мошини пи-
сараш Диловарљон омад тару тозаю шодоб, гўё њаргиз дар 
њоли мастиву ташаннуљ набудааст. Чунон љиддиву сипоњу 
бесухану пуршањомат, ки Озарахш гуфт: – Устод, мо Лоиќи 
сармастро бештар дўст медорем. – Воќеан, Озарахш ба устод 
Лоиќ муњаббати бењудуд дошт. Дар љашни арўсии мо устод 
Лоиќ зарфњои булўрї њадя овард, соќии маљлис шуд ва гуфт: 
«Домоди азиз, дили булўрии духтари маро эњтиёт кун». Баъ-
ди чанд фурсат он домоди азиз ба писари устод Лоиќ табдил 
ёфт ва њамеша дар хидмати ў буд. Агар устод дар беморхона 
бошад, њамарўза ба дидораш мерафт, агар дар манзили мо 
бошад, нозбардораш мешуд ва агар устод иљоза дињад, сабт- 
њоеву наворњое аз ў мебардошт.

Устод Лоиќ хурдодмоњи соли 1996 аз сафари Љумњурии 
Исломии Эрон бо њавопаймои Тошканд баргашт ва чандин 

рўз дар Хуљанд мењмон шуд. Китоби тозааш «Дасти дуои мо-
дар» дар чопхонаи Донишгоњи Исфањон мунташир шуда буд 
ва ду нусхаи онро бо чунин хутуте ба мо њадя дошт: Ба писа-
рам Озарахш, ба духтарам Фарзона, аз мани ягона!

Оре, оре, Лоиќи ягонаи мо! Дигар Худованд тимсоли 
туро ба ин бузургиву фарру шукўњ таљдид нахоњад кард. Ва 
дигар касе нахоњад гуфт:

Кавдано! Бањс бањси Ирон нест,
Бањси ман аз табори хештан аст.
Оташи порсии ту – табхол,
Оташи порсии ман – Сухан аст!

Магар он кавданњо, ки мегуфтанд, Тољикистон имрўз 
шоир надорад, намедонистанд, ки бо гил намешавад офтоб- 
ро андова кард. Касе агар мегўяд, ки масалан, Баѓдод ё Ис-
фањон ё Хуљанд дарё надорад, чанд бебасар бовар мекунанд. 
Аммо дарё дастафшон ба ин њарфњои касиф бузургворона ба 
роњи худ меравад, зеро медонад, ки буданаш њаќиќати бетар-
дид аст.

Баъди яке аз сафарњояш ба Ирон устод Лоиќ гуфт: Рўзе 
дар манзили донишманди иронї Алии Кофї мањфили шеър 
доштем, ки Симини Бењбањонї омад. Зани солхўрдае буд ќа-
риб њафтодсола бо чењраи шикаставу мањзун ва як ѓазал хонд 
– панљоњсола шуд, дигар ѓазал хонд – сиву панљ сола шуд ва 
сеюмашро хонд – њаждањсола гардид ва мо њама мањву шефтаи 
ў мондем. Неруи руњонии ин хонум чунон дар саропояш пар-
тав зада буд, ки њама дар ињотаи ин зебої гирифтор омаданд.

Чењраи устод њам нури азалї дошт, ки бо рабоиши бу-
зургаш њамаро парвона мекард. Устод ба иморати зоњир 
чандон мутаваљљењ набуд. Бо њавсала мўяшро шона намезад, 
гиребони сапедашро оњар намедод, гарданбандњои муљаллои 
нав ба нав намепўшид, кафшашро лок намемолид. Дар сура-
таш андак парешонии ќаландарона буд, ки худаш њам иќрор 
мешуд:

Дар жанда даро як дам, то зиндадилон бинї,
Атлас бадар андозї, њамжанда шавї бо мо.
Чун дона шуд афканда, баррусту дарахте шуд,
То рамзи чунин ёбї, афканда шавї бо мо.

Аммо устод медонист, ки бо њамин сару сурати тањрир-
наёфта њам, ки тимсоли бенамунаи зебоист, ки њамаро фатњ 
мекунад. Магар, он њама оростагону нозанинон, ки дар кўю 
барзан бешуморанд, дилњои соњибназаронро тањрик ме-
дињанд?! Магар, милиюн нафари хушгилу барозандаро ме-
шавад бо Лоиќи рустої ба мизон гузошт?!

Дар як суњбати родиюї нависандаи тозакор Темури 
Зулфиќор гуфта буд: «Худованд ба ин хотир инсонњои ази-
зи моро мебарад, ки њаќиќати маргро бовар кунем ва худро 
ба рафтан омода созем. Рафтан он ќадар мусибати бузург 
нест, ваќте медонї, ки пайвандону мењрубонони ту дар он 
олам нишастаанд ва муњаббат њам он љост». Руњи устоди 
дилбанди ман њоло шояд бо руњи Њофизу Мавлавї њампар-
воз аст ё шояд дар кўњи Чилмењроб бо модари бињиштияш 
суњбат дорад. Шояд њанўз дили нооромаш фарёди бефарёд-
рас мезанад ба гўши ќулфбастаи мо. Ай устоди дарёии ман! 
Чї шабњои нозанине буд, ки ту фарёд мезадї: Модар! Мо-
дар! Ва ба ёди он олињаи якто мегиристї. Як лањза пас рўйи 
њавлї раќс мекардї ва зиндагиро шукр мегузоридї. Як 
шаб тањи дарахти себ менишастї, ки ба сарат як себ афтод, 
гуфтї:

– Њамин хел як рўз марг маро ѓофил мегузорад ва ба 
сарам меояд. Баъд, њамаи дардњои маро, дардњои ин мар-
думи бетолеъро кї мегўяд? Паёмњои маро кї ба ояндагон 
мерасонад? Духтарам, ту фардо садои маро ба гўши мар-
дум расон.

Устоди бењамтои ман! Касе дўшбори Лоиќро нахоњад 
бардошт ба љуз шеърњои тањамтанаш. Охир, шонањои но-
зуки мо мешиканад. Ту бори тамоми офоќ, бори замину за-
мон, бори афроду башарро дар таањњуд доштї. Коре, ки мо 

мекунем, муњаббати туро ба фардо бурдан аст, эй таронаи 
зебои абадият, эй дарёи рањмат, эй кўњи побарљо, эй шањи-
ди худнисори миллат, эй њамосаи ишќи мењан, эй донои розу 
ормонњои мо, аё бузургу фанонопазири мо! Магар, сўги 
дили ман поён дорад, эй миллати бепир?! Ту истиќболу гу-
сели бузургонро чї медонї? Магар хабарат њаст, ки Лоиќи 
якто рафт? Осмон хабар дорад, ки буѓзе дар гулў хомўш аст? 
Офтоб хабар дорад, ки он офтоби саодатпартави мо рафт? 
Замин хабар дорад, ки бе муњаббати Лоиќ ятим мондааст? 
Тамоми аљзои љањон хабар доранд, эй миллати фарзандбох-
та?! Ту њам хабар дорї? Туе, ки номи азизат дар лаб он ягона 
рафт. Мешунавї?!

Баъди мурдан њам даруни гўри тар ишќи маро
Хок медонад. Биё, бар хокдони ман биё!

Соли 2000
 

ЊАЛЌАБАНДИ ЗИЁВУ ЗЕБОЇ

Устод Абдуллоњљон Сатторовро ними донишљўён Ању-
рамаздо меномиданд, ними дигар Анграманиё ба ин хотир, 
ки эшон адабиёти ќадим, ва хоса, «Авасто»-ро ба мо меомўх-
танд ва аз такрори он ду номи фавќ хушашон меомад. Як 
чењраи њурмуздї доштанд бо мўйи баланди нуќрагини мусал-
сал, ки ба андомашон шањомати асотирї мебахшид ва дар он 
вуљуди босалобат дили кўдаконаро њифз мекарданд. Ваќте ки 
ман нахустин бор он касро дар майдони пахтазори ноњияи 
Зафаробод, њангоми сардори маъракаи пунбачинии факулта 
буданашон дидам ва устод нигоњи љавњаршикофашонро ба 
ман дўхта буданд, дилам вањм кашида буд. Њанўз шонздањ 
сол доштам ва аз шањомати фардо мењаросидам. Ба худ гуф-
там, ки ин одам бо чунин њайкали муњташами виќор њатман 
шогирдонро зулм хоњад кард ва, хушбахтона, баъдан маълум 
шуд, ки фикрам ботил будааст.

Устод дар њар гурўњ як нафар инсони маќбулеро пази-
руфта буданд ва самти таваљљуњашон ба ў бештар буд. Дар 
гурўњи мо низ ин гуна нафаре буд ва рўзе устод ба ў гуфтанд:

– Духтар, ман ба њама супориш додам, ки то дарси ди-
гар «Њаљв дар њаќќи Султон Мањмуд»-ро њифз кунанд, аммо 
туро, ки дар озмуни «Бўстон» машѓул њастї, саросема наме-
кунам. Ба ту як моњ фурсат.

Дарси оянда устод шеърро аз мо мепурсиданд ва чун 
навбати ман омад, гуфтам:

– Муаллим, ман њам дар Бўстон ширкат мекунам, барои 
њамин имрўз омода нестам.

Муаллим маро бо насаби модарам мухотаб ќарор дода 
борони хашму ѓазаб бориданд:

– Њўљибоева, гапи ман ба ту тааллуќ надошт. Ту ин ќадар 
аз худ нарав. Бо ин танбалї ба куљо меравї ва боз як ќофила 
њамин гуна њарфњоро бо забони русї (хаёл мекарданд, ки ман 
њам мисли тољикони навгаро забони модариро намефањмам) 
ќатор чиданд.

Ман, ки дар хонавода ва дар мактаби миёна як нафари 
нозпарвард будам, бо шунидани он таънањо чунон алам ка-
шидам, ки дар дањ даќиќаи танаффус он њаљви оламошўбро 
њифз кардам ва баъди танаффус гуфтам:

– Иљозат дињед, ман шеъри Фирдавсиро хонам?
Устод бо њайрат ба ман нигоњ карданд ва ризоят доданд:
– Хон!
Ман он њаљви дарозро ба тамом њифз гуфтам ва ваќте 

ки маќтаи шеърро хондам, гиря гулўямро гирифт. Касеро ме-
мондам, ки бузургтарин фољиаи руњро аз сар мегузаронад.

Он рўз њам гузашт ва њамон нимашаб, соати 1 телефон 
зангўла зад:

– Духтар, ман њарчанд мекунам, хобам намебарад, – аз 
он сўйи сим садои гиряолуди устод меомад, – ту чї ќувваи 
нињоние дорї, ки одамро азоб медињад. Гуфтам, ними шаб 
бошад њам раќами телефонатро ёфта аз ту узр мепурсам, ва-

гарна мумкин аст то субњ сактаи дил шавам ва гўшакро гу- 
зоштанд.

Аслан, љойи таъзир набуд. Муаллим шогирдро барњаќ 
танбењ дода буданд, аммо ба њадде маъсуму беѓубору но-
зукписанд буданд, ки бори андак коњишу маломатро чун гу-
ноњи бузург мехостанд аз дўши худ барандозанд.

Баъди он воќеа устод ба ман чунон муносибат мекар-
данд, ки мурид ба пираш. Ман ба эшон гуфтам, ки маро мун-
фаил накунед ва маќоми шогирдиву устодиро иваз насозед, 
аммо он кас ба сиришти кўдаконаи худ содиќ монданд.

Боре дар рўзи милодам, ки ваќти пахтачинї буд, барои 
донишљўён суфраи љашн кушоданд ва худашон анвои ѓизо 
тањия карданд (воќеъан, таббохи њунарманд буданд). Њељ 
парво надоштанд, ки ба хотири як донишљўи одї ин њама 
хидмату эњтиром мегузоранд.

Рўзе хоњиш карданд:
– Намедонам, боз чї ќадар умр мебинам. Аммо беосор 

омадану рафтан алам мекунад. Шунидам, ки ту шеър мена-
виштаї. Дар бораи ман њам чанд байте навис.

Ман љавоб додам, ки як навќалами навоѓоз чи њарфи 
мондагор метавонад гўяд, вале хоњиши устодро иљро кар-
дам. Афсўс, ки он нусхаи ягонаро, ки аз назари њунариву 
суварї њатман бояд пуриштибоњ бошад, ба эшон њадя на-
мудам ва њоло байте дар бисоти хотира надорам. Аммо 
медонам, ки Абдуллоњљон Сатторов худ шабењи шеър бу-
данд. Як нафари рўшану румантику хаёлпарвару зариф, ки 
бо њузурашон мањфилњо фурўѓистон мешуд, ханда бол ме-
баровард, бањор шаъшаа мезад. Мо, шогирдон, бахусус, ба 
дарсњои он кас омадани нозиронро бо унвони «комиссиё» 
дўст медоштем, зеро устод њар бор мавзуи љадвалиро рањо 
мекарданду достони «Юсуф ва Зулайхо»-ро мегузаштанд. 
Он кас чунон гирифтори он достон буданд, ки агар дар як 
сол дањ бор њам ба ин мавзуъ руљуъ мекарданд, боз тозаву 
номукаррар менамуд.

Муаллим њамеша намозгузори бузургони миллат бу-
данд. Бањори соли 1998 устоди бузурги насри муосир Сотим 
Улуѓзода ба Хуљанд ташриф оварда буданд. Абдуллоњљон 
Сатторов, ки бо устод Улуѓзода дўстї ва хулуси чандинсола 
доштанд, барои истиќболашон ба фурудгоњ баромада буданд 
ва дар он сафари бобаќо њамарўза мањраму хидматгузори 
эшон буданд. Баъди пешвоз муаллим Абдуллоњљон Сатторов 
устод Улуѓзодаро бо њамроњонашон ба манзили худ барои 
субњона даъват карданд. Аслан, он кас ният доштанд, ки як 
мавќеи дигар, масалан, зуњр ё шом мењмони арљмандро пази-
рої кунанд, аммо чун диданд, ки барномаи мизбонони расмї 
матрањ нест, зимомро ба даст гирифтанд. Он рўз бидуни ягон 
омодагии ќаблї муаллим суфраи бињиштї оростанд. Њамса-
рашон – муаллимаи хушрўз Раънобону Самадова кадбонуи 
беназир буданд, ки дар фурсати кўтоњ бењтарин ѓизоњоро 
тањия намуданд. Аммо маро на ѓизо, балки маърифати мењ-
мондорї ва завќи асолатшиносии мизбонон тасхир кард. Чи 
дастурхони нафиси гулдўзие буд, ки тахайюлњоро парвоз ме-
дод, чи чумчаву чанголњои Заринкўб бо тасовири шарќиву 
фарангї, чи зарфњои назаррабои бешабење, ки тимсолашон-
ро кам дидаем.

– Ин шоњкориро аз куљо пайдо кардед, – пурсидам аз му-
аллима ва ба табаќчаи чун барги гул нозуку мунаќќаш, ки 
дар болояш финљони ќањва, ки шояд ба њаљми ду ќошуќ об 
ѓунљоиш дошт, меистод, ишорат кардам. – Њатто љопунњо 
њам ин навъ зебої офарида наметавонанд.

– Муаллиаматон ёфта оварданд, – бо ифтихор љавоб до-
данд кадбонуи хона.

– Кош, њар тољик њамин гуна руњи зебопазиру завќи но-
дир дошта бошад, – гуфтанд устод Улуѓзода, – ва худаш њам 
дар анбуњи офаридањояш зиндагї кунад.

Воќеан, муаллим Сатторов парастандаи бењамтои зе-
бої буданд. Он кас бо руњи нимафарангиву нимаховарї ба 
кулли бонувон ва, хоса, ба бонуи худ Раънохон Самадова 

эњтирому муњаббати осмонї доштанд. Њатто њамарўза дар 
танаффусњои кўтоњ њам ба манзили худ, ки дар он сўйи кўча, 
таќрибан сад ќадам дуртар аз бинои факулта буд, телефон 
мекарданду кўдакона њисобот медоданд:

– Раънохон? Ин ман! Як дарсамро тамом кардам, њоло ба 
дуюмаш медароям. Бо домулло Тошматову Зикриёев суњбат 
карда нишаста будем, гуфтам, як њоли Шуморо пурсам ва ба 
духтарони коргузор, ки дар гирду пеш машѓули кори худ бу-
данд, табассуми бегуноњона менамуданд.

Устод ба њамсари худ чу ба нодиртарин эъљози Худо-
ванд, ки зеби осорхона аст, боэњтиёту муњаббат муносибат 
мекарданд ва њама умр дар поси садоќат монданд.

Њар инсон куллиёти бузургест, ки аз он чизе бояд бар- 
дошт ва чизе дигарро фурў бояд бигзошт. Ман як нафари са-
одатмандам, ки аз њузури чунин инсонњои хуљаста, ки аз рўйи 
шумор фазилатњояшон бар љурмњояшон ѓолибият ёфтааст, 
бањра бурдаам. Дареѓам меояд, ки як осмон муњаббатро, ки 
муаллим ба дунёву одамњояш доштанд, ба хокдон бурданд. 
Ва, кош, ин њуруфи ољизонаи ман, ки ранги мењру иродат до-
рад, чун гули шамъдонї фазои руњашонро муанбар кунад ва 
ба ояндагон гўяд, ки идомаи мунаввари рафтагон бошанд. 

Соли 2002

МАЪВОИ МУНАВВАР

Наѓз дар ёд дорам, ки њафт сол муќаддам њуруфи му-
фассалеро дар бобати нигоњи бародари фарњанггустарамон, 
номзади илмњои суханшиносї Акрамалї Њасанзода ба осори 
устод Лоиќ Шералї нигошта будам, аммо бо таассуф дарёф-
там, ки он навишта гум шудааст. Он навишта гум шудааст, 
аммо мењру иродату хулуси гарму беѓуруби ману шумо ба ин 
мухотаби шариф боќист. Бо ин нафаре, ки наљибтарин, су-
тудатарин, баргузидатарин фазоилро дар сиришту фитраташ 
ойинадорї мекард. Ба ин нафаре, ки илми дилёбиву мењру-
бониро чун њадяи ладунї бидуни омўзишу андўзиш аз ниёко-

наш мерос гирифта буд ва бо самимияту љаззобияти рабоян- 
да дилњои њамагонро фатњ менамуд. Воќеан, дар бисоташ ња-
мин як матоъро дошт. Матои муњаббатро ва онро рањорањ ба 
ањли миллату мењан, ба обу хоки аљдодї, ба боѓњои атргар-
дони Искодару рўди риндмашраби Варзоб, ба Хуљанду Са-
марќанду Бухоро, ба њама одаму олам, ба мову шумо нисор 
мекард. Рўзгоре барномае тањия карда буд бо унвони «Љоми 
Љам» ва дилаш, дили ошиќонаву орифонаву риндонаву тунд- 
љўшаш монои Љоми Љам буд, ки њар љузъи оламро чун та-
фарруљгоњи ишќ мешинохт. Бо таъсиси рўзномаи «Тољикони 
дунё» тасмим гирифт, ки фарри гумшудаи шоњ Љамшедро ба 
имрўзиёни бепарво дубора баргардонад. Ба маснавии «Љоми 
Љам»-и Авњадии Мароѓайї рўй оварданаш низ бо он далел 
буд, ки љони пўёяш, ки чун љонњои мову шумо пур аз тасдиќу 
инкор асту рањ ба рањ иштибоњњову тавбањо кардааст, мехост 
ба асли њаќиќат рањ кушояд. Мо медонем, ки гоње мењрњо-
ву сидќњо дар андаруни инсон зиндагонии поянда надоранд, 
балки лаѓжандаву мирандаву ноустуворанд. Аммо мењри 
Акрамалї Њасанзода ба кулли инсонњо ва, хоса, ба бузурго-
ни миллату мењан ќиёмативу безавол буд. Љавонони солњои 
њаштодум устодон Лоиќ, Бозор ва Гулрухсорро пешвою 
пуштвонаи худ медонистанд ва бо убури дањсолањо дар ан-
дешаву пиндори ин насл таѓйиру тањаввулоте падид омад, ки 
вобаста ба гароишњои сиёсиву мазњабиву љуѓрофиву таќвимї 
муњаббати пешин ё яксамт шуд ё ќадре коста гардид. Аммо 
Акрамалї Њасанзода то нафаси бозпасин бо муњаббати мо-
ломол ашъори устод Лоиќро ба самъу басари башоратхоњон 
мерасонид, бо мењри бегазанд номи устод Бозор Собирро ба 
забон меовард, аз дуру наздик пар-парон ба шодбоди устод 
Гулрухсор мешитобид. Ў ба њадде шефтаву љонбохтаи ашъо-
ри Лоиќ буд, ки дар пешгоњи њар сафњаи рўзномаи «Тољико-
ни ду-не» унвони китобњои устодро сарлавњ мегузошт: «Сари 
сабз», «Резаборон», «Марди роњ», «Вараќи санг», «Хонаи 
чашм», «Хонаи дил», «Офтобборон»...

Бештарини одамњое, ки мо њамарўза бархурд мекунем, 
дастуриву коњилнамову камњавсалаанд, аммо Акрамалии 
навофару тозанавиду ибтикорманди мо бо андешањои љади-
ду барномањои пурмояву маърифатафрўзаш дар гўши дилњои 
хуфтаву бетапишу беорзу паёпай зангўлаи бедорї мезад. 

Рўзе ў ба ман љавонмардеву писари наврасеро ошно на-
муда гуфт:

– Бародарам Ќурбоналї бо писарашон Лочин.
Баъди суњбат бо ин азизон ва бо фарзандону пайвандони 

бародарам Акрамалї дарёфтам, ки фарњанги зотиву назока-
ти хосу диловариву маорифи ботинии ањли ин хонавода ирси 
аљдодист.

Тирамоњи соли 1998, дар рўзњои разми манњуси Мањ-
муди Худойбердї мардуми вањшатзадаи Хуљанд ба чор сўй 
мегурехтанд ва аз асли воќеа беиттилоъ монда буданд. Баъ-
ди танаффуси панљрўза дар ойинаи нилгун намоён шудани 
чењраи Акрамалї Њасанзода барои халќ паёми бозгашти ра-
фоњу оромиш ва сулњу саодат буд. Симои гурди шерафкане, 
ки бе фикри амну осоиш худро ба арсаи хатар зада буд ва аз 
даруни гулўлаборон мардумро башорати наљот мерасонид.

Ва, инак, рафтани Акрамалии мо њам муждаи омадани 
дигарбораи ўст. Ўст, ки тоза ба тоза ба саломи ман меояду 
мегўяд: – Хоњарљонакам!

Бо њамон мењри бешикасту рехт, бо њамон ихлоси по-
янда, бо њамон маъсумии тифлонаву салобати зебо, бо ња-
мон фарру шукўњу шавкати тољикона. Ва ман њам ба руњи 
шарифаш дуо мебахшаму аз умќи бекаронањо садои муфар-
рењашро мешунавам:

Маро дунё нахоњад кушт, то дунёи дил дорам, 
Маро дарё нахоњад бурд, то дарёи дил дорам. 
Агар маъвои ман кўчад зи рўйи хок зери хок,
Ба ќасди марг дар њар синае маъвои дил дорам.

Соли 2011

ШАМСИ САОДАТПАРТАВ

Номае ба номи худ ва ба унвони кулли шогирдони 
профессор Абдулманнони Насриддин

Вањ, ки ба як бор пароканда шуд,
Он чї ба умре бишуд андухта.
Дар дили Саъдист чароѓи ѓамат
Машъалае то абад афрўхта.

Агар бузургиву наљобат омухтанї мебуд, аз ў меомўх-
тем. Агар покиву шарофату сафои сиришту алтофи ботин, 
агар љавонмардиву ростиву якрўї, агар меърољи руњу сууди 
љонро имкони вом бардоштан буд, аз ў мебардоштем. Агар 
мумкин буд, ки одамиятро аз касе ќарз бигирем, аз ў меги-
рифтем. Аммо ин њама тўша, ки дар бисоташ фароњам буд, 
зодаи фазли Аллоњиву бардошти фитриву хиради ладунист, 
ки ба дигаре наметавон эњдо кард.

Он чи дар њадди тавони мост, фаќат ин аст, ки азама-
ти ўро бишиносем ва ба ќудрати Фариди офаринанда шукру 
сипос гўем. Ва дуо фиристем ба равони азизи ў, ба руњи му-
табаррики бародари муаззамамон, соњибназари фарњехтаи 
илму адабу фарњанги тољик, њодии иршоди љумлаи навхоста-
гону дурнавардон, садри судури мањфили роздорону дилош-
ноён устод Абдулманнони Насриддин!

Оре, мо метавонем кўшишњое дошта бошем барои ўро 
шинохтан ва шабоњате бо ў ёфтан. Бо кадом роњ? Бо роњи 
канорагирї аз маъсият, бо роњи шукргузорї барои њар на-
фасу њар даму њар ќадам, бо роњи парњез аз ѓайбату буњтону 
газофу томот, бо роњи даст шустан аз ришваву пораву риёву 
кизб, бо роњи ѓусл додани нигоњњову дилњову пиндорњо бо 
анвори муњаббат. Бо роњи Инсон будан! «Бузургтарин ор-
мони башарият инсон будан аст»-навишта буд доктор Алии 
Шариатї. Мусаввири азал ба мо комилтарин намунаи ин-
сонро фиристод ва рушантарин мусаввараеро дар назар-

гоњи мо гузошт, то дар зењну андешаву ахлоќу омоли худ 
бардоштњое њосил кунем. Он нукта, ки омоли зотии инсон 
ѓайриинтиќол аст, тасбит намехоњад, аммо дар вуљуди њар 
одам фазилатњои шоистае њаст, ки бо ангезаву иршоди бу-
зургон азамату таќвият меёбад. Он лањза, ки дар вуљуди мо 
нияти хайр таваллуд мешавад, он лањзае, ки тасмими пур-
савобе субњи моро даркушої мекунад, он лањза, ки дасти 
афтодаеро мебардорему дили маљруњеро мудово мекунем, 
он лањза, ки бар будани њаќиќат имон меорем, дармеёбем, 
ки руњи устод аз мо ризост ва бо њамон табассуми тифлонаи 
субњворааш ва бо њамон нигоњи мењр дар мењри орифона-
аш моро шодбод мегўяд. Бо њамон чашмоне, ки бо садоќа-
ти беќиёс ба Банї Одам менигаристанд. Бо њамон садое, ки 
дар шадидтарин лањазоти вомондагї моро башорати наљот 
медод:

Љањон зи шамси ту анвор чидааст, эй дуст,
Шарофати ту ба ман њам расидааст, эй дуст.
Ѓулувв нест, ки субњи наљоти сактарањон
Аз он љабини мушаъшаъ дамидааст, эй дуст.

Аллома Муртазо Мутањњарї дар рисолааш «Инсони 
комил дар ислом» таъкид мекунад, ки «Мардони бузург бу-
зургворона ва њатто бештар аз ин табассум дар лаб хоњанд 
рафт». Охирин рўзони њаёти устод Абдулманнон ин њуруфро 
тасдиќ мекунад, зеро ў бо иззату шарафу сарафрозї, бо руњи 
фотењу музаффар, бо тањамтаниву сабурие, ки мояи њайрати 
њазрати Айюб буд, тамоми ранљу оризаро ба худ пазируфт ва 
боре «оњ» нагуфт.

15 марти соли равон дар донишгоњи тиљорати Тољи-
кистон мањфили навбатии «Ганљи сухан» баргузор гардид. 
Аммо он мањфил, зоњиран, маъмуливу суннатї буд, аслан 
охирин мањфиле буд, ки садри азизи мо Абдулманнони Нас- 
риддин онро барномарезиву зимомдорї мекард. Он рўз дар 
оѓози суханаш устод гуфт: 

Ба номи Худованди бахшандаи мењрубон,
То ба маќсуд расидан корест,
Ќосидон, дурии рањ тўморест.

То ба Наврўз расидан зимистони дарозро убур бояд кард 
ва дар њаёти мо низ зимистонњои замњарире доман густарда 
буд, ки њолиё бо марњамати њазрати Кирдигор Наврўзи љон- 
афрўз чун «њудњуди хушхабар аз тарфи Сабо боз омадааст». 
Ба шодбоди он маќдам љонњои мо дигарбора пур аз тараш-
шуњи гарми зиндагонї шуд. 

Устод дар кулли мањофил бештар њуруфи илмиву маъ-
рифатї иброз мекард ва камтар каломи эњсосї. Ин бор, ки 
муфассал ба Наврўз руљуъ намуд, барои мо бештар рушан 
шуд, ки вуљуди зандагихоњаш - ин тафарруљгоњи зебои ишќу 
орзуњо чї ќадар бо умеди фардоњои навоянда метапад.

Устод Абдулманнон дар бистари беморї њам чандин 
китобу рисолаву номањои тањќиќї таълиф намуд, ки якеи 
онњо баргузидаи ашъори Мавлонои Балх буд бо унвони 
«Бо корвони нур». Ва њоло корвони нури мо, ки бо худ 
ганљи сухану хизонаи маънї мебурд, матои адлу инсофу 
мурувват мекашонид, атласу дебои шеъру фарњангу адаб 
дар анбон дошт, армуѓони ишќро аз љон ба љон эњдо мена-
муд, љодаи њаётро убур кардааст. Ва аммо роњи ин ќофи-
лаи фурўзонфар дар љодаи дигар аладдавом аст: дар љодаи 
дили мо, дар кишвари муњаббати мо, дар хотирањои маш- 
ъалафрўзи мо…

Нависандаи бузурги рус Иван Бунин тарљумаи њоли ку-
нунии моро чунин иброз кардааст:

Дар љањон 
Ѓуссаи маргу
ѓами бохтану њиљрон нест,
То замоне, ки зиндааст дили мо,
муњаббати мо,
ёдњои беѓуруби мо…

«Набудан» мафњумест, ки дар фарњанги бузургон баъди 
маргашон низ њузур надорад. Устод Абдулманнон, ки умри 
Бўалиро дид, барои илтиёми захмњои љони мову рафъи ил-
латњои руњу равони мо њамеша пайкор мекард. Ў фазои руњии 
шогирдону пайравону муридону маљзубони фаровонашро бо 
љазаботу рабояндагиву ќудрати азими ботинияш фатњ карда 
буд ва паёпай дилњои коњилро ба растохезњои зебо мехонду 
љонњои беангезаро ба худофариниву ифтитоњњои савоб. Так- 
рори ин байти Мавлоноро дўст медошт:

Дўст дорад ёр он ошуфтагї,
Кўшиши бењуда бењ аз хуфтагї.

Ман фаќат чанд лањазотеро аз таќвими чандинсолаи хо-
тиротам берун мекашам ва аз хонандаи адофањму рамзошно 
дархост месозам, ки аз як ќатра тарљумаи њоли дарёро бозхо-
над.

Ў аз соли дуюми тањсил устоди масъули гурўњи мо буд. 
Рўзе барои дарёфти китобе ба манзилаш рафтам. Дидам, ки 
побарањна андаруни обу гил асту хишт мерезад. Он ваќт дар 
њайрат будам, ки чї сон инсоне бо чунин масоњати кайњонї 
гилкорї мекунад. Баъд, дарёфтам, ки бузургони олимашраб 
пой дар гил доранду даст дар домани фалаки атлас.

***
Як рўзи шањревармоњи соли 1995 муаллим Абдулманнон 

устод Лоиќро, ки аз Аврупо бо тариќи Тошканд ба Хуљанд 
баргашта буд, ба мењмонї хонд. Он шаб устод Лоиќ «Њофиз-
нома»-и дуљилдаи муњаќќиќи камназири эронї Бањоуддини 
Хуррамшоњиро бо чунин њуруф ба бародари мо биспурд:

-Њољибобо, (устод Лоиќ бо иродат ба ў чунин хитоб ме-
кард) бо ин китобу муаллифаш пайвастагии љовидон меёбед.

(Дарвоќеъ, баъди чанд сол, устод Абдулманнон ва док-
тор Хуррамшоњї њамдигарро дарёфтанд ва дар миёни ин ду 
кавкаби ќутбнамо фазое пур аз хулусу гармиву мењру љозиба 
рўшанї густурд он сон ки Мавлоно ба Шамс руљуъ мекард:

Чи пайванд аст љони ту ба љонам,
Ки њар чизе, ки андешї, бидонам)

Дар он мењмонї саргарми суњбат будем, ки ногоњ дар 
таќ-таќ шуд ва мо Хосийяти Зарафшониро дидем.

– Толибљонро мекофтам,–шарњ дод ў. Модар гуфтанд, 
ки ба фалон суроѓа рав, пайдо мекунї. Шукр, ки устод Ло-
иќро њам дидам.

– Шин, Хосиятљон,–гуфтанд устод Лоиќ. – Акнун, ки 
омадї, тарона мехонї.–Њољибобо, аљаб коре шуд, ки соати 
дањи шаб дар хонаи пешвои дину тариќат дафу чанг садо ме-
дињад.

– Бисёр наѓз шуд-љавоб дод устод Абдулманнон. – Аммо 
ман як мусалмони одиям, на пешвои дин. Ман шефтаи заро-
фатњои Шумоям, устод Лоиќ. Худованд Хосиятбонуро, ки 
оварда бошад, мо ба љуз шукру сипос чї мегўем. 

***
Устод Абдулманнон рўзе бо ранљишу озурдагї гуфт: 
– Як нафар ба падари донишљўи дугирифтае гуфтааст, 

ки Насриддинов пули имтињонро фаќат бо воситаи ман меги-
ранд, аз дигаре намеситонанд. Ба ман фалон миќдор маблаѓ 
дињед, масъаларо њал мекунам.

– Кї будааст он сияњкор? – ба шўр омадам ман.
– Номашро намегўям, аммо љавобашро додам.
Албатта, силиву шапотии устод бо зарби сухан буд ва 

сифлагону фисќпешагону тираандешону тунукмоягон ончу-
нонки дузд аз моњтобшаб метарсад, њамеша аз устод бим 
доштанд.

***
Рўзе духтари ношиносе ба њузурам омаду гуфт:
– Устод Насриддинов ба ман бањои ду гузоштанд. Њар-

чанд зорињо кардам, шиносњоро ба миён даровардам, њосиле 
нест. Охир, он кас на пул мегиранду на молу коло. Шунидам, 
ки сухани Шумо ба устод таъсире дорад. Ба ман ёрї дињед.

– Чаро ду гирифтед?-пурсидам ман.
– Нав кўдакдор шудаву се моњи дароз дар беморхонањо 

табобат гирифтам. Аз ин рў, дар имтињон љавобњоям сар-
сарї буд.

– Пас, Муаззамаљон, – ба ў рўй овардам ман, – ин супо-
ришномаро гиреду баъди омода шудан ба наздам оед. Аввал 
ба ман имтињон месупоред.

Муаззама баъди як моњ њозир шуд. Љадвали супоришро, 
ки дар он њифзи ашъори бузургон аз Одамушшуаро Рўдакї 
то аллома Иќбол ва тавзењу тафсири осори эшон дарљ гашта 
буд, куллан аз бар медонист. Ман ба ў гуфтам:

– Акнун ба пеши устод Абдулманнон раведу аз номи мо 
салом гўед.

Баъди чанд соат садои болидаи Муаззама аз гўшии теле-
фон зангўла зад:

-Ташаккур, бањои наѓз гирифтам. Шумо чиро дўст медо-
ред, ки бароятон њадя оварам?

-Як чиро дўст медорам, ки њоло ба ман туњфа кардед. 
Шодиву фархундагиву кушоди мушкилњоро. Аз ин бештар 
њадя намепазирам.

Тариќи восита будани ман барои њољатмандон чунин 
буду тариќи ин воситаро пазируфтани устод Абдулманнон 
њам чунин.

***
Рўзе устод, ки њафтае дар шолизор машѓули кори зироат 

буд, ба манзили мо омад ва ду хорпушт овард.
-Барои дафъи мор хор овардам,-шарњ дод ў. Тобистон 

дар њавлињои ќадим њашарот бисёр мешавад, хорпуштро ва-
зири мудофиа гузоред.

Бале, заминї буд устоди њикматомўзи мо, ки вазъи њоли 
њама аљзои табиатро: ањволи наботу љамоду обу замину љон-
варонро медонист ва њамзамон бо андешањои баринї сайри 
нуњ фалак мекард.

***

Дўстнавозу одамшинос буд. Бо касе ки паймони ошної 
мебаст, дигар ќадаме вопас наменињод ва ба њељ ваљњ сар аз 
он ањд намепечид. Ањдномаи ошноии бисёр касон ба муњла-
ти муайян аст, аммо хатти паймони мењри ў барои як умр 
буд. Кам андар кам нафаре њаст дар ин дунёи сустпаймону 
тунукмењр, ки чун ў бо садоќати бехилоф дар поси дўстї по-
янда бимонад: гоњи афтодагї дили дўстро бардораду гоњи 
болидагї њамнишоти ў бошад, аз љурми дўст бигзараду љон 
дар ќадамгоњи дўст густарад. Се сол ќабл мо бо Толибљон ба 
Аврупо сафар карда будем ва њар бор, ки ба хона занг меза-
дем, кудакон мегуфтанд:

-Имрўз Абдулманнонтаѓоям ба хабаргирї омада буданд.
Дўстиву дўстнигањдорї њам њунари зотиву илми ладу-

нист ва танњо радону бихрадону покравону наљибзодагоне 
чун ў ин илмро медонанду ин тариќатро пос медоранд.

***
Нимарўзе ба манзили мо омад. Дар миёни кўча мошини 

партовкашон ќарор дошт ва њамсояњо бо халтаву сатилњои 
пуропур пеши мошин њалќа зада буданд. Устод Абдулман-
нон бо чустиву чобукї ба болои мошин баромад ва бори 
мардумро аз дасташон гирифт. Њамсояњо намедонистанд, ки 
ин азизи ёрирасон, ин соњибназари бисёр њам фурўтану бисёр 
сарфароз олими оламгиру донишвари баландовозаест дар 
ќаламрави Хуросон.

***
Њимматаш назир надошт. Такрори ин њадиси набавиро, 

дўст медошт: «Бо он ки хайри туро пазируфт, сипосманд ту 
бош, на пазирандаи хайри ту». Азбаски бо таъбири устод 
Лоиќ «зореи биринљкор» буд, њамасола ба манзили мо би-
ринљ меовард. Аввалњо, фикр мекардам, ки шояд ба се-чор 
нафар чунин лутф мекунад. Аммо на, дањњову садњо нафар 
иброз мекарданд, ки эшон њам аз он неъмат шодкомаанд. 
Шогирдон бо сипос ёдовар мешаванд, ки устод дар рўзгори 

навпару навхона буданашон ва дар кулли мавридњои дигар 
борњо дар љайбашон пул гузоштааст.

Њатто чанд моњ пеш аз падрудаш, ки дар ќабзаи шадиди 
дард азият мекашид, ба аёдати устоди солмандаш ба шањри 
Истаравшан рафт. Шогирдаш Саидумрон Саидзода, ки ўро 
њамроњї мекард, мегўяд, ки ў ба муаллими афсурдаву ранљур 
тўшае бурд, ки барои як сол кифоят мекунад. Агар касе аз њо-
тамињои ў (ки худ зиндагии мутавассити безарќу барќе дошт 
ва ба неъматњои дунё дилбастагие зоњир намекард) њарфе гўяд, 
бисёр норизову нороњат мешуд. Њамеша мекўшид, ки омолаш 
мањфуз бошад ва, дарвоќеъ, накўињояш дар њаќќи ошнову но-
ошно ба шумори нафаси ўст, ки диданиву шумурданї нест.

Њамсояњояш наќл мекунанд, ки ў дар мањалла мисли да-
рахте буд, ки дар шохааш мурѓи Њумо нишеман гузида ва 
њама дар паноњи сояи он њумоюндарахт оромишу саодат дош- 
танд. Оре, на танњо њамсоягон, балки њама: модари олампа-
ноњу њамсари мањбуб, фарзандону наберагони дилбанд, ош-
ноёну ношиносон, як мањалла, як шањр, як олам дил…

Ў «Тазкират-ул-авлиё»-и Шайх Атторро басе дўст ме- 
дошт ва њикоёти онро пайваста мукаррар мекард. Мегуфт, ки 
боре дар Миср хушксолї омадааст ва мардум дар талаби бо-
рон аз Зуннуни Мисрї мадад љустаанд. Ў зуд тарки шањр на-
мудааст. Чун мардум сабаб пурсидаанд, гуфтааст, ки шањрро 
бояд аз табоњкорону маъсиятпешагон холї кард, баъд боро-
ни рањмат меборад. Бад-ин далел ман аз шањр бурун рафтам.

Устод Абдулманнон њам њамеша худро такмилу верос- 
торї мекард, на дигаронро, њамвора бо худ љињод менамуд, 
на бо ѓайр, паёпай ба худсозиву худгариву худофаринї ме-
пардохт ва бо ин васила тањарруку ангезањои ботиниеро дар 
вуљуди башоратпазирон бедор мекард.

Дар яке аз суњбатњои охиринаш ў бо дареѓу таассуф гуфт:
– Ман дар вуљуди худам таљриба кардам ва дарёфтам, 

ки пайкари инсон чї ќадар нањиф будааст. Бо як зарбаи ан-
дак он чї њама умр андўхта шуд, барбод меравад ва бо њавои 

миќрози ќазо ин риштаи нозук, ки љисми мост, гусаста меша-
вад. Инояти бузурги Худованд аст, ки ин њама фурсат моро 
нигањдорї кард. Ва аммо дареѓи мо, ки ба миќдори боиставу 
шоиста шукру сипоси Ўро ба љо наовардем.

Устод, ки бо ин њама зуњду таќвову порсої инчунин суха-
нон мегуфт ва аз нудрати суљуди худ шикоят мекард, пас, мо 
бо ин андешањои лаѓжандаву дилњои сустмењру тасаввурњои 
нопоянда чї мегўем? 

Рўзи фарљом садои шарифи фархундафарзандаш Ќорї 
Фахриддин шамъи мунири моро дигарбора дар мењроб ме-
афрўхт. Агар Њофиз аз давлати шамъи саодатпартав шукр-
гузорї мекард, мо сипос мегўем Холиќеро, ки фарди осмони-
шамсеро бо номи Абдулманнони Насриддин ба зиндагии мо 
фиристода:

Рафтиву офтоб дигар офтоб нест,
Яъне фаќат шаб асту касе роњёб нест.
Иршодбахши љумлаи риндону зоњидон
Он тозасубњи шабкуши рўшанхитоб нест.
Некўтарин намунаи Инсон кї буд?-Ў!
Анќост он падидаи пинњон, уќоб нест.
Пушти табассум аст ѓами пардапўши мо,
Чун рўнамои фољиаи дил савоб нест.
Натвон ба дањр гуфт, ки, эй мењмонсаро,
Ин бор бар ту омадани мо њисоб нест.
Омад хатеву муњри дабири азал дар ўст,
Ёрои эътирозу роњи интихоб нест.
Рафтиву нест мисли ту бедори зиндадил,
Мондему њељ мурда чу мо ѓарќи хоб нест.
Ганљур рафту ганљи сухан монд рањ ба рањ,
Мо коњилему њавсалае ганљкоб нест.
Пири муѓон гузашту ќадањњо њама тињист,
Дардо, ки ин шароб дигар он шароб нест.
Ќандили моњтоб шабафрўзи гўри туст,
Њарчанд моњро дигар он гуна тоб нест.

Дарёи љон зи бодия доман кашиду рафт,
Ку он диле, ки дар ѓами ту об-об нест.
Дарётарини моиву дарётанини мо,
Чун љонат, эй бародари љон, љони ноб нест.
Бо осмон саволу љавобам тамом шуд,
Зеро ба як саволи бузургам љавоб нест. 

Соли 2011

ОЃОЗИ ДИГАРБОРА

Яке омад ба љони мо њидоят,
Њидоят омад аз ў оят-оят.
Фаќат таќ-таќ задан омўз, эй дил,
Ки бинї боз дарњои иноят. 

Бо он ки њама омаданњову рафтанњову шукуфтанњову фу-
сурданњову камол ёфтанњову завол диданњо шабењи њаманд, 
зиндагии њељ кас иќтибоси зиндагии каси дигар нест. Барои 
офтобу дарёву набот ќоидаи одиву њаќиќати мунташир аст 
баъди маќтаъ ба матлаъ баргаштан, баъди хушкиву коњиш 
боз шодоб шудан, баъди мурдан дубора сабзидан. Аммо ин-
сон бо он ки мухотаби садои ќудсї як ўст, хатти дигари ња-
ракат дорад, ки, мутаассифона, аз таљаммул то таназзул аст. 
Дар њамин маљройи табиии мубодилаи фаслњову мавсимњо 
чи иттифоќи ѓайриинтизору наљибест, ки инсоне ба љойи куњ-
на шудан нав гардад, ба љойи занг бастан љавњарнамо шавад, 
ба љойи тунукмаѓз гардидан моявар бошад, ба љойи сарду бе-
фурўѓ шудан аз гудози дарун шарар гирад ва бо сулуке абадї 
худро тоза офарад.

Рўзгоре нафари солдидае аз хешовандонам ба ман гуфт: 
«Аз ту хоњиш мекунам, ки осонтарин шеъратро ба ман дењ, 
то њифз кунам». Ман ба ў таронаи «Гули зардолу мерезад»-ро 
манзур карда будам. Чанде баъд чун бо он њамтабор рў ба рў 
омадем, бо шиква иброз кард, ки дар се моњ бо азият ними он 
таронаро ба хотир пазируфтааст. 

–	 Ту наѓмањои пириро намедонї. Маѓзам ба њадде хуш-
кидааст, ки њасрат намуд ў, – њатто номи наберагонамро баъ-
зан фаромўш мекунам.

Мо борњо чунин шикоятњоро шунидаем ва чизе дар ин 
њуруф бароямон муљиби њайрат нест. Њайратангез он аст, ки 
устод Сайидмурод Њољиев дар ин марњалаи зиндагии худ чи 
таљрибањое бо нигоњу њиссу тафаккур ва дарку њофизаи худ 
мекунанд.

Чи зилзилаи нињоние дили устодро аз мадор барканда-
аст, чи мадду љазри азиме соњили хуфтаи андешањоро фатњ 
кардааст, чи пайке ба шодбоди ин замири интизор омадааст. 

Дарду андуњи шадид одамро ё љунунманд мекунад ё му-
тафаккир. Шодии бузург инсонро ё сармасту маѓрур месозад 
ё њушёру шокир. Устод дар баробари озмоишњои сахти сар-
навишт њамеша як сипар доштанд: Шукр! Бо ин сипар басе 
ранљњову азиятњоро сипардаанд ва, инак, бо сабки наву бо 
савти нав аз остонаи 75-солагї дуруд мегўянд.

Ман њанўз дар синфи чањор мехондам, ки муаллимаи за-
бони русиямон Онаой Очилова чун китоби зебои мусаввар 
дар назарам боз шуданд. Ин бонуи хуљасташамоил бо муњаб-
бати азим ба тадриси мо мепардохтанд ва бо адабу назокату 
мењрубонї дилњои моро тасарруф карда буданд.

– Муаллима, Шумо кай арўс мешавед? – пурсида буд як 
њамдарси густохам.

– Э балочае, – аз њаё сурх шуда буданд муаллима, – шук-
ри Худо, ки фарзанди калониям ќариб њамсоли туст.

Баъд фањмидем, ки њамсари муаллимаи мањбуби мо устод 
Сайидмурод Хољиев будаанд. Банда саодати онро доштам, 
ки аз дарсњои наљиби ин ду азизи њамсару њамдил бањра бар-
дорам. Устод бисёр дилсупурдаву шефтаи кори худ буданд 
ва рисолати иљтимоиро муњимтарин ќисмати зиндагонии худ 
мешинохтанд.

Ман бо иродату нишоти рўшан аз даврони таљрибаан-
дузї ёд мекунам, ки устод бо шавќу њавсалаи бењудуд њидо-

ятгари мо буданд. Њоло бо тавозуи хос мегўянд, ки, инак, бо 
њидояти он њодии ягона њуруфи шогирдонро аз бар мекунам. 
Ин сухан ангезандаи хиљолату инфиоли ман аст, зеро медо-
нам, ки агар ба љойи назми такмилхоњи имрўзиён устод волаи 
вањйномањои Мавлонову Саъдиву Бедил (бешак, ин бузургон 
ќибланамои устоданд) ва дигар мубашширони номвари мо 
мешуданд, чи растохезњои зеботаре дар зиндагии руњония-
шон ба зуњур меомад. Њоло ман, ки мадюни иродатњои устод 
Сайидмурод Њољизода њастам, орзу мекунам, ки ин марњала 
низ барояшон фасли зебои ифтитоњ, фасли таљаллои андеша, 
фасли сафои ботин ва милоди орзуњои сабз бошад. Кош, дар 
тамомии пиндорашон муњри Њурмузд љовидон монад ва бо 
саломату саодати бесактаву бемаќтаъ бо пайвандонашон 
зиндагиро идома бахшоянд.

Яъне:

Бе њељ истиора дайат пурбањор бод,
Пирї зи љўши њиммати ту шармсор бод!

Соли 2014

ЌОСИДИ СУБЊИ САФО

Одамон, аслан, хотираи кўтоњ доранд. Нафаронеро, ки 
дар зиндагиашон њузур намеварзанд, зуд фаромўш мекунанд: 
хоса, нафарони рафтаеро, ки пушти пардаи ваќт ѓайб зада-
анд, зеро ба ќавли Мавлоно:

Андак-андак аз љањони њасту нест
Нестњо рафтанду њастон мерасанд.

Аммо магар тамоми рафтагон дар шумори нестњоянд ва 
кулли мондагон дар њисоби њастњоянд?

Инсонњои истисноие њам дар зиндагии мо њастанд, ки 
баъди мафќуд шудан боз бо имрўзиёну ояндагон ба будан 
идома мебахшанд. Албатта, ин њуруф њаќиќати сода аст, ки 
бо далели мондагории инсонњои фавќулњад кайњо собит шу-

дааст. Аммо дар як фурсати бисёр мањдуду масдуд, ки фаќат 
чањоряк аср аст, омадану табли њастї задану сухан офарида-
ну дўст доштану љовидон мондан кори сањл нест. Сиву панљ 
соли дароз Ворух аз ѓами Некулзамони сабзмарг хунинљигар 
аст, сиву панљ соли мадид кўњу пуштањову чашмаву рўдњо 
танини ќадамњои ўро ёд мекунанд, бањорњои навоянда чаш-
мони зебонигару некўпазири ўро мељўянд, дарахтњои ќадра-
си дењ паёми шодбоди ўро интизорї мекашанд, хешону пай-
вандон аз ќаламрави њасрат берун намеоянд, падари азизаш 
(ёдаш ба хайр) то дами бозпасин дар хотирањои дўшин писа-
ри њунарварашро муљаддад менамуд, бародари бародарши-
носу бародарнавозаш Бањодур Ѓиёсї њуруфи пайдову нињони 
ўро меандўзад, Додраси покнасабу нобмашраб, инак, 35-сола 
асту бо шоистагиву боистагї њаёти Некулзамонро давом ме-
бахшад.

Чи шахсиятеву њайсиятеву табибеву њабибеву шоире-
ву Инсоне буд Некулзамон, ки ёди азизаш бо убури ваќт 
пурфурўѓтару муљаллотар мешавад, на хиратару дурта-
ру фаромўштар! Њатман, ў нафари тавфиќманду комгоре 
буд, ки дар кўтоњтарин фосилаи замон њам фурсати ифшои 
муњаббатро ёфт: ба кулли одамони хешу бегона, ба руњи 
бузургони фарњехта, ба инсонњои наљиби имрўз, њатто ба 
нафароне, ки фардо паём хоњанд дод (руљуи ў ба духтари 
ояндааш), ба ќуллањои офтобкулоњу рўдњои нуќравари Во-
рух, ба ањли дењаш, ки муљассамаи сармади накўиву наљо-
батанд, ба зардолузорњои атргардони Исфара, ба ёру диё- 
ри пайванд.

Расул Ѓамзатов шоири бузурги авар ва кулли љањон ба 
Доѓистон руљуъ карда буд, ки шеърњое, ки ман барои вата-
нам мегўям, шояд вероишу тањрир мехоњанд, аммо муњабба-
ти ман њаргиз тањриру таѓйир намепазирад. Бо ин бузургиву 
тавоноиву чањонпаймої ў чи тавозуъњое дошт. Ин суханон 
бад-он васила ба Некулзамон марбут аст, ки шояд нахустин 
манзумањои дили ў аз назари сохтмони шеъру тариќи ифо-

даву ирсоли муждањои маънавї њанўз камолхоњандаву так-
милталаб бошанд, аммо ишќу ормону самимияти нотасвири 
табибшоиру шоиртабиби мо дар њадди камолу рифъат аст. 
Њиммати Некулзамон ба њаддест, ки ба њазорсолаи мозї са-
фар мекунад ва ба Одамушшшуаро Рўдакї ќудрати басар 
эњдо менамояд ва ба рўзгори оянда бол мекашад ва инсонњои 
тозаро шодбод мегўяд.

Бузургтарин тимсоле, ки мояи парастишу суљуди Не-
кулзамон аст, Бўалии Синост, ки дардњои башарро то имрўз 
чорасозї мекунад. Некулзамон њамеша масъулият ва маъму-
рияти вориси ростин буданро пешорўйи руњи муаззами Сино 
эњсос менамояд.

Ў дар ашъораш таркиби «ќосиди субњ»-ро мукарраран 
коргар кардааст. Барњаќ, Некулзамон ќосиди субњњои хур-
шедист дар руњи инсонњои сабоњатхоњу покпиндору мунав-
варботин. Ў самбули љовидонаи шарофату љавонмардист, ки 
ёдаш низ ворисонро тарбияту такмил медињад.

Бигзор, имрўзу њамеша таљаллои ёди Некулзамон дил-
фурўзу љонфурўзи покравону дўстдорон бошад!

Соли 2020

ЧАРОЃИ АБАДИИ МО

Шоирони бузургро ањли љомеа ба унвони пиру пешво-
ву муршиду ќиблагоњу њодии ќутбнамои худ мешиносад. 
Шояд дар як аср дар њудуди кишваре чандсад суханвар ба 
офариниши осор мепардозанд, аммо фаќат воњидеро муяссар 
мешавад, ки ойинаи ватаннамову ќомуси фарњангу ирфони 
миллат, ќосиди саодатовару пайки фаррухфоли аќвоми шаш 
ќитъа бошад ва бо њастии фархундааш рањ ба рању дил ба 
дилу љон ба љон муњаббат илќо намояд. Симои фурўзонфари 
устод Мирзо Турсунзодаро мо чунин мебинем: Симои ази-
зе, ки партави анвораш то имрўз дилњорову дунёро муждаи 
сабоњат медињад, тимсоли мунире, ки њанўз домони намозии 
ватанро бўса мезанад, рўдњову обшорони диёрро дуруд ме-

гўяд, бо хурду бузурги Тољикистон ёронаву ёваронаву хе-
шона ибрози муњаббат мекунад, дасти аз ѓояти сармову гу-
руснагї яхбастаи ятимакони бекасукўйро падарона ба даст 
мегирад, ба решњои дили Шарќ марњам мељўяд, љангњоро ба 
сулњ иваз месозад, зулматњоро ба нур, љањолатњоро ба маъ-
рифат, зулмњоро ба мурувват, кинањоро ба мењр табдил ме-
дињад. Сухан танњо аз азамати шеъри устод Турсунзода нест, 
ки, бешак, љањонро фатњ кардааст, сухан аз масоњати иљти-
моии ўст, ки бо љањду талошу навиду башоратњои беамсолаш 
бўйи бењбуд ба авзои замон мебахшад, зиндагии инсонњоро 
ба самти саодат бармегардонад, дасти таљовузи золимонро 
аз сари мазлумон дур меафканад, ба њар диёр чун мубаш-
шири сулњу озодиву озодагї дуруд мебарад ва банї Одамро 
ба тавњиду њамгароии љовидон мехонад. Як одами маъмулї 
магар метавонад бо ѓами кўдакони бемакони њинду зиндагї 
кунад ё бо ранљи сияњбахтони Африќо:

Шодам, аммо мехурам ѓамњои халќи дигаре,
Дар назар меоварам торољгашта кишваре.

Як шоири одї магар метавонад ончунон Ватан гўяд, 
ки ба василаи ў мардуми шаш љињат ватани ўро шиносанду 
дўст доранд. Аќвоми љањон устод Турсунзодаро медиданду 
Тољикистонро маърифат мекарданд ва муътаќид мешуданд, 
ки фарзанди ростини Рўдакиву Синову Њофизро дарёфтаанд. 
Мисли ин ки фазлу фазилатњои як миллат дар вуљуди як на-
фар муљассам шуда буд.

Магар як равоншиносу љомеашиносу њуќуќшиносу фай-
ласуфу омўзгору суханнигори одї метавонад муншии бахти 
мардуми сайёра бошад. Магар метавонад њуруфе гўяд, ки 
ањли адёну мазоњибу масолику кешу маллату нажодњои гу-
на-гуна оњанги ошної кунанд ва фарњанги бо њам зистанро 
омўзанд. 

Магар як њамсари муќаррарї метавонад достоне гўяд 
(достони «Љони ширин» дар назар аст), ки ними мардони 

ватан ба мухотаби худ, ки пештар бо номњои бешуои «за-
нак», «кампир», «кампирак», «њой», «очаи бачањо», «очеш», 
«апеш» ва ѓ. хитоб мешуд, «Љони ширин» гўянд.

Устод Мирзо Турсунзода дар зиндагонии мардуми тољик 
ва љомеаи башарї инчунину беш аз ин муъљизањо кардааст. 
Шеъри ў бо каломи дилнишону дилнишин, бо рабоиши бе-
монанди љонтасхиру љањонтасхир, бо анфоси гарму анвори 
бузургу маљрои азими муњаббату умеду таманно ба њамагон 
таъсир мекунад. Ончунон таъсир мекунад, ки касе намета-
вонад, аз шуои муќтадири ин офтоби мухаллад худро канор 
кашад. Ин шеър шеъри мањрамонаву отифиву хусусї нест, 
ин шеър – ойинномаи њаёти башар аст, ки тариќи дарёфти 
саодатро ба њамагон ифшо месозад. Њатто хусуситарин ашъ-
ори устод Турсунзода бознамои ормонњои кулли инсонњост. 
Руљуъ кунем ба мухаммаси «Дараи арўсон», ки чунин хотима 
меёбад:

Духтаронро ман ба сад ишќу њавас дорам назар,
Шод гардам аз саодатњояшон мисли падар.
Чунки ман њам дорам уммед аз набера, аз писар,
Мерасад рўзе, ки фарзанди мани дилбохта
Бо арўси хеш ояд хонаро пур сохта.

Дар ин банд гўё, зоњиран, тозакорињои њунариву зебу 
орои суварї ва њуруфи печопечи номакшуф нест. Аммо дар 
ин содагии мубаррову мастур чи љозибањои азиме шаъшаа 
мезанад. Дар ойинаи панљ мисраъ тарљумаи ишќу умеди му-
аллиф пайдост: зиндагии инсоне, ки гарчи љавониро падруд 
гуфтааст, дилу љону пиндору андешааш њанўз равнаќи ањди 
шабоб дорад ва дар љавонии писару наберагонаш идомаи 
мубораки суннатњои хуљастаи аљдодиро шодбод мегўяд. 
Шояд завќу нигоњи дигар ин марњалаву манзараи умрро бо 
њасрат менигарист, аммо устоди соњибназари мо њамеша бо 
шукру сипос ба истиќболи ояндањо меравад. Масалан, касе 
ба аќоќињои сафед менигарад ва мегўяд, ки «овањ, чї роињаи 



Ќанди баста

– 493 –

муанбару чї зебоии афиф» ва касе дигар бо нигоњи дигар-
гуна меандешад, ки чаро ин аќоќињо баргњои тирарангу си-
яњфом доранд. Устод Мирзо Турсунзода њамеша муљассамаи 
умеду нишоту фархундагии мондагор аст. Бешак, дарду ши-
канљањои њар инсони хокї ўро њам ранљ медињад, аммо ў бо 
матонати поянда њамагонро ба ифтитоњњои наљиб мехонад:

Орзу бисёр дорад дил њанўз,
Љўши ишќи ёр дорад дил њанўз.
Орзу дорад, ки болу пар занад,
Гул ба мўњои сафеди сар занад.

«Њанўз» – ишорат ба оѓозњои тоза аст, ки дилњои ќа-
димтаринро њам завќи зебои тапиш мебахшад. Дар њар мис- 
раи осори устод муњаббати бузург мављ мезанад: муњаббат ба 
кўчабоѓу барзанњои атргардони ватан, ба кўњу дарёву адиру 
рўдбору чашмасорони маъсумаш, ба њар гулу гиёњи чароѓо-
наш, ба пирони босалобату тифлони домонаш, ба модарони 
фардоофарину паридухтарони хуршедљабин, ба Ѓарбу Шарќ, 
ба осмону замин, ба одамони сиёњу сапеду гуна-гунаи олам, 
ба њама, ба њама, ба њама! Ва муњаббату хулуси хос ба ниёкони 
муборакнубуѓу шогирдони ояндаафрўз. Як инсон бо чунин 
љуѓрофиёи азими муњаббат хуршедвора зиндагии њазорону 
сад њазоронро фурўѓ медињад. Шояд як силсила осори иљти-
моии устод, ки борвар аз ѓояњои сусиёлистиву коммунистї 
будаанд, њамнабзи муосирон набошанд, аммо он таълифот 
њам чун ёдгорањои арзишманд дар осоргоњи таърих њифз ме-
шаванд. Вале тамоми ќисмати боќии осори устод Турсунзода 
њамеша чун пайки фархундаи наљоти башар ва чун муњаббат-
нома бар номи ватан визои вуруд ба фардоњои ношинохта ба 
вусъатободи абадият дарёфтаанд ва мисли хушхабари сулњу 
тозанавиди дўстиву ошної боз њам дунёнавардї мекунанд.

Устод Мирзо Турсунзода дар њаёти ман низ чун мубаш-
шири фардонамо тулуъ кардаанд. Ваќте чорсола будем, рўзе 
бо модарам дар хиёбони марказии Хуљанд ќадам мезадем, ки 

бо марди њурмуздсимое рў ба рў омадем. Он кас бо модар 
гарм пурсупос намуданд. Модарам аз ман пурсиданд, ки

–	 Ин касро мешиносї?
Ман фањмидам, ки бояд ин одамро ќаблан мешинохтам, 

аммо, мутаассифона, њанўз намедонам, аз ин рў бо хиљолат 
гуфтам:

–	 Не.
–	 Модарам ба ман гуфтанд:
–	 Мирзо Турсунзода! Такрор кун: Мирзо Турсунзода!
–	 Мийзо Туйсунзода, – нидо кардам ман.
Устод, ки нури вуљудашон кўчаро фатњ карда буд, ба 

дастам ќанде доданд ва сарамро сила карданду чанд њарфи 
илњомбахшу иршодбахш гуфтанду рафтанд. Балки, на, на-
рафтанд, бо њамин омадан ба њаёти ман љовидона омаданду 
дар зењну андешањоям салтанат ёфтанд. Ёд дорам, ки њамон 
бегоњ бо дархости ман хоњарони бузургам китобњои устодро 
бароям манзур намуданду шеърњоро баланд-баланд хонданд, 
то мани њанўз аз хатту хониш бехабар он ашъорро њифз на-
моям.

Модарам наќл менамуданд, ки соли 1967 ваќте дар Мас- 
кав рисолаи номзадияшонро дифоъ мекарданд, устодон 
Мирзо Турсунзодаву Муњаммад Осимї низ дар толор њу-
зур доштанд ва бонуи тољикро бо нусрати илмї муборак-
бод гуфтанд. Баъди љаласа, сари як пиёла чой дар мањзари 
муњаќќиќони фарњехтае чун С. Липаев, И. Брагинский, К. 
Малтсева, З. Усмонова устод Турсунзода ончунон мањфил 
оростанд, ки ањли њузур то поёни умр шефтаву маљзуби љози-
бањои содиќи бузургмарди тољик монданд.

Имрўз њам ба осори устод руљуъ мекунему садои дили 
Ватанро мешунавем:

Ватан, дар њар куљо омад ба сар форам садои ту,
Ман аз он сўйи уќёнус бишнидам садои ту.

Садои зарабонњои бедори Ватанро, ки ќањрамонписа-
ри диловарашро тањният мегўяд. Писареро, ки худаш дар 

танњої як Тољикистони дигар буд ва чун рояти иззату шарафу 
сарафрозии ватан сууд мекард. Писареро, ки посдориву си-
посдории нону нонрезањои халќ мекард ва њаёту мамоташро 
бо номи халќ мепайваст. Писареро, ки милоди азизаш ми-
лоди зебои Ватан, таљаддуду таваллуди тозаи ишќу ирфону 
фазлу донишњо, накўпайки имрўзу ояндаи Тољикистон аст:

Муншии умеди халќ – Турсунзода,
Фардои сапеди халќ – Турсунзода.
Кай рафтаї, эй аз њама ояндатарин,
Имрўзу њамеша бош пояндатарин!

Соли 2021

ГУЛЊОИ ЉОВИДОН

Њар гоњ ки аз хиёбони пеши Театри Камоли Хуљандї то 
мањаллаи Ватан пиёда меоям, ба устод Бањром Фирўз меан-
дешам. Ба он адиби наљиби њаќнигару њаќнигор, ки бо си-
ришти бадеъу бирешимиву румонтикї замоне дар рўзгори 
тозаљавонї ин њама роњро, ки фосилаи байни ду истгоњ аст, 
гул пошидааст. Як барзани ќадкашида сар ба сар гулрез шу-
дааст бо дасти як омўзгори љавони дилбохта, ки замоне баъд 
чун нависандаи тозаписанд иштињор меёбад. Як барзани 
муњаббат, ки мебояд имрўз ба номи Бањром Фирўз мусаммо 
гардад. Наќл мекунанд, ки муаллими љавони донишкада ба 
шогирди шармгини парисимояш Сайиднисо дил мебандад 
ва ончунон дар кўйи дилбар гаштугузор мекунад, ки дар њар 
ќадам сад хирмани муњаббат нисор месозад ва рањ ба рањ дар 
гузаргоњи ёр мафраше аз барги гул мегустарад. Муаллима 
Сайиднисо имрўз њам чун муљассамаи зебої тобандаанд. Ба 
фарзандони ин љуфти хуљаста – Искандару Парвона, Мар-
вориду Ифтихор, ба наберагону аберагонашон менигарему 
мегўем, ки «чашми бад дур, наќќоши азал дар коргоњи офа-
риниш чї нодиракорињо мекунад, ки ин силсилаи хонаворро 
бо нахи хубиву зебої сириштааст».

Рўзе дўсти суханпарварам Кибриёбону Ањрорї ба ман 
занг заданду гуфтанд:

– Маро табрик кунед. Наберадор шудем. Хоњиш меку-
нам, ки барояш номи шоиста ёбед.

– Њазор табрик, – гуфтам ман, – номаш Каён.
Замони оѓози дўстиямон буд, намедонистам, ки набераи 

Кибриёбону абераи устод Бањром Фирўз будааст ва пасован-
ди мубораки ин хонаворро ман номгузорї кардаам.

Бо устод Бањром Фирўз, ки солњои 1992-1994 дар Хуљанд 
сукунат доштанд ва он солњо сангинтарину тиратарин солиёни 
зиндагии ватани мо буд, суњбатњои мадиде доштем. Њама дар 
фикри нону љон буданду устод дар фикри сухан. Гўшту ѓизоњои 
пурчарб намехўрданду љисму љонро бо озмоишњои сахт варзиш 
медоданд ва ќаламро низ ба самти таљрибањои нав мебурданд. 
Бо мубодирати зиёд дар он солњои манњус мехостанд дар дили 
мардум љараќаи умедро рўшан кунанд ва бо чанде аз њамдас-
тон маљаллаи адабии «Сайњун»-ро таъсис доданд. Ёд дорам, 
ки дар шумораи нахустинаш як силсила ашъори ман низ мун-
ташир шуда буд ва устод мисраъ ба мисраъ он сурудањоро ба 
ман бозхонї мекарданд. Иштиёќашон ба шеъри ниёкони бу-
зург беќиёс буд ва (аммо) ашъори муосиронро бо тањќиќу ќа-
зовати мукаммал бармегузиданд. Њамон ваќт ба ман эродњое 
пеш оварда буданд, ки дар муќобилашон намешавад посух ёфт. 
Гуфтанд, ки фалон шеър аз назари ман, хеле заиф аст, дар сатњи 
андешаи ту нест ва байтеро далел оварданд:

Ќурси хуршеду шири субњ ин љост,
Ёр, бархез бањри субњона.

Ман љавоб дода будам, ки «Охир, Блок мегуфт, ки аз 
бист шеър фаќат якеаш комил меояд, чунки ба ќавли бузур-
гон «Дар кафи байзо њама ангуштњо якдаст нест». Мавлоно 
мегўяд, ки:

Ин садафњо нест дар як мартаба,
Дар яке дур (р) асту дар дигар шаба.

Аммо ин далоил заъфи он сурудањои маро рафъ наме-
кунад, – иќрор мешудам ман. Инчунин суњбатњои устод ба-
роям бисёр ангезбахшу ояндаафрўз буданд: суњбати муал-
лиму шогирд, суњбати шоири собиќадору навќалами тоза-
оѓоз, суњбати пири маслињатомўзу тифли навтамрин. Шояд 
бо далели он ки ду њамсинфам – Њасану Њусайн Њољиевњо 
хешованди наздики устод Бањром Фирўз буданду аз кўдакї 
маро ба дунёи андешањои ин нависандаи навгаро даъват 
мекарданд, ман низ худро хешу пайванди устод медонис- 
там ва њамин эњсоси ќаробат то имрўз дар дилам поянда 
мондааст.

Устод, ки дар синни 54-солагї љањонро падруд гуфтанд, 
ба андешаи ман, дар радаи ќурбониёни љавонмарганд, 
ки ишќу орзуву барномањои наљибтарини фардояшонро, 
осори њанўз ноифшову ноиншояшонро замонаи золим бо 
љанги бародаркушу бенавоиву ноошноиву бефурўѓињояш 
эъдом карда буд. Аммо устод Бањром Фирўз рањорањ гул 
барчош карданд дар байни ду истгоњ: Аз истгоњи оѓоз то 
истгоњи поён. Дар як љодаи дарози ободу хароб, ки номаш 
Зиндагист ва дар як љодаи мунаввари дигаре, ки номаш 
Сухан аст. Гулњои устод њанўз тозаву шодобу љавонанд. 
Гулњои љовидонанд!

5.10.2022

ЁДИ МУКАРРАМ

Намедонам, мо чаро Умринисохоларо аммача мегуфтем. 
Модарам бо модарашон Нуринисо холабачча буданд ва му-
носибати ќавии хешовандї доштанд. Шавњари Нуринисохо-
ла Тољибой Болтабоев, ки солиёни зиёд раиси коргоњи ви-
лоятии таъминоти иљтимої буданд, дар такдири хонаводаи 
мо наќши азим гузоштаанд. Њамин инсони муборакфитрату 
хуљастасифот, ки мо бо эњтироми тамом «поччокалон» мегуф- 
тем, давутозу кўшишњои фаровоне ба харљ дода буданд барои 
тањияи хуљљатњои бешумор аз пайи бозгардонидани модару 

холаам, ки аз соли 1938 то 1946 дар ятимхонањои љумњурии 
Мордовия ќарор доштанд. Њамин инсони наљиб пул фирис- 
тоданд ва ду ятимаки бекасукўйро ба Ватан бозхонданд. Мо-
дарам то дами вопасини умр бо муњаббату сипоси бепоён 
поччокалони рўмониро ёд мекарданд. Нахустфарзанди ин 
хонавода Умринисо бо бародарзодаи поччокалон хонадор 
шуда буданд. Домоди поччокалон – Абдуллоњљон Орифов як 
нафари басе одамдўсту мењмонпарвару пурљозибаву чењра-
кушоду хушсуњбату маъракаафрўз буданд, ба њадде ки мо 
мепиндоштем, ки мањз он кас хеши мустаќими моянд. Њам-
сарашон Умринисо бонуи камњарфи ботањаммули ботамки-
ни андешаманд буданд комилан баръакси шавњар. Вале ин 
пайванд зеботарин, ќавитарин, хуљастатарин пайванде буд, 
ки њар ду њамдигарро комил менамуданд ва зиндагонияшон 
маљрои хуррамонаву пурмуњаббат дошт. Устод Абдуллоњљон 
Орифов чи љозибае доштанд, ки ба як бор ба дили њамсуњбат 
роњ меёфтанд ва барои њамеша дар он дил маскан мегузи-
данд. Яъне як инсони басе мањбубу матлубе буданд, ки њама-
гонро дар ињотаи мењру мењрубонї нигоњ медоштанд. Устод 
њамроњи њамсару чањор писараки дилбандашон дар Душанбе 
зиндагї мекарданд ва њар бор, ки ба Хуљанд биёянд, албат-
та, ба манзили мо ташриф меоварданд. Як далели муњаббати 
азими мо кўдакони хонавода ба Душанбе ин њам буд, ки ман-
зили хешовандамон Орифовњо он љо буд. Устод рисолањои 
номзадиву докториро дар Душанбеву Маскав дифоъ намуда 
солиёни мадид ба њайси ноиби ректори Донишгоњи давлатии 
Тољикистон фаъолият мекарданд ва дар силсилаи бузург-
тарин иќтисодшиносони кишвар ќарор доштанд. Њамеша 
чандин рисолањои тањќиќї дар бобати пешбурди иќтисоди 
Тољикистон таълиф менамуданд ва дар њаёти сиёсии мамла-
кат низ ширкати мустаќим доштанд.

Ваќте ман дар рўзгори донишљўї барои иштирок дар оз-
муну сабќатњои илмї ба Душанбе мерафтам, ба хонаи хешон 
мењмон мешудам ва устод њамеша ба њамсарашон мегуфтанд:

– Умрон, имшаб намемонем, ки Иноятљон аз хонаи мо 
равад. Биё, магнитафон мемонему барои ин мењмонакамон 
раќс мекунем. Абдуллоњљон Орифов дар њунари раќсидан 
њам устоди чира буданду њамаро дар њайрат мегузоштанд.

Рўзе барои таќдими китоби тозанашрашон ба манзили 
мо омаданд (9 майи 1988 буд), диданд, ки дар рўйи тахтака-
ти мобайни њавлї устодон Сотим Улуѓзода, Абдулманно-
ни Насриддин ва Усмонљон Ѓаффоров нишастаанд. Зуд ба 
суњбат пайвастанд ва бо суханони латиф устод Улуѓзодаро 
чунон ба ваљд оварданд, ки устод нидо карданд: – Мулло 
Абдуллоњљон, наравед, бо мо бошед. Ин суњбатњои шакарин 
њам ѓанимат.

Боре модарам ба устод Орифов занг зада мегўянд;
– Абдуллоњљон, ба Иноятљони мо хостгоре омадааст аз 

дењаи Урметани ноњияи Айнї. Ному насаби писар Толиб Ка-
римов. Хатмкардаи донишгоњи Шумо будааст. Дилбастаи 
шеъру адабу мусиќї Мирзопоччоятон (падари ман) мехоњанд, 
ки духтарамон ба яке аз хешонамон њамхона шавад, аммо ин 
бор мегўянд, ки шояд ин љавонписар њамруњу њамфикри дух-
тари мо бошад. Аз Шумо илтимос, ки ин сўву он сўйро дарак 
намоеду ба мо дар бораи ин љавон иттилое дињед.

– Ман Толибљон Каримовро наѓз мешиносам, – зуд ља-
воб доданд устод. Чанд сол пеш дар љашни милоди модарам 
омада суруд хонда буд, он рўз сари дастурхон бо њам суњбат 
кардему ошно шудем. Баъди хатми донишгоњ њам пайваста 
ба пеши ман меояд. Худам ўро бо чанд тан аз ањли адаб ши-
нос карда будам. Баччаи ба ќавли хуљандињо кори калон. 
Агар духтар медоштам, медодам.

– Аљаб, одаме њам бошад, ки Абдуллоњљон намешинохта 
бошанд, – мегуфтанд модарам ва ё одаме њам бошад, ки Аб-
дуллоњљони моро нашиносад.

Тобистони соли 1990 мо бист нафар хешовандон ба љаш-
ни 90-солагии бобоям – нахустраиси нозирони Тољикистон 
Абдурањим Њољибоев ба Душанбе рафтем. Ёд дорам, ки 

Шоњонаљони яксоларо њам бо худ бурда будам. Мо њамагон 
акнун дар мењмонсарои «Авасто» љо гирифта будем, ки устод 
Орифов омаданд ва гуфтанд:

– Не, не, ман намегузорам, ки ин љо бошед. Ин љашни хо-
наводаи мо њам њаст. Ва чанд мошина оварданду бист нафар-
ро ба њавлии худ бурданд. Ваќте бародарони бобоям Абдуса-
лим, Абдуманнон ва Ѓаниљон Њољибоевњо ба манзили устод 
ќадам гузоштанд, дар пеши пояшон гўсфандеро кушта, барои 
њама зиёфат оростанд. Ду шабу се рўз мо аз лутфу муњаббати 
ањли хонавори устод бархурдор будем ва, баъдан, худашон 
њамаи моро ба фурудгоњ бурданду ба Хуљанд гуселониданд. 
Ин фарњанги муносибату ойини хешпарвариву одамгароиву 
дўстдорї иќтидори азими ботинї мехоњад ва њар ки чунин 
ќудрат надорад, ки дилёби теъдоди бешумори одамон бошад. 
Аммо устоди накўойини мо чунин буданд. Хонаву хонашон, 
дари дилу љонашон њамеша барои ёру дўст боз буд. Ва дар њар 
тасмим Умрони азизашон (Умринисо) дастгиру мададгора-
шон буданд ва њар хостаи њамсари арљмандро «бо оби тилло» 
менавиштанд. Устод солиёни зиёд дар муќаддамтарин вази-
фањои давлатї фаъолият мебурданд. Рўзгоре ба њайси вази-
ри иќтисоди Тољикистон накўтарин ибтикорњоро роњандозї 
намуданд, замони дигар ба унвони вакили Маљлиси намоян-
дагони Маљлиси олии кишвар дар тањияву дарљи ќонунњои 
муфид зањмат мекашиданд ва њамеша пештози њама арсањо 
буданд. Ман дар ёдномаам «Падруди офтоб» латифаи кўтоње 
оварда будам, ки боре устод Лоиќ ба тайёра бо таъхир њозир 
мешаванд ва мебинанд, ки дар дохили њавопаймо вакилони 
халќ нишастаанд ва тайёра ба хотири устод Лоиќ њудуди 20 
даќиќа интизор истодааст. Устод мегўянд: 

– Абдуллоњљон, депутатњо чанд нафар?
– Шаст нафар, – љавоб медињанд Абдуллоњљон Орифов.
– Лоиќ якто! – мегўянд устод Лоиќ ва бо шавкати зебан-

даашон дар курсї нишастанд.

Ин манзараро Абдуллоњљон Орифов бо шефтагї ва му- 
њаббати фавќулњад ба шахсияти боазамат ва шеъри љањонпай-
мои устод Лоиќ наќл менамуданд.

Чи њикоятњои ширине мегуфтанд устод аз рўзгори бу-
зургоне чун Љаббор Расулов, Мирзо Турсунзода, Аминљон 
Шукўњї, Лоиќ Шералї, Аскар Њаким, Мастона Эргашева…

Аслан, мо наќлу њикоятњои устод Орифовро басе дўст 
медоштем. Устод њудуди бист соли охир, ки дар Хуљанд зин-
дагї мекарданд, зуд-зуд ба хонаи мо ба мењмонї меомаданд 
ва ба модарам дилбастагии шадид доштанд. 13 сол аз мода-
рам хурдтар буданд, аммо мисли њамсарашон Умриаммача 
ба модарам «холаљон», – гўён, хитоб мекарданд.

– Холаљон, ман ба шумо ќиссаи ошноиямро бо сарояндаи 
халќии Русия Валентина Толкунова њикоят мекунам, – мегуф-
танд ва чунон бо шавќ њадиси дўстиро иброз менамуданд, ки 
мо тањти таъсир ва таассури он њуруф ќарор мегирифтем ва 
мо њам Толкуноваро бештар аз пештар дўст медоштем.

Устод, ки дустдори содиќи анвои хунар буданд ва, хоса, 
ба мусиќиву овозхонї иродати бењад доштанд, борњо ба 
Тољикистон њунарварони машњури рус ва дигар мамоликро 
даъват намуда буданд ва мењру алтофашон ба хешу њамсояву 
ёру ёвару наздику дур баробар нисор мешуд.

Дареѓо, ки солиёни охир чанголи дард вуљуди азизи ус- 
тодро азият медод. Тобистони соли 2017 ман ба базми хона-
доршавии як хешбаччаамон, ки ба ифтихори бобояш – поч-
чокалони машњури мо номи Тољибойро дошт, рафта будам. 
Ваќти бозгашт устод Орифов ба ман рўй оварданд:

– Чанд моњи охир ман ба хонаатон рафта наметавонам. 
Холаам дар рахти беморї хобанд, ман бисёр аз ин њол ранљ 
мекашам. Аммо ман ба суњбатњои холаљон муштоќ шудаам.

Устод Орифов њеч гоњ њарферо бидуни мантиќи ќавї ба 
забон намеоварданд. Он рўз писархолаамон Исломљон-ако, 
ки ронандаи ман буданд, гуфтанд:

– Поччо бо ин њама донишвариву бузургворї дар панљаи 
дарди бехудиву фаромўшї вомондаанд. Аз ёд бурдаанд, ки 

модар якуним сол ќабл тарки дунё кардаанд ва худашон аз 
пояи тобути модар бардоштаанд ва борњо бо ќофилаи дуои 
хайр барои таъзият омадаанд.

– Оре, поччо марги модарро фаромўш кардаанд, – гуф-
там ман. Аммо муњаббаташонро ба модар фаромўш накар-
даанд. Муњаббати наљиберо, ки чун хатти офтобии устуво аз 
вуљудашон гузар мекард ва одаму оламро дар њамин ќитъаи 
муњаббат љо медоданд.

Њоло пешу ќафо њамаи он азизон сафар кардаанд: Хо-
лаи Нуринисо, поччокалони рўмонї, устод Абдуллоњљон 
Орифов, Умриаммачаи нозанин, њама, њама…Аммо чароѓи 
ёдашон дар тоќи дили мо фурўзанда мемонад: Чароѓи фурў-
зонфари Абдуллоњљон Орифї – ин донишвари инсонгарову 
поктариќат, ки дилаш муњаббаткадаи љовидони банї Одам 
буд. Чароѓи Умрони азизаш, ки ба њарими Њаќ сафар карду 
Абдуллоњљони худро њам бурд; ба он дурдасти ношинос, ба 
он асрорхонаи мармуз, ба он даргоњи кибриёї, ки одамон 
бол мекашанду дигар барнамегарданд. Аммо накўї ме-
монад, зикри хайри аъмоли сутуда мемонад, наќши савоб 
мемонад, муњри муњаббат дар љаридаи ёдњо њамеша мемо-
над. Дар ойинахонаи ишќу иродати мо низ тасвири азизи 
ин љуфти љонпайванд бо чењраи пурнишоту муњаббат њаме-
шањо сабт аст: Абдуллоњљон ва Умрон! Ёдатон мукаррам 
бод! 

Соли 2022

СОЯДАСТИ МУНИР

Фарњод Каримро ба ман устод Лоиќ ошно намуданд. 
Гуфтанд:

– Шинос шав, – ин додари ман ва ба ў рўй оварданд:
– Шинос шав, – ин духтари ман. Њар ваќт ба Душанбе 

ояд, бо аробаат хидмат мекунї, њар чи хоњад, фароњам меорї.
Ман акои Фарњодро њамеша дар њалќаи бастагони устод 

Лоиќ медидам ва эњсос мекардам, ки зиндагиву пиндору ан-

дешањояшонро нах ба нах ба њастиву осори устод пайваста-
анд. Агар сад дафъа дар суњбати акои Фарњод ширкат дошта 
бошам, он сад дафъа як номи азиз мукаррар мешуд – номи 
устод Лоиќ. Шояд ба фазои ботинии ин бародари некбунёд 
чандон ворид набудам ва сабки зиндагияшон бароям андаке 
ноошно буд, аммо бо василаи номи мутабаррики устод Лоиќ 
акои Фарњодро њамеша дар силсилаи хешовандонам медо- 
нистам.

Тобистони соли 2000 баъди даргузашти пири иршодам 
бехобии шадид маро азият медод. Аз табибону чорасозони 
назду дур мадад мепурсидам, аммо ба мушкилам пайки ку-
шод намеомад. Њатто барои рафъи њол ба ќабули пизишки 
номвари равоншинос Анвари Исомаддин рафта будам. Чан-
дин бор, ки ба дафтари кори табиб мерафтам, дўсти рўзно-
манигорам Гавњарбону Умарзода ва бародари мададгорам 
Фарњод Карим маро њамроњї мекарданд.

– Устод Лоиќ маро ронандаи Шумо таъин карда раф-
танд, – мегуфтанд акои Фарњод.

– Мо њар дуямон нозбардори Фарзона, – илова мекар-
данд апаи Гавњарбону, – аммо агар њарсеямонро табибон 
ташхис кунанд, дуи мо бемор мебароему ин бехобаки мо 
сињат. 

Рўзе, ваќте ки аз ќабули равонпизишк бармегаштем, 
акои Фарњод гуфтанд: Ман имрўз андаке нољурам. Дар ин 
анќариб бемористони дил њаст. Он љо меравем. Шумо дар 
мошин интизор бошед, ман зуд бармегардам. Аммо ин «зуд», 
- гуфтанашон чил даќиќа тул кашид. Мо андешидем, ки ба 
дунболи корњоямон равем, аммо дари мошин кушода ме-
монад. Баъди интизорињо ман ба бемористон дохил шудам 
ва дар пештоќи вурудгоњ дидам, ки як байти маро насб кар-
даанд. Дар ду љониби долон рањорањ абёти бузургон меду-
рахшид мисли ин ки ба фарњангсаро омада бошам. Ба самти 
утоќи сарпизишк рафтам. Чун ворид шудам, акои Фарњодро 
дидам, ки дар рахте хобида буданд ва бо василаи «чак-чак» 

дору мегирифтанд. Чандин табибу њамширагон дар хидма-
ташон буданд. Худи сарпизишк дар сари компутер машѓули 
кор менишастанд. Ман гуфтам: 

– Акои Фарњод, моро хавотир кардед, мо дар мошин ин-
тизори Шумо будем. Љавоб доданд, ки:

– Э, сад њазор узр, ин љо омадам, ки њолатамро диданду 
«ба шуъбаи эњё мебарем», - гуфтанд. Аз тањлука шумоёнро 
фаромўш кардаам.

– Агар ин мењмонро фаромўш карда бошед, Шуморо ба-
рои љазо њатман ба шуъбаи эњё мебарем, – гуфтанд бо заро-
фат сарпизишки бемористон Соњибназар Рањмонї ва ба ман 
рўй оварданд:

– Ваќте Шумо бори нахустин шеъри «Гули зардолу ме-
резад»-ро хонда будед, ман, ки хатмкунандаи донишгоњи тиб 
будам, мањфили «Гули зардолу»-ро таъсис намудам ва дар ни-
шастњо бо осори бузургону навмашќон ошно мешудем. Сар-
пизишк донишвари фарњехтае буданд бо масоњати фикрии 
вусъатманд ва инсоне бо шањомати азими руњонї, ки ин ошної 
баъдњо дар барномаи андешањои ман басе таъсиргузор шуд.

Фарњод Карим як нафари бисёр навгарову ибтикорманд 
буданд. Энерљии ботинияшон барои 10 нафар ё бештар аз он 
кифоят мекард. Њаргиз аз инсонњои мунзавии гўшанишине 
ба шумор намеомаданд, ки дар њошияе ба сар барад, њаме-
ша дар миёни маъракањо саркардаву сарвару зимомдор бу-
данд ва дўстонро дар пешгоњи дил гиромї медоштанд. Хеле 
ишќварзи зиндагонї буданд. Мехостанд аз зебоии табиат вом 
гиранд, лаззати бањорро чашанд, аз њар лањзаву сонияи тунд- 
гузар ком ситонанд, ба шикори тазарву оњуњо, ба ќуллањои 
хуршедкулоњ бароянду ба дарањои касногузар роњ ёбанд, 
зиндагонии худрову ёрону пайвандонро њамеша ороянд, роњ 
ба роњ ба њама караму некўї нисор кунанду дар лавњи ёдњо 
соядасти мунир бигзоранд. 

Дар яке аз мањфилњои шеър Фарњод Карим, ки раиси 
нашриёти «Адиб» буданд, 10 китоби тозанашри «Дарёи сў-

зон»-ро бароям армуѓон оварданд. Баъди хотимаи мањфил 
ман, ки њанўз китоби навро надида будам, гуфтам: «Он њадя 
куљо шуд?» Аммо њамааш ба яѓмо рафта буд. Шояд акои 
Фарњод ба ман садњо китоб эњдо карда бошанд. Њоло онњоро 
дар ёд надорам. Аммо соядасти мунавварашонро дар лавњи 
ёдам њифз кардаам. Инсони бонаљобати накўпиндореро дар 
ойинахонаи хотираам њифз кардаам, ки бо равшании њу-
зураш дили мову мањфили моро саодат мебахшид, донишу 
фарњангро гиромї медошт ва бо муњаббати беќиёс зистанро 
ба мову шумо илќо мекард. Дуруд ба равони пурфурўѓаш:

Бишуд бар осмонњо руњи покаш,
Пур аз анвори рањмат бод хокаш!

Соли 2022

РУСТГОЊИ МУЊАББАТ

Ба шарофати дўсти деринсолаам Гавњарбону Умарова 
ањли хонавори шарифи ў ва сарвари ин силсилаи муътабар 
– Хушбахт Бекзодаро шинохтам. Ин дўстї бо убури солњо 
камфурўѓу заифу нопадид нашуд, балки ќавитару зебота-
ру тобандатар гардид, ба њадде ки њар узви ин хонаводаи 
арљмандро як љузъи азизи зиндагиям медонам. Дареѓ, ки 
туфони курунои соли 2020 накўтарин инсони љањон – Хуш-
бахт Бекзодаро њам бурд. Инсонеро, ки шарофати вуљудаш 
дунёро рўшантару поктару наљибтар мекард, инсонеро, ки 
имони бузургаш ба Офарандаву офарида њаргиз халал на-
ёфт, инсонеро, ки накўию мењрубониаш барои 7 миллиард 
одами олам кифоят менамуд. Мегуфтанд, ки устод Осимї 
њатто коѓазеро ќатъ намекунанд, дилашон намешавад, ки 
коѓаз шикан пайдо кунад. Хушбахт Бекзода низ инчунин 
хилќате доштанд. Берун аз тасаввурњост, ки касеро дар тули 
умри њафтоду чандсола озурда бошанд, љурми нафареро 
шумор карда бошанд, њатто наметавонистанд бо кароњат ба 
сўйи касе бингаранд. Чашмњояшон мазњари мењру мењрубо-

нии олам буд, дилашон рустгоњи љовидони муњаббат. Бо чи 
садоќати поянда муносибат мекарданд бо њамкорону ёрону 
ёварон, бо хешону пайвандон, бо фарзандону наберагону 
дурону ќарибон. Ва ин садоќат то поёни умр ѓубору шикан 
наёфт. 

Замоне бо иллати камхобї ману апаи Гавњарбону дар бе-
мористони дили Ќарияи боло табобат мегирифтем. Њар субњ 
соати шаши расо дар оњиста таќ-таќ мешуд ва овози пасти 
Хушбахт Бекзода меомад:

– Умарова (мурољиати басе зарифона), ман ширбиринљ 
пухта овардам. 

Ва баъд бо лутфи зиёда ба ман рўй меоварданд:
– Фарзонаљон, њар чи дилатон мехоњад, супориш дињед, 

ман аз илми таббохї огоњам. 
– Ин гуна одами истисноиро аз куљо ёфтед, – мепурсидам 

аз апаи Гавњарбону ва он кас табассуми латиф мекарданд. 
Њамин як сол ќабл њам, урдибињишти гулгардон дар Ду-

шанбе чанд рўз мењмони хонаводаашон будам ва устод Бек-
зода њар рўз ба хона мевањои алвон меоварданд. Бо таваљљуњ 
пай бурданд, ки ман ба гелос раѓбати бештар дорам, махсус 
ба бозор рафтанд ва дар ќуттии армуѓонии ороста гелосњои 
ба њаљми олу бузургу арѓувону мунаввар оварданд. 

Як бегоњ аз манзили духтарам Шоњонаљон бо мошини 
кироя ба самти хонаи апаи Гавњарбону мерафтем, ки ронан-
да маро шинохту гуфт:

– Апаи Фарзона, баъди 5 даќиќа ваќти ифтор мешавад ва 
ба њарфаш идома кард: – Ман муњандис њастам, дар ноњияи 
Ховалинг фаъолият дорам, њангоми рухсатї барои кори ило-
вагї ин љо омадам. 

Ваќте ба манзили апаи Гавњарбону расидем, ман гуфтам: 
– Додар, як лањза истед, ман хурмо меорам. Ва он лањ-

за устод Хушбахту апаи Гавњарбону он мењмони каримї – 
ронандаи ношиносро чун хешу пайванди азиз ба хонаву хон 
хонданд ва бисёр гиромї доштанд. 

Ваќти рафтан ронанда мехост, пули роњро баргардонад, 
аммо устод Бекзода гуфтанд:

– Додарљон, мо бояд аз сари Шумо пули оламро нисор 
кунем. Шукри Худо, ки дар ин рўзони муборак ба сари хони 
мо мењмони азизро фиристод. Ќадамњоятон болои дида!

Устод Хушбахт, ки ањли сухану ањли завќ буданд ва бо 
нўки хома ризќ меёфтанд, мехостанд њама дороии худро дар 
ќудуми дўст густаранд ва бузургтарин дороияшон муњаббат 
буд, ки дар њељ иёре намеѓунљид. 

Њоло њам рањоварди умри самарманди устод муњаббати 
мондагор аст, њамсару фарзандону пасовандони шоистаанд, 
ки ба будани ў идома мебахшанд, барномањои бешумори 
радиоиянд, ки дар дили мустамеон некиро тулуъ додаанд, 
навиштањои маъсуми ўянд, ки њанўз дар сафњањо анвор ме-
дињанд: хат ба хат, њарф ба њарф, нур ба нур…

Њоло гулномањои хотираро вараќ мезанаму дар ќоби 
тиллої симои азизи Хушбахт Бекзодаро мебинам. Симои 
инсонеро, ки сиришту бунияташ гулчини њама накўии офоќ 
аст. Ба гелосњои шаддабастаи урдибињиштмоњ менигарам ва 
мегўям:

– Эй мевањои ёќутї, шумо њам дуо кунед, ки руњи Хуш-
бахти мо, ин азизи хомагардону суханофарини мо, ин дўсти 
покгавњару накўойини мо дар боѓњои бињишт бонишот бо-
шад!

Соли 2022



Фарзона

– 508 –

МУНДАРИЉА

Чанд сухан дар бораи ин китоб ва муаллифи он....................3

Маќолањо
Дарёи сўзон..............................................................................12
Шеъри хокї, шеъри обї, шеърњои офтобї............................20
Рањнаварди уфуќи нилуфарї..................................................28
Шеър дар љавњари зењни хонанда...........................................32
Паёми гули ёс..........................................................................40

Номањо
Сухани мумиёї гўй!................................................................50
Нома ба устод Аскар Њаким...................................................51
Дил дар шикани нома.............................................................54

Пешгуфторњо
Обсабзи љон...........................................................................104
Каломи ишќовез....................................................................104
Саломи сапедадам.................................................................111
Паёми милод.........................................................................113
Касе зи шањри асотир...........................................................116
То субњ, то њаќиќат, то шеър!...............................................116
Тулуи абадї...........................................................................117
Мазњари муњаббат................................................................118
Сабзпайванди сухан.............................................................120
Сабринисои Айёмзод............................................................122
Милоди муборак...................................................................122
Тўмори муъљиза.....................................................................123
Сарњади сидќу хиёнат...........................................................124
Шеъри шоњиншањпар...........................................................127
Навниёзе дар остонаи шеър.................................................129
Башорати наљот.....................................................................130
То ќуллаи таманно................................................................132



Ќанди баста

– 509 –

Муждаи баќо.........................................................................134
Пайки афифи як гули фарвардин........................................135
Тарљумони ишќ.....................................................................136
Салои ишќи Ватан................................................................138
Ќанди баста...........................................................................140
Хизонаи саршор....................................................................149
Дилрезањои љовидон.............................................................153
Љони љонафрўз......................................................................155
Дуои некхоњон.......................................................................161
Муждаи саодатбахш.............................................................161
Армуѓони аввалин.................................................................165
Шабнаме дар лонаи гул........................................................167
Ниёзномаи љовидон..............................................................168
Номаи эъљоз..........................................................................170
Рўзи 27....................................................................................177
Ќосиди муждањои миної......................................................180
Ёди њамешасабз.....................................................................183
Иксири љавонї......................................................................186
Дар њарири зебої..................................................................187
Муждаи эњё............................................................................189
Шакаристони љон.................................................................190
Ѓунчаи гўё..............................................................................204
Љондоруи љон........................................................................205
Тарљумони садову сукут.......................................................207
Чароѓафрўзи мањфилњо........................................................211
Ойинадори мењан..................................................................214
Гулбонги дили бедор............................................................217
Ќалъаи сухан.........................................................................219
Дастовези љон........................................................................223
Муждаи масъуд.....................................................................228
Тулуи бисмиллоњ...................................................................232
Муљассамаи мењру вафо.......................................................233
Достони васлу њиљрон..........................................................234
Муждањои модари найсонсамар..........................................239
Ромишгари муњаббат............................................................243



Фарзона

– 510 –

Муждаи оѓоз..........................................................................246
Маснаднишини дилњо...........................................................248
Шоири мењри мењан.............................................................252
Бо умеди парвоз....................................................................255
Ба пешвози таманно.............................................................257
Дарахти шодоб......................................................................258
Дар арсаи талош...................................................................260

Сафарномањо
Хуршедњои шањри туманпўш...............................................264
Нур дар нур...........................................................................299
Кишвари минўназир.............................................................303

Мењрномањо
Порае аз номаи мењр............................................................354
Шоири фарзонаи дил...........................................................356
Бо умеди рўшної..................................................................360
Китоби бетафсир..................................................................363
Салои тавњид.........................................................................365
Салом, эй омаданњоят хуљаста!............................................368
Саломи урдибињишт.............................................................372
Тулуи одамият.......................................................................377
Номаи хуршедмуњри сарнавишт.........................................379
Фурўѓи савоб.........................................................................382
Ангезаи ибтикор...................................................................386
Орифи хуршедмаќом............................................................388
Хуљастаномаи наврўзї.........................................................391
Ман мемонам........................................................................393
Дуруди наврўзї.....................................................................400
Сини салом............................................................................402
Номаи фарњанги зебої.........................................................404
Ба шодбоди фардо................................................................407
Гавњари фардофурўз.............................................................410
Машъалафрўзи нахустин......................................................412
Њакими кимиёсоз..................................................................414



Ќанди баста

– 511 –

Устоди арљманд Низомиддин Зоњидї!................................416
Давоми мунир........................................................................417
Ойинадори олам...................................................................419
Муњри љовидон.....................................................................420
Кўњи хуршедкулоњ.................................................................425
Ойинаи боз............................................................................427
Духтари ховар.......................................................................428
Устоди олиќадру шарифгавњар...........................................430
Назруллоњи Назар!...............................................................430
Кимиёи муњаббат..................................................................431
Дўсти гавњарсадаф................................................................434
Оинаи зебосанамо..................................................................437
Дар пешгоњи дил...................................................................441

Сипосномањо
Дуруду сипосу муњаббат.......................................................444

Ёдномањо
Муаззама Ањмадова..............................................................454
Муљассамаи њикмат..............................................................455
Эй ёдњои гарму чароѓон.......................................................457
Падруди офтоб.....................................................................461
Њалќабанди зиёву зебої.......................................................470
Маъвои мунаввар.................................................................474
Шамси саодатпартав............................................................477
Оѓози дигарбора...................................................................486
Ќосиди субњи сафо................................................................488
Чароѓи абадии мо.................................................................490
Гулњои љовидон.....................................................................495
Ёди мукаррам........................................................................497
Соядасти мунир....................................................................502
Рустгоњи муњаббат................................................................505



ISBN 978-99985-28-81-9

Фарзона

ЌАНДИ БАСТА

Муњаррири техникї:
Илњомљон Исобоев

Сањифабанд:
Муњиба Акилова

Ба чопаш 22.10.2024 имзо шуд. Андозаи 60х84 1/16. Коѓази офсет.
Њуруфи Timеs Nеw Roman Tj. Чопи офсет. Љузъи чопии шартї 31,5.

Адади нашр 500 нусха. Супориши № 290.

Матбааи «Ношир»
735700 Љумњурии Тољикистон, 
ш. Хуљанд, кўчаи Сейтвелиев 2

Тел.: (83422) 5-65-95
www.noshir.tj


